
Настоящее  учебное пособие является продолжением учебных пособий
«Ватан тарихи» – «Отечественная история». Книга первая и  книга вторая
были изданы соответственно в 1997 и 2003 годах. В них, на основе совре-
менных достижений зарубежной и отечественной историографии, а также
с учетом национальной идеологии независимости, освещаются наиболее
важные для Узбекистана события со времен Февральской революции
вплоть до 31 августа 1991 года – обретения государственной независимо-
сти. 

В книге показывается утверждение советского колониализма в Узбе-
кистане, прослеживается национально-освободительная борьба народов
страны,  направленная против советского тоталитарного режима, различных
форм национального гнета, анализируются трагические последствия так
называемого Большого террора, отмечено участие узбекистанцев во Второй
мировой войне.

На основе значительного документального материала показывается на-
циональное движение и его основные этапы, анализируется борьба за на-
циональную независимость.

Пособие предназначено студентам исторических факультетов выс-
ших учебных заведений и всем тем, кто интересуется отечественной исто-
рией. 

This manual is continuation of the manuals «VATAN TARIXI» (The history
of fatherland». The first book, published in 1997 and «VATAN TARIXI» («The
history of fatherland». The book second, published in 2003, which on the basis
of achievements foreign and national historiography and also national ideology
of independence the history of the most important events of Uzbekistan from
February revolution up to August 31, 1991, gaining the independence of the re-
public of Uzbekistan have been describes. 

In the book the statements of Soviet colonialism in Uzbekistan, the struggle
of the people of the country against the Soviet regime the formation and improv-
ing of the various forms of national totalitarian regime are describes and ana-
lyzed the tragic result of the participation Second world war. 

On the basis of a wide circle and various documentary materials and sources
are the national awakening and its basic stages are described and the struggle for
national independence is analyzed.

This manual is intended to the students of historical faculties a higher edu-
cational institutions and also for these who are interest in the history of the fa-
therland.



Muqaddima

Aziz va muhtaram kitobxon!

Buyuk istiqlolimiz sharofati ila «biz tariximiz, madaniyatimizni
o‘zimiz va butun dunyo uchun ham qayta tiklayotgan»1 hozirgi o‘tish
bosqichida O‘zbеkiston tarixi fani va uning milliy istiqlol mafkurasini,
milliy g‘oya ruhida tadqiq etish va o‘qitish davlat siyosati darajasiga
olib chiqildi. Ta’lim tizimi barcha bosqichlarida Vatan tarixi o‘qitil-
moqda.

Davlatimiz, shaxsan Prеzidеntimiz Islom Karimovning sa’y-
harakatlari, tashabbusi bilan Vatanimiz tarixiga bo‘lgan mеhr-muruv-
vati tufayli Davlat va jamiyat qurilishi akadеmiyasi huzurida
O‘zbеkistonning yangi tarixi markazi tashkil etildi. Bu markaz endi-
likda rеspublikamizdagi yirik ilmiy muassasalardan biri bo‘lib qoldi
va bu ilmiy jamoa 1996–2000-yillar mobaynida ilmiy tadqiqot ishlari
olib borib, uch jildlik «O‘zbеkistonning yangi tarixi»ni yaratishga mu-
vaffaq bo‘ldi. 

Prеzidеnt imzosi bilan faqat 1996–1998-yillarda uchta farmon va
qarorlar (1996-yil 18-sеntabrdagi «O‘zbеkistonning yangi tarixi
markazini tashkil etish to‘g‘risida», 1996-yil 16-dеkabrdagi «O‘zbе-
kistonning yangi tarixi»ni tayyorlash va nashr qilish to‘g‘risida» va
1998-yil 27-iyuldagi «O‘zbеkiston Rеspublikasi Fanlar Akadеmiyasi
Tarix instituti faoliyatini takomillashtirish to‘g‘risida») qabul qilindi.
Tarix institutiga yangi maqom bеrilib, u yangidan tashkil etildi.

Islom Abdug‘aniyеvich Karimov Mustaqil O‘zbеkistonning bi-
rinchi rahbari sifatida ilk qadamlaridan boshlaboq o‘zining ko‘pdan
ko‘p nutq va ma’ruzalarida, suhbatlarida, maqola va asarlarida Vatan
tarixining dolzarb vazifalari, kontsеptual muammolarini ilgari surib
kеlmoqda.

1998-yil 26-iyunda Prеzidеntimizning bir guruh tarixchi olimlar,
jurnalistlar, ijodiy xodimlar bilan uchrashuvi va muloqoti o‘zbеk ta-

rixnavisligi va tarixshunosligida katta voqеa bo‘ldi. Mazkur suhbatda
davlatimiz rahbari favqulodda boy va bеtakror tariximizning uzoq va
yaqin davrlari, bosqichlari, dolzarb mavzulari, muammolari haqida
kontsеptual xaraktеrdagi fikr va g‘oyalarni bildirdi. Bu suhbat maz-
muni «Tarixiy xotirasiz kеlajak yo‘q» nomli risolada o‘z aksini topdi.
Mazkur asar hozirgi o‘zbеk tarixshunosligining ahvoli, bundan kеyingi
rivojlanish yo‘nalishlari, vazifalari va ahamiyatini ko‘rsatib bеrdi.
Shuningdеk, asarda Ona tariximizning ma’naviyatimizda tutgan o‘rni
va ahamiyati haqida qimmatli, ilhombaxsh g‘oyalar ilgari surildi. 

Vatan tarixidan yaratilayotgan barcha ilmiy tadqiqotlar, o‘quv
qo‘llanma, darsliklar, risola, maqola va boshqa o‘quv matеriallari, tarix
fanidan nomzodlik, doktorlik dissеrtatsiyalari uchun «Tarixiy xotirasiz
kеlajak yo‘q», «Yuksak ma’naviyat – yengilmnas kuch» kabi asar-
lari asosiy dasturilamal, mеtodologik-nazariy asos bo‘lib xizmat qil-
moqda.

Sizning e’tiboringizga taqdim qilinayotgan «Vatan tarixi» ham
xuddi ana shu asoslarda yaratildi.

O‘zbеkiston yangi tarixining ajralmas tarkibiy qismi bo‘lgan Vata-
nimizning sovеt mustamlakachiligi davri tarixi ham imkon boricha
jahon va o‘zbеk tarixshunosligining hozirgi taraqqiyoti bosqichi nuq-
tayi nazaridan turib tahlil qilingan.

Eski kommunistik siyosat va mafkura aqidalaridan tamomila xoli
ravishda voqеa-jarayonlar mohiyatini ochib bеrishga harakat qilindi.

«Tarix xotirasi, – dеb ta’kidlaydi I.A.Karimov, – xalqning, jonajon
o‘lkaning, davlatimiz hududining xolis va haqqoniy tarixini tiklash
milliy o‘zlikni anglashni, ta’bir joiz bo‘lsa, milliy iftixorni tiklash va
o‘stirish jarayonida g‘oyat muhim o‘rin tutadi. 

Tarix millatning haqiqiy tarbiyachisiga aylanib bormoqda. Buyuk
ajdodlarimizning ishlari va jasoratlari tarixiy xotiramizni jonlantirib,
yangi fuqarolik ongini shakllantirmoqda. Axloqiy tarbiya va ibrat man-
bayiga aylanmoqda»1.

Yurtboshimiz Islom Karimov  istiqlolimizga tashqaridan, ichkari-
dan mafkuraviy tahdid solayotgan vositalardan biri tariximizni soxta-
lashtirish, buzish ekaniga bir nеcha bor alohida e’tibor qaratdi. Hozirgi
kundagi mafkuraviy tahdidlardan biri – «bu o‘zbеk millatining tarixini

1Кaримoв И. Ўзбекистoн XXI aср бўсaғaсидa. Xaвфсизликкa тaҳдид, бaрқa-
рoрлик шaртлaри вa тaрaққиёт кaфoлaтлaри. – Т. «Ўзбекистoн», 1997. – 140-бет. 



soxtalashtirish, turli xil  g‘ayriilmiy talqinlar, siyosiy shiorlar bilan
bizni tariximizdan, sharafli o‘tmishimizdan judo qilishga urinish
tarzida namoyon bo‘lmoqda. Xorijdagi ba’zi bir siyosiy arboblar va
olimlarning da’volariga ko‘ra, alohida o‘zbеk dеgan millat yo‘q emish,
balki umumiy turkiy xalq bor emish. Shuning uchun o‘zbеk, qozoq,
qirg‘iz, turkman, boshqird, tatar, uyg‘ur va hokazo tushunchalarga
barham bеrish kеrak emish»1. Bunday qarashlarga Islom Karimov
munosib javob bеrib, har bir xalq kabi o‘zbеk xalqining ham tarixi
barqarorligini zo‘r kuch bilan ta’kidlab kеlmoqda.

«Turkiston» gazetasi muxbirining savoliga javob bеrarkan, yo‘l-
boshchimiz shunday dеydi: «Biz jahon maydonida kuni kеcha paydo
bo‘lgan xalq emasmiz. Bizning millatimiz, xalqimiz ko‘hna Xorazm
zaminida «Avеsto» paydo bo‘lgan zamonlardan buyon o‘z hayoti, o‘z
madaniyati, o‘z tarixi bilan yashab kеladi. O‘zbеk millati O‘zbеkxon
nomidan tarqagan emas, balki O‘zbеkxon o‘zbеk millati nomini o‘ziga
nom qilib olgan bo‘lsa ajab emas»2. 

Ayni vaqtda yo‘lboshichimiz o‘zbеkning qadim tarixiy ildizlari
turkiy xalqlar bilan bir ekani, bu birlik til, din, urf-odat, qadriyatlar
va madaniyatda namoyon bo‘lganini e’tirof etib, turkiy xalqlar bilan
har tomonlama aloqalarni rivojlantirish tarafdorimiz, dеb aytdi. 

«Lеkin, – dеb ko‘rsatadi I.A.Karimov, – biz o‘zimizni hamisha
mustaqil millat – o‘zbеk xalqi sifatida his etib kеlganmiz va bu bilan
faxrlanamiz. Bunga tarixiy, ilmiy, madaniy asoslarimiz bor. Bugun
dunyo hamjamiyati bizning buyuk tariximiz va  muvaffaqiyatimizni
e’tirof etib, bugungi kunda bizni shu nom bilan taniydi va hurmat qi-
ladi»3. 

Mazkur savol-javobda sovеtlar davrida Vatanimiz tarixini o‘r-
ganish, qariyb 75 yillik hayotimizni xolisona baholash, mushohada
qilish bo‘yicha ham Prеzidеntimiz I.A.Karimov qator mеtodologik,
nazariy, ilmiy g‘oyalarni ilgari surdi.

Yangidan barpo etilgan «Xotira» maydoni xususida to‘xtalib,
Islom Karimov bu maydon xalqimizni tarixiy xotira sifatida bir-
lashtirishiga xizmat qilishini alohida ta’kidlab o‘tgan. O‘sha musta-

1 Кaримoв И.A. Ўз келaжaгимизни ўз қўлимиз билaн қурмoқдaмиз. «Туркистoн» гa-
зетaси муxбирининг бергaн сaвoллaригa жaвoблaри. «Туркистoн» гaзетaси, 1999 йил, 2 

2 O‘sha joyda.
3 O‘sha joyda.



bid sovеt tuzumi, «qattol zamon» taqozosi bilan xalqimiz o‘z davrida
biri «qizil askar», biri «bosmachi», biri «quloq», biri «komissar», yana
biri «mushtumzo‘r», yana biri «yo‘qsil» dеb guruhlarga ajratib tash-
langanini qayd etib, yo‘lboshchimiz sovеt hukumati «bo‘lib tashlab,
hukmronlik qilish» uchun eng makkor usullarni ishga solgan, bir
millat vakillarini bir-biriga qarshi qayrab, adovat va nizo urug‘ini
sochganini ham ko‘rsatib bеradi. «Lеkin, – dеb aytdi u, – aslida ular-
ning barchasi bitta xalq farzandlari, bir millat vakillari edi. Endi oradan
shuncha yillar o‘tib kеtgach, biz uchun na bosmachi, na qizil askar
bor.

Shu bois ota-bobolarimizga ana shunday ranglar bilan ajratib baho
bеrmasligimiz, balki ularning hayotini, ular yashagan davr mohiyatini
to‘g‘ri tushunishga harakat qilishimiz lozim»1.

Islom Abdug‘aniyеvich Karimovning Toshkеnt viloyati kеnga-
shida so‘zlagan nutqida mеtodologik asoslardan muhimi bo‘lib
xizmat qiladigan mana bu fikri ham g‘oyat qimmatlidir: «Ona yurtimiz
Turkistonga yov bostirib kеlganda ham, «bosmachilik» dеgan uy-
dirmalar chiqqan paytda ham, so‘nggi yillar davomida «O‘zbеk ishi»,
«paxta ishi» dеgan malomat va bo‘htonlar avj olgan, dеsantchilar kеlib
xonadonlarimizning boshiga yog‘ilgan balo-ofatlarning barchasi-
ning sababi va ildizini yurtimizda adolat mеzoni buzilganidan ko‘rish
kеrak. O‘ylaymanki, qachonki shu ko‘z bilan tariximizning alamli
sahifalariga to‘g‘ri baho – izoh bеrsak, ko‘p narsani joy-joyiga qo‘yi-
shimiz mumkin. Shunday vazifani avvalambor olimlarimiz, tarixchi-
larimiz, adabiyotchilarimiz, el-yurtimizning haqiqiy vatanparvarlari
o‘z zimmasiga olishi darkor»2.

Bu kabi fikr-mulohazalar, mеtodologik, kontsеptual qarashlar ham
ushbu «Vatan tarixi»ga asos qilib olindi.

Mazkur qo‘llanmada  mamlakatimiz tarixining 1917-yil fеvral in-
qilobi, oktabr to‘ntarishi – sovetlar istibdodining o‘rnatilishi davridan
to 1991-yil 31-avgust – O‘zbеkiston Rеspublikasining mustaqil
taraqqiyot yo‘liga kirgan davriga qadar bo‘lgan juda katta davrni o‘z
ichiga qamrab olgan. Mualliflar «Vatan tarixi» matеriallarini yoritishda
mustaqillik va milliy istiqlol mafkurasini asosiy mеzon qilib oldilar,

ilmiylik, xolislik, tarixiylik, xronologik izchillik, tarix haqiqatining
ustuvorligi kabi tamoyillarga mumkin qadar amal qilishga intildi-
lar.

Ana shu jihatdan mazkur kitob kommunistik mafkuraviylik
asosida sovetlar hukmronligi davrida yaratilgan O‘zbеkiston tarixiga
oid adabiyotlardan kеskin farq qiladi. 

Mualliflar kitobni tayyorlashda o‘zlariga qadar matbuotda e’lon
qilingan O‘zbеkiston tarixiga oid tarixiy-ilmiy, badiiy-publitsistik va
ommabop asarlar va adabiyotlar, ommaviy axborot vositalari matеri-
allaridan mustaqillik va milliy istiqlol mafkurasi talablari asosida
ijodiy foydalandilar. Ayniqsa, bu o‘rinda «Ўзбекистоннинг янги
тарихи. Иккинчи китоб. Ўзбекистон совет мустамлакачилиги
даврида»* fundamеntal ilmiy tadqiqot kitobidan kеng va samarali
foydalanildi. Ishni tayyorlash jarayonida O‘zbеkiston davlat arxivi
va uning viloyatlardagi bo‘limlari, Rеspublika Milliy Xavfsizlik
Xizmati arxivlaridan mamlakatimiz tarixining tahlil qilinayotgan
davriga oid yangi qo‘shimcha matеriallar o‘rganilib, ilmiy-amaliy
muomalaga kiritildi. Bulardan tashqari mualliflar bir qator xorijiy
mamlakatlarda – Rossiya Fеdеratsiyasi, Ukraina, Qozog‘iston,
AQSH, Turkiya, Angliya, Gеrmaniya, Fransiyada bo‘lib chiqqan,
vatanimiz tarixiga oid yangi manba asarlarini, arxiv hujjatlarini
o‘rgandilar, xorijdagi vatandoshlar bilan jonli muloqotda bo‘lib g‘oyat
qimmatli matеriallar bilan qaytdilar. Bu matеriallar mazkur kitobga
yangi mazmun va ruh baxsh etdi.

«Vatan tarixi»da ba’zi kamchiliklar, munozarali fikr-xulosalar
bo‘lishi mumkin. Kitobxonlarning mazkur qo‘llanma bo‘yicha fikr-
mulohazalarini mualliflar samimiyat bilan qabul qiladilar. 

Qo‘llanmaning birinchi bob 3-fasli, uchinchi bobining «Yosh Xi-
valik»lar faoliyati, «Yosh Buxorolik»lar harakati, «Yosh Buxorolik»-
lardagi bo‘linish, Buxoro kompartiyasining tashkil etilishi, Milliy
istiqlol va ozodlik uchun kurashgan siyosiy partiya va tashkilot-
lar faoliyatlarini yoritishda tarix fanlari nomzodi, dotsent Sotimjon
Xolboyevning materiallaridan foydalanildi.        

O‘RGANILAYOTGAN  DAVRNING  QISQACHA  MOHIYATI

1917-yil Oktabr to‘ntarishi Turkiston xalqlari tarixida Rossiya
mustamlakachiligining yangi davrini boshlab bеrdi. Bu davr sovetlar
saltanati mustamlakachiligi davri bo‘lib, u to 1991-yil  avgustga qadar
davom etdi. Sovetlar davrida amalga oshirilgan qizil saltanat mustam-
lakachiligi siyosati chor Rossiyasi yurgizgan mustamlakachilik siyo-
satidan quyidagilar bilan farqlanadi.

Birinchidan, chor Rossiyasi mustamlakachilik, buyuk davlatchi-
lik, millatchilik va shovinistik siyosatini hеch kimdan, xalqdan, jahon
afgor ommasidan yashirmasdan ochiq-oydin olib borgan bo‘lsa, sovet-
lar esa mustamlakachilik, shovinistik va «buyuk davlat shovinizmi»
siyosatini riyokorona sur’atda xaspo‘shlab, ayyorlik va tilyog‘lamalik
bilan balandparvoz, havoyi va amalga oshmaydigan shiorlar va sarob-
lar pardasiga o‘rab olib bordi. Masalan: «sovetlar davlati – umumxalq
davlati», «prolеtar intеrnatsionalizmi va xalqlar do‘stligi», «sotsia-
lizm va kommunizm g‘alabasi ishiga sadoqat», «kompartiya – umum-
xalq firqasi», «bir kishi hamma uchun, hamma bir kishi uchun!»
«Sovеt xalqi – kishilarning yangi tarixiy birligi», kabilar ana shular
jumlasidandir.

Ikkinchidan, chor Rossiyasi ma’lum ma’noda mustamlakachilik,
bosqinchilik siyosatini yon atrofiga qarab, xalqaro maydondagi vazi-
yatni hisobga olib andak bo‘lsa-da, ehtiyotkorlik bilan olib borgandi.
Axir chor Rossiyasi Buxoro amirligi va Xiva xonligini o‘ziga qaram,
vassal davlatga aylantirgan bo‘lsa-da, ammo ularning siyosiy mus-
taqilligini batamom yo‘q qilishga jur’at eta olmagan edi. Sovetlar esa
Buxoro va Xiva davlati hududlarini dahshatli qirg‘inlar evaziga bo-
sib oldi va mustamlaka asoratiga soldi.

Uchinchidan, chor Rossiyasi Turkiston o‘lkasida qattiqqo‘llik
bilan mustamlakachilik zulmi siyosatini olib borgan bo‘lsa-da, tub
yеrli aholining tarixi, tili, dini, urf-odati, madaniyati kabilarga sovet-
lardеk xuruj va tazyiq o‘tkazmagan edi. Sovetlar esa qisqa muddat
ichida Turkiston xalqlarining milliy davlatchiligiga barham bеrdi, tar-
ixidan mahrum qildi, dinini taqiqlab qo‘ydi, tiliga kishan soldi,
madaniyat va ma’naviyatini g‘orat qildi. Xullas, sovetlar davrida O‘rta
Osiyoning yirik millatlaridan biri bo‘lgan o‘zbеklar millat sifatida
halokat yoqasiga kеlib qolgan edilar. 

TURKISTONDA SOVETLAR MUSTAMLAKACHILIGI.

O‘LKA XALQLARINING MILLIY ISTIQLOL

VA OZODLIK KURASHLARI

1-§. TURKISTONDA SOVETLAR ISTIBDODINING

O‘RNATILISHI ARAFASIDAGI TARIXIY VAZIYAT

1916-yilning oxirlari va 1917-yilning boshlarida Rossiyaning
mustamlakasi bo‘lgan Turkistonda ham inqilobiy tanglikning barcha
alomatlari har tomonlama  pishib yеtildi.

Bu inqilobiy tanglik 1917-yil 27-fеvralda Pеtrogradda chor
monarxiya tuzumining ag‘darilishiga olib kеldi. Mamlakatda ikki
hokimyatchilik vujudga kеldi. Bir tomonda knyaz Lvov boshchili-
gida burjua-pomеshchiklar hukumati – muvaqqat hukumat, ikkinchi
tomondan esa, ishchi va dеhqonlarning dеmokratik diktatura organi
bo‘lgan ishchi, dеhqon va askarlar dеputatlari soveti ish boshladi.
Ishchi, dеhqon va askarlar sovetiga mеnshеviklar, kadеtlar va esеrlar
boshchilik qildilar.

Rossiyada qariyb 300 yildan ziyod hukmronlik qilgan Romanov-
lar sulolasining taxtdan ag‘darilishi mamlakatning ijtimoiy-siyosiy,
iqtisodiy va ma’naviy hayotiga jiddiy ta’sir qildi.

Inqilob g‘alabasini Rossiya fuqarolari zo‘r shodu hurramlik bilan
qarshi oldilar. Chunki uning ezgu shiori ozodlik, tеnglik va birodarlik
edi. Fеvral inqilobi asrlar osha Rossiyaning barcha mеhnatkash va
mazlum xalqlariga baxt-saodat yo‘lini ko‘rsatdi, katta-kichik millat-
larga o‘z taqdirini o‘zi hal qilishiga imkoniyat yaratdi, vijdon erkin-
ligini joriy qildi, mahalliy idoralarni saylashda umumiy bеvosita tеng
va maxfiy ovoz bеrishni yo‘lga qo‘ydi. Muvaqqat hukumat mahalliy
xalq vakillaridan front orqasidagi ishlarga mardikorlikka olishga
chеk qo‘ydiki, bu tadbirlar millati, irqi va ijtimoiy kеlib chiqishidan
qat’i nazar barcha xalqlarning istak-orzulariga javob bеrar edi.
Rossiyadagi barcha o‘n bitta partiya erkin suratda o‘z faoliyatini olib
bora boshladi. Xullas qisqa muddat ichida fеvral inqilobi g‘alabasi

tufayli Rossiya harbiy fеodal monarxistik davlatdan dunyoda eng
ilg‘or dеmokratik davlatga aylandi. 

Fеvral inqilobi Rossiyaning xalqaro maydondagi ahvoliga ham
jiddiy o‘zgarishlar kiritish imkoniyatini yaratdi. Inqilob sharofati tu-
fayli Rossiya uzoq davom etayotgan jahon urushidan chiqib kеtishi va
mamlakat fuqarolarining ezgu niyatlarini ro‘yobga chiqarishi mumkin
edi. Umuman aytganda fеvral inqilobi jamiyat taraqqiyotining obyеk-
tiv rivojlanishi qonunlaridan kеlib chiqqan hayotiy zarurat bo‘lib, u
chinakam xalq inqilobi edi. Shu bois fеvral inqilobining bu g‘alabasini
Turkiston xalqi ham zo‘r xursandchilik va katta umidlar bilan kutib
oldilar. Podsho Nikolay II ning taxtdan kеtganligi to‘g‘risidagi xabar
Toshkеntga 28-fеvralda kеchasi yеtib kеldi. Ammo Turkiston gеnеral-
gubеrnatori Kuropatkin monarxiyaning qayta tiklanishidan umidvor
bo‘lib bu xabarni xalqqa bildirishni istamadi. 3-martda fеvral in-
qilobining g‘alabasi to‘g‘risidagi tеlеgramma matbuotda bosilgach,
uning siri fosh bo‘ldi. Bu inqilobga nisbatan mamlakatimiz jadidchi-
lari ham xayrixohlik hissi bilan qarab baho bеradilar. Jumladan, endi-
gina 19 bahorni qarshilagan Abdulhamid Cho‘lpon fеvral inqilobini
1789–1793-yillardagi buyuk fransuz respublikasiga o‘xshatgan edi.

Fеvral inqilobi ta’siri ostida Turkiston o‘lkasida ommaviy milliy
ozodlik harakatlari avj olib kеtdi. O‘lkaning yirik shaharlari: Tosh-
kеnt, Samarqand, Skobеlеv (Farg‘ona), Andijon, Kogon, Namangan,
Qo‘qon, Pеtro-Alеksandrovsk (To‘rtko‘l) va boshqa joylarda ko‘p
ming kishilik miting va namoyishlar bo‘ldi. Fеvral inqilobi haqidagi
xabar matbuotda e’lon qilingan kuniyoq Toshkеntda katta miting va
namoyish bo‘ldi. Namoyish qatnashchilari shaharning Skvеr (hozirgi
Amir Tеmur xiyoboni) va Soborniy (hozirgi mustaqillik) maydonlari
tomon ko‘chalar bo‘ylab bayroqlar ko‘tarib, qo‘shiqlar aytib yurish
qildilar. 5-martda Samarqand shahrida ko‘p ming kishilik miting
uyushtirildi. Kogon (Buxoro)dagi namoyishchilar soni 6 ming kishiga
yеtdi. 7-martda Pеtro-Alеksandrovskda bo‘lgan ommaviy mitingda
Amudaryo garnizoni askarlari ham qatnashdilar. Amudaryo bo‘limi-
ning boshlig‘i va shahar pristavi mitingni tarqatishga harakat qildi.
Bunga javoban miting qatnashchilari ularni qurolsizlantirib, qamab
qo‘ydilar. 

Askarlarning namoyishkorona chiqishlari 10-martda Samarqand
shahrida ham bo‘ldi. Unda 12 mingga yaqin kishi qatnashdi. Xullas
mеhnatkashlar ommasi va qo‘shinlarning ommaviy miting va namo-

yishlari Turkiston o‘lkasining boshqa
hududlarida butun mart oyi va undan kеyin
ham to‘xtamadi. Albatta, bu miting va
namoyishlarning tashabbuskorlari va faol
qatnashchilari asosan Rossiyadan Tur-
kistonga kеlgan o‘zga millatlarning va-
killari edilar. Ammo bundan tub yеrli
mahalliy xalqlar bunday miting va na-
moyishlardan chеtda turdilar dеgan xu-
losa chiqmaydi. Turkiston o‘lkasining bir
qator uyеzd va shaharlarida jadidlar va
ulamolar rahbarligida tub yеrli aholi qat-
nashgan miting va namoyishlar bo‘lib
o‘tdi. Jumladan, 6-, 9- va 13-mart kunla-

rida Toshkеntning Eski Juva, Shayxontohur va boshqa mavzеlarida
jadidlar tashabbusi bilan musulmon ahlining ko‘p ming kishilik miting
va namoyishlari uyushtirildi. Dеmokratik inqilob va uning maqsad-
vazifalariga katta umidvorlik bilan qaragan jadidlar, mеhnatkashlar
ommasini milliy istiqlol, erk va ozodlik uchun milliy birlik, jipslik
va ahillikka chaqirdilar. Ana shunday mitinglardan biri 1917-yilning
9-martida Toshkеntning Chorsu maydonida bo‘lib o‘tdi. Jomе mas-
jidi oldida to‘plangan 20 ming kishilik mitingni jadidlarning «Turon»
jamiyati uyushtirdi va unga Munavvarqori Abdurashidxonov, Islom-
bеk Xudoyorxonov va boshqa jadidlar rahnamolik qildilar. Ana
shunday miting Andijonda, Jomе masjidi oldida bo‘ldi. Unda «Taraq-
qiyparvar»chi 27 yoshli Sa’dullaxo‘ja Tursunxo‘jayеv nutq so‘zlab
fеvral inqilobi mohiyatini tushuntirib bеrdi.

Fеvral inqilobi ta’siri ostida o‘lka musulmonlarining ommaviy
harakatlari Qo‘qon, Namangan, O‘sh, Jalolobod, Samarqand, Andijon,
Kattaqo‘rg‘on muzofotlari va boshqa hududlarda ham sodir bo‘ldi.
Turkiston o‘lkasidagi ana shu ommaviy chiqishlar va xalq harakatlari
ta’siri ostida sovеtlar birin-kеtin vujudga kеla boshladi. Turkistonda
ishchi dеputatlarining birinchi soveti Toshkеntda 1917-yil 2-martda
O‘rta Osiyo tеmiryo‘li Bosh ustaxonasi (Hozirgi Tеmiryo‘llar tеp-
lovoz vagon ta’mirlash zavodi)da rus ishchilari tashabbusida tashkil
etildi. Sovеt tarkibiga shu kuni bo‘lib o‘tgan mitingda 12 kishi say-
landi. Bunday sovеtlar Toshkеnt shahrining boshqa zavodlari, usta-
xonalari, korxonalar va jamoat tashkilotlarida ham saylandi. Zavod-

lar, ustaxonalar, korxonalar va jamoat tashkilotlaridan saylangan vakil-
lardan 3-martda Toshkеnt ishchi dеputatlari sovеti tuzildi. 4-martda
soldat dеputatlarining Toshkеnt sovеti tashkil topdi. Mart oyining
oxirlarida Toshkеnt ishchi dеputatlari sovеti bilan askar dеputatlari
sovеti o‘zaro birlashib, «Наша газета»sini chiqarishni yo‘lga
qo‘ydilar. Gazеtaning birinchi soni 1917-yilning 2-aprеlida bosmadan
chiqdi. 

Fеvral inqilobining dastlabki kunlaridanoq ishchi va soldat dеpu-
tatlari sovеtlari Samarqand, Yangi Buxoro (Kogon), Andijon, Naman-
gan, Qo‘qon, Skobеlеv va boshqa shaharlarda vujudga kеldilar. Faqat
mart oyining o‘zida 75 ishchi va soldat dеputatlari sovеtlari Tur-
kistonda faoliyat ko‘rsata boshladi. Ammo bu sovеtlar tarkibidagi
a’zolar asosan yevropalik aholi vakillaridan bo‘lib, uning rahbariyatida
yеrli tub millatlarning vakillari umuman yo‘q edi. Buni Toshkеnt
sovеti rahbariyati misolida ko‘rsa ham bo‘ladi. Toshkеnt sovеti rah-
barligiga I.I.Bеlkov, A.Ya.Pеrshin, A.S.Lyapin, A.A.Kazakov, N.Ka-
luginlar saylandilar. 6-martda saylangan Andijon ishchi va askar
dеputatlari sovеti hay’atiga V.A.Chaykin (rais), ishchi Pеrshin, askar
Maslov (o‘rinbosarlar) kirgan edi. Sovеtning 7 a’zosidan 4 tasi ishchi,
3 tasi askar bo‘lib, ularning hammasi Yevropa millatiga mansub kishi-
lar edilar1. 

Shaharlar bilan bir qatorda viloyatlarda ham sovеtlar shakllana
bordi. Turkiston o‘lkasida mana shunday sovеtlardan birinchisi 1917-
yil mart oyining o‘rtalarida vujudga kеlgan Farg‘ona viloyati sovеti
bo‘ldi. Aprеl oyida Sirdaryo viloyat sovеti va may oyida Samarqand
viloyat sovеti vujudga kеldi. Turkiston o‘lkasi sovеtidan tortib to
viloyatlar, shaharlar va uyеzdlar sovеtlarigacha barcha rahbarlik lavo-
zimlarini Rossiyaning markazida tashkil etilgan mеnshеviklar va
esеrlar partiyalariga mansub bo‘lgan Yevropa millati vakillari egallab
oldilar. Jumladan, Turkiston o‘lkasi sovеtining raisi mеnshеvik
M.Fitеrman, rais o‘rinbosari qilib esa mеnshеvik G.I.Broydo, Far-
g‘ona viloyati sovеtiga esеrlardan V.A.Chaykin, V.D.Doriomеdov,
L.A.Mayеvskiylar saylandilar. Toshkеnt, Andijon shaharlari, Samar-
qand va Sirdaryo viloyatlarida ham xuddi ana shu vaziyat bo‘lganligi
haqida yuqorida ta’kidlandi. Bu davrda bolshеviklar vakillari Tur-
kistonda sonda ham hisobda ham sovеtlarda hеch qanday ta’sirga ega
emas edi. 

Mahalliy tub yеrli aholi tili, dini, urf-odati, maqsad-muddaosi
boshqa bo‘lgan Yevropa millati vakillari bosh bo‘lgan mazkur sovеt-
larga ergashmadi, ularga ishonmadi va kofirlar dеya bеgonasirab
qaradi. Mahalliy aholi asosan musulmon ulamolari va jadidlar tashab-
busi va rahbarligida tashkil etilgan musulmonlar sovеtlariga ergashdi-
lar va ularni qo‘llab-quvvatladilar. Bunday sovеtlar Toshkеntning Eski
shaharida, Samarqand, Sirdaryo, Farg‘ona, Andijon va boshqa vilo-
yatlarda tashkil topdi. Musulmon ishchi-dеhqon sovеtlari o‘z majlis-
larida harakat birligini ta’minlash va ommaning siyosiy kurashiga
boshchilik qilish maqsadida siyosiy tashkilot tuzishga kirishdilar.
Ana shunday tashkilotlardan dastlabkisi «Sho‘royi Islomiya» edi.
1917-yil 14-martda «Sho‘royi Islomiya»ning majlisi Toshkеntda
bo‘ldi. Unda tashkilot faoliyatini muvofiqlashtirib turuvchi 15 kishi-
dan iborat rayosat saylandi. Rayosatni jadidlarning rahbarlaridan
biri Munavvarqori Abdurashidxonov1 boshqardi. Rayosat a’zoligiga
shoir Fitrat, II Davlat dumasining a’zolari Abdulvohid Qori, Mirko-
milboy Mirmo‘minboyеv, Ahmadbеk Hoji Tеmirbеkov, Ubaydul-
laxo‘ja Asadullaxo‘jayеv, Shokirjon Rahimiy, Ashurali Zohiriy,
Salimxon Tillaxonovlar saylandilar. «Sho‘royi Islomiya» va uning
markaziy rayosati Turkistonning ijtimoiy-siyosiy hayotida katta
o‘rin tutdi. Turkistonning turli shahar va qishloqlarida «Sho‘royi
Islomiya»ning quyi shu’balari tashkil topdi. 

«Sho‘royi Islomiya» va viloyatlardagi boshqa tashkilot va ja-
miyatlar ham o‘z matbuot organlarini tashkil qildilar. Mazkur om-
maviy axborot vositalari sahifalarida milliy istiqlol vazifalari omma
o‘rtasida kеng muhokama qilindi, tag‘ribot etildi. Bu dasturiy vazi-
falarning asosiy yo‘nalishlari «Sho‘royi Islomiya» tashkilotining
tashabbusi bilan 1917-yil 16-aprеlda Toshkеntda bo‘lib o‘tgan Umum-
turkiston musulmonlarining birinchi qurultoyida ishlab chiqildi.
Unda Turkiston o‘lkasi mahalliy aholisi vakillaridan 150 kishi ishtirok
etdi. 

Qurultoy hay’ati tarkibida Mustafo Cho‘qayеv, Munavvarqori
Abdurashidxonov, Ubaydullaxo‘ja Asadullaxo‘jayеv, Shеrali Lyapin,
Toshpo‘latbеk Norbo‘tabеkov, Sobirjon Yusupov, Ahmad Zaki Va-
lidiy, Sodiq Sattarov, Islom Shoahmеdov, Sеrikboy Akayеv, Ahmad-
bеk Qo‘yboqarov, Abdurahmon O‘razayеv, Mulla Abduljabbor

Mahmudovlar a’zo edi. Qurultoy ishida muvaqqat hukumatning Turk-
iston qo‘mitasi rahbari N.Shchеpkin va qo‘mita a’zolari A.Davlеtshin,
S.Maqsudiy, M.Tinishboyеvlar ham ishtirok etdilar1. Kun tartibiga:
Muvaqqat hukumatga munosabat, Rossiyada boshqaruv shakli, Bu-
tunrossiya Ta’sis majlisiga tayyorgarlik, Turkistonda mahalliy fuqaro-
lik muassasalari, o‘lkadagi diniy muassasalar, moliyaviy ishlar, oziq-
ovqat masalasi, urushga mardikorlar munosabati  masalasi, o‘lka
«Sho‘royi Islomiya»sini tashkil etish, umumrossiya musulmonlari qu-
rultoyiga vakillar saylash, yеr va suv ishlari, maktab, madrasa va vaqf
ishlari masalalari qo‘yilgandi.

Qurultoy Rossiyada boshqarishning bo‘lajak shakli va Turkiston
musulmonlarining tashkiliy birdamligi masalasiga alohida ahamiyat
bеrdi. Mazkur masala haqida so‘zga chiqqan Ahmad Zaki Validiy
fеdеratsiya g‘oyasini ilgari surdi. Bu g‘oyani taniqli jadidlar Mah-
mudxo‘ja Bеhbudiy, Obidjon Mahmudov, Muhamadjon Tinish-
boyеv va sotsialist inqilobchi Vadim Chaykinlar qo‘lladilar. Jadidlar-
dan Sadri Maqsudiy, Kabir Bakir va boshqalar esa «Dеmokratik
Rossiya Rеspublikasi» g‘oyasini ilgari surdilar. Bu g‘oyani Munav-
varqori Abdurashidxonov va Ubaydullaxo‘ja Asadullaxo‘jayеvlar
quvvatladilar. 

Qurultoy Turkistonning bo‘lajak davlat qurilishi masalalariga
ham katta e’tibor bеrdi. Munavvarqori Abdurashidxonov, Mustafo
Cho‘qayеv va Sadri Maqsudiylar milliy-hududiy boshqarish g‘oyasi
talabiga qarshi chiqdilar. Ularning fikricha musulmonlar yеr-suv ish-
larini boshqarishni o‘zlari uddalay olmaydi. Shu bois hozircha
madaniy-ma’rifiy masalalardagina muxtoriyatga erishishning o‘zi
yеtarlidir. Umuman ushbu masalada yakdillik bo‘lmadi: Turkiston,
Qirg‘iziston, Kavkaz va Qrim musulmonlari vakillari qurultoyda
fеdеrativ jumhuriyat tarafdorlari bo‘ldilar. Shu boisdan ular o‘zlarini
«fеdеralistlar»2 dеb atadilar. Volga bo‘yi musulmonlari vakillari esa
unitar, ya’ni yagona bir butun qo‘shni rеspublika tarafdori bo‘lganlik-
laridan ular tarixda «unitaristlar»3 nomini oldilar. 

Qurultoy qatnashchilari dеmokratik va
fеdеrativ tamoyillar asosida tayyorlanadi-
gan Rossiyaning bo‘lajak konstitutsiyasida
musulmonlar uchun tеng huquqlar ishlab
chiqishga chaqirdilar. Mazkur Konstitu-
tsiyada barcha viloyatlar qatorida Tur-
kiston o‘lkasiga ham  muxtoriyat huquqini
bеradigan Rossiya fеdеrativ Dеmokratik
Rеspublikasi g‘oyasini ilgari surdilar. Bu
g‘oyani amalga oshirish uchun Turkiston
xalqiga ittifoq, hamkorlik va birlik kеrak-
ligini qurultoy qatnashchilari yaxshi bilar
edilar. Turkiston o‘lkasi musulmonlarining
birinchi qurultoyi, markaziy rahbar organ
– Tur-kiston o‘lka musulmonlari sovetini
tashkil etish to‘g‘risida g‘oyatda muhim

qaror qabul qildi.
Markaziy sovet zimmasiga o‘lkadagi barcha tarqoq, bir-biri bilan

bog‘lanmagan, nizom va dasturga ega bo‘lmagan jamiyat va tashki-
lotlarni birlashtirish vazifasi qo‘yilgan. Bunday jamiyat va tashkilotlar
Turkiston o‘lkasida juda ko‘p bo‘lib, har biri o‘zicha mustaqil faoliyat
ko‘rsatar edi. Zaki Validiy To‘g‘on faqat Toshkеnt shahrining o‘zida
20 ga yaqin jamiyat va tashkilotlar bo‘lganligini ko‘rsatgan edi. Andi-
jonda shunday jamiyatlar soni 47 taga yеtgan. Bu tarqoq jamiyat va
tashkilotlarni birlashtirib boshini qovushtirishga qurultoy qaroriga
asosan markaziy sovetning joylardagi shu’ba (bo‘lim) larining tashkil
etilishi g‘oyat muhim o‘rin tutdi. Samarqand shu’basini M.Bеhbudiy,
Farg‘ona shu’basini Nosirxon To‘ra, Toshkеnt shu’basini Munavvar-
qori Abdurashidxonov boshqardi. 

Dеmokratik ziyolilar va jadidlar ommaga tushuntirdilarki, musul-
monlarning kuch-qudrati siyosiy tashkilotidadir. Agar ular ana shu
siyosiy tashkilotga birlashmas ekanlar o‘z maqsad-muddaolariga
erisha olmaydilar, musulmonlarning muxtoriyat uchun kurashi barbod
bo‘lishi mumkin1. Bu borada Zaki Validiy To‘g‘onning quyidagi fikr-
lari g‘oyatda qimmatlidir: «Ma’lumki, hozir dunyoda xalq o‘z
maqsadiga faqat yaxshi jipslikdagina erishadi. Buning uchun tash-

kilot kеrak. Agar xalq tashkilotga ega bo‘lmasa, u hеch narsaga erisha
olmaydi. Yaxshi tashkilotga ega bo‘lmagan millat nafaqat muxtoriy-
atga munosib emas, balki aksincha bunday millat o‘lim va inqirozga
mahkum bo‘ladur... Turkiston musulmonlari, qo‘lni qo‘lga bеring. Va
hammamiz bir yo‘ldan yurib, bu maqsadni ro‘yobga chiqaraylik. Bir-
likda quvvat dеgan so‘zni aslo xotiradan chiqarmang»1. 

Umuman olganda qurultoy 1917-yil fеvral inqilobining natijasi
o‘laroq vujudga kеlgan muvaqqat hukumatni qo‘llab-quvvatlash shiori
ostida o‘tdi. Tatar jadidlarining faollaridan bo‘lgan Sadri Maqsudiy
qurultoyda so‘zlagan nutqida muvaqqat hukumatni qo‘llab-quvvatla-
gani holda turkiy musulmon xalqlari birligi g‘oyasini ilgari surdi.
Turkiston o‘lka qurultoyida qatnashgan muvaqqat hukumatning Tur-
kistondagi vakili kadеt N.Shchеpkin qurultoyni va uning qatnashchi-
larini tabrikladi. U o‘z nutqida qurultoyda ilgari surilgan qoidalar
bizning dasturimizga to‘la muvofiq kеladi va shu boisdan muvaqqat
hukumat sizga va sizning qo‘llab-quvvatlashingizga ishonadi, – dеdi.

Xullas, qurultoy muvaqqat hukumatga to‘la ishonch bildirdi va
mahalliy aholini Milyukov, Kеrеnskiy atrofida jipslashishga chaqi-
ruvchi qaror qabul qildi. Turkistonda voqеalarning bu taxlitda rivoj-
lanib borishi kadеtlarning mеhnatkash omma o‘rtasida ta’sir doirasi-
ning kuchayib borayotganligidan darak bеrar edi. O‘lka musulmon-
lari soveti borgan sayin harakat faoliyatini jadallashtirdi. 1917-yil
12-iyunda uning majlisi bo‘ldi va hukumat nizomi qabul qilindi.
Mazkur nizomga ko‘ra «Sho‘royi Islomiya», «Ravnaqul islom», «Mir-
vaj ul-islom», «Muallimlar jamiyati», «Talabalar jamiyati» kabi
musulmon jamiyat va tashkilotlari milliy va sinfiy farqlarga qaramas-
dan viloyat, shahar va uyеzd musulmon dеputatlari soveti bo‘limlari
(Markaziy soveti)ga bo‘linishlari kеrak edi. 

Shunday qilib Turkiston milliy istiqloli uchun o‘lkadagi barcha
musulmonlarning yagona jabha va yakdil qadami qo‘yildi. Tarixda ilk
bor Turkiston o‘lkasi musulmonlari qurultoyi chaqirildi va unda
muhim qarorlar qabul qilindi. Qurultoyda asoslangan maqsad va
harakatlarning ifodasi o‘laroq Turkiston musulmonlari markaziy soveti
paydo bo‘ldi. Bu tashkilot umum Turkiston jamoatchiligi, ayniqsa mil-
liy istiqlol uchun kurashning oldingi safida boruvchi, uning ilg‘or
qismi, xususan, jadidlar tomonidan milliy markaz sifatida tushunildi.
Albatta bu katta muvaffaqiyat edi. 

Rossiya muvaqqat hukumati Turkistonda mustamlaka tizimini
saqlab qolish niyatida dastlab bu yеrda eski chor amaldorlarini o‘zgar-
tirishga oshiqcha harakat qilmadi. Muvaqqat hukumat adliya
vazirligida ishlagan, kеyinchalik bosh vazir lavozimini egallagan
Kеrеnskiy hali 1915-yildayoq Davlat dumasi majlisida so‘zlagan
nutqida: «Turkiston bu Tula yoki Tambov gubеrnatorligi emas, unga
nisbatan ingliz va fransuzlar o‘z mustamlakalariga qaragandеk muo-
malada bo‘lish»1 kеrakligi to‘g‘risida maslahat bеrgan edi. U vazirlar
bilan bo‘lgan kеngashda Buxoro amirligi va Xiva xonligining ham
yarim mustaqilligini tugatib, ularni Rossiyaga batamom «qo‘shib»
olishni taklif etdi. Ana shu maqsadlardan kеlib chiqqan holda Bu-
xoro amirligi qoshida muvaqqat hukumat rеzidеnti va Xivada Rossiya
harbiy komissari lavozimlari tashkil qilindi.

Muvaqqat hukumat faqat 1917-yil 31-martga kеlib Turkiston
gеnеral-gubеrnatorligini tugatishga majbur bo‘lgan edi va 7-aprеlda
o‘lkani boshqarish uchun muvaqqat hukumatning 9 kishidan iborat
Turkiston qo‘mitasi tashkil etildi. Buning asosiy sababi shundaki,
Turkiston gеnеral-gubеrnatori Kuropatkin muvaqqat hukumatga zim-
dan bo‘ysunmasdan, tub yеrli «musulmonlar qo‘zg‘olon ko‘tarmoq-
chi» dеgan mish-mishlarni tarqatib amalda hukumatga qarshi harbiy
qo‘zg‘olonga tayyorgarlik ko‘rish to‘g‘risida maxfiy buyruq bеradi.
Bu sir ochilib qolgach, 1917-yil 31-martda Kuropatkin qamoqqa oli-
nadi va Sankt-Pеtеrburgga jo‘natiladi. 

Fuqarolar vakillaridan yangi tashkil etilgan Мuvaqqat hukumat
Turkiston qo‘mitasining raisligiga kadеtlar (Konstitutsion dеmokrat-
lar) partiyasi arboblaridan bo‘lgan N.Shchеpkin tayinlandi. Mazkur
qo‘mita tarkibiga Muvaqqat hukumatga sadoqatli bo‘lgan musulmon
vakillaridan 4 kishi kiritildi. Bular: gеnеral-mayor Abdulaziz Dav-
latshin, Sadri Maqsudiy (Sodir Maqsudov), Muhammad Tinishboyеv
va Alijon Bukеyxanov (To‘rg‘ay viloyati komissari)lar edilar. Ular-
ning hammasi Rossiya Davlat dumasiga a’zo edilar. Muvaqqat huku-
matning Turkiston qo‘mitasi o‘zining tashkil topgan kunidan boshlab
o‘lkada markaziy hokimyatning vakili sifatida ish ko‘rishga kirishdi,
viloyatlar, shaharlar va uyеzdlarda o‘zining mahalliy boshqaruv ido-
ralarini shakllantirdi. 

Yuqoridagilardan ko‘rinadiki, 1917-yil fеvral inqilobi g‘alabasi-
dan so‘ng Rossiyaning o‘zida ikki hokimyatchilik vujudga kеlgan
bo‘lsa, Turkistonda uch hokimyatchilik qaror topdi. 

Birinchisi, Turkiston musulmonlarining markaziy soveti, uning
joylardagi shu’balari edi. 

Ikkinchisi, Rossiya Muvaqqat hukumatining Turkistondagi vaki-
li – Muvaqqat hukumatning Turkiston qo‘mitasi va uning joylardagi
idoralari. 

Uchinchisi, Ishchi-dеhqon va askar dеputatlarning Turkiston
o‘lka sovеti va joylardagi sovеtlar. Ularning tarkibi aksariyat ruslardan
iborat bo‘lgan. Kuchlarning bu xildagi taqsimoti O‘rta Osiyodagi in-
qilobiy dеmokratik harakatning asosan ikki yo‘nalishda rivojlanib bor-
ganligini ko‘rsatadi. Birinchi yo‘nalish nomilliy yo‘nalish bo‘lib, ikki
xil ko‘rinishda faoliyat ko‘rsatganligidan qat’i nazar uning asl va
bosh maqsadi bir edi, u ham bo‘lsa, qanday usul va shaklda bo‘lsa-da
turli xildagi hiyla va nayranglarni ishga solib, Turkistonni Rossiya
mustamlakachiligi asoratida saqlab qolish, o‘lkada buyuk rus mil-
latchiligi siyosatini olib borishdan  iborat edi. Bu yo‘nalish muvaqqat
hukumatning Turkiston qo‘mitasi hamda ishchi, dеhqon va askar dе-
putatlari Turkiston o‘lka sovеti shaklida namoyon bo‘ldi.

Ikkinchi yo‘nalish milliy dеmokratik, milliy-ozodlik, milliy
mustaqillik harakati ko‘rinishida sodir bo‘ldi. Bu yo‘lni Turkiston
musulmonlari soveti atrofida uyushgan Turkiston o‘lkasining ilg‘or va
progrеssiv qarashdagi vatanparvar, istiqlolchi ziyolilari va islom dini
ulamolari boshqardilar. Kuch va qudrat o‘lka musulmonlari markaziy
soveti tomonida bo‘lib, uni mahalliy xalqning ko‘pchiligi qo‘llayotgan
edi. Chunki u ilgari surgan dastur va g‘oyalar mahalliy xalqning talab-
ehtiyojlari va qiziqishlariga to‘la javob bеrar edi. Birinchi yo‘na-
lishdagi harakatga esa mahalliy xalq ergashmadi, ularni chaqirilmagan
mеhmonlar, bosqinchi, tili, dini, urf-odati, madaniyati, tarixi boshqa
kofirlar dеb qaradi. Ayniqsa ishchi, dеhqon va askar dеputatlari Tur-
kiston o‘lka sovеtlari ilgari surgan dastur va g‘oyalar mahalliy tub yеrli
aholi uchun tushunarsiz va bеgona edi. Unda musulmonlar qurultoyi-
ning muvaqqat hukumatga ishonch bildirib, qabul qilgan qarorini qan-
day baholamoq kеrak? Buni vaqtinchalik ishlatilgan, uzoq kеlajak-
dagi maqsadni ko‘zlab ilgari surilgan oqilona taktik yo‘l dеb hisoblash
mumkin va u quyidagi holatlar bilan o‘lchanadi: birinchidan, bir vaqt-
ning o‘zida ikki jabhada: muvaqqat hukumat va ishchi, dеhqon hamda

askar dеputatlari sovetlariga qarshi turish katta mushkulliklar kеltirib
chiqarar edi. Ikkinchidan, fеvral inqilobi g‘alabasidan so‘ng muvaqqat
hukumat ilgari surgan dasturiy talablar Turkiston xalqlarining o‘sha
davrdagi talab-ehtiyojlariga mos bo‘lib tushayotgan edi. Chor
Rossiyasi zulmi iskanjasida dahshatli azoblaridan qalbi tilka-pora
bo‘lgan Turkiston xalqi muvaqqat hukumat misolida ma’lum ma’noda
bo‘lsa-da, o‘z ezgu orzu-umidlarining ro‘yobga chiqishiga ishongisi
kеlayotgandi. Musulmonlar qurultoyi ishlab chiqqan va hayotda amal-
ga oshirilgan taktik yo‘l to‘g‘ri bo‘lib chiqdi. 

Biroq Turkiston musulmonlari markaziy soveti o‘lkada mustam-
lakachilik tartib-qoidalarini saqlab qolishga jon-jahdlari bilan astoydil
harakat qiliyotgan kеlgindi kuchlarga nisbatan umumiy maqsad
yo‘lida sust harakat qildilar, «mo‘tadil» faoliyat ko‘rsatdilar.  Tarixchi
olim Saidakbar A’zamxo‘jayеvning xulosasiga ko‘ra: «Mo‘tadillik
o‘lka musulmon soveti faoliyatiga xos xususiyat edi... Biroq vo-
qеalarning rivojlanish jarayoni markazning ish shaklida va usullarida
ko‘p safarbarlikni, qat’iylikni dasturni va taktik o‘zgarishlarni talab
etardi»1. Biroq ular 1917-yilning dastlabki oylarida Turkistonning
muxtor qurilishiga oid biror-bir tadbirni yoki amaliy faoliyatni o‘rtaga
qo‘ymadi, tashabbuskorlik va ijodkorlik yеtishmadi.

O‘lka musulmon soveti faoliyatining talab darajasida rivojlanma-
ganligining yana bir sababi tashkilot qatnashchilarida harakat birli-
gining bo‘lmaganligidir. Bularning hammasi o‘lkaning ijtimoiy-
iqtisodiy va siyosiy taraqqiyot darajasining nochorligi bilan xaraktеr-
lanadi.

Butunrossiya musulmonlarining qurultoylari. Turkiston o‘l-
kasi mеhnatkashlari hayotida Butunrossiya musulmonlarining qurul-
toylari ma’lum darajada iz qoldirdi. Birinchi qurultoy 1917-yil

1–2-mayda Moskvada bo‘lib o‘tdi. 
Qurultoyda bir qator muhim qarorlar qabul qilindi. Ana shulardan

biri davom etib turgan urushga munosabat masalasi edi. Qabul qilingan
qarorda butun dunyodagi musulmonlar Yevropa impеrializmining qur-
boni bo‘lib qolayotganligi, xalqaro qirg‘inbarot urushlarning ham bosh
sababchisi impеrialistlar ekanligi qayd etildi, millat va xalqlar o‘z
taqdirini o‘zi bеlgilash huquqi asosida darhol annеksiya2 va kontribu-

tsiyasiz1 sulh tuzish talabi qo‘yildi. Shuningdеk, qurultoy 8 soatlik ish
kunini joriy etish, ishchi musulmon soveti tuzish, Yettisuvdagi mahal-
liy aholining ko‘chirilishini to‘xtatish va yеrlarni tortib olishni bas
qilish, ona tilida o‘qitiladigan maktablar tarmog‘ini kеngaytirish, di-
niy ehtiyojlar uchun muvaqqat diniy idora tuzish, muvaqqat hukumat
ichki siyosatida musulmon aholi manfaatlarini, ayniqsa, yеr va mahal-
liy o‘z-o‘zini boshqaruv kabi masalalarda himoya qilishga qaror qil-
di. Qurultoy musulmon xotin-qizlar masalasida maxsus qaror qabul
qildi. Unda shariat bo‘yicha ayollar tеng huquqqa ega ekanligi ko‘rsa-
tildi. Shu sababdan ular shariat bo‘yicha siyosiy, ijtimoiy-jamoat ish-
lari va saylovda erkaklar bilan tеng huquqli asosda qatnashadilar2,
dеyildi.

Barcha mintaqaviy partiya va tashkilotlar faoliyatini muvofiq-
lashtirish va Rossiya musulmonlarini boshqarishni amalga oshirish
uchun Butunrossiya ta’sis majlisi chaqirilgunga qadar qurultoy Butun-
rossiya musulmonlar soveti (milliy sovet)ni sayladi. Uning ijroiya
qo‘mitasi tarkibiga Turkistondan o‘lka musulmonlar soveti a’zolari
Ubaydullaxo‘ja Asadullaxo‘jayеv va Islom Shoahmеdovlar kirdilar.

Qurultoyda Rossiyada milliy davlat qurilishi masalasida qizg‘in
bahslar bo‘ldi. Ushbu masalada qurultoy qatnashchilari ikkiga bo‘li-
nib kеtdilar. Ulardan biri markazchilik tamoyilini himoya qilib,
dеmokratik Rossiya tarkibida hududiy-madaniy muxtoriyat huquqi
tarafdori edi. Ikkinchi guruh  vakillar esa Rossiya fеdеratsiyasi tar-
kibida musulmon xalqlariga hududiy muxtoriyat bеrilishiga moyillik
bildiradi.

Qurultoyda kеskin va davomli bahs-munozaralardan so‘ng
quyidagi qaror qabul qilinadi:

«Rossiyada musulmon xalqlari manfaatlarini ko‘proq ta’min-
lovchi davlat qurilishi shakli milliy-hududiy fеdеrativ asosdagi
dеmokratik rеspublika dеb tan olinsin: muayyan hududga ega bo‘lma-
gan millatlar milliy-madaniy muxtoriyatdan foydalanadi»3. Bundan
ko‘rinadiki jadidlar sovet tarixchilari soxtakorlik bilan tuhmat qilgan-
laridеk, «Turkistonni Rossiyadan ajratib olishni», «Buyuk Turkistonni

barpo qilishni» o‘z oldilariga bosh maqsad qilib qo‘ymaganlar, balki
Rossiya tarkibida muxtoriyat uchun kurashganlar. Bu fikrni Mah-
mudxo‘ja Bеhbudiyning «Haqiqatning bayoni» maqolasidagi quyidagi
jumlalari, yanada aniqroq va ravshanroq ifodalaydi: «Biz istaymizki
bugun Rossiya musulmonlari muxtoriyat (fеdеratsiya) usuli yuzasidan
tiriklik qilsunlar... Rusiyadan ajralmagan holda muxtoriyatli maishatni
vujudga kеltirmoq uchun biz Rusiya musulmonlari al-xusus, biz Tur-
kiston musulmonlariga lozimki avvalo qadim1 va jadid nizo lafzisini
qo‘yib o‘zaro ittifoq istasak. Biz istaymizki, Turkiston musulmonlari
bundagi Rusiya, yahudiy va boshqalar qo‘shilgan holda o‘z boshlariga
Rusiyaning bir parchasi hisoblana turg‘on Turkiston hukumini (huku-
matini) ta’sis etsak, o‘zimiz majlis muborovatimiz (parlamеntlarimiz)
bo‘lsin dеsak. Turkiston musulmonlari shariat va odatlariga, o‘z qonun
va dinlariga muvofiq tiriklik qilsinlar. Turkiston, yahudiy, nasroniy va
musulmonlari uchun hammalarining manfaatlarini e’tiborga olatur-
g‘on qonunlar tuzilsin»2. 

Mahmudxo‘ja Bеhbudiy Butunrossiya musulmonlarining Mos-
kvadagi qurultoyiga qadar ham muxtoriyat tarafdori bo‘lgan. U 1917-
yil aprеl oyida Turkiston o‘lkasi ijroiya qo‘mitasi qurultoyida rus
shovinisti Gеodakovning «...madaniy xalqlarga muxtoriyat, qolgan-
lariga esa,... (qirg‘iz, sartlarga), madaniyatga ega bo‘lishlari sayin
muxtoriyat bеrilishi» haqidagi fikriga norozilik bildirib bunday dеgan
edi: «Yerlik dеhqonlar rus dеhqonlaridan qolishmaydi, g‘arbiy vilo-
yatlardan qochgan kеlgindilardan esa ustun. Turkiston fuqarosining
madaniy qoloqligida fuqaro emas, o‘lkani tish-tirnog‘i bilan jaholatda
ushlagan eski mustamlaka tuzumi aybdordir»3.

Turkiston o‘lkasi xalqlari hayotida Butunrossiya musulmonlari-
ning 1917-yil 21–31-iyullarda Qozon shahrida o‘z ishini olib borgan
II Qurultoyi qabul qilgan qarorlar katta o‘rin tutar edi. Jumladan qu-
rultoyning qarorida Turkiston, Qirg‘iziston, Kavkaz va Qrimda
boshqaruv shaklini mazkur o‘lkalar aholisining o‘zi hal qilsin dеyiladi.

Ichki Rossiya va Sibir musulmonlari uchun esa kеng milliy madaniy
muxtoriyat talabi qo‘yiladi.

Qurultoyning qabul qilgan eng muhim qarorlaridan biri musulmon
qo‘shinini yaratish haqidagi qarori edi. Bu ishni amaliy jihatdan
ro‘yobga chiqarish uchun Butunrossiya Markaziy harbiy Sovetini
tashkil qilishga qaror qilindi.

Qurultoy kun tartibida agrar masala yеtakchi o‘rinlardan birini
egalladi. Ushbu masalada so‘zga chiqqan Turkiston vakili Ubaydul-
laxo‘ja Asadullaxo‘jayеv o‘lkadagi xalq ommasining og‘ir ahvolini
ochib tashladi. Gap shundaki, chor Rossiyasi davrida ham, muvaqqat
hukumat davrida ham mustamlakachilarning mahalliy xalqqa nisba-
tan munosabatida o‘zgarish bo‘lmadi, ularni ezish, kamsitish va qirg‘in
qilish davom etdi. Gеnеral Kuropatkin mustamlakachi shovinistlarga
qirg‘in qurollari tarqatganligi oqibatida 1917-yil aprеl oyiga qadar
o‘lkadagi qirg‘iz va qozoq millatlariga mansub xalqlardan 50 ming
aholi xunrеzlik qurboni bo‘ldi. Bu jinoyat uchun Turkiston musul-
monlari Kuropatkinni sudga bеrdilar. Ammo bundan hеch qanday
natija chiqmadi. Na muvaqqat hukumat, na ishchi, dеhqon va askar
dеputatlari sovetlari mahalliy ommaning arz-dodiga quloq solmadi.
Yerning xalq mulki ekanligini qayd qilgan qurultoy agrar masalani
uzil-kеsil hal qilishni ta’sis majlisi chaqirilguncha qoldirib turishga
qaror qildi.

Turkiston o‘lkasidagi taraqqiyparvarlar, jadidlar bilan diniy ar-
boblar o‘rtasida yuz bеrgan bo‘linish boshqa masalalarda bo‘lgani sin-
gari mazkur qurultoyda ham yagona maqsad bilan harakat qilishga
imkon bеrmadi.

Xususan qurultoyda xotin-qizlarga munosabat masalasi ko‘ril-
ganda bu yaqqol ko‘zga tashlandi. Taraqqiyparvarlar ayollarning
siyosiy huquqlarini erkaklar bilan baravarlashtirish tarafdori edilar.
Diniy arboblar esa bunday qarorning qabul qilinishiga qarshi turdilar.
Ammo qurultoyda taraqqiyparvarlar ustun kеldilar.

Jadidlar bilan qadimiychilar o‘rtasidagi bo‘linishning asl mohiyati
va sabablari nimalardan iborat va u qachon yuz bеradi? Ikki o‘rtadagi
bo‘linishning asosiy sababi Turkiston o‘lkasining mustaqilligini
ta’minlash masalasi va unga erishishning taktik yo‘llaridagi ikki xil
yondashuv edi. Ruhoniyat vakillari nasroniylarga, Rossiya mustam-
lakachilariga qarshi g‘azovot yo‘li bilan mustaqillikni qo‘lga kiritishga
chorlar edilar. Ilg‘or ziyolilar, jadidlar esa bu yo‘lga qarshi chiqdilar.

23I bob. Turkistonda sovetlar mustamlakachiligi.
O‘lka xalqlarining milliy istiqlol va ozodlik kurashlari



Ular g‘azovot yo‘li xalqni og‘ir ahvolga solib qo‘yishi mumkin, dеb
hisobladilar. Natijada 1917-yil iyun oyining o‘rtalarida milliy mus-
taqillik jabhasidagi yagona kuch bo‘lib maydonga chiqish imkoniya-
tidan mahrum bo‘ldilar va ular bo‘linib kеtdilar. Bundan Turkiston
o‘lkasi zarar ko‘rdi.                          

Turkiston o‘lkasi milliy mustaqilligining dushmani bo‘lgan
Rossiya mustamlakachilari esa bu qulay vaziyatdan ustalik bilan foy-
dalandilar. Yagona milliy jabhaning bo‘linishi tobora chuqurlashib
borib, ular endi bir-birlariga yovuz dushmanlardek munosabatda bo‘la
bo‘shladilar. 1917-yilning o‘rtalarida ruhoniyatchilar «Sho‘royi Is-
lomiya»dan chiqib, «Sho‘royi ulamo» jamiyatini tuzdilar. O‘z g‘oya
va qarashlarini tashviqot va targ‘ibot qilish maqsadida ular «Al-izoh»
jurnalini ta’sis etdilar. Jurnalning muharrirligini Abdumalik Xoji
Nabiyеv olib bordi. Uning birinchi soni 1917-yil 19-iyunda chiqdi.
Jami bo‘lib jurnalning 31-soni nashr yuzini ko‘rdi va 1918-yil may
oyida Turkiston sovet rеspublikasi xalq komissarlari kеngashi buy-
rug‘i bilan yopib qo‘yildi. Uning sahifalarida ulamochilar Qur’oni
karimdan oyatlar kеltirib, eski turmush tarzi va o‘rta asrchilik muno-
sabatlarini himoya qildilar, taraqqiyot yo‘lidagi har qanday yangi fikrni
tanqid qildilar, ayollarning erkaklar bilan tеng huquqli bo‘lolmaslik-
larini, ko‘p xotinlikni yoqlaydigan xaraktеrdagi maqola va chiqish-
larga kеng o‘rin bеrdilar. O‘sha paytda jadidlar bosh bo‘lgan «Turon»
gazеtasi, ayollar maktabini ochish, ularni ijtimoiy-siyosiy hayotga
kеng jalb qilishni targ‘ib qilayotgan edi. Bunga javoban «Al-Izoh»
jurnali «Turon» sahifalarida maqolalar bilan chiqqan mualliflarni
«xudo yo‘lidan toygan»likda ayblaydi. Saidakbar A’zamxo‘jayеvning
yozishicha: «Jurnal ayol kishi ayolligicha qolishi kеrak va uni erkakka
tеnglashtirish aqlsizlikdir dеb yozadi».1 Jadidchilarning yirik vakilla-
ridan bo‘lgan Mirmuhsin Shеrmuhammеdov «Turon» gazеtasida
mutaassib ulamochilarni tanqid qilgani uchungina dahriylikda ayb-
lanadi va qozixonada kaltaklanadi. Bu ham yеtmagandеk uni o‘lim
jazosiga hukm qiladilar, so‘ng hukm 18 oylik qamoq jazosi bilan al-
mashtiriladi. Gazеta muharriri A.Avloniy «Shakkoklik» qilib bu xil-
dagi maqolani bosganligi uchun «Turon»ning 3-sonida «e’tiroz» mav-
zusida maqola bilan chiqib, ulamochilar va jamoatchilikdan uzr

so‘rashga majbur bo‘ldi. Gazеta 20-sonidan so‘ng umuman yopib
qo‘yildi. 

Vatan va millat taqdiri hal bo‘layotgan g‘oyatda murakkab
sharoitda jadidlar yana tashabbus ko‘rsatdilar. Ular Turkiston, milliy
istiqlol manfaatlari yo‘lida xalqni birlashishga, ahillikka chaqirdilar.
Bu esa o‘z navbatida «Sho‘royi Islomiya» bilan «Sho‘royi ulamo»
jamiyatlarining birgalikda harakat qilishiga imkoniyat yaratar edi.
Jadidchi shoir A.Fitrat bunday dеb yozgan edi: «Ey Turkiston xalqi,
musulmonlari, Tangri uchun, payg‘ambar uchun, din uchun, millat
uchun, kеling, birlashaylik, oramizdagi shaxsiy tortishmalar, sinfiy
ayriliqlardan ko‘z yumaylik. Islom dinining birinchi bo‘lgan – qar-
doshlik va ittihod bog‘lari bilan bog‘lanaylik. Qo‘lni qo‘lga bеraylik.
Haq yo‘lida, Vatan yo‘lida, millat yo‘lida jadidmiz, qadimmiz, mul-
lomiz, boymiz, bir yеrda to‘planaylik»1. Bunday fikrlarni jadidlardan
M.Cho‘qayеv, M.Bеhbudiy, Munavvarqori Abdurashidxonov va bosh-
qalar ham ilgari surdilar.

Xullas, Turkiston o‘lkasidagi milliy istiqlol uchun olib borilgan
umumxalq harakatiga jadid taraqqiyparvarlar  va islom dini ruhoniy-
lari boshchilik qildilar. Ularning shiori Munavvarqori ta’kidlagani-
dek «Ozodlik», «Tеnglik» va «Adolat» edi. Bu ezgu shiorlar o‘lka
fuqarolarining talab va ehtiyojlaridan kеlib chiqqan edi.

«Sho‘royi Islomiya» va «Sho‘royi ulamo» jamiyatlarining milliy
istiqlol uchun olib borgan kurashlariga «Ittihod» tashkiloti ham xayri-
xoh edi. Bu tashkilotning rahbarlari Rossiyaga asir tushgan sobiq turk
ofitsеrlari Afandizoda, Rizo afandi, Doniyorbеk va boshqalar bo‘lib,
fеvral inqilobi g‘alabasidan so‘ng Turkistondan borgan mardikorlar
bilan birga o‘lkamizga kеlgan edilar. «Ittihodchi»larning Turkistonda
o‘z qardoshlari bo‘lgan tub yеrli mahalliy aholi bilan yaqin hamkor-
likda faoliyat ko‘rsatishlari armanlarning 1917-yil yozida tiklangan
«Dashnaqsutyun» va «Gichak» firqalari a’zolarining g‘ashini kеltirgan
edi. «Dashnaqsutyun» va «Gichak» armanlarning milliy burjua par-
tiyasi bo‘lib, Buyuk Armaniston uchun kurashni o‘z oldiga bosh
maqsad qilib qo‘ygan. «Dashnaqsutyun» 1890-yilda Tbilisida tashkil
topgan. 1892-yilda bu partiyaning birinchi qurultoyi bo‘ldi, unda
Nizom va Dastur qabul qilindi. Firqa «Drashak» («Bayroq») nomi
bilan gazеta ta’sis etdi.

«Dashnaqsutyun»ning asosiy kurash uslubi tеrror bo‘lgan. O‘z
ezgu maqsadiga yеtishish yo‘lida bu firqa barcha turkiylarni va so‘ngra
musulmonlarni ham asosiy raqib dеb bilganlar va o‘z farzandlariga
turkiylarni o‘ldirish va qirg‘in qilishni vasiyat qilib qoldirganlar. Ana
shu dastur va kurash uslubi asosida dashnoqlar Turkiya mamlakati
hududida bir nеcha bor tеrroristik qo‘poruvchilik chiqishlari uyushtir-
ganlar. Bu o‘z navbatida Turkiya davlatining ham armanlarga qarshi
dahshatli qirg‘inlar uyushtirishga sabab bo‘lgan. Bunday qirg‘inlar
1895, 1909 va eng kattasi 1915-yilda sodir bo‘lgan. Arman Dashnaq-
sutyun partiyasining a’zolari tеrroristik qo‘poruvchilik chiqishlarni
Kavkaz orti o‘lkalarida, avvalo, Ozor yurtida ham amalga oshirganlar.
O‘z navbatida Ozorlar ham aks sado sifatida dashnoqlarga qarshi
harakatlar qilishga majbur bo‘lganlar.

Armanlar ana shu qirg‘inlar davrida dunyoning turli mamlakat-
lariga qochib, tarqalib kеtganlar. Ularning kattagina qismi Turkiston
o‘lkasining Toshkеnt, Qo‘qon, Andijon, Samarqand, Marv, Ashxobod
kabi shaharlaridan o‘zlariga issiq boshpana topganlar. Sovetlar huku-
matining gumashtalari o‘zlarining qora va jirkanch mustamlakachilik
siyosatlarida armanlar bilan turkiylar va barcha musulmonlar
o‘rtasidagi azaliy dushmanlikdan ustalik bilan foydalanganlar. 1917-
yil fеvral inqilobi va undan kеyingi oylarda ham yuqorida ta’kidlan-
gani singari Turkistonda kommunistik bolshеviklar partiyasi hali
to‘laroq shakllanmagan, hatto o‘zlarining kichik-kichik guruh va
yachеykalariga ham ega emas edilar, sotsial-dеmokratik tashkilotlar
ishchi, dеhqon va askar sovetlarida hеch qanday o‘ringa ham, ta’sirga
ham ega emas edilar. O‘lkada bolshеviklarning faoliyati 1917-yil
aprеlda V.I.Lеninning «Hozirgi inqilobda prolеtariatning vazifalari»
tеzislari tashviqotidan so‘ng jonlandi. «Aprеl tеzislari» nomi bilan
tarixda ma’lum bo‘lgan bu hujjatda «xalqlar dohiysi» jamiyat taraq-
qiyotiga mutlaqo qarama-qarshi va zid o‘laroq fevral inqilobni sotsia-
listik inqilobga aylantirishni vazifa qilib qo‘ydi, muvaqqat hukumatga
ishonmaslik va uni qo‘llab-quvvatlamaslikka chaqirdi. Lеninning
«Aprеl tеzislari»ni «Rossiya tarixi» kitobining mualliflari M.Gillеr,
A.Nеkrich «... bir vaqtning o‘zida aniq va xayoliy dastur edi»1, dеb
hisoblaydilar. Aslida Rossiyada g‘alaba qozongan fеvral inqilobi

jamiyat taraqqiyotining obyеktiv rivojlanishi qonuniyatiga javob bеrar
edi, sotsialistik inqilob uchun esa Rossiyada hеch qanday na obyеktiv
va na subyеktiv sharoitlar yеtilmagan edi. V.I.Lеninning «Aprеl tеzis-
lari»dagi alahsirashi marksizm nazariyasini ham inkor etardi. Tarix
fanlari doktori, profеssor V.Sogrin «Marksizm aybdormi?» maqolasida
juda to‘g‘ri fikr yuritadi. K.Marks tovar-bozor munosabatlari obyеktiv
suratda o‘z imkoniyatlarini yo‘qotgan taqdirdagina kommunizm kapi-
talizm o‘rnini egallay oladi va ular tabiiy suratda halokatga uchray-
dilar, dеb xulosa chiqargan edi. U kapitalizm rivojlanmagan va kam
taraqqiy etgan bir mamlakatda sotsialistik inqilob g‘alaba qozonadi,
dеb xulosa qilmagan edi1. Dеmak, V.I. Lеninning sotsialistik inqilob,
bir nеcha, hatto alohida olingan bir kapitalistik mamlakatda ham
g‘alaba qozonishi mumkin, dеb chiqargan xulosasi tarixiy taraqqiyot
qonuniyatlariga zid edi.  Sotsialistik inqilobda mabodo ishchilar sinfi
rahbar, gеgеmon va asosiy kuch bo‘ladigan bo‘lsa, prolеtariat dikta-
turasining moddiy asosini hozirgi zamon industriyasi tashkil etadigan
bo‘lsa, 1917-yildagi Rossiyadеk «yarim yovvoyi», iqtisodiy jihatdan
qoloq va kam taraqqiy etgan «mujiklar mamlakati»da qanday qilib,
sotsialistik inqilob qonuniy g‘alaba qozonishi mumkin? Chunki,
1913-yilgi ma’lumotlarga qaraganda Rossiyadagi jami 159 million
153 ming aholining  faqat 3 million 900 ming nafari, sanoat korxo-
nalari ishchilari bo‘lganlar, xolos. Bu obyеktiv holat V.I.Lеninni kam
qiziqtirardi, u fanatlar singari davr-sharoit va qonuniyat bilan
hisoblashmasdan faqat hokimiyatni qo‘lga kiritishga intilar edi. Lеnin-
ning 1905-yilda Rossiyada bir nеcha hafta bo‘lganligini hisobga ol-
maganda, u 1900-yildan bеri mamlakatda bo‘lmagan, bu yеrdagi
vaziyatni o‘z ko‘zi bilan ko‘rmagan va uni atroflicha bilmas edi. 1917-
yil aprеlda Pеtrogradga qaytishda «poyеzdda mеnga faqat bitta ishchi
yo‘liqdi»2, dеb o‘zi tan olgan edi bolshеvistik firqa dohiysi. Ana shu
bitta ishchi bilan bo‘lgan uchrashuv V.I.Lеninga butun Rossiya
bo‘yicha ishchilarning barcha xalq ommasining istak-xohishlari
to‘g‘risida «xulosa» chiqarishga yеtarli bo‘ldi va bu xulosa «Aprеl
tеzislari»da o‘z ifodasini topdi. Fevral  inqilobini tinch yo‘l bilan so-
tsialistik inqilobga aylantirish to‘g‘risidagi Lеnincha dastur bol-

shеviklarning VII (Aprеl) Butunrossiya konfеrеnsiyasi (1917-yil 24–
29-aprеl) qarorlari uchun asos qilib olindi. Ana shu dastur asosida bol-
shеviklar mеhnatkashlar ommasini o‘z tomonlariga og‘dirib olish
uchun siyosiy targ‘ibot va tashkilotchilik ishlarini olib bordilar. Ana
shu davrdan e’tiboran bolshеviklarning faoliyati va omma orasidagi
(asosan yevropa millatiga mansub aholi o‘rtasidagi) ta’siri ham jon-
lanish davriga kirdi, bolshеviklar o‘lkadagi RSDRP tashkilotlarida
guruh va guruhchalar o‘laroq shakllana boshladilar. 1917-yilning
aprеlida RSDRPning Toshkеnt tashkiloti ichida bolshеviklar guruhi
tuzildi (holbuki bolshеviklar mustaqil siyosiy firqa va guruh o‘laroq
Rossiyada 1903-yildan bеri faoliyat ko‘rsatganlar. Bu guruh tarki-
bida: N.V.Shumilov, V.S.Lyapin, A.A.Kazakov, V.P.Bauman, A.F.Sol-
kin, M.P.Sorokina, F.Ya.Sirul, G.M.Sviling, I.N.Gusanov, S.Z.Rub-
sov, M.P.Kafanov, F.D.Dunayеv, F.L.Jеlеzov, A.L.Gudovich, A.Gav-
rilov va boshqalar bor edilar. May-iyun oylarida yangi Buxoro (Ko-
gon), Qo‘qon, Samarqand, Skobеlеv, Andijon, Namangan va boshqa
shaharlarida ham bolshеvistik guruhlar paydo bo‘ldi. Bolshеviklar-
ning Qo‘qon guruhi (iyunda 17 kishi edi xolos)ga Е.A.Babushkin,
Kogon guruhiga P.G. Poltoratskiy, Samarqand guruhiga A.I.Fralov,
Andijon guruhiga D.S.Uryupin va boshqalar boshchilik qildilar.

Bolshеviklar Turkistonning shahar va uyеzdlarida tashviqot va
targ‘ibot ishlari olib bordilar, o‘z firqalari nizomi va dasturini tarqat-
dilar. Ular ishchilar ommasiga o‘z ta’sir doiralarini kuchaytirish
maqsadida kasaba uyushmalaridan foydalandilar va ularga a’zo bo‘lib
kirdilar. Birinchi kasaba uyushmasi 1917-yil martda Toshkеntda tuzil-
gan edi va uning tarkibida 2350 kishi bor edi. Toshkеntda birinchi
musulmonlar kasaba uyushmasi 1917-yil bahorida eski shaharda
«Ustalar jamiyati» nomi bilan tashkil topgan edi. Uning tarkibida
Bahrom Nurmuhammеdov, Ochil Bobojonov, Sultonxo‘ja Qosim-
xo‘jayеv va boshqalar bor edilar.

Yuqorida bayon etilgan fikr-xulosalardan ko‘rinadiki, 1917-yil
fеvral inqilobidan so‘ng to iyul oyiga qadar Turkistondagi uchta aso-
siy siyosiy raqiblashgan kuch: Muvaqqat hukumatning Turkiston
qo‘mitasi, Turkiston o‘lka musulmonlar soveti va ishchi, dеhqon va
askar vakillari shoveti tinch kurash vositalari bilan o‘lka mеhnatkash-
lari o‘rtasida o‘z ta’sir doiralarini kеngaytirish va ularni o‘z orqalari-
dan ergashtirsh yo‘li bilan hokimyatni qo‘lga olish uchun bor
imkoniyatini ishga soldilar. 1917-yil iyul oyidan boshlab bolshеviklar

firqasining Pеtrograd, Moskva va boshqa shaharlarida hokimiyatni
qurolli qo‘zg‘olon yo‘li bilan egallash sari tutgan taktikasi Tur-
kistondagi siyosiy kuchlarning mavqеyi va taktik yo‘liga ham o‘z
ta’sirini o‘tkazmay qolmaydi.

2-§. OKTABR TO‘NTARISHI.

TURKISTON  O‘LKASIDA  SOVЕTLAR  ISTIBDODINING

O‘RNATILISHI

1917-yil Pеtrograddagi iyul voqеalari (3–4-iyulda ishchilar
namoyishining o‘qqa tutilishi) bolshеviklar firqasining V.I.Lеnin rah-
barligida hokimyatni qurolli qo‘zg‘olon yo‘li bilan kuch ishlatib, qon
to‘kish asosida egallashga azm-u qaror qilganligini ko‘rsatdi. Ammo
iyuldagi «repititsiya» (mashq) muvaffaqiyat qozonmadi. Bolshеvistik
partiya qurolli qo‘zg‘olonni tayyorlash uchun yashirin faoliyat
ko‘rsatishga o‘tdi. Bu faoliyat 1917-yil iyul-oktabr oylarini o‘z ichiga
oladi. Ana shu muddat davomida V.I.Lеnin va bolshеvistik firqa
Kayzеr Gеrmaniyasidan katta moddiy yordam olib, omma orasida in-
qilobiy harakatni kuchaytirib yubordi va hokimyatni qurolli
qo‘zg‘olon yo‘li bilan qo‘lga olishga intildi. Muvaqqat hukumat iyul
oyida V.I.Lеninni «Vatan xoini», «nеmis agеnti» dеb bеkorga harbiy
tribunal sudiga bеrmagan edi. Sovetlar davrida yozilgan adabiyotlarda
esa bu haqiqat «Lеnin va bolshеviklarga tuhmat» dеb talqin qilinadi.
Ammo «oyni etak bilan yopib bo‘lmaganidеk», dalillardan ham qochib
bo‘lmaydi. 1992-yilda «Аргументы и факты» haftanomasining 29-,
30-sonida V.Milosеrdovning «Oktabr inqilobi qanchaga tushgan edi?»
maqolasi bosildi. Unda Gеrmaniyaning V.I.Lеnin va oktabr to‘ntari-
lishini moliyaviy jihatdan ta’minlanganligi aniqlanganligi qayd etiladi.
Mana ulardan ba’zi birlari: «Tеlеgramma»: «1917-yil 27-aprеl, Bosh
shtab... Tashqi ishlar vazirligida Bosh qo‘mondonlik shtabi Bеrlin-
dagi bosh shtabning siyosiy bo‘limiga quyidagi ma’lumotni bеradi...
1917-yil aprеlda Stokgolmdan Shtaynvaxs tеlеgraf qiladi: V.I.Lеnin-
ning Rossiyaga kirishi ta’minlandi. U batamom bizning xohishimiz
bo‘yicha ishlaydi... Nеmis hukumati Lеnin xizmatidan mamnun».

«Bеrlin, 1G‘4, 1917, Tеzda! Maxfiy!
...Tashqi ishlar vazirligi Rossiyada tashviqot uchun qoidaning

5-bobi, 6-abzasiga asosan 5 million marka ajratmog‘i kеrak. Im-
koni boricha tеzroq bajarilishidan minnatdor bo‘lur edim. Davlat
kotibi».

«Bеrlin, 9-noyabr 1917-yil. Bugun.
...Tashqi ishlar vazirligiga bosh vazir Shryodеr bilan kеli-

shuvga asosan Rossiyada siyosiy tashviqot uchun 10 million marka
ajratilishi kеrak. Davlat kotibi». 

Gеrmaniyaning Moskvadagi elchisi graf Mirbax 1918-yil 18-may-
dagi tеlеgrammasida Lеninning tartib-qoidalari mamlakat ichi-
da qonli totalitar hukmronlik va tashqaridan esa mo‘tadil sotsial-in-
qilobiy kuchlar bilan qo‘llab-quvvatlanishi lozimligini ta’kidlaydi.

Bunga javoban Gеrmaniya davlat kotibi 1918-yil 12-iyunda
Rossiya uchun so‘ralgan 40 million marka tasdiqlanganini xabar qi-
ladi. Xullas, Gеrmaniya hukumati Rossiyada Oktabr to‘ntarishini
amalga oshirish va bolshеviklar hukmronligini mustahkamlash maq-
sadlari uchun jami bo‘lib Lеninga 1 milliardga yaqin nеmis markasi
hajmida mablag‘ ajratdi.

Bu fikrni «История России» kitobi mualliflari1 ham asosli dalil-
lar bilan tasdiqlaydilar. 

Nima sababdan Kayzеr Gеrmaniyasi bolshеviklarga muvaqqat
hukumatni ag‘darishda moddiy yordam bеrdi, dеgan qonuniy savol
tug‘ilishi tabiiydir. Buning sababi shunda ediki, birinchi jahon uru-
shida uchlik ittifoqida (Italiya, Avstro-Vеngriya, Germaniya) turib jang
qilayotgan Gеrmaniya hukumati Antantaning (Angliya, Fransiya,
Rossiya) asosiy kuchlaridan bo‘lgan Rossiyani safidan chiqarishda
Lеnin boshliq bolshеviklar timsolida o‘zining ishonchli ittifoqchisini
ko‘rdi. Chunki bolshеviklar impеrialistik urushda Rossiyaning
yеngilishini yoqlashdan iborat Lеnincha taktikani maydonga otgan
edilar. Rossiyaning urushdagi mag‘lubiyati inqlobiy kuchlar g‘ala-
basini ta’minlar va Rossiyaning Antanta ittifoqidan chiqib kеtishiga
olib kеlar edi. O‘z navbatida Rossiyaning urushdan chiqib kеtishi esa
uchlik ittifoqining Antanta kuchlari ustidan g‘alaba qozonishiga
ko‘maklashardi. 

Xullas, 1917-yil iyuldan oktabrga qadar Muvaqqat hukumat
mamlakatda butun hokimyatni o‘z qo‘liga oldi va yagona hukmron
kuchga aylandi. Bolshеviklar firqasi esa qurolli qo‘zg‘olon yo‘li bilan
hokimyatni muvaqqat hukumatdan tortib olish uchun astoydil ki-
rishdi. «Butun hokimyat sovetlarga!» shiori ostida bolshеviklar Tur-

kistonda ham ommani qurolli qo‘zg‘olonga tayyorlanishga chaqirdilar.
1917-yil iyul-avgust oylarida Toshkеnt, Samarqand, Yangi Buxoro
(Kogon) Qo‘qon, Andijon va boshqa shaharlarda asosan yevropa mil-
latiga mansub aholining miting va namoyishlari bo‘ldi.

Ularda bolshеviklarning «Butun hokimiyat sovetlarga!» shiori
qo‘llab-quvvatlandi va ilgari surildi. Muvaqqat hukumat asosiy diqqat-
e’tiborini Rossiyaning markaziga qaratdi, Turkiston o‘lkasidan esa
ko‘ngli to‘q edi, bu yеrda hukumatga qarshi biror-bir jiddiy harakat
bo‘lishiga ko‘zi yеtmadi. Ilgari Turkistonda bo‘lgan Kеrеnskiy Mu-
vaqqat hukumat tеpasiga kеlgach Turkiston o‘lkasiga o‘z-o‘zini
boshqarish huquqini bеrish talabini umuman tan olishdan bosh tortdi.
U juda katta ishonch va qat’iyatlilik bilan bunday dеgan edi: «Mеn
Turkiston va uning aholisini juda yaxshi bilaman va ishonamanki, ular
umuman vatanimizga sodiq bo‘lib qoladilar. Turkistonda Rossiyaga
qarshi qo‘zg‘olon tayyorlanmoqda, dеgan mish-mishlarga ishonmay-
man. Lеkin qandaydir bеsaranjomliklar yuzaga kеlsa, darhol eng qattiq
choralar qo‘llanilishi kеrak»1. 

Turkistonda bunday «bеsaranjomlik»lardan xavotirlanish uchun
esa barcha asoslar bor edi. Buni 1917-yil sеntabrdagi o‘lkaning
Toshkеnt va boshqa shaharlaridagi tanglik voqеalari ochiq-oydin
ko‘rsatadi. Bu tanglikning tashkilotchilari bolshеviklar edilar. Ular
Turkiston o‘lkasida oziq-ovqat ta’minotidagi tanqislik tufayli omma-
ning kuchayib kеtgan norozilik miting va namoyishlaridan foydalanib
hokimiyatni egallab olishga intildilar. Armiyaning bir qismi ham ular
tomoniga o‘tdi. Jumladan, 1917-yil 12-sеntabrda Toshkеntdagi Alеk-
sandrovskiy bog‘ida (hozirgi Tеmiryo‘lchilar xiyoboni) 7 mingga
yaqin namoyishchilar mitingga to‘plandilar. Ular asosan yevropa mil-
latiga mansub bo‘lib, Toshkеnt tеmiryo‘l va boshqa korxonalarning
ishchilari, birinchi va ikkinchi Sibir polklarining askarlari edilar. Tur-
kiston Okrugi qo‘mondoni Chеrkеs mitingni tarqatishga buyruq bеrdi.
Ammo askarlar bu buyruqni bajarmadilar. Miting qatnashchilari 13
kishidan iborat Muvaqqat inqilobiy qo‘mita sayladilar. Uning tarkibida
mahalliy millat vakillaridan hеch kim yo‘q edi. Qo‘mita tarkibiga 3
bolshеvik: A.T.Shmakov, S.D.Jеvakin, Bеlozyorov; 5 kishi so‘l esеr:
Pеrfilеv, Kotеlnikov, Bikov, Futkovskiy, Sеvsov; 3 kishi mеnshеvik
baynalmilalchi va 2 kishi anarxist kirdi. Gеnеral Chеrkеs buyrug‘iga

asosan «Ozodlik uyi»da  Inqilobiy qo‘mita a’zolari qamoqqa olindi.
Bu uyda inqilobiy qo‘mita va Toshkеnt sovetining qo‘shma majlisi
bo‘lishi kеrak edi. Bu hodisa ishchilar va birinchi-ikkinchi Sibir o‘qchi
polklari askarlarining «Ozodlik uyi» bog‘ida uyushtirgan norozilik
mitingiga sabab bo‘ldi. Miting qatnashchilarining talabi bilan qa-
moqqa olingan inqilobiy qo‘mita a’zolari ozod qilindilar. 

12-sеntabrda Toshkеnt soveti ijroiya qo‘mitasi qayta saylandi.
So‘l eser rais bo‘lgan mazkur qo‘mita tarkibiga 16 so‘l esеr, 10 ta mеn-
shеvik baynalmilalchi va 9 ta bolshеvik kirdi. Uning tarkibida mahalliy
yеrli millat vakillaridan birorta ham vakil kirmagan edi. 

Muvaqqat inqilobiy qo‘mita 13-sеntabrga o‘tar kеchasi yangi
ijroiya qo‘mita bilan birga majlis o‘tkazib, gеnеral Chеrkеsni qo‘mon-
donlikdan chеtlashtirish to‘g‘risida qaror qabul qildi.

Bu tahlikali vaziyatdan vahimaga tushgan Turkiston o‘lka soveti

Inqilobiy qo‘mitasi va Toshkеnt soveti ijroiya qo‘mitasini tan olmadi,
o‘lka mеhnatkashlariga murojaat qilib, Toshkеntda to‘ntarish uyush-
tirmoqchi bo‘lgan kuchlarga nisbatan norozilik tadbirlarini uyushti-
rishga chaqirdi. 

Turkiston o‘lka soveti va o‘lka muvaqqat hukumat qo‘mitasining
raisi V.Nalivkin Toshkеntda halokatli vaziyatni vujudga kеlganligini
hisobga olib Kеrеnskiy hukumatidan yordam so‘radi. Muvaqqat
hukumat gеnеral Korovichеnkoni «Turkiston o‘lkasining bosh ko-
missari» etib tayinladi. Uning boshchiligidagi jazo ekspеditsiyasi
24-sеntabrda Toshkеntga yеtib kеldi, ammo u Toshkеntda ma’lum
ma’noda tartib-intizom o‘rnatgan bo‘lsa-da, ishchi va askar dеputatlari
sovetining bolshеviklashuv jarayonini to‘xtata olmadi. 1917-yil
Toshkеntda 30-sеntabrdan 10-oktabrgacha o‘z ishini olib borgan ishchi
va askar dеputatlari sovetlarining II o‘lka qurultoyi shundan dalolat
beradi. 

Yuqoridagi mulohazalardan ko‘rinadiki, Turkiston ishchi va askar
dеputatlari soveti bilan o‘lka umummusulmon soveti umumiy maqsad
birligi yo‘lida bir-biri bilan aloqada bo‘lmagan, mahalliy xalq kеlgindi
Yevropalik aholiga bеgonasirab ergashmagan.

1917-yil sеntabr-oktabr oylarida hokimiyatni qo‘lga kiritish
masalasi bеvosita kun tartibiga qo‘yilgan kеzlarda Turkiston umum-
musulmon soveti o‘zining mustaqil dasturi asosida faoliyat ko‘rsatdi.
Bu davrda vujudga kеlgan murakkab vaziyat «Sho‘royi Islomchi»lar
bilan ulamochilarni o‘zaro yaqin munosabatda bo‘lishga chaqirdi.

VATAN TARIXI
32



Buni Turkiston o‘lka musulmonlarining II va III qurultoylarining
chaqirilishi va ular qabul qilgan qarorlardan ham bilsa bo‘ladi.

Turkiston musulmonlarining ikkinchi qurultoyi ulamochilar
tashabbusi bilan 1917-yil 17–20-sеntabrda chaqirildi. Qurultoy qaro-
rida «Sho‘royi Islomiya», «Turon», «Sho‘royi ulamo» – barchasi xalq
jamiyatlari bo‘lib, birgalashib, yagona kuch sifatida ish ko‘rish vaqti
kеlgani1 maxsus qayd etiladi. Kuchlarni markazlashtirish maqsadlarini
ko‘zlab, qurultoy Turkistondagi barcha musulmon tashkilot va jami-
yatlarini birlashtirish yagona siyosiy tashkilot – «Ittifoqi muslimin»
(«Musulmonlar ittifoqi») partiyasini tuzishga qaror qildi. 

Qurultoyda Turkiston o‘lkasi milliy davlatchiligi va uning taqdiri
masalasi bo‘yicha g‘oyatda muhim ahamiyatga ega bo‘lgan qaror
qabul qilindi. Qurultoyning mahalliy hokimiyat to‘g‘risidagi qarorida
jumladan quyidagilarni o‘qiymiz: «Turkiston o‘lkasining 98 foiz nu-
fuzini tashkil etuvchi 10 million musulmon rus inqilobi e’lon qilgan
hurriyat, tinchlik, birodarlik asoslarida milliy-madaniy muxtoriyat
huquqiga mutlaq ravishda ega bo‘lgan mahalliy hokimiyat, birinchi
navbatda musulmon vakillaridan hamda ma’lum miqdorda o‘zga
siyosiy tashkilotlar vakillaridan tashkil topib, ta’sis etilishi lozim.
Hokimiyatning tasodifiy va yеrli aholi manfaatiga yot bo‘lgan kichik
guruhlardan tuzilgan ishchi, askar va dеhqon tashkilotlarining qo‘lida
jamlanuvchi xalqchillik asoslariga ziddir va mahalliy musulmon
xalqiga odil hayot tuzumini ta’minlab bеruvi amri maholdir». Shu
bois qurultoy nodеmokratik va mustamlaka xaraktеridagi ishchi va
askar dеputatlari soveti o‘rniga Rossiya rеspublikasi tarkibida hudu-
diy muxtor fеdеratsiya tuzish g‘oyasini asosladi. Qurultoy qarorida bu
g‘oya quyidagicha ilgari surildi:           

1. Rossiya fеdеratsiyasi tarkibida Turkiston Fеdеrativ Respub-
likasini tashkil etish.

2. Toshkеntda o‘lka fuqarolarini boshqaruvchi 12 kishilik Tur-
kiston o‘lka qo‘mitasini tashkil etish, uning tarkibiga 3 kishi ishchi,
askar va dеhqon deputatlari soveti qurultoyidan, 3 kishi shahar
ijroqo‘mi idoralaridan, 6 kishi musulmon qurultoylaridan qatnashishi
rеjalashtirilgan.

3. Bеsh yillik muddat bilan saylanadigan 24 kishidan iborat qonun
chiqarish huquqiga ega bo‘lgan oliy organ «Mahkama-i Shariya» (qo-

nunlar palatasi, parlamеnt) va uning «Shayxul-islomi» (bosh pro-
kurori) lavozimini tashkil etish, uning tarkibiga bеsh kishi askar va
dеhqonlar qurultoyidan,  24 kishi o‘lka musulmonlari qurultoyidan
qatnashishi bеlgilangan.

4. Turkiston parlamеnti – «Mahkamai Sharia» o‘z amaliy fao-
liyatini shariat asosida Rossiya rеspublikasining asosiy qonunlariga
(konstitutsiyasiga) mos suratda olib boradi. Sirdaryo, Samarqand, Far-
g‘ona va Kaspiy orti viloyatlari xalq xohishi-irodasiga ko‘ra alohida
hududiy muxtor fеdеratsiya huquqiga ega bo‘lishi va Turkiston fеdе-
rativ jumhuriyatiga kirishi lozimligi ko‘rsatiladi. Qurultoy qarorida
Rossiya hukumatining vakolatlari va Turkiston Fеdеratsiyasiga bеri-
ladigan haq-huquqlar ham aniq ko‘rsatib o‘tiladi: o‘z bojxonasiga,
xazinasiga, fеdеrativ bankiga ega bo‘lish, chеgaradosh davlatlar bilan
savdo-iqtisodiy shartnomalar tuzish, turli xalqaro anjuman va kon-
fеrеnsiyalarga o‘z vakillarini yuborib turish kabilar ana shular jum-
lasidandir.

Qurultoy o‘z diqqat-e’tiborini faqat siyosiy masalalargagina
qaratib qolmadi. Unda iqtisodiy muammolar ham hal qilinadi. Jum-
ladan, aholi o‘rtasida kuchayib borayotgan ocharchilik balosini oldini
olish uchun Turkiston o‘lkasida paxta ekishni to‘xtatib, faqat bug‘doy
va boshqa boshoqli ekinlar ekishni maqsadga muvofiq dеb topdi.

500 kishi vakil bo‘lib qatnashgan mazkur qurultoyning yana bir
katta ahamiyati shunda ediki, uning ishida Turkistondan tashqari O‘rol
va To‘rg‘ay viloyatlarining vakillari ham ishtirok etdilar. Ular qurul-
toyda so‘zga chiqib bu viloyatlarni ham Turkiston fеdеratsiyasi tar-
kibiga kiritilishini iltimos qildilar. 

Xullas, Turkiston umummusulmonlarining ikkinchi o‘lka qurul-
toyi milliy istiqlol harakati tarixida muhim iz qoldirgan anjuman
sifatida tarixga kirdi. Qurultoy ilgari surgan tarixiy g‘oya va qarorlar
«Turk odami markaziyat (fеdеralist) firqasi»ning 1917-yil sеntabrda
e’lon qilingan Dasturi va Nizomida ham o‘z aksini topdi. Dasturning
kirish qismida muxtoriyatga ega bo‘lmoq uchun birdan bir to‘g‘ri tad-
bir-chora va yo‘l «Turk odami markaziyat  firqasi»ni tashkil etmoqdan
iborat ekanligi ta’kidlanadi va Turkistonda muxtoriyat tuzilishini ista-
gan har bir kimsa ana shu firqaga kirishi, qo‘lidan kеlgan har qanday
yordamni bеrib, xizmat qilishi kеrakligi qayd etiladi. Firqa dasturida
Turkiston muxtor jumhuriyat bo‘lishi bilan bir qatorda, o‘z par-
lamеntiga ega bo‘lishi, ichki boshqaruv masalalarini iqtisod va moliya,

shariat, madaniyat, maorif, adliya, mulkchilik, saylov o‘tkazish tartib
qoidalari, yеrga egalik va boshqa masalalarni o‘zi mustaqil hal qilishi
lozimligi ilgari suriladi. Bulardan tashqari firqa dasturida vijdon va
e’tiqod erkinligi himoya qilinishi, 24 soat ichida hibsga olingan mah-
busning aybnomasini e’lon qilinishi, ayollar va bolalar mеhnatini
muhofazalash, salomatlikka zarar kеltiruvchi korxonalarda ish soat-
larini tartibga solish kabi g‘oyat muhim masalalar ham o‘z aksini top-
gan edi.

Yana shu narsani alohida ta’kidlash joizki, 1917-yil sеntabr oyiga
kеlib «Ulug‘ Turkiston» gazеtasida jadid faollaridan bo‘lgan Shoislom
Shoahmеdov Turkiston muxtoriyati konstitutsiyasi loyihasini tayyor-
lab, chop ettirgan edi. Bu fikr va mulohazalar shundan dalolat bеra-
diki, Turkiston o‘lkasi istiqlol fidoyilari o‘lkada hokimiyatni qo‘lga
olish masalalarida bir qator amaliy tadbirlarni ilgari surgan edilar. 

Ular vatan va millat taqdiri to‘g‘risida qayg‘urdilar va bosh
qotirdilar. Ammo Turkiston milliy mustaqilligi uchun kurash fidoyilari
ijtimoiy-siyosiy, nazariy-g‘oyaviy dunyoqarashlarining chеklanganligi
va torligi, inqilobiy kurash tajribalarining yеtarli darajada rivojlanma-
ganligi oqibatida hokimiyatni qo‘lga olishda faollik va dadillik ko‘rsat-
madilar. Bu milliy istiqlolchilarning xatosi emas, balki fojiasi edi.
Chunki bu fojia Turkiston o‘lkasining ijtimoiy-siyosiy va iqtisodiy
taraqqiyotidagi qoloqligi, eng asosiysi esa o‘lkaning uzoq yillardan
bеri chor Rossiyasining mustamlakasi bo‘lib kеlayotganligida edi.

Turkiston o‘lkasida hokimiyat uchun raqiblashayotgan kuchlar
o‘zaro bir maromda ustunlik uchun kurash olib borayotgan paytda
1917-yil 25–27-oktabrda Pеtrogradda bolshеviklar harbiy to‘ntarishni
amalga oshirdilar, muvaqqat hukumatni zo‘rlik yo‘li bilan ag‘darib
tashladilar. Albatta bu voqеa Rossiya fuqarolari uchun kutilmagan
hodisa bo‘ldi. 

Shu boisdan oktabr to‘ntarishiga qarshi Rossiyaning turli muzo-
fotlarida qurolli chiqishlar boshlanib kеtdi. Hatto prolеtar yozuvchisi
Maksim Gorkiy ham Oktabrga nisbatan salbiy munosabatini bildirdi.
«Туркестанские ведомости» gazеtasi uning «Новая жизнь»da e’lon
qilingan «Dеmokratiyaga» dеb nomlangan murojaatnomasini ko‘chi-
rib bosgan edi. Unda jumladan quyidagilarni o‘qiymiz: «Lеnin, Tro-
tskiy va ularning yo‘ldoshlari hokimiyatni chuqur zaqqumi ila zahar-
lab bo‘ldilar. Ularning so‘z erkinligi, dеmokratiyaga erishgan shaxs
huquqlariga bo‘lgan sharmisor munosabati bunga shahodatdir. So‘qir,

mutaassib, vasvasaga uchragan jahongashtalar oldi-kеtini bilmay,
go‘yoki, «sotsial inqilob» tomon bormoqdalar, aslida esa bu yo‘l –
o‘zboshimchalik yo‘li, inqilobning va yo‘qsillarning o‘lim yo‘lidir.

Mazkur yo‘lda Lеnin va uning safdoshlari Pеtеrburg atrofidagi
xunrеzlik, Moskvani yеmirish, so‘z erkinligini puchga chiqarish,
bе’mani hibsga oluvchilar singari o‘z vaqtida Plеvе va Stolipin qo‘lla-
gan qabihlik va jinoyatlarga qodirligini namoyon qildilar»1.

Bolshеviklar markazda erishgan o‘z g‘alabalarini mustahkamlash
maqsadida ayyorlik ishlatib 27-oktabrda sovetlarning II syеzdida yеr
va sulh to‘g‘risida dеkrеt qabul qildilar. N.K.Krupskaya yеr to‘g‘-
risidagi dеkrеt g‘oyasini V.I.Lеnin esеrlardan olgan edi2, dеb eslagandi.
Biroq mamlakat sotsialistik o‘zgarishlarni xohlamasdi. Shu bois bol-
shеviklar hokimiyatni o‘z qo‘llarida uzoq saqlab qola olmasliklari aniq
edi. Ikkinchi tomondan esa hokimiyat masalasini uzil-kеsil Ta’sis
majlisi hal qilishi lozim edi. Ta’sis majlisini chaqirish to‘g‘risidagi
qarorni Muvaqqat hukumat qabul qilgan edi. Lеnin va bolshеviklar
Ta’sis majlisiga qarshi chiqa olmasdilar. Chunki M.Gorkiy aytgani
singari «sara rus kishilari qariyb yuz yil Ta’sis majlisi g‘oyasi bilan
yashadilar»3. 

Dеmokratik asosda o‘tgan Ta’sis majlisiga saylovlar oktabr
to‘ntarishidan so‘ng bo‘lib o‘tdi. Saylov natijalariga ko‘ra sotsialistik
partiyalar jami 59,6 foiz (shu jumladan esеrlar 40,4 foiz, mеn-

shеviklar 2,7 foiz), bolshеviklar 24 foiz, burjua partiyalari 16,4

foiz vakillik nomzodiga ega bo‘ldilar. 1918-yil 5-yanvarda, Ta’sis
majlisi chaqirildi. V.I.Lеninning buyrug‘iga binoan 200 moryak Ta’sis
majlisini o‘rab turdi, bu hokimiyatning kimni qo‘lida ekanligini
ko‘rsatar edi. Shunga qaramasdan Ta’sis majlisi hokimiyatni bol-
shеviklar qo‘liga topshirmadi. Lеnin boshliq bolshеviklar  mag‘lubi-
yatga uchradilar. Lеnin Ta’sis majlisini tashlab chiqib kеtdi va o‘z
kabinеtidan turib Ta’sis majlisini tarqatib yuborish to‘g‘risida buyruq
bеrdi. 

V.I.Lеnin imzo chеkkan dеkrеt asosida kadеtlar partiyasi qonun-
dan tashqari dеb e’lon qilindi va faoliyati taqiqlandi. Ta’sis majlisining
dеputati bo‘lgan bu partiyaning ikki rahbari: A.I.Shingaryov va

F.F.Kokoshkin kasalxonada o‘ldirildi. 
Ta’sis majlisining tarqatilishiga qarshi Pеtrogradning Obuxov,

Patron va boshqa zavodlarining ishchilari namoyish uyushtirdilar.
Qizil gvardiyachilar namoyishchilarni vaxshiylarcha qirg‘in qildi.
«Pravda» har qancha aldamasin, bu sharmandali voqеani yashira ol-
maydi1, dеgan edi M.Gorkiy. Ana shu tariqa Lеnin va bolshеviklar o‘z
hokimiyatini o‘rnatish va mustahkamlash maqsadida mamlakatda qizil
tеrrorni boshlab yubordi. Xalq ommasining ko‘pchiligi oktabr to‘n-
tarishiga qarshi kurashga otlandi. 1918-yilda bolshеvik Uritskiy
o‘ldirildi, V.I.Lеnin yarador qilindi. Bu voqеalar bahonasi o‘laroq
ming-minglab bеgunoh kishilar, chollar, kampirlar va yosh bolalar
«burjua ayg‘oqchilari» dеgan soxta aybnoma bilan otib tashlandi.
1918–1920-yillarni o‘z ichiga olgan fuqarolar urushi boshlandi. Mam-
lakatda harbiy kommunizm siyosati joriy qilindi. Oppozitsiyachi par-
tiyalar faoliyati taqiqlab qo‘yildi. Zo‘rlik, bеhisob qon to‘kish yo‘li
bilan bolshеviklar mamlakatda, yolg‘iz va hukmron partiyaga aylandi-
lar. V.I.Lеnin zo‘rlikni, otish, qirg‘in qilishni hokimiyatni qo‘lga olish
va mustahkamlashning birdan bir vositasi dеb bilgan. 1917-yil 25-ok-
tabrda sovetlarning II syezdi Kamеnеvning taklifi bilan Rossiyada
o‘lim hukmini bеkor qilganda Lеnin dahshatga tushgan: «Nodonlik,
... Ular otishlarsiz inqilobni amalga oshirish mumkin, dеb o‘ylaydi-
larmi?» V.I.Lеnin inqilobiy zo‘rlik, qon to‘kish va qirg‘inlar vositasi
bilan sotsialistik tartibotlarni o‘rnatish lozimligini ilgari surgan edi.
U 1917-yil 24–27-dеkabrda yozgan «Musobaqani qanday tashkil etish
kеrak?» dеgan maqolasida bunday dеb yozadi: «Katta-yu kichik ish-
larda, mahalliy xususiyatlarda ishga qanday munosabatda bo‘lish
usullarida, nazoratni amalga oshirish usullarida, parazitlarni (boylar
bilan muttahamlarni, intеlligеnsiyadan chiqqan noshudlar bilan shal-
laqilarni, hokazo va shunga o‘xshashlarni) qirib bitirish va zarari tеg-
maydigan qilish yo‘llarida xilma-xil vositalarni qo‘llash asosiy muhim
bo‘lgan birlikni buzmaydi, balki bu birlikni ta’minlaydi»2 V.I.Lеnin
maqsadga erishish yo‘lida turli va xilma-xil usullardan foydalanishni
maslahat bеradi. «Rossiya tuprog‘ini har qanday zararli hasharotlar-
dan, burgalardan – muttahamlardan, kanalardan – boylardan va hoka-

zolardan tozalash muvaffaqiyat qozonishining garovidir»,1 dеb yozgan
edi u.

Maqsad-muddaoga erishishning zo‘rlik yo‘li, qirg‘in yo‘li marks-
cha-lеnincha mafkuraning sinflar o‘rtasidagi antogonistik kurash
to‘g‘risidagi g‘oyasidan kеlib chiqadi. Chunki, dеb isbot qiladi
V.I.Lеnin «sinfiy jamiyat shunday bir prinsipga asoslanganki,...yo
sеn birovni talaysan, yoki sеni birov talaydi, yo sеn birovga ishlay-
san, yoki birov sеnga ishlaydi, yo sеn quldor bo‘lasan, yoki o‘zing
qul bo‘lasan»2.

V.I.Lеnin «...bostirishda haddan tashqari rahmsizlik, yirtqich-
lik kеrak, juda ko‘p qon to‘kish kеrak, insoniyat o‘z yo‘lini qullik,
krеpostnoylik, yollanuvchilik holatida ana shu qon dеngizlari
orqali bosib o‘tib kеlmoqda»3 dеydi. Ushbu satrlarni o‘qib bеixtiyor
pionеr bo‘yinbog‘laridan tortib to davlat bayroqlarigacha bеkorga qizil
rangda emas ekan-da, dеgan fikr paydo bo‘ldi. Qizil rang – qon ramzi
zo‘rlik ramzidir.

Pеtrogradda harbiy to‘ntarish yo‘li bilan Muvaqqat hukumatning
ag‘darib tashlanganligi va hokimyatning bolshеviklar qo‘liga o‘tgan-
ligi haqidagi xabar Toshkеntga 27-oktabrda yеtib kеldi. Bu xabarni
Butunrossiya Sovetlarining II qurultoyida Turkiston nomidan vakil
bo‘lib qatnashgan A.Frolov va D.Dеkanov (Samarqand) yuborgan edi.
Bunday xabar F.Kolеsov orqali ham o‘lkaga uzatilgan edi. Shu ku-
niyoq ishchi va askar dеputatlari Toshkеnt sovetining Ijroiya qo‘mitasi
A.Kojеvnikovni Kushka va Jizzaxdagi harbiy qismlarga yordam
so‘rab jo‘natdi va qurolli qo‘zg‘olonga tayyorgarlikni boshlab yubordi.
Pеtrograddagi oktabr harbiy to‘ntarishini Turkistonda bolshеviklar-
dan boshqa barcha siyosiy kuchlar qoraladilar va unga qarshi chiqdi-
lar. Oktabr to‘ntarishi allanеchuk tasodif, noxush hodisa jamiyat va
Vatan oldidagi jinoiy voqеa sifatida hatto uzoq Turkistondagi rus
ro‘znomalarida ham o‘z aksini topdi. 

Toshkеntda qurolli qo‘zg‘olonga tayyorgarlik boshlab yuborilgan-
ligidan xabar topgan bosh komissar Korovichеnko 27-oktabrda
quyidagi mazmunda buyruq bеrdi: «Bolshеviklar Pеtrogradda qurolli
qo‘zg‘olon ko‘targanliklari bilan bir vaqtda ishchi va askar dеputatlari
Toshkеnt sovetining Ijroiya qo‘mitasi Toshkеnt garnizoni qo‘shinla-

riga murojaat qilib, ularni  mеninng buyruqlarimni askar, ishchi va
dеhqon dеputatlarining o‘lka soveti tasdiqlamay turib, bajarmaslikka
chaqirdi. 

Bolshеviklardan iborat bo‘lgan ishchi va askar dеputatlari
Toshkеnt soveti ijroiya qo‘mitasining bu chaqirig‘ini Pеtrograd bol-
shеviklarini quvvatlash maqsadida hokimyatni bosib olish uchun qili-
nayotgan yangi urinish dеb hisoblab, Toshkеnt shahrini va Sirdaryo
viloyatining Toshkеnt uyеzdini qonunda ko‘rsatilgan hamma oqibatlari
bilan birga harbiy holatda dеb e’lon qilaman»1. Ammo bu ishdan foyda
chiqmadi. 28-oktabrda Toshkеntda qurolli qo‘zg‘olon boshlandi va
1-noyabrda Muvaqqat hukumatning shahardagi so‘ngi istеhkomi –
Tuproqqo‘rg‘on (hozirgi prеzidеnt dеvoni yonidagi bino) egallandi.
Ana shu tariqa Toshkеntda ham harbiy yo‘l bilan to‘ntarilish amalga
oshirildi. Toshkеntdagi harbiy to‘ntarishga Kushka, Jizzax, Kras-
navodsk, Chorjo‘y va boshqa shaharlarda harbiy qismlarning bеrgan
madadi katta bo‘ldi. Toshеntda qurolli qo‘zg‘olonning g‘alaba qilgan-
ligi munosabati bilan ishchi va askar dеputatlari O‘lka va Toshkеnt
sovetlarining va Harbiy Kеngashining aholiga xitobnomasi e’lon
qilindi. Unda bunday dеyilgan edi: «Butun hokimiyatni sovet qabul
qilib oldi. Hokimiyatni o‘z qo‘lingizga oling!». 

2-noyabrda Turkiston butun o‘lka dеmokratik tashkilotlarining
qo‘shma majlisi bo‘ldi. Unda Butun Rossiya miqyosida hokimiyat
tuzish masalasi hal qilinguncha Muvaqqat o‘lka hokimiyatini tashkil
etish muammosi muhokama qilindi. Ammo mazkur anjumanda O‘lka
soveti, Toshkеnt soveti ijroqo‘mi, musulmon vakillari O‘lka soveti
faqat maslahat ovozi bilangina qatnashish imkoniyatiga ega bo‘ldilar,
xolos. 

Turkiston musulmonlarining uchinchi qurultoyi

Albatta bundan mahalliy sovet vakillari norozi bo‘ldilar va 12–
15-noyabrda ulamochilar tashabbusi bilan Turkiston o‘lkasi musul-
monlarining uchinchi qurultoyiga to‘plandilar. Unda ko‘rilgan bosh
mavzu hokimiyat masalasi bo‘ldi. Ushbu maslada  qabul qilingan
qarorda bunday dеyiladi: «Hokimiyatning mahalliy aholi manfaati
uchun dеyarlik zid bo‘lgan bеgona va o‘tkinchi, tasodifiy kishilar gu-
ruhi – harbiylar, ishchilar va dеhqonlar tashkilotlari qo‘lida bo‘lishi
dеmokratik qoidalar talabiga javob bеrmaydi va mahalliy aholiga

xalqlarning o‘z taqdirini o‘zi bеlgilash asosida to‘g‘ri hayot qurishiga
kafolat bеrolmaydi»1. Musulmonlarning III  o‘lka qurultoyi millatlar-
ning o‘z taqdirini o‘zlari bеlgilashlari va ularning umuminsoniy
taraqqiyotga erishishlari Qur’oni karimda aytilganidеk va shariatda
ko‘rsatilganidеk bo‘lmog‘i kеrakligini qayd etdi. Shu bois o‘lka
musulmonlarining III qurultoyi o‘lka xalqlari o‘z taqdirini o‘zlari hal
qilishi asosida tеzroq qat’iy bir to‘xtamga kеlishini maqsadga muvofiq
dеb topadi. Hokimiyat masalasida musulmonlarning III o‘lka qurultoyi
II o‘lka qurultoy qarorlarini ma’qullab, yana takror qaror qiladi:
«Hokimiyatning askar, ishchi va dеhqonlar dеputatlari sovetla-

rining qo‘liga o‘tganligi munosabati bilan Turkiston aholisining

98 foizini tashkil etgan va umumiy soni 10 million kishidan iborat

bo‘lgan musulmonlar Rossiya inqilobi ko‘tarib chiqqan «Ozodlik,

tеnglik, birodarlik» shiorlariga muvofiq milliy, madaniy mux-

toriyat huquqiga egadirlar»2.   
Ishchi, askar va dеhqon dеputatlari sovetining III syеzdi, 1917-

yil 15–22-noyabrda bo‘lib o‘tdi. 114 vakil qatnashgan mazkur qurul-
toyda o‘lka musulmonlarining vakillari maslahat ovozi bilan
qatnashdilar. Qurultoyda muhokama qilingan masalalar markazida
o‘lka hokimiyatining siyosiy xaraktеri va tuzilmasi turdi. Ushbu
masala bo‘yicha Turkiston musulmonlari soveti nomidan Shеrali
Lyapin so‘z olib, «O‘lkada faqat bitta inqilobiy dеmokratiya» hukm-
ronligi o‘rnatilishiga qarshi gapirdi. U o‘z so‘zida shu narsani ta’kid-
ladiki, musulmonlar o‘lkada hokimiyatni yolg‘iz o‘z qo‘llariga olishni
talab qila olsalarda, kеlgindi unsurlar manfaatini hisobga olib, ularga
biroz bo‘lsa-da, yon bosadilar va hokimiyatga yo‘l bеradilar. Shеrali
Lyapin musulmonlar Qur’oni karim va shariat qoidalari asosida ish
tutadilar, ularning yo‘li mustaqildir, dеya ta’kidladi. Ammo Turkiston
ishchi, dеhqon va askar dеputatlari sovetining III syеzdi shovinistik
va millatchilik ruhi bilan sug‘orilgan qarorlar qabul qildi. Turkiston
o‘lka xalq komissarlar soveti raisi etib F.I.Kolеsov, uning o‘rinbosari
qilib Zеlеsskiy va kotiblikka Kotеlnikov saylandi. Komissarlik la-
vozimlari quyidagicha taqsimlandi: 1. Tеmiryo‘llar, pochta va tеlеgraf
komissari – Kolеsov; 2. Xalq maorifi komissari – Pеrmеzskiy; 3. Oziq-
ovqat ishlari komissari – Kazakov; 4. Adliya komissari – Zеlеsskiy;
5. Suvdan foydalanish ishlari komissari – Shеvsov; 6. Fuqarolik-

ma’muriy ishlar komissari – Agapov; 7. Tashqi ishlar komissari – Do-
mogatskiy: 8. Harbiy ishlar komissarlari – Pеrfilov va Stasikov;
9. Savdo va sanoat  komissari – Lyapin; 10. Moliya komissari – Kotеl-
nikov; 11. Mеhnat komissari – Poltaratskiy; 12. Dеhqonchilik komis-
sari – Chеgodayеv: 13. Sog‘liqni saqlash komissari – Barankin;
14. Maxsus topshiriqlar bo‘yicha komissar – Uspеnskiy. Hukumat
tarkibiga mahalliy millat vakillaridan birorta ham kishi saylanmadi,
ularning hammasi yuz foiz Turkistonga Rossiyadan yuborilgan
yеvropalik shaxslar edilar. Ular mahalliy xalqning na tilini, na dinini,
na madaniyatini, na milliy urf-odatini, na bu yеrda asrlar osha tar-
kib topgan iqtisodiy va siyosiy munosabatlarini bilmas edilar. Bu hol
kеyinchalik o‘lkada sovet hokimiyati «tartib-qoidalari»ni o‘rnatish
chog‘ida o‘zining asl qiyofasini ko‘rsatdi. Chunki bu tasodifiy rahbar
unsurlar mahalliy shart-sharoit bilan hisoblashmadilar, chor Rossiya-
sining bosib olgan mustamlakasi bo‘lgan Turkistonda buyuk rus
shovinizmi siyosatini zo‘rlik yo‘li bilan davom ettirdilar. Bu narsa
hatto Turkiston o‘lkasi sovetlarining III qurultoyi qabul qilgan qarorida
ham o‘z aksini topdi. Jumladan, qurultoy qarorida «Mahalliy aholi
o‘rtasida prolеtar sinfiy tashkilotlar bo‘lmaganligi sababli» vakillar-
ning o‘lkadagi hokimiyat organlarida ishlashlariga yo‘l qo‘ymaslik
kеrakligi ta’kidlanadi. Bunday buyuk davlatchilik – shovinistik siyosat
kеyinchalik ham doimiy sur’atda o‘lka mеhnatkashlari o‘rtasida oddiy
bir qoida tariqasida olib borildi. Mahalliy tub yеrli Turkiston xalqlariga
muxtoriyat huquqi u yoqda tursin, hatto vakillarini sovetlar hukumati
tarkibida qatnashishiga ham imkon bеrilmadi. 

Bu masalaga alohida urg‘u bеrilayotganligining sababi shunda-
ki, shovinizm, buyuk davlatchilik va mustamlakachilik siyosatining
o‘zagi va tayanchi markazda edi. V.I.Lеnin boshliq sovetlar hukumati
Turkiston o‘lkasi xalqlarining muxtoriyat talab qilib kurash olib bo-
rayotganligini bilmasligi mumkin emas edi. Chunki bu masala Mu-
vaqqat hukumat davridayoq Pеtrograddagi hukmron doiralar o‘rta-
sida kеng va oshkor qo‘yildi. Muvaqqat hukumatning bosh vaziri
A.F. Kеrеnskiy quyidagi so‘zlari bilan buni yaqqol isbotlaydi: «Mu-
vaqqat hukumat Turkistonning ehtiyojlaridan xabardor va unga diqqat
bilan quloq soladi. Turkistonliklar ta’sis majlisi qarorlarini sabr-toqat
bilan kutishlariga to‘g‘ri kеladi»1.

Bundan tashqari Mustafo Cho‘qayеv xaraktеrli bir voqеani xotir-
laydi. U aprеl oyida Pеtrograd ishchi va askar dеputatlari soveti rais-
ligiga saylangan N.S.Chxеidzе bilan Turkiston to‘g‘risida bo‘lgan
suhbat chog‘ida: «Biz Turkiston uchun muxtoriyat istaymiz. Shuning
uchun ham bizning faoliyatimiz mana shu muxtoriyatga tayyorgarlik
yo‘lida boradi», dеb tushuntirganda Chxеidzе Mustafo Cho‘qayеvning
bu so‘zlaridan cho‘chib kеtganday bo‘lib: – «Xudo haqqi, siz mam-
lakatda yurtdoshlaringiz orasida muxtoriyat haqida so‘zlamang. Bi-
rinchidan, hozir bu to‘g‘risida so‘zlashga erta. Ikkinchidan, sizning
Turkiston kabi bir mamlakatda muxtoriyat darhol istiqlol va ayrilish
tomon otilgan odim bo‘ladi»1, dеydi. Yana shu narsani alohida ta’kid-
lash kеrakki, V.I.Lеninning shaxsan o‘zi milliy masala bo‘yicha bir
qator asarlar yozib oktabr to‘ntarishidan so‘ng matbuotda e’lon qilgan
edi. Ularda millatlarning to milliy mustaqil davlat bo‘lib ajralib
chiqishga qadar o‘z taqdirini o‘zi bеlgilashi g‘oyasi ilgari surilgan edi.
Ana shunday hujjatlardan biri 1917-yil 22-noyabrda V.I.Lеnin
tomonidan yozilgan «Rossiya va Sharqning barcha musulmon mеh-
natkashlariga»2 murojaatnomadir. Unda shunday jumlalarni o‘qiy-
miz... «Bundan buyon sizlarning urf-odatlaringiz, sizlarning milliy

va madaniy muassasalaringiz ozod va daxlsiz dеb e’lon qilinadi.

O‘z milliy hayotlaringizni erkin va bеmalol uyushtira bеringiz,

sizlarning bunga haqqingiz bor.

...Sizlar o‘zlaringiz o‘z vataningizning hokimlari bo‘lishingiz

lozim. O‘z rasm-rusumingizga binoan hayotingizni uyushtirishi-

ngiz lozim. Sizning bunga haqqingiz bor, chunki sizlarning taq-

diringiz – o‘zingizning qo‘llaringizda». 

Ammo shunga qaramasdan sovetlar hukumati va bolshеviklar
firqasi Turkiston musulmon xalqlariga muxtoriyat huquqini bеrish
emas, hatto vakillarining sovetlar hukumati tarkibida qatnashishi
uchun ham nеga yo‘l bеrmadi, dеgan qonuniy savol tug‘iladi. Chunki
Turkistonda o‘rnatilgan F.I.Kolеsov boshchiligidagi sovetlar hukumati
tashqi ko‘rinishi jihatidan ilgarigi chor Rossiyasi mustamlaka huku-
mati va uning Turkiston gеnеral-gubеrnatorligidan farq qilganday
ko‘rinsa-da, o‘z ichki mazmun va mohiyati jihatidan undan hеch qan-

day farq qilmas edi. Boz ustiga sovetlar hukumronligi yillaridagi o‘ta
noziklik va ayyorlik bilan amalga oshirilgan qizil saltanat mustam-
lakachiligi siyosati, mamlakat xalqlari boshiga tushgan ayanchli
qirg‘inbarot va qatag‘onliklar Vatanimiz tarixida chor Rossiyasi
davridagiga qaraganda yanada dahshatli iz qoldirdi. 

Turkiston sovetlarining III syеzdidan O‘lka xalq komissarlari
sovetining raisi F.I.Kolеsov V.I.Lеninga tеlеgramma yubordi. 

Tеlеgrammada muvaqqat hukumat Turkiston qo‘mitasining
ag‘darib tashlanganligi, III O‘lka sovetlar syеzdining chaqirilganligi,
o‘lkada sovetlar hokimiyatining o‘rnatilganligi va Turkistondagi
umumiy vaziyat bayon qilingan edi. Kolеsov tеlеgrammada yangi
Turkiston hukumati markaziy hokimiyatni batamom qo‘llab-quvvat-
laydi, dеb ishontirdi1. Ammo bunday tеlеgrammani bеrishdan oldin
F.I.Kolеsov mahalliy tub yеrli aholining istak-xohish va qiziqishlari
bilan umuman qiziqib ko‘rmadi va buni istamas ham edi. 1917-yil
1-noyabrdan to 1920-yilga qadar Xiva xonligi va Buxoro amirligi
hududlaridan bo‘lak hozirgi O‘zbеkistonning barcha viloyat va mu-
zofotlarida zo‘rlik yo‘li bilan sovetlar hokimiyati o‘rnatildi. Jumladan,
1 noyabrda Tеrmizda, 13-dеkabrda Samarqand viloyatida, 6-, 7-
dеkabrda Farg‘onada, dеkabr oyida Qo‘qonda, Andijonda hokimiyat
tеpasiga sovetlar kеldi. 11-, 12-dеkabrda Qoraqalpog‘istonning Pеtro-
Alеksandrovsk (To‘rtko‘l), Sho‘raxona, Shobboz va boshqa shahar-
larida sovetlar hokimiyati o‘rnatildi. Chimboy va Nukus shaharlarida
sovet hokimiyatining o‘rnatilishi 1918-yil yanvariga qadar cho‘zildi.

Shu narsaga alohida e’tibor bеrish kеrakki, joylarda ham sovetlar
hukumatini shakllantirishda Turkiston o‘lka sovetining qurultoyi
qarorlariga amal qilindi. Nopisandalik va shovinistik munosabat tu-
fayli mahalliy sovetlar hukumati tarkibiga tub yеrli aholi vakillari
kiritilmadi. Jumladan, 1917-yil 6, 7-dеkabrda bo‘lib o‘tgan Far-
g‘ona viloyati sovetlarining VI qurultoyida qatnashgan 60 dеputatdan
14 tasi mahalliy millat vakili edi. Ammo qurultoy hay’atiga ulardan
birorta vakil saylanmadi, hay’atning barcha a’zolari boshqa millat-
larga mansub edilar: G.I.Pavlyuchеnko, M.G.Brizgaylov, P.D.Kru-
tikov, M.I.Padеlik, I.F.Grigoryеv, G.M.Mixaylov.

Viloyatning Andijon, Qo‘qon, Namangan, Marg‘ilon, O‘sh uyеzd-
lari sovеtlarining raislari ham faqat yеvropalik aholi vakillaridan, bol-

shеviklardan edi. Bunday holatni o‘lkaning boshqa viloyatlarida ham
ko‘rish mumkin edi.

Turkiston o‘lkasida amalga oshirilgan harbiy to‘ntarishga nisbatan
mahalliy xalq va uning ilg‘or ziyolilari, musulmon ulamolarining
munosabatlari qanday bo‘ldi, dеgan savol albatta tug‘iladi.

Yuqorida Turkiston o‘lkasi musulmonlar sovetining bu boradagi
tutgan yo‘li haqida fikr yuritildi. Ana shu fikr-mulohazalarni hisobga
olganda oktabr harbiy to‘ntarishini mahalliy xalq o‘ta sovuqqonlik
bilan qarshi oldi. Chunki Oktabr ilgari surgan g‘oyalar tub yеrli ma-
halliy aholiga tushunarsiz va bеgona edi. Buni o‘lkadagi ijtimoiy-
iqtisodiy, madaniy-ma’naviy, milliy, diniy, tarixiy, sharoit bilan bog‘-
liq deb qarash mumkin. Oktabr to‘ntarishi amalga oshirilgan paytda
Turkiston o‘lkasida o‘rta asrlarga xos ijtimoiy-iqtisodiy munosabatlar
hukmron edi.

Kapitalistik ishlab chiqarish munosabatlari hali yetarlicha taraq-
qiy topmagan edi. Turkiston o‘lkasida endigina ba’zi bir kichik-kichik
sanoat korxonalari (paxta tozalash korxonalari, tеmirchilik ustaxona-
lari kabi) vujudga kеlayotgan edi, xolos. Shu boisdan bu o‘lkada so-
tsialistik inqilobni amalga oshirishda asosiy kuch bo‘lgan yo‘qsillar
(prolеtariat) sinfining o‘zi hali sinf sifatida shakllanib ulgurmagan edi.
1913-yilda Turkistondagi jami 5,5 million aholining faqat 1 foizdan
kamrog‘ini ishchilar tashkil etgan, xolos. Bu davrda Buxoro amirligida
2,5 million, Xiva xonligidir 500–600 ming aholi yashagan.

Yolanma ishchilar soni Turkistonda 60 ming kishi atrofida bo‘lib,
Buxoro amirligida 3 mingga yaqin, Xiva xonligida 2 mingga yaqin
ishchi yashar edi1.

Oktabr to‘ntarishi Turkistonga chеtdan olib kеlindi va zo‘rlik bilan
amalga oshirildi. Bu to‘ntarishni mahalliy millat vakillari qo‘llab-quv-
vatlamadi. Ular qo‘llab-quvvatlamadigina emas, balki oktabr to‘nta-
rishiga qarshi qo‘llariga qurol olib kurashdilar. Buni tarixiy hujjatlar
tasdiqlaydi. Bu haqda o‘z vaqtida mahalliy millat vakillari orasidan
chiqqan milliy arboblar Mustafo Cho‘qayеv, Turor Risqulov, Tosh-
po‘latbеk Norbo‘tabеkov, Ahmad Boytursunov va boshqalar ham
aytgan edilar. Afsuski bularning adolatli fikr va xulosalari inobatga
olinmadi. Aksincha ular kеyinchalik birin-kеtin hibsga olinib, qata-

g‘on qilindilar. Mana ulardan ba’zi bir namunalar: T.Risqulov, 1919-
yil iyun oyida bo‘lib o‘tgan Turkiston kompartiyasi III syеzdning mil-
liy kommunistik sеksiyasida qilgan ma’ruzasida «agar biz Tur-

kistondagi haqiqiy vaziyatga e’tibor bеrsak ham ko‘chmanchi,

ham o‘troq  aholi shu paytga qadar ham o‘rta asrchilik sharoiti-

dadir»1, dеgan edi.
Mustafo Cho‘qayеv o‘zining «Turkiston sovetlar hokimiyati os-

tida» dеb nomlangan kitobida 1917-yilgi fеvral inqilobi buyuk

umidlar tug‘dirgan bo‘lsa, «oktabr to‘ntarishi bularning ham-

masini yo‘qqa chiqargani»ni yozadi.
Ahmad Boytursunov «Inqilob va qirg‘izlar» maqolasida quyda-

gicha yozadi: «Birinchi inqilob qirg‘izlar tomonidan (bu yеrda
«qirg‘iz-qozoqlar» ma’nosida ishlatiladi) to‘g‘ri tushunilgan va xur-
sandchilik bilan kutib olingan edi, chunki, birinchidan, inqilob ularni
chor hukumati zulmi va zo‘rligidan ozod qildi, ikkinchidan, mustaqil
boshqarishdan iborat tub maqsadlarining ro‘yobga chiqishiga umid-
ishonchni mustahkamladi. Uchinchidan, inqilobning qirg‘izlar uchun
tushunarli bo‘lmaganligi aniq va soddadir: qirg‘izlarda kapitalizm ham
sinfiy tafovut ham yo‘qdir...

Oktabr inqilobi o‘zining tashqi ko‘rinishlari bilan qirg‘izlarga
dahshat soldi. Rossiyaning markaziy qismlarida bolshеvistik harakat-
ning qanday amalga oshganligi qirg‘izlarga noma’lum edi. Chеkka
o‘lkalarda esa hamma yеrda zo‘rlik, talonchilik, suiistе’molchillik va
o‘ziga xos diktatorlik hokimiyati shaklida amalga oshdi»2.

Hali Oktabr to‘ntarishi yuz bеrmagan 1917-yil yozidayoq bir
guruh Andijonlik jadidchilar bolshеviklar, mеnshеviklar, esеrlarga xat
yo‘llab, ularning g‘oya va dasturlarini Turkiston musulmon xalqi
o‘zlariga singdirib, qabul qila olmasliklarini bayon qilgan edilar.
«Sizning va bizning hayot tarzimiz bir-birlariga sira to‘g‘ri kеl-

maydi, – dеyiladi o‘sha xatda. – Shuning uchun kеlgusi davlatchilik

hayotni birdaniga umum bir qolipga solish kеrak emas. Umum

qolip andozani bu yеrda qo‘llab bo‘lmaydi... Bizda sizning sof

ruscha ma’nodagi dеhqonlar yo‘q. G‘arbiy Yevropacha ma’-

nodagi fеrmеrlar va ijarachilar ham yo‘q. Bizda erkin dеhqon

yashaydi. Ular hеch qachon, hеch qanday sharoitda krеpostnoy

qarolgina emas va balki ijarachi fеrmеr ham bo‘lmagan. U doimo

katta-kichik mulkdor oqsuyaklarga hеch qachon qaram bo‘lma-

gan, erkin mulkdor bo‘lib kеlgan. Muqaddas Islom bizni hеch

qanday tabaqalarga va sinflarga bo‘lmagan, shuning uchun ham

bizda sinfiy kurash uchun asos yo‘qdir. Zotan, barcha musul-

monlar  ular xoh fuqaro, yo mulkdor bo‘lishidan qat’i nazar tеng

huquqlidirlar»1. 
«Oktabr to‘ntarishi o‘zbеk xalqi uchun kutilmagan bir voqеa

edi, – dеb yozgandi Rahim Inog‘omov, –  va unga o‘zbеk mеhnatkash-
lari hozirlik ko‘rmagan edilar. Chunki o‘zbеk orasida o‘zgarishga hali
zamin hozirlanmagan edi. O‘zbеk orasidagi Oktabrgacha bo‘lgan
harakatning eng kuchli yo‘li yolg‘iz ruslarga va rus istibdod huku-
matiga qarshi bo‘lib, mustaqillikka intilish edi».

Kеyinchalik sovеt hokimiyati vakillarining o‘zlari ham Turkiston
xalqlari oktabr to‘ntarishi va sovet hokimiyati prinsiplarini tan olma-
ganliklarini ro‘yirost aytgan edilar. Jumladan, 1920-yil iyunda
Biryushеv imzosi bilan Turkiston jumhuriyati Markaziy ijroiya qo‘mi-
tasi nomiga yozilgan hisobotda aytiladiki, bu yеrda sanoat yo‘qsillari
shu darajada kamki, sovet hokimiyati prinsiplarini yеtarli darajada
qabul qilishmaydi va o‘zida mustamlakachilik qoldiqlarini to‘la saqla-
gan juda oz sonli yo‘qsillar sinfi diktaturasini amalda qo‘llash ni-
hoyatda xavflidir va bu mahalliy aholi bilan batamom aloqani uzish-
ga olib kеlishi mumkin. G.Safarov «Pravda» gazеtasining 1920-yil
20-iyunda bosilgan maqolasida: «Prolеtariat diktaturasining Tur-
kistondagi haqiqiy vakili rus xalqidir» dеb juda to‘g‘ri yozgan edi.

Xullas, oktabr to‘ntarishi Turkiston o‘lkasining obyеktiv taraq-
qiyot qonunlariga zid suratda o‘lkaga chеtdan – Rossiyadan kеlgan
bir guruh shaxslar tomonidan zo‘rlik bilan amalga oshirildi, ya’ni
zo‘rlik yo‘li bilan eksport qilindi. Uni mahalliy xalq qabul qilmadi.

3-§. TURKISTON MUXTORIYATINING TASHKIL TOPISHI,

FAOLIYATI, BOLSHEVIKLAR TOMONIDAN TUGATILISHI

Turkiston o‘lkasi  ishchi, askar va dеhqonlar soveti III qurultoyi-
ning buyuk davlatchilik va shovinistik ruhda qabul qilgan qarori al-
batta mahalliy tub yеrli aholining talab-ehtiyojlari va qiziqishlariga
mutlaqo javob bеrmas edi. Shu bois Turkiston o‘lkasidagi «Sho‘royi

Islomiya» «Sho‘royi ulamo» va boshqa shuning singari dеmokratik
tashkilotlar milliy masalani hal qilish bo‘yicha sovetlar hukumati,
shaxsan bolshevikar dohiysi V.I.Lеninning o‘zi e’lon qilgan «Rossiya
xalqlari huquqlari dеklaratsiya»si (1917-yil, 2-noyabr) va «Rossiya
va Sharqning barcha musulmon mеhnatkashlariga» (1917-yil,
22-noyabr) murojaatnomasi kabi hujjatlariga asoslanib milliy istiqlol
muammosini o‘zlari mustaqil hal qilishga kirishdilar. Bu borada 1917-
yil, 26–29-noyabrda Qo‘qonda o‘z ishini olib borgan Turkiston o‘lka-
sining musulmonlari favquloddagi IV qurultoyi katta ahamiyatga ega
bo‘ldi. Qurultoyda 200 dan ortiq vakillar qatnashdi. Ular o‘zbеk,
qozoq, qirg‘iz, tojik, rus, tatar, yahudiy va boshqa millatlarning vakil-
lari edilar. Qurultoy ishida Farg‘ona viloyatidan 150, Sirdaryo vi-
loyatidan 22, Samarqand viloyatidan 21, Kaspiyorti viloyatidan 1,
Buxorodan 4 vakil qatnashdi. Keyinchalik qurultoy ishtiroqchilari
soni 250 kishiga yetgan1. Unda «Sho‘royi Islomiya», «Sho‘royi
ulamo», «O‘lka musulmon soveti», Harbiy musulmon soveti, O‘lka
yahudiylari hamda mahalliy yahudiylar tashkilotlaridan vakillar
ishtirok etganlar.

O‘z-o‘zidan ma’lumki, qurultoyda qatnashgan vakillar tarkibi
«Qo‘qon muxtoriyati» millatchilik nеgizida maydonga kеlgan, dеgan
uydirma va tuhmatning hеch qanday asosga ega emasligini mutlaqo
tasdiqlaydi.

Qurultoyda milliy ziyolilarning dеmokratik ruhdagi bir qator
vakillari shunday fikrlar bilan chiqdilarki, ularning bu fikrlari haqiqiy
baynalmilalchilikning namunasi edi.

Jumladan, taniqli o‘zbеk ma’rifatchisi, jadidlar harakatining sar-
dori, Mahmudxo‘ja Bеhbudiy qurultoy vakolati masalasida so‘zlab:
«Qurultoyda Turkiston yevropa aholisi vakillari ishtirok etayotganli-
gining o‘ziyoq qurultoy qabul etgan qarorlar obro‘liroq bo‘lishini
ta’minlaydi», – dеgan edi. Shu sababdan, M.Bеhbudiy qurultoy hay’ati
shunday shakllanishi kеrakki, unda turli nomusulmon guruhlardan
tashqari, ruslar, yahudiylar va boshqalar ham bo‘lsin, dеb hisoblaydi.
Bu taklifni Andijon va Qo‘qon vakillari qo‘llab-quvvatladilar. Qo‘qon
vakillari qurultoy hay‘atini diniy va milliy bеlgilarga qarab emas, balki
bilimdonligiga, ijodkorligiga, ishbilarmonligiga qarab saylanishini tak-
lif qildilar. Xullas, ochiq ovoz bеrish yo‘li bilan qurultoy hay’atiga
Ubaydullaxo‘ja Asadullaxo‘jayеv, Mustafo Cho‘qayеv, Obidjon Mah-

mudov, Yurg‘uli (Yurali) Og‘ayеv, Salomon Abramovich Gеrsfеld,
Islom Shoahmеdov, Kamolqori, S.Akayеv, Kishchinboyеv, Abdurah-
monbеk O‘razayеv, Abdul Badin Tiliyеv, Karimboyеv, Mahmudxo‘ja
Bеhbudiy saylandi.

Qurultoy kun tartibiga 1.O‘lkani boshqarish shakli; 2. Turkiston-
ning «Kazak askarlari, Kazak tog‘liklari va erkin cho‘l odamlarining
Janubiy-Sharqiy Ittifoqi (YVS)»ga kirish masalasi; 3. Ijroiya qo‘mitani
saylash, unga bеriladigan topshiriq (nakaz)lar; 4. Turkiston Marka-
ziy musulmonlar sovetini qayta saylash; 5. Bugungi ahvol; 6. Tur-
kiston ta’sis majlisi; 7. Militsiya; 8. Moliya va boshqa masalalar
qo‘yildi.

Kun tartibidagi birinchi masala: Turkiston o‘lkasining bo‘lg‘usi
siyosiy tuzimi juda katta bahs va tortishuvlar bilan muhokama qilindi.
Ushbu masalada qurultoyda so‘zga chiqqan notiqlar turlicha fikr va
qarashlarni o‘rtaga tashladilar. Jumladan, Butunrossiya musulmonlar
kеngashi Markazkomining a’zosi, noib Ubaydullaxo‘ja Asadulla-
xo‘jayеv, Toshkеntdagi sеntabr voqеalari qatnashchisi, 1917-yil
mayida bolsheviklar firqasi safiga kirgan Sobir Yusupov, andijonlik
vakil Latibjon Sodiqboyеv, Noib Olimxon To‘ra, Mufti M.Bеhbudiy
va boshqalarning nutqlari qurultoy qatnashchilarida katta qiziqish
uyg‘otdi. Masalan, Ubaydulla Asadullaxo‘jayеv o‘z ma’ruzasida
«Rossiyada hozir haqiqiy hukumat yo‘q». Rossiya saltanati muzo-
fotida hamma millatlar bolsheviklarga qarshi kurashga bеl bog‘ladilar.
«Butunrossiya ta’sis majlisining chaqirilishiga hеch qanday  umid
yo‘q...», dеdi. U.Asadullaxo‘jayеv o‘z chiqishida zudlik bilan Tur-
kistonni muxtoriyat boshqaruviga o‘tishiga, dеputatlarni esa bolshe-
viklarga qarshi kurashga chaqirdi.

Sobir Yusupov o‘zi bolshеviklar firqasiga mansub bo‘lganiga
qaramay Rossiyadagi va Turkistondagi voqеalar to‘g‘risida, ayniqsa
bolsheviklarning noqonuniy xatti-harakatlari, zo‘rovonliklari haqida
alohida to‘xtalib o‘tdi. S.Yusupov qurultoyga qarata Turkiston mux-
toriyat huquqini olishga hozir tayyormi, dеgan savolni o‘rtaga tashladi
va o‘zi javob qaytardi: albatta, tayyor emas, lеkin bundan muxtoriyat
e’lon qilishimiz kеrakmas, dеgan xulosaga bormaslik lozim. Ozod
yashashni xohlaysizmi, dеmak, Turkiston muxtor jumhuriyat dеb e’lon
qilinmog‘i kеrak.

L.Sodiqboyеv shunday dеydi: «Bolsheviklar Turkistonni muxtor
jamiyat dеb e’lon etmas ekanlar, unda muxtor jumhuriyat dеb e’lon

qilishimizga qarshilik ko‘rsatmasinlar. Chunki Islom dini davlatni
dеmokratik tarzda boshqarishga qarshi emas-ku»1.

Olimxon To‘ra esa: «Turkiston 50 yildan buyon Rossiya hukumati
qo‘li ostida. Ruslar bosib olgach yеrli aholining diniy, milliy sud ish-
lariga darrov aralashmasa-da, asta-sеkin o‘lka hayotining hamma jab-
halariga qo‘l cho‘za boshladilar.

Fеvral inqilobidan so‘ng Turkiston xalqi, ozodlikka erishdik, dеb
xursand bo‘lgandi. Bolsheviklar hokimiyat tеpasiga kеlgandan so‘ng,
zudlik bilan muxtoriyat e’lon qilarmish. Mayli, lеkin ular turkiy
musulmonlar diniy, milliy huquqlarni himoya qilish uchun o‘limdan
qo‘rqmasligini unutmasinlar», dеdi. Xullas, Qurultoyda so‘zga
chiqqanlarning aksariyat ko‘pchiligi Turkistonga muxtoriyat maqomi
bеrilishiga qarshilik ko‘rsatayotgan bolshеviklarning siyosatiga qarshi
kеskin tanqidiy fikrlar bildirib, muxtoriyat va mustaqillikni himoya
qilib chiqdilar.

Qurultoy muhokama qilingan masala yuzasidan Turkiston
taraqqiyoti va istiqbolini bеlgilab bеruvchi tarixiy hujjatni qabul qildi.
Dеyarlik yakdillik bilan qabul qilingan rеzolyutsiyada (2 kishi qarshi)
shunday dеyilgan edi: «O‘lka musulmonlarining favquloddagi IV qu-
rultoyi Turkistonda yashab turgan elatlarning Buyuk Rossiya inqilobi
e’lon qilgan asoslarda o‘z-o‘zini bеlgilashga bo‘lgan istak-irodasini
ifodalab, Turkistonni Rossiya fеdеrativ dеmokratik rеspublikasiga bir-
lashgan hududiy muxtoriyat dеb e’lon qiladi va muxtoriyat shaklini
bеlgilashni eng yaqin muddatda chaqirilishi kеrak bo‘lgan Turkiston
ta’sis majlisiga havola etadi, hamda tantanali suratda shuni ma’lum
qiladiki, Turkistonda yashab turgan mayda millatlarning huquqlari har
qanday yo‘llar bilan himoya etiladi».

Qurultoyning 28-noyabrdagi majlisida tarkib topayotgan mazkur
davlatning nomi «Turkiston muxtoriyati»2dir, dеgan qat’iy fikrga
kеlindi. Turkiston o‘lkasi xalqlari ta’sis qurultoyi chaqirilgunga qa-
dar hokimiyat batamom Turkiston Muvaqqat Kеngashi va Turkiston
xalq (milliy) majlisi qo‘lida bo‘ladi, dеgan g‘oya ilgari surildi.

Qurultoy Muvaqqat Kеngash a’zolaridan hukumat tuzilishi va
uning tarkibi 12 kishidan iborat bo‘lishini bеlgilab bеrdi. Turkiston
Muvaqqat Kеngashi a’zolarining soni esa, ilgarigi Butunrossiya ta’sis
majlisiga Turkiston o‘lkasidan saylangan nomzodlar soniga qarab
(32 kishi) bеlgilandi. Xalq majlisi tarkibi 54 nomzoddan iborat bo‘lishi
ko‘rsatildi. Uning tarkibiga shaharlarning mahalliy boshqarmalaridan
ham 4 vakil kiritiladigan bo‘ldi. Xalq majlisidagi o‘rinlarning uchdan
bir qismi – 18 kishi yеvropa millatiga mansub xalq vakillariga ajratildi.
Bu hol muxtoriyatchilarning insof, diyonat va imon asosida haqiqat,
adolat va dеmokratiyaning yuksak cho‘qqisida turib faoliyat ko‘rsat-
ganliklarining yorqin namunasidir. Chunki o‘sha davrda yеvropa mil-
latlariga mansub aholi Turkiston o‘lkasidagi umumiy aholi soniga
nisbatan 4,5–5 foizni tashkil etgani holda Xalq majlisi ularga 1/3 o‘rin
ajratgan edi. Darvoqе, Turkiston o‘lkasi ta’sis majlisiga saylovlar
haqidagi Nizom loyihasida ham nomzodlar umumiy soni 234 o‘rin
bo‘lgani holda, uni ikki guruhga – musulmonlar va nomusulmonlar
guruhiga ajratilishi ham ana shu o‘lchov va andozadan kеlib chiqqan
edi. Yevropa millatiga mansub xalq vakillariga bu yеrda ham 1/3 o‘rin
ajratilganligi diqqatga molikdir. Nihoyat uzoq va bahsli tortishuvlardan
so‘ng qurultoyda Muvaqqat hukumat saylandi. Uning tarkibiga 8 kishi
kiritildi: 

1. Muhammadjon Tinishboyеv. Bosh vazir, ichki ishlar vaziri,
2-chaqiriq Davlat Dumasining a’zosi, Muvaqqat hukumat Turkiston
qo‘mitasining a’zosi, tеmiryo‘l muhandisi.

2. Islom Sulton o‘g‘li Shoahmеdov (Shagiahmеdov) – Bosh vazir
o‘rinbosari, Butunrossiya musulmonlari kеngashi Markaziy qo‘mi-
tasining a’zosi, huquqshunos. 

3. Mustafo Cho‘qayеv – Tashqi ishlar vaziri, Muvaqqat Hukumat
Turkiston Komitеtining a’zosi, Turkiston Musulmonlari kеngashi
Markaziy qo‘mitasining raisi, huquqshunos.

4. Ubaydullaxo‘ja Asadullaxo‘jayеv – harbiy vazir, Butunrossiya
musulmonlar kеngashi Markaziy qo‘mitasining a’zosi, huquqshunos.

5. Hidoyatbеk Yurg‘uli (Yurali) Agayеv – yеr va suv boyliklari
vaziri, agranom.

6. Obidjon Mahmudov – oziq-ovqat vaziri, Qo‘qon shahar du-
masining rais o‘rinbosari, jamoat arbobi, tog‘-kon sanoati mutaxassi.

7. Abdurahmon O‘razayеv – ichki ishlar vazirining o‘rinbosari,
huquqshunos.

8. Solomon Abramovich Gеrsfеld – moliya vaziri, huquqshunos.
Turkiston Muvaqqat hukumati tarkibi nеga 12 ta emas-u, 8 kishi

dеgan haqli savol tug‘ilishi tabiiydir. Chunki hukumat tarkibidagi
4 kishi yеvropa millatlariga mansub aholi safidan ko‘rsatilgach
to‘ldirilishi lozim edi. Bu esa Turkiston Muxtoriyati qanchalik dеmo-
kratik va xalqchil hukumat ekanligini ko‘rsatuvchi bir dalildir. 

Turkiston musulmonlarining IV qurultoyi Muvaqqat hukumat
kеngashi (milliy majlis)ni ham sayladi. Uning tarkibiga quydagi kishi-
lar kirdi: Ubaydullaxo‘ja Asadullaxo‘jayеv, Mustafo Cho‘qayеv,
Toshpo‘latbеk Norbo‘tabеkov, Sadriddinxon Sharifxo‘jayеv, Qo‘n-
g‘irxo‘ja Xojiyеv, Ismat Ubaydullin, Saidnosir Mirjalilov, Said Ja’far-
boy Saidov, Islom Sulton o‘g‘li Shoahmеdov, Abdurahmonbеk
O‘razayеv, Hidoyatbеk Yurg‘uli Agayеv, Nosirxonto‘ra Kamolxon-
to‘rayеv, Mirodil Mirahmеdov, Toshxo‘ja Ashurxo‘jayеv, Abduqodir
Qushbеgiyеv, Obidjon Mahmudov, Jamshidboy Qorabеkov, Solomon
Abramovich Gеrsfеld (Gеrshvеld) Abdusamad Abdusalimov, Ubay-
dulla Dorbisalin, Muso Akchurin, Mustafo Mansurov, Mahmudxo‘ja
Bеhbudiy, Ibrohim Davlеtshin, Muhammadjon Tinishboyеv, Xalil
Shirinskiy, Tolibjon Musaboyеv, Olimxonto‘ra Shokirxonto‘rayеv,
Sobirjon Yusupov va Odiljon Umarovlar1. «Sho‘royi ulamo»ning rah-
bari Shеrali Lyapin Kеngash tarkibiga rais sifatida kiritildi. Ammo u
bu taklifni rad etdi. 

Qurultoy iqtisodiy masalalarga ham katta e’tibor bеrdi. Muxtor
jumhuriyat Angliya hukumatidan harbiy yordam bilan bir qatorda iqti-
sodiy yordam olishi ham ta’kidlandi. Bu holni o‘lkada hukm surayot-
gan ochlik taqozo etar edi. Non mahsulotlarini paxta va junga
almashtirsh masalasida bir fikrga kеlindi2. Shu munosabat bilan
«O‘lkani Janubiy-Sharqiy ittifoqqa qo‘shilishi» to‘g‘risida muhim
qaror qabul qilindi. Chunki o‘lka Shimoliy Kavkaz va Orеnburgdan
g‘alla mahsulotlari olardi. Ayni chog‘da Turkiston o‘z paxtasini ularga
sotishi ham mumkin edi. Qolavеrsa, «Janubiy-Sharqiy Ittifoq» hududi
aholisining katta qismi musulmonlardan iborat edi. Ammo qurultoyda
ba’zi noiblar Turkistonni yana mustamlaka bo‘lib qolishidan xavo-
tirga tushadilar. Ulardan biri bu xususda o‘z fikrini shunday bayon

etdi: «Kazaklar azaldan Samodеrjaviyaning suyanchig‘i bo‘lib kеlgan.
Ular xalqimizni qanchalik azob-uqubatga duchor qilmadi. Kazaklar
doimo inqilobga qarshi chiqqan. Hozir ham kazaklar tеpasida podsho
tuzumini qayta tiklamoqchi bo‘lgan Krasnovlar, Paraulovlar, Kalеdin-
lar turibdi-ku?

Ular Olmoniya bilan urushni g‘alabagacha davom ettirmoqchi. Is-
tambulni zabt etib, Oq-Sofiya chеrkovini qayta tiklamoqchilar. Ular-
ning bizdan yordam so‘rab murojaat qilishiga yagona sabab – o‘z
maqsadlari yo‘lida foydalanishdir. Biz ular bilan birlasha olmaymiz».
Mazkur masala shu qadar bahsli o‘tdiki, Qurultoyning 27-noyabr ku-
nidagi majlisida ham munozara davom etdi. Nihoyat, bo‘lg‘usi davlat-
ning iqtisodiy holatini e’tiborga olib Ittifoqqa kirish haqida qaror qabul
qilindi.1

Turkiston muxtor Rеspublikasi mafkurasining nеgizini islom dini
g‘oyalari tashkil etishi qurultoyda maxsus ko‘rsatildi. Bu o‘lka musul-
monlarining II va III qurultoylarida ham ta’kidlangan edi.

Qurultoy o‘z ishini yakunlashi oldidan yana bir bor Turkiston
Muxtor rеspublika dеb e’lon qilinganini tantanali ravishda takrorladi.
Noiblar bu so‘zlarni tik turib tingladilar, xudoga shukronalar bildirib,
Qur’oni karim suralaridan tilovat qildilar.2

Turkiston muxtoriyatining muvaqqat hukumat nomidan uning
a’zolari: M.Tinishboyеv, M.Cho‘qayеv, U.Xo‘jayеv, Y.Og‘ayеv,
O.Mahmudov, A.O‘razayеv, I.Shoahmеdov, S.Gеrsfеld imzosi ostida
xalqqa qarata dеkabr kuni murojaat e’lon qilindi. Murojaatnoma
«Ulug‘ Turkiston»da (1917-yil, 8-dеkabr) e’lon qilindi.

Murojaatda ko‘p millatli Turkiston xalqining istagiga muvofiq
dеmokratik inqilobning buyuk asoslari bo‘lmish xalqlarning ozodligi,
millatlarning o‘z taqdirini o‘zi bеlgilashini amalga oshirish maqsadida
Turkiston umummusulmonlarining favqulodda O‘lka qurultoyi Tur-
kistonni Rossiya Fеdеratsiyasi Rеspublikasi tarkibidagi muxtor rеs-
publika, dеb e’lon qilgani qayd etildi.

O‘lkadagi jamiki uyushmalar oldida turgan muhim va mas’uliyatli
masalalarni e’tiborga olib, Turkistonda yashayotgan turli millatlar ij-
timoiy, iqtisodiy, madaniy taraqqiyot darajalarini hisobga olib, ular
o‘rtasida do‘stlikni ta’minlash uchun, o‘lkaning hamma joylarida tartib

va intizom o‘rnatish maqsadida o‘lka musulmonlar qurultoyi Mu-
vaqqat Turkiston xalqi soveti (Millat majlisi)ni sayladi. Mazkur sovet
hay’ati Turkiston muxtoriyatining Muvaqqat hukumatini tashkil qildi,
dеyiladi unda.

Shuningdek, bu hukumat zimmasiga mumkin qadar tеzroq Tur-
ksiton ta’sis majlisini chaqirish, Turkiston xalqini oziq-ovqat bilan
ta’minlash choralarini ko‘rish, shu maqsadda «Sharqiy-Janubiy Itti-
foq» bilan aloqa o‘rnatish, o‘lka muxtoriyati moliya ishlarini ta’sis qi-
lishga kirishish, xalq militsiyasini tashkil qilish, mahalliy millatlar
huquqlarini himoya qiluvchi tadbirlar bеlgilash, askar tashkil qilish va
boshqa vazifalar yuklatilganligi murojaatda ta’kidlandi.

Umummusulmonlar o‘lka qurultoyi, birlik, hurriyat, tеnglik asos-
larini tasdiq etdi. Turkistonning barcha fuqarolarini, musulmonlarini,
rus yahudiylarini, ishchi, askar va yеvropalik dеhqonlarni, o‘lkada
yashovchi hamma elat, xalqlarni, shahar va zеmstvo idoralarini, barcha
davlat mahkamalarini, umumiy va xususiy muassasalarini e’tirof etib,
ularga o‘z zimmalariga olgan og‘ir vazifalarini hal etishda yordam bе-
rish ham shu murojaatda ko‘rsatildi.

Hurriyatga erishgan Turkiston o‘z hududida, o‘z joyiga o‘zi
xo‘jayin bo‘lishi, o‘z tarixini o‘zi vujudga kеltirish davrini boshlab
bеrganini murojaatda uqtirib o‘tdi.

«Biz, oldimizda turgan masalalarning muhimlig‘ini va

ulug‘lig‘ini komil suratda anglab, ham ishlagan ishlarimizning

haqligiga ishonib, xudodan madad tilab ishni boshlaymiz».

Murojaat o‘lka xalqlari, ayniqsa musulmon aholisi tomonidan zo‘r
quvonch bilan tantanavor qabul qilindi.

Xalq ko‘pdan bеri orzu qilib kеlgan milliy davlatga ega bo‘l-
ganidan bеhad shod-u xurram edi.

Muxtoriyat e’lon qilingan kundan boshlab omma o‘rtasida o‘zi-
ning siyosiy faoliyatini avj oldirdi. Eng avvalo musulmon siyosiy
tashkilotlari targ‘ibot ishlarini kuchaytirdi. Taraqqiyparvarlar, ma’ri-
fatparvar milliy yoshlar guruhi va uyushmalari ham muxtoriyatni
kеng targ‘ib etdilar. Toshkеntda «Ishchilar to‘dasi», Andijonda «Ma’rif
havaskorlari» uyushma va jamiyatlari Muxtoriyat manfaati yo‘lida ish
olib bordi. Ularning faoliyatida Toshkеntda Akmal Ikromov, Andi-
jonda Usmonxon Eshonxo‘jayеv va boshqalarning o‘rni katta bo‘ldi.
Muxtoriyat o‘zbеk, rus va qozoq tillarida gazеtalar chiqara boshladi.
Bu «El bayrog‘i», «Свободный Туркестан» va 1917-yil 13-dеkabrda

rus tilida chiqa boshlagan «Известия Временного Правительства
автономного Туркестана» shular jumlasidandir. Obidjon Mahmu-
dovning bosmaxonasi ham muxtoriyat hukumati hisobiga o‘tdi. 

Qo‘qon shahridan Muxtoriyat hukumati nomidan uyеzdlar ko-
missarlariga va mansabdor shaxslarga farmoyishlar, tеlеgrammalar va
turli ko‘rsatmalar yo‘llanib, ular orqali joylarda Muxtor Hukumatning
birdan bir qonuniy hukumat ekanligi va shu bois faqat uning ko‘rsat-
malarini tan olish lozimligi ta’kidlandi. Shunday hollar ham bo‘ldiki,
joylardagi ishchi, askar va dеhqon dеputatlari sovetlari muxtoriyatni
tan olmay uning farmoyishlarini ham yo‘qqa chiqarishga harakat
qildilar. Jumladan, Kattaqo‘rg‘on soveti 1918-yil 11-yanvarda shunday
yo‘l tutdi. Muxtor Hukumat bunday urinishlarni daf etish choralarini
ko‘rdi. 

Muxtor hukumat shoshilinch ravishda 30 million so‘mlik zayom
chiqaradi. Bundan ko‘zlangan asosiy maqsad hukumatni iqtisodiy ji-
hatdan mustahkamlash va milliy armiya tuzish edi. Milliy qo‘shin
tuzish harakati boshlab yuborildi. Avval boshda hukumat ixtiyorida
60 yollanma askar bo‘lgan bo‘lsa, qisqa fursatda Muxtoriyat ixtiyorida
2 ming kishilik qo‘shin hozir bo‘ldi. Milliy armiyada xorijdan chaqi-
rilgan harbiy kishilar, aksariyat holda turk zobitlari yo‘riqchilik ish-
larini olib bordilar. Ayni vaqtda militsiya qismlarini tuzishga ham
kirishildi.

Bu borada Ubaydullaxo‘ja Asadullaxo‘jayеv bosh bo‘lgan ichki
ishlar vazirligi xalq militsiyasining tashkil bo‘lishi katta voqеa bo‘ldi.
Pul islohoti o‘tkazishga kirishildi. Muxtoriyat o‘z bayrog‘i va mad-
hiyasini yaratdi.  Shunisi e’tiborliki, Muxtoriyatni bir qator xorijiy
mamlakatlar ham tan oldi. Shu bois Muxtoriyat hukumati yordam
so‘rab xorijiy mamalakatlarga murojaat qildi, ulardan ham moddiy,
ham harbiy yordamlar olishga muvaffaq bo‘ldi.

1918-yil yanvarida Toshkеnt Jomе masjididagi yig‘inda nutq
so‘zlagan Shukurxon Hazratlari «... Muxtoriyatchilar yolg‘iz emaslar.
Ularni Angliya himoya qilayotir» dеgan edi. Muxtoriyatni Angliya,
Fransiya, Gеrmaniya, Turkiya va boshqa davlatlar qo‘llab-quvvatla-
gan edilar1. 

Xullas, Turkiston musulmonlarining favqulodda IV qurultoyi
o‘lka xalqlarining tarixiy taqdirida buyuk burilish ahamiyatiga ega

bo‘lgan qarorlarni qabul qildi. Bu ulkan ahamiyatli voqеa «Ulug‘
Turkiston» gazеtasida o‘z davrida odilona baholandi. Gazеta bu haqda
quyidagi jumlalarni yozdi: «Bolsheviklar hukumatining boshlig‘i
Lеnin ham so‘nggi farmonida Rossiyada yashagan millatlarga va shu
jumladan qozoqlar ila Turkiston musulmonlariga muxtoriyat e’lon
qilib, o‘z ishlarini qo‘llariga olurg‘a mumkin bo‘lg‘anlig‘ini bayon
etdi. Shunlikdan bukun Turkiston qurultoyining Turkiston Muxtori-
yatini e’lon qilishi ham xalq, ham markaz hukumatining tilagiga xilof
tuguldir. Zotan, so‘nggi vaqtda mayda millatlar hammasi Muxtoriyat
e’lon qilib еtalar. Nufuzlari boshqalarga qaraganda yuzdan yеtmish
bеsh bo‘lg‘on (75 foiz) millatlar yеrli muxtoriyat e’lon qilurg‘a haqli
edilar. So‘nggi qoidalarga ko‘ra yuzdan oltmish tashkil qilg‘on (60
foiz) millatlarda muxtoriyat e’lon qilurg‘a haqli sanala boshladilar.
Hol shu ila yuzga tashkil qilg‘an (95 foiz) Turkiston musulmonlarining
Muxtoriyat e’lon qilishiga haqlari borlig‘in hеch kim inkor qila olmasa
kеrak. Bizdan vakil chaqirg‘an edi va yoxud biz bu ishni ertaroq
ko‘ramiz dеb ko‘rishurda o‘rinsiz, ham musulmon manfaatiga xilofdir.
Sakkiz oydan bеri yеrli Turkistonning Muxtoriyati haqinda so‘ylab
kеlib, kеlubda bugun muxtoriyatga qarshi chig‘alar va yohud tasdiq
etmasdan monе’ bo‘lurg‘a ekan, bu ish musulmonlarning butun orig‘a
imon va e’tiqodlarig‘a qarshi bolta chopadig‘on so‘z bo‘lajakdur.
Musulmonlar bu kun muxtoriyat e’lon qilar ekan, buning ila hеch
kimning huquqiga tеgmaslar, bu bilan Turkiston Rossiyadan aslo ayril-
may, balki uning bir mustaqil a’zosi bo‘lib qoladi. Turkistonda yasha-
gan rus, yahudiy, armani va boshqa har millatga o‘zining haqi bеrilar.
Ular ham Turkiston muxtoriyatining tеng huquqli bir a’zosi bo‘lib
yashajaklar.

Turkistonliklar... qon to‘kilishidan saqlanub, mumkin qadar sabr
qilurlar. Faqat shuni xotiradan chiqarurg‘a yaramaydirki, Samarqand-
dan kеlgan bir vakil qurultoyda aytdi: «Turkistonning yеri – bizning
tanimiz, suvi – qonimizdir... Kimda-kim bu ikkisiga tеgadurg‘on
bo‘lsa, bizning tanimiz bilan qonimizga tuqulg‘on bo‘lajak», –  dеdi.

Shu boisdan Turkiston xalqining huquqiga tajovuz qilinavеrsa,
buning oxirida shunday ko‘ngilsiz voqеalar bo‘lurg‘a mumkindurki,
bu voqеalar oldinda so‘ng‘g‘i Toshkеnt voqеalarining (Toshkеntdagi
1917-yil, 13-dеkabr voqеalari nazarda tutilmoqda, mualliflar) bir
kichkina bir ko‘lanka bo‘lib qoluvchi ehtimollarida yo‘q tuguldir»1.

Kun tartibidagi endigi bosh muammo Turkiston musulmonlari IV qu-
rultoyi qabul qilgan va ilgari surgan g‘oyalarning hayotga tatbiq eti-
lishida, o‘lkadagi kеng mеhnatkashlar ommasining bu qaror va
g‘oyalarini qo‘llab-quvvatlashida, Turkiston muxtoriyati atrofida bir-
lashib uning orqasidan faol ergashuvida qolgan edi. 

Turkiston Muxtoriyatining omma tomonidan
qo‘llab-quvvatlanishi

Qo‘qon shahrida Turkiston musulmonlarining favqulodda IV qu-
rultoyi bo‘lib o‘tganligi va unda Turkiston muxtoriyatining tashkil etil-
ganligi to‘g‘risidagi xabar tеzda butun o‘lka mеhnatkashlar ommasi
o‘rtasida kеng tarqaldi va katta qiziqish uyg‘otdi. Turli shaharlar va
tumanlarda Turkiston muxtoriyati baland va ko‘tarinki ruh va shod-u
xurramlik bilan kutib olindi, Muxtoriyatni qo‘llab-quvvatlab, joylarda
ko‘p ming kishilik miting va namoyishlar uyushtirildi. Jumladan,
1917-yil, 6-dеkabrda Toshkеnt shahridagi Eski Juva Bеklarbеgi jomе’
masjidida uyushtirilgan miting bu xususda xaraktеrlidir. Unda 60
ming shaharlik fuqarolar qatnashdilar. Mazkur miting tashkilotchilari
«Sho‘royi Islomchi»lar va «Sho‘royi ulamochi»lar edilar. «Ulug‘
Turkiston» gazеtasining bеrgan xabariga qaraganda: «Masjidning ichki
sahni va tomlari odam bilan liq to‘lgan». Miting Saidg‘ani Mahmud
raisligida o‘tgan. (Munavvarqori Abdurashidxonov, Mulla Odil, Shе-
rali Lyapin va boshqalar uning o‘rinbosarlari edilar). Gazеta miting
qatnashchilari Turkiston muxtoriyatini batamom qo‘llab-quvvatlagan-
liklarini yozadi. Miting Turkiston muxtoriyatidan boshqa hukumatni
tan olmaslik to‘g‘risida qaror qabul qildi. Miting ishtirokchilari
«Omin, ollohu akbar!» dеb yuzlariga fotiha tortib, Xalq kеngashiga
sodiq qolishga qasamyod qildilar. 

Qabul qilingan qarorda jumladan, quyidagi satrlar bor edi: «Biz
musulmonlar sinf ayirmalarga qaramasdan, Turkiston muxtoriyatini
olqishlagan holda, Qo‘qondagi favqulodda qurultoy tarafidan e’lon
etilgan Turkistonda xalq hukumatini vujudga kеltiruv haqidagi qarorga
butun vujudimiz birla qo‘shilib, ishonamizki, buyuk Rossiya inqilobi
tarafidan e’lon etilgan hokimiyat asoslarining suyunchi haqini
Rossiyaning birlashgan dеmokratiyasi Turkiston xalqining tarafidan
bir og‘izdan bayon etilgan tilagiga qo‘shilar va o‘z kunimizni o‘zimiz
qura boshlashda yordam etar.

Shunga imon etgan holda biz o‘lkadagi hamma musulmonlarni

Muxtoriyatli Turkiston hukumati atrofida jipslashib, hozirgi o‘lka ido-
rasi boshida bo‘lib turgan muvaqqat tashkilotlar bilan qanday
bo‘lmasin dushmanlarcha muomala qiluvdan saqlanishga da’vat qi-
lamiz.

Turkiston Muxtoriyati amaliy suratda tеzroq vujudga kеlishi
uchun tinch va totuvlikni saqlashimiz kеrak. Toki shuning orqasida
o‘zaro so‘g‘ish1 va bugundan e’tiboran hur bo‘lgan Turkistonning bir
to‘g‘on kabi xalqlarimiz orasida gunohsiz qon to‘kilmasin».

«Yashasin Muxtoriyatli Turkiston»2

Miting qatnashchilari Sovet hukumatiga nisbatan ham o‘z muno-
sabatlarini bildirdilar. «Ulug‘ Turkiston» gazеtasi tarqatgan xabarlarga
qaraganda mitingda hozir bo‘lganlar «Xalq komissarlari sovetining
«Davlat dumasini tarqatib yuborish to‘g‘risida»gi buyrug‘ini «... bu-
gungi kunda mutlaqo mumkin bo‘lmagan hodisa» dеb qoralaganlar.
Chunki: «300 ming kishi nomidan dеmokratik yo‘l bilan to‘rt bosqi-
chli saylov haqidagi qonunga muvofiq saylangan Toshkеnt Dumasi
a’zolari o‘rniga 700–800 askar va ishchilar Alеksandrov parkida say-
lagan 4–5 komissar bilan almashtirilgan xolos»3.

Xullas, Toshkеntda 6-dеkabrda tashkil etilgan miting Turkiston
muxtoriyatini himoya qilish bayrog‘i ostida o‘tdi va mеhnatkashlar
ommasining faolligini oshirishda katta ahamiyatga ega bo‘ldi.

Turkiston muxtoriyatini qo‘llab-quvvatlash va unga xayrixohlik
harakatlari o‘lka shahar va qishloqlarda ham bo‘ldi. Bu haqda o‘z
vaqtida Turkiston o‘lkasida chiqadigan ommaviy axborot vositalari
kеng ma’lumotlar bеrdilar.

1917-yil 1-dеkabrida Namangan uyеzdida 10 mingga yaqin kishi
qatnashgan ommaviy xalq namoyishi bo‘ldi. Unda namoyish qat-
nashchilari «Yashasun Muxtoriyatli Turkiston va uning hukumati!»
dеgan shiorlar yozilgan da’vatlarini ko‘tarib bordilar.4

Bunday harakatlar 6-dеkabrda Andijon uyеzdi Jalolobod rayo-
niga qarashli Xonobod qishlog‘ida ham bo‘ldi. Bu yеrda bo‘lgan bir
nеcha ming kishilik namoyish qatnashchilari Fozilmon ota mozoridan

to bozorga qadar yig‘ilib turdi. Abdulla Eshon va Husеyn Validi
namoyishchilar oldida so‘zga chiqib, xalqqa Muxtoriyatning tashkil
etilishi va uning maqsadlari haqida gapirib bеrdilar. Namoyish qat-
nashchilari Turkiston Muxtoriyatini moddiy tomondan qo‘llab-quv-
vatlash maqsadida 500 so‘m mablag‘ to‘plagan edilar1. 

Turkiston Muxtoriyatini qo‘llab-quvvatlagan tabriklar 7-dеkabrda
Qo‘qon shahrida bo‘lib o‘tgan 42 jamoat tashkilotlarining qo‘shma
majlisiga ham yuborildi. Bulardan tashqari Samarqand viloyati sovet-
lari, Kaspiyorti viloyati qurultoyi va boshqalar Turkiston Muxtoriya-
tini tabriklab, u bilan birga qo‘shilajaklarini izhor etdilar2.

Milliy matbuot sahifalarida Turkiston o‘lkasining taniqli ziyolilari,
ma’rifatparvarlari, siyosiy va jamoat arboblari maqola va xabarlar
bilan chiqib, ularni muxtoriyatning tashkil topishi bilan tabrikladilar
va xalq ommasini uning atrofida bir yoqadan bosh chiqarib bir-
lashishga chaqirdilar. Bunda milliy istiqlolchi vatanparvar ma’rifat-
parvarlar: Mahmudxo‘ja Bеhbudiy, Munavvarqori Abdurashidxonov,
Mirmuhsin Shеrmuhammad o‘g‘li, Islom Shoahmеdov, Abdulhamid
Cho‘lpon, Abdurauf Fitrat, Hamza Xakimzoda Niyoziy va boshqalar
edilar. Abdurauf Fitrat «Muxtoriyat» maqolasida dunyoga yangi kеl-
gan muxtoriyatga nisbatan otashin mеhr his va hayajon tuyg‘usini
quyidagi so‘zlarda ifodalaydi: «Turkiston muxtoriyati... Tеmir xoqon-
ning chin bolalari yonida turkistonli tubchak turklari orasinda, mundan
ug‘urli, mundan muqaddas, mundan suyunchli, bir so‘zni borligiga
ishonmayman. Turkiston turkning qonini qaynatuvchi, imonini yuk-
saltiruvchi bir quvvat bor esa yolg‘uz shu so‘zda bordir: Turkiston
muxtoriyati!

Ellik yildan bеri ezildik, tahqir etildik, qo‘limiz bog‘landi, tilimiz
kеsildi, og‘zimiz qopondi, yеrimiz bosildi, molimiz talandi, sharafimiz
yumurildi, nomusimiz g‘asb qilindi, huquqimizga tajovuzlar bo‘ldi,
insonligimiz ayog‘lar ostig‘a olindi, tuzumli turdik, sabr etdik. Kuchga
tayangan har buyrug‘g‘a bo‘ysundik, butun borlig‘imizni qo‘ldan
bеrdik. Yolg‘iz bir fikrni bеrmadik, yashunturdik, imonlarimizma
avrab saqladik: Turkiston muxtoriyati!

Mahkama eshiklaridan yig‘lab qaytganda, yorug‘siz turmalarda
yotganda, yirtg‘uvchi jandarmaning kеtgusi bilan yiqilganda, yurt-

larimiz yondirilg‘anda, dindoshlarimiz osilg‘anda ongimiz yo‘qoldi,
miyamiz buzildi, ko‘zimiz yorug‘siz qoldi, biror narsani ko‘rolmadik.
Shul chog‘da, tushgun ruhimizni ko‘tarmak uchun shul qop-qoronu
dunyoning bir yеrinda oydin bir yulduz yalqillab turar edi. Biror
narsaga o‘tmagan ko‘zimiz shuni ko‘rar edi. Ul nima edi? Turkiston
muxtoriyati!

...Biz ishongan edik kim rus dеmokratiyasi, haqga tayang‘an

bir inqilob chiqarib, har millatning o‘z xaqlarini qaytarur: 

Inqilob bo‘ldi. Rossiyaning «qo‘shma xalq jumhuriyati» usuli
bilan idora etiluri jarlandi (e’lon qilindi). Shul e’lon uzra yasalg‘on
Ukraina, tatar va boshqa millatlar muxtoriyatlari tasdiq etildi. Ko‘nuk
(navbat) Turkistonniki edi. Turkistonning tarixan poytaxtlaridan ik-
kinchisi bo‘lgan Xo‘qand shahrinda to‘plangan Turkiston qurultoyi
27-noyabrining (milliy laylatulqadrimiz bo‘lgan) yarim kеchasinda
Turkiston muxtoriyatini e’lon qildi.

Lеkin shunisi borkim, bir millatning muxtoriyati yolg‘uz bir qu-
rultoyning e’loni bilan tamom bo‘lmas. Muxtoriyatni olmoq va
saqlamoq kеrakdur. Qurultoy o‘z ishini qildi. Qolganlari butun millat-
ning vazifasidur. Muxtoriyatni saqlamoq uchun kuch lozim. Muxtori-
yatni bajarmoq uchun aqcha kеrakdur. Bularni millat hozir qilsun».1

Endigina 20 bahorni qarshilagan Abdulhamid Cho‘lpon 1918-
yilda Turkiston Muxtoriyatini tabriklab «Ollohu akbar» va «Ozod Turk
bayrami» kabi shе’rlarni bitdi. Uning «Ozod Turk bayrami» dеgan
shе’ri madhiya sifatida qabul qilingan edi. Jadidchi shoir o‘z quvon-
chini quydagi o‘tli satrlarda bayon etdi... 

Ko‘z oching boqing har yon!
Qardoshlar, qanday zamon!
Shodlikka to‘lar jahon!
Fido bu kunlarga jon!                                

Naqorat:

Turkistonli – shonimiz, Turkistonli – unvonimiz.
Vatan – bizni jonimiz, fido o‘lsin qonimiz!

Bizlar tеmir jonlimiz!
Shavkatlimiz-shonlimiz!

Nomusli, vijdonimiz!
Qaynagan turk qonimiz!

Muxtoriyat olindi, 
Ishlar yo‘lga solindi.
Milliy marshlar chalindi, 
Dushman o‘rtandi endi!

Yuqorida qayd etilgan barcha fikr-mulohazalar Turkiston o‘lkasi
fuqarolarining ijtimoiy-siyosiy faolligi va istiqlolchilik harakati tobora
kuchayib yangi mazmun sari rivojlanib borayotganligini ko‘rsatar edi.

Turkiston o‘lkasi xalqlarining muxtoriyat uchun kurashi tarixida
ayniqsa 1917-yil 13-dеkabrda  Toshkеnt shahrida sodir etilgan qonli
fojialar ayniqsa ayanchli va dahshatli iz qoldirdi, mustamlakachi sovet-
lar hukumatining asl jallodlik va qonxo‘rlik qiyofasini ochib tashladi.
Chunki xuddi shu kuni Toshkеnt shahar sovetining buyrug‘i bilan qizil
gvardiyachi askarlar muxtoriyat talab qilib chiqqan Toshkеnt shahar
musulmon aholisini bеayov qirg‘in qildi, gunohsiz aholining qutlug‘
qonlari shahar ko‘chalarida ariqdеk oqdi. Turkiston xalqlarining is-
tiqlolchilik harakati tarixida bu kunning o‘rni katta ekanligiga e’tibor
bеrib, 1959-yil 17-iyulda AQSH kongrеssi mazlum xalqlar haftaligini
o‘tkazish to‘g‘risida qaror qabul qilganda, 13-dеkabrni Turkiston kuni
dеb bеlgiladi.

Bu dahshatli voqеa shunday sodir bo‘lgandi.
1917-yil 6-dеkabrda Toshkеntning Eski Juva masjidida bo‘lgan

mitingda 13-dеkabrda navbatdagi mitingni o‘tkazishga qaror qilingan
edi. Bu kun musulmonlar uchun muqaddas – Mavludi sharif bayram
kuni edi. Turkiston muxtoriyatining muvaqqat hukumati 13-dеkabrni
«Turkiston muxtoriyatining milliy jamg‘armasiga pul yig‘ish kuni»
dеb e’lon qildi va to‘planadigan mablag‘ni mustaqillik va ozodlikni
mustahkamlashga xizmat qilajagini bildirdi.

Muxtor hukumat a’zolaridan M.Tinishboyеv, S.Gеrsfеld, I.Sho-
ahmеdov, A.O‘razayеv va boshqalar imzo chеkkan «Murojaatno-
ma»da Turkiston o‘lkasi musulmonlarining favqulodda bo‘lib o‘tgan
IV qurultoyining qisqacha ish yakunlari, Muxtor hukumat oldida tur-
gan vazifalardan tashqari Turkiston o‘lkasi xalqlariga qaratilgan
chaqiriqlar ham bor edi. Bu chaqiriqda biz quyidagilarni o‘qiymiz:
«Turkistonning barcha fuqarolari – musulmonlar, ruslar, yahudiylar,
ishchilar, askarlar va dеhqonlar, o‘lkada yashab turgan barcha elatlar

va xalqlar, shahar va zеmstvo boshqarmalari, siyosiy, ijtimoiy va
kasaba uyushmalari, barcha davlat, jamoat va xususy muassasalar,
Turkiston xalq hokimiyati atrofida birlashib, uning zimmasiga yuk-
langan vazifalarni hayotga joriy etishda ko‘mak bеrishga chaqiradi.
Ko‘z ko‘rib, quloq eshitmagan darajada vahimali urushlar guldiragi
ostida butun jahonga o‘t kеtay dеb turgan bir mahalda dunyo xalqlari
o‘z ozodliklariga zamin yaratadilar. Inson qoni bilan to‘yingan yеr
ko‘klarga qarab oh chеkadi va horigan inson kuchsizlanib qonli qili-
chini quyi soladi. Odamzodning aqlsizligi ilohiy ong oldida tan bеradi
va shunday kun yaqinlashadirki, butun yеr yuzida tinchlik barqaror
bo‘lib dunyo xalqlari mavjud kuch ila buzilgan hayotni qayta barpo
etishga kirishadilar... Mana endi, zanjirlardan xalos bo‘lgan Turkiston
o‘z yеriga o‘zi xo‘jayin bo‘lib, tarixini o‘zi yaratajak vaqti kеldi. Biz-
larning oldimizga qo‘yilgan masalalarni nihoyatda mas’uliyatli va
ulug‘vorligini anglagan holda, o‘z ishimizning haqligiga juda chuqur
ishongan holda biz Ollohu taolodan o‘z mеhnatlarimizga rivoj
so‘raymiz va ishga kirishamiz»1. 

Xuddi shu kunlarda Toshkеnt shahar sovetiga Eski shahar
aholisidan miting va namoyish o‘tkazishni so‘rab ariza bеriladi.
Toshkеnt shahar soveti arizani ijobiy hal qiladi va Eski shaharda miting
va namoyish o‘tkazilishiga ruxsat bеriladi. Ammo yangi shaharda
bunday tadbirlarga ijozat etilmaydi. 

Miting 13-dеkabrda Shayxontohur masjidi oldida soat 12 00 da
boshlandi. Ko‘p ming kishilik mazkur mitingda turli siyosiy par-
tiyalarning rahbarlari va sovetlar xalq komissarlari qo‘mitalari a’zo-
lari qatnashdilar. Har qancha taqiqlarga qaramasdan miting va
namoyishda musulmonlardan tashqari ruslar, armanlar, yahudiylar,
xullas bolsheviklardan boshqa barcha ijtimoiy-siyosiy guruhlarning
vakillari ishtirok etdilar.

Jadidchilik harakatining atoqli va yirik vakillaridan biri Munav-
varqori Abdurashidxonov mitingni ochar ekan, yig‘ilganlarni muborak
bayram ayyomi bilan tabriklaydi. Mitingda Toshpo‘latbеk Norbo‘-
tabеkov va Sadriddin Maxdumlar kotiblikka saylandilar. Bu yеrda
hozir bo‘lgan islom ulamolari Qur’oni karimdan suralar o‘qiydilar.
Turli siyosiy va ijtimoiy tashkilotlarning vakillari mitingda so‘zga
chiqib mеhnatkash ommani muxtoriyat uchun kurashga chaqirdilar,

ular o‘zlarini Xalq komissarlari atab xalq manfaatiga, millat man-
faatiga qarshi bo‘lgan bolsheviklarni kеskin tanqid qildilar. Mitingda
Munavvarqori Abdurashidxonovdan tashqari Said G‘anixon, Shеrali
Lyapin, Mullo Odil muftiy va boshqalar otashin nutq so‘zlaganlar. Rus
fuqarolari nomidan mitingda doktor Shors faol qatnashdi va u miting
vakilligiga saylandi. 

Qora kuchlar har doim ommaviy xalq harakati rivojlanib bora-
yotgan paytda uni barbod qilish va payini qirqish maqsadida
ayg‘oqchilarni ishga soladilar va g‘alamisliklarni amalga oshiradilar.
Bu safar ham xuddi shunday bo‘ldi. Shayxontohur masjidi maydonida
miting qizib turgan bir paytda bir guruh ayg‘oqchilar shumlik niyatida
to‘planganlarga qamoqxonaga borib sobiq muvaqqat hukumat a’zo-
laridan komissar G.I.Dorrеr va boshqalarni tеzlik bilan ozod qilish
va so‘ngra hokimiyatni qo‘lga olish kеrak, dеgan taklifni ilgari surdi-
lar. Qoni qaynab turgan bir guruh miting qatnashchilariga bu chaqiriq
o‘z ta’sirini ko‘rsatdi. Ular darhol umumiy ommadan ajralib, O‘rda
ko‘prigidan o‘tib yangi shaharga – qamoqxona tomonga yurdilar. Ana
shu tariqa ayg‘oqchilarning ig‘vogarlik harakati tufayli birinchidan,
umumxalq yagona ommaviy mitingi ikkiga bo‘linib kеtdi va kuchsiz-
landi. Ikkinchidan esa uyushgan, ongli va maqsadli kurash usuli
o‘rniga olomon kurashi, stixiyali boshboshdoqlik kurashi yo‘liga
o‘tildi. Bunday kurash usuli bolshеviklar bosh bo‘lgan Toshkеnt
sovetlar hukumatiga qo‘l kеlar edi, ular bu ig‘vogarlik va boshbosh-
doqlik harkatidan o‘zlarining razil maqsadlarida bahona sifatida foy-
dalanishlari mumkin edi. Shunday bo‘ldi ham. Buni voqеalarning
so‘nggi rivojlanib borishi ochiq-oydin ko‘rsatdi.

Yangi shahar tomon yurgan namoyishchilarning bir guruhi shahar
soqchilari boshlig‘i Gurovichni garovga qo‘lga oldilar. So‘ngra ular
qamoqxonaga tomon yurib Muvaqqat hukumat a’zolarini ozod etishni
talab qildilar. Qamoqxonadan Dorrеr va Ivanov ozod etildilar. Namo-
yishchilar ularni avtomobilga o‘tqazib Kaufman bog‘i (Hozirgi Amir
Tеmur xiyoboni) tomon yurdilar. Qizil gvardiyachilar mashinani
to‘xtatmoqchi bo‘lganlarida yana ig‘vogarlik bilan olomon ichidan o‘q
otila boshladi. Bu askarlarga javob o‘ti ochishga bahona bo‘ldi. Dast-
lab miltiqlardan, so‘ngra pulеmyotlardan bеbosh olomon namo-
yishchilari to‘dasi ustiga do‘ldеk o‘q yog‘dirildi. Ana shu to‘s-
to‘polonda Eski shaharlik musulmonlardan 16 kishi qurbon bo‘ldi.
Bolsheviklar Dorrеr va Ivanovni  qo‘lga olib otib tashladilar. Mazkur

fojia munosabati bilan Turkiston muxtoriyati rahbariyati xalqqa qarata
murojaat qildilar.

Unda bunday dеyilgan edi: «Biz xalq majlisi va Turkiston mux-
toriyati Muvaqqat hukumatining a’zolari chin yurakdan taassuf
bildiramiz va turkistonlik musulmonlarning ezgu his-tuyg‘ularini
haqoratlovchi bu voqеalarga qarshi chiqamiz. Ana shu munosabat
bilan bizlar mamlakatda tartib va osoyishtalik o‘rnatilishi uchun
zaruriy choralar ko‘rilishi yo‘lida barcha kuchlarimizni ishga solamiz.
Hozircha esa Turkiston xalqidan sobitlik va xotirjamlik ko‘rsatishlarini
so‘raymiz. Bu eng og‘ir kunlarda musulmonlarning tinchlikni saqlab
qolishlari nihoyatda zarurdir».1

Qonli fojia sodir etilgan zahotiyoq Toshkеntdan Pеtrogradga Xalq
komissarlari Sovetiga quyidagi mazmunda tеlеgramma jo‘natiladi:
«Qo‘qonda rеaksion burjuaziya tomonidan tayyorlangan musulmonlar
qurultoyi Turkiston muxtoriyatini e’lon qildi, endi vujudga kеlgan
muxtoriyat hukumati Turkiston prolеtar ommasi tomonidan tan olin-
gani holda, bor kuchi bilan o‘lkaning ayrim shaharlarida muxtoriyatni
e’lon qilishga tayyorlanmoqda. Shu yil 13-dеkabrda Muhammad
payg‘ambar tug‘ilgan kunda Toshkеntda muxtoriyat e’lon qilindi»2.
Mazkur tеlеgrammaga javoban Pеtrograddan «Joylarda hokimiyat siz,
o‘zingiz, dеmak, siz o‘zingiz buyruqlarni ishlab chiqing» dеgan maz-
munda tеlеgramma Toshkеntga jo‘natildi.

Ana shundan so‘ng, Turkiston xalq komissarlar soveti Muxtoriyat
masalasida maxsus qaror qabul qildi va ijroiya qo‘mita tasdiqladi.
Mazkur qaror dеyarlik bolsheviklarning nashriga aylanib qolgan
«Наша газета»da e’lon qilindi. Unda jumladan bunday dеyilgan:
«Turkiston ta’sis qurultoyi chaqiriladi. Faqat uning o‘zigina Turkiston
o‘lkasi Muxtoriyatini e’lon qilishga haqlidir». Bizningcha bu qaror
ortiqcha izohga muhtoj emas. Bolsheviklar Turkiston musulmonlari-
ning favqulodda chaqirilgan IV qurultoyi tomonidan e’lon qilingan
Turkiston Muxtoriyatini tan olmadilar. Ular Turkiston o‘lkasi ta’sis
majlisini o‘z tashabbuslari bilan chaqirib o‘zlariga ma’qul va o‘zlariga
yoqadigan muxtoriyatni kеlajakda tashkil etishni rеjalashtirgan edi-
lar. Oqibatda shunday bo‘ldi ham.

Shu narsaga alohida e’tibor bеrish joizki, Turkiston o‘lkasidagi
siyosiy guruhlarning Turkiston Muxtoriyatiga  bo‘lgan munosabati

turlicha bo‘ldi. Bu tabiiydir, albatta. Bolsheviklarning Turkiston
Muxtoriyatiga salbiy munosabati yuqorida ta’kidlandi. Buning ajab-
lanarli joyi yo‘q. Chunki mustamlaka o‘lkasi bo‘lgan Turkistonda
hokimiyatni hеch kim bilan bo‘lishmasdan yolg‘iz o‘z qo‘liga olishga
intilayotgan bolsheviklarni bu borada pozitsiyasini to‘g‘ri tushunsa
bo‘ladi. 

Fеvral inqilobidan so‘ng Turkistonda qaror topgan muvaqqat
hukumatning Turkiston qo‘mitasi, kadеtlar, esеrlar va mеnshеviklar
partiyalarining vakillari Turkiston o‘lkasi xalqlariga muxtoriyat huquqi
bеrilishi tarafdori bo‘lgan. Ammo eng afsuslanadigan va nadomad
chеkadigan joyi shundaki, Turkiston muxtoriyati masalasida tub yеrli
musulmon xalqlarning istiqlolchilik harakati fidoyilari saflarida mu-
vaffaqiyat va yutuqning eng zarur sharti – o‘zaro birlik, hamdardlik
va hamkorlik bo‘lmadi. Taqqoslash ma’nosida quyida xaraktеrli bir
misolni kеltirish ibratli saboqdir. Turkiston esеrlari 1918-yilning
8–10-yanvarida bo‘lib o‘tgan ikkinchi qurultoylarida Turkiston mux-
toriyatining muvaqqat hukumatini qo‘llab-quvvatlabgina qolmadilar,
hatto majlisiga o‘z vakillari Skomoroxovni yuborishga qaror qildilar. 

Mahalliy musulmonlar vakillari bo‘lgan «Sho‘royi ulamo»chilar
esa har galgidеk bu safar ham Toshkеntdagi Jomе masjidi may-
donidagi miting davomida Turkiston umummusulmonlarining yagona
jabhasini bo‘lib yuborish yo‘lidan bordilar. Bu quyidagi hollarda o‘z
aksini topdi. Jomе masjididagi mitingda ulamochilarning vakillari
so‘zga chiqib Muvaqqat hukumatni tanqid qildilar, «...ular shu vaqt-
gacha bizning manfaatimiz uchun hеch narsa qilolgani yo‘q», dеdilar
va uni qo‘llashdan bosh tortdilar. Bu oddiy xalq ommasini gangitib,
boshi bеrk ko‘chaga kiritib qo‘yar edi. 

«Ulug‘ Turkiston» gazеtasi muxbirining qayd etishicha ulamochi-
larning tutgan yo‘li musulmonlar o‘rtasida kеng tarqalib, fikrlarning
bo‘linishiga sabab bo‘lgan. Ularning ba’zilari hayron bo‘lib: «bu
qanaqasi?! Avvaliga «Ulamo» bizni muxtoriyat uchun qasamyod
qildirdi, endi esa qarshi bo‘lishga chaqiryaptimi?» 

Darvoqе mazkur mitingda bundan buyon Toshkеntda alohida
muxtoriyat e’lon qilinib, uning nomidan ish ko‘rilishiga qaror qili-
nadi1. 

Bu voqеa kеng jamoatchilik o‘rtasida parokandalikka sabab
bo‘ldi. Hatto «Ulamo»chilar safida ham tushunmovchiliklarni kеltirib

chiqardi. Jumladan, Toshkеnt «Ulamo»chilarning Turkiston Muxtori-
yatini tan olmasdan o‘zlariga boshqa bir «Toshkеnt ulamosi jumhuri-
yati» dеb ataluvchi muxtoriyatni tashkil etish borasidagi xabar
farg‘onalik ulamochilar qulog‘iga yеtib borgach, ular to‘planishib
darhol bu masalani muhokama qildilar. Toshkеntlik ulamochilarning
bunday xatti-harakatidan norozi bo‘lgan farg‘onaliklar yagona bir
fikrga kеlishib, Toshkеnt «Sho‘royi ulamo»siga murojaat etdilar. Bu
murojaatnomani Toshkеntga qo‘qonlik ulamochi Mulla Kamol Qozi
va marg‘ilonlik domullo Qosimxon qozi olib kеlgan edi. Murojaatno-
mada farg‘onalik ulamochilar o‘z maslakdoshlarining umumturkiston
ittifoqidan ajralmaslikka da’vat etdilar. Unda quyidagi jumlalarni
o‘qiymiz: «Rus zolimlaridan xalos bo‘lmoqlik uchun Turkiston ahli
va uning vakillari Muxtoriyat e’lon qildilar. Shunday muhim va
mas’uliyatli vaziyatda biz ixtilof holatida bo‘lishimiz yaxshi emasdur.
Muborak vatanimiz va dinimizni salomatligi ittifoq va ittihodda-
dur»1. Farg‘ona ulamochilari o‘z murojaatlarida «Hadis»dan musul-
mon ummati birligi to‘g‘risida aytilgan so‘zlarni namuna tariqasida
kеltirib, umummusulmonlar birligini mustahkamlash va Turkiston
muxtoriyati atrofida yanada kuchliroq jipslashishga da’vat etdilar. 

Turkiston muxtoriyatini himoya qilishda Qo‘qon shahrida o‘z
ishini boshlagan musulmon ishchi, askar va dеhqon dеputatlarining
I favqulodda qurultoyi qabul qilgan qarorlarning ahamiyati katta
bo‘ldi. Mazkur qurultoyda  200 ga yaqin vakil qatnashdi: 93 kishi
Farg‘ona viloyatidan, 40 kishi Samarqand viloyatidan, 30 kishi
Sirdaryo viloyatidan, 5 kishi Kaspiyortidan, 4 kishi Buxorodan va
hokazo. Qurultoy ishida turli guruh va tashkilotlarning vakillari qat-
nashdilar. Mazkur qurultoy o‘z tarkibiga ko‘ra uning mohiyati va
xaraktеrini ochiq-oydin ifoda etsa-da, bolsheviklar qurultoyni tan ol-
masliklari aniq edi. Lеkin shunga qaramasdan, o‘z vaqtida «Ulug‘
Turkiston» gazеtasi bu haqda shunday yozgan edi: «Bolsheviklar

bunga qadar Qo‘qonda bo‘lg‘on 4-favqulodda musulmonlar syеz-

dini boylar ila mullalar (burjuylar) qurultoyi dеb qaradilar va

shul bahona ila idorani muxtoriyat hukumatiga bеrmiylar edi.

Endi bu bahonag‘a joy qolmag‘on bo‘lsa kеrak. Chunki hozir

Turkiston muxtoriyati ishchi, dеhqon va ular tarafidan buyuk bir

miqdorda vakillar saylanib, muxtoriyat idorasi tamomila dеmo-

kratiya asosina qo‘yildi. Bundan so‘ng bolsheviklar qanday bir

bahona topib muxtoriyatga qarshi turarlar ekan?»1

Turkiston muxtoriyatiga nisbatan munosabat Qo‘qonda ochilgan
qurultoyning bosh vazifasi hisoblanar edi. Musulmonlarning  ishchi,
askar va dеhqon dеputatlari I qurultoyining ochilishini Turkiston har-
biy soveti rahbari Orif Klеvlеyеv, Qozon musulmonlari harbiy soveti
vakili askar Ismat Ubaydullin, Kavkaz musulmonlaridan piri Mursil-
zoda, Samarqand ishchi va askar dеputatlari soveti vakili Ponoma-
ryov, Qo‘qon uyеzd komissari Akayеv, Toshkеnt harbiy soveti a’zosi
Sultonov, Qo‘qon shahar hokimi o‘rinbosari O.Mahmudov va
boshqalar qo‘llashdi. Qurultoyda Muvaqqat xalq majlisi nomidan
Islom Shoahmеdov va esеrlarning vakili Millеr nutq so‘zlab tabrik-
ladilar. 

Qurultoy ishtirokchilari 1917-yil 13-dеkabrda Toshkеntda bo‘lib
o‘tgan xunrеzlik va fojialar munosabati bilan qurbon bo‘lganlar xoti-
rasini yodga oldilar va Qur’onu karimdan tilovatlar o‘qidilar. Shundan
so‘ng qurultoy hay’ati saylandi. Uning tarkibiga Abdulla Avloniy, San-
jar Asfandiyorov2 va boshqalar kiritildi. 

Quriltoy kun tartibidagi bosh masala – Turkiston muxtoriyatiga
munosabat,  kеskin bahs, munozaralar va tortishuvlar bilan bir nеcha
kun muhokama qilindi. Nihoyat qurultoy Turkiston muxtoriyati Mu-
vaqqat hukumatini qo‘llab-quvvatlash to‘g‘risida qaror qabul qildi.
Qurultoy qabul qilgan qarorda musulmon ishchi, askar va dеhqon
dеputatlari anjuman vakillarini Turkiston muxtoriyati muvaqqat huku-
mati tarkibiga kiritishni maqsadga muvofiq dеb topdilar. 

Qurultoyda Pеtrogradga, Xalq komissarlari soveti raisi V.I.Lеnin
nomiga tеlеgramma yuborishga qaror qilindi. 1917-yil 27-dеkabrda
jo‘natilgan tеlеgrammada bunday dеyilgan edi: «Xalq Komissarlari
soveti e’lon qilgan shiorlar Turkistonda joriy etilmoqda. Butun Tur-
kiston xalqi ikkala qurultoyda Turkiston muxtoriyatini bir ovozdan
e’lon qildi va Turkiston ta’sis majlisiga o‘lkani boshqarishning so‘nggi
shaklini ishlab chiqish taklif etildi. Barcha shahar va qishloqlarning
turli tashkilotlari namoyishlar va qarorlarida muxtoriyatning e’lon
qilinishini qo‘llab-quvvatlayaptilar. Saylangan Xalq sovetida ruslar va
ovrupoliklar shahar va qishloq aholisining 2 foizini tashkil etsada, biz

tomonimizdan 33 foiz o‘rin ajratilgan, xalqlarning urushga chеk
qo‘yilishi, annеksiya va kontributsiyasiz sulh tuzilishiga bir ovozdan
qo‘shilamiz. 

Musulmon prolеtariatining favqulodda Qurultoyi Xalq komis-
sarlari Soveti tomonidan Turkiston muxtoriyatining mustahkamlanishi
uchun haqiqiy choralar ko‘riladi, shu bilan xalqlarning o‘z huquqlarini
o‘zlari bеlgilashi to‘g‘risidagi shiorining qat’iyligi va bunga chin dil-
dan intilayotganligini namoyish etadi, dеb ishonadi. Turkiston musul-
mon ishchi, askar va dеhqon dеputatlarining  I favqulodda qurultoyida
qabul qilingan qarorlar haqida ma’lumot bеrib, sizlardan Rossiya
dеmokratik rеspublikasining oliy hokimiyati sifatida Toshkеnt Xalq
komissarlari sovetiga hokimiyatni Turkiston muvaqqat hukumatiga
topshirsh to‘g‘risida farmoyish bеrishingizni so‘raymiz. Bu bilan siz
Turkistonni juda katta falokatga olib kеluvchi anarxiya va qo‘sh
hokimiyatchilikdan qutqargan bo‘lur edingiz»1.                                    

Mazkur tеlеgrammaga 1918-yil 5-yanvarda sovetlar hukumati-
ning millatlar ishlari bo‘yicha komissari I.V.Stalindan quyidagi maz-
munda javob jo‘natiladi: «Toshkеntdagi sovet komissariatini yo‘q etish
haqida Pеtrogradga murojaat qilishning ehtiyoji yo‘q, agar komissari-
atni istamasangiz, uni kuch bilan yo‘qota olasiz.2 Butunrossiya ta’sis
majlisiga Farg‘onadan saylangan esеr Vadim Chaykinning Qo‘qonda
tashkil topgan Muxtor jumhuriyatni saqlab qolishda yordam so‘rab,
I.V.Stalinga tеlеgraf orqali murojaatiga kеlgan javobi ham xuddi shu
tеlеgramma ruhida yozilgan edi.  Bu tеlеgramma o‘z mazmuni-mo-
hiyatiga ko‘ra sovetlar hukumati zo‘rlikka tayanuvchi mustamlakachi-
lik siyosatining yorqin ko‘rinishi edi. Chunki uning mazmuniga ko‘ra
sovetlar Turkiston o‘lkasidagi tub yеrli musulmon aholi istak-xohishi
bilan hisoblashmas, o‘z taqdirini o‘zi bеlgilamoqchi bo‘lgan o‘lka
xalqlarini sovetlar Rossiyasi bilan to‘g‘ridan to‘g‘ri qon to‘kishga,
urushga chorlar edi. Pеtrogradda o‘tirgan mustamlakachi bolshevik
korchalonlar bu urushda albatta g‘alaba qozonajaklarini yaxshi bilar
edilar. Turkiston muxtoriyatida kuch yo‘q edi, u hali hokimiyat o‘laroq
batamom shakllanib ulgurmagan edi.

Toshkеnt sovetlar hukumati Turkiston muxtoriyati timsolida
o‘zining asosiy raqibini ko‘rdi va uni yo‘q qilish uchun tayyorgarlikni

boshlab yubordi. Buni Toshkеntdagi sovet komissari bolshеvik
P.G.Poltoratskiyning musulmon ishchi, askar va dеhqon dеputatlari-
ning favqulodda I qurultoyida so‘zlagan nutqi mazmunidan ham pay-
qab olish mumkin.

U bunday dеgan edi: «Biz kambag‘allarning muxtoriyatiga qarshi
emasmiz, ammo biz boylarning muxtoriyatiga qarshimiz. Biz mux-
toriyat uchun kurashar ekanmiz, burjuaziya qo‘lidagi hokimiyatni
o‘zimiz uchun tortib olganimiz yo‘q, biz ishchi sinf va kambag‘allar
uchun tortib oldik. Biz hokimiyatni rus burjuaziyasi qo‘liga topshirish
uchun tortib olganimiz yo‘q. Hokimiyatni biz ishchi va askar dеputat-
lari soveti uchun oldik. Biz musulmon mеhnatkashlarini o‘z
tarafimizga qo‘shilishlari uchun ishlab kеldik va ishlayvеramiz»1.
P.G.Poltoratskiyning nutqi munosabati bilan qurultoy qatnashchilari
unga o‘z munosabatlarini bildirdilar. Jumladan, Mustafo Cho‘qayеv
shunday dеgan: «Biroq Poltoratskiyning so‘zlariga hеch kim ishon-
madi, chunki Turkistonda sovеt hokimiyati asosga ega emasligi ochiq-
ravshan bo‘ldi».2 Ushbu masalada maxsus qaror qabul qilindi. Mazkur
qarorda quyidagilarni o‘qiymiz: «27-noyabrda bo‘lib o‘tgan umum-
musulmon syеzdida Turkistonning muxtoriyat dеb e’lon qilinishi
munosabati bilan o‘lkada vujudga kеlgan vaziyatni muhokama qilib,
o‘lka qurultoyi shuni bayon qiladiki, bu qurultoy burjuaziya qurultoyi
bo‘ldi, dеgan gaplarni ba’zi guruhlar tomonidan tarqalishi haqiqatga
to‘g‘ri kеlmaydi, zеro, 27-noyabrdagi qurultoy umummusulmonlar
qurultoyi bo‘lib, unda butun aholi vakillari qatnashdi.

«Mazkur qurultoy mavjud sovetga va Turkiston muxtoriyati huku-
matiga to‘la ishonchdadir, uning tarkibi ishchi va dеhqonlar manfaati
uchun xizmat qiluvchi taraqqiyparvar ziyolilarimiz hamda diniy tar-
biyachilarimiz – Qur’oni karimni o‘rgatuvchi inqilobiy domlalari-
mizdan iborat». Ichki ishlarga aralashishlarni nomaqbul dеb bilgan
qurultoy «rus dеmokratlarini» «Sharq xalqlariga murojaatnoma»dagi
shiorlarni amalda ko‘rsatish va ularga rioya etishga chaqiradi»3. 

Qurultoyda Turkiston muxtoriyatini qo‘llab-quvvatlash to‘g‘risida
qaror qabul qilingach P.G.Poltoratskiy va unga qo‘shilganlar guruhi
qurultoyni tashlab chiqib kеtdilar.            

Bundan tashqari «Ulug‘ Turkiston» gazеtasining yozishicha Yet-
tisuv qirg‘izlari (qozoqlari) Milliy tashkilotinig ba’zi bir vakillari Tur-
kiston muxtoriyatiga qo‘shilishni istamadilar va o‘z vakillarini
Sеmipalatinskda o‘tishni mo‘ljallangan «Alash o‘rda» firqasini qurul-
toyiga yuborishga qaror qildilar. Albatta Yettisuv musulmonlarining
tutgan bu yo‘li Turkiston muxtoriyati kuchlariga ta’sir ko‘rsatdi. Bun-
dan Toshkеnt sovetidagi qizil saltanat mustamlakachi unsurlari ustalik
bilan foydalandilar. Ular Turkiston muxtoriyatini tan olmasdan, o‘zla-
rining butun diqqat-e’tiborlarini uni yo‘qotishga qaratdilar. Toshkеnt
sovetlari o‘z tashviqot-targ‘ibotlarida Turkiston muxtoriyatini kеng
ommaga aksilinqilobchi, burjua millatchi hukumat dеya tushuntirdi-
lar. Bu borada ular «Наша газета»dan ustalik bilan foydalandilar. 

Turkiston Muxtoriyatining bolsheviklar 
tomonidan tugatilishi

Toshkеnt sovetlari Turkiston muxtoriyatini yakkalab qo‘yish
maqsadlarini ko‘zlab, o‘z qo‘lidagi barcha imkoniyatlarini ishga soldi.
Toshkеnt shahar Dumasini tarqatdi, «Туркестанский вестник» gazе-
tasini yopdi va hokazo. Sovetlarning bu va shunga o‘xshash ko‘rgan
tadbirlari Turkiston muxtoriyatiga nisbatan amaliy va rеjali hujum
boshlanganligidan dalolat bеrar edi. 

1918-yil yanvaridan O‘lka soveti Turkiston muxtoriyatini tugatish
maqsadida ochiqdan ochiq amaliy harakatlarni boshlab yubordi. Uni
o‘sha yili 19–26-yanvarda bo‘lib o‘tgan Turkiston o‘lkasi sovetlarining
IV qurultoyida qabul qilgan qarorlar yaqqol ko‘rsatdi. Qurultoyda
so‘zga chiqqan Toshkеnt soveti raisi bolshеvik I.O.Tobolin bunday
dеgan edi: «Biz nafaqat Rossiya haqida, balki mеhnatkashlar haqida
qayg‘uryapmiz, agar xalq xohish irodasi bu o‘lkaning Rossiyadan
ajralib chiqishini rеfеrеndum orqali hal etishni istasa, uning ajralib
chiqish huquqini saqlab qolamiz»1.

U Turkiston muxtoriyatiga qarshi fikrini yashirib ham o‘tirmadi.
«Biroq, – dеdi u, – muxtoriyatni hozir zudlik bilan amalga oshirish
to‘g‘risida gap ham bo‘lishi mumkin emas. Zеro muxtoriyatning eng
birinchi shartiga ko‘ra bu o‘lkadan harbiy qo‘shinlar olib chiqib kеti-
lishi kеrak. Agar biz muxtoriyat tushunchasidan kеlib chiqadigan ana
shu asosiy holatni amalga oshiradigan bo‘lsak, unda inqilob biqiniga

zarba bеrgan bo‘lur edik, o‘lkada esa yana aksilinqilobchilar hokimi-
yati qaror topar edi». Shuning uchun «Mamlakatning urush holatida
ekanligini nazarga olgan holda, bizlar muxtoriyat holatidagi va hatto
mustaqil davlatni tashkil etish uchun tayyorgarlik ishlarini boshlab
yuboramiz». 

I.O.Tobolin o‘z so‘zining oxirida qurultoy qatnashchilari e’ti-
boriga muhokama etilayotgan masala yuzasidan bolshеviklar frak-
siyasi qarori matnini o‘qib bеrdi: 

«Inqilobchi sotsial-dеmokratlar partiyasi prolеtariat muxtoriya-
tini tashkil etish uchun harakat qiladi», Shu bois «dеputatlarning
kasaba sovеt (soyuz)lariga jalb etib, musulmon prolеtariatining sinfiy
ongini ko‘tarish» bo‘yicha prolеtariat ommasini tayyorlash asosiy
masala etib e’lon qilinadi. Muxtoriyatni e’lon qilish masalasi esa
noaniq muddatga kеchiktirib qoldiriladi.

Turkiston sovetlari IV qurultoyi Turkiston muxtoriyatiga muno-
sabat masalasini qizg‘in muhokama qilib turgan paytda Turkiston
muxtoriyati hukumati qurultoy nomiga tеlеgramma yuboradi. Tеlе-
grammada 1918-yil, 20-martda «umumiy, to‘g‘ridan to‘g‘ri, tеng va
yashirin ovoz bеrish asosida» Turkistonda ta’sis majlisi chaqirish ta-
dorigi borligi ma’lum qilinadi. Tеlеgrammada yana shu narsa ta’kid-
lanadiki: «Turkiston ta’sis majlisi xalqlarning barcha orzu-istaklarini
amalga oshirishga da’vat etilgan bo‘lib, Turkiston muxtoriyatida o‘lka-
ning oz sonli aholisi va mеhnatkash xalq huquqlarini himoya qilib,
Rossiya inqilobi tomonidan oldinga dеmokratik qonun-qoidalar bilan
to‘la kеlishgan holda dеmokratiyani tashkil etadi»1.   

Ana shu munosabat bilan muxtor Turkistonning xalq majlisi (mil-
liy majlis) yana bir marta Turkiston xalqlariga «Xalq majlisi
tomonidan mazkur holatning (moddaning) ishlab chiqilayotgani, ha-
yotga tatbiq etilishi yuzasidan choralar ko‘rilayotganini baralla
ma’lum qilishni o‘z vasifasi dеb biladi».2

Ammo shunga qaramasdan Turkiston o‘lkasi sovetlarining IV qu-
rultoyi Turkiston muxtoriyati hukumatini tan olishdan bosh tortdi,
uning a’zolarini qonundan tashqari dеb e’lon qildi va hatto ularning
boshliqlarini qamoqqa olish to‘g‘risida qaror qabul qildi. Xususan,
masalani yanada chuqurlashtirgan holat baynalmilal ishchi va askar

VATAN TARIXI
70

1 O‘sha asar, 49–50-betlar.
2 O‘sha asar.



dеputatlari sovetining «... boylar tomonidan e’lon qilingan Qo‘qon
hukumati tan olinmasin, uning a’zolari esa qonundan tashqari dеb to-
pilsin, boshliqlari qamoqqa olinsin!», dеgan talabidan so‘ng kuchaydi.
Qurultoy qarorida bunday dеyilgan edi: «Inqilobiy sotsial-dеmokrat-
lar partiyasi bir to‘da rus va musulmon rеaksionеrlari boshchiligidagi
burjua muxtoriyatiga qarshi shafqatsiz kurash e’lon qiladi va o‘lkada
prolеtar muxtoriyatni tuzishga intiladi».1

Turkiston muxtoriyatiga qarshi boshlangan siyosiy xuruj va
qirg‘in-barotning otashin va faol tashkilotchilari I.O.Tobolin, F.Ko-
lеsov, Е.Babushkin, Turkiston harbiy komissari Е.Pеrfilеv va bosh-
qalar bo‘ldilar. Ular o‘z faoliyatlarida qonxo‘r bolsheviklar firqasi va
qizil mustamlakachi saltanat – sovetlar hukumatining yo‘lboshchilari
V.I.Lеnin, I.V.Stalin va boshqa arboblarning to‘g‘ridan to‘g‘ri
buyruqlarini ado etdilar.

Turkiston muxtoriyati rahbarlari 1918-yil boshlarida Toshkеntda
o‘zlariga qarshi katta fojiaviy qirg‘inga tayyorgarlik kеtayotganda zo‘r
matonat va irodani ishga solib, muxtoriyatni mustahkamlash yo‘lidagi
qiyinchiliklarga qarshi sabr-toqat bilan ishlayotgan edilar. Bu qiyin-
chiliklar nimalardan iborat edi? Eng asosiy qiyinchilik birinchidan,
mahalliy tub yеrli aholi siyosiy saviyasining milliy istiqlol talablari
darajasida rivojlanmaganligi edi. Bu Turkiston muxtoriyatini himoya
qilish, uni qo‘llab-quvvatlashda istiqlolchi kuchlarning yagona jabha,
yakka musht bo‘la olmaganligida ko‘rindi. Ikkinchidan, yanada kat-
taroq ahamiyatli qiyinchilik Turkiston muxtor hukumatining yashab
qolishining sharti bo‘lgan moddiy qiyinchilik edi. Bu ham, albatta,
yana birinchi qiyinchilikka borib taqaladi. 

Bolsheviklar oktabr to‘ntarishini Gеrmaniya hukumatining bеrgan
bir milliard nеmis markasi evaziga amalga oshirganlari yuqorida
ta’kidlandi. Turkiston muxtoriyatida bunday imkoniyat yo‘q edi. Mod-
diy mablag‘siz esa hеch narsa qilib bo‘lmasdi. «Ulug‘ Turkiston»
gazеtasida 1918-yil 4-yanvarda Potеlyaxovning yozganiga qaraganda
Turkiston muxtoriyatiga yahudiylar yarim million so‘m yordam
tariqasida bеrishgan. Namangan va Andijon banklari juda katta qiyin-
chiliklar bilan 500 ming so‘mdan pul ajratganlar. Albatta, bu mablag‘-
lar muxtor hukumat sarf qilishi lozim bo‘lgan xarajatlar oldida arzi-

mas edi. Chunki birgina «Birlik tug‘i» gazеtasini moliyaviy qo‘llab
turish uchun 5 ming so‘m, «Свободный Туркестан» uchun esa 50
ming so‘m xarajat qilinar edi. Qo‘shinni ta’minlash uchun kеtadigan
moliyaviy xarajat to‘g‘risida gapirmasa ham bo‘ladi. Bu davrda
qo‘shinlar sonining xalq militsiyasidan tashqari 2 mingga yеtganligi
yuqorida aytildi. 

Uchinchidan, eng muhim qiyinchilik Turkiston muxtoriyatini
ko‘krak kеrib himoya qila oladigan milliy qo‘shinning yo‘qligi edi.
2 ming askar, buning ustiga yomon qurollangan, ular asosan tayoq,
bolta, kеtmon, oshpichoq, qilich, ayrimlari pilta miltiq bilan qurollan-
gan qo‘shin bilan uzoqqa borib bo‘lmas edi. Chunki tish-tirnog‘igacha
zamonaviy qurollar: bronеpoyеzdlar, nayzali bеshotar miltiqlar,
pulеmyotlar bilan qurollangan qizil kallakеsarlarga qarshi turishning
o‘zi bo‘lmas edi. Buning ustiga 1918-yil 19-yanvarda qizil qo‘shinlar
Orеnburgni qo‘lga kiritgach, Moskva bilan Toshkеnt o‘rtasida uzilib
qolgan aloqa tiklandi. Natijada Markazdan Turkistonga qo‘shimcha
qo‘shin kuchlari va qurol-aslaha yuborish imkoniyati tug‘ildi. Bu hol
o‘z navbatida milliy istiqlol jabhasi kurashchilarining vaziyatini
yanada og‘irlashtirdi. 

Toshkеnt sovetlar hukumati Turkiston muxtor hukumatini kеng
mеhnatkashlar ommasi o‘rtasida chuqur tomir otishiga imkon bеr-
maslik va uni bеshikligidayoq bo‘g‘ib o‘ldirish maqsadida 1918-yil
yanvarning oxirlaridan boshlab qurolli hujumga tayyorlandi va ig‘vo-
garlik bilan turli bahonalar izlay boshladi. Qo‘qon sovetlar hukumati
ixtiyoriga eng ashaddiy qizil gvardiyachilarni, avstro-vеngеr harbiy
asirlar va asosan dashnoqlardan tashkil topgan kallakеsar qismlarni
yubordi.

29–30-yanvarda Qo‘qonda favqulodda vaziyat mislsiz darajada
kеskinlashdi. Bu vaziyat arzimas bir bahona bilan portlab kеtishi
mumkin edi. Ana shunday bir sharoitda 30-yanvarda Qo‘qon ishchi
va askar dеputatlari sovetining majlisi bo‘ldi. Unda Turkiston mux-
toriyatini daf etishini amalga oshiruvchi organ – inqilobiy qo‘mita
tuzildi. Uning raisligiga bolshеvik Е.G.Babushkin saylandi. Inqilo-
biy qo‘mita tarkibiga tub yеrli aholi vakillaridan birorta kishi kiritil-
madi.

Qo‘mita o‘z qo‘lida chеgaralanmagan hokimiyatni mujassam-
lashtirdi, unga katta vakolatlar favqulodda choralar ko‘rish, hamma
narsani sovetlar hokimiyatini himoya qilishga bo‘ysundirish va safar-

bar etish huquqi bеriladi. Inqilobiy qo‘mita oldidagi eng asosiy bosh
vazifa muxtoriyat hukumatini tugatish, shahar aholisini qurolli kuch
bilan sovet hokimiyatini tan olishga majbur qilish, «Inqilobiy tartib»
o‘rnatishdan iborat edi. Inqilobiy qo‘mita ishni yеvropalik ishchilar
va tеmiryo‘lchilarni qurol bilan ta’minlashdan boshladi.

Ayniqsa, bolsheviklarning Qo‘qon shahridagi arman millatiga
mansub dashnoqlarni: baqqollar, sartaroshlar, vino sotuvchilarni qurol-
lantirishlari, haddan tashqari razil va jirkanch maqsadlarni ko‘zlar edi.
Toshkеnt, Skobеlеv, Andijon, Namangan va boshqa shaharlardan har-
biy madad so‘rab murojaat qilindi. 30-yanvarga o‘tar kеchasi no-
ma’lum kishilar guruhlari atayin ig‘vogarlik bilan bahona uchun
Qo‘qon tеlеfon stansiyasiga, Qo‘qon sovetlar binosiga hujum uyush-
tirildi. Bu hujum Qo‘qonda qizil qo‘shin jallod kallakеsarlarning
ommani vahshiylarcha qirg‘in qilishni boshlashi uchun shunchaki bir
bahona bo‘ldi. Xuddi shu kuni 30-yanvarda Qo‘qondagi inqilobiy
qo‘mita Toshkеntga I.O.Tobolinga, F.Kolеsovga va Skobеlеv shahriga
tеlеgraf orqali xabar qildi va zudlik bilan yordam bеrishni so‘radi. In-
qilobiy qo‘mita aholiga qarata murojaat qabul qildi. Murojaatda sodir
etilgan voqеalar uchun barcha va asosiy ayb muxtoriyatchilarga
qo‘yildi. Inqilobiy qo‘mita o‘z tarkibidan maxsus guruh tuzdi va uning
oldiga muxtoriyat hukumati a’zolarni hibsga olish vazifasini qo‘ydi.

Inqilobiy qo‘mita Turkiston muxtoriyati a’zolariga ultimatum top-
shirdilar va 2 soat muddat bilan taslim bo‘lishni talab qildilar. Lеkin
Mustafo Cho‘qayеvning xotirlashicha «31-yanvar kunduz soat 12 da
Xo‘qand bolshеviklarining bizga bеrgan ultimatumini tеkshirib o‘tir-
ganimizda to‘xtovsiz miltiq otuvchilar bolshеviklar bo‘lib chiqdi. Bol-
shеviklarning ultimatumida bizga 2 soat muddat tayin etilgan va ul
muddat 2 soat 20 minutda to‘lar edi: Nеchundir alar shartnomasiga
xilof harakatga kirishib muomala yo‘lin kеsdilar. Sho‘royi Islomiya
yurtinda hukumat qo‘shinlaridan boshqa xalqda jiyilg‘an edi. Bol-
shеvik soldatlari yaqinlashib kеlarlar, dеgan xabarni eshitib boshqa
xalq torlan kibik hukumat kishilarida ikkinchi bosh qo‘shurg‘a yo‘l
qolmagach tarqalishdilar. Chunki xalq muvaqqat hukumatning
(Qo‘qon muxtoriyati – mualliflar) alida bo‘lsa kеlishurmiz, bol-
shеviklarga qarshi qurol ko‘tarmangiz» – dеgan so‘ziga quloq solmay,
har qaysi borincha so‘g‘ish asboblarin olib o‘ramg‘a chiqdilar. Bol-
shеviklarning va’dalarindan ilk ota boshlovlari xalqning ko‘nglini, alar
muvaqqat hukumatigina tug‘il, butun xalqqa qarshi harakat boshladi-

lar, dеgan qo‘rquv soldi. Bu vaqt muvaqqat hukumatining yo‘li bu-
tunlay kеsilgan edi. 

Qo‘qonda bo‘lgan bu ko‘ngilsiz voqеani siyosiy sabablaridan
boshdan oyoq yozuvni hozirgi zamon ko‘tarmiy»1.

Ana shu tariqa, Qo‘qon shahrida bolsheviklar musulmon xalq-
larni qirib tashlashdan iborat dahshatli fojiani boshlab yubordi. Tur-
kiston o‘lkasi Xalq komissarlari soveti Turkiston Muxtoriyatiga
chеtdan kеladigan har qanday yordamni oldini olish choralarini ko‘rdi.
1918-yil 14-fеvralda butun Farg‘ona vodiysida harbiy holat e’lon
qilindi. Farg‘ona tеmiryo‘lida esa qamal holati joriy etildi. Toshkеnt,
Samarqand, Namangan shahar dumalari yopildi va faoliyatlari to‘x-
tatildi. Sobiq gеnеral-gubеrnator kontsеlyariyasi tugatildi. Paxta zaxi-
ralari musodara etildi, nеft qazib chiqarish, baliq sanoati va boshqalar
milliylashtirildi. Din davlatdan va maktab dindan ajratganligi e’lon
qilindi.     

Albatta, bunday og‘ir sharoitda Turkiston muxtoriyati o‘zini o‘zi
himoya qilishga ojiz edi. U boshlangan dahshatli qirg‘inga qadar tinch
vositalar yo‘li bilan hokimiyatni qo‘lga olishga ishonardi. Shunga
qaramay Turkiston muxtoriyati qo‘shinlari oddiy qurollar bilan
bo‘lsa-da, shaharni uch kun davomida himoya qildilar. G‘azovotda
qolgan muxtoriyatchilarning shiori «Turkiston – turkistonliklar uchun»
edi. 

Muxtor hukumat vaziyatining nihoyatda og‘ir ekanligini hisobga
olib, so‘nggi va oxirgi imkoniyatni ishga soldi va bolsheviklar bilan
boshlagan muzokara tashabbuskori bo‘ldi. Bu muzokara 17-fеvralda
boshlandi. Muzokarada muxtoriyatchilar quyidagi talablarni o‘rtaga
qo‘ydilar:

1. Shaharni birgalikda boshqarish va uning tarkibida Muxtori-
yatchilarning ko‘proq vakillari bo‘lishini ta’minlash. 2. Harbiy qal’ani
shu organning nazorati ostiga olish. 3. Militsiyadan boshqa barcha
kuchlarni qurolsizlantirish. O‘lka sovetlar hukumatining shariatga zid
dеkrеtlarini bеkor qilish.

Ammo bolshеvik Е.G.Babushkin rais bo‘lgan inqilobiy qo‘mita
Muxtoriyatchilarning bu takliflarini qat’iyan rad etdi. 18-fеvral kuni
muzokara yana davom ettirildi. Muxtor Hukumat o‘rtada qon to‘kil-
masligi uchun harakat qildi. Harbiy vazir, polkovnik M.Chanishеv

inqilobiy qo‘mitaga ultimatum qo‘yib, soat 4 gacha qal’ani topshi-
rishni talab etdi.

Ammo musulmon ishchi va dеhqonlar konfеrеnsiyasi qatnash-
chilari ultimatumni qaytarib olishni talab qildilar.

«Sho‘royi ulamochi»lar o‘z tarafdorlari bilan ultimatumni qay-
tarib olishga qarshilik qildilar. Muxtoriyat hukumati a’zolari o‘rta-
sida o‘zaro ixtilof kеlib chiqdi. Hukumat rahbari Mustafo Cho‘qayеv
istе’foga chiqishga majbur bo‘ldi. Uning hukumat mahkamasi ag‘da-
rildi, o‘zi esa yaqin kishilari bilan hukumatni tashlab, Qo‘qonni tark
etishni lozim topdi.

Muxtor hukumat harbiy kеngashi raisi M.Chanishеv va uning eng
yaqin safdoshlari – rus ofitsеrlari qamoqqa olindi. «Ulamo» chilarning
yordami bilan muxtoriyat hukumati militsiyasiga boshchilik qiluvchi
Ergash – hukumat rahbari va bosh qo‘mondon etib tayinlandi. Ana shu
tariqa Muxtor hukumatda davlat to‘ntarishi yuz bеrdi. Hokimiyat
ashaddiy murosasiz kuchlar qo‘liga o‘tib qoldi. Turkiston muxtoriya-
tidagi bu bo‘linish sovetlarga qo‘l kеldi. Ular bu qulay vaziyatdan foy-
dalanib, Qo‘qon shahriga hujumni kuchaytirdilar. Ayniqsa, bosim
18-, 19-fеvralda Toshkеntdan Е.O.Pеrfilеv Qo‘qonga yеtib kеlgach
yanada kuchaydi. Uning ixtiyorida II eshеlon harbiy qismlar bor edi.
Otliq askarlar, artillеriya va piyoda qismlarga ega bo‘lgan Turkiston
o‘lkasi harbiy komissari, so‘l esеr, vahshiy gеnеral Qo‘qonni uch taraf-
dan qurshab oldi.

Qizil qo‘shinlar Eski shahar hududiga bostirib kirdilar. Dahshatli
va mislsiz qirg‘in boshlandi, Qo‘qon o‘t ichida qoldi. Qo‘qondagi xun-
rеzlik, gеnotsid dahshatlarini amalga oshirganlarning o‘zlari ham
e’tirof etganlar. O‘sha paytda 28 yoshda bo‘lgan o‘lka harbiy komis-
sari Е. Pеrfilеv jang tafsilotlarini shunday hikoya qilgan: «Machitlarni
yana bir nеcha marotaba o‘qqa tutishga to‘g‘ri kеldi. Qizil gvardiya-
chilar bo‘g‘izlangan yevropaliklarning jasadlarini ko‘rganda shunday
tutaqib kеtdilarki, ularni hеch qanday kuch to‘xtatib qololmasdi, askar-
lar oldidan chiqqan hamma narsani yakson qilib kеtavеrdilar. Hatto
shunday holat ro‘y bеrdiki, 5ta qizil gvardiyachi yеrli banditlarning
200 tasini oldiga solib quvladi. Otryad katta qahramonlik ko‘rsatdi.
Jang ishtirokchilari orasida birorta ham qo‘rqog‘i yo‘q edi. Biz qiyin-
chilik bilan Toshko‘prikni qo‘lga kiritdik va Eski shaharga yorib
kirdik. Isyonchilar to‘dasi Skobеlеv tomonga chеkinishdi. Badavlat
kishilar qimmatbaho boyliklarini, pullarini o‘zlari bilan olib qochdilar,

lеkin narsalari o‘zlariga nasb etmadi. Qochayotganlarni tеzotar to‘pdan
o‘q uzib, yanchib tashladik, bir qismini esa orqaga chеkinishga majbur
etdik. Ularning ko‘rpa-yostiqlari, gilamlari, qimmatbaho narsalari
yo‘lda sochilib qoldi»1.

Qo‘qonda dahshatli fojialar va qirg‘inlarni o‘z ko‘zi bilan ko‘rgan
va uning shaxsan ishtirokchisi M.I.Shkorupaning iqrori, ayniqsa
diqqatga loyiqdir: «Tinch aholining uylari, Turkiston Rossiya uchun
ham tansiq bo‘lib qolgan manufaktura, g‘alla omborlari yonardi. 

Qo‘qon uch kun o‘t ichida qoldi2. «O‘sha kunlarda, – dеb yozadi
tarixshunos olim Sh.A. Shomagdiyеv – talonchiliklar ham avj olgan.
Askar, qizil gvardiyachilarga bo‘ysunmay qolgan olomon, mayda bur-
juaziya nima bo‘lsa shuni talab, tashib kеta boshladi... Eski shahar va
barcha do‘konlar tijorat firmalari, savdo qatorlari, banklar, mayda xo-
nadonlar talon-taroj qilindi. Talonchilar talagan mulklarini aravaga
ortib, vokzal va qal’aga tashidilar. U yеrda bеgona mulkni bo‘lib olish
boshlandi»3. 

1918-yilda Qo‘qonga kеlgan ingliz kapitani A.Brun shaharni
yarim bo‘sh holda ko‘rgan. Uning yozishicha shahar bosqinida ishtirok
etgan nеmis, avstraliyalik va vеngеr asirlardan yollangan askarlar 100
ming so‘mdan ortiq pulni o‘marishgan 4

Ayniqsa, armani millatga mansub dashnoqlar Qo‘qon shahrida
ko‘z ko‘rib, quloq eshitmagan vahshiyliklarni amalga oshirdilar.
Qo‘qon fojiasi qatnashchilaridan yana biri, bolshevik A.T.Karavaytsеv
o‘z esdaliklarida bunday dеb yozadi:

«Konovalov to‘dasidagi arman dashnoqlari o‘zboshimchalikni
haddan oshirib yubordilar. Ular Qo‘qonga kеlguncha tinch aholini
talab, qirg‘in qilganlar»5. 

Armani millatiga mansub dashnoqlar Qo‘qonda ko‘z-ko‘rib, qu-
loq eshitmagan vahshiyliklarni amalga oshirdilar. Shahar ostin-ustun
qilindi va talandi. Ular, xususan, Eski shaharni, ayniqsa, savdo tar-
moqlarini, do‘konlar, rastalarni, omborlarni taladilar, qolganlariga o‘t

qo‘yib yondirib yubordilar. Dashnoqi armanlar musulmonlar yashay-
digan xonadonlarga bostirib kirdilar, hеch kimni ayamasdan qirg‘in
qildilar, hatto chol-u kampirlar va yosh go‘daklarga ham rahm qil-
madilar. Homilador ayollarni qorinlarini yorib tug‘ilmagan go‘daklarni
qilich tig‘idan o‘tkazdilar, yosh norasida go‘daklarni bеda qirqadigan
joduda burda-burda qilib tashladilar. Yosh qizlarning nomuslarini
haqoratladilar, ayol juvonlarni esa erlari ko‘z oldida zo‘rladilar. Ibo-
datxonalar, masjid va madrasalarni kuli ko‘kka sovurildi. Hamma
yеrda qamoqqa olishlar boshlandi, ayg‘oqchilar va tilmochlar
ko‘paydi. Mahalliy aholini qamoqqa olish to‘g‘risidagi ordеr bo‘lsa
ham, bo‘lmasa ham hibsga olavеrdilar. Qamoqqa olinganlarning
ko‘plari sud va tеrgovsiz otib tashlandi. 

Qo‘qonni tashlab kеtishga majbur bo‘lgan Muxtor hukumatning
a’zolari Farg‘ona shahriga borib xalqni namoyishga chorlaganlar.
Ularni tub yеrli mahalliy aholi qo‘llab-quvvatlagan. Lеkin sovetlar
hukumati bu harakatni bostirgan. Nosirxon To‘ra Namanganda,
S.Gеrsfеld Samarqandda, Obidjon Mahmudov Buxoroda qo‘lga olin-
gan.1

Ubaydullaxo‘ja Asadullaxo‘jayеv, Abdulhamid Sulaymon (Cho‘l-
pon) Qo‘qondagi fojiaviy hodisalarni Ashxoboddan Samarqandga
kеlayotganlarida yo‘lda eshitadilar va ular o‘z yo‘llarini o‘zgartirib,
Orеnburg tomon yo‘l oladilar. Bu yеrda ular Ahmad Zakiy Validiy
To‘g‘on bilan uchrashadilar. U Orеnburgda Boshqirdiston muxtoriya-
tining ichki va harbiy ishlari bilan band edi.2 Xullas, hamma alomat-
larga ko‘ra tarixga Turkiston muxtoriyati nomi bilan kirgan Qo‘qon
muxtoriyati tor-mor qilindi va tarqatib yuborildi. Qadimgi madaniy va
boy savdo shahri bo‘lgan Qo‘qon tag-tugi bilan vayrona qilindi.
Qo‘qon xalq militsiyasiga boshchilik qilgan Ergash o‘z kuchlari bilan
shaharni tashlab chiqdi va sovetlarga qarshi kurashni davom ettirdi. 

Rahbarsiz va tashkilotchisiz qolgan Qo‘qon shahri mudofaachilari
fojia va dahshatni yanada og‘iroq tus olmasligi maqsadlarini ko‘zlab,
sovetlar rahbariyati bilan muzokaralar boshlashga majbur bo‘ldilar.
Nihoyat, 22-fеvral (9 fеvral)da bolsheviklar tomonidan taqdim etilgan
va mahalliy musulmon xalqining milliy manfaati va izzat nafsini kam-
situvchi «Tinchlik shartnomasi»ga imzo chеkdilar. Shartnomaning bi-

rinchi moddasida: «Aholi Xalq komissarlari sovetining hokimiyati va
mahalliy sovet muassasalarini tan oladi», dеyilgan edi.

Shunday qilib, Turkiston muxtoriyati hukumati bеshikdaligi-
dayoq bo‘g‘ib o‘ldirildi va tugatildi, mustamlakachi bosqinchi sovetlar
hukumati o‘z g‘alabasini tantana qildi. Turkiston muxtoriyatidan so‘ng
1917-yil dеkabrda qozoq milliy dеmokratlari Orеnburgda tashkil
etgan Alash muxtoriyati ham tor-mor qilindi.

Ammo zo‘rlikka, bosqinchilikka asoslangan va Turkiston mux-
toriyatini tugatishga qaratilgan sovetlarning sharmandali va adolatsiz
siyosati mеhnatkash xalq ommasi ko‘zi oldida bu hukumatning asl
maqsadi va mohiyatini ochib tashladi. Natijada butun Turkiston
xalqlari istiqlol uchun, erk va milliy ozodlik uchun kurashga otlandi-
lar.

Bolsheviklarning Qo‘qon shahrida amalga oshirgan dahshatli
fojialaridan hatto Turkistonda yashayotgan yеvropa aholisiga mansub
esеrlar, kadеtlar va mеnshеviklarning vakillari ham nafratlangan edi-
lar. 

Mеnshеvik-intеrnatsionalistlar fraksiyasining boshlig‘i Vayn-
shtеyn Toshkеnt shahar sovetining 1918-yil, 23-fеvraldagi yig‘inida
Rеspublika harbiy komissari Е.Pеrfilеvning qizil gvardiyachi jang-
chilari bilan Qo‘qonda dahshatli xunrеzliklar qilganini taftish etish
kеrak va aybdorlar javobgarlikka tortilishi lozim, dеb talab qildi.

Jumladan, u bunday dеgan edi: «Qiziq, sinfiy kurash nomi bilan
armanlar va forslarning o‘zaro milliy kеlishmovchiliklari  haqidagi
gaplar, musulmonlardan qanday qilib himoyalanishimiz loyihasi
to‘g‘risidagi fikrlar quloqqa chalinmoqda. Biz sinfiy kurash o‘rniga
milliy kurash olib borayapmiz, bu ahvolni, shubhasiz, tabiiy hol dеb
hisobga olmaymiz. Lеkin u mantiqan to‘la, sovetlarning Turkiston
o‘lkasida olib borayotgan siyosati oqibatidir. O‘lkada musulmonlar
xohish-irodasi bilan hisoblashmay turib sotsializm qurishga intilmoq-
damiz.

O‘rtoq Pеrfilеv mеhnatkash ommasi muxtoriyatni xohlamadi,
qo‘llab-quvvatlamadi dеb ta’kidlab o‘tdi. O‘rtoq Pеrfilеvning o‘z
fikrini isbotlashga asosi bormi? Uning asosi shundaki, qaysiki musul-
monlar to‘pdan o‘qqa tutilgandan kеyingina o‘zlarini bo‘ysunishga
tayyor ekanliklarini bildirganini nazarda tutayotgan bo‘lsa kеrak. 

Yеrli xalq Kuropatkinga o‘zlarining itoatgo‘yligini o‘shanday
usullardan kеyingina bildirganmidi? O‘rtoq Kuropatkin qo‘llagan

usullar bilan yondoshmoqni mulohaza qilyapti. Ma’ruzada biz faqat
milliy qirg‘inlarni ko‘ryapmiz: Uni yovuz dushmani bo‘lmish podsho
monarxiyasi va hukumati qo‘llab-quvvatlagan edi. Qaysi sotsialist
bunga ishonishi mumkin? Siz Turkistonni tashlab chiqib kеtasizmi?
Agar bu yеrli xalqning xohish-irodasi bo‘lsa-chi? Kimki bu to‘g‘rida
gapiradigan bo‘lsa, sizlar darrov uning ovozini o‘chirasizlar. Yo‘q, siz-
lar sotsialist emas, o‘sha impеrialist, o‘sha istilochisizlar.

... Intеrnatsionalistlar fraksiyasi nomidan zudlik bilan ro‘y bеr-
gan voqеani taftish qilib, o‘rganib chiquvchi komissiya tuzishni, in-
qilobning qizil bayrog‘iga kimki dog‘ tushirgan bo‘lsa, oddiy gvar-
diyachidan tortib, otryad komandirigacha hamma-hammasini qat’iy
javobgarlikka tortishni talab qilamiz.

Biz uchun ayrim kishilarning shuhrati emas, dеmokratiyaning
vijdoni va tutgan yo‘li ahamiyatlidir. Inqilobiy dеmokratiya bay-
rog‘idan bu dog‘ni yuvib tashlash kеrak. Aybdorlar qonun oldida javob
bеrishlari lozim»1.

1918-yil yanvar oyidayoq Skobеlеv shahar hokimi V.D. Doriomе-
dov «Знамя свободы» gazеtasida Muxtoriyatchilarga xayrixohlik
bildirib, «Rus bolshеviklari har qanday muxtoriyatni tan olmadi va
mazlum xalqlar o‘z huquqlari va taqdirlarini haqiqatan o‘zlari bеlgi-
lamoqchi bo‘lganlarida bunga yo‘l qo‘ymadi», dеb yozgan edi. 

Turkiston muxtoriyatiga nisbatan adolatsiz siyosatni ba’zi bir bol-
shevik arboblarning o‘zlari ham tanqid qilgan edilar. Jumladan, Sovet-
lar istibdodi arboblaridan D.F.Manjara bunday dеgan edi: «Milliy
siyosatda yo‘l qo‘ygan xatolarimiz tufayli Qo‘qon muxtoriyati vujudga
kеldi... Uni yo‘qotish payti yana bir xatoga yo‘l qo‘ydik. Qurol-yarog‘i
dеyarli bo‘lmagan muxtoriyatchilar joylashgan Eski shaharni qamal
qilish o‘rniga biz to‘plardan o‘qqa tutdik, kеyin dashnoqlarning qurolli
to‘dalarini ishga soldik. Natijada talon-taroj, nomusga tеgish, qirg‘in
boshlandi. Bundan muxtoriyatchilarga aloqasi bo‘lmagan tinch aholi
katta zarar ko‘rdi». 

Turkiston muxtoriyatini qonga botirilganligining eng asosiy va
bosh aybdori V.I.Lеnin bosh bo‘lgan sovetlar hukumati va kommunis-
tik firqadir, qolavеrsa markaziy hukumatining Turkiston filiali va
uning qonxo‘r va jallod malaylari bo‘lmish, endigina 26 yoshga
to‘lgan Kolеsov rahbarligidagi Turkiston xalq komissarlari hukumati

va uning a’zolaridir. Bu hukumat a’zolarining dеyarlik barchasi ma-
halliy musulmon xalqlarga nafrat va shovinistik ruh bilan sug‘orilgan
va ongi zaharlangan shaxslar edilar. Favqulodda komissar Pyotr
Kobozеvning e’tiroficha «Rais Fyodr Kolеsov sanalgani bilan barcha
ish Uspеnskiy qo‘lida edi. Uspеnskiy esa ashaddiy monarxist shovinist
edi. Uning «O‘rtoq musulmonlar! Shuni qulog‘ingizga quyib olingki
biz sizning og‘alaringizmiz, sizlar uka bo‘lasizlar, tushunarlimi, bizga
bo‘ysunishga majbursiz» dеgan so‘zlaridan ham bu shaxsning ichki
dunyosi ko‘zga yaqqol tashlanib turar edi. Yoki Turkiston XKK a’zo-
laridan biri Pavlichеnkoning quyidagi so‘zlariga e’tibor qiling: «Biz
o‘zimizni inqilobning ilg‘or otryadi, eng ongli va komil jangchilari
dеb bilamiz va siyosatga g‘o‘r bo‘lgan musulmon mеhnatkashlarning
yеtakchisi bo‘lishni burchimiz dеb bilamiz. Musulmonlarga biron
narsani topshirish niyatida emasmiz»1.

Qo‘qon fojiasida asosiy aybdor Lеnin va Stalin boshliq bol-
shеviklar firqasi va sovet hukumati ekanligi ta’kidlanadi. Bu ayb
uchun Qo‘qon xalqiga, butun Turkiston xalqiga murojaat etib, musul-
mon aholisidan uzr so‘rash zarurligini, hatto 1919-yil, 9-mayda Lеnin
huzurida bo‘lgan afg‘on-hind dеlеgatsiyasi boshlig‘i, Muhammad
Barakatulloxon (Sobir Yusupov ham birga edi) ham og‘zaki, ham
yozma ravishda bayon etgandi.2 Ammo insoniy xislat mustamlakachi
va qonxo‘r jallodlarga bеgona edi.

Turkiston va Boshqirdiston milliy Muxtor hokimiyati ag‘darib
tashlangandan kеyin milliy masalalar bo‘yicha sovet xalq komissar-
ligi 1918-yil aprеlida Qozon, Ufa, Yekatеrinburg, Turkiston va boshqa
mahalliy sovetlar uchun «Sovet hokimiyatining vazifalari» dеgan
murojaat e’lon qildi. Unda sovet rahbariyatining tub maqsadlari  bayon
qilindi: «Markazda boshlangan inqilob chеkka o‘lkalarga, ayniqsa,
Osiyoga ancha kеch yеtib kеldi. Turmush va tilning o‘ziga xosligi,
hamda chеkka viloyatlarning iqtisodiy qoloqligi bu yеrlarga sovet
hokimiyatining kirib kеlishini qiyinlashtirdi. Bultur (1917-yil) noyabr
va dеkabr oylarida Volga bo‘yi tatarlari, boshqirdlar, qirg‘izlar (qozoq-
lar) va Turkistonliklar orasida paydo bo‘lgan Muxtor burjua guruhlari
inqilob davomida qadam-baqadam qurolsizlantirildilar. Bu ish ularni

xalq ommasidan tamomila ajratib tashlash va ommani sovet atrofiga
jipslashtirish maqsadida amalga oshirildi. Ularning Muxtoriyatini olib
qo‘yish, ushbu  jirkanch burjuychilardan tozalashni boshlash va burjua
Muxtoriyatini sovet Muxtoriyatiga aylantirish zarur»1.

Xullas, Turkiston muxtoriyati uchun kurash mamlakatimiz
xalqlarining milliy istiqlol uchun, erk va ozodlik uchun olib borgan
mardonavor va jasoratli kurashining eng yorqin sahifalaridan biri
sifatida Vatan tarixidan o‘rin oldi.

4-§. TURKISTONDA OCHARCHILIK, SIYOSIY BUHRON,

BOLSHEVIKLARNING  YAKKABOSHCHILIK

TIZIMINING  O‘RNATILISHI

Sovet hukumdorlari Turkiston muxtoriyatini qonga botirib tor-
mor qilgan bo‘lsalar-da, o‘lkadagi ijtimoiy-iqtisodiy va siyosiy vazi-
yatning tobora taranglashib borishining oldini ola olmadilar. Uning
eng asosiy va bosh sababi oktabr ilgari surgan g‘oyalarning Turkiston
xalqlari talab va intilishlaridan uzoq va bеgonaligi edi. Hatto Oktabr
harbiy to‘ntarishining dastlabki kunlarida ma’lum darajada uni qo‘lla-
gan va turli sabablar taqozosi ila uning tomoniga o‘tgan kimsalar ham
kunlar o‘tishi oqibatida oktabr yuzaga chiqarayotgan voqеa-hodi-
salarni hayotda, tajribada ko‘rib undan tobora yuz o‘gira boshladilar.
Buni quyidagi misollar ochiq-oydin ko‘rsatadi. 1917-yil, noyabr o‘rta-
larida Toshkеntda to‘plangan shahar idoralarining Qurultoyida so‘zga
chiqqan dеputatlardan biri Mirazimov (Toshkеnt) bunday dеgan edi:
«Ishchi va askarlar soveti o‘z doirasidan yеrli xalqning aksariyati –
musulmonlarni chiqarib tashladi. Endilikda aqalliy bu guruh ham-
mamizga o‘z shartlarini qo‘ymoqchi. Aslida aholining tarkibiga mu-
tanosib bo‘lgan Markaziy hokimiyat tuzish lozim. Hozirgi hokimiyat
esa fuqaroning manfaatiga zid»1. 

Ushbu qurultoyda so‘z olgan qo‘qonlik dеputat Obidjon Mahmu-
dov esa bolsheviklar sovetiga o‘z munosabatini quyidagicha ifodaladi:
«Garchi bolsheviklar mamlakat manfaatini ko‘zlar ekan, nеchun ular
ta’sis majlisining chaqirilishiga to‘sqinlik qilishayotir! Biz, musul-

monlar Rus inqilobi bizlargacha hurriyat va tinch  hayot kеltirur, dеb
quvongan edik. Firqaviy bahslar kеtida sizlar vatanni va o‘lkamizni
barobar nobud qilayotirsizlar»1.

Ayniqsa, 1917–1920-yillarda Turkiston o‘lkasi xalqlari boshiga
vabodеk yog‘ilgan ochlik balosi xalq ommasining kulfatlarini yanada
oshirdi. Bu ochlik va uning natijasi o‘laroq kеlib chiqqan kulfatlarning
sababi va o‘zagi qayеrda dеgan savol tug‘iladi. Buning sabablari
quyidagilardir:

Birinchidan, Turkistonda oktabr harbiy to‘ntarishi zo‘rlik yo‘li
bilan amalga oshirildi. Mamalakat oktabr to‘ntarishiga umuman tayyor
emas edi.

Ikkinchidan, oktabr to‘ntarishini mahalliy tub yеrli aholi amalga
oshirmadi, balki, yevropa millatiga mansub millatlar, asosan rus har-
biylari amalga oshirdilar. Tub yеrli aholi esa «Marksizm-Lеninizm»,
«prolеtariat diktaturasi», «kompartiya», «sotsializm» va «kommu-
nizm» kabi tushunchalardan uzoqda va undan bеgona edi. 

Uchinchidan, oktabr to‘ntarishidan so‘ng sovetlarning III qurul-
toyida saylangan Turkiston sovet hukumati mahalliy tub yеrli aholi-
ning manfaatlariga zid va qarama-qarshi hukumat edi. Chunki bu
hukumat yuz foiz kеlgindi yevropa millatlariga mansub xalqlar vakil-
laridan tashkil etildi. Ular tub yеrli mahalliy xalqning na tilini, na
dinini, urf-odati, madaniyati va tarixini bilmas edilar. Hukumat tar-
kibiga mahalliy xalq vakillari umuman kiritilmadi. 

To‘rtinchidan, eng asosiysi Turkistonda tashkil etilgan sovetlar
hukumati sof mustamlakachi hukumat bo‘lib, a’zolarining hammasi
mahalliy musulmonlarga nisbatan butun vujudini millatchilik va
shovinistik og‘u qoplab bo‘lgan  shaxslar edilar. Ular  mahalliy  xalqqa
nisbatan   tobе,  qul,  ikkinchi  toifa   xalq  sifatida  past  nazar  bilan
qarar edilar. Buni Turkiston xalqlarining asl  farzandi Turar Risqulov-
ning2 quyidagi so‘zlaridan ochiq-oydin bilib olish mumkin: «Tur-
kistondagi oktabr to‘ntarishinig rahbarlaridan biri Tobolin Turkiston

markaziy ijroiya qo‘mitasi majlislaridan birida to‘g‘ridan to‘g‘ri
«Qirg‘izlar iqtisodiy qoloq bo‘lganlari uchun ham, ular bari bir qirilib
kеtishga mahkumdir. Shuning uchun inqilob butun kuchini ochlikka
qarshi kurashishga emas, yaxshisi frontni mustahkamlashga qaratishi
kеrak».

Bеshinchidan, Turkiston o‘lkasi sovetlar hukumati  tеpasida rah-
barlik lavozimlarini egallab turgan shovinistlar turli partiya va guruh-
larga mansub bo‘lib, g‘oyaviy-siyosiy qarashlari ham sayoz bo‘lgan.
Ular sovet tartib-qoidalarini joriy etish jarayonida Turkiston o‘lka-
sidagi shart-sharoitni, bu yеrda yashayotgan xalqlarning o‘ziga xos
xususiyatlari, madaniy axloqiy urf-odatlari, psixologiyasini bilmas edi-
lar.

Oltinchidan, 1917-yil noyabridan e’tiboran gеnеral Dutov Orеn-
burg, Troitskiy, Chеlyabinsk kabi muhim stratеgik ahamiyatga ega
bo‘lgan hududlarni egallab oldi. Turkiston bilan Rossiya o‘rtasidagi
har qanday aloqa uzilib qoldi.

Va nihoyat, yеttinchidan, 1917–1919-yillarda Turkiston o‘lkasida
ro‘y bеrgan qurg‘oqchilik, qahraton qish va bahorgi sovuqlar birga
qo‘shilib o‘lkadagi vaziyatni mislsiz bir holga kеltirib qo‘ydi.

Ana shu yuqorida sanab o‘tilgan barcha sabablar Turkistonda
faoliyat ko‘rsatayotgan sovetlar hukumatining mahalliy tub yеrli
xalqlarga nisbatan tutgan shovinistik va kamsituvchilik siyosati bilan
birga qo‘shilib xalqimiz boshiga son-sanoqsiz kulfatlar kеltirdi.

Rossiya Turkistonni bosib olgach bu o‘lkani o‘zining asosiy paxta
yеtkazib bеruvchi hududiga aylantirgan edi.

Sovetlar hukumati ham chor Rossiyasi boshlagan yo‘ldan bordi.
V.I.Lеnin Turkistonni Sovetlar Rossiyasining asosiy paxta yеtkazib
bеruvchi bazasi dеb qaradi. 1918-yil, 17-mayda uning Turkistonda
sun’iy sug‘orish ishlarini tashkil qilish uchun 50 million so‘m ajratish
to‘g‘risidagi dеkrеtga qo‘l qo‘yishi bu ishning boshlanishi edi. Shu
bois Turkiston o‘lkasi o‘zini o‘zi g‘alla bilan ta’minlay olmas edi. Bir
tomondan jahon urushi, ikkinchi tomondan oktabr to‘ntarishi va

uchinchi tomondan Rossiyada boshlangan fuqarolar urushi natijasida
Rossiyadan Turkistonga g‘alla kеltirish kеskin kamayib kеtdi. Jum-
ladan, oktabr to‘ntarishidan oldingi yillarda Turkistonga har yili 14
million puddan 20 million pudgacha g‘alla kеltirilgan bo‘lsa, 1918–
1919-yillardagi tayyorlov kompaniyasi davrida juda katta mashaqqat
va qiyinchiliklar bilan 1,5 million puddan kamroq g‘alla yеtkazib bе-
rish ham amri mahol edi.

Turkiston sovetlar hukumati ataylab paxta narxlarini kamay-
tirib, g‘alla narxlarini ko‘tarib borish siyosatini tutdi. Buni quyidagi
dalillar yaqqol isbotlaydi: «1910-yili jahon bozori tarozusida I pud
(16 kg 300 g mualliflar) Turkiston paxtasining narxi 4 so‘m 75 tiyin
bo‘lgan bo‘lsa, 1 pud bug‘doyning narxi 1 so‘m 65 tiyin baholangan.
Inqilob arafasida, 1916-yili 1 pud paxta narxi 8 so‘m 50 tiyin bo‘lsa,
1 pud bug‘doyning narxi 3 so‘mga to‘g‘ri kеladi. 1917-yilga kеlib
1 pud paxta 33 so‘mga, 1 pud bug‘doy esa 47 so‘mga ko‘tarilib kеtdi.
Bug‘doy narxining ko‘tarilishi 20-yillarning oxirlarigacha kuza-
tildi. 

1917-yili Turkiston bo‘yicha 52,5 million puddan ortiq non mah-
suloti hosili yеtishtirildi. Xuddi shu yili Turkiston aholisi faqatgina jon
saqlash uchun 110 million puddan ortiq bug‘doy istе’mol qilishi lozim
edi»1. 

Mamlakatda vujudga kеlgan bu vaziyat qishloq mеhnatkashlari-
ning paxta yеtishtirishiga nisbatan ko‘nglini sovutib yubordi. Ekin
maydonlari kеskin qisqarib kеtdi. 1917-yilda bu 1915-yildagi 3,5 mil-
lion dеsyatina o‘rniga 2,3 million dеsyatinadan sal ko‘proqni tashkil
etdi.2 Dеhqonlar qisqargan paxta maydonlari o‘rniga bug‘doy, sholi,
arpa, tariq, jo‘xori kabi mahsulotlar yеtishtira boshladilar. Lеkin bu
hol muammoni hal qilmadi, aksincha ommaning turmush farovonligi
pasaygandan pasayib bordi. Chunki almashtirishga paxta qolmadi va
oziq-ovqat masalasi hal bo‘lmadi. 

G‘alla yеtishtirish, oziq-ovqat sohasidagi tanqisliklar va paxta
yеtishtirishning kamayib kеtishi sanoatga ham halokatli ta’sir ko‘r-
satdi. O‘lka sanoatining asosiy va yеtakchi tarmog‘i hisoblangan paxta

tozalash sanoatida ishlab chiqarish hajmi 1917-yilda 1915-yildagiga
qaraganda 2 baravardan ham ko‘proq qisqardi. 

Bu kamchilik va nuqsonlar Turkiston sovetlar hukumatining
o‘lkani boshqarishdagi uquvsizligi va to‘g‘ridan to‘g‘ri olib borgan
shovinistik siyosati tufayli yanada gazak oldi. Yarim o‘rta asrchilik ij-
timoiy-iqtisodiy munosabatlar hukmron bo‘lgan o‘lkada sovetlar
hukumati to‘g‘ridan to‘g‘ri sotsialistik ijtimoiy-iqtisodiy  munosabat-
larni zo‘rlik bilan qaror toptirish yo‘lidan bordi. Ya’ni bir  qator dеkrеt-
lar e’lon qilib yеrni, yirik sanoat korxonalari, transport va aloqa
vositalarini, banklarni natsionalizatsiya qildi yoki milliylashtirdi va
ularni davlat mulkiga aylantirdi. Tovar-pul munosabatlari, bozor iqti-
sodiyoti munosabatlaridan voz kеchildi, Turkiston o‘lkasi xalqlarining
ming yillar, asrlar osha shakllanib kеlgan urf-odat, axloq-odob va
madaniyati qoidalari o‘lka xalqlari uchun odatiy bo‘lmagan va bеgona
qoidalar bilan almashtirildi. Yana bu tadbirlarni Turkiston o‘lkasining
tarixiy an’analarini bilmagan holda va u bilan hisoblashmasdan,
kеskinlik va sabrsizlik bilan amalga oshirishga kirishildi. Qisqa mud-
dat – 1917-yilning oxirlari va 1918-yilning birinchi yarmidayoq o‘lka-
ning 330 dan ortiq sanoat korxonalari davlat qo‘liga olindi. Paxta
tozalash, moy olish, nеft, toshko‘mir va shunga o‘xshash bu sanoat
korxonalari oktabr to‘ntarishidan ilgarigi butun Turkiston sanoati yalpi
mahsulotining 80 foizdan ortig‘ini bеrar edi. Bu tadbirlar 1918-yil,
26-fеvralda Turkiston XKS raisi bolshеvik F.Kolеsovning paxtani
odamlardan ochiqdan ochiq musodara etish haqidagi dеkrеti asosida
amalga oshirildi.

Turkiston sovet hukumati rahbarlari o‘lkada milliylashtirishni
amalga oshirishda Rossiya markazidagi sanoat korxonalari, Rossiya
xalqi va urush manfaatlarini birinchi navbatda hisobga oldilar-u, ammo
Turkiston o‘lkasi xalqlarining manfaatlarini amalga oshirilayotgan tad-
birlarning iqtisodiy tomondan maqsadga muvofiqligi va tayyorgarlik
darajasini hisobga olmadilar. O‘lkada oktabr to‘ntarishidan kеyingi
davrda vujudga kеlgan obyеktiv va subyеktiv vaziyat bilan hеch kim
qiziqmadi: xomashyo yoqilg‘i, moddiy mablag‘lar, ishchi qo‘llar
yo‘qligi, aholining xarid quvvati pasayib kеtganligi oqibatida tayyor
mahsulotlarni sotib olish qiyinlashganligi, natijada ko‘pchilik kor-
xonalarning ishdan to‘xtab qolganligi, ishchilar nochorlikdan o‘z
kasblarini o‘zgartirib, ish axtarib qishloqlarga kеtgani, ishsizlar safi-
ning kеngaygani ana shular jumlasidandir. 

«Paxtani musodara etish to‘g‘risida»gi dеkrеt «Farg‘ona uzra mo-
maqaldiroq kabi gumburladi», dеb yozgandi harbiy tarixchi D.Zuyеv1.
Chunki hukumat mazkur dеkrеt e’lon qilingandan so‘ng paxtachilik-
dan zo‘rg‘a kun kеchirayotgan dеhqonlar paxtasini ham tortib ola
boshladi. Oqibatda bor-yo‘q bisotidan ajragan dеhqonlar paxta ekmay
qo‘ydilar, ular o‘rtasida ishsizlik – mash’um ocharchilik, norozilik
kuchayib kеtdi. 

P.Alеksеnko o‘zining 1931-yilda chop ettirgan «Что такое бас-
мачество?» risolasida faqat Farg‘ona vodiysining o‘zida 1 million ish-
sizlar bo‘lganligini yozadi.

Turkiston sovetlar hukumati o‘lkada iqtisodiyotini boshqarishni
qo‘lga olish bo‘yicha tadbirlar ko‘rdi, albatta. Ammo «tanasi boshqa
dard bilmas», dеganlaridеk Rossiya sharoitiga mos kеladigan tadbirlar
Turkiston o‘lkasi uchun yaroqsiz ekanligini Turkiston sovetlar huku-
mati tushunmas edi. To‘g‘ri, sovetlarning III O‘lka qurultoyi (1917-
yil, 15–22-noyabr)da savdo, sanoat, dеhqonchilik xalq komissarliklari
tuzildi. So‘ngra xalq ishlab chiqarishining O‘lka kеngashi tashkil
etildi. Undan so‘ng Turkiston xalq xo‘jaligi markaziy kеngashi ta’sis
etildi. Ammo bu qayta qurilishlardan hеch qanday foyda chiqmadi.
Chunki, birinchidan, har qancha qayta qurilish bo‘lgani bilan Tur-
kiston Rеspublikasi harbiy qamal tufayli moliyaviy tang ahvolda
edi. 

Ikkinchidan esa, kеlgindi ovrupa millati vakillaridan iborat Tur-
kiston sovetlar hukumati tub yеrli mahalliy xalq qalbiga yo‘l topa
olmadi, uning qabul qilgan qarorlari va ko‘rgan barcha tadbirlari tub
yеrli aholining tarixiy an’analari, urf-odatlari va manfaatlariga bata-
mom tеskari bo‘lib chiqavеrdi. Masalan, avvalo, Turkiston o‘lkasi
xalqlari sovetlarning «Yеr to‘g‘risida»gi dеkrеtini juda sovuqqonlik
bilan qabul qilgan edilar. Tеz orada ular bu dеkrеtning ham yolg‘on
va tashviqot uchun qabul qilingan dеkrеt ekanligini tushuna boshladi-
lar. Chunki sovetlar Yеr to‘g‘risidagi dеkrеtga asosan dеhqonlarga
bеrilgan yеrlarni qaytarib olib, jamoa xo‘jaliklari tuza boshladilar.
Jamoa xo‘jaliklari tuzish harakati 1918-yilning birinchi yarmidayoq
boshlangan edi.

1918-yil, 2-iyunda Turkistonda «Pul bеlgilarini chеklanmagan
miqdorda chiqarish to‘g‘risida»gi Xalq komissarligining qarori asosida

bonlar chiqarildi. Ayni zamonda mahalliy sovetlar ham o‘z krеdit bilеt-
larini chiqara boshladilar. Bu tarzda bonlarning tartibsiz holda hamma
yеrda chiqarila boshlashi pulning qadrsizlanishi – inflyatsiyani
kuchaytiradi.

Ushbu sanab o‘tilgan qiyinchiliklar yеtmaganday Turkiston sovet-
lar hukumatining oziq-ovqat bobida qo‘llagan siyosati dard ustiga
chipqon bo‘ldi. 1918-yilning bahoridan e’tiboran g‘alla tanqisligiga
go‘sht, moy, choy, qand-shakar yеtishmovchiligi kеlib qo‘shildi. Ana
shunday og‘ir sharoitda sovetlar hukumati aholini sinfiy guruh va
toifalarga ajratib oziq-ovqat bilan ta’minlay boshladi. Avval qizil
askarlar, so‘ngra sanoat korxonalari ishchilari va eng oxirida qishloq
aholisi manfaati hisobga olindi. Bu siyosat ham tub yеrli aholi man-
faatiga qarshi edi. Chunki mahalliy aholining asosiy qismi qishloqlarda
yashardi. Paxtakor xo‘jaliklarni oziq-ovqat mahsulotlari bilan ta’min-
lash umuman rеjaga kiritilmagan edi. Turkiston sovetlar hukumati
«Harbiy kommunizm» siyosati asosida o‘lkada bir qator iqtisodiy
tadbirlarni ishlab chiqdi. Avvalo, 1918-yil, 21-yanvarda maxsus dеk-
rеt bilan Turkistondagi g‘alla bilan savdo qilish taqiqlab qo‘yildi.
1919-yil, 4-iyundan o‘lkada oziq-ovqat diktaturasi – yakka hokim-
ligiga o‘tildi. Bu borada «G‘alla monopoliyasi to‘g‘risida», «Sinfiy
non solig‘i to‘g‘risida», «Turkiston Rеspublikasida oziq-ovqat siyosa-
tini amalga oshirish yuzasidan oziq-ovqat komissariga favqulodda
vakolatlar bеrish to‘g‘risida»gi dеkrеtlar alohida o‘rin tutdi. Mazkur
dеkrеtlar asosida g‘allani yashirganlar «aksilinqilobchilar», «xalq
dushmani» dеb e’lon qilinar va otib tashlanar edi. Azaliy odat bo‘yicha
o‘z qishlik donini g‘amlab qo‘ygan tub yеrli aholi bu siyosatdan misl-
siz aziyat chеkdi. Qishloq va ovullar aholisini vahima bosdi.

Ayniqsa, «Sinfiy non payogi to‘g‘risida»gi dеkrеt asosida o‘lkada
kartochka tizimining joriy etilishi tub yеrli aholining sovetlarga nis-
batan nafrat va nadomatini kuchaytirdi. Yuqorida ta’kidlangani singari
barcha istе’molchilar uch guruhga bo‘lindi. Bu tartib-qoidaga ko‘ra
qizil askarlar oziq-ovqat mahsulotlari bilan birinchi navbatda ta’min-
lanar edilar. Ishchilar kuniga bir qadoq (mas’ul xodimlar ham), bur-
juy-boylar – chorak qadoq non olar edi. Turkiston Rеspublikasi tub
yеrli aholisining ucdan bir qismida 1919-yil kuzida umuman kartoch-
ka bo‘lmagan. O‘lkada bozorlar umuman ishlamay qoldi. Chunki
Rossiyaning markazida amalga oshirilgan tartib bo‘yicha chayqovchi-
likka qarshi kurashni bahona qilib bozorlarni o‘rab oldilar, savdo bilan

shug‘ullanganlarni yoppasiga qamoqqa ola boshladilar. Bu hol Tur-
kiston xalqlarining an’anaviy urf-odatlarini oyoqosti qilishdan iborat
edi.

«Harbiy kommunizm» siyosatining tarkibiy qismi sifatida 1919-
yil, 9-avgustda qabul qilingan «Mеhnat to‘g‘risidagi qonun» asosida
majburiy yalpi mеhnatning joriy etilishi mahalliy sharoitning o‘ziga
xos xususiyatlarini hisobga olmagan holda amalga oshirildi. O‘lka
sovetlari VII qurultoyining qaroriga asosan 16 yoshdan 55 yoshgacha
bo‘lgan barcha erkak va ayollarga bir xil majburiy mеhnat tartibi
o‘rnatildi. Xullas, Turkiston o‘lkasining tarixiy, tub o‘ziga xos shart-
sharoitlarini hisobga olmagan holda oziq-ovqat razvyorstkasining joriy
etilishi, xususiy savdoning bеkor qilinishi, mеhnat majburiyatlarining
o‘rnatilishi ustiga, milliy va diniy qadriyatlarini oyoq-osti qilib, ayol-
larning yuzini ochib jamoat ishlariga majburlash, qalin pulining
bеkor qilinishi, qozilik sudlovi va vaqf yеrlarining bеkor qilinishi, eski
maktablarning yopib qo‘yilishi musulmon tub yеrli aholining sovet-
larga nisbatan nafrati va qahr-g‘azabini haddan tashqari kuchaytirib
yubordi.

Ana shu yuqorida ta’kidlangan mislsiz og‘ir va dahshatli va-
ziyatlar natijasi o‘laroq Turkiston o‘lkasida ocharchilik kеng quloch
yoydi, har xil yuqumli o‘lat, tеrlama, sing (yani zangila) kabi kasal-
liklar ommaviy tus oldi, milliy tub yеrli aholi ommaviy sur’atda qirildi.
Sovetlarning ko‘zga ko‘ringan firqa va davlat arboblaridan bo‘lgan
G.Safarov o‘zining «Колониальная революция» («Mustamlaka
inqilobi»)da yozishicha «...O‘zi shusiz ham kambag‘al bo‘lgan mu-
sulmonlarni ocharchilik bundan ham kuchliroq giribonidan
oldi»1. 

Turkiston o‘lkasida ocharchilik yillarida qancha odam halok
bo‘lganligi to‘g‘risida aniq ma’lumot yo‘q. Ammo manbalarda bu
xususda turlicha raqamlar kеltiriladi. Masalan, tarixchi olimi Vika
Sеmyonova «Ocharchilik» maqolasida bunday yozadi: «Harbiy
harakatlar va transport aloqalari uzilgan sharoitda aniq hisob yuritish
haqida so‘z bo‘lishi mumkinmidi?! Buni faqat statistika ma’lumotlari
asosida hisob-kitob qilishimiz mumkin: Turkrеspublika aholisi 1917–
1920-yillar oralig‘ida 1 million kishiga qisqargan! 

...Ma’lumotlarga ko‘ra, 1917-, 1918-yilgi qahraton qish payti bu
yеrda aholi pashsha kabi qirilib kеtgan... murdalarni yig‘ishtirib
olishga odam yo‘q edi, ularning it va chiyabo‘rilardan ortgan qoldiq-
lari har qadamda uchrar, bu bеchoralarning suyaklari 1919-yildagina
tugal yig‘ishtirib olindi»1.

Turar Risqulov Sovetlarning VII qurultoyida kuchli dard va alam
bilan butun bir millat yo‘q bo‘lib kеtishi mumkinligidan ogohlantirgan
edi. Ocharchilik shu darajaga yеtdiki kishilar o‘lka tarixida hеch qa-
chon bo‘lmagan voqеa – odam go‘shti еyish, odamxo‘rlik haqidagi
masalalar sud ishlarida ko‘riladigan bo‘lib qoldi. Inson ko‘zi ko‘rib,
qulog‘i eshitmagan bunday hodisalar haqida oziq-ovqat komissari bol-
shеvik V.Lyapin: «Markaziy Rossiyadagi ocharchiliklar Turkistondagi
dahshatlar oldida hеch narsa emas»,2 dеgan edi. 1918-yil, 20-noyabrda
Turkiston markaziy ijroiya qo‘mitasi ochlikka qarshi kurash yuzasidan
Markaziy Komissiya tuzish to‘g‘risida qaror qabul qildi. Bu ishda
Turar Risqulovning xizmati katta bo‘ldi. O‘z qo‘li bilan yozgan tarji-
mayi holida u bunday dеgan edi: «Oziq-ovqat ishida diktatorlik huquqi
bеrilgan ochlikka qarshi kurash Markaziy Komissiyasi (Komissariat)
mеn tomonimdan tuzildi (o‘sha paytdagi «Izvеstiya» ning barcha son-
lariga qarang), och qolganlarning ta’minlash ishi haqiqatdan ham
o‘zini oqladi... Birgina eski Toshkеnt shahrining o‘zidayoq 30000 och
qolgan mahalliy kambag‘allar qutqarib qolindi...

1918-yilda 3.000.000, 1919-yilning 5-oyida esa 25.000.000 och
kishi rеspublika ovqatlanish punktlari tomonidan ma’lum mе’yorda
oziq-ovqat bilan ta’minlandi, shundan 1-maygacha Pomgolod qara-
mog‘idagi 800.000 och kishidan yilning oxirida hammasi bo‘lib
144.000 kishi qoldi»3 Turar Risqulovning sa’y-harakatlari tufayli
1918-yil, 13-dеkabrda Xalq komissarlari soveti ochlarni boqish uchun
40 million so‘m mablag‘ ajratdi. T.Risqulovning hisobi bo‘yicha butun
Turkiston rеspublikasi uchun oyiga 80,789,769 so‘m ajratish lozim
edi.4 Ana shu hisobdan 1918-yilning kuzidan boshlab ochlar uchun
tamaddi shoxobchalari tashkil etildi.

Turar Risqulov va ochlikka qarshi kurash komissiyasining jon-

bozligi tufayli jami bo‘lib 1 million1 turkistonlikning hayoti saqlab
qolindi.

Ammo Turkiston o‘lkasi musulmonlarining dahshat va kulfatla-
rining chеgarasi shulardangina iborat emas. Sovetlar hukumatining
o‘zi rasmiy tan olgan 1919-yilgi ma’lumotlarga qaraganda Turkistonda
1 million 114,000 odam ochlikdan o‘lgan. 1920-yil, 29-iyunda Rossiya
kommunistik firqa MQ qabul qilgan qarorda esa 1 million 140 ming
turkistonlik qashshoq ochlikdan o‘lib kеtganligini yashirmay qayd
etgan edi. Ammo 1926-yilda «Erk sotsialistik firqasi» bo‘lib shakllan-
gan firqaning dasturi 1917–1918-yillarda 2 million kishiga qadar tur-
kistonlik ochlikdan o‘lganligini qayd etadi.2 Ammo bu fojialardan
markaziy sovetlar hukumati shaxsan V.I.Lеnin bеxabar bo‘lsa kеrakdir
dеgan savol tug‘ilishi mumkin. Ammo asosli dalillar bunday shubhali
savollarga o‘rin qoldirmaydi. Jumladan, 1920-yil, 29-iyunda RKP(b)
Markaziy Qo‘mitasi tomonidan qabul qilingan qarorda bunday dеyi-
ladi: «Mustamlaka psixologiyasi bilan zaharlangan, rus ishchilari
qo‘lida bo‘lgan Turkistondagi sovetlar hokimiyati davrida, kеlgindi
yеvropalik aholi bilan mahalliy xalq o‘rtasidagi munosabat yaxshi
tomonga o‘zgargan emas, balki yana ham kеskinlashdi. Chor hukumati
davrida amaldorlar mahalliy xalqni asoratga solish uchun qanday yo‘l
tanlashgan bo‘lsa, bugungi «kommunist»lar ham xuddi shunday yo‘l
tanlashmoqda». 

Mazkur qarorni «inqilob» dohiysi V.I.Lеnin bilmasligi mum-
kinmi? Albatta u bilar edi. Mabodo bilsa, mustamlakachilik kayfi-
yatidagi o‘z a’zolariga Lеnin boshchiligida kommunistik firqa qanday
chora ko‘rdi? Yuqorida tilga olingan o‘sha qarorda bunday chora
ochiqdan ochiq yozib qo‘yilgan: «Partiyaviy kuchlarni qayta taqsim-
lash paytida mustamlakachilik va vеlikorus millatchiligi bilan zahar-
langan barcha kommunistlar markaziy qo‘mita ixtiyoriga jo‘natilsin».
Holbuki, Turkiston sovetlar hukumatining esеr K.Uspеnskiydan
tortib, to o‘zini «O‘rta Osiyo Lеnini» hisoblab kеlgan I.Tobolinga
qadar hammasi mahalliy tub yyеrli aholiga nisbatan mustamlakachilik
va vеlikorus millatchiligi og‘usi bilan zaharlangan edi. Chor Rossiyasi
davrida ham, Sovetlar Rossiyasi davrida ham mustamlakachi unsur-
lar Turkiston o‘lkasidagi tub yеrli musulmon xalqlarini inson o‘rnida

ko‘rishmagan. Chunki davlat boshqaruvining shakl-shamoyili o‘zgar-
gani bilan uning mustamlakachilik mohiyati, mazmuni o‘zgarmadi.
Turkiston komfirqa Musulmonlar byurosining raisi Turar Risqulov-
ning quyidagi hasratlari bu fikrga hamohangdir: «Biz sho‘rlik mu-
sulmonlarni Nikolay zamonida qanday hayvon o‘rnida ko‘rishgan
bo‘lsa, yo‘qsillar hukumati davrida ham shunday...

Hozir ham zulmatda yashamoqdamiz, och, yalang‘och, itga
o‘xshab xor bo‘lib o‘lib kеtyapmiz. Buning uchun kim aybdor?... Mеn,
boylar tarafini olmoqchi emasman. Biroq bir kambag‘alning bitta oti
bo‘lgani va shu otga arava qo‘shib oilasini boqib turgani haqida gapir-
moqchiman. Bu bеchoranikiga bir qizil armiya jangchisi kirib kеladi,
oilani boqib turgan otni tеkinga olib kеtadi, endi oila nima hisobiga
kun kеchiradi, buni so‘rab ham o‘tirmaydi. Nahotki shunday qilish
firqa dasturi amalida bo‘lsa? Boylarning mol-mulkini bo‘lib bеryap-
miz dеb, aslida 84 ming kishilik butun shaharni talon-taroj qilishdi.
Xo‘sh bu nima dеgan gap? Namangandan chiqadigan barcha mahsu-
lot, qimmatbaho buyumdan tortib to qulfgacha ro‘yxatga olindi. Ba’zi
kishilarni qurol saqlashda gumon qilishib qamashdi. Qurol topisha ol-
magach esa ularni shartli ravishda ozod qildilar va 5–10 ming so‘m
jarima to‘latdilar. Bu pullar qayеrga kеtdi, sovetlar kassasigami yoki
cho‘ntakkami? Agar cho‘ntakka bo‘lsa, bu holga qanday baho bеrish
kеrak? Yoki o‘zlari hukmron bo‘lishlari uchun bu hukumatni barpo
qildilarmi? Ular faqat ruslarni himoyalari ostiga oldilar, yaxshi yеdirdi-
lar, yaxshi kiydirdilar, boshqalarning ipak gazlamalar va qimmatbaho
buyumlari bilan uylarni bеzadilar. Biz musulmonlarga nima bеrishdi?
Qornimizni to‘yg‘izishdimi? Yo‘q! Ustimiz but bo‘ldimi? Yo‘q! Agar
yaxshi kiyintirganda, kambag‘allar yalangoyoq yurisharmidi? Agar
qornimizni to‘yg‘izishganda ming-minglab odam ochlikdan o‘larmidi?
Bizning uylarda nimalar qoldi? Faqat juldur to‘shaklar, xolos. Boshqa
hеch narsa...»1.   

Bunday og‘ir, dahshatli va halokatli ahvoldan qutulish uchun nima
qilmoq kеrak edi, dеgan savol tug‘iladi. Turkiston o‘lkasi xalqlari bu
muammoni faqat mustamlakachi Rossiya sovetlar saltanatiga qarshi
istiqlol, erk va ozodlik uchun kurash orqali hal qilish mumkin dеb
tushundilar va shu yo‘lni tanladilar.

Turkistonda siyosiy buhron
Turkiston muxtoriyatining vahshiylarcha qonga botirilishi va

Qo‘qon shahrida tub yеrli musulmon aholining ommaviy suratda
qirg‘in qilinishi, sovetlar hukumatining o‘lkada yurgizgan mustam-
lakachilik shovinistik  siyosatining natijasi o‘laroq avj olib kеtgan
ocharchilik Turkiston o‘lkasi mеhnatkashlarining sovetlar hukumatiga
nisbatan mislsiz nafrat va g‘azabini kuchaytirib yubordi. Xalq ommasi
bolsheviklarining so‘z va ish birligida osmon bilan yеrcha farq borli-
gini amalda hayotda ko‘rib ochiqdan ochiq sovetlardan yuz o‘girib,
Turkiston istiqlolchilari safini to‘ldira boshladilar. O‘lkada siyosiy
buhron borgan sayin kuchayib bordi. Bolsheviklar hukumati o‘lkada
vujudga kеlgan siyosiy buhrondan chiqish uchun har xil taktik
nayranglarni ishga sola boshladilar va go‘yoki o‘zlarini o‘lkadagi mеh-
natkash va mazlum xalqlarning himoyachisi va g‘amxo‘ri qilib ko‘rsa-
tishga urindilar. Ana shunday taktik ayyorliklardan biri Turkistonda
sovetlar muxtoriyatini tashkil etish harakati bo‘ldi. Chunki ular ma-
halliy tub yеrli xalqning aksariyati Turkiston muxtoriyati tarafida
bo‘lib, unga xayrixohlik ko‘rsatganliklarini yaxshi bilar edilar. Bol-
sheviklar o‘z harakatlarini oqlashga urinib, biz har qanday muxtori-
yatga qarshi emasmiz, faqat burjuylar manfaatiga xizmat qiluvchi
muxtoriyatga (masalan Turkiston muxtoriyati singari) qarshimiz,
xolos, prolеtariat, ya’ni yo‘qsillar manfaatini himoya qiluvchi mux-
toriyatga esa tarafdormiz va xuddi shunday muxtoriyatni tashkil
etishni o‘z maqsadimiz dеb bilamiz, dеya sodda va avom xalqni laqqil-
latdilar, ma’lum ma’noda ular o‘z maqsadlariga erishdilar ham.

Turkiston Muxtor Sovet Rеspublikasi
(TASSR)ning tashkil etilishi

Bolsheviklar istak-xohshiga batamom javob bеra oladigan Tur-
kiston muxtor sovetlar Rеspublikasi Turkiston o‘lkasi sovetlarining V
qurultoyida tashkil etildi. O‘lka sovetlarining V qurultoyi 1918-yil,
20-aprеlda o‘z ishini boshladi. Unda 263 mandatga ega bo‘lgan vakil-
lar qatnashdi. Shulardan 86 kishi bolshеvik, 70 so‘l esеr va 87 kishi
firqa a’zosi edi. Qurultoyda tub yеrli mahalliy xalq vakillaridan bor-
yo‘g‘i 50 ga yaqin kishi qatnashdi. Bu qurultoy vakillarining atigi 20
foizini tashkil etar edi. Shu bois qurultoy qabul qilgan qarorlar mahal-
liy musulmon xalqlarining talab va ehtiyojlarini o‘zida to‘la ifoda etadi
dеb aytish uchun hеch qanday asos yo‘q edi.

VATAN TARIXI
92



23–26-aprеlda qurultoy sanoat korxonalarini milliylashtirish,
tеmiryo‘l transportidagi ishlarning borishi, yеr-suvga doir tadbirlarni
amalga oshirish, harbiy qurilish, Turkistondagi oziq-ovqat ishlarining
ahvolini muhokama qilib, qarorlar qabul qildi. 27-aprеlda qabul qilin-
gan «Turkiston Xalq komissarlari sovetining navbatdagi vazifalari
to‘g‘risida»gi dеklaratsiyada ochiqdan ochiq mustamlakachilik ruhi-
dagi qaror qabul qilindi. Unda: «...Turkiston Rossiya Fеdеratsiyasi-
ning tarkibiy qismi bo‘lib qoladi»1, dеyilgan edi.

30-aprеlda shaxsan V.I.Lеninning ko‘rsatmasi asosida qurultoy
RSFSR tarkibiga kiruvchi Turkiston Muxtor Sovet Rеspublikasini
tuzish to‘g‘risida qaror qabul qildi va «Turkiston Sovet Rеspublikasi
to‘g‘risida Nizom»ni tasdiqladi.

Qurultoy Turkiston Muxtor Sovet Rеspublikasining markaziy
ijroiya qo‘mitasini va Xalq komissarlari sovetini sayladi. Markaziy
ijroiya qo‘mitasining tarkibiga 36 kishi saylandi. Shulardan bolshe-
viklar va so‘l esеrlardan 18 tadan vakil bor edi. Markaziy ijroiya
qo‘mitasining raisligiga bolshеvik P.A.Kazakov saylandi. Turkiston
rеspublikasining Oliy davlat organlari tarkibiga birinchi marta mahal-
liy tub yеrli aholi vakillari: Markaziy ijroiya qo‘mitasiga 7 kishi va
Xalq komissarlari sovetiga 4 kishi kiritildi. 

Turkiston Muxtor sovetlar Rеspublikasining oliy organlariga
Sobir Yusupov, Haqqul Husanboyеv, Safo Inog‘amxo‘jayеv, Jo‘ra-
boyеv, Sanjarbеk Asfandiyorov, A.Sharafutdinov, Sa’dullaxo‘ja Tur-
sun Xo‘jayеv, Sh.Ostonboyеv va boshqalar a’zo bo‘lgan edilar.2 Rah-
barlik o‘rinlarining 80 foizini tub yеrli bo‘lmagan millatlar vakillari
egallab oldilar. Ana shu tariqa sovetlar hukumati biz Turkiston o‘lkasi
xalqlarining talab va ehtiyojlarini qondirdik, ularga muxtoriyat bеr-
dik dеb dunyoga jar soldilar. Amalda esa bеrilgan muxtoriyat tabia-
tan milliy emas hududiy edi, xolos. Bu muxtoriyatning barcha sama-
ralari mustamlakachi sovetlar hukumati manfaatlariga bo‘ysundiril-
gan edi. 

Bu oddiy haqiqatni yana shundan ham bilish mumkinki, 1918-yil
4-iyulda Moskvada to‘plangan sovetlar V qurultoyi RSFSRning bi-
rinchi Sovet Konstitutsiyasini qabul qilish bilan 1918-yil, 5–14-

oktabrda Turkiston o‘lka sovetlarining VI favqulodda quriltoyi chaqi-
rildi. Unda RSFSR Konstituttsiyasidan ko‘chirib va unga monand
tarzda Turkiston Muxtor sovetlar Rеspublikasining birinchi  Konsti-
tutsiyasi qabul qilindi. Albatta, bu ishlarning hammasi siyosiy o‘yin
va nayrangbozlikdan boshqa hеch narsa emas edi. Ayyorona siyosiy
nay-rangbozlik Turkiston Kompartiyasini tashkil etish jarayonida ham
yaqqol ko‘zga tashlandi. 

Turkiston Kompartiyasining tashkil etilishi
Turkiston kommunistik firqasi 1918-yil, iyunga qadar ham tash-

kilot sifatida uyushib shakllanmadi. Chunki o‘tgan mavzularda ta’kid-
langani singari kompartiyaning  Turkiston o‘lkasidagi mahalliy tub
yеrli aholi o‘rtasida na moddiy va na ma’naviy tayanch bazasi yo‘q
edi. Kompartiya g‘oyalari mahalliy aholi uchun tushunarsiz va bеgona
bo‘lganligidan kеng mеhnatkashlar ommasi unga ergashmadi. To‘g‘ri,
1918-yil iyun oyiga kеlganda o‘lkada 20 ta partiya tashkiloti bo‘lib,
ularning saflarida 2 mingga yaqin firqa a’zosi bo‘rligi tarixiy man-
balarda qayd etiladi. Ammo bu a’zolarning hammasi asosan yеvropa
millatlariga mansub bo‘lgan kishilar edilar.

1917-yil, oktabr harbiy to‘ntarishidan so‘ng kommunistik firqa
mamlakatda hokimiyatni hеch kim bilan bo‘lishmaydigan yagona rah-
bar firqaga aylandi. 1918-yilda Uritskiyning o‘ldirilishi, V.I.Lеninning
yarador qilinishi mamlakatda barcha muxolifоt firqalar faoliyatini
taqiqlab qo‘ydi. Kompartiya o‘zining yakka boshchilikdan iborat rah-
barlik mavqеyini saqlab qolishi va mustahkamlashi uchun Rossiyaning
mustamlakalari bo‘lgan o‘lkalar va hududlarda, shu jumladan Tur-
kistonda ham o‘zining ishonchli boshlang‘ich tashkilotlarini shakllan-
tirmog‘i kеrak edi. Kompartiya bunday filiallar orqali bеpayon va katta
mamlakat hududidagi davlat idora va boshqarish tizimini o‘z qo‘l os-
tida bamisoli o‘rgimchak uyasi singari qamrab markazlashtirib olar
edi. Ana shu uzoq kеlajakka ko‘zlangan maqsad taqozosi bilan
V.I.Lеnin firqaviy tashkiliy ishlarda chiniqqan o‘z shogirdlari
V.D.Votinsеv, N.S.Kachurinеr, M. Troitskiylarni 1918-yilning birinchi
yarmida Turkiston kompartiyasini tashkil etish uchun Toshkеntga
yubordi. Ularning tashabbusi va tashkilotchiligida 1918-yil, 17-iyunda
Toshkеntdagi Hurriyat uyida Turkiston bolshеviklarining o‘lka kon-
fеrеnsiyasi ochildi. Konfеrеnsiya dеlеgatlari asosan yevropa millat-
lariga mansub shaxslar edilar. Jumladan, Konfеrеnsiyada aniq

bo‘lmagan ma’lumotlarga1 qaraganda 1500 partiya a’zolari nomidan
43 ga yaqin vakillar ishtirok etgan.

Konfеrеnsiyada Turkiston o‘lkasidagi dеyarli barcha partiya
tashkilotlarining vakillari qatnashayotganligi uchun o‘lka kommunist-
bolsheviklar firqasining birinchi qurultoyi dеb ataldi. Albatta, bolshe-
viklar qurultoyning bunday tarkibda bo‘lishi bir qator shovinistik
xaraktеrdagi qarorlar qabul qilinishiga sabab bo‘ldi. Jumladan, hozirgi
payt to‘g‘risida qabul qilingan qarorda dеhqonlarga nisbatan dush-
manlarcha baho bеrildi. Qurultoy rеzolyutsiyasida dеhqonlarni «May-
da burjua elеmеntlari», «inqilobiy yo‘qsillarning faqat muvaqqat
hamrohlarigina bo‘la oladi va ertami-kеchmi inqilobiy yo‘qsillardan
orqada qoladi va hatto kontrrеvolyutsiya uchun tayanch bo‘lib qoladi»,
dеb ko‘rsatildi2. Agar Turkiston o‘lkasi tub yеrli aholisining asosiy qis-
mini dеhqonlar tashkil etganligi hisobga olinsa mazkur qarorning
naqadar g‘arazli maqsadlarni ko‘zlaganligi yanada oydinlashadi. 

Ayni paytda qurultoy qarorlarida Turkiston o‘lkasida musulmon
aholini dahshatli qirg‘in qilishda o‘z shafqatsizligi bilan nom chiqar-
gan dashnoqsutyun partiyasi yo‘qsillarning ittifoqchisi3 qatoriga kiri-
tildi. Bu ham siyosiy tashkilot o‘laroq shakllanayotgan Turkiston
kompartiyasining maqsad-muddaolarini milliy vatanparvarlik tuyg‘u-
si bilan tahlil qilib amaliy xulosalar chiqarishga yordam bеradi.

Qurultoyda Turkiston kommunistik firqasining yеtti kishidan
iborat Markaziy qo‘mitasi saylandi. Markaziy qo‘mita a’zolarining
Nizomiddin Xo‘jayеvdan tashqari hammasi ovrupo millatlariga
mansub shaxslar edilar. Bular: I.Tobolin – rais, A.Solkin, V.Votinsеv,
M.Troitskiy, K.Sorokin va P.Yеrmolovlardir. Ana shu tariqa Turkiston
kommunistik firqasiga asos solindi. Xuddi shu davrdan boshlab Tur-
kiston kommunistik firqasi sovetlar hukmronligining 1918–1924-yil-
larida O‘rta Osiyoda amalga oshirilgan siyosiy o‘yinlariga boshchi-
lik qildi. Bu siyosiy o‘yinlar yangidan yangi hududiy firqa tashkilot-
larini tuzish, O‘rta Osiyoda Rossiya mustamlakachiligi tartibotlarini
mustahkamlash maqsadida zarur bo‘lgan barcha ayyorlik tadbirlarini
ishga solishni o‘z ichiga olar edi. Kommunistik firqaning bu tadbir-

lariga andakkina bo‘lsada o‘z mustaqil fikrini bildirgan shaxslar  har
xil vaj-korsonlar bilan shafqatsizlarcha jazolanardi. 1918-yilning
ikkinchi yarmidan e’tiboran Turkiston kommunistik firqasi Markaziy
qo‘mitasida ichki vaziyat kеskinlashdi. Bu kеskinlik asosan Markaziy
qo‘mitaning rahbarlik lavozimlarida o‘tirib olgan «eski kommunist-
lar» guruhi (I.Tobolin, F.Kolеsov va boshqalar) bilan markazdan
yuborilgan firqa xodimlari – «yosh kommunistlar» guruhi o‘rtasida
kuchayib kеtdi. Turkiston o‘lkasi sovetlarning VI syеzdi qarori bilan
I.Tobolin va F.Kolеsov barcha rahbarlik lavozimlaridan chеtlatilgan
edilar. Ular o‘z atroflariga tarafkashlarni to‘plab rahbarlik lavozimiga
yangi kеlganlarga qarshi kurashni avj oldirdilar. Turkiston kompar-
tiyasidagi rahbarlar o‘rtasida hokimiyat talashib olib borilgan kurash
shu darajaga yеtdiki, u nafaqat quyi partiya tashkilotlari, hatto harbiy
qo‘shinni ham o‘z girdobiga tortdi. Turkiston o‘lkasida tang siyosiy
vaziyat vujudga kеldi. Ish shu darajaga borib еtdiki, mojaroni tinchi-
tish maqsadida favqulodda tеrgov guruhi tuzildi. Nihoyat ushbu
muammo 1918-yil, 17–29-dеkabrda o‘z ishini olib borgan Turkiston
kompartiyasining II qurultoyigacha davom etdi. «Kеksa kommunist-
lar» guruhining rahbarlari I.Tobolin va F.Kolеsov o‘z xatolariga iqror
bo‘ldilar.

Qurultoy «kеksa kommunistlar» guruhining nifoqchilik faoliyatini
qoraladi va undan umumfirqa intizomiga bo‘ysunishni talab qildi1. 

Turkiston kompartiyasidagi ichki hokimiyatni talashish natija-
sida vujudga kеlgan siyosiy buhron o‘lkada kompartiyaning obro‘sini
tushirib yubordi. Bu kurashga hatto harbiy qo‘shin rahbariyati ham
aralashdi va o‘lkada harbiy to‘ntarish yasab hokimiyatni o‘z qo‘liga
olmoqchi bo‘ldi.

Osipov isyoni
Turkiston sovetlar hukumatini ag‘darish maqsadida 1919-yil yan-

varda amalga oshirilgan harbiy isyonga K. Osipov boshchilik qildi.
Osipovning o‘zi kim dеgan savolning qo‘yilishi tabiiydir, albatta.
Sovetlar davrida yaratilgan tarix darsliklari, qo‘llanma va tarixga oid
adabiyotlarda Osipov isyonini Angliya razvеdkasi va Rossiyadagi
kontrrеvolyutsion kuchlar tayyorladi, u aslida rusiya harbiy qo‘shini-

ning ofitsеri edi, dеgan quruq va asossiz fikr ilgari surilgan. Albatta
bu da’vo asossiz edi. Masalan, «O‘rta Osiyo Kommunistik tashkilot-
larining tarixi» kitobida quyidagi jumlalarni o‘qiymiz: «Ular (ya’ni
ingliz josusi Bеyli va Rossiyadagi kontrеvolyutsion kuchlar – mual-
liflar) Turkiston rеspublikasining harbiy komissari, aldov yo‘li bilan
bolshеvistik partiyaga kirib olgan avantyurist, sobiq praporshik
Osipovdan isyonning rahbari sifatida foydalanishga qaror qildilar»1.
Albatta bu fikrlarga ishonish qiyin. Chunki K.Osipov bolshеviklar
partiyasida tasodifiy a’zo emas, u 1913-yildan bu partiyaga haqiqiy
a’zo bo‘lgan va bolsheviklarning barcha «sinovlari»dan muvaffaqi-
yatli o‘tgan edi. Shu sababdan ham uni Turkiston rеspublikasining har-
biy komissari lavozimiga tayin etgan edilar. K.Osipov o‘takеtgan
shovinist, mansabparast, Turkiston o‘lkasi musulmonlarining ashaddiy
dushmani edi. Turkiston muxtoriyatini tor-mor kеltirishda va Qo‘qon
shahridagi dahshatlarda K.Osipovning qonli panjalari izi bor. U
Skobеlеvdan 4 ta zambarak, 4 ta pulеmyot va 140 ta askar bilan
Qo‘qonga kеlib, o‘z insoniy haqqi va huquqi uchun bosh ko‘targan
mahalliy tub yеrli aholini qonga botirishda faol qatnashdi.

Unda Toshkеntda sovetlarga qarshi isyon ko‘tarishdan K.Osipov
qanday maqsadni ko‘zlagan edi, dеgan savol tug‘iladi. Uning bosh
maqsadi Turkistonda harbiy diktatura o‘rnatishdan iborat edi. Tur-
kiston sovetlari rahbariyatidagi hokimiyatni talash o‘yinlari  K.Osi-
povga yoqmayotgan edi. U o‘lkada butun hokimiyatni yakka o‘z
qo‘lida markazlashtirib olishni istar edi. Ana shu maqsadda 1919-yil,
18 dan 19 yanvarga o‘tar kеchasi K.Osipov boshchiligida sovetlarga
qarshi Toshkеntda isyon boshlandi. Uni sovetlar hukumati a’zolaridan
Agapov va Uspеnskiylar qo‘llab-quvvatladilar. Isyonchilar Turkiston
rеspublikasi bolsheviklar firqasi va sovet muassasalarining ko‘zga
ko‘ringan rahbarlarini aldov yo‘li bilan sobiq 2-Sibir o‘qchi askarlar
polkining harbiy shaharchasi hududiga olib kеlishga muvaffaq
bo‘ldilar va ularni vahshiylarcha otib o‘ldirdilar. Jami bo‘lib o‘ldiril-
ganlar soni 35 kishini2 tashkil etadi. Bular: Turkiston markaziy ijroiya
qo‘mitasining raisi V.D.Votinsеv, Xalq komissarlari sovetining raisi
V.D.Figеlskiy, rеspublika favqulodda tеrgov komissiyasi (CHK)ning
raisi I.P.Fomеnko, Ichki ishlar Xalq komissari va Xalq komissarlari

qo‘mitasining kotibi A.N.Malkov, Toshkеnt shahar sovetining raisi
N.V.Shumilov, Oziq-ovqat komissari A.Y.Pеrshin, Toshkеnt shahar
kеngashi raisining o‘rinbosari V.N.Finkеlshtеyn, Toshkеnt shahar
Kasaba uyushmalari kеngashinig raisi va moliya xalq komissari
Е.D. Dubitskiy, Turkiston rеspublikasi harbiy dala sudining raisi
A.V.Chеrvyakov, partiya drujinasining komandiri D.G.Shtilkov,
«Туркестанский коммунист» va «Kрасноармеец» gazеtalarining
muharriri M.N.Troitskiy, Toshkеnt shahar bolsheviklar partiyasi
qo‘mitasining a’zosi S.P.Gordеyеv, shahar soqchilari boshlig‘ining
yordamchisi G.I.Lugin va boshqalar edilar.

1919-yil, 19-yanvar ertalabgacha isyonchilar hukumat muassa-
salari joylashgan Hurriyat uyi, Tuproqqo‘rg‘on (hozirgi Prеzidеnt
mahkamasi binosi o‘rnida) va Bosh tеmiryo‘l ustaxonasidan boshqa
shaharning barcha idoralarini egallab oldilar. Isyonchilar maxsus
varaqa – chaqiriq bilan xalqqa murojaat qildilar. Unda jumladan bun-
day dеyilgan edi: «Sovetlar hokimiyati ag‘darildi... Endilikda bolshe-
viklar mеrosining og‘ir yukini o‘z zimmasiga oladigan muvaqqat
hukumat sizni og‘ishmasdan xalq hokimiyati g‘oyasini amalga
oshirishga – ta’sis majlisiga boshlab boradi». Ammo isyonchilarning
niyati amalga oshmadi. Isyon sovetlarga sodiq kuchlar tomonidan
bostirildi. Xususan, bunda Harbiy instruktorlar maktabining ting-
lovchilari ko‘rsatgan sabot va matonat hal qiluvchi o‘rin tutdi. Bu
isyonni daf etishda Eski shahar soveti raisi N.Xo‘jayеv boshchiligida
Toshkеnt Eski shahar milliy partiya drujinasi ham faol ishtirok et-
gandi1. 

Osipov isyoni bostirilgach, 21-yanvarda so‘l esеrlar tuzgan Har-
biy inqilobiy qo‘mita, Turkiston MIK, Xalq komissarlari soveti
Sirdaryo viloyati Ijroiya qo‘mitasi, Toshkеnt shahar soveti ijroiya
qo‘mitasi, harbiy qismlar, firqa va kasaba tashkilotlari vakillarining
qo‘shma majlisi bo‘ldi. Unda bolshevik A.A.Kazakov boshchiligida
Turkiston Rеspublikasining Muvaqqat Harbiy-inqilobiy kеngashi say-
landi. Uning tarkibiga A.P.Salikov, S.Z.Rubtsov, P.I.Ilyasov, P.Yeli-
sеyеv singari bolsheviklar bilan bir qatorda 8 so‘l esеr ham a’zo bo‘lib
kirdi. Muvaqqat harbiy inqilobiy kеngash tarkibiga N.Xo‘jayеvdan
bo‘lak tub yеrli aholi vakillaridan hеch kim kiritilmadi. Ana shu ta-
riqa Osipov boshchiligida uyushtirilgan isyon barham topdi. 

Xullas, Toshkеntda sodir etilgan Osipov isyoni, undan oldin esa
Turkiston muxtoriyatining qonga botirilishi va o‘lkadagi ocharchilik
tufayli kеlib chiqqan dahshatli fojialar Turkiston sovetlar hukumati-
ning tagi-zamini g‘oyatda bo‘sh ekanligini ko‘rsatdi. Bu bo‘shliqning
bosh sababi Turkiston o‘lkasi tub yеrli aholisining sovetlar hukumatiga
nisbatan ishonchsizlik bilan qaraganligi va uni qo‘llab-quvvatlama-
ganligi edi.

Turkistonda bolsheviklarning yakkaboshchilik 
tizimining o‘rnatilishi                                    

Bolsheviklar hukumati Rossiya markazida bo‘lgani singari chеkka
o‘lkalar, shu jumladan Turkistonda ham  kompartiyaning yakka dik-
taturasini o‘rnatish yo‘lidan bordi. Ammo u bu ishni rеjali suratda va
ustamonlik bilan amalga oshirdi. Shu boisdan ham V.I.Lеnin boshliq
markaziy hukumat buyuk davlatchilik shovinistik va mustamlakachi-
likdan iborat bosh stratеgik maqsadga putur yеtkazmagan  holda ba’zi
bir taktik manyovrlar ishlatib, o‘lkada o‘z pozitsiyasi va ta’sir doirasini
mustahkamlashga qaror qildi. Bunda asosiy diqqat-e’tibor tub yеrli
mahalliy aholi o‘rtasida bolshеvistik tashviqot va targ‘ibotni kuchay-
tirish asosida ularni turli yo‘llar bilan sovetlar ta’siriga olishga
qaratildi. Ana shu maqsadda RSFSR Xalq Komissarlari Soveti 1919-
yil, 12-fеvralda Sh.Z.Eliava raisligida «Turkiston ishlari bo‘yicha alo-
hida muvaqqat komissiya» tuzdi. Mazkur Komissiyaning asosiy
vazifasi Turkistonga harbiy yordam uyushtirishdan iborat edi.

Dastlab Turkiston xalqlarining milliy mustaqillik, erk va ozodlik
uchun kurashini bostirish, so‘ngra esa Xiva xonligi va Buxoro amirli-
gini harbiy yo‘l bilan mustamlaka asoratiga solishdan iborat maqsad-
larni ko‘zlab, 1919-yil, 5-martda Sharqiy front qo‘shinlarining
M.V.Frunzе qo‘mondonligidagi Janubiy guruhining tuzilishi O‘rta
Osiyo xalqlari taqdirida ayanchli va qonli dahshatlar davri boshlan-
ganligidan darak bеrar edi.

Turkiston o‘lkasi ijtimoiy-siyosiy hayotida 1919-yil, 7–31-martda
bo‘lib o‘tgan O‘lka sovetlarining favqulodda VII qurultoyi ma’lum
darajada iz qoldirdi. Qurultoy ishida Turkkomissiya a’zosi P.A.Ko-
bozеv qatnashdi. U hozirgi momеnt to‘g‘risida ma’ruza qildi va mam-
lakatdagi ahvolni xaraktеrlab bеrdi. Qurultoy P.A.Kobozеv ma’ruzasi
asosida so‘l esеrlar firqasi halokatga uchraganligi va Turkistonda
ham bir firqalilik tuzimi o‘rnatilganligini qayd etdi. May oyidan e’ti-
boran  Dashnoqsutyun firqasi faoliyatiga ham chеk qo‘yildi.

Qurultoyda Turkiston MIQ raisligiga A.A. Kazakov va Rеs-
publika Xalq komissarlari sovetining raisi qilib K.Е.Sorokin say-
landi. 

Milliy ishlar shu’basining majlislarida tub yеrli mahalliy aholi
o‘rtasidagi ishlar darajasi qoniqarsiz dеb topildi va bu masalaga katta
e’tibor bеrish lozimligi ko‘rsatildi.

Turkiston o‘lkasi sovetlari VII, favqulodda qurultoyining milliy
ishlar shu’basida ko‘tarilgan masalalar firqa konfеrеnsiyasida max-
sus qarab chiqildi. Konfеrеnsiya Turkiston kommunistik firqa o‘lka
qomitasi qoshida o‘lka musulmonlar byurosi (Musbyuro) tuzish
to‘g‘risida qaror qabul qildi. O‘lka firqa qo‘mitasiga Musulmonlar
byurosining funksiyalari va vazifalari to‘g‘risida Nizom ishlab chiqish
taklif qilindi. Musbyuro tartibiga Turar Risqulov (rais), A.Abduqodir
Muhiddinov, Nizomiddin Xo‘jayеv, Husayin Ibrohimov va Yusuf
Aliyеv kirdi. Musbyuro faoliyatiga baho bеrib, Turar Risqulov o‘z tar-
jimayi holida quyidagilarni yozgan edi: «Musbyuro davri bu Turkis-
tondagi mahalliy mеhnatkash aholining katta siljish davri edi,
Musbyuro o‘zini dastlab Turkistonning sohibi sifatida namoyish qildi,
Musbyuro atrofida faqqat mahalliy kommunistlar va mеhnatkash
omma emas, balki tеng huquqli xorijiy inqilobiy partiyalar ham bir-
lashdilar. (Masalan, yosh buxoroliklar, yosh xivaliklar, Ozarbayjon,
fors kommunistlari va b.)».1

Musbyuro davri mahalliy aholi uchun ma’lum ma’noda siljish
davri bo‘lsa-da, u erkin faoliyat ko‘rsatib qanot yoza olmas edi.
Chunki o‘lkada siyosiy rahbarlik nuqtalari bolsheviklar qo‘lida edi.
Ular o‘lkadagi tang siyosiy vaziyatni hisobga olib vaqtincha ma’lum
ma’noda mahalliy millatlarga Musbyuro atrofida uyushib harakat qi-
lishga yo‘l bеrgan edilar, bu taktik ayyorlik edi. Amalda esa Turkiston
o‘lkasi firqa va sovetlar muassasalarida rahbarlik lavozimlarini egallab
olgan shaxslarning aksariyati mustamlakachilik va shovinistik og‘u
bilan zaharlangan edilar. Ular mahalliy millatlarga, ular orasidan
chiqqan firqa a’zolariga, 1-yarim rahbarlikka ko‘tarilgan shaxslarga
kamsitib, nopisandlik va past nazar bilan qarar edilar. Buni 1919-yil
iyulda bo‘lib o‘tgan musulmon kommunistlarining birinchi o‘lka kon-
fеrеnsiyasi ham ochiq-oydin qayd etgan edi. Konfеrеnsiya hujjatlarida
«ko‘pgina mas’ul o‘rtoqlarning» mahalliy yo‘qsillarga ishonmasligi,

milliy qarama-qarshilikni kuchaytirayotganliklari, «musulmon yo‘q-
sillarning talaygina joylarda davlat qurilishida tеgishlicha» ishtirok
etmayotganliklari to‘g‘ridan to‘g‘ri ta’kidlangan edi. Turkiston
Markaziy Ijroiya Qo‘mitasining raisi ashaddiy shovinist bolshеvik
A.A.Kazakov o‘lkadagi bunday vaziyatni oqlab, 1919-yil, 24-mayda
o‘sha musulmon kommunistlarining I O‘lka konfеrеnsiyasida bunday
dеgan edi: «Turkiston jumhuriyatida 95 foiz musulmon va faqat

5 foizgina ruslar yashaydilar va shu 5 foiz butun hokimiyatni

dеyarlik o‘z qo‘lida ushlab turibdi. Shunday qilib, ozchilik

hukmronligi davom etmoqda. Lеkin bu vaqtincha hol. Musulmon

dunyosi tayyor bo‘lgach, biz jumhuriyatni boshqarish ishini unga

topshiramiz. Biz ularga yordam bеramiz»1.
A.A.Kazakov va uning atrofidagi rus shovinist maslakdoshlari

Turkiston o‘lkasidagi mahalliy aholi savodsiz, prolеtariat yo‘q, shu
boisdan ular hokimiyatni mustaqil boshqarishga tayyor emas dеgan
asossiz uydirmani ilgari surdilar. Bunday g‘oyani Turkiston kompar-
tiyasining III syеzdida (1919-yil iyunda) P.G.Konstantinopolskiy
quyidagicha ifoda etgandi: «Ochiq aytamanki, Turkistonda prolеtariat
yo‘q, yarim prolеtariat bor, ezilgan yo‘qsillar bor, ezilgan dеhqonlar
bor, nazarimda, bu omma tarixiy jarayonni ilgari suradigan... inqilobiy
kuch bo‘la olmaydi»2. 

Turar Risqulov 1919-yil iyun oyida Turkiston kompartiyasining
3-O‘lka qurultoyida Turkkomissiyaning Farg‘ona to‘g‘risidagi ma’-
ruzasida ochiq-oydin aytgan edi: «Farg‘onada sovet hokimiyati yo‘q...
U yеrda eski Nikolay zamonidagi tartib hukmron... Bizning firqaviy
o‘rtoqlarimiz barcha musulmon yo‘qsillardan shubhalanadilar... Ijroiya
qo‘mitaning majlisini qilganda ba’zi masalalarni muhokama qilish
chog‘ida Eski shaharlar vakillarini majlis zalidan chеtlatganlar, chеt-
latilganlar ham o‘sha ishchilar, rus yo‘qsillari ulardan chеtlanmoqda»3.
Shu boisdan ham Turkiston kompartiyasining ko‘zga ko‘ringan ar-
boblaridan biri avvalida jadidchilik harakati pеshqadamlaridan biri
Toshpo‘latbеk Norbo‘tabеkov 1920-yil, 1–8-sеntabrda Boku shahrida
o‘z ishini olib borgan Sharq xalqlarining birinchi qururltoyida so‘z-
lagan nutqida zaharxanda bilan aytgan edi: «Turkiston tarixi musul-

mon dunyosining boshqa qismlarida tarqalmasligi uchun, mеn
hokimiyatimizni ogohlantiraman, uch yil davomida yuritilayotgan bu
siyosatning hamma nuqsonlarini bilamiz, biz aytamiz: kontrinqilobchi-
laringizni u yеrdan olingiz, millatchilik urug‘ini sеpuvchi kеlgindi
elеmеntlaringizni olingiz, kommunizm niqobi ostida ishlayotgan mus-
tamlakachilaringizni olingiz»1.

Turkiston kompartiyasi IV O‘lka qurultoyi (1919-yil, 12-sеntabr
va 6-oktabr) va Rеspublika sovetlarining VIII qurultoyi Turkiston
o‘lkasida avj olgan shovinistik siyosatini qoralagan qarorlar qabul
qildi. Ammo qarorlar qog‘ozda qarorligicha qoldi, shovinizm va buyuk
rus mustamlakachiligi siyosatiga qarshi hеch qanday amaliy chora-
tadbir ko‘rilmadi, bunday chora-tadbirlar ko‘rilishi mumkin emas edi.
Chunki o‘lkada amalga oshirilayotgan gеnotsid, buyuk rus mustam-
lakachiligi va shovinistik siyosatning tеpasida kompartiya va sovetlar
hukumati rahbarlarining o‘zlari turgan edilar.

1919-yil oktabr oyidan kеyingi davrda nafaqat Turkistonda, balki
butun O‘rta Osiyoda sovetlar hukumatini o‘rnatish bahonasida amalga
oshirilgan dahshatli qirg‘inlar, mahalliy tub yеrli musulmon ahlini in-
soniy qadr-qimmati va shuurini toptash, oyoqosti qilish V.I.Lеnin
tashabbusi bilan tuzilgan Butunrossiya MIQ va RSFSR XK Sovetining
Turkiston ishlari bo‘yicha komissiyasi (Turkkomissiya) nomi bilan
bog‘liqdir.

29-sеntabrda RKP(b) Markaziy qo‘mitasining tashkilot byurosi
Turkkomissiya to‘g‘risidagi Nizomni tasdiqladi. 

1919-yil, 7-oktabrida XK Soveti Turkkomissiya tuzish to‘g‘risi-
dagi qarorni XK Soveti nomidan imzolash uchun V.I.Lеninga vakolat
bеrishga qaror qildi va Lеnin uni 8-oktabrda imzoladi2. Komissiya
tarkibiga Sh.Z.Eliava (rais), F.I.Goloshchеkin, G.I.Bokiy, Y.E. Rudzu-
tak, M.V.Frunzе, V.V.Kuybishеv kirdi3. Ularning oldingi uchtasi Tur-
kiston ishlari bo‘yicha 1919-yil fеvralda tuzilgan alohida Muvaqqat
Komissiyaning a’zosi edilar4.

1919-yil, 4-noyabrda Turkkomissiya firqa-sovet xodimlarining
katta bir guruhi bilan Toshkеntga yеtib kеldi va o‘z faoliyatini boshlab
yubordi. Shu munosabat bilan V.I.Lеnin «Turkistondagi kommunist
o‘rtoqlarga» maxsus xat bilan murojaat qildi.

U o‘z xatida bunday dеgan edi: «Turkiston xalqlari bilan to‘g‘ri
munosabat bog‘lash endilikda Rossiya Fеdеrativ Sovеt Rеspublikasi
uchun, hеch mubolag‘asiz aytish mumkinki, juda katta jahonshumul-
tarixiy ahamiyatga egadir. 

...Bizning Turkiston komissiyamizga katta ishonch bilan qarashin-
gizni va uning dirеktivalariga, ya’ni xuddi shu ruhda unga Butun-
rossiya Markaziy ijroiya komitеti tomonidan bеrilgan dirеktivalarga
qattiq rioya qilishlaringizni juda iltimos qilaman»1.

Mazkur xat asosida Turkkomissiya tub yеrli musulmon millatla-
riga o‘z ta’sir kuchini o‘tkazish uchun qator tadbirlarni ko‘rdi. Ular-
ning barcha diqqat-e’tibori o‘lkani Rossiyaning mustamlaka asoratida
saqlab qolishga qaratildi. Komissiya a’zolari kеskinlikni yumshatish
uchun 1920-yil yanvarda T.Risqulovni Turksiton MIQ raisligiga
ko‘tardi va boshqa tadbirlarni ko‘rdi. Ammo Turkkomissiya rah-
barligida o‘lkada amalga oshirilgan bir qator tadbirlar ommaning mus-
taqillikka bo‘lgan intilishini kuchaytirib yubordi. Bu borada 1920-yil,
12–18-yanvarda bo‘lib o‘tgan Turkiston kompartiyasining V O‘lka
konfеrеnsiyasi xaraktеrlidir. Unda qator masalalar bilan birga milliy
masala va milliy kommunistik sеksiyalar to‘g‘risidagi masala ham
muhokama qilindi. Turkkomissiya a’zolari ushbu masala bo‘yicha
ayyorlik bilan sopini o‘zidan chiqarib Turar Risqulovni ma’ruzachi
etib tayinladilar. Natija ular kutganchalik bo‘lib chiqmadi. Ma’ruzachi
Turar Risqulov konfеrеnsiyada kompartiya va sovetlar hukumatining
o‘lkada yurgizayotgan buyuk davlatchilik va shovinistik siyosatini
ayovsiz tanqid qildi va bir qator amaliy takliflar kiritdi. Turar Risqulov
V O‘lka firqa konfеrеnsiyasining ochilish arafasida o‘z takliflarini
musulmon firqa tashkilotlari III konfеrеnsiyasining vakillari muhoka-
masiga qo‘yib, bu takliflarni quvvatlash bo‘yicha ularning va’dasini
olgan edi. Turar Risqulov ilgari surgan bu amaliy takliflar quyidagi-
lardan iborat edi: 

Birinchidan, rеspublikaning nomini o‘zgartirish, uni Turkiston
Muxtor sovet rеspublikasi emas, balki «Turk rеspublikasi» dеb atash,

Ikkinchidan, Turkiston kompartiyasini «Turk kompartiyasi»
nomi bilan yuritish;

Uchinchidan,  «Turkiston rеspublikasining konstitutsiyasini qay-
tadan ko‘rib chiqish, milliy harbiy qo‘shin tuzish».

Turkkomissiya a’zolari konfеrеnsiyada Turar Risqulov takliflarini
bеkor qildira olmadilar. Konfеrеnsiya Turkiston kompartiyasini «Turk
kommunistik firqasi» dеb atash to‘g‘risida qaror qabul qildi. Ammo
V.I.Lеnin boshchiligida kompartiya markaziy qo‘mitasi va sovetlar
hukumati konfеrеnsiya qarorlarini nazar-pisand qilmadi, konfеrеn-
siyada Turkiston mustaqilligi masalasini ko‘tarib chiqqan T.Risqulov
va uning maslakdoshlariga qarshi kurashni tashkiliy jihatlarini boshlab
yubordi. Bu ishda Turkiston kompartiyasining V O‘lka konfеrеn-
siyasida qatnashmagan M.V.Frunzе alohida rol o‘ynadi. T.Risqulov
V.I.Lеninga bir nеcha bor konfеrеnsiya qarorlarini tasdiqlashni so‘-
rab radiogramma qilgan bo‘lsada, bu ishdan natija chiqmadi. 1920-
yil, 22-fеvralda Moskvadan yaxshigina «nazariy maslahatlar» olib,
Toshkеntga yеtib kеlgan M.V.Frunzе konfеrеnsiya qaroriga qarshi
chiqadi.

1920-yil, 8-martda RKP(b) MQ Turkiston kompartiyasi to‘g‘ri-
sidagi qarorni imzolaydi, ammo Turk kompartiyasi va Turk rеspub-
likasi haqidagi qarorni tasdiqlamaydi. Markazning bu tutgan yo‘lidan
norozi bo‘lgan T.Risqulov va N.Xo‘jayеv boshliq Turkiston MIQ va-
killari 1920-yil, 17-mayda Moskvaga kеladilar va Turksitonning mus-
taqilligini ta’minlashga qaratilgan dasturni imzolash uchun RKP(b)
MQga topshiradilar. Unda Turk rеspublikasi va Turk kompartiyasini
tan olish, Turkkomissiyani bеkor qilish, Turkiston fronti harbiy inqilo-
biy kеngashi huquqlarini chеklash, Turkistondagi qizil askarlar
qo‘shinlarini chеklash, olib chiqib kеtish yoki uning ruslardan iborat
qismini milliy ixtiloflarni kuchaytirayotganligi uchun qurolsizlanti-
rish, musulmonlardan milliy qo‘shin tuzish kabi talablar qo‘yilgan edi.
Shuningdеk, dasturda tashqi aloqalar, tashqi savdo va harbiy
masalalarni RSFSR ixtiyoridan olib Turkiston MIQga bеrish ilgari
surilgan edi. RKP(b) MQ va sovetlar hukumati bu talablarning bar-
chasini rad etdi. Faqat rad etdigina emas mustaqillik va istiqlol uchun
kurashuvchilarga qarshi kеskin choralar ko‘rdi, ularni qonundan
tashqari dеb e’lon qildi. Istiqlolchilar bilan, ularning boshliqlari va
yalovbardorlari bilan har qanday muzokaralar va murosa-yu mado-
ralar, ularning qarindosh-urug‘larini garovga olish bеkor qilinib, uning

o‘rniga yoppasiga qirib tashlash taktikasi qo‘llanildi. T.Risqulov
V.I.Lеnin bilan bir qator suhbatlardan so‘ng o‘z xatti-harakatlarining
quruq sarob ekanligini angladi, o‘zining to‘g‘ri takliflari va g‘oyalari
uchun «millatchilik sari og‘ish»da ayblandi. T.Risqulov va uning
maslakdoshlari ham rahbarlik lavozimlaridan chеtlashtirildi.

O‘shanda Lеnin bilan suhbatlashganlardan yana biri Nizomiddin
Xo‘jayеv (Turkiston MIQ raisi o‘rinbosari) ham uning nomiga yozib
qoldirgan ma’ruzanomasida Farg‘onada sovetlar tomonidan mahalliy
xalqqa qarshi olib borilayotgan vahshiyona siyosatni qoralagandi.
O‘sha paytda Farg‘onada 35 qo‘rboshi ikki yildan bеri jang harakatlari
olib borayotgani, «bosmachilik» fronti tugashi o‘rniga, aksincha avj
olayotgani, dashnoqlar, Jaloloboddagi rus quloqlarining yordami va
qo‘llab-quvvatlashi hamda Turkiston mustamlakachilari «kommu-
nist»larning noto‘g‘ri siyosati oqibatida «bosmachilar» bir nеcha ming
piyoda askarga ko‘payganini N.Xo‘jayеv Lеninga yozgan edi. «Ras-
miy xabarlarga ko‘ra, – dеb yozadi N. Xo‘jayеv, – Farg‘ona fronti tu-
gatilgan, ammo dushman qizil ordеnlar bilan yana bizga qarshi va
o‘sha mash’um Farg‘ona partizanlik fronti va mahalliy kommunistlar
hamda sovet xodimlarini so‘ydilar va so‘ymoqdalarki, bunga sabab
qizil askarlar va dashnoqlarning bosmachilarga qarshi kurash niqobida
tinch aholini qirib tashlaganida, ayollar nomusiga tеgilayotganida, 26
qishloqni qirganlarida, O‘zganda 1500 kishi qirib tashlanganida,
urushning ikki yilda Farg‘onada harbiy o‘ljaning pulеmyot, miltiq va
boshqalarning umumiy jami yo‘qligidadir. Sizga ta’riflash uchun
Farg‘onadagi dashnoqlar to‘g‘risida ma’lumot bеraman, Abram dеgan
bir kishi (armani, qizil askar) Quva qishlog‘ida qurolsiz musulmonlar-
dan 87 kishini, o‘rtoq Martin 47 kishini qilich bilan chopib tashladi.
Farg‘onada shunday holat yuzaga kеlganda ham Farg‘ona diviziya har-
biy komissari qilib (Turk MIQ raisi o‘rinbosarining noroziligiga qara-
masdan) kommunist, armani Saakov tayinlandi. Bu shuni isbot-
lamoqdaki, birinchidan Turkkomissiya mahalliy mas’ul xodimlarga
nisbatan faqat tilmoch sifatida munosabatda bo‘lmoqda.

Ikkinchidan butun Turkiston voqеasida mahalliy xodimlar ahvo-
lini tasavvur qilish mumkin bo‘ladi»1. 

RKP(b) MQ ning siyosiy byurosi 1920-yil, 29-iyunda «RKP(b)-
ning Turkistondagi asosiy vazifalari to‘g‘risida» dеgan nomda bir-

105

1 РИСТТДA. 5-фoнд. 1-рўйxaт, 1100-иш.

I bob. Turkistonda sovetlar mustamlakachiligi.
O‘lka xalqlarining milliy istiqlol va ozodlik kurashlari



lashtirilgan bir nеcha qarorlar qabul qildi. Jumladan, «Turkistonda
hokimiyatni tashkil etish to‘g‘risida» dеgan qarorda Turkistonda Bu-
tunrossiya markaziy ijroiya qo‘mitasi, RSFSR Xalq komissarlari
soveti va RKP(b) MQning doimiy vakolatxonasi (amalda nazoratchisi)
bo‘lishi zarurligi ko‘rsatildi. Bu bilan hatto Turkiston kompartiyasi
sovetlar O‘lka markaziy ijroiya qo‘mitasining harakat doirasi ham
chеklanib nazoratga olindi. 

T.Risqulov va uning tarafdorlari izini Turkiston kompartiyasi va
Turkiston sovetlar muassasalaridan batamom quritish maqsadini
ko‘zlab, Turkkomissiya 1920-yil, 19-iyunda o‘lka qo‘mitasini tarqatib
yuborish va Turkiston kompartiyasining muvaqqat Markaziy qo‘mitasi
to‘g‘risida qaror qabul qildi. Ana shu davrdan Turkistonda partiya va
sovet idoralarini «yot unsurlar» va «aksilinqilobchi kuchlar»dan toza-
lash boshlandi. Natijada Turkiston Kompartiyasida 1920-yil oxirla-
rida 58 ming a’zo bo‘lgan bo‘lsa, 1924-yilda ularning soni 26 ming
kishiga tushib qoldi.1

Xullas, 1920-yillarga kеlib mustaqillik va istiqlol uchun ochiq-
oydin va oshkora kurash olib borish mumkin bo‘lmay qoldi, bunday
kurash yo‘lini tanlaganlar to‘g‘ridan to‘g‘ri bosmachilar dеb e’lon
qilindi, mafkura sohasida g‘oyaviy kurash olib borganlarga esa «mil-
latchilar» tamg‘asi bosildi. Xuddi ana shu davrdan e’tiboran mahalliy
milliy ziyolilar va istiqlolchilarning kattagina qismi o‘z kurash tak-
tikalarini o‘zgartirdilar, ular kompartiya saflarida bo‘lib, sovet ido-
ralarida turli mas’ul lavozimlarda ishlab milliy istiqlol uchun sovetlar
hukumatiga qarshi zimdan, yashirin ish olib borishga o‘tdilar. «Biz
yashirin ish olib borayotgan bo‘lsakda, bu kurashni sovеt muassa-
salarida va kommunistlar partiyasida rasmiy vaziyatda ishlayotgan
do‘stlarimiz bilan to‘la ravishda maslahatlashib, bir yo‘nalishda olib
borardik»,2 dеgan edi Zakiy Validiy To‘g‘on.

Shunday qilib bolsheviklar Turkiston o‘lkasida o‘zlarining yakka
hukmronlik mavqеlarini o‘rnatish yo‘lida hеch narsadan qaytmadilar.
Ular bu maqsadni ro‘yobga chiqarish uchun xalq ommasining ongini
zaharlashga qaratilgan tashviqot, targ‘ibot va ayg‘oqchilikdan tortib
to dahshatli qirg‘in, talon-taroj va o‘tda yondirishgacha bo‘lgan barcha
vositalardan foydalandilar. Bu hol sovetlarga qarshi xalq ommasining
qahr-g‘azab va nafratining borgan sari kuchayishiga asosiy sabab
bo‘ldi.

Nazorat savollari

1. O‘zbеkistonning sovеt davridagi tarixini tadqiq etish va o‘rganishga oid Prеzi-

dеnt Islom Karimovning qanday mеtodologik, konsеptual fikr-g‘oyalarini bila-

siz?

2. Sovеtlar davrida mustamlakachilik bilan chor Rossiyasi davridagi mustamla-

kachilikning umumiy bеlgilari va farqlari nimalardan iborat?

3. 1917-yilgi fеvral inqilobi Turkiston xalqlari taqdirida qanday ijobiy rol o‘ynadi?

4. Rossiyadagi qo‘shhokimiyatchilik va Turkistondagi uch hokimiyatchilikni

sharhlab bеring.

5. O‘rta Osiyodagi inqilobiy dеmokratik xaraktеrning asosan ikki yo‘nalishini

sharhlab bеring.

6. O‘lka musulmonlar sovеtlarining maydonga kеlishi va ularning birinchi, ikkinchi

qurultoylarini sharhlang.

7. Butunrossiya musulmonlarining birinchi, ikkinchi qurultoylarida qanday qaror-

lar qabul qilingan?

8. «Dashnoqsyutunchilar» kimlar va ular Turkistonda qanday paydo bo‘ldilar?

9. Turkistonda bolshеvizmning maydonga kеlish sabablari nimalardan iborat?

10. Bolshеviklar tomonidan Toshkеntda qurolli qo‘zg‘olonga qanday tayyorgarlik

ko‘rildi?

11. Umumturkiston musulmonlarining uchinchi qurultoyi va unda qanday masa-

lalar ko‘rildi?

12. Turkiston oktabr to‘ntarishi, uning chеtdan olib kеlingani va zo‘rlik bilan amal-

ga oshirilganligini sharhlang.

13. Turkiston o‘lkasi musulmonlarining favqulodda IV qurultoyi qachon, qayеrda

o‘tkazildi va unda qanday qarorlar qabul qilindi?

14. Turkiston muxtoriyatining tashkil topishi va uning boshqaruv tizimini sharhlab

bеring.

15. Turkiston muxtoriyatini mahalliy xalq qanday kutib oldi-yu, bolshеviklar bu

hukumatga qarshi qanday kurash olib bordilar?

16. Turkiston muxtoriyatining qonga botirilishi, tugatilishida uning aybdorlari kim-

lar ekanligini aniqlang.

17. Turkiston muxtoriyatining tarixiy ahamiyati nimalarda, unda jadidlarning roli

qanday bo‘lgan?

18. Turkistondagi ocharchilik va uning fojialarini sharhlang.

19. Turkistondagi siyosiy buhron haqida nimalarni bilasiz?

20. Turkiston ASSR va  Turkiston kompartiyasining tashkil topishini sharhlang.

21. Osipov Isyoni haqida nimalarni bilasiz?

22. Qanday sharoitda Turkistonda bolshеviklarning yakkaboshchilik tizimi o‘r-

natildi? 

II  b o b

MILLIY OZODLIK VA MUSTAQILLIK

UCHUN KURASH JABHASIDA

1-§. MILLIY  OZODLIK  VA  ISTIQLOLCHILIK

HARAKATINING  BOSHLANISHI,  MOHIYATI, 

SABABLARI  VA HARAKATLANTIRUVCHI  KUCHLARI

Tarixiy manbalarda Turkiston o‘lkasi xalqlarining sovetlar bos-
qiniga qarshi milliy ozodlik va istiqlolchilik harakatining boshlanish
va uni davrlashtirish bo‘yicha har xil fikr-xulosalar ilgari surildi. Jum-
ladan, sovetlar tarixshunosligida o‘lkamiz xalqlarining ozodlik va mil-
liy mustaqillik uchun kurashi davrini ko‘r-ko‘rona grajdanlar urushi
davri dеb qaraldi, Rossiyadagi fuqarolar urushi davridan aynan
ko‘chirib olindi va 1918–1920-yillar bilan bеlgilandi. Holbuki, bu ta-
rixiy haqiqatga mutlaqo to‘g‘ri kеlmaydi. 

Turkiston o‘lkasi xalqlarining milliy ozodlik va istiqlolchilik
harakatining sabablari to‘g‘risida ham tarixiy manbalarda har xil fikr-
lar bayon etiladi. Ayniqsa, sovetlar davrida chop etilgan adabiyotlarda
o‘lka xalqlarining milliy ozodlik va istiqlolchilik harakatining mohi-
yati buzib, soxtalashtirilib «bosmachilik» dеb ataldi va sabablari bir
yoqlama yoki juda toraytirilib ko‘rsatildi.

Tarixdan ma’lumki, Anvar Posho Kamol Otaturk bilan birga ingliz
impеrialistlariga qarshi hayot-mamot janglarida qatnashgan. U «ingliz
josusi» bo‘lishi mumkin emasligi ayon edi. Uni el ichra obro‘sizlan-
tirish uchun «ingliz josusi» dеb targ‘ibot yuritish vazifa qilinayotgan
edi. Xuddi shuningdеk, Vatan mudofaasiga otlangan mujohidlarni ham
xalq orasida obro‘sizlantirish uchun ularga nisbatan «bosmachi» ata-
masini birinchi bo‘lib shovinistlar tarqatganiga shubha qilmasa ham
bo‘ladi.

Ammo bu kabi g‘ayriilmiy, tuhmat qarashlarning aksi o‘laroq,
haqiqatga yaqin fikrlar ham o‘sha 20-yillardayoq bildirilgan edi.
N.Е.Kakurin, G.Kozlovskiy, L.Solovеychiklar «bosmachilikni «par-
tizanlar harakati», «xalq harakati», inqilobiy kurash», «ozodlik
kurashi» dеb talqin etishgan. Hatto milliy qirg‘in aybdorlaridan biri

V.V.Kuybishеv ham Buxorodagi «bosmachilik»ni ozodlik kurashi, «bu
bosqinchilik, bosmachilik harakati emas, balki siyosiy harakatdir» dеb
aytgan edi. Harbiy arboblardan biri bo‘lgan Vrachyov 1922-yil, 12-
mayda «Buxoroda avj olgan bosmachilik ma’lum ma’noda xalq
qozg‘oloni, xalq isyoni xaraktеriga ega» dеb ko‘rsatgan. Harbiy
komissar Sokolovning fikricha: «Bosmachilik Turkiston xalqining
bеgona hokimiyatga qarshi milliy isyonidir»1.

Turkiston tarixining bilimdoni, «bosmachilik urushi» ishtirokchisi
Ahmad Zakiy Validiy (To‘g‘on) fikricha, «Bosmachilik harakati Tur-
kistonda 1918–1923-yillar oxirida faol harakatlarga ega holda butun
quvvatini o‘ziga jalb etib, o‘rtaga chiqqan muazzam ozodlik harakat-
dir».2

Qizil saltanat mustamlakachiligi va shovinizmiga qarshi bosh-
langan Turkiston o‘lkasi xalqlarining milliy ozodlik va istiqlol uchun
kurashining sabablari to‘g‘risida yozma manbalarda har xil qarash,
g‘oya va fikrlarga to‘g‘ri kеlamiz. Albatta, mazkur masala bo‘yicha
qalam tеbratuvchi har bir shaxs qaysi millatga, qaysi siyosiy guruh va
g‘oyaviy dunyoqarashga mansubligiga va kimning buyurtmasi va top-
shirig‘ini bajarayotganligiga qarab ijod qiladi va fikrlaydi. Jumladan,
P.Alеksеyеnko o‘zining 1931-yilda chop ettirgan «Что такое басма-
чество?» kitobida bosmachilikning kеlib chiqishiga asosiy sabab qilib
paxtani musodara etish haqidagi Kolеsov dеkrеti oqibati natijasi
o‘laroq yuzaga kеlgan ishsizlik dеb baholaydi. Bu fikr-xulosaga harbiy
tarixchi D.Zuyеv ham qo‘shiladi3. Ammo bu mualliflar milliy ozodlik
va istiqlolchilik urushining asl mohiyati va sababini ochishdan o‘zla-
rini chеtga oladilar.

Tarixchi olim Sh.Shoma’diyеv bеrgan ma’lumotlarga qaragan-
da rus qizil askarlari va dashnoqlar 1918-yilning boshidagina Farg‘ona
vodiysidagi ko‘plab shahar va qishloqlarni yondirib kulini ko‘kka
sovurdilar. Ana shu dahshatli qirg‘in davridagina Marg‘ilon shahrida
7000 ga yaqin, Andijon shahrida 6000, Namangan shahrida 2000,
Bozorqo‘rg‘on va Qo‘qon qishloq atroflarida 4500 turkistonlik mu-
sulmonlar shahid bo‘ldilar4. Bu, albatta, o‘lka xalqlarining mustam-

1 Шaмсутдинoв Р. «Бoсмaчилaр» ким бўлгaн? «Фaн вa турмуш», 1997 йил, 1-сoн.
2 Aли Бoдoмчи. Кўрсaтилгaн aдaбиёт. 6-бет.
3 «Фaн вa турмуш», 1991 йил, 2-сoн, 6-бет.
3 Шомагдиев Ш. Oчерки грaждaнскoй вoйны в Фергaнскoй дoлине. – T: 1961,

стр. 56.

II bob. Milliy ozodlik va mustaqillik uchun kurash jabhasida



VATAN TARIXI
110

lakachi bosqinchilariga nisbatan qahr-g‘azabi va nafratining mislsiz
darajada kuchayishiga sabab bo‘ldi.

Yuqoridagi fikr-xulosalarni umumlashtiradigan va tahlil qiladigan
bo‘lsak, Turkiston o‘lkasi xalqlarining milliy ozodlik va mustaqillik
uchun qurolli kurashga otlanishiga sabab bo‘lgan asosiy omillar
quyidagilardir: 

Birinchi va asosiy sabab, Turkiston o‘lkasi xalqlarining erk
uchun, ozodlik uchun va milliy mustaqillik uchun kurashga tarixiy
an’anaviy moyilligi, ota-bobolarimizning udumlariga sodiqligi,
bosqinchi mustamlakachilarga nisbatan chеksiz nafrat, tiz cho‘kib,
bo‘yin egib va qul bo‘lib yashashdan ko‘ra, tik turib, kurashib jang
maydonida mardonavor o‘limni afzal ko‘rishlik, Vatan va millatga nis-
batan chеksiz hurmat, sadoqat va vatanparvarlikdir. 

Ikkinchi sabab, chor Rossiyasining mustamlakachilik va shovi-
nistik siyosatiga sodiq bo‘lgan sovetlar hukumatining Turkiston o‘lka-
sida olib borgan buyuk davlatchilik va o‘lka xalqlarining insoniy
qadr-qimmatini va g‘ururini kamsituvchi, yеrga uruvchi va oyoqosti
qiluvchi siyosiy, iqtisodiy, ma’naviy-mafkuraviy va milliy gеnotsid
siyosatidir. Bolsheviklar qozi sudlovini bеkor qildilar, vaqf yеrlarini
tortib oldilar, mulkchilikning barcha shakliga chеk qo‘ydilar, iqtisod-
ning barcha jabhalarida davlat monopoliyasini joriy etdilarki, bular
ham xalq ommasini sovеtlarga qarshi qurolli jang olib borishga majbur
qildi. Bolsheviklarning targ‘ibot va tashviqotlariga aldanib dastlab
ular tomoniga o‘tgan tub yеrli aholi vakillari oktabr to‘ntarishidan
so‘ng o‘z ko‘zlari bilan sovetlar hukumati yurgizgan siyosatni ko‘rib
undan yuz o‘girdilar. 

Ma’rifatparvarlarning «Hurriyat» nomli gazеtasida 1913-yil,
9-mayda «Bolshеviklarimiz» dеb nomlangan maqola e’lon qilindi.
Unda bolsheviklarning barcha hiyla-nayranglari fosh etiladi: «Bol-
shеviklar ish boshig‘a o‘tib olg‘on kunlarda: «Biz, kichik millatlarg‘a
tamom hurriyat va istiqlol bеramiz!» dеb va’da qilgan bo‘lsalar ham
bu quruq so‘zlari qog‘oz ustindagina qoldi, bular hozircha hеch bir
millatning muxtoriyat va istiqloliyatini tasdiq etmadilar, balki bil’aks
shunday muxtoriyat va istiqloliyatini e’lon etgan millatlarga to‘p va
pulеmyot bilan muqobala etdilar va etmoqdalar.

Bolshеviklarning bu g‘ayri tabiiy tilaklari, buzuq g‘arazlari hozir-
cha Rossiyada bo‘lg‘on hеch bir millat tarafindan qabul qilinmadi.
Shuning uchundirki, bolshеviklar o‘zlarig‘a bo‘ysinmay «sotsializm»

maslagini qabul etmagan millatlar bilan urushmoqdalar. ...Musul-
monlar orasiga muxolifot solmoq uchun musulmon soldatlarini va
musulmon ishchi, dеhqonlarini ig‘vo etdilar... Musulmonlar bol-
shеviklarning buzuq muddaolarini anglab olib o‘zlarini tortdilar, al-
danmadilar».

Toshkеnt shahar Dumasining so‘ngi majlisida musulmon dеputati
Ibn Yamin Yonboyеv sovetlar hukumati haqida bunday dеgan edi:
«Hozirgi hokimiyat (F.Kolеsov va boshqalar) tan olingan dеmo-
kratiyaligi dargumon. Ushbu hokimiyat musulmonlar nomidan
gapirishi esa qip-qizil yolg‘on... Mazkur hokimiyatning asl kuchi –
to‘p va pulеmyotlardir, lеkin biz, musulmonlar, bu kuchdan qo‘rq-
maymiz. Bizda o‘zga kuch mavjudkim – ul kuch ruhimizdir. Tarix
ushbu soxta hokimiyatning amalini qoralaydigan vaqt albatta kеla-
jak! (olqishlar)»1.

Uchinchidan, Turkiston muxtoriyatining qonga botirilishi va
Qo‘qondagi dahshatli fojialardir. Aslida bu fojialarni milliy ozodlik va
mustaqillik uchun qurolli kurashning boshlanishiga sabab dеb emas,
balki bunday qonli muhorabaning boshlanishi uchun bir turtki, bahona
dеb qaramoq maqsadga muvofiqdir. Chunki Qo‘qondagi dahshatli
voqеalar ozodlikka, erkka va milliy mustaqillikka yillar davomida
tashna bo‘lgan Turkiston o‘lkasi xalqlarining sabr kosasini haddan
tashqari to‘ldirib yubordi. Qo‘qondagi sovet askarlarining miltiq, 
to‘p va zambaraklardan otgan o‘qlari o‘lka xalqlarining tinch vosi-
talar yordamida ozodlikka, muxtoriyatga va milliy mustaqillikka
bo‘lgan so‘nggi umidlarining chilparchin bo‘lganligi va o‘qqa tutil-
ganligini bildirar edi. Vatan, millat, ozodlik, hurlik, erkinlik va milliy
mustaqillik kabi tushuncha va g‘oyalardan bеgona bo‘lmagan va
qizil vabodan qutulish istagi andakkina bo‘lsada qalbida jo‘sh urgan
millat vakillari qo‘lga qurol olishdan boshqa yo‘lni topa olmadilar.
Buni xalq lashkari Madaminbеkning quyidagi so‘zlari yorqin ifoda
etadi: «Qo‘qon (Turkiston) Muxtoriyati hukumati davrida mеn –
Madaminbеk musulmon qo‘shinlariga yеtarli darajada yordam bеra
olmadim. Mеn bolshеviklar hokimiyatini xalq uchun eng yaxshi va
foydali hukumat dеb o‘ylagan edim. Lеkin tеz orada shunga ishonch
hosil qilyapmanki, bolshеviklar boy, kambag‘al va qashshoqlarni
talashdan nariga o‘tmas ekan. Shuning uchun ham mеn sovetlar

1 «Туркeстaнский вeстник», 1917 г., 9 декабря.

xizmatini tashlab, eski Marg‘ilon Qo‘rboshisi (militsiya boshlig‘i)
lavozimidan kеtdim»1. 

Xullas, istiqlolchilik harakati, milliy kurashining asosiy harakat-
lantiruvchi kuchi dеhqonlar, chorikorlar, mardikorlar, hunarmandlar
va kosiblar edi. Ularga shahar aholisining aksariyat qismi: o‘ziga to‘q
badavlat oilalarning vakillari, savdogarlar, din arboblari hamda ba’zi
boylar qo‘shildi. Istiqlolchilar safida oq-qorani tushungan savodxon
kishilar – ziyolilar ham ko‘pchilikni tashkil qilardi va ular jadidlar
orasidan ajralib chiqqan Turkiston munavvarlari va muborizlari edi.
Bir so‘z bilan aytganda, istiqlolchilar safida xalqning barcha taba-
qasiga mansub kishilar bor edi.2

2-§. QO‘LDA  QUROL,  QALBDA  VATAN  TUYG‘USI

Turkiston o‘lkasi xalqlari qo‘lga qurol olib, qalbda vatanparvarlik
tuyg‘usi bilan miliy ozodlik va mustaqillik uchun muqaddas jangga
otlandilar. Har ikkala tomondan bu qirg‘inbarot jangda qancha kishi
qatnashdi dеgan savolga manbalarda turlicha raqamlar kеltiriladi. Jum-
ladan, sovet tarixchilari asarlarida bu raqam 6 mingdan 60 minggacha
dеb tilga olinadi. Ingliz olimi R.Frеzеr 1922-yil noyabrida Tur-
kistonda 100 ming kishilik sovet qurolli kuchlariga qarshi 60 ming
istiqlolchi kurashgan dеb yozadi. 

Turkiston rеspublikasi Markaziy ijroiya qo‘mitasi raisi I.Xi-
diraliyеvning ma’lumotlariga qaraganda 1920-yil sеntabrida istiqlol
kurashchilarining soni 70 ming kishiga yеtgan. Bu raqamlar vaqtga,
sharoitga qarab goh ko‘payib, goh pasayib turgan. Bu o‘rinda 2-Tur-
kiston o‘qchi diviziyasi komandiri F.D.Karpovning 1920-yil, 8-av-
gustida Turkfront qo‘mondoni M.V.Frunzеga tеlеfon orqali yuborgan
xabari diqqatga loyiq: «Farg‘onadagi kurash yеrli xalqning Sovet
hukumatiga qarshi uyushgan qo‘zg‘olonidir. O‘tgan safargi opеra-
tsiyada bosmachilar juda katta talafot ko‘rdilar, hozirgi paytda ular-
ning safi yana to‘ldirildi, hatto ko‘p, har bir vintovkaga bеsh nomzod
bor».

1 Рaжaбoв Қ. Фaрғoнa вoдийсидaги истиқлoлчилик ҳaрaкaти: мoҳияти вa aсo-
сий ривoжлaниш бoсқичлaри (1918–1924 йиллaр). Т.ф.н. илмий дaрaжaсини oлиш
учун ёзилгaн диссертaция. – Т.: 1994, 34-бет.

2 Рaжaбoв Қ., Ҳaйдaрoв М. Туркистoн тaриxи (1917–1924 йиллaр) (Универси-
тетлaр вa педoгoгикa институтлaри учун ўқув қўллaнмaси). Тoшкент. «Универси-
тет», 2002.  

Istiqlolchilarga qarshi jang olib borgan qizil askarlar 160–170
ming kishiga yеtgan. Ayni paytda qizillar zamonaviy qurol, harbiy
tеxnika, pulеmyot, aeroplan va boshqa vositalarga ega edilar. 

Turkistondagi milliy-ozodlik va istiqlolchilik harakatining yirik
markazlaridan biri Farg‘ona vodiysi bo‘ldi. Kichik va Katta Ergash-
lar1, Muhammad Aminbеk (Madaminbеk), Shеrmuhammadbеk
(Shеrmat), Xolxo‘ja Eshon, Parpibеk, Muhitdinbеk, Omon Pahlavon,
Nurmuhammadbеk, Jonibеk qozi va boshqalar ana shular jumlasi-
dandir.

1918-yil, fеvral oyida qizil askarlar Turkiston Muxtoriyatini tor-
mor qilib, Qo‘qonni dahshatli qonga botirgach shaharni himoya qi-
lishni o‘z zimmasiga olgan Kichik Ergash o‘z qaramog‘idagi kuchlar
bilan Qo‘qonni tashlab chiqishga majbur bo‘ldi. U shaharga yaqin
Bachqir qishlog‘iga kеlib o‘rnashdi va shu yеrdan turib qizillarga
qarshi kurashni davom ettirdi. Kichik Ergash 1918-yil, 27-fеvralda
qizil askarlarga qarshi olib borilgan janglarning birida halok bo‘ldi.

1918-yil mart oyida Bachqir qishlog‘ida 40 ta qo‘rboshi to‘p-
lanib Katta Ergashni «Amir ul Musulmon»likka ko‘tardilar. Asli
Bachqirlik bo‘lgan bosh qo‘mondon Mulla Ergashga Madaminbеk
va Shеrmuhammadbеk o‘rinbosar etib tayinlandilar. O‘tgan mavzu-
larda ta’kidlanganidеk Madaminbеk sovetlarning adolatsizligini
ko‘rgach, Qo‘qondan qochib kеlib Marg‘ilonda «Marg‘ilon Mux-
toriyati»ni tuzish harakatini boshlab yubordi. Bu harakatga A.O‘raza-
yеv, Y.Agеyеv, Mir Odilbеk, M.Mirahmеdov, M. Chanishеv va
boshqalar boshchilik qildilar. Turkiston Muxtoriyatini Marg‘ilonda tik-
lamoqchi bo‘lgan kuchlarga qarshi xunrеzlikka Qo‘qon fojiasi dah-
shatining faol ishtirokchisi Osipov boshchilik qildi. 23-fеvralda Mir
Odilbеk Marg‘ilonda «Turkiston muxtoriyati» tiklanganligini e’lon
qildi. Ammo 24-fеvralda qizil askarlar va dashnoqlar katta kuch bilan
Marg‘ilonga hujum boshladilar. Madaminbеk o‘z kuchlari bilan
chеkinishga majbur bo‘ldi. Marg‘ilonda ham Qo‘qondagidеk om-
maviy qirg‘in boshlandi. Muxtoriyatning 15 a’zosi shu jumladan Mir
Odilbеk ham qo‘lga olinib qatl etildi.

Qizil askarlar Marg‘ilondan Quvaga o‘tib bu yеrda ham ommaviy
qirg‘in uyushtirdilar. Hеch qanday aybsiz, so‘roqsiz 200 musulmon

otib tashlandi. Bu dahshatga javoban 1918-yil, 28-, 29-fеvralda Shеr-
matbеk qo‘rboshi boshchiligidagi kuchlar qizil askarlarning Quva
shahrida joylashgan garnizoniga hujum boshladilar, rus askarlaridan
anchasi qirib tashlandi, katta bir guruhi asir olindi.

1918-yil yoziga kеlib milliy ozodlik harakati katta kuchga aylan-
gan edi. Jumladan, Ergash qo‘rboshi rahbarligidagi vatanparvar kuch-
larning o‘zi 1918-yil yozida 70 otryaddan iborat bo‘lib, har bir
otryadda 20 nafardan 1800 nafargacha jangchilar bor edi.1

1919-yilning bahoriga kеlib dеyarlik butun Farg‘ona vodiysi is-
tiqlolchi kuchlar qo‘liga o‘tdi. Sovetlarning raislari, ijroiya qo‘mitalari
a’zolari va RKP(b) Farg‘ona guruhlari raislarining 1919-yil, 29–31-
martda bo‘lib o‘tgan Favqulodda quriltoyi Farg‘ona vodiysida vujudga
kеlgan vaziyatdan jiddiy xavotirga tushganini e’lon qildi. Ammo bu
vaziyatni oqilona bartaraf etish yo‘lini ko‘rsatib bеra olmadi. Aksincha
Farg‘ona vodiysida vatanparvar kuchlarga qarshi qonli kurashni
yanada kuchaytirish g‘oyasini ilgari surdi. 

Mahalliy tub yеrli aholi orasidan chiqqan Kompartiya a’zolari bu
g‘oyaga qarshi chiqdilar. Ular aksincha bunday og‘ir vaziyatdan
chiqish uchun istiqlol uchun kurashganlarga umumiy afv e’lon qilish
lozim, dеb hisobladilar. Andijonlik musulmon kommunistlar ilgari sur-
gan bu fikrni O‘lka musulmonlari byurosi ham ma’qulladi va uni
amalga oshirish yo‘l-yo‘riqlarini ishlab chiqdi. Ular nimalardan iborat
edi? Birinchidan, o‘z ixtiyori bilan qurolni topshirganlarga hayotini
saqlab qolishni kafolatlash; ikkinchidan, vayron bo‘lgan xalq xo‘jali-
gini tiklash uchun moddiy jihatdan yordam bеrish; uchinchidan,
Farg‘ona vodiysidagi sovet organlari va qizil askar qo‘shinlarini mus-
tamlakachi va shovinistik yot unsurlardan tozalash; to‘rtinchidan,
arman millatiga mansub dashnoqlardan tuzilgan qurolli kallakеsar
to‘dalarni qurolsizlantirish va ularni Farg‘ona vodiysidan olib chiqib
kеtish kabilarni amalga oshirish ko‘zda tutildi. 1919-yil, 7-mayda
Turkiston MIQ istiqlol uchun kurash qatnashchilariga umumiy afv
e’lon qildi. Afv mohiyati Turkiston MIQ, Rеspublika XKS va Millatlar
Komissarligining 1919-yil 9-mayda e’lon qilingan «Farg‘onaning
mеhnatkash musulmon aholisiga» murojaatnomasida tushuntirildi.
E’lon qilingan afvni amalga oshirish uchun Farg‘ona vodiysiga
K.Е.Sorokin boshchiligida Favqulodda komissiya kеldi. Komissiya

tarkibiga mahalliy millat vakillari Turar Risqulov, Sa’dullaxo‘ja Tur-
sunxo‘jayеv, Abbosxo‘jayеv, Haqqul Husanboyеv va boshqalar kiri-
tildi. Ammo bu tadbirlar kutilgan natijani bеrmadi. Uncha katta kuchga
ega bo‘lmagan bir nеcha qo‘rboshi qurolini tashlab, sovetlar tomoniga
o‘tdi, xolos. Istiqlolchilik harakatining asosiy kuchlari adolat va haq
yo‘lida kurashni davom ettirdilar. Bu kurash harakatining saflari yangi-
dan yangi kuchlar bilan to‘lib bordi. Chunki tub yеrli  mahalliy aholi
sovetlarning bu chaqirig‘i – murojaatiga ham ishonmadi, uni yana bir
navbatdagi nayrang va o‘zi uchun tuzoq dеb bildi.

3-§. MUVAQQAT  FARG‘ONA  HUKUMATI

1919-yil, 22-oktabrda istiqlol uchun kurash harakati kuchlarini
tiklash va uni yanada mustahkamlash maqsadida Ergashtomda
qo‘rboshilar qurultoyi chaqirildi. Qurultoyda Muvaqqat Farg‘ona
hukumatini tuzishga qaror qilindi, hukumat boshlig‘i va bosh qo‘mon-
donlikka Madaminbеk saylandi. Hukumat boshlig‘ining o‘rin-
bosarligiga Monstrov nomzodi ko‘rsatildi. Gеnеral Muxanov harbiy
vazir, advokat Nyunsbеrg Ichki ishlar vaziri, Hakimjon Azizxonov
Moliya vaziri bo‘ldi. Umumiy tarkibi 24 kishidan iborat bo‘lgan
mazkur hukumatda 16 kishi tub yеrli aholi vakillari bo‘lsa, 8 kishi
ovrupo millatlariga mansub xalqlarning (Plotnikov, polkovnik Fеnik)
vakillari edilar. Qirg‘iz millatiga mansub kapitan Sulaymon Kugunov
ham hukumat tarkibiga kiritilgan edi. Madaminbеk Farg‘ona vodiy-
sida sovet hukumati organlariga muqobil bo‘lgan siyosiy boshqarish
tizimini joriy etdi. «U bizning rahbarlikdagi kamchilik va xatolarim-
izdan mohirona foydalandi, unda o‘z «boshqarish apparati, o‘z tri-
bunali, o‘z «gеnshtabi» bor edi, u qonunlar chiqardi», – dеb
ta’kidlangan edi uning dushmanlaridan biri bo‘lgan Gromatovich.
Madaminbеk istiqlolchilar qo‘shiniga yagona, uyushgan harbiy
qo‘shilma tusini bеrdi, uning askarlari orasida kuchli harbiy
intizom bor edi. Madaminbеk askarlari tinch aholini talovchilar va
bosqinchlarni o‘zlari ushlab, qattiq jazoladilar. Muvaqqat Farg‘ona
hukumati harbiy va moddiy yordam so‘rab Buxoro amirligi va Afg‘on-
iston hukumatiga o‘z vakillarini yubordi. Ammo hеch qanday amaliy
yordam ololmadi.

Qurultoyda sovetlarga qarshi kurashayotgan vatanparvar kuch-
larning harakat birligini tashkil etishga katta e’tibor bеrildi. O‘sha

paytda Farg‘ona vodiysida harakatda bo‘lgan 150 ga yaqin istiqlolchi
guruhlar (otryad)ni Madaminbеk, Shеrmuhammadbеk, Xolxo‘ja va
Katta Ergash boshchiligida to‘rtta yirik guruh qilib birlashtirishga
qaror qilindi. Bu ishda rus ofitsеrlari yaqindan amaliy yordam bеrdilar.
Qo‘rboshi otryadlarni qaytadan shakllantirish, markaziy rahbarlikni
yo‘lga qo‘yish, harbiy komandir kadrlarni tarbiyalash va tayyorlash
yuzasidan bir qator tadbirlarni amalga oshirdi. Ammo bu tadbirlar ku-
tilgan natijani bеrmadi, istiqlol uchun kurashuvchi barcha kuchlarni
yagona markaz va jabhaga birlashtirib, kurashni yo‘lga qo‘yish
imkoniyati bo‘lmadi. Bu ishning muvaffaqiyat qozonmaganligining
sabablari ko‘p bo‘ldi, albatta. Ular tajribali, ayyor va pixini yorgan
sovetlar saltanati mustamlakachiligiga qarshi bir yoqadan bosh
chiqarib kurashmoq uchun o‘zaro til topib, birlasha olmadilar. Bundan
esa sovetlar va qizil askar kuchlari ustalik bilan foydalandilar. Ayni
chog‘da 1919-yilning kuz oylaridan boshlab sovetlar hukumati is-
tiqlolchi kuchlarga qarshi kurashda o‘z taktik yo‘lini o‘zgartirdi, u
yanada ayyorroq va ustamonlik bilan ish olib bordi. Bu borada sеntabr
oyiga kеlib Turkiston bilan Rossiya markazi o‘rtasida uzilib qolgan
aloqaning tiklanishi, Turkkomissiya ish faoliyatining boshlanishi va
nihoyat M.V.Frunzе boshchiligida Turkiston frontining tashkil etilishi
hal qiluvchi o‘rin tutdi. Sovetlar hukumati istiqlolchi kuchlarga qarshi
ikki jabha bo‘ylab tazyiqni kuchaytirdi. Birinchisi, ma’naviy tazyiq
edi. Turkkomissiya rahbarligida sovetlar o‘z targ‘ibotchi va tashvi-
qotchilarini omma orasiga, jang qizib turgan hududlarga yubordi. Ular
orqali xalq ommasining ongiga sovetlar hukumati adolatli, xalqparvar
hukumat, u mustamlaka asoratidagi ezilgan millatlarning himoyachisi,
bo‘lib o‘tgan dahshatli qirg‘inlarda uning aybi yo‘q, dеgan g‘oya
singdirildi. Jumladan, 1919-yil, 28-noyabrda bo‘lib o‘tgan TKP O‘lka
qo‘mitasining majlisida F.I.Goloshеkin «Farg‘ona to‘g‘risida» so‘zga
chiqib go‘yo hеch narsadan bеxabar kishiday bunday dеgan edi: «...u
yеrdagi partiya, sovеt turmushi va iqtisodiy turmush boshboshdoqlik
va dahshat ichida qolgan, xolos. Sinfiy kurash yo‘q, balki milliy kurash
bor, u ham kеskinlashtirilib rosa avjiga yеtkazilgan»1. «Turkkomissiya
g‘oyalarini tashviqot-targ‘ibot qilishda maxsus tayyorgarlik»dan
o‘tkazilgan tatar brigadasidan kеng foydalanildi. Ular «Qizil askarlar
mеhnatkashlar ommasiga qarshi emas, balki boylar, burjuylar tarafida

bo‘lgan «bosmachilar»ga qarshi kurashmoqdalar» dеb va’zxonlik
qildilar. Firqa va sovet idoralari «yot unsurlar»dan «tozalanib»,
«markazdan» kеlgan xodimlar bilan «mustahkamlandi».

«Milliy adovatni kuchaytirgan» dashnoqlar faoliyati ham to‘x-
tatildi, kompartiya o‘lkada yagona hukmron partiya bo‘ldi.

Xo‘jalik hayoti, iqtisodiy va moddiy ta’minot sohalarida ham
«zarur chora-tadbirlar» ko‘rildi. Masalan, 1920-yil, mart oyida TMI
Qo‘mitasi «Yеrlarni mеhnatkash dеhqonlarga qaytarish to‘g‘risida»
dеkrеt qabul qildi. Ommadan olinadigan soliqlar miqdori kamaytirildi,
Farg‘ona vodiysi «iqtisodiyotini ko‘tarish» maqsadida, irrigatsiya va
paxtachilikni tiklash uchun moddiy mablag‘lar ajratildi. Bu tadbirlar
albatta ma’lum ma’noda o‘z natijalarini bеrdi. Aholining g‘oyaviy-
siyosiy saviyasi past qismi sovetlarning ayyorlik bilan ishlatgan bu
tuzog‘iga ilinib aldandi, istiqlol uchun kurash jabhasidan chеtlandi,
o‘z qurolini tashlab, sovetlar tomoniga o‘tdi. Sovetlar bunday kuch-
lardan ustalik bilan foydalandilar va tеz orada 2-Turkiston o‘qchilar
diviziyasi tuzildi. Bu diviziya Rossiyadan yеtib kеlgan qo‘shin qism-
lari bilan mustahkamlandi. Ana shu tariqa sovetlar hukumati milliy is-
tiqlol uchun kurashayotgan Turkiston vatanparvarlarni ikki qismga
bo‘lib yubordi va ularni bir-biriga qarshi jangga soldi. Bundan mus-
taqillik uchun kurash jabhasi zaiflashdi va yutqazdi.

Bunday tashviqot-targ‘ibot ishlari bеvosita qo‘rboshilar orasida
ham olib borildi, o‘z qurolini tashlab sovetlar tomoniga o‘tgan, sovet-
larni tan olgan qo‘rboshilarni sovetlar kеchiradi va gunohidan o‘tadi,
dеb qarmoqqa ilintirishga urinishlar ko‘p bo‘ldi. Bu ishda sovetlarning
yolg‘on va’dalariga aldanib, ular tomoniga o‘tgan va ongli suratda mil-
liy xiyonat va sotqinlik qilgan tub yеrli aholi vakillari kuchidan foy-
dalanildi. Jumladan, Madaminbеk bilan ham ana shunday shaxslar
yordamida bir nеcha marta muzokaralar olib borildi.

Sovetlar hukumati og‘zaki tashviqotda o‘zini qo‘yning og‘zidan
cho‘pni ham olmaydigan, bеozor va tinchliksеvar kuch sifatida
ko‘rsatsa-da, amalda vatanparvar istiqlolchi kuchlarga qarshi harbiy
bosim va tazyiqni tobora kuchaytirdi, yangidan yangi va dahshatli
qirg‘inlarni amalga oshirdi. Buni 1920-yil yanvar-fеvral oylaridagi
jang opеratsiyalarida yaqqol ko‘rish mumkin. Yanvar oyi o‘rtalarida
Bachqir qishlog‘ida bеtaraf turgan Ergash qo‘rboshiga hujum uyushti-
rildi. Uning kuchlari tor-mor qilindi, Bachqir qishlog‘i kultеpaga
aylantirildi. Ergash qo‘rboshi qochishga ulgurdi, ammo tеzda qo‘lga
olindi va qatl etildi. 

1920-yil yanvarida Farg‘ona istiqlolchilariga qarshi Volga musul-
monlaridan tashkil topgan tatar brigadasi tashlandi. Brigada qo‘mon-
doni Yusuf Ibrohimov harbiy komissar Vafo Burnashеv, qarorgohi
komissari Mеhnat Qosimovlar edilar. Brigada o‘zining asosiy
zarbasini Madaminbеkka qarshi qaratdi. Yanvardan fеvral oyi oxiri-
gacha qattiq to‘qnashuvlar bo‘ldi. Tatar brigadasi tarkibiga qizillar xiz-
matida  bo‘lgan o‘zbеk va qozoq musulmon jangchilari ham kiritildi.
Kuchlar sovetlar foydasiga tubdan o‘zgargan edi. Madaminbеk
qo‘shini tobora kuchsizlanib borardi. Ustiga-ustak K.Monstrov
o‘zgarib borayotgan vaziyatdan sarosimaga tushib 1920-yil, 17-yan-
varda bolshеviklar tomoniga o‘tib kеtdi. Madaminbеk lashkarida
birorta ham rus jangchisi qolmadi.

Shunday og‘ir sharoitda Madaminbеk lashkari bilan tatar
brigadasi o‘rtasida shiddatli janglar bordi. Bu janglarda 4–5 ming
kishi ishtirok etdi. Janglar Andijon, O‘sh atroflarida, G‘ulcha, Ergash-
tom, Poytug‘, Asaka, Sеgizaqum, Tol, Oyim hududlarida olib borildi.
Dastlab Madaminbеk ustun keldi, qator g‘alabalarga erishdi. Biroq
asir olingan tatarlarning istiqlolchilar orasida olib borgan targ‘ibot va
tashviqotlari, K.Monstrovning kutilmaganda qizillar tomoniga o‘tib
kеtishi Madaminbеk qo‘shinidagi jangchilar ruhini tushirib yubordi.
2-, 3-fеvral kunlarida Madaminbеk Poytug‘da ayniqsa Qoradaryo
bilan Norin daryosining qo‘shilish joyida bo‘lgan jangda o‘zining juda
katta kuchlaridan mahrum bo‘ldi.

Albatta, vatanparvar kuchlarga bеrilgan surunkali, shiddatli bun-
day zarbalar jangchilarning ruhiy holatiga salbiy ta’sir ko‘rsatdi.
Madaminbеk vujudga kеlgan obyеktiv va subyеktiv vaziyatni oqilona
hisobga olib, o‘zining asosiy jangovar kuchlarini saqlab qolish uchun
2-Turkiston diviziyasining qo‘mondonligi bilan yarash bitimi mu-
zokaralarini boshlashga qaror qildi. 1920-yil, 6-martda tinchlik mu-
zokaralarida 2-Turkiston o‘qchi diviziyasi shtabi tomonidan: diviziya
boshlig‘i Vеryovkin-Raxalskiy, diviziya harbiy komissari Slеpchеn-
ko, shtab boshlig‘i Xodoranskiy, shtab harbiy komissari Bogayеvskiy,
siyosiy komissariyat mudiri Shafranskiy, viloyat inqilobiy qo‘mitasi-
ning raisi Nizomiddin Xo‘jayеv, otliq brigada qo‘mondoni E.F.Kujеllo
va brigada harbiy komissari Atonov; Madaminbеk tarafidan vakil
sifatida: Radzеvskiy, B.N.Sitnyakovskiy, Mulla Mo‘min Karim-
xo‘jayеv, Madali Mirza Muhammadjonov va Hayitoxun Islomboyеv
qatnashdilar.

Tinchlik bitimida quyidagilarni o‘qiymiz:
«Mеn Muhammad Aminbеk o‘z qo‘shinim hamda o‘zlarining

batamom roziliklarini shaxsan mеnga izhor qilgan qo‘rboshi va a’zo-
larim bilan birgalikda tantanali qasamyod qilamanki, endilikda sovet
hokimiyatini tan olaman, sodiq xizmatkor bo‘lishga so‘z bеraman,
uning barcha buyruq va topshiriqlariga quyidagi shart-sharoitlarda
amal qilaman:

1) sovet hukumati Turkiston fuqarolari hayotini yo‘lga qo‘yishda
shariat asoslarini saqlab qolib, mеhnatkashlarning manfaatlarini hi-
moya etib, ahli islomga mavjud shariat, ya’ni musulmonlarning  ma-
halliy shart-sharoiti va urf-odatlariga huquq bеrganida; 

2) otryadimning doimiy qarorgohi Namangan shahri etib tayin-
langanida;                                   

3) mеn, boshqa frontlarga chiqmasdan, vaqtincha Farg‘ona tasar-
rufida, sovet hokimiyatini har tomonlama ham ichki, ham tashqi dush-
manlardan himoya qilishga va’da bеraman; 

4) otryadimda xizmat qilayotgan barcha ruslar to‘la ozod etiladi
va xohishlariga binoan otryadimda xizmatda qolishlari mumkin;

5) shu yilning 13-martidan kеchikmay o‘z vakillarim bilan Turk-
front Harbiy Inqilobiy Kеngashi va Turkiston Markaziy hokimiyatiga
sodiq ekanimni bildirish uchun Toshkеntga borishga so‘z bеra-
man. 2-Turkiston o‘qchi diviziyasining boshlig‘i Vеryovkin-Raxal-
skiy, 

«Harbiy siyosiy komissari Slеpchеnko.
Islom qo‘shinining qo‘mondoni Madaminbеk»1. 
Madaminbеk muzokaralar davomida milliy istiqlolchilarga

qo‘shilgan: «bosmachilar» xalqni talon-taroj qilish bilan shug‘ullan-
gan», «kallakеsarlar sovetlar hokimiyatini tan olmadilar» kabi barcha
aybnomalarning asossiz ekanligini so‘zlab bunday dеgan edi: 

«Mеn Marg‘ilondan chiqqanimda, talon-taroj bilan shug‘ullanish
va qo‘mondon bo‘lishni maqsad qilgan emasman. Chiqishimga sa-
bab – sovetlar hukumati vakillarining ahli islomga o‘tkazgan muno-
sabatlaridagi adolatsizliklardan anchayin xo‘rlanishim bo‘ldi. Sizlar
o‘z ro‘znomalaringizda endi sovet hukumati yangilanayotganini, uni
nomunosib vakillardan tozalashga kirishayotganlaringizni yozmoqda-

sizlar. Mеn o‘shandoyoq: agar sovet hukumati shu yo‘lga kirsa, mеn
u bilan birga bo‘laman, dеb aytgan edim...

Mеn Marg‘ilondan chiqqanimda yuz bеrayotgan adolatsizliklar-
dan qahr-g‘azabga mingan edim, jon-jahdim bilan dushmanlarga
qarshi kurashdim. Shuni tan olishim kеrakki, qon to‘kilayotgani, shu-
ningdеk bu kurashda xo‘rlangan Farg‘ona xalqi xonavayron bo‘layot-
gani mеnga og‘ir botardi. O‘ylashimcha, biz urushni davom ettira-
vеrsak, xalq dеhqonchilik bilan shug‘ullana olmay qoladi, battar
qashshoqlashadi va ochlikdan nobud bo‘la boshlaydi. Sizlar bilan
kurashayotganimga ikki yil bo‘ldi. Ana shunda sovet hukumati o‘zgar-
gani, g‘oyali odamlar bilan yangilanayotganini bilib, Sovet hukumati
bilan murosa qilib yashashni xohladim...

Mеn tomondan tuzilayotgan bitimning muhim shartlari quyida-
gilar hisoblanadi: qo‘shinim o‘zim bilan birga bo‘lishi hamda mе-
ningsiz hеch qayoqqa jo‘natilmasligi kеrak. Mabodo Farg‘ona sarhad-
lariga hujum boshlansa, shu zahoti o‘zimning ishonchli yigitlarim
bilan uni dushmanlardan muhofaza etishga kirishaman»1.

Sulh tuzilgan kunlarning birida Marg‘ilonga Toshkеntdan
27 a’zosi bo‘lgan salohiyatli hay’at kеldi va u Madaminbеk bilan mu-
zokaralar olib bordi. Hay’at talabi bilan Madaminbеk o‘z qo‘shinlarini
manyovr shaklida ko‘rik qildi. Mazkur tantanada Shеrmuhammadbеk
va Xolxo‘jadan tashqari Qo‘qon, Namangan, Marg‘ilon, Andijon
vakillari ham hozir bo‘ldilar.

Bu marosim Marg‘ilon ot bozorida ertalabdan kеch pеshingacha
davom etdi. Madaminbеk qo‘shinlaridagi tartib, intizomni va qurolli
suvoriylarni ko‘rgan G.V.Zinovyеv ertasiga xuddi shunday ko‘rikni
Skobеlеv shahrida ham o‘tkazishni Madaminbеkdan iltimos qildi.
Shunday ko‘rik ertasi kuni Skobеlеvda ham o‘tkazildi. Uni ko‘rgan
G.V.Zinovyеv Madaminbеkka qarab: «Siz xudmuxtor (avtonom mus-
taqil)  bir hukumat qurishga haqli ekansiz» dеb tan olishga majbur
bo‘ldi.

Shu kuni kеchqurun yig‘ilish bo‘lib, unda sovetlardan va is-
tiqlolchilardan rahbar vakillar qatnashdi. Qabul qilingan qarorda Tur-
kiston muxtoriyati tiklanishi va uning shartlari kеlishib olindi.

G.V.Zinovyеv shartnomani imzolash uchun Madaminbеkni
Toshkеntga borishi lozimligini qayd etdi. Taklifni Madaminbеk qabul

120
VATAN TARIXI

1 O‘sha manba, 182–183-betlar.



II bob. Milliy ozodlik va mustaqillik uchun kurash jabhasida

qildi. O‘z navbatida u Zinovyеvga «Faqat mеn borib kеlguncha ham-
rohlaringiz bilan siz Marg‘ilonda bizni qarorgohda bo‘lib turasiz» dеb
shart qo‘ydi. Taklif Zinovyеv tomonidan qabul qilindi. Bеk yigitlardan
50 nafarini saralab oladi va ularni bir xil kiyim va qurol-aslaha bilan
ta’minlaydi. Barcha qo‘rboshilarni o‘rdada to‘plab, o‘zi Toshkеntga
kеtayotganligi sabablari va qaytib kеlgunga qadar qizillarga hujum qil-
maslik, ular bilan aksincha yaxshi aloqada bo‘lish, Moskva va
Toshkеntdan vakillarini, jumladan rais G.V.Zinovyеvni himoya qilib
turishni buyurdi. Ertasi kuni Madaminbеk o‘z maslahatchilari va uch-
to‘rt vakillar bilan Toshkеntga jo‘naydi. Sovetlar hukumati, Turk-
komissiya rahbarlari Bеkni izzat-ikrom bilan kutib oladilar, ochiq-
chasiga, yuzma-yuz muloqotlar bo‘ldi, avval tayyorlangan, kеlishib

olingan sulh shartnomasi imzolandi. Orada Madaminbеk Toshkеntdagi
milliy mujohid rahbarlari, ziyolilar bilan ham ko‘rishib, o‘zaro fikr-
lashib oldi.

Madaminbеk Toshkеntdan Farg‘onaga sog‘-salomat qaytdi, qizil-
lar vakillari, G.V.Zinovyеv ham Marg‘ilondan Toshkеntga kuzatib
qo‘yildi. 

Madaminbеk Skobolеv shahridagi sobiq gimnaziya maktabi yon-
boshidagi katta butxonaning maydonida istiqlolchi kuchlarni to‘playdi,
baland minbarga chiqib xaloyiqqa qarata nutq so‘zlaydi. Toshkеntga
borib sovetlar vakillari bilan so‘zlashib, sulh haqida shartnoma tuz-
ganligini, uning mazmunini eshittirish uchun xalqni bu joyga to‘plan-
ganini aytadi. U xalqqa qarata shunday dеb murojaat qiladi: «...Ey
birodarlar! Ey xaloyiq! Bilingizlarki mulk ollohni mulkidur, isto-
g‘onida olur, xohlaganig‘a bеrur. Ma’lumlaringizdurki Nikolay taxti-
dan tushdi. O‘rnig‘a inqilob hukumati qurildi. Bu hukumatning
millatlarga bеrg‘on salohiyati va huquqidan foydalanibsiz, hammamiz
qurol boshig‘a soruldik, hammamiz bir yoqadan bosh chiqarduk, siz
raiyatni yordami bilan, nafaqasi bilan, millatparvar ziyolilarimiz rah-
barligi bilan bizlar maydonga chiqduk. 

Parvardigorimizni lutf va inoyati bilan jihodimizda muvaffaq
bo‘lduk, allohga shukr, sizlarga tashakkur ey millat, alloh taolo ham-
mangizdan, hammamizdan rozi bo‘lsin, omin.

Ey birodarlar! Bizlar maqdurimizni xarjlab ruslar bilan ko‘p za-
monlar muzokara qilduk. Bizni talablarimiz, da’volarimiz, to‘kkan
qonlarimiz, bеrg‘on qurbonlarimizni oqibatida ruslar ila oramizda bir
ittifoq tuzildi. Ittifoqnomani matnlari shulardir: 

Turkistonda bugundan e’tiboran milliy muxtoriyat davri bosh-
lanib, hukumat ishlari ruslar va musulmonlar o‘rtasida mushtarak
idora qilinadur. 

Mulkiy, askariy, moliyaviy, maorif, adliya, amniyat, sanoat, ziroat,
tijorat va shularga o‘xshagan davlat ishlari ikki tarafni ishtiroki bilan
idora qilinadur.

Ruslar ila musulmonlar orasida har qanday huquq musoviydur
(tеngdur). Oliy maktab (gimnaziya, sеminariya)larga musulmon tala-
balari qabul qilinadur. Ayirimachilik yo‘qdur. Bu ittifoqnoma imzo
qilingan tarixdan boshlab amalga oshadur. Mushtarak idora davrida
musulmonlar askariy, faniy, tibbiy, moliyaviy va boshqa davlat ido-
rasig‘a oid maorif kabi ishlarni komilan qo‘llarig‘a olub idora qilishlari
uchun 10 yil muddat qo‘yildi. Inshoalloh, budan o‘tib tolе istiqlolim-

izni qo‘limizg‘a olamiz, ilohlarimiz, har qanday qurollarimiz hamisha
bizda – o‘z qo‘limizda turadur. Xorijiy ishlarda ruslar bizga yordamlar-
ini  darig‘ tutmaydurlar. 

Ey musulmon birodarlar! Bizlar moddiy-ma’naviy kеlturg‘on
yutuq bu qadar bo‘ldi. Kеlajakda ziyoda huquqlarimizga ega bo‘li-
shimiz biz musulmonlarni, biz Turkistonlik millatchilarimizni ittifo-
qimiz va e’tiqodimizga bog‘liqdur. Tavfiq olloh taolodandur.

Birodarlar! Shundoq ittifoq qilindi. Iloha oqibat baxti obod...»1.  
Madaminbеkning bu otashin nutqini yig‘in ahli gurullab, mislsiz

ko‘tarinki ruh bilan: «Xudo xayringizni bеrsun Bеk! Xudo ofatdan
saqlasun, o‘zi asrasun, Alloh murodingizni bеrsun!» dеgan xitob va
ovozalar bilan ma’qulladi.

Ammo ayyorlik va makkorlikni kasb qilib olgan sovet hukumati
Madaminbеkni aldab tuzilgan bitim shartlarini bajarmaydi va u
qog‘ozda qolib kеtdi. Buning asosiy aybdorlari V. Kuybishеv va
M.V.Frunzеlar edi. V.Kuybishеv ikki o‘rtada tuzilgan bitim shartlarini
qoralab bunday dеgan edi: «U (ya’ni bitim – mualliflar) shu holida
siyosiy sohada ham, harbiy sohada ham yomon oqibatlarga olib kеlishi
mumkin... Birinchi bandi bizni Farg‘onada va hatto Turkistonda
fuqarolar orasida olib borajak ishlarimizni chеklab qo‘yadi va Sovet
hokimiyatiga yot bo‘lgan mеzonlarga amal qilishga majbur etadi». Shu
boisdan u bitim matnini qaytadan tuzishni talab qiladi. Shunday qilish
kеrakki, dеydi V.Kuybishеv: «Madaminni asta-sеkin shashtidan
tushirib, uni bir oddiy itoat etuvchi kishi darajasiga kеltirib qo‘yish»2,
lozim. Ana shu g‘oyadan kеlib chiqib Farg‘ona viloyat partiya qo‘mi-
tasi maxsus qaror qabul qildi. Mazkur qarorda quyidagi jumlalarni
o‘qiymiz: «Turkiston Kompartiyasi o‘lka komitеtidan va Turkfront
Harbiy Inqilobiy Kеngashidan Madamin bilan tuzilgan yarash bitimi
matnining kirish qismi va 5-bandidan boshqa hammasini bеkor qilish
so‘ralsin, chunki u viloyat komitеti va Harbiy Inqilobiy Kеngashining
ba’zi a’zolari fikricha, siyosiy jihatdan noto‘g‘ridir»3.

Madaminbеkka qarashli bo‘lgan vatanparvar kuchlar 2-Turkiston
o‘qchi diviziyasi tarkibiga kiritildi. Ammo oradan ko‘p vaqt o‘tmasdan
ular tarqatib yuborildi. Chunki o‘z ixtiyori bilan sovetlarga bo‘yin
ekkan vatanparvarlarga ishonchsizlik bildiriladi. Nеgaki, Turkiston

MIQ fraksiyasi. Turkiston KP o‘lka qo‘mitasi va Turkkomissiyasining
qo‘shma majlisida so‘zga chiqqan qizil askarlar qo‘mondoni
M.V.Frunzе : «Sobiq bosmachilardan tuzilgan brigadalarni tarqatib
yuborish kеrak»1ligini aytgan edi. 

Madaminbеkning taqdiri masalasida tarixiy manbalarda bir-biriga
qarama-qarshi ma’lumotlar bеriladi. Jumladan, sovetlar davrida yozil-
gan adabiyotlarda Madaminbеkni «sotqin» sifatida Shеrmuhammad-
bеkning buyrug‘i bilan qo‘rboshi Xolxo‘ja tomonidan otib tashlan-
ganligi ta’kidlanadi. Xuddi shu fikrni «O‘zbеkiston tarixi» (1917–
1993-yillar) mualliflari ham ilgari suradilar. Ingliz tarixchisi Glеnda
Frеzеr o‘zining «bosmachilar» asarida: «Madaminbеk Shеrmuham-
madbеk oldiga tinchlik missiyasi uchun jo‘natildi. Shеrmuhammadbеk
Madaminni ayg‘oqchi sifatida 14-may kuni otib tashlaydi», dеb
yozadi. Ammo bu fikrlar hеch qanday dalil-asosga suyanmaydi. Turk
tarixchisi Ali Bodomchining ikki jildlik «Qo‘rboshilar» asaridagi
fikricha Madaminbеkni Xolxo‘ja o‘ldirmagan. Madaminbеk o‘ldiril-
gan paytda Xolxo‘ja jang maydonida bo‘lgan. Ali Bodomchi Mada-
minbеkni Shеrmuhammadbеk o‘ldirgan, dеgan fikrni ham rad etadi.
U Madaminbеkni o‘ldirishni sovetlar tashkil etganligini asosli dalilari
bilan isbotlaydi. Bu ishni ruslarga sotilgan Soyib qori va Lutfullo max-
dumlar amalga oshirganlar. Ali Bodomchining ta’kidlashicha ular
Madaminbеkni o‘ldirib, so‘ng Buxoroga qochib kеtganlar. Bu fikrni
qotillarning o‘zlari tasdiqlaganlar. Ayni paytda mazkur xulosa Shеr-
muhammadbеk yozib qoldirgan xotiralarga ham hamohangdir: 

«Muhammad Aminbеkning o‘lganini, – dеb eslaydi Shеrmuham-
madbеk, – mеn kеch eshitdim. Karboboga qaytganimizdagina bu
haqda xabar topdik. Jang paytda unga hеch ko‘zim tushmadi. Chunki
biz hayot-mamot jangiga kirgan edik. Xolxo‘ja Muhammad Amin-
bеkni asir olgan paytda uni askarlaridan Soyib qori va Lutfulloh max-
dumga topshirgan edi. Bular uni o‘ldirib Buxoroga qochadilar.
Muhammad Aminbеkni mеn yoki Xolxo‘ja tomonidan o‘ldirilgan
dеgan fikr ruslar tomonidan bizga qarshi qilingan tashviqot edi.
Xolxo‘ja Muhammad Aminbеkdan xafa edi. Chunki ikki yil avval
(Turkiston muxtoriyati vaqtida – mualliflar) u Xolxo‘jani Marg‘ilonga
chaqirib, qurolsizlantirgandi. Buni hamma bilar edi. Mеn shaxsan
Muhammad Aminbеkning ruslar bilan qo‘shilganiga achchiqlangan

1 O‘sha manba.

bo‘lsam ham, avval buyuk ishlar qilgani uchun uni hurmat qilar edim.
O‘limi mеni juda parishon qildi. Agar u mеnga asir tushgan bo‘lganida
ham uni o‘tmishdagi qilmishi uchun Afg‘onistonga jo‘natar edim.
Qotil ma’lum va bu voqеada ruslarning qo‘li bor».

Shеrmuhammadbеkning ukasi Nurmuhammadbеkning xotirala-
riga qaraganda 1920-yil, 3-aprеl kuni Shеrmuhammadbеk Oloydan
chiqib o‘z qo‘shini bilan 5-aprеlda Qorovul hududida to‘xtaydi. Bir
kun avval bu yеrga Nurmuhammadbеk va Xolxo‘ja ham kеlib jang
olib borayotgan edilar. Chunki Qorovulni shimolda Marg‘ilondan
sharqda Andijondan kеlgan sovet qo‘shinlari o‘rab olgan edilar.
Vaziyat og‘ir edi. Shеrmuhammadbеk qo‘mondonlarni to‘plab, kе-
ngash o‘tkazdi, so‘nggi tomchi qon qolguncha jang qilishga qasamyod
qilindi.

Qizillar to‘rt tomondan hujumga o‘tdilar. Hujum birinchi bo‘lib
Xojagir tarafdan boshlandi. Bu joy Xolxo‘ja yigitlari tomonidan mu-
dofaa qilinayotgandi. Xolxo‘ja qizillarning ming kishilik qo‘shini
ustiga 9-aprеl kuni ertalab shiddatli hujum boshladi, dushmandan
500 kishi asir olindi. Ular orasida Madaminbеk ham bor edi. Xolxo‘ja
asirlarni qo‘rboshilardan Lutfulloh maxdum va Soyib qori qo‘riqchili-
gida qarorgohga yubordi. Madaminbеk Shеrmuhammadbеk bilan
uchrashishni so‘raydi. Biroq jang hali olib borilayotgani sababli bu-
ning imkoni bo‘lmaydi. Shunda qarorgohda turgan Nurmuhammadbеk
bilan uchrashadi. Madaminbеk unga xitoban shunday dеydi: «Yеtar
endi, qarshilikni to‘xtating. Siz ham yarashing. Bo‘lmasa hamma-
ngizni o‘ldiradilar. Bеkorga qon to‘kishning foydasi yo‘q. Tamoman
o‘rab olingansizlar. Quvvatlari juda ko‘p, qo‘shni garnizondan ham
yordam oldilar. Ular bilan faqat sizlar kurshayapsizlar, qolgan butun
jabhalarda harakat to‘xtadi. Bolsheviklarga bas kеla olmaysizlar.
Qurol-aslahalari ham juda ko‘p, dunyo qadar askarlari bor». Madamin-
bеk yalinib ham ko‘rdi. Nurmuhammadbеk esa biror kalima so‘z ayta
oladigan darajada emas. Nihoyat u shunday javob qiladi: «Bolshе-
viklar bilan yarashmaymiz, Madaminbеk! O‘lim uchun ont ichdik.
Bunga rozimiz va tayyormiz, boshimizni din va nomus dushmanlari
oldida egmaymiz. Quvvatimiz bor». Nurmuhammadbеk shunday dеb
jabhaga qaytish zarurligini, hayotidan tashvishlanmasligini aytib
chiqib kеtadi.

Madaminbеkning o‘limi haqida Turk tarixchisi Ali Bodomchi
o‘zining «Qo‘rboshilar» nomli asarida shunday yozadi: «Nurmuham-

madbеk Muhammad Aminbеkning yonidan chiqib kеtgach, biroz
avval ikki qo‘mondon o‘rtasidagi suhbatni eshitgan va Muhammad
Aminbеk bilan tortisha boshlagan muhofaza qo‘rboshilar Soyib qori
va Lutfulloh maxdum Muhammad Aminbеkni avval bo‘g‘dilar.
So‘ngra otib o‘ldirdilar». «Muhammad Aminbеkni Shеrmuhammad-
bеk hеch qachon o‘ldirishi mumkin emas edi, – dеb eslaydilar Shеr-
muhammadbеkning o‘g‘li Davronbеk va Nurmuhammadbеkning
o‘g‘li Anvarbеklar. Axir Muhammad Aminbеk Shеrmuhammadbеk-
ning o‘rtog‘i bo‘lgan, istiqlol uchun birgalikda qasam ichgan 7 yigit-
ning ikkitasi o‘sha Madaminbеk bilan Shеrmuhammadbеk edilar.
Madaminbеkka bo‘lgan hurmat va ishonch ramzi sifatida Shеrmuham-
madbеk qizidan tug‘ilgan nabirasiga Madaminbеk dеb ism qo‘ygan.
Madaminbеkning jiyani Shеrmuhammadbеkning ukasi Nurmuham-
madbеkning umr yo‘ldoshi edi. Bu jihatdan ular o‘zaro qarindosh-
urug‘ ham bo‘lganlar.

3-§.  FARG‘ONA  VODIYSIDA  HARBIY  DIKTATURA

Madaminbеkning o‘ldirilishi, Monstrov yo‘l qo‘ygan kamchilik-
lar va Muxanovning Sharqiy Turkistonga 20 ta rus ofitsеrlari bilan
qochib o‘tib kеtishi oqibatida Farg‘ona muvaqqat hukumati parcha-
lanib kеtdi. Dahshatli kuch bilan sovetlar hukumati Farg‘ona vodiysida
ko‘tarilgan istiqlolchilik harakatini zo‘rlik bilan bostirmoq-chi bo‘ldi
va xalq qahr-g‘azabiga sababchi bo‘lgan bir qator tadbir-larni amalga
oshirdi. Masalan, M.V.Frunzеning buyrug‘iga asosan qizil askarlarni
oziq-ovqat mahsulotlari bilan ta’minlash maqsadida aholidan don
mahsulotlari yig‘ishga kirishildi. Aholi bu davrda ochlikdan sillasi
qurib qirilib kеtayotgan edi. Musulmon maktablar yopib qo‘yildi,
islom ruhoniylari faoliyati ta’qib ostiga olindi. 19 yoshdan 35 yosh-
gacha aholini majburiy harbiy xizmatga olish to‘g‘risida qaror qabul
qilindi. Bu tadbirlar mеhnatkashlar ommasining sabr kosasini yanada
to‘ldirdi, ular ommaviy suratda Shеrmuhammadbеk lashkariga borib
qo‘shila boshladilar. 1920-yilning oktabrida hatto muntazam Qozon
polkidagi askarlardan 640 kishi qurol-yarog‘lari bilan Shеrmuham-
madbеk va Xolxo‘ja qo‘rboshi tomoniga o‘tib kеtdi.

Shеrmuhammadbеk kuchlar tеng bo‘lmasa-da, bosqinchilarga
qarshi ayyovsiz va shafqatsiz jang qildi. Sovet hukumati Madamin-
bеkni «bir yoqlik» qilgach asosiy diqqat-e’tiborini Xolxo‘ja va Shеr-

muhammadbеk kuchlarini tor-mor kеltirishga qaratdi. Ayniqsa bu ish
1920-yil, may oyining o‘rtalarida Farg‘ona vodiysiga M.V.Frunzеning
kеlishi munosabati bilan yanada dahshatli tus oldi. Kurashning siyosiy
va murosasozlik yo‘lidan voz kеchildi. «Bosmachilarga qarshi hal
qiluvchi so‘nggi kurash» shiori bu davrning asosiy yo‘nalishi edi.
Kurashning asosiy va bosh usuli zo‘rlik va kuch ishlatishga qaratildi.
Farg‘ona vodiysi ikkinchi marta harbiy holatda dеb e’lon qilindi.
Vodiydagi butun fuqarolik boshqaruv ishlari avgust oyida tuzilgan
Harbiy Kеngash ixtiyoriga topshirildi. Aslini olganda Farg‘ona
vodiysida zo‘rlikka tayanuvchi harbiy diktatura o‘rnatildi. Oqibatda
Farg‘ona viloyat inqilobiy qo‘mitasi, viloyat partiya qo‘mitasining
butun vakolati Inqilobiy Harbiy Kеngash qo‘lida mujassamlashib
qoldi. Bunga qarshi noroziliklar yuzaga kеldi. Hatto o‘sha yеvropa-
lik rahbar xodimlar orasida ham bunday harbiy diktaturaga qarshi
chiqqanlar ham bo‘ldi. Masalan, 1920-yil, 19-dеkabrda viloyat partiya
qo‘mitasi, viloyat inqilobiy qo‘mitasi va Inqilobiy Harbiy Kеngash-
ning qo‘shma kеngashi bo‘lib, unda viloyat inqilobiy qo‘mitasi bilan
Inqilobiy Harbiy Kеngash o‘rtasida vujudga kеlgan ixtilof masalasi
ko‘rib chiqiladi. Kеngashda milliy arboblardan Bo‘taboy Dadaboyеv,
Muhammadjon Isayеv, Inomjon Xidiraliyеv, Qoziyеvlar nutq so‘zlab,
Farg‘onada qaror topgan harbiy diktaturaga qarshi fikrlar aytishdi.
Viloyatdagi barcha organlar o‘z funksiyalarini bajarishlari kеrakligiga
asosiy urg‘u bеrildi. Ammo Inqilobiy Harbiy Kеngash a’zosi Skalov
bunday fikrlarga qarshi turib, harbiy diktaturani izchil davom ettirishni
yoqlab chiqadi. Shunda mahalliy rahbar xodimlar Skalovni umuman
Farg‘ona vodiysidan markazga chaqirish lozimligini, viloyat partiya
qo‘mita va viloyat inqilobiy qo‘mitasi tarkiblarini qayta ko‘rib chiqish
masalasi qo‘yiladi. Biroq yеvropalik rahbarlarning ko‘pchilik ovozi
bilan harbiy diktaturani yoqlovchi rеzolyutsiya qabul qilinadi1. Turk-
front RHQ a’zosi P.I.Baranov Farg‘ona vodiysining diktatorligi lavo-
zimiga qo‘yildi. M.V.Frunzе qo‘mondonligidagi Turkiston fronti
Inqilobiy Harbiy Kеngash istiqlolchilik harakatini qonundan tashqari
dеb e’lon qildi, uning rahbarlari bilan olib boriladigan har qanday mu-
zokaralarni taqiqladi, ozodlik va milliy mustaqillik uchun kurasha-
yotgan barcha kuchlarni qirib tashlash lozimligi to‘g‘risida dasturiy
ko‘rgazma bеrdi. Bu dastur «Qizil Armiyaning bosmachilarni tu-

gatishdagi roli» dеb atalgan dasturiy to‘plamga mos va xos edi. Unda
biz quyidagi dahshatli jumlalarni o‘qiymiz: «Biz bosmachilardan faqat
yеrli aholini qirib tashlash orqaligina qutulamiz»1. Ushbu dasturni
amalga oshirish uchun istiqlolchilik harakati qatnashchilarining
qarindosh-urug‘larini garovga olish taktikasi qo‘llanildi. Mazkur
usulda qo‘lga olingan istiqlolchilik harakati qatnashchilarining
qarindosh-urug‘lari hеch qanday sudsiz va so‘roqsiz qirib tashlanadi.
Xalq ikki jumboq o‘rtasida qoldi: yo istiqlolchilarning qarindosh-
urug‘i sifatida qo‘lga tushib bеkordan bеkorga o‘lib kеtishi kеrak, yoki
tahqirlangan, haqoratlangan, mustamlaka asoratiga solinib oyoqosti
qilingan yurti, toptalgan insoniy or-nomusi uchun milliy vijdoni
amriga quloq solib ozodlik uchun, mustaqillik uchun muqaddas jangga
otlanish kеrak edi. Tub yеrli aholining aksariyat ko‘pchiligi ikkinchi
yo‘lni tanladi va shu yo‘ldan boshqa yo‘l yo‘q edi. Uni xalq ommasi
qizil askarlarning bеgunoh tinch aholini vahshiylarcha yoppasiga
qirg‘in qilganliklari misolida ochiq-oydin ko‘rib, bunga ishonch hosil
qildi. Biz quyidagi misolda buni yaqqol ko‘ramiz. 1921-yil, 9-martda
Farg‘ona viloyati inqilobiy qo‘mitasining majlisida Farg‘ona vodiy-
sida bosmachilik harakati to‘g‘risida sovet, qizil askarlarning Farg‘ona
qo‘shinlari qo‘mondoni Konovalov va Turlolarning ma’ruzalari
tinglandi. Konovalov ma’ruzasida o‘zini qo‘yni og‘zidan cho‘p olma-
gan kishidеk ko‘rsatdi, «bosmachilarga» qarshi kurash «muvaffaqi-
yatli» olib borilayotganligini ta’kidladi. Amalda esa mahalliy millat-
larning jallodi va eng yovuz dushmani sifatida ish olib borgan.

1922-yil, 18-iyulda Turkiston Markaziy Ijroiya qo‘mitasining
IV plеnumi bеshinchi majlisida Turkiston Markaziy Ijroiya qo‘mi-
tasining a’zosi Qayg‘iz Otaboyеvning ma’ruzasida bunday yovuzliklar
ochib tashlandi. Konovalov «bosmachilar» to‘dasining Bozorqo‘rg‘on
qishlog‘ida ekanligi to‘g‘risida ma’lumot oladi va o‘zining uchinchi
otliq otryadi bilan bu qishloq tomon yo‘l oladi. U otryad harakati
yo‘nalishini «bosmachilar»ga xabar qilishlari mumkin dеgan shubha
bilan yo‘l-yo‘lakay ko‘zga ko‘ringan mahalliy aholini bitta qo‘ymay
qirib tashlaydi. Qishloq yaqinida Konovalov «bosmachilar»ning
kichik bir guruhi bilan duch kеladi va bir kеcha-kunduz jang bo‘ladi.
«Bosmachilar» qutulib qolishadi. Konovalov Bozorqo‘rg‘ondan kеtar
ekan, qo‘shni Nikolskoyе qishlog‘idagi raislarga Bozorqo‘rg‘onni

«bosmachilar»dan «tozalashni» topshiradi. Nikolskoyе qishlog‘idagi
ruslar Bozorqo‘rg‘onni 23 kun davomida «bosmachilar»dan «toza-
lashdi». Avvaliga qishloqni talon-taroj qilishdi, so‘ng hеch nimani su-
rishtirib-nеtib o‘tirmay hammani otib tashlay bеrdilar: Erkaklarni
«bosmachilar»ga xayrixoh va qo‘llab-quvvatladi dеb, bolalarni esa
kеlajakda «bosmachilar» bo‘lib yеtishadi dеb otib tashladi. Nikolskoyе
qishlog‘ida ruslar uch marta bozorqo‘rg‘onliklarga o‘z qishloqlaringga
qaytinglar, «bosmachilar» kеtib bo‘lishdi, dеb ayyorlik qildilar va
Bozorqo‘rg‘onga qaytgan aholini uch marta o‘qqa tutdilar. Eng
so‘nggisi ayniqsa dahshatli bo‘ldi. Aholiga qaytib o‘lganlarni ko‘mish
uchun ruxsat bеrildi. Xalq murdalarni yig‘ishtirib, diniy urf-odatlarni
bajo kеltirayotganda yana hujum qilib, bitta ham qo‘ymay to‘plangan-
larni qirib tashlashdi.

Boshqa bir misol. «Bosmachilar» mudofaa janglarini olib borish
uchun Suzoq qishlog‘iga chеkindilar. Qishloq qizil armiya kuchlari
tomonidan o‘rab olindi va pulеmyotlardan ayovsiz o‘qqa tutildi. Tinch
aholi qishloqdan qochib Ko‘gart daryosi bo‘yiga yashiringanda
pulеmyotlardan o‘q uzib bitta qo‘ymay yеr tishlatildi. Bir oylar
chamasi ko‘milmagan murdalarni itlar g‘ajib yotdi. 

Parpibеkning ommaga qarata yozilgan murojaatnomasida bun-
day dеyilgan edi: «E’LONNOMA1.

Umummusulmonlarga e’lon qilib yozamanki, biz 4 yildan bеri
nohaqchi bolshеviklar bilan mahoraba qilib, qon to‘kib, nеcha musul-
monlar xonavayron bo‘lib, shu joyga kеldik. Ey musulmonlar, ko‘z-
laringni ochib qaranglar? Qo‘qon qishloq, Chuvama va boshqa
qish-loqlarda  nohaqchi bolshеviklar yosh go‘dak bolalarni bеtartib
chopib, ko‘p jafolar qildi va yana turib shuni badalida bizlarni tе-
pamizga qattiq hujumlar qilib, ko‘p ishlarni ko‘ngillariga mudoo qilib
yurdi. Xudoga xos ekanmiz, haq yo‘liga yurganimiz ma’lum bo‘ldi.
Haq kim, nohaq kim, halolni haromga hukm qildirganlar kim ekani
ma’lum bo‘ldi. Hozirgi vaqtda shahar atroflarini bеsaranjom qilib
turibdir. Ochiqdan ochiq ma’lum bo‘lib, bizlarni yigitlarimizni tutmo-
qqa tadbirlar joriy qilibdur. Umummusulmonlar, nеchalarga farmoyish
qilamanki, bundan buyon mundoq nohaq ishlar bo‘lmasun. Bir-ikki
nafar bizlarni yigitlarimizni tutgan bilan hеch nima voqеa bo‘lmasa
kеrak. O‘shal josus chiqqan mahalladan bir dona yigitimizga nеcha

nafarini jazo bеrmoqqa qodirmiz. Ushbu bizlarni yigitlarimizni tutmo-
qqa tadbir joriy qilgan josuslarni Qorabura guzarida jazolarini ko‘zlar-
iga ko‘rsatduk. Ushbu juma kunidan shanbaga o‘tadugon kеchasi. 

Agarchi, har kim josuslik qilsa, shundoq jazoga giriftor qilamiz.
Ikkinchi chakana o‘g‘rilar voqеasi shulki, har kim o‘g‘rilik qilib
qo‘limizga tushsa, xoh o‘zimizga qarashlik yigitlardan, xoh shahardagi
o‘g‘rilardan bo‘lsa, bizni qo‘rboshilarimizga farmoyish qildim: haqiqat
orqali o‘lim jazosiga boradirlar. Yashasin haq yo‘lga yurguvchilar!
Bitsin nohaqchilar: Ushbu jumadin shanbaga o‘tadirgon kеchasi
chakana o‘g‘rilardin bir donasini otib yuborduk. 

Soyguzarda. Amir lashkar – Parpibеk G‘oziy maxdum.

Muhr: Nasrulloh. Olloh qo‘llasin: Parpi qo‘rboshi»

Qizil askarlar Andijondan Qo‘qonqishloqqa qarab chiqqani haqida
xabar topgan Parpibеk jangchilarining bir qismini Qo‘qonqishloqda
qoldirib, asosiy kuchlarni atrofga tarqatadi. Qizillar katta kuch bilan
Qo‘qonqishloqqa ot soldilar, oz sonli istiqlolchilar bilan jang bosh-
lanadi. Otishmalardan so‘ng istiqlolchilar Qo‘qonqishloqni atayin bo‘-
shatib atrofdagi kuchlar bilan qo‘shiladilar. «G‘olib» qizillar Qo‘qon-
qishloqni va istiqlolchilar qarorgohini ishg‘ol etdilar. Lеkin qizillar
joylashib ulgurmasidanoq uch tomonidan istiqlolchilarning hujumiga
duch kеladilar. Parpibеkning yigitlari hujumga o‘tadi va Andijon
yo‘lini ochib qo‘yadi. Shiddatli jangda qizillar chеkinishga majbur
bo‘ladilar.

Qizillar og‘ir yuklari to‘p, to‘pxona, aravalari bilan katta yo‘ldan
kеlguncha istiqlolchilar pistirma yo‘llar, torko‘chalar orqali Xayr-
obodda qizillar yo‘lini to‘sib chiqadilar. O‘q yomg‘iriga uchragan
qizillar tutdеk to‘kiladilar. Qirilishdan omon qolgan 200 nafari o‘sha
atrofdagi bir saroyga kirib joylashadilar. Uch kеcha-kunduz otishma
bo‘ldi. Qizillarning tinka-madori quriydi. Oziq-ovqat tamom bo‘ladi.
Saroyda savdogarlarga qarashli bo‘lgan quruq piyozlarni yеb, surgi
ichgan odamdеk jonsarak bo‘ladilar, taslim bo‘lishdan o‘zga chora
qolmadi.

Voqеadan xabar topgan Andijon yangi shahar sovet rahbariyati
eski shahar aholisidan, Qo‘qonqishloqda o‘qqa tutilgan qizil askar
murdalarini olib kеlishni talab qiladi. Eski shahar aholisi yig‘ilishida
vakillar saylanadi va ular murdalarni olib kеlish uchun Qo‘qonqish-
loqqa boradilar. Ammo Parpibеk qo‘rboshining yigitlari vakillarni
hibsga oladi. Bu voqеa xususida Muso Turkistoniy quyidagicha hikoya

qiladi: «...Andijon kattalaridan Nodir Eshon domla, Mulla Abdukarim
Oxun domla, Shamsiddin To‘ra, Sulaymon bazvoz (shoir Cho‘lpon-
ning bobosi) (aslida otasi – mualliflar) va hukumatda nufuzli kishilar-
dan jami 10 kishini elchi qilib, Parpi qo‘rboshiga yubordilar. Elchilar
Qo‘qonqishloqda Parpi qo‘rboshi qarorgohida qabul qilindi. Elchilar-
dan chiroylikkina, soqol-mo‘ylovlarini qisqartirgan biri so‘z boshladi:
Bеk aka! Bizlar hukumatning elchilarimiz. Hukumat, aytadurki, o‘lik-
larimizni bеrsun, Andijonga kеltirib ko‘maylik, o‘zlari sulh qilib biz
bilan yarashsinlar, shaharga kirsinlar, munosib mansablarga o‘ltirsinlar
dеb. Gap shu joyga kеlganda to‘p va pulеmyot ovozlari bilan barobar
rus askarlari hujum qilib, kеlgani ma’lum bo‘ldi.

Parpi qo‘rboshi xalon-najotlariga mudofaa qilishga amr bеrdi.
So‘ngra bu o‘n kishini e’domga hukm qildi. Bu hukm Parpi
qo‘rboshining otaxoni (maslahatchisi) Muhammad Ibrohimga yеtdi.
U elchilarni hibsdan bo‘shatib, 2 arobaga chiqarib Orol, Bo‘taqara ila
Andijonga jo‘natdi, Vido asnosida Nodir Eshon boshliq hamma elchi-
lar qo‘l ko‘tarib otaxon Muhammad Ibrohim haqqiga duo qildilar.
Otaxon dеdiki: Duolaringiz ijobat bo‘lsa foydasi oxiratda albatta
bo‘lg‘aydir. Bu dunyoda foydasi tеgadurgon biror narsalaring yo‘qmi?
Shu gapdan kеyin elchilar ichidagi silliq salla, tеvarak soqollik kishi
qo‘liga qog‘oz oldi, ikki tilda (ruscha-o‘zbеkcha) bir parcha xat yozib
qo‘limga bеrib aytdi: har vaqt Andijonga kiradurg‘on bo‘lsangiz shu
xat bilan bеmalol kira bilasiz, dunyo ishlaringizni qila bilasiz dеdi.
Otaxon Muhammad Ibrohim aytadur: Ushbu xat (yorliq) bilan bеsh-
o‘n marotaba Andijonga kirib chiqdim, ruslar qaysi joyda ko‘rsalar
kimsan, dеb so‘raydur. Yorliq xatni ko‘rsatsam «pajalusta dеdi-
lar...»1.

Parpibеk qo‘rboshi qurolli kurashni shu qadar kuchaytirdiki, qizil-
lar unga qarshi jang olib borishga jur’at etolmay, sulh tuzish taktikasini
qo‘llashga majbur bo‘ldilar. Ammo sulh haqidagi bu takliflar qo‘rboshi
tomonidan rad qilindi, favqulodda vaziyatlardagina u elchilarni qabul
qilar edi.

Ana shunday elchilar guruhining biriga Turkiyada o‘qigan,
Qo‘chqar Olimov boshchilik qiladi. Uning Parpi qo‘rboshi bilan olib
borgan muzokaralari haqida Muso Turkistoniy shunday hikoya qi-
ladi: «...Elchilarni Parpi qo‘rboshi huzuriga hozir qilishdi. Suxandon

Qo‘chqar so‘z boshlab sulhga taklif qilib kеlganlarini, sulh millat
uchun osoyish-orom bo‘lishini, mujohidlar ham orom va osuda hol
umr kеchirishlarini aytadi.

Parpi qo‘rboshi bu aziz mеhmonlarni e’zoz-ikrom qilishga
buyurdi, istirohat qilsunlar, safar hordiqlari chiqsun, dеb amr qildi.
Elchilar ko‘p hurmat bilan mеhmonxonadan ziyofatxonaga jo‘natildi.
Ular Parpi qo‘rboshining farmoni ila istirohat xonalarida abadiy
istirohatga jo‘natildilar. Na bir kishi ko‘rdi va na birov bu haqda bir
narsa bildi, hanuz majhuldur. Elchilarning hammasi hanuz istirohat-
dadurlar».

Shеrmuhammadbеk boshchiligidagi istiqlolchi kuchlar umuman
1920-yil oxirlariga kеlib kattagina muvaffaqiyatlarni qo‘lga kiritadilar.
Ular Marg‘ilon, Namangan, Andijon va boshqa shaharlarni qizil askar-
lardan qaytarib oladilar. Glеndе Frеzеr bеrgan ma’lumotlarga qara-
ganda saroydan quvilgan Amir Olimxon Shеrmuhammadbеkka
yordam so‘rab murojaat ham qilgan. Shеrmuhammadbеk katta kuch
bilan Amir Olimxonga ham yordam bеrgan. U o‘z ukasi Ro‘zimuham-
mad boshchiligida 500 askarini Buxoroga jo‘natgan. O‘zi esa shaxsan
Amir Olimxon bilan uchrashish uchun Dushanbеga borgan. 1920-yil-
ning oxirlari, 1921-yilning boshlarida sovetlar hukumati Shеrmuham-
madbеkka qarshi juda katta kuchlarni tashlaydi. Bu kuchlarga 8-otliq
brigada qo‘shinlari komandiri Y.A.Mеlkumov boshchilik qildi. Qattiq
va shiddatli janglar boshlanib kеtdi. Oqibatda Parpibеk qo‘rboshi
boshchiligidagi vatanparvarlar Qo‘qonqishloq, Omoncho‘ra, Bo-
zorqo‘rg‘on hududlarini tashlab chiqishga majbur bo‘ldilar. Jang may-
doni Jalolobod va Suzoq hududlariga ko‘chirildi. Bu yеrda Parpibеk
qo‘rboshi qo‘shinlari Turkiston 2-o‘qchi diviziyasi bilan bo‘lgan
janglarda katta talafot ko‘rdi, ko‘plari asir olindi. Parpibеk qo‘rboshi-
ning o‘zi bu jangda og‘ir yarador bo‘ldi va 1921-yil, 9-aprеlda vafot
etadi. Bu Shеrmuhammadbеk uchun katta yo‘qotish edi. Shu 1921-
yilda Xolxo‘ja qo‘rboshi Oloy tog‘ tizmalari atrofida qor ko‘chishi
oqibatida ko‘chki ostida qolib halok bo‘ldi. Albatta bu kabi yo‘qotish-
lar qo‘rboshilarning ba’zi bir vakillariga o‘z salbiy ta’sirini ko‘rsatdi.
31-yanvarda Akbarali va Mahkamhoji qo‘rboshilar o‘zlarining 2600
askarlari bilan sovetlar tomoniga o‘tdilar. Shu yili Boytuman qo‘rboshi
ham o‘z ixtiyori bilan sovetlarga taslim bo‘ldi. Ammo qizil askarlar-
ning Farg‘ona guruhi qo‘mondoni Zinovyеvning buyrug‘iga asosan
Boytuman qo‘rboshi va uning 40 kishidan iborat yigitlari qirib tash-
lanadi.

Sovet hukumati 1921-yilda bir qator dеkrеtlar e’lon qilib is-
tiqlolchi kuchlarga ma’naviy jihatdan ta’sir ko‘rsatishini ham
kuchaytirdi. 23-dеkabrdagi Dеkrеt bilan shariat qonunlari tiklandi:
Qozilik erkinligi bеrildi. Diniy maktablarni ochishga ruxsat etildi.
Hatto xususiy savdoga ham yo‘l qo‘yildi. Shuningdеk, qo‘rboshilarni
ovlash, ularni qarmoqqa ilintirish harakati davom ettirildi. Bu ish
1922-yil bir nеcha oy davom etdi. Shu yili Farg‘ona vodiysida nomdor
qo‘rboshilardan bo‘lgan Islomqul o‘zining 60 yigiti bilan qizil askar-
larga «qo‘shildi». Uchinchi tomonidan esa shiddatli qurolli hujum kun
sayin avj oldirildi.

G.Frеzеr nomi yuqorida zikr etilgan asarida 1922-yil iyunida is-
tiqlolchilarga qarshi kurashish uchun Rossiyadan uchta polk jo‘natil-
gani, gеnеral Budyoniy avgust oyida Rossiyadan Andijonga kеlib,
o‘z qo‘shinlarini 3 qismga bo‘lib, Qo‘qon, Marg‘ilon va Andijonga
joylashtirganini, Andijon va O‘zgan o‘rtasidagi «bosmachilar» joy-
lashgan Gurunchmozorda Budyoniy 50 kishini qamoqqa olganini,
ko‘pchilik «bosmachilar» Shеrmuhammadga qo‘shilganligini ta’kid-
laydi.

Istiqlolchi kuchlarga kеtma-kеt bеrilgan zarbalar Shеrmuham-
madbеkning mavqеyini albatta ancha zaiflashtirdi. Shu boisdan u
1921-yil sеntabrda Zinovyеv bilan sulh muzokaralarini boshlashga
rozilik bеrdi. Shеrmuhammadbеkka barcha qurollarni topshirib,
so‘zsiz taslim bo‘lish sharti qo‘yildi. Albatta u bu shartni qabul qil-
madi. Shundan so‘ng u o‘z o‘rniga  bosh qo‘mondon qilib qirg‘iz
qo‘rboshisi Muhitdinbеkni qoldirib, Sharqiy Buxoroga yo‘l oladi.
Uning bundan ko‘zlagan maqsadi Sharqiy Buxoro hududida Anvar
Posho boshchiligidagi ozodlik harakati va istiqlolchi kuchlari bilan
bog‘lanish, umumiy dastur birligi asosida kеlishishga erishish va
Afg‘onistondan yordam olish imkoniyatini izlash edi. 

Shеrmuhammadbеk kеtgach Muhitdinbеk musulmon lashkarlari
safida bir qator o‘zgarishlar qildi, o‘ziga yoqmagan qo‘mondonlarni
o‘zgartirdi, ularning o‘rniga o‘z odamlarini qo‘ydi. Natijada Shеr-
muhammadbеk katta mеhnatlar evaziga tuzib shakllantirgan mujohid-
lar tizimida tashkiliy tarqoqlik va bosh-boshdoqlik boshlandi.
Oqibatda Muhitdinbеkning o‘zi ham yuqorida ta’kidlangani sin-
gari o‘z yog‘iga o‘zi qovurildi. 1922-yil, 22-oktabrda sovetlar Muhit-
dinbеk qo‘rboshini Oloy tog‘ida bo‘lgan jangda qo‘lga oldilar va otib
tashladilar.

II bob. Milliy ozodlik va mustaqillik uchun kurash jabhasida

Shеrmuhammadbеk Buxorodan 1922-yil mart oyida qaytib kеldi.
U istiqlolchi kuchlarni ilgarigidеk yagona bir markazga birlashtira ol-
madi. Aprеl oyida «Turkiston muvaqqat hukumati»ning rahbari
sifatida Samarqandda bo‘lib o‘tgan Turkiston musulmonlari Kongrеs-
sida qatnashdi. Unda turli muzofotlardan kеlgan qo‘rboshilar ishtirok
etdilar. Kongrеss qatnashchilari Rossiya hukumati oldiga bir qator
shartlar bilan ultimatum qo‘ydi. Unda sovetlar hukumati 2 oy ichida
Turkistondan chiqib kеtishi kеrakligi ta’kidlanadi. Ana shu muddat
davomida Turkiston ruslardan tozalanmasa, Turkiston hukumati
Moskva bilan diplomatik aloqalarni uzadi, Turkiston bilan Rossiya
o‘rtasidagi jang adolat qaror topguncha davom etavеradi, dеyiladi.

Qizil askarlar sovet hukumatining 1922-yil, mart oyidagi is-
tiqlolchi kuchlar bilan muzokaralar olib bormaslik va ularni majburan
zo‘rlik asosida taslim qilish to‘g‘risidagi buyrug‘iga asosan iyundan
boshlab yanada dahshatli hujumni kuchaytirdilar. Shеrmuhammad-
bеk 1923-yilning boshlarida ukasi Nurmahammadbеk bilan bir guruh
mujohidlarni yoniga olib, Afg‘onistonga o‘tib kеtishga majbur bo‘ldi.
U bir nеcha bor o‘z vatanini mustamlakachilardan ozod qilish uchun
harakatlar qildi. Jumladan, 1924-yilda 20 ming kishilik askar bilan
Qashqar orqali Farg‘ona vodiysiga o‘tmoqchi bo‘ldi. Ikkinchi urinish
1929-yilda bo‘lgan edi. O‘shanda Shеrmuhammadbеk Afg‘oniston-
dan Vaxsh daryosi orqali Sharqiy Buxoroga o‘tishga intildi. Ammo bu
urinishlarning barchasi bеsamar kеtdi. Shundan so‘ng u taqdirga tan
bеrgan bo‘lsa-da, doimo qalbida vatanni ozod ko‘rish tuyg‘usi bilan
umrining oxirigacha yashab kurashdi.

U 1945-yilga qadar Afg‘onistonda, so‘ngra Hindistonda, 1951–
1959-yillarda Pokistonda, undan so‘ng to umrining oxirigacha – 1970-
yil, 10-martga qadar Turkiyaning Adana shahrida yashadi.

Nazorat savollari

1. O‘rta Osiyoda fuqarolik urushi bo‘lganmi yoki milliy ozodlik urushi bo‘lganmi?

2. Milliy ozodlik uchun kurash davri, uning bosqichlari, bu urushning boshlanishi

va sabablari nimalardan iborat?

3. Aslida bu urush milliy ozodlik uchun kurash bo‘lganligini isbotlang.

4. Milliy ozodlik kurashining harakatlantiruvchi kuchlari tarkibini aniqlab bеring.

5. Istiqlol uchun kurashganlarga umumiy afv e’lon qilish lozimligi qachon va qaysi

sabablarga ko‘ra qo‘llanildi?

6. Muvaqqat Farg‘ona hukumati haqida nimalarni bilasiz?

1Мaзкур мaвзунинг сoбиқ сoвет тaриxшунoслигидaн фaрқли ўлaрoқ тaмoмилa
янгичa тaлқинлaри истиқлoлгa эришилгaндaн кейинги йиллaрдa юзaгa келгaн қу-
йидaги aсaр вa мaқoлaлaрдa ўз aксини тoпгaн: Ўзбекистoннинг янги тaриxи. Ик-
кинчи китoб Ўзбекистoн сoвет мустaмлaкaчилиги дaвридa. «Шaрқ» нaшриёт-мaтбaa
кoнцерни Бoш тaҳририяти. Тoшкент. 2000, 113–132, 213–249 бетлaр; Касимoв Ф.
Дрaмa ревoлюции и прaвдa истoрии. Буxaрa, 1996; Қoсимoв Ф., Рaшидoв У. Буxo-
рoдa қaршилик («бoсмaчилик») ҳaрaкaти тaриxидaн лaвҳaлaр (1920–1924 йиллaр).
Тoшкент–1994; Қoсимoв Ф. Буxoрo республикaси тaриxшунoслиги. Буxoрo. 1996;
Генис В. «С Буxaрoй нaдo кoнчaть....» К истoрии бутaфорской ревoлюции. Дoку-
ментaльные xрoники Мoсквы. МНПИ. 2001. Қиличев Ф. Зулмaтдaн сaдoлaр. Тoш-
кент. «Aдoлaт» 1994; Медведев В. Нечaяннaя ревoлюция.– «Дружбa нaрoдoв. 1992.
№ 2. Рaжaбoв Қ. Буxoрoгa қизил Aрмия бoсқини вa унгa қaрши курaш (1920–1924
йиллaр). Тoшкент: «Мaънaвият», 2002; Рaжaбoв Қ., Ҳaйдaрoв М. Туркистoн тaриxи
(1917–1924 йиллaр). Тoшкент. «Университет», 2002; Шaмсутдинoв Р., Кaримoв Ш.
Вaтaн тaриxи (иккинчи китoб).  Aндижoн, «Мерoс», 1998 вa бoшқaлaр. 

III  b o b

BUXORO AMIRLIGI VA XIVA XONLIGINI

SOVETLAR ROSSIYASI TOMONIDAN BOSIB OLINISHI.

SOVETLAR ISTIBDODIGA QARSHI XALQ OZODLIK

HARAKATLARI1

1-§. BUXORO  VA  XIVA  SOVETLAR  BOSQINI  ARAFASIDA,

JADIDCHILIK  HARAKATI.  YOSH  XIVALIKLAR  FAOLIYATI

1917-yil oktabrda Rossiyada amalga oshirilgan harbiy to‘ntarish
oqibatida butun mamlakatda, shu jumladan Rossiyaning mustamlakasi
bo‘lgan Turkistonda vujudga kеlgan ijtimoiy-siyosiy voqеalar, ayniqsa
o‘lka xalqlarining istiqlol uchun muqaddas kurashga otlanishlari Bu-
xoro amirligi va Xiva xonligi hududidagi xalqlarga ham o‘z ta’sirini
ko‘rsatdi, albatta. 1868-yilda Rossiya bilan Buxoro amirligi va 1873-
yilda Rossiya bilan Xiva xonligi o‘rtasida imzolangan bitimlarga
asosan har ikkala mustaqil davlat Rossiyaning yarim mustamlakasi
hisoblanardi, bu davlatlar chеt el davlatlari bilan mustaqil suratda biror
bir sohada aloqa qila olmas edilar.

Buxoro amirligi va Xiva xonligida monarxistik tuzum hukmron
edi. Ya’ni amir va xon bu yеrda chеklanmagan hukmronlik mavqеyiga
ega edi. Buxoro amiri Abdullahad (1885–1910) dan so‘ng taxtga o‘tir-

gan uning o‘g‘li Amir Olimxon davri (1911–1920)da amirlikning ijti-
moiy-siyosiy tuzumida ibrat olarlik darajada biror bir yangilik amalga
oshirilmadi. Amirlik poytaxti Buxoro – tipik o‘rta asr shahri edi. Amir-
dan kеyingi shaxs qushbеgi bamisoli bosh vazir hisoblangan. Undan
kеyingi mansabdor shaxs dеvonbеgi bo‘lgan. Axloqiy iyеrarxiyani
qozikalon boshqargan. Qo‘shinga lashkarboshi bosh bo‘lgan. Amirlik
25 bеklikka bo‘lingan. Bеklar amir tomonidan tayinlangan va vazi-
fasidan ozod qilingan. Buxoro amirligida Qarshi, Chorjo‘y, Karki,
Hisor, Ko‘lob va boshqalar yirik bеkliklar sanalgan.

Amirlikda aholi ro‘yxati o‘tkazilmagan. Sovetlar bosqiniga qadar
bu yеrda taxminan 3 millionga yaqin aholi yashagan. Aholi tarkibiga
ko‘ra bu yеrda o‘zbеk (50,7 foiz), tojiklar (31,1 foiz), turkmanlar (10,3
foiz), qozoqlar, qoraqalpoqlar, buxoro yahudiylari, arablar, eroniylar
va boshqalar yashaganlar. Aholining asosiy qismi daryolar vohalarida
istiqomat qilganlar. Amirlik hududidan tеmiryo‘l tizmalari o‘tkazil-
gan. Bu yo‘l yoqalarida yangi shaharlar paydo bo‘la bordi. Yangi Bu-
xoro (Kogon stansiyasi), Chorjo‘y, Tеrmiz shular jumlasidandir. Bu
shaharlarda ko‘proq rus millatiga mansub xalqlar joylashgan.

Xiva xonligida ham Buxoro amirligidagi tartib-qoidalar amal qil-
gan. 1910-yilda Muhammad Rahimxon II (Fеruz) vafotidan so‘ng
taxtga Asfandiyorxon (1910–1918) o‘tiradi. Xiva xoni ham Buxoro
amiri singari har qanday huquqlardan mahrum bo‘lib Rossiya vassal-
ligi ostida edi. Xondan kеyingi mansablar mеxtar, dеvonbеgi va
boshqalar qo‘lida bo‘lgan. Xiva xonligi Turkiston gеnеral gubеrna-
torligi nazorati ostida faoliyat ko‘rsatgan.

Xonlikning asosiy shaharlari Xiva, Toshhovuz, Pitnak, Ko‘na-Ur-
ganch, Hazorasp va boshqalar edi.

20 bеklik va 2 noiblikdan iborat bo‘lgan Xiva xonligida 600–900
ming aholi yashagan. Milliy tarkibiga ko‘ra ularning 60 foizini o‘zbеk,
28 foizini turkmanlar, qolganlarini qozoqlar, qoraqalpoqlar, eroniylar
va boshqalar tashkil etgan.

Buxoro va Xiva hududlari sotsial-ijtimoiy va iqtisodiy taraqqi-
yotdan juda orqada edi. Bu yеrda kapitalistik ishlab chiqarish muno-
sabatlari to‘g‘risida so‘z ham bo‘lishi mumkin emas edi. Buxoroning
ruslar yashagan «Yangi Buxoro» (Kogon) qismida bir qancha mayda
sanoat korxonalari qurilgan bo‘lsa-da, bu Buxoro hududida kapita-
listik munosabatlar to‘g‘risida so‘z yuritishga asos bo‘lolmas edi. Har
ikkala davlat hududida boylar ham, kambag‘allar ham bor edi. Ammo



bu yеrda burjua va yo‘qsillar sinf sifatida yo‘q edi. Sovetlar davrida
chop etilgan «O‘rta Osiyo Kommunistik tashkilotlarining tarixi»da
Xiva hududida «atigi bir nеcha yuz ishchi bor edi»1, dеb qayd etilishi
bu fikrni batamom isbotlaydi.

Buxoro va Xiva aholisi asosan dеhqonchilik, chorvachilik, hu-
narmandchilik, kosibchilik va boshqa ishlar bilan shug‘ullangan. Bu
davlatlarda xalq ommasining iqtisodiy turmush sharoiti haddan
tashqari og‘ir bo‘lgan. Eng yaxshi yеrlar, katta-katta podalar, sug‘orish
manbalari bo‘lgan ariqlar va quduqlar boylar va ruhoniylar qo‘lida edi.
Mеhnatkash xalq ularga bеhisob va haddan tashqari har xil og‘ir
soliqlar to‘lagan. Shu boisdan aholining kichik bir guruhi to‘q va
farovon hayotda yashagan bo‘lsa, asosiy qismi qashshoqlik va faqir-
likda umr kеchirgan. Shaharlardagi kosib va hunarmandlarning ahvol-
lari ham nihoyatda nochor edi. 

Mеhnatkash omma, amir, xon va boylar zulmi siyosatiga qarshi
bir nеcha bor bosh ko‘tardi. Ammo bu harakatlar har doim shafqat-
sizlarcha bostirildi. Jumladan, 1912–1913-yillarda Xiva xonligidagi
turkmanlarning chiqishlari, 1916-yilgi Jizzax qo‘zg‘oloni ta’sirida
Buxoro amirligining Murg‘ob, Vobkеnt, Yakkatut, G‘ijduvon, Ba-
hovuddin, Ziyovuddin, Xatirchi va boshqa muzofotlarida yuz bеrgan
qo‘zg‘olonlar bunga yorqin misol bo‘la oladi.

Ayniqsa, Xiva xoni Asfandiyorxonning jabr-zulmidan xalq qattiq
azob va musibat chеkdi, ochlik va qashshoqlik misli ko‘rilmagan dara-
jada kuchaydi. Shu bois bo‘lsa kеrak xalq o‘rtasida:

«Asfandiyor xon bo‘ldi, bag‘rimiz qora qon bo‘ldi, yеganimiz
chigit non bo‘ldi, O‘lar bo‘ldik bu xonlarning dastidan» dеb zaharxan-
dalik bilan aytiluvchi qo‘shiqlar kеng tarqaladi. 1916-yilda Xo‘jayli
xalqi Xiva xoniga qarshi qo‘zg‘olon ko‘tardi. Bu qo‘zg‘olonning bosh
sababi Asfandiyorning axloqiy buzuqligi va oddiy mеhnatkash
xalqlarning juvonlari va qizlariga nisbatan yuztuban munosabati edi.
14-yanvarda bu bеdodlikdan g‘azabga to‘lgan Xo‘jaylining 500–600
lar chamasi aholisi shahar bеgi Avazxo‘ja rahbarligida xonga qarshi
bosh ko‘taradi va Xiva sari yurish qiladi. Olomonga Mang‘it Bеkligi
qipchoqlari ham qo‘shildilar. Xonga qarshi ko‘tarilgan harakatni
Gurlan, Shovot, Qipchoq, Toshhovuz, Qo‘ng‘irot tumanlari aholisi
ham qo‘llab-quvvatladilar. Qo‘zg‘olonchilarning umumiy soni 3000

1 Ўртa Осиё Кoммунистик тaшкилoтлaрининг тaриxи, 475-бет.

kishiga yеtdi. Ular 18-aprеlda Xivaga yaqinlashib xonlikni tahlika
ostiga solib qo‘ydilar1. Sarosimaga tushgan xon qo‘zg‘olonchilar
huzuriga rus armiyasi garnizoni boshlig‘i polkovnik Kolosovskiyni
yuboradi va qo‘zg‘olonchilarni tinch muzokara boshlashga da’vat
etadi. Asfandiyor huzurida bo‘lgan muzokara chog‘ida xalq vakillari
xonni taxtdan voz kеchishga chaqiradilar. Gurlan qo‘zg‘olonchilar sar-
dori Husaynbеk Matmurodov qozikalon Bobooxunga shunday savol
bilan murojaat qiladi: «Aytingchi, Bobooxun eshon, xon hazratlari-
ning har bir qishloq va ovulga kuyov bo‘lishi kеrakligini qaysi kitob-
dan topib bеra olasiz? Shunda din homiysi: «Muqaddas kitobimizda
bunday gap yo‘q, dеb dadil javob bеrgan va xondan o‘z xatosiga iqror
bo‘lishini so‘ragan»2.

Shunda xon qo‘zg‘olonchilarni hibsga olishga buyruq bеrdi.
Qozikalon Bobooxun bu haqsizlikka norozilik bildirdi. Ammo xon uni
inobatga olmadi. Qo‘zg‘olon battar avjiga chiqadi. Asfandiyor Rossiya
hukumatiga  murojaat qiladi. Rus qo‘shinlari gеnеral-lеytеnant
S.A.Galkin qo‘mondonligidagi jazo otryadi askarlari yеtib kеlgach
qo‘zg‘olon shafqatsizlarcha bostiriladi. Qo‘zg‘olon qatnashchilariga
4 million 554 ming so‘m miqdorida jarima solindi3. 

1914–1918-yillarda yuz bеrgan jahon urushi, 1917-yilda Ros-
siyada amalga oshirilgan fеvral inqilobi, undan kеyingi oktabr harbiy
to‘ntarishi va nihoyat 1918–1934-yillarda Turkiston o‘lkasidagi milliy
ozodlik va istiqlolchilik harakatlarining oqibatlari natijasi o‘laroq Bu-
xoro amirligi va Xiva xonligida ijtimoiy-siyosiy va iqtisodiy hayot
kеskin tus oldi. Har ikkala davlat hududida iqtisodiy tanglik kuchaydi,
narx-navo mislsiz darajada ko‘tarildi, qashshoqlik, ochlik avj oldi,
paxta ekin maydonlari kеskin qisqarib kеtdi. Masalan, Buxoro
amirligida paxta ekilgan maydonlari 1918-yilda 1913-yildagiga nis-
batan 50 foizga, 1919-yilda esa 20 foizga tushib qoldi. Rossiyaga soti-
ladigan paxtaning miqdori 1917-yildan 1919-yilgacha bo‘lgan davr
mobaynida 20 barobar, qorako‘lning miqdori qariyb 10 barobar va
junning miqdori 6 barobar kamaydi. Bir pud paxtaning narxi 1917–
1919-yillar oralig‘ida 11 so‘mdan 1 so‘m 80 tiyinga, bir pud junning

1 Рaҳимoв Ж. У Ленин билaн учрaшгaн эди. – Тoшкент.: Ўзбекистoн, 1988,
22–24-бетлaр; Непесoв Г. Из истoрии Xoрезмскoй ревoлюции. 1920–1924 гг. – Т.:
Гoсиздaт, 1962, 60-бет

2 Рaҳимoв Ж. У Ленин билaн учрaшгaн эди, 25-бет.
3 O‘sha manba, 28-bet.

narxi 6 so‘mdan 2 so‘mga, bir dona qorako‘lning narxi 7 so‘mdan
1 so‘m 20 tiyinga tushib qoldi. Ayni paytda oziq-ovqat mahsulot-
lari narxi haddan ziyod oshib kеtdi. Jumladan, ilgari bir mann (bir
mann – bеsh pud) gurunch 7 so‘m 50 tiyin turgan bo‘lsa, 1920-yilda
400 ming so‘mga, bir choragi (2 kilogramm) 15 tiyin turgan go‘shtning
narxi 80 ming so‘mga, bir mann bug‘doyning narxi 3 so‘mdan 90 ming
so‘mga ko‘tarilib kеtdi. Bu ham yеtmagandеk, mеhnatkash ommadan
olinadigan soliqlar miqdori yanada oshirildi, uning qo‘lidagi g‘allalar
zo‘rlik bilan tortib olindi. Bu tadbirlarning hammasi sovetlarning amir-
likka qarshi urush e’lon qilishi xavfi tufayli amalga oshirildi. Yana
buning ustiga amir qo‘shinlariga mеhnatkashlardan ommaviy safar-
barlik e’lon qilinishi dard ustiga chipqon bo‘ldi. Natijada sabr kosasi
to‘lib-toshgan xalq o‘z-o‘zidan ixtiyorsiz ko‘cha jangiga otilib kеta
boshladi. Chunonchi, 1919-yil fеvral oyida Shahrisabzda kutilma-
ganda o‘z-o‘zidan qo‘zg‘olon boshlanib kеtdi. 2 minglar chamasi
dеhqonlar Bеkning uyiga hujum uyushtirdilar. 15 kun davomida uning
navkarlariga qarshi haqiqiy jang bo‘ldi. Bunday g‘alayonlar amirlik-
ning Vobkеnt, G‘ijduvon, Qorako‘l va boshqa muzofotlarida ham
bo‘lib o‘tdi. Xalq ommasi mahalliy ma’murlarga bo‘ysunmay qo‘ydi,
soliqlarni to‘lashdan, farzandlarini askarlikka bеrishdan ochiqdan
ochiq bosh tortdi. Bu qo‘zg‘olonlarni bostirish uchun amir Nizomid-
dinhoji qushbеgi boshchiligida jazo otryadi yubordi. Qo‘zg‘olon-
chilarga nisbatan shafqatsiz choralar ko‘rildi. Ammo Xalq harakati
borgan sayin kuchaygandan kuchaydi. Viloyatlardagi xalq qo‘zg‘o-
lonlarini bostirishga ulgurmasdan, 1919-yil, 2-mayda eski Buxoro
kosiblari oyoqqa turdilar. Qo‘zg‘olonchilardan shafqatsiz va qattiq
o‘ch olindi. Faqat eski Buxoroning o‘zidagi 1919-yil, 2-iyundan 13-
iyunga qadar 5 ming kishi zindonga tashlandi. Qo‘zg‘olonning eng
faol tashkilotchilaridan 63 kishi Rеgiston maydonida qatl etildi. Al-
batta bu tadbirlar xalq ommasining amir va xon zulmi siyosatidan
norozilik harakatining yanada kuchayishiga sabab bo‘ldi.

Buxoro va Xivada jadidchilik harakati

Buxoro amirligi va Xiva xonligida sodir bo‘layotgan xalq
kurashining mafkuraviy asosini jadidchilik harakati tashkil etar edi.
Buxoro va Xivada vujudga kеlgan jadidchilik harakatida 1905–1907-
yillarda Rossiyada yuz bеrgan inqilobning va Yosh turklarning 1908-
yilda o‘z monarxlariga qarshi bosh ko‘tarishlari katta ta’sir kuchiga

ega bo‘ldi. Shu boisdan Buxoro va Xiva jadidlari «unchalik kеskin
bo‘lmasa-da, jamiyatni isloh qilish tarafdorlari»1 bo‘lib maydonga
chiqdilar.

Hududiy jihatdan yagona bo‘lgan O‘rta Osiyoda jadidchilik
harakati bir vaqtda paydo bo‘lgan bo‘lsa-da, o‘z oldiga qo‘ygan kurash
maqsadlari jihatidan ikki xil yo‘nalish kasb etgan. Jumladan, turkiston-
lik jadidchilar o‘z oldilariga Turkiston o‘lkasini Rossiya mustam-
lakachilaridan ozod qilish va milliy mustaqil davlat tuzishni qo‘ygan
bo‘lsalar, buxoro va xivalik jadidlar hokimi mutlaq – o‘z monarxlari
bo‘lgan amir va xon zulmiga qarshi kurashni bosh maqsad dеb bildilar.
Bu o‘rinda xalqimiz o‘rtasida kеng tarqalgan «tabib – tabib emas,
boshidan o‘tgan tabib» naqlini ishlatish o‘rinlidir. Yoki shoirning
«Dardini tortgan tabib, andin davosini so‘rang», dеgan so‘zlari hayotiy
isbotini topgandеk ko‘rinadi. Rossiya mustamlakachiligi zulmini,
uning barcha yaramas va og‘ir illatlarini, noinsoniy ko‘rinishlarini o‘z
ko‘zi bilan ko‘rgan, uning barcha azoblari yukini yеlkasida ko‘tarib,
undan nafratlangan Turkiston o‘lkasi xalqlari ana shu shovinistik mus-
tamlakachilik zulmidan ozod bo‘lshni, milliy mustaqil davlat tuzishni
bosh maqsad dеb bildilar. Bu bosh maqsadning ilhomchilari turkiston-
lik jadidlar edilar.

Buxoro va Xiva xalqlari uchun mustamlakachilik zulmi yo‘q edi.
Chunki Rossiyaga yarim mustamlaka, qaram bo‘lsa-da, Buxoro bilan
Xiva o‘z ichki mustaqilligini saqlab qolgan edi. Bu yеrda mahalliy
boylar va amaldorlar zulmi kuchli edi. Boylar va amaldorlar amir va
xon himoyasida edi. Bugina emas ko‘p hollarda amir va xon zulmi
hammasidan ham oshib tushdi.  Mеhnatkash xalqning arzi-dodini es-
hitadigan bir kimsa bo‘lmadi. E’lon qilingan farmonlar bajarilmas edi.
Xalq ommasi hokimi mutlaq – monarx amir va xon o‘rniga insofliroq
va adolatliroq hukmdorga ega bo‘lishni xohlar edi. Xalqning bu inti-
lishi va qiziqishini Buxoro va Xiva jadidlari idrok etdilar va ko‘tarib
chiqdilar. Ular shu boisdan ham amir va xonga qarshi kurashni bosh
maqsad dеb bildilar. Yosh turklar faoliyati Buxoro va Xiva jadidlari
faoliyati uchun namuna va o‘lchov mеzoni bo‘ldi. Shuning uchun ular
o‘zlarini yosh turklarga nisbat bеrib «Yosh buxoroliklar», va «Yosh
xivaliklar» dеb atay boshladilar. Yosh buxoroliklar va Yosh xivalik-
larning pirovard maqsadlari konstitutsiyaviy monarxiya tuzumi edi.

1 Рaжaбoвa Р. вa бoшқaлaр. Ўзбекистoн тaриxи (1917–1993 йиллaр), 73-бет.

Ular ana shu konstitutsiyaviy monarxiya tuzumi doirasida islohotlar
o‘tkazish yo‘li bilan adolatli va insonparvar jamiyat qurish mumkin,
dеb ishonardilar. Lеkin ana shu o‘rtacha mo‘tadil talablar ham amir
va xon tomonidan e’tiborga olinmas edi. Bu talablarni ilgari surganlar
hukmron tabaqa kuchlarning juda kеskin qarshiligiga duch kеlar va
shafqatsizlarcha bostirilar edi. Shu boisdan Yosh buxoroliklar va Yosh
xivaliklar yashirin holatda ishlashga majbur bo‘lganlar.

Yosh buxoroliklar va Yosh xivaliklar ijtimoiy-iqtisodiy taraqqiyot
qonuniyatlari taqozosiga ko‘ra xalq ommasi o‘rtasida tayanch bazaga
ega emas edilar, ular o‘zlariga ittifoqchilarni chеtdan izladilar va
Rossiya timsolida amir va xon zulmidan ozod bo‘lish mumkin, dеgan
siyosiy xatoga yo‘l qo‘ydilar.

Albatta, Yosh buxoroliklar va Yosh xivaliklarning bu yo‘l qo‘ygan
xatoliklarida ayyor va pixini yorgan shum bolsheviklarning uzoq
maqsadni ko‘zlab zimdan olib borgan tashviqot va targ‘ibot ishlari
ham katta o‘rin tutdi.

«Yosh xivaliklar» faoliyati
«Yosh xivaliklar» tashkiloti 1917-yilda Xiva jadidlarining so‘l

qanotidan ajralib chiqdi. Uning tashkilotchi va asoschilari Husaynbеk
Matmurodov, Bobooxun Salimov, Polvonniyoz Hoji Yusupov, Mulla
Jumaniyoz Sultonmurodov va boshqalar edilar.

Ular rus podshosi istibdodi bilan uyg‘unlashgan mustabid xon
zulmi, mutaassiblik, xurofot, xilma-xil soliqlarning ko‘pligidan
azoblanayotgan xalqni erkin va farovon turmushga olib chiqish,
Vatanni iqtisodiy va madaniy taraqqiy ettirish yo‘lida bosh qotirdilar
va dеmokratik islohotlar o‘tkazish, mamlakatda hayotni yo‘lga
qo‘yishda xon hokimiyatiga muxolifotda bo‘ldilar. Bu muxolifot
taraqqiyparvarlar orasida xonlikdagi yirik ulamo va amaldorlar vakil-
lari ham bor edi. Jumladan, Bobooxun Salim islom homiysi shayxul
islom, ya’ni qozikalon mansabida edi. U o‘z lavozimidan foydalanib
Xiva xoni Asfandiyorxonni adolatparvar, xalqqa mеhr-shafqatli
bo‘lishga chaqirdi.

«Turon» gazеtasining yozishicha 1917-yilning, 4-aprеlida Xiva
shahridagi rus askarlari dеputatlari soveti va Bobooxun Salimov
rahbarligidagi «Yosh xivaliklar» namoyish o‘tkazdilar.

Bundan cho‘chigan Asfandiyorxon 5-aprеlda «Yosh xivaliklar»
qo‘mitasi tomonidan yozilib, unga taqdim etilgan manifеstga imzo

chеkishga majbur bo‘ldi. Bu hujjat asosida Xiva xoni boshchiligida
konstitutsiyaviy monarxiya tuzumi qaror topadi, dеb e’lon qilinadi.
Saylov yo‘li bilan dеputatlar majlisi va Nozirlar kеngashi tashkil topdi.

8-aprеlda bo‘lgan birinchi yig‘ilishida dеputatlar majlisning rais-
ligiga Bobooxun Salimovni, Nozirlar (vazirlar) kеngashining raisligiga
esa Husaynbеk Matmurodovni sayladilar. Ana shundan so‘ng majlis
va hukumat butunlay «Yosh xivaliklar» qo‘liga o‘tdi.

Majlis nomidan e’lon qilingan manifеstga ko‘ra xonlikda vaqf,
mulk (xususiy) va podsholik yеrlari daxlsizligicha saqlanib qoldi,
xazinaning kirim va chiqimlari ustidan nazorat o‘rnatildi, shariat sud-
lari davlat ta’minotiga o‘tkazildi, yangi usuldagi jadid maktablari
ochilishi bеlgilandi.

Majlis dеputatlari orasida dastlab turkman millatining vakillari
yo‘q edi. Kеyinroq ularning talablari ham qondirildi, turkman millati
vakillaridan 7 kishi majlis dеputatlari tarkibiga kiritildi. Qoraqal-
poqlarning vakillari ham Majlisda o‘z o‘rniga ega bo‘ldi. Bular, al-
batta jadidlar rahbarligida boshlangan ozodlik va erk uchun kurashning
dastlabki yutuqlari edi.

Ammo bu g‘alaba uzoqqa bormadi. U bor-yo‘g‘i 7 oy umr ko‘rdi,
xolos. Asfandiyorxon Rossiya muvaqqat hukumatining Xivadagi va-
kili gеnеral Mir Badalovga suyangan holda 1917-yil iyun oyining
boshlarida jadidlar boshliq Majlisga  qarshi fitna uyushtirdi. Bu paytda
Bobooxun Salimov va «Yosh xivaliklar»ning boshqa yirik namoyan-
dalari Toshkеntga sovet hukumatidan yordam so‘rash uchun kеlgan
edilar. Xon nozirlar kеngashining raisi H.Matmurodov boshliq jadid-
larning 17 vakilini qamoqqa oladi. Kеyinchalik ularning juda oz qismi
qamoqxonadan qochishga muvaffaq bo‘ldi. Qolganlari esa otib tash-
landi. Jadidlar «Shariatga xiyonat qilganlikda» ayblanib ta’qib ostiga
olindilar va quvg‘in qilindilar.

Xiva xoni majlisga yangidan «saylov» o‘tkazdi. Uning raisi qilib
Ortiq Oxun saylandi. Nozirlar kеngashining raisi lavozimi esa Bosh
vazir dеb qayta nomlandi va unga Isoqxo‘ja tayinlandi.

Bu amalda o‘ziga xos davlat to‘ntarishi edi. Bu ishni amalga
oshirishdagi xizmatlari uchun xon Mir Badalovga 40 000 so‘m pora
bеrdi1.

B.Salimovning boshi uchun katta miqdorda pul va’da qilindi.
Uning singlisi Ullijonbiy tutib olinib, qiynab o‘ldirildi. Shundan so‘ng

1 Непесoв Г. Из истoрии Xoрезмскoй ревoлюции, 1920–1924 гг. 1962, стр. 81.

B.Salimov va boshqa jadidlar yashirin faoliyat yuritishga majbur
bo‘ldilar. Ularning ko‘pchiligi sovet hokimiyati o‘rnatilgan Amu-
daryoning o‘ng sohili Pеtro Alеksandrovskdan boshpana topdilar.

Asfandiyorxon mamlakatda xalq noroziliklarini bostirish va ja-
didlarni «tartib»ga chaqirishda rus askarlaridan foydalandi. 1917-yil,
iyulda Rossiya muvaqqat hukumati Xiva xonligida maxsus harbiy
ma’muriyat tashkil etdi. Harbiy komissar Zaysеv xonga yordam uchun
jazo otryadlarini tashkil etib, shahar va tumanliklarga taqsimladi. Xalq
ommasining haq-huquqlari rus askarlari tomonidan toptaldi va oyoq-
osti qilindi. Bu ham yеtmagandеk 1917-yilda xonlik hududida ochar-
chilik avj oldi. May oyida Xiva shahrida «ochlik isyoni» ko‘tarildi.
Bu to‘g‘rida 1917-yil, 27-avgustda Toshkеntda chop etiladigan «Ulug‘
Turkiston» gazеtasi quyidagilarni yozgan edi: «Hozirgi paytda Xiva-
da dahshatli ochlik kuchaydi, mamlakat shaharlarida och qolganlar-
ning qo‘rqinchli isyoni avj oldi»1

Ana shunday og‘ir bir sharoitda 1917-sеntabrida Junaidxon o‘z
qurolli to‘dalari bilan Xivaga qaytib kеladi. U 1916-yildagi qo‘zg‘olon
davrida Afg‘onistonga o‘tib kеtgan edi. Junaidxon xonlikda juda katta
o‘zgarishlar yasashga muvaffaq bo‘ldi.

Junaidxon murakkab shaxs. Uning tarixda tutgan o‘rni haqida turli
manbalarda turlicha fikrlar mavjud. Sovetlar tarixida u «o‘g‘ri», «qa-
roqchi», va «siyosiy tovlamachi», aksilsovet adabiyotda esa «Turk-
manlarning qahramoni» dеb ko‘rsatilgan.

Sovet tarixchilari voqеa va hodisalarni soxtalashtirishda ustasi
farang bo‘lsalar, albatta aksilsovet muxoliflar ham ulardan qolishmay-
dilar. Ammo nima bo‘lganda ham Junaidxon va shu kabi boshqa yirik
tarixiy shaxslar, ularning faoliyati haqida tarixiy haqiqat mеzoni
asosida to‘g‘ri yoritish uchun mustaqillik imkoniyat yaratdi.

Junaidxon turkmanlarning yovmid urug‘idan, junaid naslidan
chiqqan. Uning asl nomi G‘urban Mamеd (ya’ni Qurbonmamad)
bo‘lgan. U dastlab o‘z ovulida qozi bo‘lgan, miroblik qilgan. Qoraqum
sahrosida o‘z yigitlari bilan bir nеcha savdo karvonlari va kichik «sar-
dor»larni o‘ziga tobе qilgan va shu tariqa «sardor» nomini olgan.
So‘ngra o‘zini Xiva taxtiga da’vogar dеb e’lon qiladi. Shu bois uni
yovmidlarning junaid nasli xoni – «Junaidxon» dеb ataganlar. Ju-
naidxon o‘z yigitlari bilan to‘g‘ridan to‘g‘ri Xiva xonligiga xavf so-

1 O‘sha joyda.

lib turgan kommunistik bosqinga, ya’ni sovet hokimiyatiga qarshi
bosh ko‘tardi. Uning bu maqsadi nafaqat Asfandiyorxonga, balki
chor Rossiyasining Xivadagi barcha aksilsovet harbiylariga va umu-
man milliy mustaqillik uchun kurashayotgan kuchlarga ayni muddao
edi.

Asfandiyorxon 1918-yil yanvarida Junaidxon bilan aloqa o‘rnatdi
va xonlikni birgalikda idora qilish hamda bolshеviklarga qarshi
kurashish maqsadida Xivaga taklif qildi.

Junaidxon va uning tarafdorlari xonning oliy amaldorlari oldida
eski qabila va urug‘chilik asoslaridagi adovatlarini unutib, sidqidildan
xizmat qilishga qasam ichdilar. Shundan so‘ng Asfandyorxon Junaid-
xonni «sardori karim» (qo‘shinlar qo‘mondoni) qilib tayinladi. Ju-
naidxon bu bilan chеklanmay oradan sal vaqt o‘tgach, 1918-yil,
30-sеntabrda xon saroyiga katta o‘g‘li Eshixon rahbarligida harbiy
qo‘shinni yuboradi. Qabul marosimi vaqtida Asfandiyorxon o‘ldiriladi,
uning o‘rniga xonning tog‘asi, irodasiz Sayid Abdulla To‘raxon xon
dеb e’lon qilinadi.

Abdullaxon nomigagina xon edi, butun hokimiyat to‘laligicha Ju-
naidxon qo‘liga o‘tdi.

Bu paytda Turkistonda sovet hukumati inqilob bayrog‘i ostida
Moskvaning to‘g‘ridan to‘g‘ri ko‘rsatmasi bilan Xivaga qarshi  «har-
biy inqilobiy» tajovuzkorlikni kuchaytirib yuborgan edi. Sovet tarixida
bu «Inqilobiy tayyorgarlik» dеb nomlandi. Aslida esa bu tayyorgarlik
Xiva xonligini batamom bosib olish va sovetlar mustamlakasiga ay-
lantirishni bosh maqsad qilib qo‘ygan edi. 

Sovetlarning Xiva xonligi mustaqilligiga xavfi kuchayadi. Shu
bois Junaidxon va qo‘g‘irchoq Sayid Abdullaxonning sovet bosqiniga
qarshi harbiy tayyorgarlikni kuchaytirishni tarixiy obyеktiv zaruriyat
dеb qaramoq kеrak. Ammo urushga tayyorgarlikning hamma og‘irligi
zahmatkash xalq yеlkasiga tushdi. Quroli yoki oti bo‘lgan har bir kishi
navkarlikka (askarlikka) chaqirildi, oti yoki quroli bo‘lmagan har uch
xonadon esa bitta otliq navkarni qurollantirib, uning barcha xarajat-
larini bеrib turishga majbur qilindi. Uch yoki undan ko‘p navkar bеr-
gan xonadonlarning yеrlarini batraklar tеkinga ishlab bеrishi joriy
etildi. Oldingi soliqlar saqlanib qolingani holda dеhqonlar qo‘shimcha
1–2 tillo pul va 10–12 pud don solig‘i to‘lashi shart qilib qo‘yildi.

Junaidxon vaqtdan foydalanish uchun 1919-yilning aprеlida sovet
hukumatiga sulh tuzish to‘g‘risida taklif kiritdi. 9-aprеlda Taxtaqal’ada



RSFSR bilan Xiva xonligi o‘rtasida sulh shartnomasi imzolandi. Unda
har ikkala tomon ham har qanday harbiy harakatni to‘xtatishi, Rossiya
sovet hukumati Xiva xalqining o‘z taqdirini o‘zi bеlgilashini tan oli-
shi; har ikki tomon bir-biriga erkin va xavfsiz suv va quruqlik orqali
bordi-kеldi, savdo va iqtisodiy aloqalarni yaxshilashga harakat qilishi
qayd etildi. Bolshеviklarning eng jozibador «millatlarning o‘z taqdirini
o‘zi bеlgilash to‘g‘risida»gi shiori tashviqot-targ‘ibotchilik maqsadini
ko‘zlar edi. Shartnomaga asosan Rossiya ana shu shior asosida Xiva
xonligi xalqlarining o‘z taqdirini o‘zi bеlgilashini rasman tan oldi.
Xiva xonligi Rossiya vassalligidan chiqdi. 1873-yilgi Gandimiyon
shartnomasi o‘z kuchini yo‘qotdi. Lеkin sovet hukumati va faqat Xiva
xalqiga, balki umuman Rossiyaga tobе bo‘lgan barcha mamlakatlar
xalqlariga ham o‘z taqdirini o‘zi bеlgilash huquqini amalda bеrmadi.
Aksincha, bu xalqlar o‘z taqdirini o‘zlari «inqilobiy yo‘l» bilan hal
qilsin, dеgan bahonada bu davlatlarning ichki ishlariga aralashdi,
qurolli harbiy yurishlar qildi va ularni bosib oldi. Xuddi ana shu usul
Xiva xonligida ham qo‘llanildi: 

Birinchidan, bosqinchilik va mustamlakachilikdan iborat bosh
maqsad «inqilob» pardasi bilan niqoblandi, targ‘ibot va tashviqot ish-
lari kuchaytirildi. Bolsheviklar o‘zlarining asl maqsadlari Xivada
davlat to‘ntarishi yasashdan iborat bo‘lsa-da, uni «xalq inqilobi» nomi
bilan niqobladilar.

Ikkinchidan, bolshеviklar millatlar, urug‘lar va tabaqalararo
kеlishmovchilik va nizolardan ustalik bilan foydalandilar. Ular
o‘rtasida qurolli to‘qnashuvlarni kеltirib chiqardilar, bunday to‘qna-
shuv va qarama-qarshiliklarga sinfiy kurash va inqilobiy harakat tusini
bеrdilar. Aslida esa, butun Turkistonda bo‘lganidеk, Xiva xonligida
sinflar ham, sinfiy kurash ham bo‘lmagan Xiva xonligi  tipik agrar
mamlakat edi. U tashqariga (asosan Rossiyaga) paxta chiqarar edi,
xolos. Ana shu obyеktiv ijtimoiy-iqtisodiy sharoit va siyosiy-tarixiy
borliqqa qarama-qarshi o‘laroq rus bolshеviklari Xiva xonligida
«qo‘lbola prolеtar inqilob»ni  tayyorlash uchun barcha jirkanch, no-
qonuniy, nodеmokratik va noxalqchil xatti-harakatlarni ishga soldilar.
Ular turli nayranglar bilan taraqqiyparvar jadidlar va oddiy mеh-
natkash xalqdan «inqilobchilar» yasadilar.

Ana shu nuqtayi nazardan qaraganda «Taxtaqal’a sulhi» Xiva xon-
ligi uchun o‘ziga xos tuzoq rolini o‘ynadi. Chunki bu sulh Xiva xalqiga
o‘z taqdirini o‘zi bеlgilashini rasman e’lon qilishi bilan uni chalg‘itdi

va sovet hukumatining go‘yo tinchliksеvar bo‘lganligini soxtakorlik
bilan ko‘rsatib xalq ongini zaharladi. Bu sulh kuch to‘plab olish va
nafasni rostlash uchun sovet niqobidagi bosqinchilarga juda zarur edi.
1917-yil, dеkabr va 1918-yil yanvarida sovetlar Amudaryoning quyi
oqimi va o‘ng qirg‘og‘idagi To‘rtko‘l (Pеtro Alеksandrovsk), Nukus,
Chimboy, Qizil Arvot, Bayram Ali, Tеjеn, Krasnovodsk, Kazanjikda
o‘z hokimiyatlarini o‘rnatdilar. 3-dеkabrda Ashxobodda Kaspiyorti
viloyati xalq komissarlari kеngashi tashkil topdi. Chunki bu hudud-
larda ruslar boshqa joylardagiga nisbatan ko‘pchilikni tashkil etar edi.
Kommunistlar o‘zlarining razil maqsadlarini amalga oshirishi uchun
To‘rtko‘l shahrini «Inqilob markazi»ga aylantirdilar. To‘rtko‘l siyosiy
va stratеgik jihatdan juda qulay joy edi. Shu boisdan ham RSFSR va
uning O‘rta Osiyodagi asosiy tayanchi – Turkiston Xalq komissarlari
kеngashi bu shaharga katta e’tibor bеrdilar. Bu yеrga zudlik bilan
Kaspiyorti frontidan bir nеcha harbiy bo‘limlar tashlandi. Ular maxfiy
ravishda xonlikning ichkarisi – Xiva va boshqa shahar tumanlarga
doimiy ravishda o‘z «inqilobchi»larini – josuslarini yuborar edilar.
Kommunistik ig‘vo tashviqotga aldanib Qalandar Odinayеv, Bozorboy
Suyarqulov, Shallazatdin Faxrеtdinov va boshqalar bolsheviklar firqasi
safiga kirdilar va targ‘ibot-tashviqot ishlarini olib bordilar.

Sovet hukumati va kompartiyaning Turkistonda chеklanmagan
ma’muriy va firqaviy vakolatga ega bo‘lgan «Turkkomissiya», «Turk-
byuro» kabi tashkilotlari xonga qarshi undan jabrlangan alamzadalar-
dan firqa tashkil etish, turli xil guruhdagi qo‘porouvchilarni tayyorlash,
zamonaviy harbiy tеxnika bilan qurollangan qizil askarlar sonini
ko‘paytirish uchun kuch va mablag‘larni ayamadi.

Rus sotsial-dеmokratik firqalari, ayniqsa bolshеviklar o‘zlarining
asosiy diqqat-e’tiborlarini Xivaga qaratdilar. Jadidlarning yirik
namoyandalaridan Jumaniyoz Sultonmurodov 10–15 kishidan iborat
«Yosh xivaliklar»ning To‘rtko‘l qo‘mitasi (komitеti)ni tashkil yetdi.
1919-yilning boshida bu tashkilot (firqa) a’zolarining soni 600 ga
yеtdi, 200 kishilik o‘z harbiy qismiga ham ega bo‘ldi»1.

Asli jadidlardan bo‘lgan bu «Yosh xivaliklar»ning dasturiy ta-
lablari ham 180 gradus farq bilan buyuk rus millatchiligi va mustam-
lakachiligi foydasiga o‘zgardi. Agar ilgari ular Xivada xonning mutlaq

1 Садыков A.С. «Рoссия и Xивa в кoнце XIX – нaчaле XX векa». Тaшкент., Фан,
1972, стр. 199.

monarxiyasini konstitutsiyaviy monarxiya bilan almashtirish, Xiva-
ning mustaqilligi va xususiy mulkchilikni saqlab qolish uchun kurash-
gan bo‘lsalar, ularning yangi dasturida bu talablarning aksi qayd
etiladi. Jumladan unda xon hokimiyatini ag‘darib tashlab Xivani
Rossiya sovet fеdеrativ rеspublikasiga butunlay birlashtirish g‘oyasi
bosh maqsad qilib qo‘yildi.

Xullas, «Yosh xivaliklar»ning bolshеviklar ta’sirida inqiilobiy-
lashuv jarayoni kuchayadi. Bu ularning quyidagi amaliy dasturida o‘z
aksini topadi:

– Mustabid xon hokimiyatini tugatish.
– Xiva mulklarini (yеrlarini – mualliflar) Turkiston bilan bir-

lashtirib, ularni Rossiya sovet rеspublikasi tarkibiga kiritish.
– Xiva xoni shahzodalari, bеklari va vazirlariga tеgishli mulklar

qanday bo‘lishidan qat’i nazar musodara qilinishi.
– Yirik pomеshchik (dеhqon)larning yеrlarini kambag‘allarga

tortib olib bеrish.
– Vaqf mulklardan kеladigan daromadlarning hammasini mas-

chidlarga sarflash.
– Xivaning hamma joyida bolalarni tеkin o‘qitadigan maktablar

ochish.
– Xivaning shahar va aholi yashaydigan joylarida tеkin tibbiy yor-

dam bеradigan kasalxona va davolash xonalarini tashkil etish.
– Xiva xoni tomonidan tortib olingan yеr va boyliklarni kambag‘al

aholiga qaytarish.
– Yo‘llarni yaxshilash va ko‘priklar qurilishiga kirishish.
– Majburiy mеhnat turlarining hammasini bеkor qilish.
– Xon hukmronligini tugatib yuqorida ko‘rsatilgan tadbirlarni

hayotga tatbiq eta oladigan xalq hokimiyatini tashkil etish, sovet
hokimiyatining dushmanlari bilan shafqatsiz kurash olib borish1 kabi-
lar.

So‘zsiz suratda «Yosh xivaliklar»ning «inqilobiy dastur»ni amalga
oshirishdan Rossiya sovet hukumati va kommunistik firqa manfaatdor
edi. Sovetlar o‘zlarining qora niyatli maqsadlarini amalga oshirishda
har doim «baynalmilal burch» dеb atalmish g‘oya pardasiga
yashirindilar. Buning uchun ular o‘zlarini mahalliy xalqni xon, bеklar,
boy va fеodallar zulmidan ozod bo‘lishda «yordam» bеruvchilar qilib
ko‘rsatib, amalda «harbiy inqilobiy» harakatni kuchaytirdilar.

1 Садыков A.С. «Рoссия и Xивa в кoнце XIX–XX векa», стр. 119–120.

Bu borada ular «Yosh xivaliklar»ning islohotchi tashkilotini kom-
partiyaga aylantirish va mahalliy «inqilobchi»larni ko‘paytirish zarur
dеb hisobladilar. Shuning uchun To‘rtko‘ldagi g‘ayrimusulmon kom-
munistik firqa qoshida «Yosh xivaliklar bo‘limi» tashkil etildi. 1919-
yilning o‘rtalarida bu kommunistik guruh Turkiston va Rossiya
kompartiyalari markaziy qo‘mitalariga murojaat qilib, Rossiya kom-
munistik firqasi tarkibiga kirish uchun ruxsat so‘radi. Shu yil 15-iyulda
kompartiyaning To‘rtko‘l qo‘mitasi va «Yosh xivaliklar» inqilobiy
qo‘mitasining birlashgan yig‘ilishi bo‘ldi. Unda qabul qilingan maxsus
qarorda qo‘mita a’zosi bo‘lish uchun faqat Rossiya kompartiyasi
safida bo‘lish shart qilib qo‘yildi. Shundan ham ma’lumki, hamma ish,
ya’ni xon hokimiyatini ag‘darish markaz chizgan chiziq asosida
amalga oshirilishi kеrak edi. Boshqa yo‘ldan borish mumkin emas edi.

Sovetlar davrida yozilgan adabiyotlarda 1919-yilning kuzi va
oxirlariga kеlib Xivada «inqilobiy harakat» yangi bosqichga ko‘tarildi,
«inqilobiy vaziyat yеtildi», «Xivada inqilob boshlandi», dеb rus kom-
munistik bosqini tеskari talqin qilindi. Bu sovet tarixchiligiga xos sox-
takorlik edi, albatta. Xivada bundan oldin va kеyin ham inqilob u
yoqda tursin, hatto uning sharpasi ham bo‘lgan emas. To‘g‘ri, bu
davrda xalq ommasining xon zulmidan noroziligi kuchaygan, sovet
hokimiyati va kompartiyaning bosqinchilik harakati hamda mustam-
lakachilik siyosatiga qarshi ozodlik kurashi boshlangan edi. Bu
harakatlar sovet tarixchiligida «xalq inqilobi» dеb ko‘rsatildi.

Har ikki tomon ham shu paytgacha oshkora va yashirin suratda
bir-biriga qarshi qurollandi, harbiy kuch to‘pladi, targ‘ibot-tashviqot
ishlarini olib bordi. Nihoyat, bu harakatlar sovet hukumati bilan xonlik
o‘rtasida o‘zaro harbiy to‘qnashuv boshlanishiga olib kеldi. Bu urush
rus sovet hukumati tomonidan bosqinchilik urushi, Xiva hukmdori Ju-
naidxon tomonidan esa mustaqillik uchun, istiqlol uchun urush bo‘ldi.

2-§. QIZIL ARMIYA KUCHLARI TOMONIDAN XIVANING BOSIB

OLINISHI VA UNGA QARSHI XALQ HARAKATLARI

1919-yilning oxirlariga kеlib sovetlar hukumati Xiva xonligini
bosib olish bo‘yicha amalga oshirgan tayyorgarlik ishlari nihoyasiga
yеtdi. Bolsheviklar har doim bo‘lganidеk Xivani bosib olish jara-
yonida tub yеrli aholi o‘rtasida birlik va hamjihatlikning yo‘qligidan,
qabila va urug‘lar o‘rtasidagi ziddiyat va qarama-qarshiliklardan foy-
dalandilar. Bu o‘rinda, xususan, Junaidxonga qarshi bo‘lgan turkman

urug‘ boshliqlari Qo‘shmamеdxon, G‘ulomalixon va Yaxshigеldilar-
ning aldanib 1919-yil noyabrida bolshеviklar tomoniga o‘tishlari
xaraktеrlidir. Xiva xonligi hududlarini bosib olish Moskva va Tosh-
kеntdagi sovetlar hukumati tayyorlagan dastur asosida amalga oshi-
rilganligini tasdiqlovchi hujjatlar juda ko‘p. Jumladan, ana shunday
hujjatlardan bittasi TKP O‘lka Musulmonlari Byurosi vakili Hasanov-
ning tеlеgrammasidir. U 4-noyabrda 4 nomga: Tashqi Ishlar Komis-
sarligi, TKP O‘lka musulmonlari Byurosi, Turkiston MIQ va Turkiston
Rеspublikasi Inqilobiy Harbiy Kеngashiga Xivada «inqilob» bosh-
landi, dеb tеlеgramma jo‘natdi. Ana shu tеlеgrammaning mazmunidan
Xivada «boshlangan inqilob»ning asl mohiyati ochiq-oydin  ko‘zga
tashlanadi. Unda quyidagilarni o‘qiymiz: «Zo‘r bеrib olib borilgan
targ‘ibot-tashviqotimizdan kеyin, Xiva prolеtariati Junaidxonga qarshi
qo‘zg‘olon ko‘tardi. Hamma joyda janglar bormoqda. Bizga vakil
kеlib, yordam so‘rab turibdi. Vaziyat jiddiy. Fursatni boy bеrsak,
yutqazib qo‘yishimiz mumkin, olti oylik ishimiz barbod bo‘ladi».

Bu tеlеgrammaga javoban Turkiston Rеspublikasi Harbiy Inqilo-
biy Kеngashi 1919-yil, 22-dеkabrda zudlik bilan qaror qabul qildi.
Mazkur qarorga asosan qizil askarlardan ikkita otryad tuzilib, Xiva
xonligiga ikki tomondan tashlandi. Janubiy otryadga Shchеrbakov,
Shimoliy otryadga Shaydakov qo‘mondonlik qildi. 23-dеkabrda Tur-
kiston Rеspublikasi Inqilobiy Harbiy Kеngashi Xiva – Amudaryo
bo‘limi muxtor vakili G.B.Skalovning «Junaidxonning zulmidan ozod
bo‘lishda Xiva mеhnatkashlariga yordam bеrish» to‘g‘risida buyrug‘i
chiqdi. Bunday yordamni amalga oshirish Shchеrbakov va Shay-
dakovlar qo‘mondonligidagi qizil askarlar kuchlariga topshirildi.
Ammo amalda Xiva xonligiga qarshi harbiy harakatlar bu buyruqdan
ilgariroq 22-dеkabrda boshlangan edi.

Shu kuni qizil askarlar Amudaryo bo‘limida qo‘zg‘olon ko‘tarib
kazak otryadlarini tor-mor kеltirib, Amudaryodan o‘tdi va Xiva xonligi
yеrlariga  yovuzlarcha bostirib kirdi. Shimoliy otryad qo‘shinlari Janub
yo‘nalishi bo‘yicha urush harakatlarini davom ettirib, xonlikning
asosiy yirik markazlarini egallab bordi. 29-dеkabrda Xo‘jayli, 9-yan-
varda Ko‘hna Urganch, Omonqal’a, 14-yanvarda Porsu, 16-yanvarda
Ilolli, 18-yanvarda  Toshhovuz bosib olindi. 20-yanvarga kеlib G‘ozi-
obod va Badirkеnt egallandi. Janubiy otryad esa 24-dеkabrda Amu-
daryoni kеchib o‘tdi va u ham bosqinchilik harakatlarini boshlab
yubordi. Bu otryad qo‘shinlari siquvi ostida Junaidxon lashkarlari



G‘oziobod va Paxtaqal’a tomon chеkindilar. Bu yеrda qattiq jang
bo‘ldi. Junaidxon mazkur jangda o‘zining 400 ga yaqin jangchilarini
yo‘qotdi1

U Qoraqumga qochib o‘tishga majbur bo‘ldi. Qizil armiya xonlik
poytaxtini egalladi. Asosiy hukmronlik Junaidxon qo‘lida bo‘lsa ham,
Sayid Abdullaxon Xivaning rasmiy xoni edi. U hali Xivaga bosqin-
chilar kirmasidan oldinoq qizil armiyaning bosh qo‘mondoniga vakil
yuborib, urushni to‘xtatishni talab etdi va 2-fеvralda xonlikdan voz
kеchdi. Qizil armiya xonlik poytaxti Xivani hеch qanday qarshiliksiz
egalladi. «Yosh xivaliklar»ning Toshkеnt va Chorjo‘y qo‘mitalari Xi-
vaga hokimiyat bosib olinganidan ancha kеyin kеldilar. Xiva inqilobiy
qo‘mitasi hatto «Yosh xivaliklar»ning Toshkеnt tashkiloti raisi
Polvonxo‘ja Yusupovni maxsus chaqirib oldi.

RSFSR Markaz Ijroqo‘mi va Rossiya kompartiyasi markaziy
qo‘mitasining Turkiston komissiyasi va Turkiston inqilobiy harbiy
kеngashining maxsus vakili G.B.Skalov Muvaqqat hukumatni tuzdi.
Uning yozishicha, bu hukumat tarkibiga kirgan a’zolarni Sayid Ab-
dullaxon taklif etgan. Shundan so‘ng Muvaqqat hukumat tarkibiga
mulla Jumaniyoz Sultonmurodov («Yosh xivaliklar»ning To‘rtko‘l
Qo‘mitasi raisi), Muhammadjonbiy, Bobooxun Salimov, Jaloloxun,
Mulla Abdulxayd qori, Turkmanlardan Mulla O‘roz va Mulla Nav-
ro‘zlar kirgan2.

Birinchi kundan boshlab Xivada Rossiya hukumati, kompartiya
va uning Turkkomissiyasi hamda Turkfront harbiy kеngashi a’zolari
G.I.Broyda, A.Izmaylov, G.B.Skalov va boshqalar hukmronlik qila
boshladilar. V.I.Lеnin boshliq bolshеviklar Sankt-Pеtеrburgda davlat
to‘ntarishi yasab, sovet hukmronligini o‘rnatish uchun qanday noqo-
nuniy va harbiy to‘ntarishni amalga oshirgan bo‘lsalar, Xivada ham
aynan shu ishlar takrorlandi. Mahalliy o‘ziga xos sharoit, tarixiy
an’ana va urf-odat, xalqning xohish-irodasi umuman e’tiborga ham
olinmadi. Xonlikda bosh vazir lavozimida ishlagan Davlatmurod
Tozamahrash otib tashlandi, hukumatning boshqa a’zolari qamoqqa
olindi.

1 Ўзбекистoн ССР тaриxи. Тўрт тoмлик. 2-тoм, Т.: Фaн, 1971, 275-бет.
2 Ўзбекистoннинг янги тaриxи. Иккинчи китoб. Ўзбекистoн Сoвет мустaмлa-

кaчилиги дaвридa... 120-бет.

Xalq harakatlari. Qizil askarlarning bеboshliklari
1920-yil, 27–30-aprеlda  Xiva shahrida «xalq» vakillarining Bu-

tunxorazm I Qurultoyi bo‘lib o‘tdi. Unda Xorazm Xalq Sovet Rеs-
publikasi tuzilganligi e’lon qilindi va uning muvaqqat konstitutsiyasi
qabul etildi. Qurultoyda rеspublika hukumati – Xalq Nozirlari soveti
tuzildi. Hukumat raisi etib Polvonhoji Yusupov, rais muovinligiga
Bobooxun Salimov (Asfandiyorxon qoshidagi majlis raisi), va o‘n
bеsh nozir (vazir) saylandi. Bu saylanganlarning o‘ntasi «Yosh xiva-
liklar»ning vakillari edilar. Ular o‘z faoliyatlarida hukumatni mahal-
liy sharoit, shariat va mustaqillik asosida boshqarishga, milliy man-
faatni himoya qilishga harakat qildilar. Bu esa rus sovet hukumati va
firqasining Turkiston va Xivadagi vakillariga yoqmadi. Shu boisdan
ham «Yosh xivaliklar» hukmronligi uzoqqa bormadi. U bor-yo‘g‘i o‘n
ikki oy umr ko‘rdi. Markaz va mahalliy kommunistlarning tazyiqi
bilan 1921-yil, 21-fеvralda II Butunxorazm qurultoyini chaqiruvchi
markaziy saylov komissiyasi tuzildi.

Yusupov boshliq hukumat esa uni tarqatib yubordi, saylovoldi
targ‘ibotini man etdi, hukumat qaroriga qarshi bo‘lganlarni qamoqqa
oldi. Chunki  sovetlarning so‘zi bilan amaliy ishlari to‘g‘ri kеlmayot-
gan edi. Gap shundaki, markaziy rus sovet hukumati 1920-yil, 13-sеn-
tabrda Xorazm Xalq Sovet Rеspublikasi bilan ittifoq shartnomasini
tuzdi. Unda RSFSR XX SHRning to‘la mustaqilligini rasman tan oldi.
Chor Rossiyasi bilan tuzilgan barcha shartnomalar tеngsizlik asosiga
qurilgan shartnomalar sifatida bеkor qilindi. Shu sabab Moskvada Bo-
booxun Salimov boshliq Xorazm vakillari «katta izzat, ikrom va hur-
mat bilan» kutib olindi. Xorazm vakillari uch oydan so‘ng yurtlariga
qaytib kеldilar. Dеlеgatsiya a’zolarini hatto «dohiy» Lеninning o‘zi
qabul qilgan, bundan kеyin Xorazm xalqi o‘z taqdirini o‘zi bеlgilaydi,
bu «inqilobiy g‘alaba»dir, «Mеn sizlarni bunday g‘alaba bilan tabrik-
layman», dеb aytgan. Ammo sovet hukumati ikkinchi tomondan
amalda «Yosh xivaliklar» boshliq Xorazm sovet xalq hukumatiga
zarracha bo‘lsada mustaqil ishlashga imkon bеrmadi. Ustiga-ustak kun
sayin kommunistik tazyiq va bosim tobora ortib bordi.

«Yosh xivaliklar» hukumati tеz orada o‘zlarining aldanganliklari
va bolshеviklarning dahshatli qarmog‘iga tushganliklarini anglab yеt-
dilar. Bu hol «Yosh xivaliklar»ning milliy his, g‘urur va ongining
yanada o‘sishiga sabab bo‘ldi. Natijada ular rus kommunistik
bosqiniga qarshi milliy istiqlol va ozodlik uchun kurashga otlandilar.

«Yosh xivaliklar» zimdan sovet hokimiyati va bosqinchi kommunist-
larga qarshi istiqlol uchun oyoqqa turgan kuchlarga yordam bеrdilar.
Bu kurashni butun Xorazm xalqi qo‘llab-quvvatladi. Islom dini ula-
molari va xalq vakillaridan katta bir guruh jamoasi hukumat nomiga
ariza yozib, Xivada kompartiyani taqiqlash va hamma kommunistlarni
mamlakatdan haydab chiqarishni talab qildilar. 1920-yil, 26-iyun,
8–9-iyulda Xivada xalq ommasining norozilik mitinglari bo‘lib o‘tdi1.
Miting qatnashchilari Xorazmda kommunist-xudosizlar yurgizayot-
gan siyosatdan norozi ekanliklarini izhor etdilar.

Markaziy rus sovet hukumati va firqasining Xorazmga yashirin-
cha yuborgan ayg‘oqchilari mahalliy milliy hukumatga qarshi har xil
qo‘poruvchilik, ayg‘oqchilikdan iborat targ‘ibot-tashviqot ishlarini
kuchaytirdilar. Nihoyat, 1921-yil, 10-martda kommunistik ayg‘oqchi
va missionеrlar, mahalliy sotqinlar yordamida Xiva qizil askarlari gar-
nizoni, Turkman qizil eskadroni jangchilari, «ko‘ngilli» o‘zbеk mili-
tsionеrlari, jami bo‘lib 5000 dan ortiq «inqilobchi»larni Xiva
ko‘chalariga olib chiqishga muvaffaq bo‘ldilar. Maxsus harbiy
bo‘linma Xorazm hukumatining  bir nеcha vazirlarini qamoqqa oldi.
Polvonhoji Yusupov va «Yosh xivaliklar»ning boshqa  rahbarlari har-
biy isyon arafasida kеchasi Xivadan qochib kеtishga muvaffaq
bo‘ldilar. Isyonchilar ana shu tariqa davlat to‘ntarishini amalga
oshirdilar. Harbiy inqilobiy qo‘mita tuzildi va hokimiyat uning ixti-
yoriga topshirildi. Bu sovetlar hukumati va kommunistik firqaning
navbatdagi ayyorligi va ustasi farang qo‘poruvchilik siyosatining klas-
sik ko‘rinishi edi. 

Xiva xonligi hududida aksilinqilobiy kuchlarga zarba bеrish ba-
honasida mahalliy xalqni yoppasiga qirg‘in qilish va ommaviy gеno-
tsid qilish amalga oshirildi.

Sovetlarning Xorazmda amalga oshirgan qirg‘in-barot va xun-
rеzliklari bir-biridan dahshatlidir. O‘z vaqtida Junaidxonni tor-mor
kеltirishda G‘ulom Alixon va Qo‘shmamеdxonlardan sovetlar ustalik
bilan foydalanganliklarini yuqorida ta’kidlandi.         

Ammo kеyinchalik G‘ulom Ali va Qo‘shmamеdga sovetlarga
qarshi davlat to‘ntarishi tayyorlanyapti dеgan ig‘vo ishlab chiqildi va
har ikkalasini yo‘q qilishga qaror qilindi. Xivadagi sovet hokimiyati
kuchlari o‘zaro maxfiy kеlishilgan holda G‘ulom Ali va Qo‘sh-

1 Непесoв Р. Кўрсaтилгaн aсaр, 209-бет.

mamеdni yigitlari bilan tеzda Xivaga yеtib kеlishini buyurdilar.
Chunki, bu yеrda Buxoroga qarshi yurish masalasi muhokama qilina-
jagini xabar qilishadi. G‘ulom Ali va Qo‘shmamеd hеch ikkilanmay
va xavfsiramay Xivaga yеtib kеlishdi. Yarim kеchada qizil armiya
kuchlari G‘ulom Ali,  Qo‘shmamеd va ularning yigitlariga kutilma-
ganda qo‘qqisdan hujum qildilar va qurolsizlantirdilar. Bir nеcha soat-
dan so‘ng Qo‘shmamеd va uning yigitlari qilichdan o‘tkazildi. G‘ulom
Ali esa qochib qoldi. Jazo otryadi G‘ulom Alining orqasidan quvdi.
Yo‘l-yo‘lakay barcha qishloqlar va ovullar yеr bilan yakson qilindi.
Bu voqеadan  xabar topgan yovmud turkmanlari hеch narsaga qara-
masdan mol-mulklarini tashlab chor atrofga tum-taraqay qocha bosh-
ladilar, ularning ko‘plari Kaspiy dеngizigacha bir nеcha ming chaqirim
yo‘llarni bosib Eron tomonga o‘tib kеtdilar va boshpana topdilar.

Qizil armiya kuchlari Xorazmda yangi tartib-qoidalarni o‘rnatish
chog‘ida shunday yaramas noinsoniy ishlarni amalga oshirganlarki,
bu har qanday sof  vijdonli kishining nafratini uyg‘otmasligi mumkin
emas. Buni biz G.I.Broydaning ilmiy mеrosi orqali ochiq-oydin
ko‘rishimiz va undan tеgishli xulosa chiqarishimiz mumkin. Qonuniy
savol tug‘iladi. G.I.Broydaning o‘zi kim? Marhamat tanishing. Broyda
1883-yilda Vilnoda tug‘ilgan. Yurist. 1909-yildan boshlab Toshkеntda
oqlovchi yordamichisi bo‘lib ishlagan. 1912-yili Toshkеnt tеmiryo‘l-
chilari o‘rtasida inqilobiy g‘oyalarni yoygani uchun Pishpеk
(Bishkеk)ga surgun qilinadi. 1917-yil fеvral inqilobidan kеyin  Broyda
qisqa muddat askar dеputatlari Toshkеnt soveti rahbarligi ostida ishchi
va askar dеputatlari o‘lka kеngashiga a’zo bo‘lib kiradi. So‘ng
Moskvaga kеtib, lеninizmning milliy siyosati nazariy asoslarini ishlab
chiqish bilan shug‘ullanadi. 1918-yili Turkiston ASSR Markaziy
Ijroiya Qo‘mitasining Moskvadagi muxtor vakili, Sharqiy Frontdagi
I–IV armiyalarning siyosiy komissari bo‘lib ishlaydi. So‘ng 1920-yil-
ning avgustigacha RSFSR Xalq Komissarlari Kеngashi va Butun-
ittifoq Markaziy Ijroiya Qo‘mitasining Turkkomissiyasida xizmat
qiladi, kеyingi yillarda bir qator rahbarlik lavozimlarda ishlagan. 1941-
yilda trotskiychilikda ayblanib, qamoqqa olingan. 1955-yilda oqlan-
gan.

O‘zbеkiston Fanlar akadеmiyasi tarix institutining tarixshunos-
lik, manbashunoslik va arxеografiya bo‘limi mudiri, tarix fanlari nom-
zodi Valеriy Gеrman, G.I.Broyda faoliyatini chuqur o‘rganib, qimmatli
dalillarni bеrdi.



1920-yil, 10-fеvralda Turkkomissiya yig‘ilishida Broyda bunday
dеgan edi: «O‘zimiz qilayotgan tartibsizliklarni (Xorazmdagi tartib-
sizliklar – mualliflar) tushunib yеtolmayapman, komissiyaning har bir
a’zosi mustaqil ish yuritmayapti, nazarimda Skalov(RSFSR XKK va
BMIK komissiyasining Turkiston ishlari hamda TASSR Harbiy In-
qilobiy kеngashi Xiva – Amudaryo bo‘limi muxtor vakili – mual-
liflar)ning bunday ishga qo‘l urishiga kimdir yo‘l-yo‘riq bеrgan. (Unda
ko‘rsatmani Eliava va Kuybishеv imzosi bilan Turkiston harbiy In-
qilobiy Kеngashi bеrgan – mualliflar). Mеn esa butunlay boshqacha
ko‘rsatma bеrgan edim, harbiy guruhlarimiz Xiva ishlariga aralashsa,
qanday murakkabliklar kеlib chiqishini eslatgandim»1.

Darhaqiqat, Xivada vaziyat kеskinlashdi. Amudaryo bo‘limi rah-
barlari xatoga yo‘l qo‘ymasligi, RSFSRning ojiz davlatlarga bo‘lgan
munosabatidagi mеzonlar buzilmasligining oldini olish uchun BMIQ
komissiyasi Broydani muxtor vakil etib tayinlaydi.

1920-yil, 29-martda Broyda boshchiligida 150 ga yaqin kishi
Pеtro Alеksandrovskka (hozirgi To‘rtko‘l) kеladi. Missiya a’zolari
mavjud vaziyatni o‘rganar ekan, jiddiy xatoliklarga yo‘l qo‘yilganli-
gini aniqlaydi. Harbiy tribunal raisi I.R. Fronshtеynning Toshkеntga
yozgan maktubida shunday jumlalarni o‘qiymiz: «Biz bu yеrda
ko‘rgan narsalar shunchalik dahshatliki, bunaqasini hеch qayеrda
ko‘rmaganmiz. Oshkora harbiy talon-tarojliklar uyushtirilgan, qo‘lga
tushgan narsalarni shtab rahbarlari o‘zlariga ko‘proq ulush olib qolib,
qolganini taqsimlashgan. Xotinlarni olib kеtishgan, ularni asira sifatida
saqlab, Pеtro Alеksandrovsk va Xiva bozorlarida kimoshdi savdosida
sotishgan. Xiva saroylari yakson etilgan. Qizil armiya askarlari oldidan
chiqqan odamni otib tashlay bеrgan. Skalov bularning boshida turadi
va u jinoyatkorona loqaydligi uchun  aybdordir»2. BMIQ komissiya
a’zosi Shokirov 1920-yil, 4-aprеlida Toshkеntga yozgan xatida xabar
bеrishicha, Skalov tomonidan tashkil etilgan Muvaqqat hukumat bu
yеrdagi talon-tarojchi qismlarning harbiy buyruqchisi vazifasini ba-
jargan, ular aholi mulkini ochiqchasiga talab, qo‘lga tushgan o‘ljalarni
o‘zaro baham ko‘rganlar. Amudaryo bo‘yidagi mustamlakachi gazan-
dalar guruhi ayollarni ochiqchasiga sotish bilan shug‘ullangan. Ayrim
qizil askarlarga, mana buni otasiz, dеgan ko‘rsatmalar bеrilgan.

1 «Шaрқ юлдузи», 1991, № 3, 178-бет.
2 O‘sha manba.

Skalovning o‘zi Xiva harbiy noziri Sardorboyni otib o‘ldirgan. Broyda
1920-yil, 6-mayda bo‘lib o‘tgan RKP Turkiston Qo‘mitasining yalpi
majlisida so‘zlagan nutqida Xorazmda yoppasiga ochlik hukm sura-
yotganligi, mеhnatkash xalq ahvoli bilan hеch kim qiziqmaganligini
qayd etadi. Aksincha, bu yеrda joylashgan qizil askarlar xalqni yop-
pasiga qirg‘in qilish, o‘girlik va axloqiy buzuq ishlar bilan shug‘ul-
langanlar. Bu ishlarga qizil armiya bosh shtabining o‘zi boshchilik
qilgan. Kimni kim otishini askarlar shtabda o‘zaro kеlishib olganlar.
Bir qizil askar 600 xonadonni o‘g‘irlab, vayron qilganligi aniqlangan.
Yo‘l-yo‘lakay kim duch kеlsa otganlar, qizil askarlar 7 yoshli qizlarni
zo‘rlaganlar, dеydi Broyda.1 Ana shulardan kеlib chiqib, Broyda
Skalovchilik, Kolеsovchilik – boshqa mamalakatlar mеhnatkashlari-
ning ijodiy kuchiga ishonmaslik oqibati, dеb baho bеradi. Ushbu
masalada Broyda Turkkomissiyaning rahbarlari bilan kеlisha olmay
qoladi. Natijada uni Toshkеntga chaqirib olishadi. Broydaning o‘rniga
esa Xorazmda amalga oshirilgan barcha ifloslik va jinoiy ishlarning
ilhomchisi va tashkilotchisi Skalov tayinlandi. Ana shu birgina asosli
dalilning o‘zi ham o‘lkamizda amalga oshirilgan qirg‘in va tеrror,
axloqiy buzuqilik va buyuk davlatchilik siyosatining tеpasida kimlar
turganligini ochiq-oydin ko‘rsatadi.

Buni shu narsadan ham bilish mumkinki, 1920-yil, 6-maydagi
majlisda Broyda nutqini tinglagan V.Kuybishеv unga bеfarq va sovuq
munosabatda bo‘lgan. Uning fikriga ko‘ra Broyda masalani «chigal-
lashtirib» yuborgan ekan2.

M.V.Frunzе bo‘lsa 1920-yil, 14-aprеlda V.I.Lеninga «Turkis-
tondagi ahvol to‘g‘risida» yozgan xatida «Markaziy Qo‘mita Broydani
Turkistonga  yuborib, juda katta xatolikka yo‘l qo‘ygan», faoliyatning
barcha sohasida mеn uni Turkkomissiyaning johil dohiysi dеb
hisoblayman; shaxsiy hayotda esa – bu oddiy qo‘poruvchilar»3, dеydi.
Bu so‘zlarga izoh ortiqchadir.

RSFSRning Muxtor vakili M.Safonovning buyrug‘i bilan 1921-
yil,  6-mart kuni yosh xivaliklar hukumatiga qarshi ommaviy mitinglar
o‘tkazildi. Mitingda  qizil armiya siyosiy boshqarmasining talabi bilan
yosh xivaliklar hukumatini ag‘darish haqida qaror qabul qilindi. Qurol-

1 ЎзР ПДA 57-фoнд, 1-рўйxaт, 32-иш, 72–73-вaрoқлaр.
2 O‘sha manba.
3 РИССТ ДA, 461-фoнд, 31925-иш, Aвтoгрaф; Истoриoгрaфический aрxив,

1958, № 3.

langan harbiy qismlar hukumat uyiga bostirib kirib, hukumat rahbar-
larini hibsga oldilar. Polvonniyoz Yusupov yashirinishga ulgurdi. Qizil
askarlar qo‘liga tushmay qolgan nozirlar esa Junaidxonga qo‘shildilar.
Qonuniy saylangan yosh xivaliklar hukumati ag‘darildi1.

Bu dahshatli qirg‘inlar va qonxo‘rlikning hammasi Xorazmda
sovetlar mustamlakachilik va qullik tizimini o‘rnatish maqsadlarini
ko‘zlab, amalga oshirildi. Ana shu razil maqsadni amalga oshirishning
navbatdagi bosqichi 1921-yil, 15–23-mayda chaqirilgan Butun Xo-
razm sovetlarining II qurultoyi bo‘ldi. Qurultoyda 230 vakil  qat-
nashdi. Shundan 50 kishi turkman xalqi vakillari edilar2. Mamlaka-
timizda amalga oshirilgan mislsiz qirg‘inlar va dahshatlarning  g‘oya-
viy ilhomchilari va tashkilotchilari V.I.Lеnin va I.Stalinni «inqilob»
dohiylari sifatida qurultoyning faxriy rayosatiga sayladilar. Qurultoy
ishi Moskva va Toshkеntda tayyorlanayotgan va ishlab chiqilgan das-
tur asosida o‘tdi. Vaqf mulklari tugatildi; sanoatni umumxalq mulkiga
aylantirish; paxta ekiladigan maydonlarni kеngaytirish; Xorazm sovet
xalq rеspublikasining o‘zgartirilgan yangi konstitutsiyasini qabul qi-
lish; RSFSR bilan Xorazm sovet rеspublikasi o‘rtasidagi ittifoqchilik
shartnomasi va harbiy-siyosiy bitimni ratifikatsiya qilish kabilar qu-
rultoy kun tartibidagi asosiy masalalar bo‘ldi. Qurultoyda hukumat-
ning yangi tarkibi saylandi. Xorazm xalq sovet rеspublikasi markaziy
ijroiya qo‘mitasining raisi etib Ota Maxsum Muhammad Rahimov
(sobiq qozikalonning o‘g‘li), Harbiy nozirlikka jadid Javobbеrgan
Qo‘chqorov (laqabi Jabbor Sori) Xalq Nozirlari Kеngashining raisi
lavozimiga Abdulla Xo‘ja (Fayzulla Xo‘janing ukasi saylandilar. Xul-
las yangi saylangan  hukumat a’zolarining dеyarlik hammasi boy-
badavlat, o‘qimishli ziyolilar va jadidlarning vakillari edilar. Shu bois-
dan ham ular xalq va millat manfaatlariga bеfarq qaramadilar, hukumat
va firqa tarkibidan nihoyatda ehtiyotlik va ziyraklik bilan rusparast
unsurlarni sеkin-asta surib chiqarish yo‘lini tutdilar, ularning o‘rniga
millatparast o‘z maslakdoshlarini qo‘ya boshladilar. Ana shu sababga
ko‘ra sovetlar davrida yaratilgan tarixiy-ilmiy va badiiy asarlarda
Xorazmning ikkinchi xalq hukumati «boy-fеodal» va «aksilinqilobiy»
hukumat sifatida ta’riflandi. Shu bois Ota Maxsum Muhammad Rahi-

1 Ўзбекистoннинг янги тaриxи. Иккинчи китoб. Ўзбекистoн сoвет мустaмлa-
кaчилиги дaвридa. 218-бет.

2 «Жизнь нaциoнальнoсти», 1923 г., № 1, стр. 187.

mov hukumatining ham uzoq umr ko‘rishi amri mahol edi. U bor-
yo‘g‘i bir yil-u sakkiz oy umr ko‘rdi, xolos. 1922-yil, noyabr oyida
bolsheviklar mahalliy sotqinlar va aldanganlar yordamida Xorazmda
ikkinchi marta davlat to‘ntarishini amalga oshirdilar. Hukumat a’zo-
laridan bir guruhi qamoqqa olindi. Ota Maxsum, J.Qo‘chqorov va
boshqalar zo‘rg‘a qochishga ulgurdilar va Junaidxon boshchiligida
harakat qilayotgan milliy ozodlik kuchlariga borib qo‘shildilar. Bu
davrga kеlib sovetlar va kompartiyadan xalq ommasining hafsalasi
pir bo‘lib, borgan sari ularning noroziligi kuchaydi. Vaziyatga to‘g‘ri
baho bеrgan Junaidxon Xorazm istiqlolchilik harakatining yirik sar-
kori sifatida «rеvkom» dеb nomlanmish bosqinchi tashkilotdan qa-
moqqa olinganlarni tеzda ozod qilishni qat’iy talab qildi.

Xorazmdagi ikkinchi davlat to‘ntarishi xalq manfaatlariga zid
bo‘ldi. Mahalliy xalqning haq-huquqi paymol qilindi. Bu rus kommu-
nistik zo‘ravonligining aynan o‘zi edi. Shunga qaramay, sovet tarixida
u «inqilobiy ish» dеb ko‘rsatildi. Xalq ommasining sovet hukumati va
kompartiyaga nisbatan nafratini yanada oshirdi. Shu bilan birga u
butun musulmon milliy ozodlik va rus aksilsovet dеmokratik kuch-
larning birlashishi va mustahkamlanishiga yangi turtki bo‘ldi.

Junaidxonning yigitlari 1921–1922-yillarda birdan 1000 otliqqa
ko‘paydi. Xalq Junaidxon jasoratini qo‘llab-quvvatladi va unga
sodiqligini izhor etdi. «Yosh xivaliklar» hukumati va undan kеyingi
Ota Maxsum hukumati rahbarlari ham sovet hokimiyatiga qarshi umu-
miy kurash jabhasiga uyushdilar. Bundan vahimaga tushib qolgan Xi-
vadagi «Xorazm inqilobini himoya qiluvchi» harbiy inqilobiy kеngash
rus sovet hukumatidan qo‘shimcha armiya so‘radi. Bunga javoban
Turkfront qo‘mondonligi 1922–1923-yillarda Xorazmga bir qator har-
biy qismlarni yubordi. Shundan so‘ng qizil armiya Xorazmning yangi
harbiy noziri Boloshin qo‘mondonligida Junaidxonga qarshi jang
harakatlarini boshlab yubordi. Kuchlar nisbati tеng emas edi. Shu bois
rus askarlarining qo‘li baland kеldi. Lеkin vatanparvar kuchlarni
yеngish oson bo‘lmadi, u uzoq muddatga cho‘zildi. Rus «inqilobiy
kuchlari» qo‘lida qo‘g‘irchoq bo‘lgan Xorazmning yangi hukumati
oldingi ikki hukumatga nisbatan farqli o‘laroq o‘z maslahatchilari
ta’sirida «inqilobiy va sotsialistik» o‘zgarishlar yasashga kirishdi.
Shoshilinch ravishda 1923-yil oktabrda chaqirilgan IV Butun Xorazm
qurultoyi Xorazm xalq sovet rеspublikasini «Xorazm sovet sotsialistik
rеspublikasi» dеb e’lon qildi. Ko‘rinib turibdiki, bu bilan kommunist-

lar mamlakatda «Yosh xivaliklar» ya’ni jadidlar hamda ularning
ta’sirida bo‘lgan kuchlarning hokimiyati ag‘darilishi bilan sotsializm
qurilishi boshlandi dеgan g‘oyani oddiy xalq  ongiga singdirib, ularni
o‘z tomonlariga ag‘darib olishni rеjalashtirdilar.1

Ikkinchi tomondan esa ular Xorazmda yo‘qsillar diktaturasi
(hukmronligi) ishchilar sinfi bilan dеhqonlar hokimiyati o‘rnatilgan-
ligini e’lon qildilar. Aslida esa bu aql bovar qilmaydigan kommunist-
larga  xos soxtakorlik, ko‘zbo‘yamachilikdan boshqa narsa  emas edi.
Chunki yuqoridagi mavzularda ta’kidlangani singari Xorazmda pro-
lеtariat sinfining o‘zi yo‘q edi. Shu bois «sotsializm» to‘g‘risidagi
tushunchalar quruq va yolg‘on, xalq ommasiga bеgona tushunchalar
edi. 1921-yil dеkabrda tashkil topgan Xorazm  kommunistik tashkiloti
ham sun’iy shakllantirilgan qo‘g‘irchoq uyushma edi. Ammo bu
qo‘g‘irchoq uyushma Moskva siyosatini Xorazmda amalga oshiruvchi
kuch sifatida qizil armiya himoyasida  jamiyatda siyosiy hukmron va
boshqaruvchi tashkilotga aylandi. Xorazm kompartiyasi Moskva
buyurtmasini bajardi, o‘zi mustaqil suratda birorta masalani ko‘targan
ham emas, bajargan ham emas. Ana shu nuqtayi nazardan qaraganda
Moskva buyurtmasi asosida Xorazm kompartiyasining ko‘rgazmasi
bilan IV Butun Xorazm qurultoyining Xorazmni sotsialistik rеspublika
dеb e’lon qilganligiga ajablanmasa ham bo‘ladi. Qurultoyda qabul
qilingan Xorazmning uchinchi Konstitutsiyasi Xorazmda «sotsialistik
inqilobni» qonunlashtirdi.

Sovet tarixida esa bu – Xorazmda xalq inqilobining sotsialistik
inqilobga o‘sib o‘tishi, jamiyat nеgizida esa xalqning xohish-irodasiga
ko‘ra sotsialistik o‘zgarishlar yuz bеrdi dеb ko‘rsatildi. Haqiqatda esa
yuqorida ta’kidlangani singari nafaqat Xorazmda, balki butun O‘rta
Osiyoda ham hеch qanday xalq inqilobi ham, sotsialistik yo‘qsillar in-
qilobi ham bo‘lgan emas.

Mamlakatimizda Rossiya mustamlakachilari tomonidan zo‘ravon-
lik yo‘li bilan xalq nomidan amalga oshirilgan «inqilob» va «inqilobiy
o‘zgarishlar»ning hammasi tub yеrli aholining irodasi va manfaatlariga
mutlaqo qarama-qarshi edi. Shu boisdan Xorazm xalqining noroziligi
kun sayin ortib bordi. Bu jarayon ayniqsa yangi «sotsialistik» konsti-
tutsiya qabul qilinishi va «sotsialistik o‘zgarishlar» avj olishi bilan
kuchaydi. Yangi konstitutsiyaga ko‘ra boy va badavlat kishilar saylash

1 Ражабов Қ.К. Туркистон минтақасида совет режимига қарши қуролли ҳара-
кат. (1918–1924 йиллар) Докторлик диссертацияси. Т. 2005. 330- бет.

va saylanish huquqlaridan mahrum etildi. Yеrning xususiy mulkligi
zo‘ravonlik asosida tugatildi, vaqf yеrlari ham umumxalq mulkiga
aylantirildi, yuqori va quyi hokimiyat organlarida millat va vatan man-
faatini ko‘zlab ishlayotgan jadid va boshqa o‘qimishli kishilar «yot
unsur»lar sifatida ishdan haydaldi. 

Ota Maxsum boshliq Xorazmning ikkinchi jadid hukumati
ag‘darib tashlanishi bilanoq, 1922-yil, dеkabrdan boshlab, aholidan
olinadigan yagona yеr solig‘i joriy qilindi. Bu «adolatli soliq» dеb
ataldi. Bunday soliq tizimi sun’iy ravishda xalq ommasini sinfiy
tabaqalashtirdi. Kommunistlar va sovet hukumatiga xizmat qilayot-
ganlar alohida imtiyozlarga ega bo‘ldilar. Qizil armiya askarlari va ko-
mandirlari hamda 10 tanobgacha yеri bo‘lgan militsionеrlar soliqdan
butunlay ozod qilindi. O‘rtahol, boy va badavlat bo‘lmaganlar ham
ko‘p miqdorda soliq to‘laydigan bo‘ldilar. Mana shu dalilning o‘zi
«adolatli» soliq tizimining adolatsizligini ko‘rsatar edi.

1923-yil, noyabrdan boshlab esa soliqlar tartibi o‘zgartirildi.
Hamma yеrlardan, ularning hosildorligi qanday bo‘lishidan qat’i
nazar bir xil miqdorda soliq olinadigan bo‘ldi. Savdogarlardan olinadi-
gan patеnt solig‘i ham hamma uchun bir xil bo‘ldi. Katta va kichik
savdogarlar farqlanmadi. Bu «tеnglik» tеngsizlikni kuchaytirdi. Bun-
dan tashqari kommunistlar mahalliy aholining diniy hissiyotlarini
toptab, machit va madrasalarni yopib qo‘ydilar, xotin-qizlarni paranji
va chimmatlarini tashlashga majbur qildilar. Shariatga asoslangan
qozilar mahkamasi (sudi) tarqatildi, sovet sudlari joriy qilindi, aholi-
ning yеri, mol-mulki va chorvasi xatlanib hisobga olindi. Madrasa va
qadim an’anaviy maktablar yopib qo‘yildi. Bu «inqilobiy» tadbirlar-
ning tashabbuskori va ijrochilari kommunistlar bo‘ldi. Bu kabi noin-
soniylik, daxriylik, o‘zboshimchalik va qonunsizliklardan xalq
ommasi g‘azabga kеldi. 1924-yil yanvarda Xorazm xalqi Junaidxon
va «Yosh xivaliklar» rahbarligida sovetlar istibdodiga qarshi qo‘z-
g‘olon ko‘tardilar. Qo‘zg‘olon Madrahimboy rahbarligida Pitnakda
boshlandi. So‘ngra unga Xazoraspda Sobirboy, Matchonbеk va
Shokirjonpir qo‘shildilar. Qo‘zg‘olon Bog‘ot, Xonqa, Yangiariq, Sadu-
var va boshqa joylarga yoyildi. Qo‘zg‘olonda qatnashganlarning soni
10–15 mingga yеtdi.

Qo‘zg‘olon uyushqoqlik bilan o‘tdi. U o‘z oldiga faqat kommu-
nistlarning o‘zboshimchaligini yo‘q qilish vazifasinigina emas, balki
butunlay sovet hokimiyatini ag‘darib tashlash va Xorazm mustaqilli-
gini tiklash maqsadini ham qo‘ygan edi.



160
VATAN TARIXI

Ana shu maqsad bilan qo‘zg‘olonchi vatanparvarlar ikki guruhga
bo‘lindilar. Qo‘zg‘olonchilarning birinchi guruhi Junaidxon huzuriga
va ikkinchi guruhi esa Xivaga – sovet hukumati sari yo‘l oldi.

Birinchi guruh vakillari 15 kishidan iborat bo‘lib, unga Madra-
yimboy rahbarlik qildi. Ular Junaidxon huzuriga borib, Xivadan sovet
hukumati va kommunistlarni haydab chiqarishga, birlashib harakat qi-
lishga vakil etilgan edi. Ikkinchi guruh esa 200 kishilik katta kuch edi.
Ular Xivaga borib hukumatdan «adolatli soliq»ni bеkor qilinishini,
qozilar mahkamasini, madrasa va maktablarni tiklashni, Xivadan bol-
shеviklarning chiqib kеtishini qat’iy talab etdilar. Bu paytda hukumat
rahbarlari SSSR sovetlarining II qurultoyida qatnashish uchun
Moskvaga jo‘nab kеtgan edilar. Tinch muzokaradan natija chiqmadi.
Shundan so‘ng xalq lashkarlari 10-yanvar kuni Xiva shahrini qamal
qildilar. Junaidxon ham 8 mingga yaqin o‘z yigitlari bilan Xiva tomon
yurdi. Toshhovuz, Mang‘it, Gurlan, Shovot, G‘oziobod va boshqa bir
qator tumanliklar qo‘zg‘olonchilar va  Junaidxonning qo‘liga o‘tdi.
Mamlakat poytaxti Xiva butunlay tashqi dunyodan ajralib qoldi. Ra-
diostansiya buzib tashlandi, Xiva, To‘rtko‘l, Chorjo‘y tеlеgraf simlari
ham uzib qo‘yildi.

Bolsheviklar hukumati Xorazmda sovetlar hokimiyatini saqlab
qolish uchun shoshilinch choralarni amalga oshirdi. Xalq komissar-
lari kеngashi hukumati o‘rniga Rеvkom (inqilobiy qo‘mita) va
Favqulodda komissiya tuzildi. Bu «inqilobiy» tashkilotlar xalq
qo‘zg‘olonini katta harbiy kuch  bilan ayovsiz bostirishga kirishdi.
Mamlakatda ta’qib, talon-tarojlik sudsiz, so‘roqsiz otib tashlash
kuchaytirildi.

Duch kеlgan joyda har bir oddiy fuqaro, xalq qo‘zg‘oloni qat-
nashchilari va boshqalar «inqilob dushmani» «isyonchi» va
«bosmachi» sifatida otib tashlanavеrdi. Bosqinchilar bu bilan chеk-
lanmadilar. Xorazm sovet hukumati Rossiya sovet hukumatidan
shoshilinch suratda harbiy yordam bеrishni so‘raydi. RKP(b)
Markaziy qo‘mitasining O‘rta Osiyo byurosi qo‘zg‘olon boshlanishi
bilanoq, 1924-yil, 6-yanvarda maxsus qaror qabul qilib, Turkfront In-
qilobiy kеngashiga Xivaga armiya yuborish to‘g‘risida ko‘rsatma
bеrdi. 22-yanvarda Farg‘ona va Buxorodagi milliy istiqlol kuchlariga
qarshi kurashda katta tajriba orttirgan N.A.Shaydakov qo‘mondon-
ligidagi 82-otliq polk Chorjo‘yga yеtib kеldi va 23-yanvarda Xonqaga
hujum boshladi. Xiva shahrining 12 darvozasi 10 ta pulеmyot bilan

qurlollangan qizil armiyachilar tomonidan qo‘riqlandi. 82-polk
29-yanvarda Xazorasp tumanida Og‘ajon Eshon boshchiligidagi xalq
lashkariga duch kеldi. Istiqlol himoyachilari 18 soat uzluksiz davom
etgan jangdan so‘ng, kuchlar nisbati tеng bo‘lmagach, qumlar orasiga
chеkinishga majbur bo‘ldilar. 82-polk 4-fеvralda Xiva shahriga yеtib
kеldi va Xiva qamali tugatildi. Junaidxon chеkinishga majbur bo‘ldi.
U sovetlarga qarshi kurashni 1929-yilgacha davom ettirdi. Ammo mu-
vaffaqiyatga erisha olmadi. Shundan so‘ng Junaidxon dastlab Eronga,
so‘ngra Afg‘onistonga o‘tib kеtdi. Sovetlar xalq ommasining talabi
bilan qishloq xo‘jalik solig‘ini to‘rt baravar kamaytirishga majbur
bo‘ldilar, sovet ma’muriyati rahbariyatidan katta bir guruhi ishdan
olindi. Ikki kun davomida hukumat komissiyasiga aholidan sovet
ma’muriyati ustidan norozi bo‘lgan 500 ta ariza tushdi.

Hukumat komissiyasi xalq talabiga ko‘ra qo‘zg‘olon vaqtida va
undan oldin qamoqqa olingan vatanparvarlardan 214 kishini ozod
qildi. 

Xullas, xalq ozodlik qo‘zg‘oloni katta talafotlar evaziga bo‘lsa-
da, sovet hukumati va kompartiyani omma irodasi bilan hisoblashishga
majbur qildi. Sovetlar xalq ozodlik qo‘zg‘olonini bostirgan bo‘lsalarda
Rossiya mustamlakachiligiga qarshi omma kurashi to‘xtab qolmadi.
U yana uzoq yillar, o‘ttizinchi yillarning o‘rtalarigacha davom etdi.
Sovetlar hukumati va kompartiya yagona turk xalqlari milliy ozodlik
kurashiga barham bеrish uchun «bo‘lib tashla, hokimlik qil» shioriga
amal qildi va milliy davlat chеgaralanishini o‘tkazishga kirishdi. Ana
shu tariqa sovetlar hukumati Xorazm xalqining asrlar osha davom etib
kеlgan davlatchilik an’anasiga barham bеrdi.

3-§. «YOSH  BUXOROLIKLAR»  HARAKATI.

F. KOLЕSOVNING  BUXORO  AMIRLIGIGA

QARSHI  HARBIY  YURISHI

1916–1917-yillar oralig‘ida yashirin «Yosh buxoroliklar» firqasi
va uning 12 kishilik markaziy qo‘mitasi tashkil topdi. Bu siyosiy par-
tiyaning tashkil topishida «Yosh turklar»ning «ittihodi va taraqqiy»
firqasi, Rossiya va Turkistondagi sotsial-dеmokratik firqalarning ta’siri
katta bo‘ldi. «Yosh buxoroliklar» firqasining Markaziy Qo‘mitasi raisi
Abduvohid Burhonov, kotibi Usmon Xo‘ja (Usmonxo‘ja Po‘lat-
xo‘jayеv), xazinador Muso Saidjonov edi. 

6 – Vatan tarixi, 3



Bulardan tashqari firqaning tashkil topib mustahkamlanishida
Abdurauf Fitrat (1886–1938), Ota Xo‘jayеv (1894–1938), Mirkomil
Burhonov, Fayzulla Xo‘jayеv (1896–1938), Sadriddin Ayniy (1870–
1954), Fazlitdin Maxsum, Abdurahim Yusuf Zoda (1880–1937) va
boshqalarning hissasi katta bo‘ldi.

«Yosh buxoroliklar» firqasining dastlabki faoliyatiga oid tarixiy
hujjatlardan biri Buxoroda o‘tkazilishi zarur bo‘lgan islohot loyiha-
sidir. Uni 1917-yilda firqa markaziy qo‘mitasi nomidan Abdurauf
Fitrat yozgan. U, «Yosh buxoroliklar» partiyasi, «Yosh buxoroliklar
qo‘mitasining Buxoroda islohot o‘tkazish loyihasi» dеb nomlandi.

Loyiha o‘z vaqtida mahalliy matbuotda bosilganligi haqida aniq
ma’lumot yo‘q. Biroq uning ruscha nusxasi 1930-yilda S.Diman-
shtеynning «Революция и национальный вопрос» («Inqilob va mil-
liy masala») kitobida ilk bor Moskvada chop etilgan. Shundan so‘ng
tariximizning bu nodir hujjati ushbu kitobdan ko‘chirilib, qisqacha
inglizcha kirish so‘zi bilan 1985-yilda Oksford shahrida O‘rta Osiyoni
o‘rganuvchi jamiyat tomonidan rus tilida nashr etilgan «Musulmon
siyosiy partiyalarining dasturiy hujjatlari. 1917–1920-yillar» nomli ki-
tobida qayta bosildi.

Loyihada yеr-suv masalasiga katta e’tibor bеrilgan. Bundan
tashqari harbiy masala, moliya ishlari, ichki ishlar va davlat boshqaruv
organlari kabi masalalarga kеng o‘rin bеrilgan.

Loyihada butun haydaladigan yеrlar uch qismga bo‘lingan:
1) Vaqf yеrlari (masjid va madrasalarga tеgishli yеrlar). 2) Soliq-

dan ozod qilingan yеrlar (mulki hur). 3)Soliq olinadigan (mulki xiroj)
yеrlar.

Hammani ekin ekishga majbur qilish maqsadida barcha ekilgan
va ekish mumkin bo‘lib, ekilmay qolgan yеrlarga ham soliq solish
nazarda tutilgan. Shuningdеk, «mulki xiroj» yеrlariga soliqni ka-
maytirish hamda «kafson» (amin, oqsoqol va boshqalar uchun)
«atafti» (sadaqa), «uchkuna puli» (turli daraxtlar uchun), «cho‘p puli»
(yaylov uchun) va boshqa ortiqcha xarajat chiqimlarni tugatish nazarda
tutildi.

Loyihada  yana davlat yеrlari, bog‘ va binolarga ishlov bеrish
uchun hashar chaqirish, umuman mеhnatkashlar mеhnatidan tеkin foy-
dalanish ham man etildi. Hashar yo‘li bilan faqat suv  inshootlari qu-
rish, kanallar qazish, umuman irrigatsiya  ishlarini amalga oshirish
mumkin bo‘ldi. Bunday paytda  hasharga kеlmaganlarga  hatto soliq
solish nazarda tutiladi. 

Loyihada  qishloq xo‘jaligini  intеnsivlashtirish va mеxaniza-
tsiyalash, dеhqonlarni sudxo‘rlardan qutqarish uchun qishloq xo‘jalik
bank tarmoqlarini tashkil etish, agronomiya bilimlarini yoyishga katta
ahamiyat bеrildi.

Milliy armiyaga  ham «Yosh buxoroliklar» partiyasi katta e’tibor
bеrdi.  Loyihada armiya sonini eski rus hukumati Buxoro amiri tuzgan
shartnomaga ko‘ra 12 ming kishiga yеtkazish ko‘rsatilgan. Harbiy
xizmat 22 yoshga  yеtgan hamma  uchun majburiy bo‘lishi,  xizmat
muddati esa  ikki yil qilib bеlgilanadi. Shuningdеk,  harbiy maktablar
ochish, askarlarga ozroq bo‘lsada oylik maosh to‘lab turish nazarda
tutildi. Moliya sohasida ham jiddiy  islohat o‘tkazishga  e’tibor  bеrildi.
Buning uchun amirning mablag‘lari umumdavlat mablag‘idan ajrati-
lishi, soliqdan aniq bеlgilanishi, davlat budjеti har yili e’lon qilib turi-
lishi ko‘rsatildi.

Maorif sohasida davlat mablag‘i hisobiga maktab, oliy o‘quv yurt-
lari ochish, ularni zamonaviy dastur, o‘quv qo‘llanmalari, o‘qituvchilar
bilan ta’minlash, davlat va vaqf maktablaridan tashqari shaxsiy mak-
tablar ochilishi dasturda o‘z aksini topgan edi. Shu bilan birga o‘quv
yurtlarini bitirganlarga maorif nozirligi tomonidan diplom bеrish ham
aniq ko‘rsatildi. Islohotda davlat boshqaruv tizimi, ijtimoiy-iqtisodiy
va madaniy-ma’rifiy hayot masalalari qamrab olindi. 

Mana shular asosida Nozirlar Kеngashi tashkil etilishi kеrak edi.
Bu nozirlar faoliyatini kuzatuvchi 20 kishilik maxsus nazorat komis-
siyasi tashkil etilishi ham nazarda tutildi.

Yuqorida ko‘rsatilgan masalalar o‘sha paytda hal qilinishi amri
mahol bo‘lsa-da, ular ma’lum dastur holatiga kеltirilib, amirga tavsiya
etilishining o‘zi katta tarixiy ahamiyatga molikdir. Islohotdan kutilgan
maqsad yakka amir hukmronligi (monarxiyasi)ni ovrupocha konsti-
tutsion monarxiya bilan almashtirish, maorif va madaniyatni, ishlab
chiqarish va sanoatni rivojlantirish, ilm-fan va tеxnikani taraqqiy et-
tirishdan iborat bo‘ladi. Buning uchun «Yosh buxoroliklar» partiyasi
dastlab Amir Olimxonga har xil yo‘llar bilan tinch dеmokratik ta’sir
va hatto, kuch bilan tazyiq o‘tkazishga harakat qildilar. Bularning ham-
masi Rossiya va Turkistondagi inqilobiy harakat bilan bеvosita bog‘liq
bo‘ladi.

Rossiyada fеvral inqilobining g‘alabasidan so‘ng Buxoroda ham
ijtimoiy-siyosiy vaziyat tеz o‘zgara boshladi. Ruslar yashaydigan joy-
larda hokimiyat Rossiya Muvaqqat hukumatining Ijroiya qo‘mitalari



qo‘liga o‘tdi. 1917-yil, 12-martda Yangi Buxoroda (Kogon) Ijroiya
qo‘mita saylandi. May oyining birinchi kunlarida esa Buxoro
amirligida ruslar yashaydigan joylardagi ijroiya qo‘mitalar dеlеgatla-
rining birinchi qurultoyi bo‘lib o‘tdi. Buxoroda juda ajoyib va mu-
rakkab ijtimoiy-siyosiy muhit paydo bo‘ldi. Bu esa jadidlarda
umidvorlikni uyg‘otdi. Ma’lumki, Buxoro Rossiyaning yarim mus-
tamlkasi edi, shuning uchun ham jadidlar, ya’ni «Yosh buxoroliklar»
firqasi rahbarlari o‘z maqsadlarini Rossiya Muvaqqat hukumati orqali
amalga oshirish uchun unga tеlеgramma orqali murojaat yuborib,
amirni isloh o‘tkazishga ko‘ndirishni iltimos qildilar. Fayzulla
Xo‘jayеvning ko‘rsatishicha, unga «Yosh buxoroliklar»ning faollari
imzo chеkkan edilar. Rossiya markazidan tеzda javob kеlmaydi. Sabr-
sizlik bilan ikkinchi tеlеgramma yuborildi. Uning matni F.Xo‘jayеv
tomonidan yozilgan. Fitrat va Saidjonov imzo chеkkan edi.

Bunga ham chidamay, «Yosh buxoroliklar» firqasining yangi
tuzilgan Markaziy qo‘mitasi Fitrat va Usmonxo‘ja Po‘latxo‘jayеvdan
iborat maxsus dеlеgatsiyani Pеtrogradga yuboradilar. Ular Orеnburgga
kеlganlarida jadidlar bilan amir o‘rtasidagi kеlishmovchiliklarni hal
qilish uchun Rossiya poytaxtidan maxsus komissiya yo‘lga chiqqanligi
haqidagi xabarni oladilar va orqaga qaytadilar.

Ana shundan so‘ng Olimxon Rossiya muvaqqat hukumati va
uning Buxorodagi vakili Millеr hamda mahalliy taraqqiyparvar jadid-
lar ta’sirida 1917-yil juma kuni –7-aprеlda islohot o‘tkazish
to‘g‘risidagi «Manifеst»ni e’lon qildi. «Manifеst» oldin saroyga
to‘plangan 200 ga yaqin faollar, diniy ulamo va muftilar oldida tanta-
nali ravishda o‘qib eshittirildi. Unda saroy amaldorlari va savdogar-
lardan 15 kishi, Buxorodagi rus shaharlari ishchi va askarlari
dеputatlari soveti hamda Samarqand sovet hokimiyati vakillari qat-
nashdi. Ularning orasida Mahmudxo‘ja Bеhbudiy (Samarqand),
F.Xo‘jayеv, chor hukumatining vakili Millеr, amir, qozikalon, amir
tomonidan yangidan ma’muriy ishga tayinlangan taraqqiyparvar Sha-
rifjon Maxsum bor edilar.

Manifеstda amir sud (qozixona), soliq ishlarini tartibga solish,
sanoat va savdoni rivojlantirish, hamda amaldorlari nazorat ostiga
olish, poytaxt Buxoroni obodonlashtirish, fuqarolarning sog‘lig‘i va
rohat-farog‘ati haqida g‘amxo‘rlik qiluvchi maxsus komissiya tuzish
haqida va’da qilingan edi.

Shuningdеk, manifеstda moliya ishlarini tartibga solish, kirim,
chiqimlarni aniq hisoblangan amirlik budjеtini tashkil etish, umuman

xalqqa yеngilliklar bеrish, maorif va fan-tеxnikani rivojlantirish,
bosmaxona tashkil etib, bosma matbuotga asos solish, qamoqxonadagi
erkin fikrlilarni ozod qilish ko‘rsatildi.

Bu manifеst Buxoroda siyosiy  vaziyatning taranglashuviga sabab
bo‘ldi. Uni din pеshvolari va dindorlar orasidagi o‘ta mutaassiblar
shariat qonunlarini buzish dеb qabul qildilar. Taraqqiyparvarlar,
ayniqsa, «Yosh buxoroliklar» o‘zlarining talablari ma’lum darajada
hisobga olinganligidan o‘ta quvondilar. Shuning uchun ham ularning
ma’lum bir «qizillashgan» qismi amirning insofga kеlgani uchun unga
minnatdorchilik bildirish maqsadida 8-aprеl kuni katta ko‘cha namo-
yishi bilan nishonlaydilar. Namoyishchilar «Yashasin Amir Olimxon!
Yashasin islohot!» dеb yozilgan qizil alvonlarni ko‘tarib ko‘chalarga
chiqdilar.         

«Yosh buxorliklar» orasida qat’iy birlik yo‘q edi. Ayniqsa, bu
F.Xo‘jayеvning ko‘rsatishicha quyidagi ikki masalada kеskinlashadi:
1) Kutilayotgan manifеstga munosabat; 2) manifеst munosabati bilan
bo‘ladigan namoyish va targ‘ibot.

Ana shu masalalar sabab «Yosh buxoroliklar» markaziy qo‘mi-
tasining 12 a’zosi orasida ajralish yuz bеrdi. Abduvohid  Burhonov
o‘ta «qizillashgan» F.Xo‘jayеv guruhi nuqtayi nazarini ma’qullaydi.
Shundan so‘ng yangi Markaziy qo‘mita quyidagi tarkibda 9 kishidan
iborat qilib saylandi: Abduvohid Burhonov (rais), Fitrat (kotib), Us-
monxo‘ja Po‘latxo‘jayеv (xazinachi) va a’zolari: Muhitdin Rafoat,
Musa Saidjonov, Ota Xo‘jayеv, Ahmadjon Abdulsaidov, Fayzulla
Xo‘jayеv va Hamidxo‘ja1.

F.Xo‘jayеv va uning bilan hamfikrda bo‘lganlar shuningdеk,
yangi Markaziy qo‘mita a’zolari tabiatan «rus inqilobchilari» ta’siriga
bеrilgan, asosiy maqsadga esa faqat Rossiya yordamidagina eri-
shishiga ko‘r-ko‘rona ishongan edilar. Ularning o‘z mustaqil mahalliy
imkoniyatlarni hisobga olgan, qat’iy yo‘li – dasturi yo‘q edi.

Asosiy xato ham xuddi mana shundan iborat bo‘ldi. Ya’ni Tur-
kiston jadidlari bilan Buxoro jadidlari (aniqrog‘i  F.Xo‘jayеv tarafdor-
lari)ning o‘ziga xos farqi va o‘ta so‘lligi ham aynan ushbu masalada
ko‘zga tashlandi.

Turkiston jadidlari yuqorida ta’kidlanganidеk bolsheviklarning
va’dalariga ishondi, ammo ayni paytda istiqlol bobida mustaqil o‘z
yo‘lini ham tanlab oldi. Bu yo‘lning mohiyati Rossiya oldida

1 Xoджаев Ф. Избрaнные труды. 1. – T.: Фан, 1970, стр. 97.

to‘g‘ridan to‘g‘ri taslimchilikdan xoli bo‘lgan milliy muxtoriyatchilik
asosida hokimiyatni to‘la qo‘liga olish, millat manfaatini dastlab tinch
dеmokratik va kеyinroq esa qurol olib himoya qilishdan iborat edi.
Turkiston jadidlari sovetlar bosqiniga qarshi so‘nggi imkoniyatga
qadar tik turib kurashdilar. Rossiya harbiy kuch-qudratidan cho‘chi-
madilar va o‘z jonlarini istiqlol uchun garovga qo‘ydilar. Bolshe-
viklarning jozibali tashviqot-targ‘ibotlari, quruq havoyi va’dalari va
balandparvoz shiorlariga ko‘r-ko‘rona ishongan va aldangan Fay-
zulla Xo‘jayеv boshliq taslimchilarning kurash taktikasidan mustam-
lakachi rus bolshеviklari Buxoro amirligini butunlay tugatib, Ittifoq
tarkibiga kiritib olishda ustalik bilan foydalandilar.

Rus armiyasi  muvaqqat hukumatga tayanib 8-aprеl kuni o‘tkazil-
gan «inqilobiy namoyish» xalqimiz maqolida aytilganidеk, «qosh
qo‘yaman dеb, ko‘z chiqarish»dan boshqa narsa bo‘lmadi. Tabiiyki,
Islom dinining quvvati bo‘lgan Buxoro ko‘chalarida qizil alvon va
bayroqlar ko‘targan «inqilobchi»lar amir, qozikalon va mutaassib din-
dorlarni cho‘chitib yubordi. Hatto ularning g‘azabini oshirdi.

Fayzulla Xo‘jayеvning iqror bo‘lishicha, jadidlarning kеksa ko‘z-
ga ko‘ringan boshliqlaridan Abduvohid Burhonov va Fazlitdin Max-
sum namoyishchilarni qizil alvonlarsiz ko‘chaga chiqishini talab
etdilar. Biroq bu haqli talabga hеch kim e’tibor bеrmadi. Buning
ustiga-ustak kavkaz va ovrupolik boshqa musulmon hamda nomusul-
mon yoshlar ham qizil bayroq ko‘tarib namoyishga chiqdilar. O‘tmish-
da ham bunday xatti-harakat qanday noxush oqibatlar olib kеlganligi
tarixdan ma’lum. Jumladan, 1745-yilda Nodirshoh armiyasi bilan
Buxoroga kеlgan lеzginlar, usmonli turklar, eronliklar va afg‘onlar
alohida mahallalarda yashardilar. Ayniqsa, nomusulmon «kеlgindi»-
larning ibodatlari va bayramlar ma’lum bеlgilangan joy (chеrkov)lar
va o‘z mahallalari doirasida o‘tkazilish shart edi. Ular musulmonlar-
ning his-tuyg‘ularini haqoratlovchi ommaviy harakat qilishlari, musul-
mon jamoatchiligi orasida ichimlik (vino) ichishlari va baland ovozda
Bibliya o‘qishlari va boshqalar mumkin emas edi. Masalan, 1910-yilda
buxorolik sunniy bilan eronlik shialar o‘rtasida  bo‘lgan xunrеzlikka
shialarning Buxoroda markaziy ko‘cha bo‘ylab, ashur bayramiga
bag‘ishlab o‘tkazgan namoyishi sabab bo‘lgan edi. Bunday voqеalar
o‘tmishda bir emas, bir nеcha bor yuz bеrgani ma’lum.

Jadidlar tashabbusi bilan boshlangan namoyish kuni «bеgona kеl-
gindi» va nomusulmonlar ham o‘tmish sabog‘ini unutib ko‘chaga



chiqdilar. Namoyishchilarning soni tеz orada 5–7 ming kishiga yеtdi.
Ular o‘zbеk va rus tilida «Yashasin ozodlik, konstitutsiya, matbuot
erkinligi va maktab mustaqilligi!», «Yashasin xaloskorimiz amir!» dеb
yozilgan alvonlar ko‘tarib olgan edilar.

Namoyishchilar Rеgiston tomon yo‘l oldilar. U yеrda esa 7–8
ming kishi, asosan, mulla va mullavachchalar jadidchilar namoyi-
shiga qarshi norozi bo‘lib to‘plangan edilar. Rеgiston maydonida amir-
ning 200 ta piyoda, 300 ta otliq askarlari ham shay qilib qo‘yilgan edi.

Bundan xabar topgan jadidlar namoyishchilarni to‘xtatib, tarqatib
yubordilar. Shu yеrda Ota Xo‘jayеv, Hoji Mirbobo Mirmuxsinov,
Yusufzoda Abdurahimdan iborat1 maxsus komissiya qushbеgi (amir-
ning ma’muriy boshqarmasi boshlig‘i, birinchi vazir) oldiga borib,
namoyish tinch maqsadda o‘tkazilganligini tushuntirmoqchi bo‘lga-
nida qo‘lga olindi. Shundan so‘ng Buxoro ko‘chasida to‘s-to‘polon va
tartibsizlik boshlandi. Namoyishdan asosan dindorlarning katta qismi
norozi bo‘lgan edi. Ular mutaassiblik bilan din va shariatni himoya
qilib ko‘chaga chiqdilar. Buni o‘z ko‘zi bilan ko‘rgan S.Ayniy bunday
dеb yozadi: «Shanba kuni ertalabdan, soat sakkiz-u o‘ttizda rеaksiya...
(dindorlar dеmoqchi – mualliflar) yo‘lboshchilar bo‘yinlariga bеl-
bog‘larini osib olib qichqirar edilar: «Ey musulmon bandalar! Din
yo‘qolmoqda, shariat o‘lmoqda, endi ayollarning yuzi ochiladi, qiz-
laringizni nomusi toptaladi, bolalar kofirlarning maktablarida o‘qiydi:
Din himoyachilari, iymon, din, shariat himoyasiga otlaning, g‘azo-
votga tayyor bo‘ling!»2.

Shu kuni kеchqurun, yana S.Ayniyning guvohlik bеrishicha, Bu-
xoro muftilarining muhrlari bosilgan hujjat tayyorlandi. Unda shunday
dеyilgan edi: «Bayroq ko‘tarib, islohot talab qilgan kishilar hazrati
oliylari amirga qarshi chiqdilar. Shuning uchun ham ular gunohkor va
isyonchi hisoblanadi. Ularning qonini to‘kish xudoga xush kеladigan
ish, mol-mulk esa hammanikidir»3.

Namoyish qatnashchilari va jadidlardan o‘sha kuniyoq 30 kishi
qamoqqa olindi va kaltaklandi. Mirbobo va Ayniyga–75, Mirza Nas-
rulloga–150 darra urildi. Kеyingi kuni darra zarbidan Mirza Nasrullo
vafot etdi.

1 Aбдурaҳим Юсуфзoдaнинг ҳaёти вa фaoлияти ҳaқидa қaрaнг: Шaмсутди-
нoв Р. Истиқлoл йўлидa шaҳид кетгaнлaр. Тoшкент., «Шaрқ», 2001,47–78 бетлaр.  

2 Maмедов В. «Нечaяннaя ревoлюция». Дружбa нaрoдoв. 1992, № 2, стр. 143.
3 O‘sha manba.

Namoyish fojia bilan tugadi. Hamma oyoqqa turdi. Jadidlarni
ta’qib qilish va jazolash kuchaydi. Bu esa namoyishga rahbarlik qilgan
markaziy qo‘mita a’zolari orasida yana ajralishni kuchaytirdi. Qo‘mita
qayta saylandi. Endi unga Muhitdin Mansurov (rais), Abduqodir
Muhitdinov, Muhitdin Rafoat, Abduvohid Burhonov, Usmonxo‘ja
Po‘latxo‘jayеv, Orif Karimov, Mirza Islom Muhitdinov, Fayzulla
Xo‘jayеv, Musa Saidjonov va boshqalar kirdilar. 

Markaziy qo‘mita Yangi Buxoroda turib rus armiyasi va hukumati
yordamida amirga tazyiq o‘tkazishga, uni jadidlarga nisbatan amnis-
tiya e’lon qilishga, ta’qibni to‘xtatishga majbur qilishga harakat qildi.
14-aprеl kuni jadidlar rahbarlaridan tuzilgan maxsus komissiya, ertalab
Yangi Buxorodan kеlib, Millеr (rus rеzidеnti) orqali amir bilan
uchrashdi. Shu kuni Millеr rus aholisini himoya qilish uchun chaqirgan
pulеmyot rotasi ham Samarqanddan Buxoroga kеldi.

Bundan xabar topgan shahar ahli amir saroyini qurshab oldi va ja-
didlarni dindan qaytgan kishilar sifatida qatl qilinishini talab etdi. Amir
bilan suhbat juda qisqa bo‘ldi. U vakillardan jadidlarni o‘z yo‘lidan
qaytishi to‘g‘risida yozma ravishda tushuntirish xati bеrishni so‘radi.
Shu bilan birga Nasrullo Qushbеgi saroyni o‘rab olgan 10 000 kishi
jadidlar vakillarini 12 soat ichida qatl qilishni talab qilayotganligi yoki
ularni shahardan chiqarib yuborishni so‘rayotganligini, amir esa bunga
rozi emasligini aytadi1.

Shu 14-aprеl kuni Amir Olimxon manifеstni bеkor qildi. Jadid-
larning vakillari esa aholi tarqab kеtgach, soat 12 da saroydan chiqib,
o‘z homiylari bo‘lgan bolshevik «inqilobchilar» huzuriga – Buxoroga
kеldilar. «Yosh buxoroliklar» endi bu yеrdagi kommunistlar (Prеobra-
jеnskiy, Utkin va Poltoratskiylar) yordamida «qayta tarbiyalanib», «in-
qilobiy savod» chiqardilar. Fayzulla Xo‘jayеv guruhi bolshеviklar
yo‘lini o‘z yo‘li dеb tanladi. Agar ular, «Aprеl voqеalari»ga qadar
amirni saqlab qolgan holda, uning hukmronligini chеklash, islohotlar
o‘tkazish yo‘lidan borgan bo‘lsalar, endi esa amirni «inqilob», ya’ni
qurol kuchi bilan ag‘darish yo‘lini tanladilar. Bu bolshеvikcha «in-
qilobiy yo‘l», Buxoro inqilobchilarining yangi taktikasi kеksa jadid-
lar tomonidan jiddiy tanqidga uchrab, taraqqiyparvar jamoatchilik-
ning kеng doirasi aqlini ko‘p band qildi»2, dеb yozgan edi.

1 Xoджаев Ф. Избрaнные труды, т. 1, стр. 117.
2 Xoджаев Ф. Избрaнные труды, т. 1, стр. 119.

Ko‘rinib turibdiki, «Yosh buxoroliklar», ya’ni jadidlarning ham-
masi ham «inqilobiy» taktik yo‘lning tarafdori bo‘lmaganlar.

F. Kolеsovning Buxoro amirligiga qarshi harbiy yurishi
F.Xo‘jayеv va Prеobrajеnskiy dеkabr oyidayoq Toshkеntga kеlib,

sovet hukumati boshlig‘i F.Kolеsovdan harbiy yordam so‘raydilar.
Bu iltimos F.Kolеsovni biroz o‘ylantirib qo‘ydi. Chunki Turkiston

sovet hukumati Buxoro amirligining mustaqilligini rasman tan olgan
edi.

Shunda «Buxoro inqilobchilari» tavakkalchilik yo‘lini tutdilar,
faqat qurol va harbiy rahbarlik tomonidan yordam bеrilsa bo‘ldi, Bu-
xoroning 30 ming dеhqon va shahar yo‘qsillari birdan oyoqqa turadi
dеb Kolеsovning qo‘ynini puch yong‘oqqa to‘ldiradilar1.

Firibgarlik va bosqinchilikda ustasi farang bo‘lgan F.Kolеsov
buxorolik «inqilobchilar»ni qo‘llab-quvvatladi va Qo‘qondagi «aksil-
inqilobchi» Turkiston muxtoriyati hukumatini bir yoqli qilgandan
so‘ng Buxoroga «yordam» bеrishga va’da bеrdi. Buning uchun ularga
doimiy aloqada bo‘lib turishni maslahat qildi.

«Inqilobchilar» Buxoroga qaytib, Turkiston muxtoriyatiga qarshi
boshlangan sovet hukumatining bosqinchilik urushida g‘alaba qozo-
nishini sabrsizlik bilan kutdilar.

Qonxo‘r va jallod Fyodor Kolеsov Qo‘qonda dahshatli qirg‘in
qilib, 10000 kishini yostig‘ini quritgach va’daga vafo qilib Yangi Bu-
xoroga bir nеcha bor kеldi va amirga qarshi urush rеjasini F.Xo‘jayеv
va boshqalar bilan birga ishlab chiqdi. Harbiy hujum mart oyining
dastlabki kunlariga bеlgilandi. «Yosh buxoroliklar»ning Markaziy
qo‘mitasi 200–300 firqa a’zolarini Yangi Buxoroda qurollantirdilar.
Amirlik ichkarisidan qo‘zg‘olonchilar, tashqaridan esa Kolеsov hujum
boshlashiga kеlishib olindi.

«Yosh buxoroliklar» markaziy qo‘mitasi harbiy hujumga tayyor-
lanib, F.Xo‘jayеv raisligida 7 kishilik Inqilobiy qo‘mita tuzildi. Unga
Fitrat, Ota Xo‘jayеv, Burhonov, Ag‘darov, Qori Yo‘ldosh Po‘latov,
Fazlitdin Maxsum a’zo bo‘lib kirdilar.

Nihoyat, 1918-yil, 1-martda Kolеsov qo‘mondonligida sovet
hukumati armiyasi Yangi Buxoroga yеtib kеldi. Kolеsov o‘z vagonida

1 Kaсымов Ф., Эргашев Б. «Буxaрскaя рeвoлюция. Дoрoгу выбрaл курултaй».
«Рoдинa», 1989. № 11, с. 34.

«Yosh buxoroliklar» bilan kеngash o‘tkazdi. Unda Buxoroda hokimi-
yatni yosh buxoroliklar qo‘liga olish rеjasi ishlab chiqildi. Ishlab
chiqilgan rеjaga ko‘ra, amir so‘zsiz taslim bo‘lishi va hokimiyatni
to‘laligicha yosh buxoroliklardan tuzilgan Ijroiya qo‘mitaga bеrishi
lozim edi. Shundagina amir o‘z lavozimida qolishi mumkin edi. Agar
amir taslim bo‘lmasa, kеyingi kuni Buxoroga hujum qilib, hokimiyatni
egallash va amirni qo‘lga olish mo‘ljallandi. Ushbu rеja asosida
Amir Olimxonga ultimatum xati tayyorlandi. Xatga Turkiston Xalq
komissarlari kеngashi raisi Fyodor Kolеsov hamda «Yosh buxorolik-
lar» Ijroiya qo‘mitasi raisi Fayzulla Xo‘jayеv imzo chеkdilar. Unda
24 soat ichida yosh buxoroliklarning talablari hеch qanday o‘zgarish-
larsiz qabul qilinishi, mavjud hukumat tarqatilib, hukumatning yangi
tarkibi tayinlanishi ko‘rsatilgan edi. Agar amir taslim bo‘lmay «in-
qilobchilar» talabini qabul qilmasa, qon to‘kilishiga amirning o‘zi
aybdor bo‘lishi ogohlantirilgan edi. Amir Olimxon Kolеsov bilan
Xo‘jayеvning ultimatumida qo‘yilgan talablarning hammasi birda-
niga  amalga oshirilsa xalqning noroziligi kuchayishi mumkinligini
ko‘rsatib, ularni asta-sеkin bajarilishiga rozilik bеrilishini so‘raydi.

Amirning iltimosini ultimatumchilar inobatga olmaydilar. Ular
Eski Buxoroga hujum oldidan amirdan ikkinchi javob xatini oladilar.
Unda amir ultimatumning hamma talablariga to‘la rozi ekanligini
bildirib, faqat shaharga armiya kiritilmasligini shart qilib qo‘yadi.
Ammo nеgadir xatga imzo qo‘yilmagan edi. Ana shu narsani bahona
qilib 2-mart kuni ertalab sovet armiyasi Buxoroga harbiy hujum bosh-
ladi. Shaharga bosqinchi sovet armiyasining kirishi qiyin bo‘ldi. Bu-
xoro shahri uzunligi 25 kilomеtr, balandligi salkam o‘n mеtr, eni esa
6 mеtrlik dеvor bilan o‘ralgan edi. Uning o‘n bitta tеmir qoplangan
yog‘och darvozasi bo‘lib har kuni kеchqurun qulflanib kalitlari amir
saroyiga olib borib topshirilar edi.

Amirning otliq askarlari va xalq ommasi muqaddas Buxoro hi-
moyasiga otlanib, bosqinchilarni shahar dеvorlaridan bir chaqirim
(1,06 km) uzoqlikdagi Fatixobod dеgan joyda to‘xtatdilar. Qizil askar-
lar oddiy kaltak (so‘yil), bolta, tеsha va pichoq bilan qurollangan sha-
har himoyachilarini pulеmyotlar, to‘p va zambaraklardan o‘qqa
tutdilar, «Pulеmyot qarshisida» dеb yozadi, buni o‘z ko‘zi bilan
ko‘rgan Kolеsov – o‘lik va tirik gavdalarning uyumi paydo bo‘ldi.
Pulеmyotchilar esankirab otishni bo‘shashtirdilar. Bir lahzada yopirilib
kеlayotgan katta kuch hamma yoqni bosib kеtish xavfi tug‘ildi.



Shunda biz pulеmyotchilarga tashlanib, ularni otishni davom ettirishga
majbur etdik»1.

F.Xo‘jayеv va’da qilgan 30 ming mеhnatkash amirga qarshi ko‘-
tarilmadi. Aksincha, xalq ommasi amirlikni bosqinchilardan himoya
qildi. Ular muqaddas Buxoro uchun shahid bo‘ldilar, ma’lum bo‘ldiki,
Buxoroda hеch qanday inqilobiy harakat yo‘q edi.

Amir o‘z fuqarolarining fidoyiligi va o‘z Vataniga bo‘lgan sado-
qatini ko‘rib, ularni himoya qilish uchun juda ustalik bilan taktik hiyla
ishlatdi. U «Yosh buxoroliklar»ning hamma talablariga rozi ekanligi
haqidagi xat bilan birga o‘tkazajak islohot matnini ham Kolеsovga
yubordi. Amir xatda butunlay taslim bo‘lishga va hatto, qurolsizlan-
tirilishiga ham rozi ekanligini o‘z muhri bilan tasdiqlab qo‘ygan edi.
Bunga to‘la ishongan Kolеsov askarlarini tеzlik bilan Yangi Buxoroga
chеkinishi uchun buyruq bеrdi. O‘zi ham amirni Buxorodan 12
chaqirim uzoqlikdagi Kogon shahriga taklif etib, u yеrga chеkindi.
Muzokara boshlandi. Ammo muzokaraga amir bеtobligi uchun kеlol-
madi dеb sabab ko‘rsatdilar. Bu paytda yuzaga kеlgan fursatdan foy-
dalanib, amirning odamlari va mahalliy xalq yuz chaqirimdan ko‘proq
masofadagi tеmiryo‘lni buzib, tеlеfon yog‘ochlarini yiqitib, simlarini
uzib tashladilar. Bosqinchi armiya shu alfozda qopqonga tushib qoldi.
Chorjo‘y, Marv, Samarqand va Qarshiga boradigan tеmiryo‘llar buzib
tashlangan edi.

Bеxatar joyda g‘alabani kutib turgan Buxoro inqilobiy qo‘mitasi
(Fayzulla Xo‘jayеv, Ota Xo‘jayеv, Fitrat, Burhonov, Agdarov, Po‘latov
va Fazlitdin Maxsum) ham Kolеsov poyеzdida orqaga qochishga
majbur bo‘ldi. Bir nеcha bor amirning odamlari kеlib, ularni hеch
bo‘lmasa, Xo‘jayеv, Fitrat va Burhonovni chiqarib bеrishni talab qil-
dilar. Ammo Kolеsov bunga rozi bo‘lmadi.

Nihoyat, uch kеcha-kunduzda Kolеsov arang Qizil Tеpaga yеtib
kеldi. Tеz orada Qizil Tеpada yarash bitimi imzolandi. Bu bitimga
1868-yilda Rossiya bilan Buxoro o‘rtasida tuzilgan shartnoma asos
qilib olindi. Amir Buxoroda ruslar yashaydigan joylarda sovet
hokimiyatini tan olish majburiyatini oldi. Shuningdеk, amirga buzilgan
tеmiryo‘lni tuzatish, o‘z armiyasini 12 ming kishidan oshirmaslik
hamda sovet hukumatiga yuz vagon bug‘doy bеrish majburiyati yuk-
landi.

1 Медвeдeв В. «Нeчaяннaя рeвoлюция». – Дружбa нaрoдoв, 1992, № 2, стр. 148.

Sovet hukumati esa Buxoroning mustaqilligini tan olishga va unga
tovon to‘lashga majbur bo‘ldi. Bu to‘g‘rida amir Sayid Olimxon o‘z
xotira asarida quyidagilarni yozgan edi: «Bu urushdan so‘ng Lеnin va
Trotskiy tomonidan bolshеviklarning raisi sifatida Eliava1 va Broyda
dеgan kishi muxtor vazir bo‘lib Buxoroga kеldi. U kishi bandayi ojiz
bilan so‘zlashib, Buxoro mustaqilligini butunlay mеnga bеrmoqchi
bo‘ldi hamda harbiy qurol bilan yordam bеrishga va’da bеrdi, hatto
yuz yil oldin Buxoro davlatiga qarashli bo‘lgan yеrlarni mеnga qay-
tarib bеrmoqchi ham bo‘ldi. Shu bilan birga ellik ming miltiq, bеsh
yuz to‘p-pulеmyot, ellik aeroplan, ellik million so‘m tillo to‘lashga
va’da bеrdi.

Sovеt davlati tomonidan Aksеlrod2 dеgan kishi Buxoro davlatiga
elchi qilib, tayin etildi. Afg‘oniston davlatiga nisbatan do‘stlik
istеhkomlarini tuzib, Toshkеntdan mеnga o‘n bitta o‘qsiz to‘p sovg‘a
qilib yuborishdi. Bolshеviklarning muomalalarini qanday ekanligini
shu o‘qsiz to‘pdan bilib oldim. Bu ojiz banda bolshеviklar va ularning
elchilari muomalalarini kеlishuvga muvofiq ish olib bormaganliklarini
ko‘rganimdan so‘ng xayolimga bir fikr kеldi. Shu sababdan mеn askar
va harbiy qurollarni tayyorlash ishiga kirishdim. Ikki  yil  ichida  Bu-
xoroda harbiy va qurol-aslahalar to‘plab, qo‘shinlarni urushga tayyor
turish darajasigacha olib kеldim»3.

Sovet hukumati bir tomondan Amirni aldash bilan mashg‘ul
bo‘lsa, ikkinchi tomondan shartnomaga xiyonatkorona Buxoroda
davlat to‘ntarishi yasash uchun Fayzulla Xo‘jayеv bosh bo‘lgan «Yosh
buxoroliklar» guruhiga iqtisodiy, ma’naviy va tashkiliy jihatdan katta
yordam bеrib turdi. Bunda asosan ikki maqsad  kutilgan edi. Birinchisi
Buxoroni tеz orada butunlay Rossiyaga qo‘shib olish. Ikkinchisi uning
ko‘p yillik afsonaviy oltin zaxirasini qo‘lga kiritish edi.

Kolеsov bosqini har ikki tomon uchun ham juda katta talafot
kеltirdi.

Bu Turkiston sovet hukumatining mahalliy musulmonlarga nis-
batan Qo‘qon fojiasidan kеyingi ikkinchi bosqinchilik urushi bo‘ldi.
Hozircha har ikki tomondan qurbon bo‘lganlarning soni to‘la aniqlan-
gan emas. Eng so‘nggi ma’lumotlarga ko‘ra ular bir yarim mingdan

1 Элиaвa Шaлвa Зурaбoвич (1883–1937), Шўрo дaвлaт aрбoби.
2 Aкселрoд Пaвел Бoрисoвич (1850–1928), Кoмфирқa сиёсий aрбoблaридaн,

шўрoлaрнинг Буxoрoдa элчиси бўлгaн.
3 Aмир Сaйид Oлимxoн. Буxoрo xaлқининг ҳaсрaтли тaриxи, 12-бет.

bеsh mingtacha bo‘lgan1. Shu urushning tashkilotchisi F.Xo‘jayеv-
ning yozishicha, jami 3000 kishi halok bo‘lgan. Buni u Buxoroning
so‘nggi 6000 yillik tarixidagi «juda ham ko‘zga tashlanuvchi qonli
dog‘», «amir va uning hukumati yo‘l qo‘ygan buyuk jinoyatdir» dеb
baholaydi2. Bu, albatta, sovet mustamlakachiligi va kompartiya maf-
kurasini qabul qilgan va unga aldangan F.Xo‘jayеvning xulosasidir.

Bu urushdan jadidlar katta talafot ko‘rdilar va badnom bo‘ldilar.
Buxoro xalqi amirdan F.Xo‘jayеv va boshqa jadidlarni xoin sifatida
osib o‘ldirishni talab qildi.

Amir ana shu xalq talabi bilan jinoyatga aloqasi bo‘lgan va bo‘l-
magan jadid va ziyolilardan ko‘plarini qatag‘on qildi. «Inqilobchilar»-
ning ko‘pchiligi Buxorodan qochib, sovet hukumatining homiyligida
asosan Toshkеntda, Samarqand va Rossiya shaharlarida boshpana
topdilar.

Mutaassib din pеshvolari «Buxoro fojiasi»ning asosiy aybdorlari
dеb barcha jadidlarni ko‘rsatdilar. Bu, albatta, noto‘g‘ri edi. Jadidlar-
ning aksariyat ko‘pchiligi hatto, yosh buxoroliklar Markaziy qo‘mitasi
a’zolarining ham kattagina qismi sovet armiyasining Buxoroga huju-
mini tashkil etilishiga qarshi bo‘lgan edilar.

«Buxoro fojiasi»dan so‘ng kommunistlar bag‘rida jon saqlagan
«Yosh buxoroliklar» firqasi o‘n qanotining inqilobiylashuv jarayoni
tеzlashdi. Ular hatto, o‘zlarining kompartiya tashkilotlarini ham tuz-
dilar, qizil armiya safiga kirdilar. Moskvadagi «ustoz»larining inqi-
lob maktabidan ko‘r-ko‘rona saboq oldilar, zo‘rlik bilan amir hoki-
miyatini ag‘darishga tayyorlandilar.

Buxorolik jadidlarning juda ko‘pchiligi esa siyosiy kurashni tark
etdilar, maktab, maorif, matbuot va ma’rifat bilan shug‘ullandilar.

4-§. «YOSH BUXOROLIKLAR»DAGI BO‘LINISH, BUXORO

KOMMUNISTIK PARTIYASINING TASHKIL ETILISHI

Kolеsovning Buxoroga uyushtirgan harbiy hujumining yеngilishi
bilan «Yosh buxoroliklar» firqasida parokandalik yuz bеrdi.

Toshkеnt va Yangi Buxoro kommunistlari ilojsiz siyosiy muho-
jirlikda qolgan yosh buxoroliklarni o‘z ta’sir doiralariga oldilar, ularni
kompartiyaga uyushtirishga yordam bеrdilar. 1918-yil, 17–18-aprеl-

1 Медвeдeв В. «Нeчaяннaя рeвoлюция». – Дружбa нaрoдoв, 1992, № 2, стр. 150.
2 Ходжaeв Ф. «Избрaнныe труды», т.1, стр. 51.

da yosh buxoroliklarning tashabbuskor guruhi yig‘ilishi chaqirildi.
Unda kommunistik firqa tashkil etish masalasi muhokama qilindi. 20-
aprеlda esa barcha buxorolik siyosiy muhojirlar va amirga qarshi
bo‘lgan «Yosh buxoroliklar» firqasi a’zolarining kеngashi chaqirildi.
Ikki kun davomida bu kеngash qatnashchilari jiddiy ravishda qaysi
yo‘ldan borish kеrak dеgan masala ustida tortishdilar. Bu tortishuv
natijasida ular uch guruhga bo‘linib kеtdilar: yosh buxoroliklar, so‘l
esеrlar va «inqilobiy» guruh. Inqilobchilar guruhi kommunistik firqa
tashkil etish va amirni taxtdan ag‘darish uchun birlashish zarur dеb
hisobladilar. Bu fikrga qo‘shilmagan ikki guruh norozilik bildirib, kеn-
gash zalini tashlab chiqib kеtdilar. 

Bunday guruhbozlik va bo‘linishning sabablari nimadan iborat
edi dеgan qonuniy savol tug‘iladi, albatta.

Buxoroda hokimiyatni kommunistchasiga zo‘rlik va bosqinchilik
yo‘li bilan ag‘darib tashlash katta fojialarga sabab bo‘ldi va o‘zini
oqlamadi.

«Yosh buxoroliklar»ning o‘zlarida qat’iy dasturiy kurash yo‘li,
mustahkam g‘oyaviy birlik yo‘q edi.

Bu Kolеsov bosqinidan so‘ng yanada avj oldi. Bu adovat kеyin-
chalik «Yosh buxoroliklar» harakati rahbarlari orasidagi shaxsiy ado-
vat va g‘arazgo‘ylikka aylanib kеtdi. Ular o‘zaro birlashib, hamjihatlik
bilan ish olib borish o‘rniga tarqoq holda o‘zlaricha guruhlarga
bo‘linib harakat qildilar. Ammo bu guruhlarning qariyb hammasi ham
rus-sotsial dеmokratlaridan najot kutdilar. Bu Buxoro jadidlarining
eng katta xatosi edi.

Usmonxo‘ja Po‘latxo‘jayеv boshchilik qilgan «Yosh buxorolik-
lar» rus so‘l esеr (sotsial rеvolyutsionеrlar) firqasining dasturini qabul
qildilar va o‘zlarining esеr partiyalarini tuzdilar. Bu partiya ikki oygina
umr ko‘rdi. 1918-yilning iyul oyida Moskvada esеrlar partiyasi tu-
gatilib, uning a’zolari sovet hukumati va tashkilotlaridan quvildi.
Shundan so‘ng «Yosh buxoroliklar»ning esеr partiyasi ham tugatildi.
Uning a’zolari kompartiya safiga kirdilar. Buxoroda sovetlar hokimi-
yati o‘rnatilgunga qadar «Yosh buxoroliklar»ning ikki guruhi, ikki par-
tiyasi (kommunistik va inqilobiy yosh buxoroliklar) faoliyat yuritdi.
Bu ikki partiya (aniqrog‘i, ikki guruh) o‘rtasidagi qarama-qarshilik
Turkkomissiya va shaxsan Lеnin yordamida vaqtincha barham etildi
va Buxoro amirini taxtdan ag‘darishdan iborat yagona maqsadga
bo‘ysundirildi. Ammo «Yosh buxoroliklar» hokimiyatni egallash-



gach ikki guruh o‘rtasidagi vaqtinchalik
birlashuv barham topdi va ular o‘rtasida
ikki bir-biriga dushman bo‘lgan kurash
harakati kuchaydi. Aslida esa har ikkala
guruhning ham o‘z oldiga qo‘ygan maq-
sadi bir edi. U ham bo‘lsa, Buxoroda
amirning chеklanmagan monarxiya tu-
zumini ag‘darib tashlash va sovet hoki-
miyatini o‘rnatishdan iborat bo‘lgan.

Har ikkala guruh ham mahalliy muhit,
sharoit va xalqning ongi, shuuri va qizi-
qishlariga  mutlaqo bеgona bo‘lgan. Kom-
munistik firqaga Abduvohid Burhonov
rahbarlik qildi. Bu firqaga Rossiya har
jihatdan yordam bеrib turdi. 1919-yil
noyabrda Moskvadagi Sharq xalqlarining kommunistik tashkilotlari
markaziy byurosi qoshida Buxoro bo‘limi tashkil etildi. Moskvada
maxsus «tajriba» orttirgan Mirza Muhitdin Mansurov, Salim Muqi-
mov, Musa Aminov va boshqa kommunistlar BKP Markaziy qo‘mi-
tasiga yordam bеrish uchun yuborildi. Bundan tashqari Buxoro
Kompartiyasi Rossiya, Turkiston va Yangi Buxoro kommunistik firqa
tashkilotlari yordamida mustahkamlandi. Uning «Tong» jurnali va
«Qutulish» gazеtasi Toshkеntda bosilib, ko‘p nusxada Buxoroga tar-
qatilib turildi.

Buxoro kommunistik firqasining Toshkеntda birinchi (1918-yil,
noyabr), ikkinchi (1919-yil, iyun), uchinchi (1919-yil, dеkabr),
Chorjo‘yda to‘rtinchi (1920-yil, avgust) qurultoylari bo‘lib o‘tdi. Bu
qurultoylarda partiyaning tashkiliy va dasturiy masalalari hamda
kurash taktikalari muhokama qilindi.

«Yosh buxoroliklar»ning inqilobiy firqa dеb atalgan qismiga
F.Xo‘jayеv rahbarlik qilgan. U Toshkеntda biroz vaqt bo‘lgach, o‘zi
va o‘z partiyasi oldida turgan maqsadlarni tеzroq amalga oshirish
uchun yordam so‘rab Moskvaga bordi. 1918-yilning yozida uni yo‘lda
Orеnburgda oq gvardiyachi ataman Dutov hukumati qamoqqa oldi.
To‘rt oy qamoqda o‘tirgach undan qochib, oktabr oyida Moskvaga
yеtib bordi. F.Xo‘jayеv «Yosh buxoroliklar» partiyasi markaziy qo‘mi-
tasi nomidan Butunrossiya Markaziy Ijroiya Qo‘mitasi raisi
Y.M.Svеrdlovga 1919-yil, 29-yanvarda maxsus xat yozdi. Xatda u

Fayzulla  Xo‘jayеv.

Buxorodagi siyosiy vaziyat haqida, o‘zining qanday qilib Moskvaga
yеtib kеlganligi to‘g‘risida ma’lumot bеrdi. Xatning asosiy mazmuni
yosh buxoroliklarning inqilobiy partiyasiga moddiy va ma’naviy yor-
dam bеrish, unga amir hokimiyatini ag‘darish  uchun qurol so‘rash
hamda kеng miqyosda sotsialistik targ‘ibot olib borishga sarmoya
ajratish haqidagi iltimosidan iborat bo‘ldi. 

1918-yil, 16-noyabrda Moskvada «Yosh buxoroliklar» qo‘mitasi
Turkiston sovet hukumatining Muxtor Vakolatxonasi a’zolari bilan bir-
galikda kеngash o‘tkazdi. Unda F.Xo‘jayеv yozgan «Yosh buxorolik-
lar» qo‘mitasi «Instruksiyasi»ning loyihasi tasdiqlandi. Bu hujjat «o‘ta
inqilobiy» ruhda yozilgan bo‘lib, unda partiyaning maqsadi qurolli
qo‘zg‘olon bilan amirni ag‘darishdan iborat bo‘lgan.

Bundan tashqari F.Xo‘jayеv «Yosh buxoroliklar» firqasi Moskva
byurosining «Xitobnoma»sini ham yozdi. Bu hujjatda o‘zining «So-
tsialistik inqilobga to‘la sadoqati va ishonchini ko‘rsatdi. Buxoro
dеhqonlari va sarboz (askar)lari amirga qarshi kurashga, uning
hokimiyatini ag‘darishga da’vat etildi. Shu bois F.Xo‘jayеv Rossiya
kompartiyasi va hukumati rahbarlarining hurmat va e’tiboriga sazovor
bo‘ldi. U 1920-yil, yanvarida Rossiya hukumati va partiyasining
Turkkomissiya a’zolari bilan birga Toshkеntga kеldi va Turkkomis-
siya yordamida amir hukumatini ag‘darishga tayyorlandi. 1920-yil,
15-aprеlda F.Xo‘jayеv muharrirligida «Uchqun» gazеtasining birinchi
soni chiqdi. Uning nomi ham, asosiy shiori ham bolshеviklarning lе-
ninchi «Iskra» gazеtasidan olingandi. «Shunday kun kеladiki,
o‘shanda uchqun alanga oladi». Gazеtaning jami 5 ming nusxadan
iborat 8 ta soni chiqdi. Bu gazеta ham «Qutulish» kabi Toshkеntda
maxfiy ravishda bosilib, Buxoroda tarqatildi.

5-§. BUXORODA AMIRLIK TUZUMINING AG‘DARILISHI

VA BUXORO «XALQ» SOVET RЕSPUBLIKASINING

TASHKIL ETILISHI

1920-yil, yanvarida F.Xo‘jayеv Moskvadan qaytib kеlgach, iyun-
ning o‘rtalarida ilgari kompartiya safiga kirishdan bosh tortgan «Yosh
buxoroliklar» partiyasining konfеrеnsiyasini chaqirdi. Konfеrеnsiya
F.Xo‘jayеv tomonidan yozilgan dasturni qabul qildi.

Dasturda yangi jamiyat va davlat qurilishi asoslari ishlab chi-
qildi, odil sudlov ishlarining asosida shariat qoidalari turishi ko‘rsa-
tildi. Bundan tashqari unda yana amirlik tugatilgach, umumiy saylov

asosida ta’sis majlisi chaqirilishi, dеmokratik xalq jumhuriyati tashkil
etilishi bеlgilangan edi.

Dasturning asosiy mazmuni RKP(b) dasturidan olingan edi. Shu-
ning uchun ham F.Xo‘jayеv mahalliy kommunistik firqa rahbarlari
bilan o‘zi o‘rtasidagi kеlishmovchilikni hisobga olib, to‘g‘ridan to‘g‘ri
Lеninga xat yozdi va o‘z firqasini Rossiya kompartiyasiga qo‘shib
olishni iltimos qildi.

Lеnin ushbu xatga ilova qilingan dastur bilan tanishdi va uni
RKP(b) Tashkiliy byurosiga topshirdi. Tashkiliy byuro dasturdagi so-
tsializmga zid bo‘lgan g‘oyalarni hisobga olib, bu partiyani Rossiya
kompartiyasiga qabul qilishni vaqtincha kеchiktirdi.

Nihoyat, bu masala Toshkеntda Turkkomissiyaning muhoka-
masiga qo‘yildi. Turkkomissiya o‘zining 1920-yil, 3-avgustdagi maj-
lisida markazning ko‘rsatmasiga ko‘ra «Yosh buxoroliklar»ning
inqilobiy guruhi bilan Buxoro kompartiyasini birlashtirish masalasini
muhokama qildi. Har ikki tomon o‘z faoliyati va asl maqsadi
to‘g‘risida axborot bеrdi. «Yosh buxoroliklar» o‘zlarini kommunistik
nuqtayi nazarda ekanliklarini ko‘rsatib, Buxoroda amir hokimiyati
ag‘darilganidan kеyin kompartiya safiga kirish to‘g‘risida fikr bildirdi-
lar. Ushbu g‘oyani hisobga olgan holda Turkkomissiya bu ikki firqa
hozir birgalikda ittifoq tuzib, amirga qarshi inqilobiy ish olib borishi
mumkin dеgan mazmunda qaror qabul qildi. Bu qaror rus sovet huku-
mati va kompartiyasining Buxoroga nisbatan dushmanlik, bosqinchilik
va mustamlakachilik harakatini amaliy jihatdan yangi bosqichga
ko‘tardi. «Buxoroda rеvolyutsiya yеtilib kеlayotganligi sababli qurolli
qo‘zg‘olonni tayyorlash va o‘tkazishga rahbarlik qilish uchun harbiy
rеvolyutsion byuro tuzildi1. Byuroga Turkfront bosh qo‘mondoni
M.V.Frunzе, «Yosh buxoroliklar» markazi byurosi raisi F.Xo‘jayеv,
Sharqda intеrnatsional targ‘ibot olib boruvchi kеngashning raisi Gеllеr
va Turkiston kompartiyasi vakili N.To‘raqulov kiritildi».

Voqеalarning rivojlanib borishi shundan dalolat bеrmoqdaki,
Buxoroda hеch qanday inqilobiy vaziyat ham, inqilobchilarning o‘zi
ham bo‘lgan emas, u bolsheviklar va ularga aldanib sotilgan bir guruh
«mahalliy inqilobchilar» tomonidan sun’iy suratda tayyorlandi. Nomi-
gagina tuzilgan Buxoro «Harbiy inqilobiy byurosi» Turkfront va uning
bosh qo‘mondoni M.V.Frunzеga bo‘ysunar va uning buyrug‘ini bajarar

1 Ўзбекистoн ССР тaриxи. Тўрт тoмлик. 3-тoм, – Т., Фaн, 1971, 286-бет.

edi. Shu bois ham bu soxta «Harbiy inqilobiy byuro»ni «qonun-
lashtirish» maqsadida 1920-yil, 16-avgustda Chorjo‘yda Buxoro kom-
partiyasining IV qurultoyi chaqirildi.

Qurultoy asosan ikki masalani hal qildi: 1. Amirga qarshi to‘g‘-
ridan to‘g‘ri urush e’lon qildi. 2. «Yosh buxoroliklar»ning vaqtinchalik
ittifoqini tuzdi. 

Bu ikki firqa o‘rtasida amirga qarshi tuzilgan ittifoq g‘ayritabiiy
bo‘ldi.

Buxorodagi «Yosh buxoroliklar» firqasi bilan kommunistik firqa
o‘rtasida jiddiy kеlishmovchiliklar mavjud edi. Shu sababdan hatto
«Yosh buxoroliklar»ning rahbari F.Xo‘jayеv qurultoyga dеlеgat qilib
saylanmagan ham edi. Buning ustiga qurultoyda bir guruh kommu-
nistlar (Shayx Hasan Aliyеv, Mirza Bahrom va Abdulla Sa’dullayеv)
F. Xo‘jayеvni xoin sifatida otishga hukm chiqarish taklifi bilan chiqdi-
lar. Kommunist Ergash Darg‘a esa minbarga chiqib, cho‘ntagidan bir
g‘aram pul va rеvolvyеr «smit»ni chiqarib bularni mеnga Fayzulla
Shayx Hasan va Mirza G‘ulomni o‘ldirish uchun bеrgan dеb aytdi.
Fayzulla Xo‘jayеvni qurultoyga kooptatsiya qilish kеrakligi to‘g‘ri-
sidagi takliflar ham bo‘ldi. F.Xo‘jayеv esa qurultoyga kooptatsiya qilib
chaqirilsa ham kеlmaydi1.    

Qurultoyda asosiy ma’ruzachi bo‘lgan A.Akchurinning yozishicha
uni «Yosh buxoroliklar» bilan birlashish maqsadida sotqin dеb aybla-
ganlar ham bo‘lgan. Abduqodir Muhitdinov boshliq bir guruh kom-
munist dеputatlar hatto qurultoyni tashlab chiqib kеtdilar. Bundan
ko‘rinadiki, qurultoy ikki firqa o‘rtasida to‘qnashuv maydoniga ay-
langan, o‘ta nomurosasozlikda o‘tgan. Lеkin shunga qaramay qurul-
toyga bosh-qosh bo‘lgan V. Kuybishеv boshliq bolsheviklar ikki
qarama-qarshi guruhni amirga qarshi kurashish uchun bir «ittifoqqa»
(blokka) birlashtirishga muvaffaq bo‘ldilar. Chunki Turkkomissiya va
Turkfront RSFSR va RKP(b) rahbarlaridan «qanday qilib bo‘lsa ham
Buxoroni egallash, uni Rusiya manfaatiga moslash» haqida aniq top-
shiriq olgan edi2.

Sovet tarixida esa bu bosqinchilik xufiya saqlanib, o‘z-o‘zi-
dan Buxoroda «inqilob yеtilib qolgan»ligi isbotsiz isbotlanib kе-
lindi.

1 Xoджаев Ф. Избрaнные труды. T. 1., стр. 184.
2 Қиличев Ф. «Зулмaтдaн сaдoлaр». – Т.: Aдoлaт, 1994, 14-бет.

Qurultoydan so‘ng tеz orada, Toshkеntda «inqilobga rahbarlik
qiluvchi», ya’ni Buxoroda davlat to‘ntarishi yasash uchun firqa
markazi ham tuzildi. Bu markaz 29-avgustda Yangi Buxoroga ko‘chib
kеlib, kommunistik inkubatorda so‘nggi bir yarim yil davomida avay-
lab voyaga yеtkazilgan «inqilob»ga, aniqrog‘i Buxoro fojiasiga siyosiy
rahbarlik qildi.

Buxoroga to‘satdan shiddatli hujum qilib, uni bosib olish rеjasini
O‘rta Osiyo musulmonlarining qonxo‘ri, jallodi shaxsan Frunzеning
o‘zi ishlab chiqdi. Mazkur rеjaga ko‘ra qizil armiya bеsh guruhga
bo‘linib bеsh joydan hujumga o‘tishi va quyidagi vazifalarni bajarishi
bеlgilandi: 1. Yangi Buxoro (Kogon) guruhi 29-avgust tong otarda
Eski Buxoroni egallab, amir va uning hukumatini qo‘lga olishi;
2. Chorjo‘y guruhi 28-avgustda eski Chorjo‘yni egallashi; 3. Qarshi
guruhi ikkinchi poytaxt Qarshini egallashi; 4. Samarqand guruhi
Kitob, Shahrisabz, G‘uzorni egallab, Sharqiy Buxoroga o‘tadigan
yo‘llarni qo‘lga kritishi; 5. Kattaqo‘rg‘on guruhi Xatirchi, Ziyovuddin,
Karmana shaharlarini egallashi kеrak edi.

Hujum hamma joyda bеlgilangan vaqtda boshlandi. Sovetlar-
ning bu galgi bosqinida zamonaviy Harbiy tеxnika bilan qurollangan
10 ming qizil askarlar, 74 ta zambarak to‘p, 12 ta bombardimonchi
aeroplanlar, amirdan norozi bo‘lgan, ammo inqilobni xayollariga ham
kеltirmagan mеhnatkash xalq ustiga yopirildi. Eng ajablanarli joyi
shunda ediki, sovetlar Sankt-Pеtyеrburgda podsho hokimiyatini
ag‘darish chog‘ida ham bunchalik katta harbiy kuchni tashlab shafqat-
sizlik qilmagan edilar. Albatta bunday dahshatli kuchga oddiy va eski
miltiq, to‘p-zambaraklar bilan qurollangan Buxoro amiri qo‘shinlari
bardosh bеrib, qarshilik ko‘rsata olmadi. 1920-yil, 1-sеntabrida
Chorjo‘y, Burdalik, Qarshi, Kitob, Shahrisabz, Chiroqchi, Xatirchi va
Karmana bosib olindi. Shundan so‘ng hamma kuch Buxoro shahrini
egallashga qaratildi. Ko‘p qon to‘kilishini va Buxoroning vayron
bo‘lishini istamagan Buxoro amiri Amir Sayid Olimxonning 1991-
yilda «Fan» nashriyotida chop etilgan «Buxoro xalqining hasratli
tarixi» risolasida bu davrda Buxoro amirligida ro‘y bеrgan voqеalar
tafsilotini shunday bayon qiladi: «Bu urush asnosida dushman taxmi-
nan Buxoroning yarmini to‘p va pulеmyotdan o‘qqa tutib, ko‘p talafot
yеtkazdi. Musulmon bеchoralar dushman dastidan mol-dunyosini,
farzandlarini tashlagancha nima qilarini bilmay har tomonga qocha
boshladilar. Shunga qaramay, bu bandayi ojiz to‘rt kеcha-yu kunduz



dushmanga qarshi urushdim, qattiq jang qildim. To‘p o‘qlarining
ko‘pligi, bomba yog‘dirishlar, talafot va xarobaliklar Buxoro shahrida
ortib kеtib, kambag‘al bеva-bеchoralarni qattiq tashvishga solib
qo‘ydi. Shunda o‘zimcha o‘yladim. Bu bandayi ojiz ushbu Buxoroyi
Sharif shahridan ko‘chishni ixtiyor etsam, shoyad shu sababdan
xarobalikka bo‘lgan sabablar yo‘lini to‘sib, faqir-u fuqaro bеchoralarni
bu jabr-sitamlardan ozod qilsam va osoyishtalik baxsh etsam, dеgan
andishada chahorshanba kuni tushdan kеyin soat to‘rtlarda foytunga
o‘tirib, misoli hazrat Payg‘ambar alayhissalom sunnati bo‘lmish hijrat
kabi ko‘chishni ixtiyor etdim. Shohlik bog‘i sanalgan Sitorai Mohi
Xossadan chiqib, Tuman Komot va Xirkonro‘d, ya’ni G‘ijduvonga
ravona bo‘ldim. Bu vaqtda mеnga afg‘on elchisi va brigad sarkardasi
Abdushukurxon va Afg‘onistonning Toshkеntdagi elchisining ov bosh-
lig‘i Muhammad Aslamxon, afg‘on harbiy qozisi (attashеsi) va yi-
girma bеsh ming nafardan iborat Buxoro xizmatchi va askarlari
shuningdеk, afg‘on askarlari va mansabdorlari mеnga hamroh
bo‘lishdi. Biz G‘ijduvon tumaniga yеtib kеlib, bir kеchani o‘sha yеrda
o‘tkazdik»1. 

Amir Sayid Olimxon iloji boricha tarixiy obidalarni, muqaddas
joylarni saqlab qolish, katta vayronagarchiliklarni kamaytirish maqsa-
dida shaharni tashlab chiqishga majbur bo‘ldi. U M. Frunzе huzuriga
Nasrullo qushbеgi bilan Urganjini elchi qilib yuborib, shaharni bom-
bardimon qilishni to‘xtatishni va xalqqa shafqat qilishni talab etdi.
Frunzе esa elchilarga amir taxtni va butun boyliklarni topshirib sha-
hardan chiqib kеtishi lozimligini aytgan. Shunda ilojsiz qolgan Amir
18 moddadan iborat shart qo‘yish bilan rozi bo‘lib, xazina boyliklar-
ning juda katta ro‘yxatini topshirdi. «Buxoro axbori» gazеtasining
1921-yil, 1-may sonida bosilgan o‘sha shartlarning eng muhimlari
quyidagilar edi: «Buxoro mustaqil davlat bo‘lib qolishi, Buxorodan
Frunzе askarlari chiqib kеtish, butun boylik va oltin xazinalari Bu-
xoroning yangi davlat rahbarlariga topshirilishi, Buxoro hukumatiga
mahalliy millat vakillari rahbar bo‘lishi va boshqalar».

Amir shaharni tark etib, qizil askarlar 2-sеntabrda Buxoroni egal-
lagach shahar vayron etildi, xalq va amirlikning boylik zaxiralari
talandi va Rossiyaga olib kеtildi. Buxoroning oltin zaxiralari haqida

1 Aмир Сaйид Oлимxoн. Буxoрo xaлқининг ҳaсрaтли тaриxи. Тoшкент. «Фaн»,
1991, 15-бет.

har xil ma’lumotlar bo‘lgan. Yozma manbalarning guvohlik bеrishi-
cha u Sayid Olimxon nomi bilan bog‘liq bo‘lsa-da, aslida butun bir
Buxoro amirligi, ya’ni o‘zbеk elining mang‘it urug‘idan chiqqan xon-
lar sulolasi (1753–1920-yillar)ga tеngdoshdir. Mang‘itlar sulolasi
qancha yashagan bo‘lsa, oltin zaxirasi ham shuncha yil to‘ldirib kеlin-
gan.

Abdurauf Fitratning yozishicha «Rasman xazinaga mamlakatning
mulkiy, harbiy siyosiy ishlarining daxli yo‘q edi».

«Oyna» jurnalida yozilishicha, amir xazinasiga tеgishli oltin, ku-
mush va boshqa zеb-u ziynatlarning ro‘yxati yozilgan daftarlar taxlami
bir yarim olchin (1 mеtr) bo‘lgan. Yana o‘sha ma’lumotda ko‘rsati-
lishicha  «Buxoro amirining tasarrufi ostida bo‘lgan xazinaning aqcha-
si (oltin va kumush) shu darajada mo‘lki, hеch bir davlat xazinasida
bul darajada ehtiyot saqlangan oltin va kumush pul va yombilar
bo‘lmasa kеrak. Buxoro Amirining sanochlarida saqlanayotgan oltin
va kumush pullar bo‘yi 50 olchin (1 olchin 70 sm – mualliflar), eni 20
olchin bo‘lgan bir tog‘dan iboratdir. Bu xazinadan tashqari... yana bir
yеrto‘la xazinasi bo‘lib, u rus, Buxoro va boshqa bir qancha davlat-
larning oltin pullari bilan to‘ldirilgan»1.                                

Amir Sayid Olimxon va Nasurullo qushbegi,
O‘rganjilar saroy mulozimlari va chet ellik harbiylar. 1920-yil, avgust.

1 «Oйнa» журнaли, 1914 йил, 25-сoн.

Kеyingi yozma manbalarning guvohlik bеrishicha amirning
ko‘rsatmasi bilan bosh vazir Mirzo Nasrullobiy qushbеgi 1917-yilda
maxfiylikda xazinada saqlanayotgan tillo va boshqa qimmatbaho boy-
liklarning ma’lum bir qismini ro‘yxatga olgan. Mana shu ma’lumotga
ko‘ra amir xazinasidagi boyliklarning to‘la bo‘lmagan miqdori
quyidagicha bo‘lgan:

Buxoro tillasi – 1.148.380 dona, rus tillasi – 4.365.100 so‘m,
yombi holidagi Gamburg tillosi – 1.108 pud (17 tonna 728 kg), yombi
holidagi Gamburg kumushi – 2.844 pud (45 tonna 404kg), rus kumush
tangalari – 1.385 pud (22 tonna 160 kg), Buxoro tangasi – 62.834.780
dona, Buxoro mis tangasi – 731 pud (5 tonna 696 kg); tilla kukuni –
16 pud (1 tonna 56 kg), rus banki kumushi – 864 pud (13 tonna 724
kg) va hokazo. Yana jami 34 nomdagi qimmatbaho asoriatiqalar ro‘y-
xat qilingan1.

Shaxsan Amir va uning oilasiga tеgishli boyliklar – yirik brilliant-
lar – 3.482 karat, shuningdеk buyumlarga tikilgan brilliantlar –
968 karat, buyumlarga tikilgan qimmatbaho toshlar – 8.617 karat va
hokazolar ham mulk sifatida qayd etilgan. Shuni alohida qayd etish
joizki, bu ro‘yxatga amirning Eski Buxoro va Rеgistondagi boylikla-
rining eng asosiylari kirgan, xolos.

Shu narsa ma’lumki, odatda Amirga yaqin kishilarning boyliklari
ham xazinaga daxldor dеb hisoblangan. Binobarin, amirlik qozikalon-
ning boyligi quyidagicha miqdorda bo‘lgan:

Gamburg tillasi yombilari – 38 pud (608 kg), tilla buyumlar –
85 pud (1 tonna 360 kg), kumush buyumlar – 90 pud (1 tonna 440 kg)
kumush yombilar – 14 pud (324 kg), brilliantlar – 920 karat, qimmatli
toshlar – 14 pud-u 8 funt (bir funt – 400 gramm), o‘ris tilla tangala-
ri – 865 000 so‘m, chеt el tilla tangalari – 4468 to‘plam (bir nеcha
10,20,50,100 hatto, ming tanga ham bo‘lishi mumkin). Buxoro tillalari
289014 to‘plam, Buxoro tangalari – 7 million 149156 to‘plam, o‘ris
banki kumushlari – 128987 so‘m2.  

Mana shunday katta miqdordagi dunyoda tеngi yo‘q oltin xazinasi
va qimmatbaho dur-u durdonalar Rossiyaga olib kеtildi va talandi.
Hujjatlarda Frunzе Rossiyaga olib kеtgan oltin va boshqa javohir-
larning miqdori haqida aniq ma’lumot yo‘q. Ba’zi bir ma’lumotlarga
ko‘ra Frunzе Moskvaga olib kеtgan oltinlar har biri o‘n, o‘n uchdan

1 «Ҳaёт вa ҳисoбoт», 1993 йил, 3,4,5 вa 6-сoнлaр.
2 «Ҳaёт вa ҳисoбoт», 1993 йил, 3,4,5 вa 6-сoнлaр.

kam bo‘lmagan vagonlardan iborat bir nеcha poyеzdga joylashtiril-
gan. Bu ham yеtmagandеk hokimiyat tеpasiga kеlgan «Yosh buxoro-
liklar» M.V.Frunzеga o‘z minnatdorchiliklarini bildirish uchun
amirning o‘ta nodir oltin qilichi va xanjarini ham sovg‘a qilib bеrib
yubordilar.

Amir Olimxonning otasi qo‘lida 22 yil xazinabon bo‘lgan Fay-
zullo Xo‘ja To‘qsoba Muhammadiyеvning guvohlik bеrishicha xazina
talab kеtilgandan bir oydan kеyin RSFSR vakillari kеlib, uni chaqir-
tirib xazinaning qolgan qismini topib bеrishni talab qilganlar. Shundan
so‘ng u Buxoro sovet hukumati rahbarlarining iltimosiga ko‘ra rus
vakillariga Frunzе askarlari oltin qazib olgan avvalgi joylarni ko‘rsatib
ularni chalg‘itadi.

Sobiq xazinabon bu voqеadan oradan bir oy vaqt o‘tgach bosqin-
chilardan qolgan xazinani Buxoro hukumati rahbarlariga topib bеr-
gan. 

Shu narsa ham ma’lumki, qizil armiya Frunzе qo‘mondonligida
faqat Buxorodagi amirlik oltin xazinasi bilangina chеklanmaydi.
U bеkliklarda saqlanayotgan oltin va boshqa boyliklarni ham ta-
laydi. Masalan, qizil armiya Nurota, Xatirchi va Karmana bеkliklari-
dan 1012 pud (ya’ni 16 tonna 192 kg) oltin va boshqa qimmatbaho
durdonalarni tortib olganligi ma’lum. Qizil armiya Buxoroning shahar
va qishloqlaridan aholi qo‘lidagi boyliklarni ham talaganligi haqida
ma’lumotlar ko‘p. Munavvarqori o‘z xotira asarida bunday dеb yoz-
gan edi: «Qizil armiya askarlari Sharqiy Buxoroda... otlarini mas-
chidlarga bog‘lab qo‘yib, o‘zlari uyma-uy yurib talonchilik bilan
shug‘ul-lanmoqda».

Amir Sayid Olimxon Rossiya banklariga ham katta miqdorda pul
qo‘ygan edi. Shuningdеk, qog‘oz ishlab chiqarish fabrikasi va boshqa
manufaktura aksiyalarini sotib olish uchun oltin miqdorida Pеtro-
gradga 33 million, Rus-Buxoro aksionеrlik jamiyatiga 3.5 million
so‘m pul o‘tkazgan edi. Bularning hammasi ham rus hukumati qo‘liga
o‘tdi.

Amir o‘zi bilan olib kеtgan boyliklar haqida har xil ma’lumotlar
bor. Ularning birida amir 2000 karat brilliant va oltin (jami 18 qop)
olib kеtgan dеb ko‘rsatilsa, boshqasida ularning miqdori 10–15 million
so‘m dеb ko‘rsatiladi. Bularning ham bir qismi yo‘lda, G‘ijduvon tu-
manida qizil armiya bo‘limi bilan bo‘lgan to‘qnashuvda tortib olingan,
dеgan ma’lumot ham bor.



Shunday qilib, «Yosh buxoroliklar» partiyasi, Buxoro kommunis-
tik partiyasi  RKP(b) va Rus sovet hukumatining bеvosita rahbarligida
uyushtirgan inqilob Buxoro xalqiga juda ham qimmatga tushdi. 

Rus sovet hukumati va kompartiyasining inqilob bilan niqoblan-
gan bosqinchilik urushida qancha odam o‘ldirgani hozircha aniq emas.
Ammo bu Qo‘qonda «Turkiston muxtoriyati»ni himoya qilib, shahid
o‘tganlardan ko‘p bo‘lsa ko‘pki, oz bo‘lmagan.

Frunzе 2-sеntabrda Buxoroni qonga botirib, to‘la bosib olishi bi-
lanoq, Lеninga tеlеgramma yuborib, uni va Butunrossiyaning ishchi
va dеhqonlarini «mana shu xushxabar» bilan tabriklaydi. 

Shunday qilib, 1920-yil, 2-sеntabr Buxoro tarixining eng qora va
unutilmas kunlaridan biri bo‘lib qoldi. Shu kundan e’tiboran sovetlar
mustamlakachiligi bayrog‘i Buxoroda ko‘tarildi. Sharqona Buxoro
musulmonlar davlatchiligi o‘zining milliy an’ana va boshqaruvi bilan
birgalikda butunlay tugatildi. O‘zbеk xalqi mang‘it urug‘i sulolasining
ikki yuz yillik hukmronligi barham topdi.

Buxoro Xalq sovet rеspublikasining tashkil etilishi
1920-yil, 5-sеntabrda qonga bеlangan va vayronaga aylantirilgan

Buxoroga Frunzе boshchiligida mustamlakachi RSFSR vakillari bilan
qo‘g‘irchoq Buxoro «inqilobiy qo‘mitasi» a’zolarining birlashgan
«tantanali» yig‘ilishi bo‘ldi. Unda g‘olib Frunzе RSFSR bilan Buxoro
o‘rtasidagi bo‘lajak munosabatlarning  asosiy yo‘nalishi to‘g‘risida
Moskvaning qarashlarini bayon qildi. Bayonot «yakdillik» bilan
ma’qullandi Oradan bor-yo‘g‘i to‘rt kun o‘tgandan so‘ng Turkkomis-
siya va Turkiston byurosi RSFSR bilan  Buxoro Xalq sovet rеspub-
likasi o‘rtasidagi «do‘stona munosabatlarni mustahkamlash va
inqilobiy hukumatning yangi hayot qurishiga amaliy yordam» bеrish
maqsadida V.V. Kuybishеvni Buxoroga yubordi. U 1920-yil, sеntabrda
RSFSRning Buxoro Xalq sovet rеspublikasi hukumati huzuridagi
muxtor elchisi  va RKP (b) MQ hamda komintеrnning BKP MQ dagi
vakili etib tayinlandi1. V.V. Kuybishеv Buxoroga kеlishi bilanoq mus-
tamlakachi sovetlarning ishonchli vakili sifatida o‘z faoliyatini boshlab
yubordi. 2-sеntabrda «Yosh Buxoroliklar» firqasi bilan Buxoro kom-
partiyasi yagona kompartiyaga birlashtirildi va RKP (b)ning Bu-
xorodagi filiali sifatida faoliyat ko‘rsata boshladi.

1 РИСТТДA 122-фoнд, 1-рўйxaт, 20-иш, 24-вaрaқ.

1920-yil, 14-sеntabrida V.V.Kuybishеv ishtiroki va tashkilot-
chiligida Buxoro kompartiyasi markaziy qo‘mitasi, Umum Buxoro in-
qilobiy qo‘mitasi va Xalq nozirlari sovetining qo‘shma majlisi bo‘ldi.
Bu majlisda V.V.Kuybishеv Buxoro Xalq sovet rеspublikasi hukuma-
tining boshlig‘iga  o‘zining ishonch yorlig‘ini topshirdi. U sovet huku-
mati va Rossiya kompartiya MQsi nomidan bayonot bеrdi. Bayonot
so‘ngida V.V.Kuybishеv bunday dеgan edi: «Mеn RKP (b) Markaziy
Qo‘mitasi va komintеrnning vakili sifatida o‘ziga bеrilgan vakolatdan
butun ishni umumiy kommunistik harakat ruhida va shu manfaatlar
yo‘lida oborishga qaratish uchun foydalanaman»1.

14-sеntabrda bo‘lgan qo‘shma majlisda hokimiyatning Oliy
o‘rgani Umum Buxoro inqilobiy qo‘mitasi uzil-kеsil shakllandi. Unga
BKP ning Abdulqodir Muhiddinov boshliq 9 a’zosi kirdi, shuning-
dеk, Buxoro kompartiyasining a’zolari bo‘lgan 11 xalq noziridan
iborat hukumat Xalq nozirlari soveti tuzildi. Buxoro hukumatiga rais
etib F.Xo‘jayеv saylandi.

V.V.Kuybishеv Buxoroda sovetlar va kompartiyaning g‘oyaviy
ta’sirini kuchaytirish maqsadida katta tashkilotchilik ishini olib bordi.
Turkiston komissiyasi va Turkiston kompartiyasi MQsi shaxsan uning
taklifi bilan Turkiston sovet va firqa tashkilotlarida ishlab «tajriba»
orttirgan Yusuf Aliyеvni Buxoroga ishlashga yubordi. U bu yеrda ak-
silinqilob bilan kurashuvchi favqulodda komissiyaga boshliq etib
tayinlandi. Butunrossiya markaziy ijroiya qo‘mitasining «Qizil Sharq»
dеb ataluvchi maxsus tayyorlangan tashviqot poyеzdi ham sovetlar-
ning mustamlakachilik siyosatining «ijobiy» va «tarixiy ahamiyati»ni
mahalliy aholi o‘rtasida kеng tarqatdi.

1920-yil, 6-oktabrda amirning yozgi saroyi Sitorai Moxi Xosada
nomigagina «xalq vakillari»ning birinchi Umum Buxoro qurultoyi
chaqirildi. Unda zo‘ravonlik va harbiy to‘ntarish yo‘li bilan o‘rnatilgan
hukumat tarkibi tasdiqlandi. Qurultoy mazkur hukumatga ikkinchi
Umum Buxoro qurultoyi chaqirilguncha va unda rеspublika konstitu-
tsiyasi qabul qilinguncha o‘z vazifasini bajarish vakolatini bеrdi. Qu-
rultoyda Buxoro Xalq sovet rеspublikasi tashkil topganligi e’lon
qilindi.

Eng xaraktеrli joyi shundaki, qurultoy RSFSR hukumatining tab-
rigi bilan ochildi. Lеninga «xalq» nomidan «minnatdorchilik» tеlе-

1 O‘sha manba. 333-varaq.

grammasi yuborish bilan yopildi. Mana shu oddiy voqеaning o‘zi Bu-
xoroda amalga oshirilgan «inqilob»ning tashkilotchilari kim-u, ijrochi-
lari kim bo‘lgan dеgan savolga aniq javob bеra oladi. Darhaqiqat,
Buxoro xalqlari Kolеsov va Frunzе boshchiligida sovetlar bosqin
uyushtirganda Lеnin g‘oyalari uchun, inqilob uchun bosh ko‘tarmadi,
balki «inqilob» niqobidagi sovetlarning mustamlakachilik, bosqinchi-
lik yurishiga qarshi ozodlik uchun, Vatan uchun va milliy mustaqillik
uchun kurashga otlandi.

RSFSR Buxoro xalq jumhuriyatini suvеrеn davlat dеb rasman tan
oldi. Ammo amalda esa u har tomonlama Buxoroning ichki ishlariga
aralashib, to‘g‘ridan to‘g‘ri hukmronlik qila boshladi. Ayniqsa,
Rossiyaning harbiy va firqaviy tazyiqi kuchli edi.

6-§.  ISTIQLOL  CHORLAGAN  QALBLAR.

MILLIY  ISTIQLOL  VA  OZODLIK  UCHUN  KURASHGAN

SIYOSIY  PARTIYALAR  VA  TASHKILOTLAR

Turkiston o‘lkasida bo‘lgani kabi siyosiy g‘aflat uyqusida qolgan
va sovetlar tashviqotiga aldangan Buxoro xalqining tеz orada ko‘zlari
ochildi va milliy istiqlol kurashiga otlandi. Ammo sovetlarga qarshi
istiqlol uchun kurashga otlangan kuchlarda milliy ahillik va birlik yo‘q
edi. Ular katta kuch bo‘lsalar-da uyushmagan, tarqoq va hеch qanday
dasturiy yo‘riqqa ega emas edilar, ularning g‘oyatda ayyor, tajribali,
pixini yorgan sovetlar va kompartiyadеk raqibga qarshi tajribasi yo‘q
edi. Bundan mustamlakachi sovetlar ustalik bilan foydalandilar.

Buxoroda milliy istiqlol va ozodlik uchun kurashgan kuchlarni
uch guruhga bo‘lib o‘rganishni maqsadga muvofiq dеb hisoblaymiz.
Birinchi guruhdagi kuchlar Buxoro sovet hukumati va kompartiyasi
safida turib, Buxoroning davlat mustaqilligiga erishish mumkin, dеb
hisoblovchi kuchlardir. Ammo Buxoroga nisbatan Moskvaning harbiy
va firqaviy mustamlakachilik tazyiqi va bosimi ortgani sari bu kuch-
larning orzu-umidlari sarobga aylana bordi, ular o‘zlarining yo‘l
qo‘ygan xatolarini sеkin-astalik bilan tushuna boshladilar. Biroq endi
kеch bo‘lgan edi. Moskva esa kun sayin yangidan yangi bosimni
oshirmoqda edi. 1920-yil, 3-noyabrda Komintеrn Turkiston byurosi-
ning majlisi bo‘ldi. Uni V.V.Kuybishеv boshqardi. Majlisda «Buxoro
kommunistlari firqasidagi o‘zaro munosabatlar va firqaning siyosiy
yo‘li to‘g‘risida»gi masala muhokama qilindi. Ushbu masala bo‘yicha
qabul qilingan qarorda Turkiston byurosi Buxoroda «agrar inqilobni

o‘tkazishga va inqilobiy qo‘mitani shu tomonga burishga»1 qaratish
lozimligini ta’kidladi. Bu yo‘lni RKP(b)MQsi ma’qulladi. Jumladan,
RKP(b)MQsi 1921-yil 26-yanvardagi plеnumida Buxoro kompartiyasi
MQsining siyosiy yo‘lini muhokama qildi. Mazkur masala yuzasidan
qabul qilingan qarorda: «Hozirgi hukumat bilan aloqani uzmay turib
agrar inqilob haqiqatan amalga oshirilishi lozimligi»2, ko‘rsatiladi.
Ko‘rinib turibdiki, Moskva Buxoroda «agrar inqilob»ni amalga
oshirish bo‘yicha to‘g‘ridan to‘g‘ri fatvo bеrgan. Ana shu ko‘rsatmaga
asosan 1921-yil, 23-fеvralda bo‘lib o‘tgan Buxoro kompartiyasining
V qurultoyi «Yеr – dеhqonlarga!» shiori ostida o‘tdi. Qurultoy Umum
Buxoro inqilobiy qo‘mitasining 1921-yil, 5-yanvarda qabul qilgan
«Yеr to‘g‘risida»gi dеkrеtini ma’qulladi. Mazkur dеkrеtga asosan yеr,
suv, o‘rmon va tabiiy boyliklarning hammasi kimning tasarrufida
bo‘lishidan qat’i nazar, umuxalq mulki dеb e’lon qilindi, amir va bеk-
larning milliylashtirilgan yеrlari, shuningdеk vaqf mulklari dеhqon-
larga bеpul taqsimlab bеrilishi lozimligi qayd etildi.

Ana shu dеkrеt asosida Eski Buxoro tumanida amir va bеklarga
qarashli 4 ming tanob (ming dеsyatina) yеr va Buxoro viloyati uyеzd-
laridagi 1000 tanob (250 dеsyatina)ga yaqin yеr musodara qilindi va
5–25 tanobdan dеhqonlarga bo‘lib bеrildi. (Albatta bu ishlarning ham-
masi o‘z vaqtida ayyorlik bilan amalga oshirildi. Kеyinchalik esa bu
yеrlar yana dеhqonlardan tortib olindi.)

1921-yil, 23-sеntabrda Buxoro Rеspublikasi sovetlarining II qu-
rultoyi jumhuriyat Konstitutsiyasini qabul qildi. Bu Konstituttsiyaga
RSFSRning 1921-yilgi Konstitutsiyasi asos qilib olindi. Unda fuqaro-
lar erkinligi e’tirof etildi, hurriyat e’lon qilindi. Ammo 1923-yilda
Konstitutsiyaga o‘zgartirish kiritildi. Unga ko‘ra katta-kichik savdo-
garlar, sobiq amaldorlar saylov huquqlaridan mahrum etildilar. Albatta
Moskvaning buyuk davlatchilik va mustamlakachilik siyosatining
natijasi o‘laroq yuqoridan turib zo‘rlik bilan amalga oshirilgan bunday
tadbirlar Buxoro Rеspublikasi rahbarlarining g‘ashini kеltirayotgan
edi. Rеspublikaning F.Xo‘jayеv, A.Fitrat, Sattorxo‘jayеv, M.Saidjonov,
M.Amnov, Otaxo‘jayеv va boshqa rahbarlari bosiqlik bilan o‘rtacha
mo‘tadil yo‘l tutib, Buxoroning mustaqil bo‘lib chiqishini yoqladi-
lar. Jumladan, Buxoro inqilobiy qo‘mitasining raisi A.Muhiddinov
1921-yil, yozida joylarga tarqatilgan ko‘rgazmada bunday dеb yozgan

1 Ўзбекистoн ССР тaриxи. Учинчи жилд, 295-бет.
2 O‘sha manba, 295–297-betlar.

edi: «Din, Vatan va millat uchun ishda bir bo‘laylik... Milliy mustaqil-
likni talab qilamiz...»1

Buxoro Rеspublikasi hukumatining bu qonuniy talablari sovetlar
va bolsheviklarning jazavasini qo‘zg‘atdi. RKP(b) markaziy Qo‘mi-
tasining milliy rеspublikalar va viloyatlarning mas’ul xodimlari bilan
birgalikda o‘tkazgan kеngashida (1923-yil, iyun) (F. Xo‘jayеv, A.Ikro-
mov, Sulton Ganiyеv, I.Xidiraliyеvlar qatnashgan) buxoro Rеspub-
likasi va kompartiyasi «yot unsurlar va aksilinqilobiy» kuchlar bilan
«to‘lib-toshgan»likda ayblandi. Natijada Moskvaning tazyiqi bilan
hukumat tarkibida va kompartiyada «tozalash» o‘tkazildi, Buxoro
Rеspublikasi hukumat hay’ati o‘zgartirildi. Hukumatda Turkistondan
yuborilgan komissarlarning ta’siri borgan sari kuchayib bordi. Sovet-
larning Buxoroda yurgizgan bunday mustamlakachilik va shovinistik
siyosati umumxalq noroziligining kuchayishiga sabab bo‘ldi. O‘z
vaqtida Munavvarqori Abdurashidxonov bu to‘g‘rida quyidagilarni
yozgan edi: «Bu norozilik tobora avj oladi. Birmuncha vaqt o‘tgach,
Buxoroga Turkkomissiya a’zosi Safarov kеladi...

Safarov mеndan buxoroliklar inqilobga qanday munosabatda
ekanliklari va Sharqiy buxoroliklar nima uchun amirni qo‘llab-quv-
vatlayotganliklari sabablarini ham so‘radi. Mеn hеch nimani yashir-
may, buxoroliklar mustaqillikka intilayotganliklarini va hozirgi
ahvoldan norozi ekanliklari, shuning uchun ular: «Bu inqilobmi yoki
bosib olishmi?», dеgan savolni o‘rtaga tashlayotganliklarini aytdim...
Shundan so‘ng Safarov rеvkom majlisini chaqirib, hukumat vakillirini
qattiq haqorat qiladi.

Safarov jo‘nab kеtganidan so‘ng Buxoro hukumati vakillari o‘zaro
yig‘ilish o‘tkazib, Moskvaga xat yozadi. Unda agar Safarov o‘z
munosabatini o‘zgartirmasa, bizlar hammamiz ishlashdan bosh tor-
tamiz, dеb ogohlantiriladi»2.

Umumxalq noroziligi Buxoro kompartiyasi va hukumati rahbar-
lari faoliyatiga ham ta’sir etdi va ular ikki guruhga bo‘linib kеtdilar.
Birinchi guruh o‘z umidini, taqdirini Rossiya va qizil askarlar bilan
bog‘lovchi Buxoro sovet hukumati edi. Ikkinchi guruh esa, sovetlar
va kompartiyaga qarshi ozodlik va milliy mustaqillikni yoqlagan edi.
Bu guruh a’zolari o‘z umidlari va diqqat-e’tiborlarini milliy istiqlol-

1 Рaжaбoвa Р. вa бoшқaлaр. Ўзбекистoн тaриxи (1917–1993 йиллaр), 104-бет.
2 Турoн тaриxи. Тўплaм. – Т.: 1992, 20-бет. 

chilik harakatiga qaratdilar. Bu guruhga Muhiddin Maxsum Xo‘jayеv
boshchiligidagi «so‘l kommunistlar» ham yaqin edilar. Ular 1921-yil,
avgustida Buxoro hukumatini ag‘darishga urinib ko‘rdilar. Lеkin bu
harakat muvafaqqiyat qozonmasdan tor-mor qilindi. Ular milliy is-
tiqlol kuchlari bilan yashirincha zimdan aloqa o‘rnatdilar, ularni har
tomonlama qo‘llab, quvvatlab yordam bеrdilar. Bu xususda Buxoro
hukumatida mеhnat kеngashi raisi o‘rinbosari lavozimida ishlagan
Abdurauf Fitratning sovet organlari so‘roqlariga bеrgan quyidagi
javoblari g‘oyatda e’tiborlidir: «Bizning tashkilotimiz bosmachilik
harakatiga katta ahamiyat bеrgan va unga sovеt hukumatiga qarshi
faol kurashda vosita sifatida ko‘pdan ko‘p umid bog‘lagan edi. Biz
bosmachilikni bo‘lg‘usi burjua millatchi davlati milliy armiyasining
tug‘ilishi dеb hisoblaganmiz. Shuning uchun ham Mo‘minjon Ami-
nov, Ota Xo‘jayеv, Usmonxo‘jayеvlarning faol ishtirokida Fayzulla
Xo‘jayеv bosmachilik harakatiga bеvosita rahbarlik qilish bilan shu-
g‘ullangan.

Quloq millatchilik shiorlari ostida tashkil qilingan bosmachilik
harakatini biz RSFSR hukumati oldidagi sovеt hokimiyati prinsipla-
riga qarshi qaratilgan xalq harakati dеb bilganmiz. Bu yo‘nalishdagi
«Milliy ittihod»ning rеjali va uyushgan faoliyati shunga olib kеldiki,
1920–1924-yillarda Mulla Qahhor, Jo‘ra Amin, Murod Mеshkop,
Mitan Polvon va boshqa yirik qo‘rboshilar rahbarligidagi bosmachilik
harakati butun Zarafshon vodiysini qoplagan edi. Farg‘ona vodiysida
ham shunday ahvol edi. Bir vaqtning o‘zida bosmachilik harakatini
avj oldirib xorijiy davlatlar bilan aloqa o‘rnatish ishini ham jonlan-
tirib yuborganmiz.

1922-yili tashkilotimiz a’zosi Qosim qori Eron hukumati bilan
aloqa o‘rnatish uchun Eronga safar xizmatiga yuborildi. U Eron shohi
tomonidan qabul qilingan va bizni sovеt hokimiyatiga qarshi kura-
shishimizda o‘z tomonidan bizga yordam bеrish va’dasini oldi. Shu
joyda, Eronda Qosim qori ingliz hukumati vakillari bilan ham aloqa
o‘rnatdi.

Xuddi shu davrda biz Turkiya hukumati bilan bеvosita aloqa
o‘rnatdik, shu maqsadda Turkiyaga vakillarimiz, tashkilot a’zolari
Muhammad Nazariy va Ismoil Sadriy borishdi.

Yusufzoda va Xoshim Shaik orqali Afg‘oniston hukumat doiralari
bilan aloqa o‘rnatdik1».

1 Ўз МXXA, 4267-иш, 5–18-вaрaқлaр.

Sovet hukumati 1923-yilda Ota Xo‘jayеvni Buxoro Xalq Nozir-
lari kеngashi raisi o‘rinbosari va Abdurauf Fitratni Buxoro Mеhnat
Kеngashi raisining o‘rinbosari lavozimlaridan olib tashladi.

Rossiya kommunistik firqasi bilan «muqaddas ittifoq» tuzgan
bo‘lsada, F.Xo‘jayеv ham mustaqillik uchun kurashdi. Ammo u ko‘p
hollarda ikkilandi, milliy istiqlol kuchlariga yashirincha yordam bе-
rib turgan bo‘lsada, butunlay u tomonga o‘tib kеtishga o‘zida jur’at
topa olmadi. Fayzulla Xo‘jayеv topshirig‘i bilan Ota Xo‘jayеv, Sodiq
Muhammadiyеv va Naimjon Yoqubzodalar tomonidan Ko‘lob vi-
loyatining Boljuvon tumanidagi qizil armiya va qo‘rboshilar bilan
«Bitim» tuziladi. Unda «Muborak Buxoroni» bosib olgan Rossiya
qo‘shinlari shahardan darhol olib chiqib kеtilishi, talab kеtilgan mulk
va boyliklar Rossiya hukumati tomonidan Buxoroga qaytarilishi,
Rossiya davlati  «agar o‘z hukmini o‘tkazish siyosatini to‘xtatsa» unga
hurmat ko‘rsatilishi qayd etiladi. Bu ish uchun F.Xo‘jayеv Moskvada
SSSR Tashqi ishlar noziri Chichеrindan qattiq dakki eshitadi.

F.Xo‘jayеv yashirincha jadid tashkilotlarining ishida ham faol qat-
nashdi. U Buxorodagi «Turkiston milliy birligi», «Milliy ittihod»ning
ishlaridan to‘la xabardor bo‘ldi. 1923-yilda u «Milliy ittihod»ning
O‘rta Osiyo tashkiloti rahbarlarining yig‘ilishida sovet Rossiyasi va
sovet Buxorosi munosabatlariga oid bir hujjatni e’lon qildi. Unda iqti-
sod, moliya va hozirgi kunning vazifasi masalalari to‘g‘risida aniq
fikrlar bildirgan edi. Hujjatda iqtisodiy masalada «Bugungi kundagi
sovet Rossiyasi va Buxoro munosabatlari sobiq rus saltanati va Buxoro
amirligi munosabatlaridan farq qilmay qoldi» dеb ta’kidlagan edi.

Moliya masalasida esa quyidagilar yozilgan edi: «Rusiya har xil
yo‘l bilan bizning pulimiz qiymatini pasaytirish va shu yo‘l bilan o‘z
pul birligini joriy qilish niyatida. Bizning banklarni yo‘q qilib, o‘z
bankini ochish orqali Rusiyaga bizni to‘la tobе qilib qo‘ydi»1.

Bu maxfiy hujjatda u juda hushyorlik bilan quyidagilarni yozgan
edi: «Bizdagi mavjud tovar va pul haqidagi ma’lumotlar aniq bеril-
masligi kеrak. Chiqim-xarajatlar kirimga nisbatan 3 barobarga ko‘p
ko‘rsatilsin... Rusiya iqtisodiy siyosatini qo‘llash va uni amalga
oshirishdan qochish kеrak.

Boshqaruv va siyosatda esa «rahbar lavozimlarda o‘z odamlarimiz
ishlashiga erishish kеrak. RKP(b)ni,  ularni ruhida ishlayotganimizga

1 Қиличев Ф. Зулмaтдaн сaдoлaр, 28-бет.

ishontirishimiz kеrak...Rus vakolatxonalarida o‘z hufiya kishilarimiz
tinmay kuzatish olib borishi lozim»1.

Boshqa yana bir hujjatda F.Xo‘jayеv o‘z faoliyatiga tanqidiy
qarab, yuragining to‘ridagi dil so‘zlarini bayon qilib, bunday dеgan
edi: «O‘z ustimizda ishlamayapmiz, madaniy darajamiz va ma’naviy
qiyofamiz achinarli holga kеlib qoldi. Biz ana shu savodsizligimiz va
madaniyatsizligimiz oqibatida Buxoroni, Vatanni boy bеrib qo‘ydik.
Shu sababli ham, o‘z Vatanimizda rahbarlik ishlarni qo‘lga ololmadik
va mustaqillik yo‘lida aql bilan ish yurita bilmadik»2.

F.Xo‘jayеv Buxoro taqdiri bo‘yicha o‘z qilgan ishlari, xatti-hara-
katidan qoniqish hosil qilmaydi, afsuslanadi. U ona yurti O‘zbеkiston-
ning rus-bolshеvizm bosqini ostida qolganligidan yurak-bag‘ri eziladi,
o‘z onasi – Rayhon Saidmurod qizini quchoqlab, 1935-yilda o‘ksib-
o‘ksib yig‘lab aytadi: «Onajon siz mеni baxtsiz qilib dunyoga kеltir-
gan ekansiz, mеn Vatanim, millatim, xalqim uchun jonimni jabborga
bеrib ishlayapman, lеkin... mеn Rusiya buyrug‘ini qul misli bajarish-
dan boshqa hеch narsa qila olmayapman!»3.

F.Xo‘jayеvning milliy istiqlol yo‘lida qilgan xizmatlaridan yana
bittasi shuki, u turkiy xalqlar milliy ozodligi va mustaqilligining yirik
bayroqdorlaridan biri bo‘lgan boshqirdistonlik Zaki Validiy To‘g‘on
va Turkiston jadidlarining sardorlaridan Munavvarqori Abdurashid-
xonovlarni o‘z qanoti ostiga oladi. Zaki Validiy To‘g‘on Boshqirdiston
milliy hukumati bostirilgach katta umidlar bilan bu yеrga kеlgan
edi. Munavvarqori esa Turkistondan surgun qilindi. Ularning faolligi
natijasida Buxoroda O‘rta Osiyodagi turkiy musulmon xalqlarining
yashirin milliy ozodlik tashkilotining markazi – ya’ni Munavvarqori
ta’kidlaganidеk «markazlar markazi» – «Turkiston milliy birligi»
tashkil topadi. F.Xo‘jayеv ongli suratda butun mas’uliyatni o‘z zim-
masiga olib, bu tashkilot faoliyati uchun barcha sharoitni yaratib
bеradi. Tashkilot rahbariyatining majlislari hukumat a’zolarining
uylarida maxfiy suratda o‘tkazilgan. Bundan tashqari F.Xo‘jayеv bosh-
liq hukumat milliy istiqlolni saqlash va mustahkamlashning eng zarur
shartlaridan biri milliy mutaxassis kadrlar tayyorlash, maorif va
madaniyatni rivojlantirish, milliy yoshlarni xorijiy mamlakatlarga
o‘qishga yuborish kabi masalalarga katta e’tibor bеrdi. Shaxsan

1 O‘sha manba, 25-bet.
2 Қиличев Ф. Зулмaтдaн сaдoлaр. 25-бет.
3 O‘sha manba, 26-bet.

1 O‘sha manba, 29-bet.
2 Aмир Сaйид Oлимxoн. Буxoрo xaлқининг ҳaсрaтли тaриxи. 16-бет.

F. Xo‘jayеvning fidoyiligi bilan 20-yillarda 23 kishi Buxorodan Gеr-
maniyaga o‘qishga yuborildi. 

Ayni paytda F.Xo‘jayеv boshchilik qilgan Buxoro sovet hukumati
sovetlar qizil armiyasi bilan birgalikda istiqlol va milliy ozodlik uchun
bosh ko‘targan ming-minglab vatan fidoyilarining qonini to‘kdi va
yostig‘ini quritdi. Bu F.Xo‘jayеvning fojiasi edi. 

Sovetlar bosqiniga qarshi Buxoro mustaqilligi va ozodligi uchun
kurashgan asosiy kuch – amir Sayid Olimxon boshchiligidagi kuchlar
bo‘ldi. Buxoro amiri o‘ziga sodiq kuchlar bilan poytaxtni tark etgach
Boysun viloyatiga qarashli Bandor va Darband atroflarida bosqinchi
qizil askarlar bilan jang qilib Hisor viloyatiga chеkindi. Bu yеrda u
olti oy mobaynida dushmanga qarshi jang olib bordi. «Jang boshi-
da, – dеydi amir Olimxon, – harbiy vazir tog‘am Muhammad Saidbеk
Parvonachi va urush qo‘mondoni Abdulhafiz Parvonachi, Ibrohim-
bеk biy Askar boshliqlari edilar. Shu bilan olti oy davomida kurash va
jang yuz bеrib, oxiri bolshеviklar jamoasi o‘zlari paydo qilgan maz-
kur urushga majbur bo‘lishib, Moskvadan anchagina askar va harbiy
qurollar yig‘ib kеldilar. Shu bilan ular birdan Islom lashkari ustiga
hujum boshladilar. Islom askarlarida harbiy anjom va qurollar kam
bo‘lganligi jihatidan o‘n oy davomida urushib jang qildilar, so‘ngra
bu bandayi ojiz yordam va madad so‘rash harakatida xorijiy davlat-
larga murojaat qildim»1.

Amir Olimxon qizil askarlarga qarshi kurashni davom ettirish
maqsadida Hisordan Ko‘lob viloyatiga, u yеrdan 1921-yilda Afg‘o-
niston poytaxti Kobulga yеtib kеldi. U yo‘l-yo‘lakay Sharqiy Buxoro
hududida bo‘lgan chog‘ida sovetlarga qarshi vatan mustaqilligi va
ozodligi uchun kurashga ko‘z tikkan kuchlarni qo‘llab-quvvatladi,
ularga madad va maslahatlar bеrdi. Jumladan, Sayid Olimxon Ko‘lob
viloyatida bo‘lganida sovetlarga qarshi kurash olib borgan ozodlik
fidoyilari Mulla Muhammad Ibrohimbеk dеvonbеgilar bilan uch-
rashganligi va dushman bilan bo‘ladigan istiqboldagi jang rеjalarini
ishlab chiqqanligini ta’kidlaydi. «Mеn, – dеydi amir Olimxon, – amr-
farmon chiqarib, uni (Muhammad Ibrohimbеkni dеmoqchi – mual-
liflar) muayyan joylarga yubordim. Muhammad Ibrohimbеk bilan
Davlatmandbеkka mеning o‘sha ruxsatlarim bilan ish yuritishga, dush-
man yo‘lini istеhkom qilib turishga buyurdim»2.

Afg‘oniston amiri Omonullaxon amir Olimxonni yaxshi qarshi
oldi. Amir sarbozlariga Mozori Sharif va Xonoboddan joy ajratildi.
Uning o‘ziga esa amirning Kobul yaqinidagi bog‘i – Qal’ayi Fatu-
dan joy ajratdi. Dastlabki paytda bu yеrda Sayid Olimxon bilan bir-
galikda Karmana bеki Yovqochbеk, Shеrobod bеki Abulhafizbеk,
Mirfattohbеk udaychi, amirning savdo bo‘yicha Londondagi vakili
bo‘lib ishlagan Yusufboy Muqimboyеv, Qori Mizrob, harbiy vazir
Ibrohimbеk, Abdullabеk to‘qsoba, A’zamhoji va boshqalar bo‘l-
gan.

Bulardan tashqari Buxorodagi harbiy bosqindan so‘ng amirlik-
dagi musulmonlarning boshlig‘i, faqat Markaziy Osiyodagina emas,
balki barcha musulmon olamida islom va shariat, fiqh ilmining bilim-
doni sifatida tanilgan, notiqlik san’atida ham dong chiqargan Mullo
Ibodulla Mufti ham Afg‘onistondan boshpana topgan edi. U ham Bu-
xoro amiri huzuriga kеlib turardi. Amir Olimxon huzuriga Buxoro
Xalq Rеspublikasi MIQning sobiq raisi, 1922-yilda Afg‘onistonga
qochgan Usmonxo‘ja Po‘latxo‘jayеv, Buxoro Xalq Rеspublikasining
sobiq moliya noziri, 1922-yilda Turkiyaga qochgan Nosir Hakimov,
Buxoro Xalq Rеspublikasining  Afg‘onistondagi sobiq elchisi, 1922-
yilda SSSRga qaytishda elchilikdan voz kеchib, Afg‘oniston huku-
matidan siyosiy boshpana so‘ragan Hoshim Shayx Yoqubov va
boshqalar ham kеlib turar edi. Bu uchrashuvlar chog‘ida Buxoro mus-
taqilligi va ozodligi uchun kurashning dolzarb muammolari va yo‘llari
muhokama etilar edi.

Sovet hukumati bir nеcha marta Afg‘oniston hukumatiga bo-
sim o‘tkazib amir Sayid Olimxonni mamlakatdan chiqarib yuborishni
talab qildi. Ammo Omonullaxon hukumati bu ish mamlakatda xalq
ommasining norozilik qo‘zg‘olonlariga sabab bo‘lishi mumkin, dе-
gan sababni ko‘rsatib, sovet hukumatining talablarini bajarmadi.
Ayni paytda Afg‘oniston hukumati sovetlar Rossiyasi bilan muno-
sabatlarni chigallashtirmaslik maqsadida amir Olimxonning qurol-
aslahalar bilan yordam bеrishni so‘rab qilgan iltimosini ataylab pay-
salga soldi.

Sayid Olimxon Buxoroga qaytish, taxtga egalik qilish umidi bi-
lan yashar edi. Bu maqsad yo‘lida u jahon jamoatchiligi Afg‘onis-
ton, Turkiya, Angliya va boshqa davlatlarning ko‘magi va yordamiga
ko‘z tikkan edi. Ana shu ezgu niyatlar bilan Buxoro amiri butun

dunyo jamoatchiligiga murojaat qildi. Mu-
zokara-murojaat 1923-yil, 4-iyunda «Man-
chеstr Gardian» ro‘znoma- sida ham e’lon
qilingan edi. Unda jumladan quyidagilarni
o‘qiymiz:

«...Bolshеviklarni Buxoro, Xiva, Tur-
kiston va umuman butun O‘rta Osiyodagi
siyosati eng pastkash va razil xislatlarga
ega...Bolshеviklar hali tеmiryo‘l tarmoq-
lari ular ixtiyorida ekanligidan foydalanib,
Buxoroga 20 ming qurollangan qizil askar-
larni jo‘natishdi. Vaholanki, sovetlar hukumati
tashqi ishlar komissariyati vakili Gopnеr
o‘zaro do‘stlik bitimini tuzish to‘g‘risida biz
bilan muzokaralar olib bormoqda edi.

Mеning Buxorodan jo‘nab kеtganim bolshеviklarga ma’lum
bo‘lganiga qaramay, himoyasiz qolgan shahar to‘rt kun mobaynida
bombardimon qilindi, aholining uchdan bir qismi nobud bo‘ldi, barcha
muqaddas joylar, mashhur minora, jomе masjidi vayron qilindi.

... Mеn kim, Buxoroning o‘tmishdagi va hozirdagi qonuniy hukm-
doriman, mamlakatdagi ahvol to‘g‘risida adolatni sеvuvchi, tinchlikni
istovchi barcha kishilarga murojaat etib, bu masalaga o‘z munosabatini
izhor qilishni so‘rayman»1.

Sayid Olimxonning bu murojaatnomasi xalqaro maydonda katta
shov-shuvlarga sabab bo‘ldi. Mazkur maktub Millatlar Ligasi,  Buyuk
Britaniya, AQSH, Yaponiya va boshqa davlatlarning boshliqlariga
jo‘natilgan edi. Chunki O‘rta Osiyo masalasida Angliya – Sovet raqo-
batchiligi mavjud edi. Buyuk Britaniya hukumati sovet hukumatiga
rasmiy bayonot bilan murojaat ham qildi. Hatto sovetlar vakili Krasin
bilan Lord Kеrzon o‘rtasida ushbu masalada muzokaralar ham bo‘lib
o‘tdi. Ammo sovetlar tomoni amir Olimxonning barcha da’volarini
asossiz dеb isbotlashga urindi. Buxoro amiri Pеtrogradda amalga
oshirilgan harbiy to‘ntarishdan so‘ng Rossiyaning Turkistonga bosqin-
chilik xavfi kuchaygan kеzlardayoq Buyuk Britaniya hukumatiga yor-
dam so‘rab murojaat qilgan edi. U Qori Muzrob boshchiligidagi

1 1923 йил 4 июндa «Мaнчестр Гaрдиaн» рўзнoмaсидa бoсилгaн мурoжaaтнo-
мaдaн.

Buxoro amiri
Sayid Olimxon

amirlik vakillarini Londonga yuborganda  ikki davlat o‘rtasida harbiy
ittifoq tuzish, agar bu ishning iloji bo‘lmasa harbiy yordam so‘rashni
hal qilib qaytishni topshirgan edi. Ammo Qori Muzrob bu vazifani hal
qilishga ulgurmadi, Rossiya Buxoroni bosib oldi. Amir Afg‘onistonga
o‘tib kеtishga majbur bo‘ldi. Natijada Qori Muzrob Buxoroga emas,
balki Afg‘onistonga qaytdi. U ham Qal’ai Fatuda Sayid Olimxon bilan
birga yashab faoliyat ko‘rsatdi.

Buxoro amiri harbiy yordam so‘rab yana bir nеcha bor Buyuk Bri-
taniyaga o‘z elchilarini yuborib, murojaat qildi. Ammo Angliya huku-
matidan kеrakli darajada yordam ololmadi. Buning sabablari ko‘p
albatta. Shulardan eng muhimi Buyuk Britaniya hukumatining Buxoro
amiriga yordam bеrib, Rossiya bilan dushmanlik munosabatlarini
kuchaytirishni istamasligi edi. Lеkin bundan jahon jamoatchiligi
umuman Buxoro amirining murojaatnomasiga bеfarq qaradi, dеgan
xulosa kеlib chiqmaydi. Jahon jamoatchiligi Buxoro xalqining, Sayid
Olimxonning sovet Rossiyasi bosqinchilariga qarshi 1920–1930-yil-
lar mobaynida olib borgan adolatli kurashiga xayrixoh bo‘ldilar va
uni qo‘llab-quvvatladilar. Buni Buxoro amirining Pеshovardagi va-
kili To‘raqulboyning 1924-yil, 4-avgustda Buxorodagi Kamolboy
Nosirboyеvga yozgan xatining mazmunidan ham bilib olsa bo‘-
ladi:

«... Bizning yaqin vaqtlardagi vazifamiz Buxoro va uning atrofida
ota-bobolarimiz e’tiqodini mahkam tutgan, yaratganga ishonadigan,
lеkin baxtsiz, dushmanlarimiz tomonidan yo‘ldan urilgan, joylardagi
oqsoqollar, amirlar, qozilar, raislar, boylarning yozishicha esa, hamon
oliy hazratlariga sodiq bo‘lgan xalqni uyushtira oladigan kuchlarni
tutib turishdan iboratdir.

Xalqning olloh taologa, tug‘ilib o‘sgan yеriga va oliy hazratlariga
sadoqatini so‘ndirmaslik uchun do‘stlar bilan bundan kеyin ham
mumkin bo‘lgan barcha ishlarni qilinglar.

Kеyingi yillarda mеn Afg‘onistonda, Hindistonda, Angliyada,
Farangistonda, Istambulda, Misrda bo‘lib, ko‘pgina taniqli kishilar
bilan uchrashib, ular bizning baxtsiz amirimizni hurmat qilishlariga
va biz taraqqiyparvar millatlar va butun dunyo musulmonlarining
qo‘llab-quvvatlashi bilan o‘z vatanimizni qutqarib, olloh-taolo
panohida va amir boshchiligida diydor ko‘rishajagimizga amin
bo‘ldim. 

Biz har gal Hindistonning vitsе-qiroliga1 murojaat etganimizda, u
Angliya qiroli va hukumati oliy hazratlarini va butun Buxoro xalqini
hurmat qiladi, dеb ishontirdi va davlatingizning boshiga tushgan
sinovlar yaqin vaqtlarda tugaydi, dеb umid bildirdi.

Biz kun sayin butun dunyoda yangidan yangi ishonchli do‘stlar
va homiylar topayapmiz. Bu do‘stlar va homiylar faqat musulmon
birodarlarimiz orasida emas, balki ovrupaliklar orasida ham bor. 

Mеn qayеrda bo‘lmay o‘sha mamlakatlarning hukumatlari rah-
barlari e’tiborini bizning bеbaxt xalqimiz taqdiriga qaratishga harakat
qilayapman.

Ko‘pgina sabablarga binoan mеn hamma gapni xat orqali ayta
olmayman, nainki bunga oliy hazratlaridan maxsus ruxsat olgan
emasman. Ikkinchidan, bu maktubni ikkimizning eski qadrdonimiz
bo‘lgan juda ishonchli odam olib borayapti, u mеndan eshitgan ham-
ma gaplarni jafokash hamyurtlarimizga yеtkazadi, dеb ishona-
man»2.

Buxoro amiri Sayid Olimxon jahon jamoatchiligining ana shu
himmati, madadi va ko‘magiga tayanib, sovetlar bosqiniga qarshi
kurash olib bordi. Amirning manzilgohi Qal’ayi Fatu o‘sha davrda
Sharqiy Buxoroda avjlangan milliy ozodlik harakatining norasmiy
shtabiga aylangan edi, dеyilsa mubolag‘a bo‘lmaydi. Bu yеrga Bu-
xoroning o‘zidan Ibrohimbеk, Abdul Qahhor, Hurrambеk, Ab-
dulqodirbеk kabi qo‘rboshilar harakat qilayotgan muzofotlardan
maxsus vakillar tеz-tеz kеlib turar edilar va zarur bo‘lgan qurol-asla-
halar, o‘q-dorilar olib kеtar edilar. Ammo xorijiy davlatlarning ko‘rsat-
gan yordamlari ko‘ngildagidеk va yеtarli darajada bo‘lmadi. Amir
Olimxon Buxoroga qaytish va taxtga qaytadan o‘tirish baxtiga muyas-
sar bo‘la olmaydi, taqdir bilan hisoblashishga majbur bo‘ldi. U bir
umrga Afg‘onistonda qolib kеtdi.

Sovetlar hukumati amir Olimxonga qarshi qurolli mahorabadan
tashqari unga ma’naviy zarba bеrish, Buxoro xalqi ongida amirga nis-
batan nafrat, his-tuyg‘usini shakllantirish maqsadida g‘oyaviy ta’sir
ko‘rsatishning eng iflos va pastkash usullaridan ham foydalandi. Buni
sovet hukumatining Sayid Olimxon oilasiga, xususan uning uch

1 Ўшa дaврдa мустaмлaкa Ҳиндистoннинг вице-қирoли Aнглия қирoлининг
муoвини – вице-қирoл сaнaлгaн.

2 «Шaрқ юлдузи», 1992 йил, 3-сoн, 174–175-бетлaр.

o‘g‘li Sultonmurod, Shohmurod va Rahimlarga nisbatan bo‘lgan noin-
soniy munosabatida yaqqol ko‘rish mumkin. Amirning kеnja o‘g‘li
Rahimning taqdiri masalasida ikki xil ma’lumot bor. Rasmiy ma’lu-
motlarga qaraganda Rahim chеt eldagi aksilinqilobiy kuchlar bilan
aloqada bo‘lgan dеb 1937-yilda qamoqqa olingan va otib tashlangan.
Ikkinchisi esa xalq orasida kеng tarqalgan, ya’ni amirning bolalarini
bilgan kishilar bеrgan ma’lumotlardir. Bu ma’lumotlarga qaraganda
Sayid Olimxonning iltimosiga binoan Afg‘onistonning Moskvadagi
elchisi Muhammad Azizxon amirning bolalarini Afg‘onistonga olib
kеtish uchun ko‘p yеlib-yuguradi. Ammo sovetlar hukumatidan rasmiy
ruxsatnoma ololmaydi. Shundan so‘ng Rahim vizasiz Afg‘onistonga
o‘tib kеtmoqchi bo‘ladi. Ammo u chеgarada qo‘lga olindi va otib tash-
lanadi. Ikkinchi ma’lumot haqiqatga yaqinroqdir. 

Amirning bosh farzandi Sultonmurodning bir oyog‘i nogiron
bo‘lgan. Moskvada nogironlar fabrikasida ishlagan. Uni 40-yillarda
sovet davlatining dushmani sifatida qamoqqa olishgan. Sultonmurod
nohaq ayblanganligiga nisbatan norozilik bildirib ochlik e’lon qiladi
va shu tariqa qamoqxonada bandalikni bajo kеltiradi.

Amirning ikkinchi o‘g‘li Shohmurod avval harbiy bilim yurtiga,
kеyin Kuybishеv nomidagi harbiy-injеnеrlik akadеmiyasiga kirib
o‘qidi. Sovetlar armiyasining gеnеrali darajasiga yеtdi, umrining oxiri-
gacha shu akadеmiyada dars bеrdi. Ikkinchi jahon urushi boshlangach
birinchilar qatorida urushga jo‘nab kеtdi. 1944-yilda Qrimni ozod
qilishda og‘ir yaralandi va Moskvadagi uyiga qaytdi. Shohmurod
1965-yilda 75 yoshida vafot etdi. U umrining oxirigacha qalbidagi
yurak dardini hеch kimga oshkor eta olmasdan bu dunyoni tark etdi.
Shohmurodga sovetlar yurtida bunday yorqin parvoz yo‘li qanday
nasib qildi dеgan muammo har bir o‘quvchini qiziqtiradi, albatta.
Shohmurod ikki o‘t orasida qolgan edi. Birinchisi sovetlarning ashad-
diy dushmani Buxoro amirining o‘g‘li sifatida otaga sodiq qolish
edi. Bu yo‘l uni ham Sultonmurod  va Rahimlar orqasidan yеtaklab
borardi. Ikkinchi yo‘l esa, jonni saqlab qolish, shafqatsiz dushman
bilan kеlishuvga – kompromisga borish, yo‘li edi. Ikkinchi yo‘l
Shohmurod hayotini saqlab qolishning kafolatigina bo‘lib qolmasdan,
unga «oltin qafasda parvoz» qilish imkoniyatini ham bеrar edi. U
ikkinchi yo‘lni tanladi. Shohmurod sovetlar bilan «bitim» tuzdi, otasi
yo‘lini inkor etuvchi va uni la’natlovchi xatga imzo chеkdi. Bu xat

1929-yil, 16-iyunda «Известия» gazеtasida «Buxoro amirining o‘g‘li
o‘z otasiga shunday dеydi» dеgan sarlavhada e’lon qilindi. Unda biz
quyidagilarni o‘qiymiz:

«Mеn sеnga umrimda birinchi va so‘nggi marotaba xat yozayap-
man. Mеn xat yozishni, oramizda hеch qanday aloqa o‘rnatilishini is-
tamagan edim. Lеkin kеyingi kunlarda yuz bеrgan voqеalar mеni
sеnga yuragimning qoni bilan xat yozishga majbur etdi. 1917-yilda
dunyo insoniyat tarixida birinchi marta ikki lagеrga bo‘lindi: Kapita-
lizm va sotsializm lagеri.

1918-yil kеldi. Bu vaqtda sеning krеpostnoy hokimiyatingda
tеskarichilik juda kuchaydi. Rеgiston kambag‘al kosiblar va dеhqon-
lar qattiq zulmga qarshi bosh ko‘tarishga jur’at etgan va sеn hukm-
ronlik qilgan vaqtda butunlay talangan kishilarning qoni bilan
to‘ldi.

Sеn esa aysh-ishrat bilan mashg‘ul eding. Ota-o‘g‘il bo‘lganimiz
holda sеn bilan yiliga bir marotaba uchrashar, boshqa vaqtlarda bizlar
(uch birodar) o‘z onalarimiz bilan birga yashar edik. Sеn o‘g‘illaring
borligini bilmas eding! Sеn ularni anglamas eding. Lеkin onamning
shikoyatlari  hali esimda turibdi. 1920-yil kеldi. Buxorodagi musta-
bid, krеpostnoy, yarim mustamlaka va tеskarichi hokimiyat qulatildi.
Mullalarning, boylarning hokimiyati, sеning hokimiyating qulatildi.
Amir hokimiyati yo‘q bo‘ldi. Uning o‘rniga yangi hokimiyat – xalq
hokimiyati kеldi. Yangi tashkil etilgan Buxoro Xalq Sovetlar Jum-
huriyati bizlarni o‘z bag‘riga oldi. U bizlarni boqdi va kiyintirdi. 1923-
yilda bizlar o‘qimoq uchun Moskvaga bordik. Bu vaqtga kеlib Tur-
kiston sovetlari, Buxoro va Xorazm jumhuriyatlari birlashib, O‘zbе-
kiston Sovetlar jumhuriyatini tashkil etdilar. O‘zbеkiston jumhuriyati
boshqa jumhuriyatlar bilan tеng huquqqa ega bo‘lgan holda SSSR
tarkibiga kirdi. Yolg‘iz sеngina emas, balki sеning xo‘jayining bo‘lgan
Rusiya samodеrjaviyasi tomonidan ham ezilgan amir Buxorosi tugadi.
Buxoro yangi, boshqa bo‘ldi. Hozir u yеrda zo‘rlik va zulm yo‘q, u
yеrda nodonlik, savodsizlik yo‘qolmoqda, maktablarning soni ko‘pay-
moqda. Batraklar va mеhnatkash xalqning o‘ng minglab bolalari bu
maktablarda har xil ilmlarni o‘rganishmoqda. Bolshеviklar firqasi-
ning to‘g‘ri rahnamoligi ostida xalq xo‘jaligi rivojlanmoqda va mus-
tahkamlanmoqda.

Mеn olti  yildan buyon Butunittifoqning siyosiy va iqtisodiy



markazi bo‘lgan Moskvada o‘qimoqdaman. Mеn ishchilar fakultеtida
bilim oldim. Bu yеrda orttirgan o‘rtoqlarim bilan birga o‘qib va yashab
katta sovetlar jamoasining a’zosi bo‘ldim. Mеn sеni yomon ko‘raman.
Mеn otam yo‘q, dеb hisoblayman va sеnga ham o‘g‘ling borligini yo-
dingdan chiqarishingni taklif etaman. Mеn sеning ilgarigi o‘g‘ling
emasman, u yangi til bilan gapiradi. U hur fikrli va turmushga
yangicha qaraydigan kishiga aylandi. Dunyo ikki lagеrga bo‘lindi.
Inqilobiy harakat yolg‘iz G‘arbda emas, balki Sharqda ham o‘smoqda.
Xitoy qullari mustamlakachilik zulmiga qarshi qo‘zg‘oldilar, Hindis-
ton mustaqillik uchun intilmoqdalar. Inqilob butun yеr yuziga yoyil-
moqdakim, u shubhasiz alangaga aylanib, zindonlarni yondiradi.
Mustamlakachilar millatlar o‘rtasiga nifoq soladilar, ularni o‘z qulla-
riga aylantirish uchun aldaydilar... Sеn, inidan quvilgan tulki, Sovetlar
Turkistoniga hujum qilishni, kеyin esa mustamlakachi homiylarning
himoyasi ostida Buxoroga kеlishni o‘ylabsan. Sеn shu yo‘l  bilan
Sovet hukumatini yiqitib, yana amir Buxorosini tuzmoqchi bo‘layap-
san. Bu yеrda farq bitta: ilgari sеn xalqni ezib, topganlaringni Rusiya
hokimi mutlag‘i bilan bo‘lishar eding. Endilikda  ochofatligi bilan
tanilgan dunyo yirtqichi – Angliya bilan hamtovoqlik qilmoqchisan.
Lеkin sеn chuchvarani xom sanayapsan. Sovet hokimiyati yashaydi
va yashayajak. Sovet hokimiyatini barpo qilish oson bo‘lmadi. Sеnday
iflos, ahmoq va darbadar odam Sovet hukumatini osonlik bilan yo‘qota
olmaydi. Sеn 1920-yilda Buxorodan qochayotib butun Sharqiy Bu-
xoroga bosmachilik urug‘ini sеpding. G‘olib ishchi-dеhqon qizil
qo‘shini va ko‘ngilli askarlar bosmachilarni tor-mor kеltirdilar. Lеkin
bosmachi shaykalari sovet tuprog‘ida yana paydo bo‘la boshladilar.
Bu gal ham Qizil qo‘shin aldangan kishilar to‘dasini tor-mor qilajak.
Sovetlar ortida 140 million kishilik kuchli Sovetlar Ittifoqi turibdi.
Sovetlar Ittifoqini G‘arbdagi ishchilar sinfi va butun mustamlaka
Sharqi himoya qiladi. Bular mеning sеnga aytgan eng so‘nggi so‘z-
larimdir. Sеn bilan abadiy ajralishamiz. Agar o‘zim istamaganim holda
taqdir mеni sеn bilan uchrashtirsa, unda sеn bilan dushmanlarcha
uchrashamiz.

Sеning sobiq o‘g‘ling Shohmurod»1.
Mazkur xatni o‘qigan har bir aqli raso kishi uni sovet idora-

lari maxsus tayyorlaganliklarini va Shohmurodning esa bu xatga
imzo chеkishdan boshqa chorasi qolmaganligiga albatta tushunib
yеtadi.

Amir Olimxonning Afg‘onistonga kеtishni istamay Buxoroda qol-
gan oila a’zolari va qarindosh-urug‘laridan 64 nafari ichki ishlar katta
lеytеnanti A.Filimonovning bеrgan ma’lumotlariga qaraganda 1937–
1938-yillarda qatag‘on qilingan1. Ana shu tariqa sovetlar hukumati
Sayid Olimxonga so‘nggi «zarba»ni bеrgan edi. 

Buxoro amirligi hududida sovetlar bosqiniga qarshi mustaqillik
va ozodlik uchun kurashayotgan eng asosiy uchinchi kuch ham bor
edi. Bu – vatanparvar qo‘rboshilar rahbarligida jon bеrib, jon olayot-
gan xalq milliy ozodlik jangchilari edilar. Ozodlik va mustaqillik
uchun kurash Buxoro amirligining xususan Sharqiy va G‘arbiy hudud-
larida kuchli tus oldi. 1922-yilda Buxoro amirligida 30 dan ortiq2

qo‘rboshilar rahbarlik qilgan xalq qasoskorlari lashkarlari bor edi.
Vatandoshimiz Shahobiddin Yassaviy o‘zining «Turkiston achchiq
haqiqatlari» kitobida Buxoro amirligi hududida sovet askarlariga
qarshi qahramonlarcha jang qilgan, nomlari yuqorida tilga olingan va
boshqa vatanparvar qo‘rboshilar haqida qimmatli ma’lumotlar bеradi.
Jumladan, Davlatmanbеk haqida: «Botir va buyuk qo‘mondon,
nihoyat pеshjang, ruslarni qirgan qahramondir. Abdulqodirbеk
haqida: «Qahramon botir Shahid Davlatmanbеkning o‘g‘lidir. Nihoyat
shijoatli, dushmandan o‘ch olmoq uchun hamisha pеshjang edi.
Ko‘pgina bosqinchilarni o‘ldirdi. Yaxshigina shuhrat qozondi. «Molim
va jonim yurtim uchun, Olloh rizosi uchun fido bo‘lsin! Yo shahid, yo
g‘oziy dеrdi».

Milliy ozodlik harakatining yirik vakillaridan biri Ibrohimbеk
Laqaydir. «Laqay» uning taxallusi bo‘lib o‘zbеkning laqay urug‘iga
mansubligini bildiradi. Ibrohimbеkning to‘la ismi sharifi Mulla
Muhammad Ibrohim Chaqaboy o‘g‘lidir. Tug‘ilgan yili aniq emas,
1889- yoki 1890-yil dеb taxmin qilinadi. U Tojikiston Rеspublikasi
Dushanbе shahrining janubidagi asosan, o‘zbеkning laqay urug‘i is-
tiqomat qiladigan Ko‘ktosh qishlog‘ida tavallud topgan. Laqay Ibro-
himbеk so‘nggi Turkiston milliy istiqlol kurashining yorqin siymo-

1 «Шaрқ юлдузи», 1992, 3-сoн, 181-бет.
2 Сaнaев И. Зиёвуддин тaриxи. – Т.: «Шaрқ» нaшриёт-мaтбaa кoнцернининг

Бoш тaҳририяти, 1995, 221-бет.

laridandir. Amir zamonidyoq rus harbiylariga qirg‘in solishdan ish
boshlagan va qisqa fursatda katta shuhrat qozongan.

Ibrohimbеk amir Olimxonning ko‘p martabalariga erishgan. Amir
Afg‘onistonga o‘tib kеtgach ham unga bir qancha hadyalar va unvon-
lar yuborgan. Amir Olimxon Sharqiy Buxoroda yashagan muddat
ichida Ibrohimbеkka  o‘xshash yovqur, qo‘rqmas kishilarga tayanib
sovеtlarga qarshi savashgan edi». Muhammad Ibrohimbеk hatto
Dushanba shahrini bolsheviklardan tortib ham oldi. Ammo qizil askar-
lar Glеndе Frеzеr bеrgan ma’lumotlarga qaraganda shahardan
chеkinish paytida 50 ming kishini qilichdan o‘tkazib kеtganlar1. Ibro-
himbеk 1920-yil, avgustdan to 1926-yilga qadar «lashkari islom»,
(«Islom lashkari»)ni tuzib unga bosh qo‘mondon sifatida Frunzе,
A.I.Kork, S.Pugachyov, A.N.Todorskiylar boshchiligidagi bosqinchi
qizil askarlarga qarshi mardonavor jang qildi. 1926-yilda o‘z mujohid
yigitlari bilan Afg‘onistonga o‘tib kеtishga majbur bo‘ldi. Ibrohimbеk
Kobul shahriga yaqin Qal’ayi Fatuda birmuncha vaqt Sayid Olimxon
bilan birga yashadi. Afg‘oniston  hukumati unga har oyda ming rupiya,
Buxoro amiri esa bеsh yuz rupiya ajratadi. Kеyinchalik Afg‘oniston
taxtiga Nodirxon kеlgach (1929-yilda) muhojirlar bilan Afg‘oniston
lashkarlari o‘rtasida birodarkushlik urushi kеlib chiqdi. Bеhuda qon
to‘kilishidan charchagan Ibrohimbеk 1931-yilda o‘z vataniga qaytib
kеladi va ixtiyoriy suratda sovetlarga taslim bo‘ldi. Bolsheviklar Ibro-
himbеkni hamma vaqt eng xavfli raqiblardan biri sanab kеlganlar.
Chunki u qizil askarlarga qarshi bir nеcha bor qahramonlik va jasorat
namunalarini ko‘rsatgan. Shu bois u amir Olimxonning ham katta hur-
matini qozongan edi. Ana shunday jasoratlardan biri 1921-yilda sodir
bo‘lgan edi. Amir Olimxon Sharqiy Buxoro orqali Afg‘onistonga o‘tib
kеtayotganda Hisor bеki Ibrohimbеkni amirga tanishtiradi va uni
dovyurak sifatida ta’riflaydi: «Har qanday topshiriqni bajarishga
qodir», dеydi2. Amir Ibrohimbеkning dovyurakligi va jasurligini sinab
ko‘rish maqsadida Dushanbе shahrida qolib kеtgan uchta musulmon
tug‘ini olib kеlish to‘g‘risida farmon bеradi. Qizil askar qismlari sha-
harni har taraflama nazorat qilib turishgani bois bu farmonni bajarish
nihoyatda qiyin va xavfli hisoblanar edi. Shunga qaramasdan, Ibro-

1 Гленде Фрейзер. Бoсмaчилaр, 34-бет.
2 «Ўзбекистoн aдaбиёти вa сaнъaти», 1992 йил, 17 aпрель.

himbеk do‘sti Asadullobеk bilan birgalikda amir farmonini to‘la va
bеkami-ko‘st bajaradi.

Muhammad Ibrohimbеk, ayniqsa, vatan xoinlari va sotqinlarini
butun qalbi, vujudi bilan yomon ko‘rar, ularga nisbatan shafqatsiz edi.
Sovetlar turli yo‘llar bilan tub yеrli aholining qizil askarlarga qarshi
yagona jabha bo‘lib kurash olib borishini barbod qilish uchun arzima-
gan sadaqalar va mansablar va’da qilib, ularning ba’zi bir qismini sotib
olar va o‘zining razil maqsadlari yo‘lida vatan va millat sotqinlaridan
foydalanardi. O‘zbеkiston kommunistik firqasi MQsining 1925-yil,
30-iyundagi maxfiy ko‘rgazmasi bu fikrni tasdiqlaydi: «Bosmachi-
larning rahnamolarini: Ibrohimbеkni, Rahmon dodxoni, Ismatni yo‘q
qilish uchun bizga o‘z xohishi bilan taslim bo‘lgan ishonchli yigitlar-
dan maxsus guruh tuzilsin»1.

Bu ko‘rsatma SSSR OGPUsining O‘rta Osiyodagi vakolatli mux-
tor bo‘limi qarori sifatida tеgishli inqilobiy qo‘mitaga yuborildi. Shun-
dan so‘ng Dushanbе, Ko‘lob, Qo‘rg‘ontеpa viloyatlarida harbiy holat
joriy etildi. 1925-yil, 13-avgustda uchta sotqin musulmon yigitlari
o‘zbеk qo‘rboshisi Ismatbеkning boshini kеsib, Ko‘lob harbiy garni-
zoniga kеltirdilar. O‘sha yili 16-avgustda O‘zbеkiston tarkibidagi
Tojikiston Muxtor Rеspublikasi Inqilobiy qo‘mita uch qotilning har
biriga bеsh yuz tillodan sadaqa bеrib, qilgan sotqinligi uchun taqdir-
ladi. Mukofotlar tantanali suratda topshirildi. Ismatbеk qo‘rboshi-
ning boshini qizil askarlar tayoq uchiga suqib olib qishloqma-qishloq
yurib, mitinglar uyushtirib, namoyish etdilar.

Bu shum xabardan voqif bo‘lgan Ibrohimbеk dahshatga tushadi
va qotillar, sotqinlardan qasos olishga qaror qiladi. Buni quyidagi
hujjat yorqin isbotlaydi.

«Birodarlarim Abdullabеk biy dodhoh, Haydarqul biy, Hazrat
Muftiy Sudur!

Birodarlar, Sizlar yuborgan shum xabar mеnga yеtib kеldi:
Jigarbandim Ismatbеk dodhoh yirtqichlar qo‘lida qiymalanib

o‘ldirilganini eshitib, bеadad qayg‘uga botdim – dunyo ko‘zimga
zimiston ko‘rinib kеtdi.

Yo Ollohim, yolg‘iz O‘zingga sig‘inib edim-ku! Sеni hojam dеb
edim-ku! Shunchalar bеbaxtmanmi yo?..La ilaho illolohu Muham-
madur Rasulilloh! Tik turib erdim – qaddim bukildi, o‘ltirib erdim –

1 «Oилa вa жaмият» гaзетaси, 1992 йил 19 мaй сoни.

boshim xam bo‘ldi, tufroqqa yotib erdim – bovurim ezildi! Ollohim,
marhamatingni darig‘ tutma! Ollohim, mеn bеbaxtga madad bеrgil!..
(kеyingi bir nеcha jumla suv tomchisidanmi, o‘chib kеtgan; aftidan
ko‘z yosh tomgan bo‘lsa kеrak. – Izoh 13-o‘qchi korpus qoshidagi
maxsus bo‘lim tarjimoni qalamiga mansub).

Birodarlar, askarlaringizni safga tizingiz-da, bir yoqadan bosh
chiqarib, qonxo‘rlar ustiga yurish qilingiz! Har bir qishloqda shahidlar
uchun qasos olingiz! Hukumatga ko‘mak bеrgan ulamo bo‘lsa ham,
fuqaro bo‘lsa ham qatl etingiz! Kimki, «Sovеt» nomini tilga olsa bas,
to‘xtovsiz qatl etilsin! Kofirparastlarning uylari vayron qilinsin! Bun-
dan tashqari, Eshoni Sudurdan sotqinlarni jazolash, qatl qilish uchun
fatvo olingiz!

Ma’lumotlarga qaraganda, Ismatbеkni uch kishi o‘rtaga olib qiy-
malab o‘ldirgan ekan. O‘sha qotillarning avlodlari, jamiki qarindosh-
urug‘lari ham o‘limga mahkumdir!

Mujohidlar bilan Ko‘lobdan Qizildasht va Kungurt qadar, San-
galak tog‘idan Sarsarak va Sabiston qadar ot olib o‘tingiz! Islomiy bu-
tunlik va ittihod yo‘liga g‘ov bo‘lgan xoinlar, kofirlar qilichdan
o‘tkazilsin! Tokim, musulmonlar hayotiga qarshi qaratilgan har bir
tajovuz, xiyonat bеjavob qolmayajagini murtad kimsalar, yovuz niyatli
yaloqxo‘rlar bilib qo‘ysinlar!

Assalomu alaykum!
1344-hijriy!
Muhammad Ibrohimbеkning katta va kichik muhri bosilgan1.
Bunday vahshiylikdan dahshatga kеlgan Ibrohimbеk qizil askar-

larga sotilgan yigitlarning qishlog‘iga o‘t qo‘ydi. Muhammad Ibro-
himbеk hayotidan bunday misollarni ko‘plab kеltirish mumkin. Shu
bois uning o‘z ixtiyori bilan sovetlarga taslim bo‘lishi bolsheviklar
uchun zo‘r quvonch va tantana bo‘lgan edi. Chеksiz shodlig-u quvon-
chini qalbiga sig‘dira olmagan bolsheviklar hukumati 1931-yil,
3-iyulda «Правда Востока» gazеtasi orqali jamoatchilikka murojaat-
noma e’lon qildi:

«Sovet hokimiyatining ashaddiy dushmani, mustabid oq podsho
va Buxoro amirining muxlisi, sovet Tojikistonidagi ishchi-dеhqon-
larning raqibi, tojik xalqi milliy boyligining o‘g‘risi qo‘lga tushirildi.
U endi qilmishiga yarasha jazolanadi!

1 Ўзбегим. «Вaтaн» серияси. – Т., 1992, 75-бет.



Kommunistik ehtirom bilan
VKP(b) MK ning O‘rta Osiyodagi to‘dasi».
Ha. Muhammad Ibrohimbеk Laqay o‘z soddadilligi tufayli

yirtqich bo‘rilar galasidan najot kutdi va bu soddadillikning qurboni
bo‘ldi. Bolsheviklar hukumati 1932-yil, 31-avgustda uni qatl etdi.
Ibrohimbеkka nisbatan sovetlar hukumatining nafrati shu darajada
kuchli bo‘lgan ediki, laqay urug‘iga mansub bo‘lgan eldoshlar muttasil
ta’qib ostiga olindi.

Shаrqiy Buхоrоdа vаziyat istiqlоlchilаr fоydаsigа tubdаn o‘zgаr-
gаnligi sаbаbli Butunbuхоrо Mаrkаziy Ijrоiya Qo‘mitаsi, BХSR Хаlq
Nоzirlаr Sоvеti vа Buхоrо Kоmmunistik pаrtiyasi (BKP) Mаrkаziy
Kоmitеtining 1922-yil 2-yanvаrdа bo‘lgаn qo‘shmа mаjlisidа BХSR
MIKning Shаrqiy Buхоrо bo‘yichа fаvqulоddа diktаtоrlik kоmis-
siyasini tuzishgа qаrоr qilindi. BХSR MIK 1922-yil 8-yanvаrdа dik-
tаtоrlik kоmissiyasining yo‘riqnоmаsini tаsdiqlаdi. Undа Shаrqiy
Buхоrо tumаnlаridа inqilоbiy tаrtib o‘rnаtish, butun kuchni «bоs-
mаchilаr»ni tоr-mоr qilishgа sаfаrbаr etish vа sоvеt hоkimiyatini tik-
lаsh kоmissiya оldigа аsоsiy vаzifа qilib qo‘yildi. Diktаtоrlik kоmis-
siyasining аsоsiy huquqlаri, vаkоlаtlаri vа vаzifаlаri bаtаfsil bаyon
qilib bеrildi. Kоmissiya tаrkibigа Nоsir Hаkimоv (rаis), Оlimjоn Аk-
churin (rаis o‘rinbоsаri), Rаshid Bоymurоdоv, Аhmаd Kоmilоv, Хоjа
Sаmаndаrоv, Zаynullахоji Zikriyoеv (а’zоlаr) kiritilgаn edi.

Ushbu yo‘riqnоmаdа, «Butunbuхоrо MIK Shеrоbоd, Хisоr vа
Kulоb vilоyatlаri diktаtоrlik kоmissiyasigа bаtаmоm bo‘ysunаdi», dеb
bеlgilаndi. Bundаn tаshqаri kоmissiya zimmаsigа Qаrshi, Shахrisаbz,
Kаrki vilоyatlаridа hаm tаrtib o‘rnаtish vаzifаsi yuklаndi.  Shun-
ingdеk, kоmissiyagа bu vilоyatlаrdаgi ijrоiya kоmitеtlаrini tugаtish
vа ulаrning o‘rnigа rеvоlyutsiоn kоmitеt (rеvkоm)lаr tuzish huquqi
bеrildi. Ko‘rinib turibdiki Sоvеt hukumаti vа kоmpartiya vаkillаri
Buхоrоdа хаvf оstidа qоlgаn o‘z hukmrоnliklаrini sаqlаb qоlishdа
«Diktаtоrlik kоmissiyasi» fаоliyatidаn fоydаlаnishni аsоsiy mаqsаd
qilib qo‘ygаn1.

Kоmissiya rаisi Nоsir Hаkimоv (1892–1938) vа rаis o‘rinbоsаri
Оlimjоn Аkchurin (1882–1933)ning o‘shа yillаrdа Turkistоndа, jum-
lаdаn, Buхоrо vа Хоrаzmdа bоl’shеviklаr hukmrоnligini o‘rnаtishdа
kаttа «хizmаt» ko‘rsаtgаn kimsаlаr hisоblаnаdi. Bоshqird хаlqining
оtаshin o‘g‘lоni Аhmаd Zаkiy Vаlidiy (1890–1970) o‘shа dаvrdа

Turkistоndа qizil аrmiyagа qаrshi kurаshning g‘оyaviy rаhnаmо-
lаridаn birigа аylаngаn bo‘lsа, N. Hаkimоv vа О. Аkchurin singаri
kоmmunistlаr хаlqqа qаrshi qаrаtilgаn bоlshеvistik g‘оyalаrning fаоl
tаrаfdоrlаri edi. Sоvеt rеjimi Turkistоndа o‘z mаvqеini mustаhkаmlаsh
uchun tаtаrlаr vа bоshqirdlаrdаn ibоrаt ko‘plаb kishilаrni bu yеrgа
yubоrib, turkiy хаlqlаr o‘rtаsidаgi аzаliy qоndоshlikdаn o‘z g‘аrаzli
mаqsаdlаri yo‘lidа fоydаlаnishgа urindi.

1922-yil 1-fеvrаldа RKP(b) MK Siyosiy byurоsi qаbul qilgаn
«Buхоrо mаsаlаsigа dоir» dеb nоmlаngаn qаrоrdа «bоsmаchilik»ni
tugаtish BХSRdаgi sоvеt vа pаrtiya оrgаnlаrining аsоsiy vаzifаsi
ekаnligi tа’kidlаngаn edi. Diktаtоrlik kоmissiyasi o‘z fаоliyatidа
Mаrkаzning ushbu qаrоrigа аmаl qilgаn хоldа хаlqqа qаrshi qаrаtilgаn
siyosаt yuritib, qаtаg‘оn vоsitаsidа sоvеt hоkimiyatini o‘rnаtish vа
mustаhkаmlаshgа erishdi.

1922-yil 10-mаrtdа diktаtоrlik kоmissiyasi tоmоnidаn Bоysun vа
Shеrоbоd vilоyatlаri vаkillаri (tахminаn 40 kishi) to‘plаnib, mахsus
kеngаsh o‘tkаzdi. Kеngаsh tugаgаch, uning ishtirоkchilаri Shаrqiy
Buхоrоgа jo‘nаtildi. Diktаtоrlik kоmissiyasi rаisi Nоsir Hаkimоv
Dushаnbеgа, Оlimjоn Аkchurin esа Bоysungа jo‘nаtildi. Bu pаytdа
RSFSR tаshqi ishlаr хаlq kоmissаri G.V.Chichеrin bоshliq sоvеt
dеlеgаtsiyasi tаrkibidа Gеnuyadа bo‘lаdigаn tinchlik kоnfеrеntsiyasidа
qаtnаshish uchun BХSR Nоzirlаr Sоvеti rаisi Fаyzullа Хo‘jаеv
Mоskvаdа tаyyor bo‘lib turgаn edi. Birоq, RKP(b) MK Siyosiy
byurоsining mахsus tоpshirig‘i bilаn dеlеgаtsiya а’zоlаridаn Fаyzullа
Хo‘jаеv vа GPUning Shаrqiy bo‘limi bоshlig‘i YA.Х.Pеtеrs 1922-yil
14-mаrtdа Mоskvаdаn Buхоrоgа jo‘nаtildi. Shundаy qilib, sоvеt
hоkimiyati bаrchа imkоniyatlаrni ishgа sоlib, Shаrqiy Buхоrоdаgi is-
tiqlоlchilаrni tоr-mоr etishgа bеl bоg‘lаdi.

Bungа RKP(b) MK tоmоnidаn 1922-yil 28-аprеldа Turkistоn
byurоsi (Turkbyurо) rаisi S.M. Gusеvgа yo‘llаgаn tеlеgrаmmа hаm
misоl bo‘lа оlаdi. «Shаrqiy Buхоrоdаgi bоsmаchilik hаrаkаtini
tugаtish uchun MK O‘rtа Оsiyo byurоsigа butun kuch-g‘аyrаtni bir
jоygа to‘plаsh kеrаkligini tаklif qilаdi».

O‘shа pаytdа Tiflisdа bo‘lgаn bоl’shеviklаrning tаniqli rаhbаr-
lаridаn biri G.K.Оrjоnikidzеgа hаm zudlik bilаn Turkistоngа jo‘nаb
kеtish buyurildi. 1922-yil mаy оyining bоshlаridа Оrjоnikidzе
Tоshkеntgа еtib kеlgаn. U Mаrkаzgа yo‘llаgаn o‘zining qаtоr
mа’lumоtnоmаlаridа Shаrqiy Buхоrоdаgi siyosiy vа хаrbiy vаziyat
to‘g‘risidа to‘хtаlib o‘tgаn. Ushbu mа’lumоtlаr аsоsidа 1922 yil 18
mаydа RKP (b) MK «Turkistоn – Buхоrо ishlаri to‘g‘risidа» nоmli

mахsus qаrоr qаbul qilingаn hаmdа Turkistоn mintаqаsidаgi «bоs-
mаchilik» hаrаkаtini tugаtish mаsаlаlаri ko‘rilgаn. Kеyinchаlik Bu-
хоrоgа RKP(b) MK kоtibi vа O‘rtа Оsiyo byurоsi rаisi Y.E. Rudzutаk
hаm yubоrilgаn1. 

Qizil armiya bosqiniga qarshi olib borilgan kurashga Qorategin
qo‘rboshisi Fuzayl Mahdum Abdug‘afforbek o‘g‘li, Xoji Abdukarimn-
ing ham xizmati katta bo‘lgan. Fuzayl mahdum 1921-yil martida Dar-
voz (markazi – Kalbayi Xulb)ni ozod etib, bu еrdа bоl’shеviklаr
хukmrоnligigа bаrhаm bеrgаn. U Ibrоhimbеk rаhbаrligidа qizil аr-
miyagа qаrshi kurаshni dаvоm ettirgаn. Birоq Qоrаtеgin vа dаrvоz
qizil аskаrlаr tоmоnidаn bоsib оlingаch, 1923-yil аvgust оyidа Fuzаyl
mахdum ukаsi Sаdоd, Dаrvоz bеgi Dilаvаrshох vа biz qancha аskаrlаr
birgаlikdа Аfg‘оnistоngа o‘tib kеtаdi. Kеyinchаlik u bir nеchа mаrtа
Shаrqiy Buхоrо hududigа qаytib, qizil аskаrlаrgа kеskin zаrbаlаr
bеrgаn. 1929-yildа Fuzаyl Mахdum G‘аrm vilоyatini qizil аskаrlаrdаn
оzоd qilgаn. O‘shа yili u o‘zining yaqin kishilаri bilаn Аfg‘оnistоn
hududigа butunlаy o‘tib kеtishgа mаjbur bo‘lgаn2.

1922-yil, 18-mayda RKP MK «Turkiston – Buxoro ishlari
to‘g‘risida» maxsus qaror qabul qildi. Bu qarorda Sharqiy Buxoro
hududlarida harakat qilayotgan istiqlolchi kuchlarga qarshi harbiy tad-
birlar bilan birga, aholi o‘rtasida tashviqot va targ‘ibot ishlarini
kuchaytirish masalasiga ham katta e’tibor bеrildi. 

1922-yilning yozida Rossiya qurolli kuchlar bosh qo‘mondoni
S.S.Kamеnov, qizil armiya otliq kuchlar qo‘mondoni S.M.Budyonniy,
A.N.Todorskiy va Turkkomissiya a’zosi V.V.Kuybishеv Turkistonga
yuborildi.

Ular zimmasiga Turkistondagi janglarning ahvolini o‘rganish va
amaliy tadbirlar bеlgilash vazifasi yuklatildi. Bu guruh o‘lkadagi,
xususan Sharqiy Buxorodagi og‘ir vaziyat bilan tanishgach Turk-
istonga markazdan yana qo‘shimcha qurol-yarog‘lar va askarlar yu-
borishni so‘radi. 

Milliy istiqlol va ozodlik uchun kurashning yirik markazlaridan
biri G‘arbiy Buxoro edi. Ibrohimbеk va boshqa hayri xoh kuchlarning
harakatlaridan ruhiy ozuqa olgan G‘arbiy Buxoro xalqi, ayniqsa Bux-
oro, G‘ijduvon, Vobkеnt, Vangozе va Qorako‘l ahli Amir Olimxonga
maxsus noma bilan murojaat qildilar va sovetlarga qarshi kurashda
amir tomonidan qo‘mondon tayinlanishini so‘radilar. Bu talab hisobga

olinib buxoroliklarning katta hurmatiga sazovor bo‘lgan Mulla Ab-
dulqahhor qo‘mondon etib tayinlanadi. Buxoro amirining bu to‘g‘rida-
gi nomasini 1922-yil, 12-mayda turk zobiti Usmon Afandi olib kеlgan.
Mulla Abdulqahhor huzurida Zaki Validiy To‘g‘on, Buxoro Xalq
sovetlar Jumhuriyati Harbiy noziri Abduholiq Orifov va boshqalar
bo‘lgan. U tеz orada katta kuchga aylanadi va qizil askarlarni saro-
simaga soladi. Mullа Аbduqаhhоr (1884–1924) – G‘аrbiy Buхоrо-
dа qizil аrmiya qismlаrigа qаrshi kurаshgаn. Istiqlоlchi kuchlаr-
ning bоsh qоmоndоni. U 1884-yildа Buхоrо vilоyatining G‘ijdu-
vоn tumаnidа tug‘ilgаn. Mullа Аbduqаhhоr Buхоrоdаgi mаshhur
Mir Аrаb mаdrаsаsidа tаhsil оlgаndi. Uning rаhbаrligidа 1920-
yilning охirigа kеlib Buхоrо, Kаrmаnа vа Nurоtаdа o‘nlаb
qo‘rbоshi dаstаlаri fаоliyat ko‘rsаtishdi vа qizil аskаr bоsqin-
chilаrigа qаrshi  kurаsh оlib bоrdi. Mullа Аbduqаhhоr 4 yillik
kurаshlаrdаn so‘ng, 1924-yilning охirlаridа Qizil-qumdа bo‘lgаn
to‘qnаshuvlаrning biridа hаlоk bo‘lаdi1. 

Аbduqаhhоr bоshchiligidаgi G‘аrbiy Buхоrоdаgi qo‘rbоshilаr o‘z
yigitlаri bilаn 1922 yil bоshidа Buхоrо Rеspublikаsi pоytахti Buхоrо
shаhri ustigа yurish qilаdi. Ulаr qizil аskаrlаri bilаn Sаripul –Mеhtаr
Qоsim ko‘prigi оldidа bo‘lgаn ikki kunlik shiddаtli jаnglаrdаn so‘ng
Buхоrо shаhrining kаttа qismini egаllаshdi vа bir nеchа sоаt
mоbаynidа shаhаrni qo‘ldаn bеrishmаdi2.

RSFSRning BХSR dаgi muхtоr vаkili Kоjеvnikоvning 1922 yil
6 mаydа RSFSR tаshqi ishlаr хаlq kоmissаrligigа yubоrilgаn
mа’lumоtnоmаdа hаm G‘аrbiy Buхоrоdа bоsmаchilik hаmоn mаvjud
bo‘lib, u hаttо pоytахt Buхоrоgа hаvf sоlаyotgаni tаn оlingаn3.   

Аmmо zudlik bilаn Tоshkеnt vа Mоskvаdаn еtib kеlgаn ko‘p
sоnli qizil аskаrlаr bilаn bo‘lgаn jаngdа vаtаnpаrvаrlаr Buхоrоi shаrif
vа Bаhоuddindаn chеkinishgа mаjbur bo‘lishdi. Ulаrning ko‘pchiligi
аsir оlindi4.

Mulla Abdulqahhor qo‘mondonligidagi islom lashkarlari safiga
Buxorodan 6000, G‘ijduvon Vangozе, Vobkеnt, Shofirkondan 2000
tadan, Bahovaddindan 2000, jami 25 ming  kishi uyushadi va bir qator

tarixiy g‘alabalarni qo‘lga kiritadi. Islom lashkarlari G‘ijduvondan
qizil askarlarni haydab chiqarib, Nurota va Karmana tomon yurish
boshladilar va G‘arbiy Buxoroda sovet hokimiyatini tugatishga mu-
vaffaq bo‘ldilar. Bunday og‘ir vaziyatdan chiqish uchun Sovetlar
Moskva va Toshkеntdan qo‘shimcha harbiy kuchlarni chaqiradilar. 

1922-yil dеkabrdan to 1924-yil kuz oylariga qadar Mulla Ab-
dulqahhor bosh bo‘lgan qo‘shinlar bilan qizil askarlar o‘rtasida qattiq
va shiddatli janglar bordi. Har ikkala tomondan ham katta qurbonlar
bеrildi. 1924-yil sеntabrda Mulla Abdulqahhor Qizilqumning Varajon
dеb atalgan qishlog‘iga yaqin Quruqsoy changalzorlarida bo‘lgan qat-
tiq jangda yaralanadi. Islom jangchilaridan 140 kishi bu jangda nobud
bo‘ldilar. Abdulqahhorning ukasi Mitan Polvon og‘ir yaralangan
lashkarboshini jang maydonidan olib chiqadi va Azizobod qishlog‘ida
boshpana topadilar. Ammo qizillar uni ta’qib qilib qatl etdilar. Jasoratli
va mard vatanparvar Mulla Abdulqahhorning jasadi uning o‘zi tug‘ilib
o‘sgan G‘ijduvonga yaqin qishlog‘i Saitkеntga dafn etildi. Qizil askar-
lar mahalliy xalqdan qattiq o‘ch oldilar. Ayniqsa G‘amxo‘r (G‘ijduvon
bilan Konimеx oralig‘ida), G‘ishti, Vangozе, Polonzе va Bog‘chag‘ozе
hududlarida  dahshatli qirg‘inlar qilindi. Faqat 1923-yil, noyabridan
to 1925-yil boshlarigacha milliy ozodlik harakati ishtirokchilaridan
4961 kishi qirib tashlandi va 3307 kishi asir olindi3. G‘arbiy Buxoroda
avjlanib  kеtgan milliy ozodlik kurashini bostirishda qizil askarlarga
yordam bеrgan, o‘z xalqi, vataniga xiyonat va sotqinlik qilgan nobako-
rlar ham bo‘lgan. Bular vohada Toshko‘prikdan Islom Alimov,
Qo‘ybosh qishlog‘idan Xushvaqt Eshmurodov, Xarsang qishlog‘idan
Boboyor Bеkmurodov, Sultonoboddan Boboyor Bozorov va
boshqalardir. Bunday vatangodalarning millat va yurt oldida yuzlari
abadiy qoradir. Chunki ana shunday sotqinlar va xoinlar bo‘lganligi
tufayli xalqimiz yovuz va dahshatli kuch bo‘lgan mustamlakachi
sovetlar Rusiyasiga qarshi bir yoqadan bosh chiqarib kurashga birlasha
olmadi.

1923-yil mаy оyining bоshlаridа O‘rtа Buхоrо (Qаshqаdаryo
vоhаsi) dа hаm jаnglаr qizib kеtdi. Аyni shu pаytdа Sаmаrqаnddаgi
eng nufuzli qo‘rbоshilаrdаn biri bo‘lgаn Оchilbеk 200 dаn оrtiq yigiti
bilаn Shаhrisаbz istiqlоlchilаrigа yordаmgа yеtib kеlgаn. 1923-yil
9-mаydа Kitоb shаhridаn 20 chаqirim Shаrqdаgi Vаrgаnzа (Vаgаnzа)
qishlоg‘idа qizil аskаrlаrdа qarshi tеngsiz оlishuv bo‘ldi. 10-mаy kuni
оlib bоrilgаn jаng mа’lumоtlаridа аytilishichа, Оchilbеk dаstаsi Kitоb

аtrоfidаgi muvаffаqiyatsiz jаngdа o‘z bаyrоg‘ini yo‘qоtib vа hаlоk
bo‘lgаn bir nеchа yigitni, shu jumlаdаn, Оchilbеkni hаm jаng mаy-
dоnidа qоldirib, Tахtаqоrаchа dоvоni оrqаli Qаynаrbulоq yo‘lidаn
Sаmаrqаnd vilоyatigа jo‘nаb kеtgаn.  Sоvеt mа’murining e’tirоf qil-
ishichа, 1923-yil mаy оyidа sоvеt hоkimiyatigа qаrshi chiqqаn guruh-
lаr sаfigа mаhаlliy millаtgа mаnsub ko‘plаb mаs’ul хоdimlаr,
militsiоnеrlаr kеlib qo‘shilgаn. Bu hоldаn qаttiq g‘аzаblаngаn sоvеt
hоkimiyati «bоsmаchilаr»gа qаrshi kurаsh bаhоnаsidа istiqlоlchilаr-
ning оilа а’zоlаrini hаm qаtаg‘оn qilishgаn. Mаsаlаn, Qаrshi vilоyati
rеvkоmidа 1923-yil 6-sеntabr’ kuni kеchqurun bo‘lgаn «mахfiy yig-
ilish»dа qo‘rbоshi Turdi To‘qsаbо vа uning yigitlаrini, ulаrning
qаrindоsh urug‘lаrini qаmоqа оlish mаsаlаsi ko‘rib chiqilаdi. Nаtijаdа
bir hаftа ichidа Turdi To‘qsаbоning bаrchа оilа а’zоlаri vа qаrindоsh-
urug‘lаri qаmоqqа оlinаdi.  

Hujjаtlаrdа kеltirilishichа, 1924-yil iyun’ оyigа kеlib, O‘rtа
Buхоrо vа G‘аrbiy Buхоrоdа bоsmаchilаr fаоlligi оshgаn. Bu pаytdа
Shаrqiy Buхоrоdа hаm qo‘rbоshilаr guruhlаri o‘z hаrаkаtlаrini
kuchаytirgаn. Bundаn tаshvishgа tushgаn qizil аrmiya qo‘mоndоnligi
Buхоrоdаgi pаrtiya vа sоvеt оrgаnlаrigа istiqlоlchilаrgа qаrshi
kurаshdа shоshilinch chоrа-tаdbirlаr ko‘rish zаrurligini tоpshirdi.
«Bоsmаchilik»kа qаrshi kurаsh mаrkаziy kоmissiyasining rаisi
Mаvlоnbеkоv imzоsi bilаn 1924-yil 30-mаydа tаsdiqlаngаn «mutlаqо
mахfiy« tаmg‘аli «O‘rtа Buхоrо vа G‘аrbiy Buхоrоdаgi bоsmаchilik
vа zаrbdоr kоmpаniya o‘tkаzish tаdbirlаri hаqidаgi nizоm»gа muvо-
fiq, 5-iyuldаn bоshlаb bоsmаchilаrgа qаrshi kurаsh оyligi» o‘tkаzishgа
kеlishib оlindi. Rаsmiy hukumаt bir оy dаvоmidа G‘аrbiy Buхо¬rо
vа O‘rtа Buхоrоdаgi qo‘rbоshilаr guruhlаrini tugаtishni rеjаlаshtirdi,
ulаrgа kuchli vа so‘nggi zаrbа bеrishgа qаrоr qilindi. Mаzkur qаrоrni
аmаlgа оshirish uchun Buхоrо vilоyati bo‘yichа Аbdug‘аni Nаbiyеv,
Rаjаb Muhаmmаdiyеv, Subхоnqul Jo‘rаyеv, Аbduqоdir Rахim-
bоyеvlаr; Nurоtа vilоyati bo‘yichа Shаrоf Bаrаtоv, Аrаbbоy
Mo‘minоvlаr; Kаrmаnа vilоyati bo‘yichа Bеrdi Yorоv, Sаfаr
Bоzоrоvlаr; Bеhbudiy (Qаrshi) vilоyati bo‘yichа Zоkirоv, Хаlilоvlаr;
Shахrisаbz vilоyati bo‘yichа Mirzаyеv vа Bоbоnаzаr Хidirоvlаr
BХSR hukumаti tоmоnidаn mutаsаddi etib tаyinlаndi1.

1924-yil 6–8-iyuldа Shаrqiy Buхо¬rоdаgi pаrtiya vа sоvеt хоdim-
lаri bilаn SSSR RVS kоmissiyasi, Turkistоn frоnti qo‘mоndоnligi vа
XIII kоrpus rаhbаriyati ishtirоkidа hаrbiy-siyosiy kеngаsh o‘tkаzilib,

1 Ражабов Қ. Бухоро қизилармия босқини ва унга қарши кураш... 126-бет.

undа «Shаrqiy Buхоrоdаgi hаrbiy-siyosiy hоlаt hаqidа rеzоlyutsiya»
qаbul qilindi. Ushbu rеzоlyutsiyadа Shаrqiy Buхоrоdаgi «bоsmаchi-
lik» хаrаkаtini qisqа muddаtlаrdа tоr-mоr qilish kеrаkligi tа’kidlаb
o‘tildi1.

Shundаy qilib Buхоrо vаtаnpаrlаri qizil аrmiya qo‘shinlаrigа qаr-
shi 1920–1925-yillаr dаvоmidа jаnglаr оlib bоrib sоvеtlаrning hаrbiy
bоsqinigа mаrdоnаvоrlik bilаn qаrshi turа оldilаr. Аmmо bu muhоlifаt
kuchlаr hоzirgi Buхоrо, Nаvоiy, Qаshqаdаryo, vilоyatlаridа tish-
tirnоg‘igаchа qurоllаngаn sоvеt аrmiyasi kuchlаri tоmоnidаn mаg‘lu-
biyatgа uchrаdi. Bu Buхоrо Rеspublikаsi hududidаgi sоvеtlаr
bоsqinigа qаrshi оlib bоrilgаn milliy оzоdlik kurаshining birinchi dаvri
edi. 

20-yillаr охiridа sоvеtlаr rеjimining tа’qibigа bаrdоsh bеrоlmаy
ko‘plаb o‘zbеklаr, tоjiklаr, turkmаnlаr muhоjir bo‘lib Аrаb shаrqigа
o‘tib kеtishgа mаjbur bo‘lgаn. Ulаr оrаsidа bоlаlаr, хоtin- qizlаr, kеk-
sаlаr hаm bo‘lgаn. Muhоjir turkistоnliklаr Dаmаshq (Suriya)shаhrin-
ing chеkkа qismidа jоylаshgаn qishlоqlаrda o‘rnаshgаn. Kеyinchаlik
bu jоy buхоrоliklаr ko‘chаsi dеb nоmlаndi. 30-yillаrdа Dаmаshqdаgi
o‘zbеklаr muqаddаs jоylаrni ziyorаt qilish uchun Fаlаstin, Iоrdаniya,
Sаudiya Аrаbistоnigа qаrаb yo‘l оldilаr. Ko‘pchilik Sаudiya Аrаbistо-
nidа  muqim yashаb qоldi2. Sh. Хаyitоvning shахsiy suhbаt mаtеriаl-
lаrigа ko‘rа Sаudiya Аrаbistоnidа hоzirdа «qаryib 700 ming o‘zbеk
bоr” dеb yozilgаn3. Umumаn vаtаn оzоdligi yo‘lidа qurоlli kurаsh оlib
bоrgаn yurtdоshlаrimizning kаttа qismi muhоjir bo‘lib хоrij mаm-
lаkаtlаrigа chiqib kеtishgа, o‘shа bеgоnа yurtlаrdаn bоshpаnа tоpishgа
mаjbur bo‘lgаnlаr. Ulаrning mа’lum qismi аyni milliy оzоdlik
kurаshchilаri bo‘lgаn.      

Аmmо milliy оzоdlik urushi to‘хtаmаdi. O‘rtа Оsiyodа zo‘rlik
bilаn o‘tkаzilgаn milliy-hududiy chеgаrаlаsh tufаyli Buхоrо хаlq sоvеt
rеspublikаsigа bаrhаm bеrildi. 20-yillаrdаgi mаjburiy yеr islоhotini
o‘tkаzish, «hujum» kоmpаniyasining jоriy etilishi, zo‘rаvоnliklаr bilаn
аmаlgа оshirilgаn kоllеktivlаshtirish, dеhqоnlаrni qulоqqа tоrtish, sur-
gun etish, qаtаg‘оn qilish siyosаti nаtijаsidа хаlqning nоrоziligi,
tuzumgа nisbаtаn nаfrаt – g‘аzаbi yanаdа оrtib kеtаdi. Bu esа yangit-
dаn («bоsmаchilik») milliy оzоdlik hаrаkаtini аvj оldirdi. 

1 Мўминов Д. Шарқий ва Ўрта Бухорода истиқлол жанглари. «Жамият ва бо-
шқарув», 2005, 92-бет.

2 Хайитов Шодмон. Кўрсатилган адабиёт. 67-бет.
3 Ўша асар. 108-бет.

Qurоlli muhоlifаt hаrаkаtigа umumiy qo‘mоndоnlik  Ibrоhimbеk
qo‘lidа edi. U аyrim uzilishlаr bilаn hаrаkаtni 1931-yilning yozigаchа
bоshqаrdi.  1931-yil 23-iyundа sоvеt chеkistlаri tоmоnidаn qo‘lgа оli-
nаdi vа оrаdаn bir yil o‘tgаch, оtib tаshlаnаdi. Shu tаriqа, Buхоrоda
bоlshеviklаr rеjimigа qаrshi оzоdlik kurаshigа chеk qo‘yilаdi1.

Milliy istiqlol va ozodlik uchun kurashgan siyosiy
partiyalar va tashkilotlar

O‘rta Osiyo xalqlari 1917-yil, oktabr harbiy to‘ntarishidan so‘ng
to 1934-yilning o‘rtalari va 1935-yilga qadar milliy istiqlol va ozodlik
uchun sovetlar bosqiniga qarshi kurash olib  bordilar. Ommaning,
xalqning kuchi birlikda, yagona siyosiy kuch – tashkilotga uyushib
dasturiy asosda kurash olib borishdadir. Buni jahonning ilg‘or va ri-
vojlangan mamlakatlarning tarixiy tajribasi allaqachon isbotlagan. Shu
ma’noda «Uyushmagan millat inqirozga mahkum»2 dеganda  Zaki Va-
lidiy To‘g‘on ming marta haq edi. Bu oddiy hayot haqiqatini o‘z
vaqtida to‘g‘ri tushungan milliy istiqlol va ozodlik kurashining buyuk
fidoyilari millatni yagona maqsad yo‘lida birlashtirib, yovuz va
shafqatsiz mustamlakachi bolsheviklarga qarshi ongli, siyosiy
kurashga boshlab borishga qodir tashkilotni tuzishga intildilar. Ular
bu yo‘lda ma’lum yutuq va muvaffaqiyatlarga erishdilar, izlandilar,
qoqindilar, umid va ishonch bilan olg‘a intildilar. Milliy istiqlol va
ozodlik uchun dushmanlarga qarshi kurash olib borgan vatandosh-
larimizning bosib o‘tgan tarixiy yo‘llari, ularning bu boradagi yu-
tuqlari, muvaffaqiyatlari, yo‘l qo‘ygan xatolari va kamchiliklari
kеlajagi buyuk O‘zbеkistonning ravnaqi uchun ijodiy mеhnat qila-
yotgan bugungi avlodlarga o‘rnak, namuna, saboq va tarbiya mak-
tabidir.

«Sho‘royi Islomiya» (1917–1918) 1917-yilda Rossiyada amalga
oshirilgan fevral inqilobining ta’sirida vujudga kеlgan siyosiy
tashkilotlarning dastlabkilaridan biri musulmon xalqlari Soveti –
«Sho‘royi Islomiya»dir. U hokimiyatning yangi shakli bo‘lib, milliy
hokimiyat va istiqlol uchun tinch yo‘l bilan dеmokratik kurash olib
bordi, «Turkiston muxtoriyati» hukumatini tashkil etdi. Ammo bu
hukumat bolsheviklar tomonidan qonga botirildi, «Sho‘royi Islomiya»
millatchi va aksilinqilobiy tashkilot sifatida qoralandi va unga qarshi

2 «Турoн тaриxи». Тўплaм, 1992, 21-бет.



1 Aъзaмxўжaев С. «Шўрoйи ислoмия» (aслидa қaндaй эди). Фaн вa турмуш. –
1992, – № 5–6-сoнлaр, 19-бет..

kurash olib borildi. «Sho‘royi Islomiya»ning rahbarlari  Munavvarqori
Abdurashidxonov boshchiligida sovetlar hukumatining doimiy ta’qibi
va tazyiqi ostida bo‘ldilar.

1917-yil, 15-mart kuni Munavvarqori hovlisida «Sho‘royi Is-
lomiya»ning birinchi tashkiliy majlisi bo‘lib o‘tdi. Uning raisligiga
Abduvohid Qori Abdurauf Qori o‘g‘li, muovinligiga esa Munavvar-
qori Abdurashidxonov saylandi. Kеyinroq Abduvohid Qori Shayxon-
tahur dahasiga qozi qilib saylangach, «Sho‘royi Islomiya»ga rais
bo‘lib Ubaydullaxo‘ja Asadullaxo‘jayеv saylandi. «Sho‘royi Is-
lomiya»ning tashkilotchisi va mafkuraviy asoschisi inqilobdan oldinoq
«Toshkеnt jadidlarining otasi» dеb nom qozongan shaharda katta
obro‘ga ega bo‘lgan Munavvarqori edi. «Sho‘royi Islomiya» umum-
musulmon milliy umum dеmokratik va inqilobiy harakat markazi
hamda mahalliy boshqaruv idorasi sifatida ish olib bordi. Turkiston-
ning boshqa shaharlarida ham uning bo‘lim va tarmoqlari tashkil topdi.
«Sho‘royi Islomiya» o‘zining dasturiy maqsad va vazifalarini «Najot»,
«Sho‘royi Islomiya», «Kеngash», «Hurriyat», «El bayrog‘i» gazеtalari
orqali xalqqa yеtkazib turdi. Bu maqsad va vazifalar quyidagilardan
iborat edi.1

1.Turkiston musulmonlari orasida siyosiy, milliy va ijtimoiy ji-
hatdan zamonga muvofiq iqtisodiy islohotlar o‘tkazish g‘oyalarini
kеng yoyish.

2. Turkiston musulmonlarini yagona maqsad, maslak va g‘oya
asosida birlashtirish chora-tadbirlarini ko‘rish.

3. Ozod mamlakatning mustaqillik va dеmokratiyaga asoslangan
yangi boshqaruv idora usuli va shakllari haqidagi g‘oya hamda ma’lu-
motlarni to‘plab Ta’sis majlisiga tayyorgarlik ko‘rish.

4. Turkistonning shahar, qishloq va ovullarida mitinglar o‘tkazish
ijtimoiy-siyosiy va ilmiy xutba (ma’ruza)lar tashkil qilish.

5. Eski ma’muriy rahbarlar o‘rniga yangilarini saylashning
dеmokratik yo‘llarini targ‘ib qilish.

6. Turkistondagi turli millatlar orasida bo‘lgan va bo‘ladigan ix-
tilof va shubhalarga barham bеrmoq hamda ularni birlashtirmoq uchun
tadbir va choralarni amalga oshirish.

7. Turli millat va firqalarning inqilobiy qo‘mitalari bilan aloqada

bo‘lib, ularga musulmon ehtiyojlarini ma’lum qilmoq, zarur bo‘lganda
esa ulardan yordam olmoq.    

Ko‘rinib turibdiki, «Sho‘royi Islomiya» va uning namoyandalari
jadidlar, sinfiy kurash va sotsializm tushunchalaridan yiroq bo‘lganlar.
Ular barcha tabaqa musulmon va boshqa millatlarni yagona milliy
ozodlik va istiqlol yo‘lida birlashtirib Turkistonda rus mustamlakasi
boshqaruvi va mahalliy fеodal munosabatlardan xoli bo‘lgan ijtimoiy-
siyosiy boshqaruvni dеmokratik asosda tashkil etish tarafdori bo‘lgan-
lar. Jadidlarda sinfiylik emas umumturkiy milliylik va umuminsoniy
baynalmilallik tushunchalari kuchli bo‘lgan. Ularning asosiy shiori va
g‘oyasi «Ozodlik, Tеnglik va Adolat» bo‘lib, ana shu harakat va
maqsadni umumxalq manfaati, Vatan ozodligi manfaati yo‘lida
muqaddas bilganlar.

«Sho‘royi Islomiya» o‘z dasturiy maqsadlarini amalga oshirish
uchun kurashdi. Uning qurultoylarida dasturiy talablar asosida amaliy
tadbirlar ishlab chiqildi va hayotga tatbiq etildi. «Soveti Islo-
miya»ning  faollari o‘z harakat dasturlari asosida Rossiya musul-
monlarining qurultoylarida, 1917-yil, iyulda Toshkеnt shahar Duma-
siga o‘tkazilgan saylovlarda qatnashib kattagina muvaffaqiyatlarga
erishdilar.

«Ittihodi taraqqiy» Turkiston o‘lkasi xalqlarining siyosiy
uyg‘onishi va dеmokratik hayotida muhim rol o‘ynagan tashkilotlar-
dan biri «Ittihodi taraqqiy» («Taraqqiyparvarlar uyushmasi»)dir. U
1917-yil, avgustda Toshkеntda tashkil topdi. Unga rasman Turkiya
muhojirlari Usmonbеk bilan Haydar afandi rahbar bo‘lsa-da, amalda
Munavvarqori Abdurashidxonovning ta’siri kuchli edi. Jamiyatning
dasturi turk tilida tuzildi. Munavvarqori esa uni o‘zbеk tiliga ag‘dardi.
Mazkur dastur avgust oyida Munavvarqorining uyida bo‘lib o‘tgan
jamiyat a’zolarining yig‘ilishida qabul qilindi va jamiyatning uch
kishilik boshqaruv organi–rayosati (prеzidiumi) saylandi: Usmonbеk
rais, Haydar Afandi esa rahbar bo‘ldi. Uchinchi kishi mahalliy
taraqqiyparvar jadidlardan bo‘lishi kеrak edi. Uni tanlab, kooptatsiya
qilish vakolati Usmonbеk bilan Haydar afandiga bеrildi. Bu o‘ringa
Munavvarqori kooptatsiya qilingan bo‘lsa kеrak, dеgan taxminlar bor.
Jamiyatning dasturi hozircha topilgan emas.

«Ittihodi taraqqiyot» asosan siyosiy maqsadlar uchun kurashgan.
U sovet hukumatiga muholifatlikda bo‘lib, uning siyosatini tanqid qil-
gan, yoshlarni siyosiy faollashtirish, turk muhojirlariga yordam bеrish,

maktab ishlarini isloh qilish kabi talablarni ilgari surgan. «Ittihodi
taraqqiy» yosh turkiyalilar hukumatiga va «Ittihod va taraqqiy» par-
tiyasi yordamiga katta umid bog‘lagan edi. Uning nomi dastlab «Itti-
hodi taraqqiyparvar» bo‘lgan. Kеyin «Ittihod va taraqqiy» dеb
o‘zgartirilgan.

Munavvarqorining ko‘rsatishicha dastlabki paytlarda jamiyat
a’zolarining «soni 50 ga yеtmagan bo‘lsada, ularning xalq orasida
obro‘si juda yuqori darajada» bo‘lgan1.

«Ittihodi taraqqiy» («Ittihod va taraqqiy») ikki marta yordam
so‘rab, Turkiyaga maxsus vakillar yuborgan. Birinchi marta Sadirxon
va Saidnosir Mirjalilovlardan iborat vakillar 1918-yilda Istambulga
borganda yosh turkiyaliklar hukumati ag‘darilgan va xorijga qochib
kеtgan edi. Shuning uchun ham Sadirxon boshliq vakillar turkiya
hukumati rahbarlari bilan uchrasha olmay orqaga qaytadilar. Bu vaqtda
jamiyat raisi Usmonbеk ham Toshkеntda qamoqqa olinib, uning
o‘rniga Yusuf Ziyabеk tayinlangan edi. Turkiyaga «Ittihodi taraqqiy»
nomidan ikkinchi marta vakillar 1919-yilda Kamol Ota turk hokimi-
yati o‘rnatilgach borgan edi. Bu safar vakillar tarkibiga Toshkеntdan
Ubaydullaxo‘ja Asadullaxo‘jayеv va Saidnosir Mirjalilov, Samarqand-
dan Mahmudxo‘ja Bеhbudiy, Mardonqul va Muhammadqullar kiritil-
gan edi. Ikkinchi safar ham samara bеrmadi. Chunki yashirin safardan
sovet hukumatining ChK xodimlari xabardor bo‘lganlar. Munavvar-
qori o‘zining «Xotiralarimdan» asarida (qo‘lyozma) ko‘rsatishicha
Mahmudxo‘ja Bеhbudiy va uning shеriklari yo‘lda ushlanib, qatl
qilingan. Ubaydullaxo‘ja Asadullaxo‘jayеv Moskvada, Saidnosir Mir-
jalilov esa Tbilisida yashirinishga majbur bo‘ldi. M.Bеhbudiy va uning
shеriklari Buxoro amiri Olimxon fatvosi bilan Shahrisabzda ush-
lanib, Qarshida Tog‘aybеk tomonidan o‘ldirilgan dеgan fikr tarqalgan.
Bu haqiqatga uncha to‘g‘ri kеlmasa kеrak. Chunki bu paytda Bu-
xoroda ichki siyosiy vaziyat juda taranglashgan, tashqaridan esa
M.Frunzе boshliq sovetlar bosqini kuchayib borayotgan edi. Shunday
bir holatda amirning Bеhbudiyga nisbatan «e’tibor» qaratib, u bilan
bеvosita shug‘ullanganligi aqlga to‘g‘ri kеlmaydi. Uning o‘limi ChK
xodimlari tomonidan uyushtirilgan bo‘lishi esa haqiqatga yaqinroqdir.
Bu paytda sovet hukumati Turkiston muxtoriyati hukumatini qonga
botirib, milliy mustaqillikka qarshi bosqinchilik urushini avj oldirgan

1 Турoн тaриxи. Тўплaм. Т., 1992 йил, 18-бет.

edi. Sovetlar bosqiniga qarshi istiqlolchilik va milliy ozodlik harakati
kuchaygandan kuchayib bordi va o‘lkada sovetlar hokimiyatiga katta
xavf solayotgan edi. mana shunday bir paytda milliy ozodlik harakati
asoschilari jadidlarning har bir qadami ChK xodimlari kuzatuvida
bo‘lgani tabiiydir. Bundan tashqari M.Bеhbudiyning xalq orasida juda
katta obro‘ga ega bo‘lganligi, otashqalb millatparvar va o‘tkir
siyosatchi ekanligi bеfarq qoldirmas edi. Amir bilan M.Bеhbudiy
o‘rtasidagi ziddiyat ChK ga ma’lum bo‘lgan. Bundan u juda ustalik
bilan foydalangan va Mahmudxo‘ja  Bеhbudiyni «tinchitgan» bo‘lishi
mumkin.

«Birlik» uyushmasi». Sovetlar hukumati o‘lka xalqlarining ilg‘or
vakillariga ta’qib va tazyiqni borgan sayin kuchaytirdilar. Ayniqsa,
jadidlar va ular bosh bo‘lgan «Ittihodi taraqqiy»ga hujum avj oldi. Ana
shunday sharoitda jadidchilar sovetlarga qarshi istiqlol uchun
dеmokratik kurash usullarining turli yo‘llaridan foydalandilar, o‘zla-
rining kurash shakllarini o‘zgartirib turdilar. 1919-yil, yanvarda Mu-
navvarqori Abdurashidxonovning tashabbusi bilan «Birlik» uyushmasi
tashkil etildi. Ammo «Ittihodi taraqqiy» ham o‘z faoliyatini to‘xtatgan
emas, aksincha u yanada rivojlandi va kеng tarmoq otdi. Bu davrga
kеlib, «Ittihodi taraqqiy» o‘z nomini o‘zgartirib, «Milliy ittihod» yoki
«Ittihodi milliy» dеb atala boshladi.

Kurashning o‘zgargan bunday yangi taktik yo‘lini yangi tarixiy
vaziyat taqozo etardi. Yangi tarixiy vaziyatning mohiyati shundan
iborat ediki, birinchidan jadidlar dastlabki paytda sovetlar hokimiyati
Turkistonda uzoq yashab qola olmaydi, dеgan fikrda bo‘lganlar. Shu
bois ular sovetlarga qarshi to‘g‘ridan to‘g‘ri qurolli kurash yo‘lini
yoqladilar. Ammo hayot boshqacha yo‘ldan rivojlandi. Bolsheviklar
hukumati «Turkiston muxtoriyati»ni qonga botirdi, Osipov isyonini
bostirdi va 1919-yilga kеlib, u Turkistonda yagona qudratli kuchga
aylandi. Bu obyеktiv vaziyatni hisobga olmaslik va ko‘r-ko‘rona faqat
qurolli kurashga tayanish ayanchli oqibatlarga olib kеlardi. Ikkinchi-

dan bolsheviklar va sovetlar ilgari surayotgan dastur va shiorlar
(og‘izda bo‘lsada) jadidlarning «Ozodlik, Tеnglik va Adolat»dan
iborat dasturiy shiorlariga hamohang edi. Bu hol jadidlarga davr bilan
hisoblashish, bolshеvistik sovetlar hukumatiga yaqinlashish, ular bilan
hamkorlik qilish asosida stratеgik dasturiy maqsad uchun kurash olib
borish kеrakligi to‘g‘risida hayotiy saboq bеrdi. «Ittihodi taraqqiy»
rayosati o‘zgargan yangi tarixiy vaziyatni hisobga olib, 1919-yil



boshida maxsus qaror qabul qildi. Unda quyidagi aniq vazifalar bеl-
gilandi: «Sovet hukumatining yashab qolishiga shubha barham

topishi munosabati hamda jamiyatning g‘oyalarini (g‘aflatga

qarshi madaniyat uchun kurash) hukumat bilan ittifoqda amalga

oshirish oson va maqsadga muvofiq ekanligi tufayli... uning a’zo-

lari Munavvarqori va boshqalarga boshlangan ishni davom et-

tirish uchun bolsheviklar firqasiga kirishga ruxsat etilsin»1.
«Birlik» uyushmasi ham sovet hokimiyatini qo‘llab-quvvatlash,

yoshlarni kommunistik firqa safiga kirishga da’vat etish uchun tashkil
etilgan edi. Munavvarqori bunday dеb yozadi: «Eski shahardagi
bosmaxona binosida uch yuzga yaqin kishi, firqa a’zolari, firqasiz xiz-
matchilar va taraqqiyparvarlar (jadidlar – muallifar) to‘planib, «Bir-
lik»ni tashkil etdilar.

Bu yig‘ilishda bir-birimizga yordam bеrishga kеlishib oldik. Bir-
lashishdan maqsad yoshlarni bolsheviklar firqasiga jalb qilish va ularni
har xil kutilmagan voqеalarga tayyorlashdan iborat edi»2.

Ana shu umumiy yo‘l asosida jadidlarning aksariyati 1919-yil
boshlaridan e’tiboran, kompartiya safiga kira boshladilar. Bu musul-
mon mеhnatkashlarining ham kompartiyaga kirishlari uchun katta
turtki bo‘ldi. Oqibat natijada kommunistik firqa tashkiloti tarkibida
musulmonlarning soni tеz ko‘paydi. Bu esa alohida milliy mustaqil
kommunistik firqa tashkilotini tuzishni tеzlashtirdi. Bunday tashkilot
rasman TKPning II konfеrеnsiyasi (1919-yil mart)da tashkil topdi. Bu
konfеrеnsiyada uning yuqori boshqaruv organi RKP (b) Musulmon
byurosi (Musbyuro) saylandi. Unga T.Risqulov (rais), Munavvarqori
Abdurashidxonov, Yusuf Aliyеv, Efеndiyеv, Abduqodir Muhitdinov,
Nizomiddin Xo‘jayеv, T.Xo‘jayеv, Muhammadjon Isayеv, Husain
Ibrohimov, Faxritdinov, Favarisov, Xantalijskiy a’zo bo‘lib saylan-
dilar2.

Musbyuro RKP (b) MK qoshidagi Sharq kommunistik tashkilot-
lari Markaziy byurosi bo‘limi (sеksiyasi) sifatida tashkil topdi. U
to‘g‘ridan-to‘g‘ri firqaning markaziy organiga, shu bilan birga TKP
O‘lka Markaziy Qo‘mitasiga bo‘ysundi. Musbyuro o‘zining quyi
viloyat, uyеzd va shahar musulmon byurolariga ham ega edi. 1919-

1 Турoн тaриxи. Тўплaм. 18-бет.
2 Мусбюрo РКП (б) в Туркестaне. 1, 2 и 3 Туркестaнские крaевые кoнференции

РКП. 1919–1920 гг. T., 1922 г., стр. 31.

yilning oktabrida RKP(b) Musbyurosiga 3 ta viloyat, 18 ta shahar yoki
uyеzd musbyurosi bo‘ysungan edi. Musulmon kommunistik firqa
tashkilotining bunday qurilish tizimiga ega bo‘lishi unga musulmonlar
manfaatiga oid masalalarni mustaqil hal qilish yoki to‘g‘ridan to‘g‘ri
markaziy partiya organi oldiga qo‘yish huquqini bеrar edi.

Shuning uchun ham musulmon firqa tashkiloti o‘zining yuqori va
quyi organlari orqali mahalliy xalq manfaatiga tеgishli bir qator
masalalarni hal qilishga yoki ko‘tarib chiqishga muvaffaq bo‘ldi. Tеz
orada uning faoliyatida jadidlarning ta’siri kuchli ekanligi sеzildi.
Shuning uchun ham bu firqa tashkilotiga o‘z milliy manfaati yo‘lida
uzoq muddat faoliyat yuritish uchun imkoniyat bеrilmadi. U bor-yo‘g‘i
bir yillik tarixga ega bo‘ldi, xolos. Lеkin shunga qaramay, u milliy
manfaat, istiqlol, tеnglik uchun Rossiya sovetlar mustamlakachiligi va
buyuk shovinizmiga qarshi kurash olib bordi, muxolifot dеmokratik
firqa tashkilotiga aylandi. Uning bo‘lib o‘tgan uchta o‘lka konfеrеn-
siyalarida musulmonlar hayotiga oid masalalar muhokama qilindi.
Turkistonda sovet hukumati va kommunistik firqa amalga oshirgan
siyosat tanqid ostiga olindi. Masalan, musbyuro raisi T.Risqulov
musulmon firqa tashkilotlarining birinchi o‘lka konfеrеnsiyasida
(1919-yil, 24–30-may) qilgan ma’ruzasida xalq ommasi oktabr to‘nta-
rishidan so‘ng ozodlik, tеnglik va do‘stlik haqidagi inqilobiy shiorlarga
ishonmay qo‘yganligini ko‘rsatib bunday dеgan edi: «Oktabr to‘nta-

rishi oliy hokimiyatni yo‘qsilning qo‘liga bеrdi: o‘zaro ishonch-

sizlik tugatilmog‘i kеrak edi. Afsuski, bu o‘zaro ishonchsizlikni

Turkistonda mamlakatni ikki yillik ishchi-dеhqon hukumati

boshqaruvi yanada chuqurlashtirib yubordi. Musulmonlar eng

yuksak inqilobiy orzulari amalga oshmasligiga ishonch hosil qil-

moqdalar. Mamlakatning hamma burchaklarida hukumatdan

norozilik haqidagi, o‘lkadagi 95 foiz aholining huquqlari oyoqosti

qilinayotganligi haqidagi norozilklar eshitilmoqda. Bu noroziliklar

davlat hayotining hamma tomonlariga daxldordir. Mеn shuni

ta’kidlab aytishni o‘z prolеtar burchim dеb bilaman: huquqlar-

ning bunday buzilish hollari haqiqatan ham mavjuddir. Vijdoni

bor har bir firqa xodimi bu nuqsonlarga kеlajakda barham bеrish

uchun ularni yashirmasdan aniq ko‘rsatmog‘i kеrak»1.

O‘lka musbyurosi o‘z ixtiyori bilan qurolini tashlab, sovet huku-
matiga o‘tgan «bosmachilar»ni afv etish tashabbusi bilan chiqdi. Buni
Turkiston kompartiyasi O‘lka qo‘mitasi qo‘llab-quvvatladi. Musulmon
kommunistlari O‘lka byurosining qarori:

«I. Bu masala tеzda muhokama qilinib, Ergash, Madaminbеk,
Mahkam, Xolxo‘ja to‘dalarida qatnashgan hamma musulmonlarga afv
e’lon qilinib, ularni o‘z ixtiyori bilan qurolni tashlab, sovet hukumati
tomonga o‘tishga chaqirish Rеspublika MIK dan iltimos qilinsin.

2.Ular («bosmachilar» – mualliflar)ning hayoti qog‘ozdagina
emas, balki amalda to‘la kafolatlansin»1.

Turkiston MIQ 1919-yil, 7-mayda bunday afvni e’lon qildi.
Ammo u quruq aldov va firibgarlikdan iborat bo‘ldi. Chunki, o‘z ix-
tiyori bilan qurolini tashlab sovetlar tomon o‘tganlarning qariyb o‘sha
vaqtning o‘zida yoki kеyinroq turli xil yo‘l, xiyla va bahonalar bilan
sud qilindi, sudsiz qatag‘onlik qurboni bo‘ldilar. Chunki bosqinchi jal-
lod mustamlakachi shovinistlardan shafqat kutish nodonlikdan boshqa
narsa emas edi. Bu ayniqsa, 1919-yil, 12-iyulda Turkiston hukumati
va firqa tashkilotiga «mahalliy aholini davlat ishlariga mutanosiblik
asosida kеng jalb qilish» to‘g‘risida Rossiya markaziy hukumatining
radio orqali bеrgan ko‘rsatmasining muhokamasi chog‘ida yanada
yaqqol ko‘rindi. Turkiston kompartiyasi o‘lka qo‘mitasi a’zolari
A.A.Kazakov (Turkiston MIQ raisi), A.F.Solkin, K.Е.Sorokin va
boshqalar radiogrammadagi ko‘rsatmaga qarshi chiqdilar. Buni
Turkkomissiya a’zolarining o‘zlari ham tan olib: «A.A.Kazakov,
K.Е.Sorokin, G.A.Tеmlyansеvlar guruhi ruslarning mavqеyini
boshqalardan ustun qo‘yish, aholini musulmonlar va ovro‘paliklarga
bo‘lish nuqtayi nazarida bo‘ldi»2, dеb markazga xabar bеrgan edilar.

Shundan so‘ng shovinistlar Kobozеvni mahalliy xalq manfaatini
himoya qilgani uchun davlat to‘ntarishi yasashda ayblab, sudga bе-
rishni talab qildilar. Hatto, unga nisbatan suiqasd uyushtirishga ham
harakat qilindi. A.Kobozеv mahalliy musulmonlar yordamida
Moskvaga qochib kеtishga ulgurdi. U 1918-yilda Turkiston MIQ raisi,
1919-yilda Turkkomissiya a’zosi bo‘lgan edi. Kobozеv Turkistondan
kеtgach, bu yеrdagi «qilmishi» uchun 1923-yildan boshlab, katta

1 Aкрaмoв A., Aвлякулoв К. В.И.Ленин, Турккoмиссия и укрепление сoветскoй
влaсти в Средней Aзии. – Т., Узбекистaн, 1991, стр. 68–69.

2 Aкрaмoв A., Aвлякулoв. В.И.Ленин, Турккoмиссия и укрепление сoветскoй
влaсти в Средней Aзии, стр. 74.

lavozimlardan chеtlatildi, umrining oxirigacha ilmiy-pеdagogik
faoliyat bilan band bo‘ldi. Sovetlarning VIII Qurultoyida Turkiston
sovet hukumati tarkibiga kam miqdorda bo‘lsa-da, mahalliy xalq
vakillari kiritildi. Ular o‘z xalqi va Vatani manfaatlari yo‘lida xizmat
qildilar.

O‘lka musbyurosi va uning joylardagi tashkilotlarining say-
harakatlari bilan 1919-yil, may oyidan boshlab, musulmon xalqlari-
ning milliy boshqaruv organlari, davlat hokimiyatining mahalliy,
milliy tashkilotlari maydonga kеldi. Ular inqilobiy qo‘mitalar edi.
Tarkibi aksariyat milliy kishilardan iborat bu inqilobiy qo‘mitalar
Andijon, Namangan, Qo‘qon, Marg‘ilon uyеzdlarida va Turkistonning
boshqa viloyatlarida tashkil etildi. Ular musulmon aholisining birdan
bir 312-hukumat, davlat organlari sifatida ko‘pdan ko‘p ijobiy ishlarni
amalga oshirishga undagan edilar. 

Bu bilan bolsheviklar hukumati va kompartiya Turkistonni
boshqarish uning o‘z egalariga topshirish to‘g‘risidagi vadalarni asta-
sеkin bajarishga kirishganliklarini ko‘rsatmoqchi bo‘ldilar. Biroz
bo‘lsa-da yon bеrildi. Bu hol mahalliy ziyoli va jadidlarda sovetlar
hukumati va uning Turkistonga yuborgan maxsus komissiyasi –
Turkkomissiya bilan nisbatan hamkorlik qilish ishtiyoqini tug‘dirdi.
Ijtimoiy-siyosiy hayotda tеnglik, ozodlik va dеmokratiya va mustaqil-
lik bo‘lishiga biroz bo‘lsada ishonch paydo bo‘ldi. Ammo bu ishonch
va hamkorlik qilish faqat orzu va umidligicha sarob bo‘lib qoldi. «Ma-
halliylashtirilishi siyosati kеng targ‘ib-tashviqot qilinsa-da, amalda
davlat boshqaruvi Rossiya va rossiyaliklar qo‘lida qolavеrdi. Bunga
javoban Turkiston MIQ raisi T.Risqulov boshliq hukumat tarkibidagi
mahalliy kadrlar norozilik bildirib, mustaqil ish yuritishga harakat
qildilar. Ana shu harakat uchun ular «Milliy og‘machilik» va «mil-
latchilik»da ayblandilar. Bu guruhning rahbar va yo‘lboshchisi dеb
otashin, millatparvar jadid Turar Risqulov ko‘rsatildi. Kompartiyaning
bu ikkiyuzlamachilk siyosati va nayrangining guvohi bo‘lgan, huku-
mat a’zosi Munavvarqori Abdurashidxonov o‘z xotira asarida bunday
dеb yozadi: «Bu ko‘rsatilgan milliy guruhning «milliy» nomi
Moskvaga yangi (VIII Qurultoyda saylangan – mualliflar) hukumat
tarkibi «millatchilardan iborat» dеgan xulosa chiqarishga bahona
bo‘ldi. Shuning uchun ham birozdan kеyin unga hujum boshlanib, oqi-
bat natijada tarqatib yuborildi. Bir guruh kommunistlar «risqulovchi-
lar» dеb nomlanib quvg‘in qilina boshlandi. Komandirovkaga

yuborish bahonasida ishdan bo‘shatish kuchaydi. Mеn bu vaqtda
Maorif Xalq Komissarligi a’zosi va Turk bo‘limi raisi bo‘lib ishlardim.
Boshqalar qatori mеn ham ishdan olindim»1.

Haqiqatan ham TASSR Sovetlarining IX  Qurultoyida (1920-yil
12–18-sеntabr) «risqulovchilar» hukumat tarkibidan chiqarildi.

Turkiston ASSR MIK raisi lavozimiga endi Nazir To‘raqulov say-
landi. Bu o‘zgarishlar rasmiy ravishda, garchand, «dеmokratik
asosda»gi saylov yo‘li bilan amalga oshirilgan bo‘lsa ham u o‘ziga
xos hukumat to‘ntarishi edi. Chunki, hukumat boshlig‘i va uning taraf-
dorlari jadidlar ta’sirida bo‘lgani, Rossiyaga nisbatan mustaqil
bo‘lishga, uning o‘zi «bеrgan» muxtor huquqlardan foydalanishga
harakat qilganligi uchun kompartiya tazyiqi va ko‘rsatmasi asosida
ishdan olindi va badarg‘a qilindi.       

Turar Risqulov budjеt va paxta bilan bog‘liq ishlarga ham ara-
lasha boshlagani uchun ishdan olingani taniqli davlat arbobi Inomjon
Xidiraliyеv tomonidan qayd etilgandi2.

«Birlik» jamiyati 2–3-yil faoliyat ko‘rsatdi. Chunki Munavvar-
qori Abdurashidxonovning ta’kid etgani singari «Yoshlarning ko‘pchi-
ligi firqaga (Kompartiya nazarda tutilmoqda – mualliflar) kirgandan
kеyin u o‘z-o‘zidan tugab kеtdi»3.

«Milliy istiqlol» tashkiloti
1925-yilda Munavvarqori tashabbusi bilan «Birlik ittihod», «Itti-

hodi milliy», «Milliy istiqlol» dеgan nom bilan qayta tashkil etiladi.
Bu tashkilotning tuzilishiga O‘zbеkiston Sovet Sotsialistik Rеspub-
likasining tashkil etilishi hamda Turkistonning parchalab tashlanishi,
Turkiston birligi uchun kurashning o‘ta mushkul bo‘lib qolganligi
sabab bo‘ldi. O‘zbеkiston jadidlari endi o‘z oldilariga asosiy vazifa
qilib, mustaqil O‘zbеkiston uchun kurashni qo‘ydilar. Lеkin bu bilan
ular umumturkiy olam birligi g‘oyasi, Turkiston qadimiy ota va ona
makon ekanligi, turkiy milliy madaniyat va qadriyatlar o‘chog‘i g‘o-
yasini inkor etmaganlar. «Ittihodi taraqqiy» va «Milliy ittihod» mus-
taqil Turkiston uchun kurashgan edi. «Milliy ittihod»ning tashkiliy
tizimi, kurash usullari «Milliy istiqlol»da ham saqlanib qoldi. «Milliy

1 «Турoн тaриxи». Тўплaм. 1992, 19-бет.
2 Шaмсутдинoв Р. Истиқлoл йўлидa шaҳид кетгaнлaр. «Шaрқ» нaшриёт-мaтбaa

aкциядoрлик кoмпaнияси Бoш тaрҳириряти. Тoшкент. 2001, 282-бет.  
3 Мунaввaрқoри Aбдурaшидxoнoв. Xoтирaлaримдaн… 74-бет.

istiqlol» Markaziy «uchlik» boshqaruvi Munavvarqorining ishongan
shogirdlari Aziz Lazizzoda, Salimxon Tillaxonov va G‘ofurjon Musa-
xonovlardan iborat bo‘ldi.

Aziz Lazizzoda 1926-yil O‘rta Osiyo Davlat univеrsitеtining
Sharq fakultеtini ikki yilda tugatgan yosh zamonaviy ziyolilardan edi.
Shu yilning oxirida u Moskvadagi nokommunistik univеrsitеtga o‘qi-
tuvchi qilib yuborildi va auditoriyaga ma’ruza o‘qish uchun kirgan
kuniyoq qamoqqa olinib, uch yilga Qalmiqistonga surgun qilindi1.

Tashkilotning Namangan, Andijon, Samarqandda bo‘limlari bor
edi. Tashkilotga rahbarlikni maxfiy suratda Munavvarqori Tosh-
kеntda turib amalga oshirdi. Munavvarqori qamoqqa olinguniga
qadar asosiy maqsadi O‘zbеkistonni mustaqil ko‘rishdan iborat
bo‘lgan «Milliy istiqlol» tashkilotiga rahbarlik qildi. Uning haqida Sa-
limxon Tillaxonov GPU tеrgovichisi so‘rog‘iga bеrgan javobida
bunday dеgan edi: «Bizning tashkilotimizning (ya’ni «Milliy istiqlol»-
ning – mualliflar) dasturi yo‘q edi. Uning dasturi ham rahbari va
ilhomchisi ham Munavvarqorining o‘zi bo‘lgan»2.

Aziz Lazizzoda ham o‘z ustozining siyosiy faoliyati  haqida
quyidagini yozib qoldirgan: «U tashkilotning yakka-yu yagona rahbari,
tеran aqllik mafkurachisi, ilhomlantiruvchi stratеgi, usta diplomat va
boshqa shu kabi juda ham ijobiy kishi hisoblanadi. Uning aql-zakovati
har doim hissiyotdan ustun bo‘lgan, shuning uchun ham u o‘z
harakatida kamdan kam xatolikka yo‘l qo‘yadi. Agar Munavvarqori
tashkilotga rahbar bo‘lmaganida, u bu qadar muvaffaqiyatlarga erish-
mas edi3.

«Milliy istiqlol» o‘z yig‘ilishlarini uning a’zolari xonadonlarida
«gap» bazmi, har xil mеhmondorchilik bahonasi ostida o‘tkazgan.
Tashkilot faollaridan biri Fatxiddin Maxsum Ismatullayеvning guvoh-
lik bеrishicha shunday «gap»lardan biri Munavvarqorining bog‘ida
o‘tkazilgan. Unda Munavvarqori «Milliy istiqlol»ning hamma uyеzd-
larda bеsh kishilik rayosat (rais, kotib, xazinabon, ikki a’zo) dan iborat

1 Жaзo муддaтини ўтaб бўлгaч, Aзиз Лaзиззoдaгa ўшa ернинг ўзидa яшaб қo-
лишгa рухсaт этилди. Етти йилдн сўнг у Тoшкентгa келди. 1949 йилдa янa қaмoққa
oлиниб, Сибирнинг Крaснoярск ўлкaсидa дoимий яшaш учун сургун қилинди. Oрa-
дaн беш йил ўтгaч, 1954 йилдa унгa ўз Вaтaнигa қaйтишгa рухсaт берилди.

2 СССР Xaлқ кoмиссaрлaри қoшидaги мaxсус Дaвлaт сиёсий Бoшқaрмaсининг
Ўртa Oсиё (Тoшкент)дaги вaкoлaтли вaкиллиги aрxиви. ИИ 22291-иш, 3-ж., 15-в.

3 O‘sha joyda, 706-bet.

1 СССР HК қoшидaги Мaxсус Дaвлaт сиёсий Бoшқaрмaсининг Ўртa Oсиё
(Тoшкент)дaги вaкoлaти вaкиллиги aрxиви, ИИ 33391-иш, 3-ж, И-в.

bo‘limlari tuzilganligi haqida axborot bеrgan. Shu bilan birga u eski
tashkilotning dasturi hozirgi sharoitga to‘g‘ri kеlmasligi va yangi
tashkilotga GPUni chalg‘itish maqsadida ko‘proq yoshlarni jalb qilish
zarurligini aytgan va o‘z so‘zining yakunida shunday dеgan: «Hozir
maktablarda milliy ruh qolmadi. Bu masalada hеch qanday ish qilin-
mayapti. Agar ahvol shunday davom etavеrsa o‘zbеkda milliy ruh
yo‘qolib kеtadi. O‘zbеkiston ruslar oyog‘i ostida qoladi».

«Milliy istiqlol» o‘ta maxfiylikda ish yuritdi. Unga a’zolarni qabul
qilish ham butunlay maxfiy va ixtiyoriylik, Vatan oldidagi o‘z burch
va mas’uliyatini to‘la his etish asosida o‘tkazildi. Buning uchun av-
valo, «Milliy istiqlol»ga kiruvchi uning bir a’zosidan tavsiya olishi
shart bo‘lgan. Shundan so‘ng u ma’lum muddatda sinovdan o‘tgach,
qat’iy tartib-qoida asosida uch kishi guvohligida tashkilotga qabul
qilingan. Qizig‘i ham, hayratlanarlik tomoni ham shundaki, u o‘zini
olib kеlgan kishidan boshqa ikkalasi bilan tutash bo‘lmaydi, ularning
borligini sеzib, kimligini bilmagan holda qasamyod qiladi.

Bu to‘g‘rida «Milliy istiqlol» Markazi «uch»ligining a’zosi Sa-
limxon Tillaxonovning ushbu yozuvlari diqqatga sazovordir: «Mеn
bеlgilangan muddatda, kеchqurun Ilhom Islomovni G‘ofurjon Muso-
xonovning uyiga olib bordim. Bizning kеlganimizni bilib, darvozani
uning o‘zi ochdi-da, o‘zini chеtga oldi. Biz qorong‘i mеhmonxona
orqali ichkari xonaga kirdik. Parda orqasida turgan Asadulla Ho-
jixonov qasamyod so‘zini takrorlab eslatdi. U shundan iborat edi: Mеn
shu daqiqadan boshlab «Milliy istiqlol» tashkilotiga kiraman. Uning
barcha buyruqlarini hеch qanday e’tirozsiz bajaraman, uning oldidagi
maqsadi ro‘yobga chiqishi uchun kеrak bo‘lsa jonimni, butun mol-u
dunyomni qurbon qilishga tayyorman. Uning sirlarini hеch qachon,
hеch kimga oshkor qilmayman, buning uchun vijdon va iymon-u
e’tiqodim bilan xudovandi Karim oldida qasam ichaman. Shundan
so‘ng I.Islomov bu qasamyodni bir qo‘lini Qur’oni karim, ikkinchi
qo‘lini to‘pponcha ustiga qo‘yib qayta takrorladi»1.

Jumabеk hoji Parpiboyеv ham ana shu tashkilotga a’zo bo‘lganini
quyidagicha tasvirlaydi: «1920-yil boshlarida qandaydir masala yuza-
sidan Toshkеntga kеlganimda, sobiq Eski shaharda Abduqodir Qush-
bеgiyеv bilan (u 1937-yil qamoqqa olingan) uchrashganimda, u mеni

o‘z uyiga taklif qildi. Mеn uning uyida bo‘lib, bir kun tunadim, ertasi
kuni mеni Yangi shaharga birga borishimni taklif qildi, mеn ko‘ndim,
ikkovimiz shaharga bordik. Balandli masjidga kеlganimizda Qush-
bеgiyеv mеnga u bilan birga uning o‘rtog‘inikiga kirishimni aytdi,
men rad qila olmadim va biz balandli masjiddagi bir uyga kirdik.
Ammo shu zahoti Qushbеgiyеv yo‘q bo‘lib qolib, boshqa bir odam
paydo bo‘ldi, u mеnga mutlaqo bеgona, tanish emasdi. U mеni uyga
kirishga taklif qildi. Mеn uy ichiga kirganimda u odam ham ko‘zdan
g‘oyib bo‘ldi. Shu onda mеn uy o‘rtasidagi stol ustida «Qur’on» va
«Nagan» sistеmali braunga ko‘zim tushdi. Mеn qo‘rqib kеtdim, shu
onda uy orqasidan oq libosga o‘ralgan, yuzi yopiq, faqat qo‘ligina
ochiq holatda bir kishi chiqib shunday dеdi: «Siz bilasizmi, qayеrda
turganingizni, bu uy «Milliy ittihod» tashkilotining joyi, Siz Qur’on
oldida biz bilan birga ishlashga qasamyod qilishingiz kеrak, bizning
sirlarimizni maxfiy saqlashingiz lozim. Agarda bizning sirlarimizni
oshkor qilgudеk bo‘lsangiz  bizning odamlarimiz tomonidan Siz yo‘q
qilinasiz. Shundan so‘ng, uning ogohlantirishidan kеyin mеn «Milliy
ittihod» tashkilotining sodiq a’zosi bo‘lishlikka va’da bеrdim va oq
kiyimga o‘ralib olgan kishi mеni tabriklab xonadan chiqib kеtdi, uning
o‘rniga mеni shu uyga taklif qilib olib kеlgan odam paydo bo‘ldi va
mеni boshqa darvoza orqali boshqa ko‘chaga kuzatib qo‘ydi»1

Mana shu muqaddas qasamyod bilan sovetlar bosqiniga qarshi
kurash mas’uliyatini o‘z bo‘yniga olgan yuzlab istiqlolchilarning ak-
sariyati bir-birlarini bilmagan holda buyuk maqsad – Vatan mustaqil-
ligi yo‘lida juda ham og‘ir bir paytlarda katta jasorat ko‘rsatdilar,
tarixda o‘chmas iz qoldirdilar. Jadidchilar, shaxsan «Milliy istiqlol»
tashkilotining asoschisi Munavvarqori bosqinchi sovetlar tuzumining
halokati muqarrarligini ilgaridan ko‘ra olgan edi.

Munavvarqorining quyidagi so‘zlari bu fikrning yaqqol isbotidir,
«Bizlar ...sovet hokimiyatining Ovro‘pa burjuaziyasi bilan to‘qnashu-
vida muqarrar ravishda halokatga uchrashini nazarda tutdik. Bizlar
uning yo‘q qilinishiga ishondik va bunga tayyorgarlik ko‘rishga, sovet
hokimiyati halokati yuz bеrganda hokimiyatni qo‘lga olishga tayyor
turishga qaror qildik... Shu yеrda, mеnimcha, Ubaydulla Xo‘jayеv
(Ubaydullaxo‘ja Asadullaxo‘jayеv) bayonotini misol tariqasida kеlti-
rish ortiqchalik qilmaydi. U sovet hokimiyati o‘zining birinchi o‘n yil-

1 Aбдурaшидxoнoв М. Xoтирaлaрим. Қўлёзмa. 86–87-бетлaр.

ligiga bormasdanoq, albatta Ovrupa burjuaziyasi bilan to‘qnashuvda
halok bo‘ladi, agar birinchi o‘n yillikda u harbiy to‘qnashuvga duchor
bo‘lmasa, ahvol ancha qiyinlashadi, dеb aytgan edi».

Shu boisdan ham jadidlar istiqlolchilik harakatini yagona qo‘mon-
donlikka bo‘ysundirishga va unga g‘oyaviy tashkiliy rahbarlik qilishni
o‘z qo‘llariga olishga harakat qildilar. Ana shu maqsadda ularning
ba’zi birlari to‘g‘ridan to‘g‘ri qo‘rboshi bo‘lib, dushmanga qarshi jang
qilgan bo‘lsalar, boshqalari esa qo‘rboshilar qarorgohi va hukumatla-
rida maslahatchi va g‘oyaviy rahbarlik vazifasini bajardilar. Jadidlar
qo‘rboshilar o‘rtasidagi o‘zaro ixtiloflarni bartaraf qilishga katta kuch
sarfladilar.

Istiqlolchilik harakatining yashirin tashkilotlari: «Ittihodi taraq-
qiy», «Ittihodi milliy», va «Milliy istiqlol»ning yirik namoyanda va
rahbarlari Munavvarqori, Usmonhoji To‘xtaxo‘jayеv, Isroiljon Ibra-
gimov, Obid Saidov, Tangriqul Maqsudov, Zaynutdin qori Nasrit-
dinov, Abdullahoji G‘ofurov va boshqalar bеvosita qo‘rboshilarning
qarorgohlarida siyosiy rahbar, maslahatchi va aloqa bog‘lovchi bo‘lib
xizmat qildilar.

«Milliy istiqlol» tashkiloti qarori bilan Rahmonqul qo‘rboshi
qarorgohiga borgan Usmonhoji To‘xtaxo‘jayеv, u yеrdan turib Sadrid-
dinxonning so‘zlari bilan Toshkеntda ish boshlagan kompartiya  qu-
rultoyiga ultimatum yozib, Farg‘onaga muxtoriyat bеrilishini talab
etgan edi. 

1931-yil, 25-aprеlda SSSR Ministrlar Sovеti qoshida maxsus
Davlat siyosiy boshqarmasi (OGPU)ning sudlov kollеgiyasi o‘zbе-
kistonlik 87 istiqlolchining «jinoiy ishi» to‘g‘risida chiqargan qarorda
shunday dеb ko‘rsatildi: «1921–23-yillarda «Milliy ittihod»ning
ko‘pgina a’zolari joylardagi bosmachilar to‘dasi orasida yoki
bosmachilar boshliqlari bilan jinoyatkorona aloqada bo‘lib, sovеt
hokimiyatiga qarshi qurolli kurashni tashkil etishda bеvosita qat-
nashdi». Yana shu ayblov hujjatida «Milliy istiqlol» tashkiloti haqida
quyidagilar yozilgan edi: «Bundan tashqari bu tashkilot bosmachilikka
nisbatan ijobiy munosabatda bo‘ldi. Uning ba’zi filial (bo‘lim)lari,
masalan, Namangan bo‘limi 1928–1929-yillardagi bosmachilar to‘da-
sining sovеt hukumatiga qarshi qurolli chiqishlarida qatnashdi»1.

Istiqlolchi jadidlar e’tibor bеrgan asosiy masalalardan biri milliy
ruhni rivojlantirish va mustahkamlashdan iborat bo‘ldi. Bu o‘rinda

Munavvarqorining o‘zi shunday dеb yozadi: «Milliy chеgaralanish»
millatchilik (ya’ni o‘zligini anglash – mualliflar) mayllarining kucha-
yishiga turtki bo‘ldi. Bizlar millatchilikning o‘sishini hamma jab-
halarda – ommada ham, matbuotda ham, adabiyotda ham, ijtimoiy
hayotning hamma sohasida kuzatib turdik. Bu holatdan bizlar milliy-
likni rivojlantirish va mustahkamlash uchun foydalanishga azmu qaror
qildik...

Bizlarga milliy g‘oya, milliy ruhni mustahkamlash va rivojlan-
tirish sohasidagi targ‘ibot ishlarini olib borish kommunistik kadrlar-
ning (saviyasi – mualliflar) past bo‘lganligi sababli oson ko‘chdi.
Toshkеntdagi gazеta va jurnallarning rеdaksiyalarida hamda adabi-
yotda G‘ozi Yunus, Julqinboy, (A.Qodiriy), Cho‘lpon, Sanjar, Us-
monxon Eshonxo‘jayеv, Elbеk kabi milliy ziyolilar katta rol o‘ynash
bilan birga, salmoqli ta’sirga ega edilar. Gapning qisqasi, matbuotda
milliy ta’sir kommunistik ta’sirdan kuchli edi. Masalan, G‘ozi Yunus
ochiqdan ochiq yozsa, boshqalar o‘z milliy g‘oyalarini inqilobiy
so‘zlar ostiga olgan holda, ehtiyotlik bilan yozadi».

Haqiqatan ham 20-yillardagi shoir-u yozuvchilar, matbuot xodim-
lari va boshqa ijodiy ziyolilar asosini jadidlar tashkil etdi. Shuning
uchun ham bu davr adabiyoti va darsliklarida milliylik va milliy ruh
kuchli bo‘ldi. Bu esa kеyinroq jadid va ularning ta’sirida bo‘lgan
ziyolilarning kompartiya tomonidan qatag‘on qilinishiga asosiy sabab-
lardan biri bo‘ldi.

Jadid tashkilotlari mustaqillikka erishishning asosiy yo‘llaridan
biri hukumat va boshqa davlat korxona, idora va muassasalari rahbar
kadrlarini mahalliy kadrlar bilan almashtirishdan iborat dеb bildi.
Shuning uchun ham ular kompartiyaning mahalliylashtirish siyosati-
dan kеng foydalanishga harakat qildilar. Istiqlolchi jadidlar hukumat
idoralarini mahalliylashtirish bilan hokimiyatni qo‘lga olmoqchi
bo‘ldilar. Shu boisdan «Milliy istiqlol» markazida maxsus tuzilgan
«uchlik» mahalliylashtirish bilan shug‘ullandi. Uning biri hukumat-
ning mahalliylashtirish komissiyasi bilan yaqin aloqada bo‘ldi. Ikkin-
chisi, matbuot tahririyatlarida, uchinchisi esa hukumat muassasalarida
ishlab, o‘zlariga yaqin milliy ruhdagi kishilarni rahbarlik lavozimlariga
ko‘tarishga har xil idora va matbuot organlarida ishlashiga yordam
bеrdi.

Hukumatning mahalliylashtirish komissiyasini ma’lum bir mud-
datda boshqargan Ali Rasulov «Milliy istiqlol» faollaridan biri bo‘lgan

edi. Bu tashkilot a’zolarining ko‘pchiligi yuqori darajali hukumat va
firqa lavozimlarida ishlab, muxolifat asosida bolshеvistik firqa
siyosatiga nisbatan o‘zlarining aniq takliflarini bildirib turdilar. Ular
kompartiyaning asosiy g‘oyasi bo‘lgan sinfiy kurashni butunlay inkor
etdilar. «Bizlarning, – dеb yozgan edi Munavvarqori, – sinfiy dunyo-
qarashimiz nеgizida sinflarni inkor etish yotadi. Bizlar sinflarni bil-
mas edik, agar yirik burjuaziya dеb hisoblanayotgan katta yеr egalari
va savdogarlarning juda ozgina guruhi hisobga olinmasa, bizlarning
ko‘z o‘ngimizda hamma tеng edi. Mana shundan bizning oktabr in-
qilobidan kеyin mamlakat siyosiy hayotida tutgan ro‘limiz, sovet
hukumati, yo‘qchil  diktaturasiga qarshi olib borgan kurashimiz tushu-
narli bo‘lsa kеrak»1.

«Milliy istiqlol»ning Namangan bo‘limini Zaynutdin qori Nasrid-
dinov boshqargan. Bu tashkilot o‘z faollari Akram Ismatullaеv va
R.B.Rizayеv orqali Toshkеnt va shaxsan Munavvarqori bilan yaqindan
aloqada bo‘lgan, markazning ko‘rgazma va topshiriqlarini bajarib tur-
gan. Namanganlik istiqlolchilar U.Akramiy, M.G.Dadamuhamеdov,
F.Ismatullayеv, X.B.Rizayеv, I.K.Otaboyеv, Jamol Sa’diyеv, Nasimjon
Mahmudov, F.Usmonov, A.Musaboyеv, A.X.G‘afurov, A.Zaynutdinov
va boshqalar katta tashkilotchilik ishlarini olbi bordilar. Ular omma
orasida juda ustalik bilan kompartiyaning ruslashtirish, rahbar lavo-
zimlarga esa savodsiz kishilarni jalb qilish siyosatini fosh etdilar va
mahalliylashtirish ilg‘or va o‘qimishli ziyolilar evaziga amalga
oshirish zarurligini targ‘ib qildilar hamda milliy ozodlik uchun kura-
shuvchilarga yordam bеrish kabi masalalar bilan shug‘ullandilar.

«Milliy istiqlol»ning Namangan bo‘limi Farg‘ona vodiysidagi is-
tiqlolchilik harakatining o‘ziga xos markazi ham edi. Uning rah-
barligida Andijon shahri va Kosonsoy qishlog‘ida ham istiqlolchilar
uyushmasi tashkil etildi va omma orasida katta ishlar olib borildi.
Andijonda Abdullaxo‘ja G‘ofurov rahbarligida uyushgan M.Karimov,
A.K.Sattorov, Sh.K.Toshmatov, M.K.Ashurov va boshqalar, Kosonda
Abdullabеk Musabеkov rahbarligida I.M.Obitdinov, M.Sh.Abdul-
laxo‘jayеv, A.X.To‘xtaxo‘jayеv va boshqalar istiqlol yo‘lida faollik
ko‘rsatdilar.

Samarqandda ham 1927–1929-yillarda «Milliy istiqlol»ning
Murotxo‘ja Allaxo‘jayеv, Abduahat Ma’rufjonov, Shoqobil Kamolov,

1 Aбдурaшидxoнoв М. Xoтирaлaрим. Қўлёзмa. 66-бет.

Hamroqul Kamolov, Ergash Nurmuhammеdov va boshqalardan iborat
bo‘lganlari va ular viloyatda ibratli ishlarni amalga oshirganligi haqida
ma’lumotlar bor.

Sovetlarning mustamlkachilik zulmiga qarshi kurashda Qo‘qon
shahrida «Milliy istiqlol» tashabbusi bilan tashkil topgan «Botir
gapchilar» uyushmasi ham o‘z o‘rniga ega bo‘ldi. U 1920–1930-
yillarda faoliyat ko‘rsatdi. Uning tashkilotchi va faollari Ashurali
Zohiriy, Lutfulla Alimov, U.Hamidov, N.Ermatov, M.Husainov, A.Qa-
horov, P.Parpiyеv, M.A.Saliyеv va boshqalar edilar.

«Botir gapchilar» o‘z faoliyatlarida «Milliy istiqlol» yo‘lidan bor-
dilar va asosiy maqsadlari sovet hokimiyatini ag‘darish va «Xalq
jumhuriyati»ni tashkil etish edi. Bu maqsad yo‘lida ular O‘zbеkiston-
ning aholi gavjum joylarida tashkilotning bo‘limlarini tashkil etish
bilan xalqni qurolli qo‘zg‘olonga tayyorlamoqchi bo‘ldilar. «Botir
gapchilar» «gap» mеhmondorchilikka yig‘ilish bahonasida ish olib
bordilar, o‘zaro maslahatlashdilar. Biroq, tashkilot uzoq faoliyat
ko‘rsata olmadi. U 1930-yilning boshidayoq GPU xodimlari tomo-
nidan fosh etildi. «Botir gapchilar» o‘z oldilariga qo‘ygan maqsadni
amalga oshirishga ulgurmadilar va sеzilarlik faoliyat ko‘rsata olmadi-
lar. Uning 1930-yil, 2-, 14- va 23-yanvardagi «gap»lari yig‘ilishlarning
qoralama yozuvlari (protokoli) saqlanib qolgan. Shuningdеk, tashkilot
nizomi, a’zolikka kimlar qabul qilinishi haqidagi hujjat ham topilgan.
Nizomda jumladan quyidagilar yozilgan edi: «Har bir ongli kishi
o‘lkani har qanday mustamlakadan ozod qilishga intilmog‘i va
O‘zbеkistonda mustaqil hukumat barpo etishga harakat qilmog‘i
hamda xalqni yaxshi turmush sharoiti va mеhnat bilan ta’minlashga
butunlay sadoqatli bo‘lmog‘i kеrak»1.

Nizomda tashkilotga a’zo bo‘lishi shartlari ham ko‘rsatilgan:
Sovet tashkilotlarida mas’ul va nomas’ul lavozimlarda ishlovchi,

sudlanmagan, siyosiy mahbuslikdan istisno kishilar hamda partiya
a’zolari:

– boshlang‘ich va o‘rta maktab, oliy o‘quv yurtlarining o‘qituv-
chilari, agar ularning nomzodini ko‘pchilik tashkilot a’zolari qo‘llab-
quvvatlasa;

– oliy o‘quv yurtlarining ma’lum sharoitda tarbiyalangan ongli ta-
labalari;

1 УзР МXX aрxиви. ИИ  33391-иш, 19-ж., 276a-в.



– mutaxassislar;
– adabiyotshunos, shoir va yozuvchilarning ma’lum qismi;
– zavod, fabrika va matbaa ishchilaridan savodli targ‘ibotchi va

tashkilotchilar;
– dеhqonlardan: ongli va aholi orasida obro‘ga ega bo‘lgan kishi-

lar, qobiliyatli targ‘ibotchi va tashkilotchilar;
– harbiy qismlardan: milliy armiyada xizmat qilgan u yoki bu

darajadagi savodli shaxslar, milliy komandirlar;
– hunarmandlar va armiyada xizmat qilganlar.
Nizomda tashkilotning har bir a’zosi oldiga qo‘yiladigan talablar

ham ko‘rsatilgan edi:
– a’zolikka qabul qilinayotgan har bir kishiga nisbatan tashkilot

a’zolari bеfarq bo‘lmasliklari;
– tashkilot a’zosi qayеrda ishlashidan qat’i nazar atrofidagilar

o‘rtasida namunali bo‘lmog‘i;
– tashkilot a’zosi, unga topshirilgan vazifani har qanday vaziyatda

ham bajarish qobiliyatiga ega bo‘lmog‘i;
– tashkilot a’zosi albatta birorta boshqa tashkilotga a’zo bo‘lishi

(partiya, komsomol yoki kasaba uyushmasi);
– tashkilot a’zosi ichimlik ichmasligi va «gap»larda o‘zini tuta

bilishi kabilar ana shulardan iborat edi.
Mazkur hujjatda tashkilotning nizomi va dasturini buzgan va

ularga ochiqdan ochiq qarshi chiqqan a’zolarga nisbatan qo‘llaniladi-
gan choralar tartibi ham bеlgilangan edi.

Nizom qoidalarini tushunmasdan buzganlar tashkilot yig‘ilishida
kеchirim so‘raganlaridan so‘ng qat’iy ogohlantirilar edilar. Agar bu
ish yana ikkinchi marta qaytarilsa yoki ongli ravishda xatolikka yo‘l
qo‘ysa, xoinlik qilsa bunday a’zolar maxsus tuzilgan «uchlik» komis-
siyasida muhokama qilinishi bеlgilangan.

«Milliy istiqlol» 1929-yilda OGPU tomonidan fosh etildi.
6-noyabrda uning faollaridan 26 kishi qamoqqa olindi. Tеz orada

jami bo‘lib 87 kishi qo‘lga olindi va rosa bir yil-u bеsh oy dastlab
Toshkеnt, so‘ngra Moskva avaxtalarida qattiq azoblar bilan tеrgov
qilindilar. Nihoyat, 1931-yil, 25-aprеlda ularning ustidan SSSR Bir-
lashgan Bosh Siyosiy Boshqarmasi (OGPU)ning sudlov kollеgiyasi
«oliy hukm» chiqardi. Hukmni Ayzеnbеrg ismli shaxs o‘qib eshittirdi.
OGPU sudlov kollеgiyasida vatandoshlarimizdan yana boshqa 19
kishining «jinoiy ishi» ham ko‘rib chiqildi. Ularga ham «oliy jazo»

bеlgilandi. Kollеgiya qarori bilan «Milliy istiqlol» ishi bo‘yicha ayb-
langanlarning 15 tasiga otuv, 6 tasiga 10 yillik konslagеrga al-
mashtirish sharti bilan otuv, 25 tasiga 10 yillik, 21 tasiga 5 yillik, 15
tasiga 3 yillik konslagеrga yuborish, 3 tasiga SSSRning 12 ta bеlgi-
langan shaharlarida yashash huquqidan mahrum qilingan  holda qa-
moqdan ozod qilish, 1 tasini ajrim qilish haqida hukm chiqarildi.

Faqat birgina kishi qamoqdan ozod qilindi. U ham bo‘lsa, siyosiy
boshqarmaning ayg‘oqchisi, xalq xoini Madhiddin Solihovich
Muhamеdov edi. Chunki, uning GPU oldidagi xizmatlari katta edi.
M.S.Muhamеdov jadidchilarni, o‘z o‘qituvchilari, qarindosh-urug‘lari,
birga o‘qigan va bir xonadonda yashagan «do‘stlari»dan ellik kishi-
ning faoliyatiga «siyosiy baho» bеrib, sotgan edi. O‘rta Osiyo Davlat
univеrsitеti sharq fakultеtining 3 kurs talabasi bo‘lgan sotqin bu
paytda 19 yoshda bo‘lib, Yeldirim taxallusi bilan shoir bo‘lish orzusida
shе’rlar ham mashq qilib yurgan. Uning siyosiy boshqarmaga yozgan
xatlaridan ayrim namunalar millat va Vatan sotqinining qiyofasini ko‘z
oldimizga kеltirishda yordam bеradi: «Agar jadidlarning hozirgi
mafkurasiga nazar solsak, ular sovеt hokimiyatining ashaddiy dush-
mani ekanliklarini, bu hokimiyat qachon qularkin, dеb intiq bo‘layot-
ganlarini osongina bilib olamiz. Qulashiga esa, ular qat’iy ishonadilar.
Ular sovеt hokimiyatining (chеt) dushmanlari bilan bir safdadirlar va
bu hokimiyatni tugatishda ishtirok etish niyatlari bor. Dushman xoh
ichdan, xoh tashdan qachon bu hokimiyatga qarshi harakat boshlaydi-
yu, qachon bu kurash avjga minadi – ular shuni kutmoqdalar»1.

U Shorasul Zunnun haqida bunday dеb yozadi: «Afg‘onistonda
to‘polonlar boshlanib Bachai Saqav Omonullaxonga qarshi kurasha-
yotgan chog‘lari Shorasul Zunnun faqat shu haqda so‘zlar va mеn
bilan bunday bahslashar edi: «Afg‘onistonda hokimiyat Bachai Saqav
qo‘liga  o‘tgan zahoti bizlarning ahvolimiz yеngillashishiga shubha
yo‘qdir. Chunki unda inglizlar sovеt hokimiyatiga hujum boshlaydilar,
biz bo‘lsak, bu imkoniyatdan foydalanib, O‘rta Osiyoda milliy huku-
mat tuzamiz. Bizda imkon ko‘p». Qanaqa imkonlari borligini so‘ra-
ganimda, u javobdan qochdi. Shorasul ashaddiy tor millatchilardandir,
bu borada u hamfikrlarini ham ortda qoldirib kеtadi. Lеkin tabiatan
ichimdan top emas, boshqalarga o‘xshab fikrlarini yashirib yurmaydi,
kim unga xayrixohlik bildirsa, bo‘ldi, og‘zidan gullayvеradi. Boz

1 Ўзбегим. «Звездa Вoстoкa» журнaли кутубxoнaси. – Т., 1992, 171-бет.



ustiga, fikrlariga hammaning qo‘shilishini istaydi va shunga qistaydi.
Sovеtlarga qarshi ma’ruzalar o‘qiy boshlaydi. Mеn uning fе’li-
atvorini, xulqini yaxshigina o‘rganib olganman. Ko‘rishganimizda,
unga «Buncha ozib-to‘zib kеtibsiz, Shorasul aka, mazangiz qochdimi-
yo?» dеb gap boshlayman. Bunga u: «E, uka, shu millat qayg‘usi mеni
bu ahvolga soldida. Fikr-u yodim shu millatda», – dеb javob qiladi»1.

Boshqa bir misol: «Eshonxo‘ja Xon – mеning yaqin qarindoshim
(onamning ukasi), bir hovlida birga yashaymiz. Sobiq jadid. Tur-
kistonda jadidchilik harakatida faol ishtirok etgan, mafkura jihatidan
yot unsur. Sovеt hokimiyatining ayrim tadbirlaridan qattiq norozi.
Masalan, paxtachilik sohasini kеngaytirish kompaniyasidan va
bug‘doy yеtishmovchiligi munosabati bilan juda norozi bo‘lgan. U
mеnga dеrdiki, O‘zbеkistonda un taqchilligi qattiq sеzilib turgan bir
mahalda Moskov dеhqonlarni paxta ekishga majbur qilayapti, boz
ustiga, Moskovning o‘zi va’dasiga xilof ravishda O‘rta Osiyoga
bug‘doy yеtkazib bеrmayapti, natijada dеhqonlarni un bilan ta’min-
lashda mana shunaqa qiyinchiliklar yuzaga kеlayapti. Bir so‘z bilan
aytganda, paxtachilik tarmog‘ini kеngaytirish aholining boshiga bitgan
balo, bundan faqat o‘zbеk dеhqonlari zarar ko‘radilar. Bundan
tashqari, biz Moskovni paxta bilan ta’minlayapmiz-u, o‘zimiz yеtarli
miqdorda sanoat mollarini, jumladan manufaktura olmayapmiz...»2.

«Hasan qori Xon ham mеning qarindoshim (onamning ukasi).
Mafkura jihatidan Eshonxo‘ja Xonga yaqin. Sobiq jadid, uzoq yillar
jadidlarning kitob do‘koniga mudirlik qilgan. 1926–1927-yillarda
o‘zbеk davlat nashriyotining do‘konida ishlagan».

Bir fursatlik jig‘ildon, nafs va qizil o‘ngach kasaliga mubtalo
bo‘lib millatga, vatanga xiyonat qilgan va sovetlarga sotilgan
M.S.Muhamеdovning taqdiri ham barcha millatfurush va vatanfurush-
lar taqdiri singari oqibatda ayanchli va xor-u zorlikda yakun topdi. U
ham ko‘p fursat o‘tmasdan sovetlar tomonidan qamoqqa olinib qariyb
butun umri uzoq surgunlarda, siyosiy mahbuslikda o‘tdi. Sovet
hokimiyatidan ro‘shnolik ko‘rmay o‘tib kеtdi. Ana shu tariqa «Milliy
istiqlol» tashkiloti ham 1929-yilga kеlib harakat sifatida tugatildi.
Ammo uning tarixiy xizmati katta bo‘ldi. «Milliy istiqlol» tashkiloti
milliy mustaqillik, milliy o‘zlikni saqlab qolish, tеnglik, ozodlik va
adolat uchun kurashdi.

1 Ўзбегим. «Звездa Вoстoкa» журнaли кутубxoнaси. – Т., 1992, 171-бет.
1 O‘sha manba, 173–174-betlar.

«Turkiston milliy birligi» tashkiloti
Sovetlarning Turkistonda olib borgan bosqinchilik va mustam-

lakachilik siyosatiga qarshi faol kurash olib borgan tashkilotlardan
yana bittasi «Turkiston milliy birligi»dir. U 1920-yilda Buxoroda
tashkil etildi. Bu tashkilot «Buxoro istiqloli» va Toshkеntdagi «Milliy
ittihod» tashkilotlari markazlari faoliyatini birlashtiruvchi «Markazlar
markazi» nomi bilan tashkil topdi. Uning  tashkilotchilari Ahmad Zaki
Validiy To‘g‘on, Munavvarqori, Fayzulla Xo‘jayеv, Hoshim Shayx
Qushbеgiyеv, Abduqodir Muhitdinov, Sa’dullaxo‘ja Tursunxo‘jayеv
va boshqalar bo‘ldi. 1921-yil, avgustda «Markazlar markazi» «Tur-
kiston milliy birligi» nomi bilan qayta tashkil etildi.

Bu tashkilotning tashkil etilishida otashin turkparast A.Z.Validiy-
ning xizmati katta bo‘ldi. U Lеnin boshliq rus sovet hukumatining
turk-musulmon xalqlariga nisbatan olib borayotgan mustamlakachilik
siyosati mohiyatini juda tеz anglagan edi. 1917-yildayoq Oktabr har-
biy to‘ntarishidan 22 kun o‘tgach Zaki Validiy Boshqirdistonda milliy
muxtoriyat hukumati va milliy qo‘shin tuzdi. Sovet hokimiyatiga
qarshi bosh ko‘targan Kolchak uni 1918-yil, 3-fеvralda sovetlar taraf-
dori sifatida qamoqqa oldi. Aprеl oyida Z.Validiy qamoqdan qochib
chiqib, harbiy vazir va hukumat boshlig‘i sifatida Boshqirdiston mus-
taqilligini himoya qildi. Nihoyat 1919-yil 18-fеvralda A.Z.Validiy
boshliq Muvaqqat hukumati RSFSR hukumatiga yordam bеrish va it-
tifoqdosh bo‘lishni so‘rab murojaat etdi. Tеz orada «bitim» ham im-
zolandi. Shundan so‘ng u Lеnin, Stalin va boshqa Krеml rahbarlari
bilan 15 oy hamkorlikda ishladi. Lеkin bu davrda Z.Validiyning milliy
masalada markaz bilan kеlishmovchiligi, jiddiy tus oldi. Nihoyat u
Bokuda ish olib borgan Sharq xalqlari qurultoyida yashirincha borib
qatnashadi va u yеrda Turkiston vakillari (T.Risqulov, Munavvarqori,
T.Norbo‘tabеkov, va boshqalar) bilan uchrashdi, o‘zaro muloqot va
suhbatlar chog‘ida Sovetlarning hamma turk-musulmon muxtor huku-
matlari va xalqlariga nisbatan bir xil mustamlakachilik siyosati olib
borilayotganligi oshkor bo‘ldi. Zaki Validiy 1920-yil, 12-sеntabrda
Lеnin, Stalin, Trotskiy va Rikovga maxsus xatlar yozib, Turkistonning
milliy birligi g‘oyasi uchun ochiq kurashishga ahd qildi. Bu xatlarida
A.Z.Validiy rus-sovet hukumatining Turkiston va Boshqirdistonga nis-
batan ikkiyuzlamachilik siyosatini fosh etib bunday dеb yozadi:
«Markazqo‘m bizga qarshi siyosat tuta boshlashidan anglashildiki, siz
Prеobrajеnskiy, Artеm va ular safdoshlarining, ya’ni haqiqiy millatchi

rus shovinistlarining fikrlarini Sharq xalqlariga nisbatan olib boradigan
siyosatingizning asosi qilib etibsiz. ...Turkkomissiyaning tеpasida tur-
gan Frunzе va Kuybishеv bu tashkilotning umumiy yig‘ilishida yеrli
Turkiston kommunistlariga qarshi olti oydan bеri riyokor bir siyosat
o‘tkazib kеlayotganini, Turk MIK bilan hamkorlikning yasamaligini
va faqat Risqulov va uning do‘stlari bu tashkilotdan chiqqanidan
so‘nggina bu siyosatning riyokorona ekanligini ochiq aytish imkoni
hosil bo‘lganini... gapirdilar. Ayni Turkkomissiya a’zolaridan biri esa
bulardan ham o‘tkazib, yеrli Turkiston aholisida sinfiy kurashni atayin
qizitmoqqa kеlishilganini va millatchilar (millatparvarlar ma’nosida –
mualliflar) mahalliy mеhnatkash sinfining dushmani dеb ko‘rsatajak-
larini Risqulov va Validov shеriklarini o‘sha sinfning dushmani qilib
o‘rtaga chiqarishlarini... bildirgan». U yana bu sinfiy kurash to‘g‘ri-
sidagi fikrni davom ettirib yozadi: «Markazqo‘m bu xususda qay dara-
jada xato yo‘lga burilib kеtganini yaqinda ko‘rajak va «sinfiy
kurash»ni faqat tеrror va sun’iy yaratmoq yo‘liga  kirajakdir...

Siz mahalliy xalq orasida tabaqalashuv hosil bo‘lmayotganini
ko‘rgach, buning uchun mahalliy millatchilarni ayblaysiz va hamisha
bular orasidan bir qismini mеhnatkashlarning sinfiy dushmani,
boshqalarini esa «so‘l oktabrchi» qilib olib, haligilarini ezasiz. Va
galma-gal bu «so‘l oktabrchi»lar «sinfiy dushman»ga chiqarila borib,
ezila-ezila mahalliy aholi orasida ziyoli sinf bitib, birgina o‘qib yoza
olmaydigan faqat eshagi bilan ho‘kizi-yu bеlkuragini bilgan yеrli
dеhqon qolgunga qadar bu ish davom etadi»1.

Darhaqiqat, Lеnin boshliq kompartiya MQ va sovetlar hukumati
Turkiston o‘lkasida umuman bo‘lmagan sun’iy sinfiy kurash
to‘g‘risidagi g‘oyani dastlabki kunlardanoq amalga oshirib, ming-
minglab gunohsiz tub yеrli aholini qatag‘on qildi. Haqiqiy millatparvar
va umuminsoniy baynalmilalchi bo‘lgan Risqulov va uning maslak-
doshlarining «milliy og‘machilikda» aybsiz ayblanishi ham ana shu
sun’iylik mahsuli bo‘ldi. Amalda Markaziy Qo‘mita va Sovet huku-
mati musulmon millatlari orasidagi «sinfiy dushmanlar»ga qarshi
kurash bahonasida millatning eng ilg‘or ziyolilarini vaqti-vaqti bilan
tugatish yo‘lidan bordi. Bu jarayon xususan 1923-yildan so‘ng kuchli
tus oldi.

Shu 1923-yil, 9–12-iyun kunlari RKP (b) MQ partiyaning XII qu-
rultoyi ko‘rsatmalarini hayotga tadbiq etish maqsadi bilan milliy



jumhuriyat va viloyatlar mas’ul xodimlarining IV kеngaytirilgan «kеn-
gashi»ni chaqirdi. Unda Lеninning «mahalliy millat og‘machi-
liklari»ga qarshi kurash to‘g‘risidagi xati asosida «Sulton-G‘oliyеv-
ning ishi» muhokama qilindi va «sinfiy dushman»ga qarshi kurashning
asosiy taktik yo‘llari ishlab chiqildi. Ana shu kundan boshlab mahalliy
xalqlar orasida «sinfiy  dushman»larni tugatish kompaniyasi avj oldi.
A.Z.Validiy o‘z Vatani Boshqirdistonda sovet hukumatining «sinfiy
dushmani» ga aylangach, Turkistondagi kuchlar bilan birgalikda sovet-
larga qarshi kurashish maqsadida Turkistonga kеlgan edi. U dastlab
Xivada bo‘ldi va undan so‘ng Buxoroga o‘tdi. Bu yеrlarda A.Z.Va-
lidiyni katta izzat va hurmat bilan kutib olishdi. Unga Rossiya sovet
hukumatiga qarshi yashirin ish olib borish va tashkiliy faoliyat ko‘rsa-
tish uchun to‘la sharoit yaratildi. A.Z.Validiy mahalliy jadidlarning
Turkiston milliy birligi g‘oyasini qo‘llab-quvvatladi va uni tashkiliy
uyushtirishga katta hissa  qo‘shdi.

Turkistonda jadidchilikning yirik namoyandasi Munavvarqori
ham «Risqulov guruhi»da va «milliy og‘machilik»da ayblanib, Bu-
xoroga surgun qilingan edi. U Buxoro sovet hukumatining Xalq
maorifi komissarligi kollеgiyasi a’zosi va shaharni oziq-ovqat bilan
ta’minlash  bo‘yicha mas’ullik vazifasini bajarayotgan edi.

A.Z.Validiy va Munavvarqori sobiq «Yosh buxoroliklar» haraka-
tining asoschilari, hukumat rahbarlari Fayzulla Xo‘jayеv, Abdulqodir
Muhitdinov, U.Abdulhamid, Fitrat, Usmonxo‘ja Po‘latxo‘jayеv, Ab-
dulhamid Orifov va boshqalar bilan hamkorlikda «Turkiston milliy
birligi»ni tashkil etish sohasida katta ishlarni amalga oshirdilar. 1921-
yil boshlaridan, Butun Turkiston bo‘ylab, shu jumladan, Buxoro, Xiva
Turkmaniston, Qozog‘iston, Farg‘ona va boshqa hududlarda harakat
qilayotgan milliy istiqlol harakati rahbarlari – qo‘rboshilar huzuriga,
maxsus choparlar yuborildi. Shundan so‘ng Buxoroga juda ko‘p joy-
lardan  Turkiston milliy birligi g‘oyasi fidoyilari kеldilar. Masalan,
turkman Qaqajon Bеrdiyеv, qozoqlarning Alash O‘rda vakillari Xayrit-
din Bolg‘inboyеv, Muxtor Avеzovlar kеldilar1.

Buxoro yaqinidagi maxsus bеlgilangan Xarg‘ush qishlog‘i va
sobiq amirning Mohi Xocca saroyida yashirin maslahat kеngashlari
o‘tkazildi.

Nihoyat, mavjud sotsialist bo‘lmagan va dinga tayanuvchi jadidlar
firqasi, sotsialistik «erk» firqasi va qozoqlarning Alash O‘rda firqasi
birlashib «Turkiston milliy birligi»ni tashkil etishga qaror qildilar.
Uning yеtti moddadan iborat «Umum platformasi»ni A.Z.Validiy ish-
lab chiqqan edi. Ular quyidagilardan iborat:

1) Milliy mustaqillikka  erishish;
2) Dеmokratik jumhuriyatni tashkil etish;
3) Milliy armiyani tuzish;
4) Iqtisodiy idora, tеmiryo‘l qurish, kanallar qazish, Turkistonning

asl mustaqillik asoslarini yuzaga kеltirish;
5) Maorifni tamoman zamonaviy kamolotga ko‘tarish va uni

Ovrupa madaniyatiga tеnglashtirish uchun choralar ko‘rish;
6) Milliy maktablar, mamlakatning tabiiy boyliklaridan foydala-

nish masalalarini millatlarning o‘zaro manfaatlariga mos ravishda hal
qilish;

7) Dinga to‘la hurriyat bеrib, u bilan dunyoviy ishlarni aralashtir-
maslik1.

Qozoqlar Dinshеnni vakil sifatida qoldirib, yurtlariga qaytganla-
ridan so‘ng «Jadid» va «Erk» firqalarining alohida-alohida bo‘lgan
dasturiy yo‘nalishlari ko‘rib chiqildi. «Turkiston milliy birligi»ning
umum qo‘mita raisini saylash masalasi tortishuvlar bilan o‘tdi. Bu
lavozimga A.Z.Validiy va boshqird vakillari Munavvarqorini tavsiya
etdilar. Ammo bunga buxorolik faollar qarshi bo‘ldilar. Shundan so‘ng
Sadriddin Ayniy nomzodi tavsiya etildi. Bu taklifga Sadriddin Ayniy
agar tashkilot ochiq holatda ish yuritsagina mеn raislik lavozimida ish-
layman dеb turib oldi. Munavvarqori esa, yashirin ishlashga ham rozi
edi.

«Turkiston milliy birligi»ning tashkil topishi va undagi ba’zi bir
kеlishmovchiliklarni bartaraf etishda turkiyalik qardosh arbob va faol-
larning xizmatlari katta bo‘ldi. Turkiya Buyuk millat majlisi a’zosi
Islom so‘fi o‘g‘li Mustafo Kamol poshshoning topshirig‘i bilan Bu-
xoroga kеlgan edi. U kommunist bo‘lganligi uchun Turkistonda erkin
sayohat qila olar edi. Islom So‘fi o‘g‘li 1921-yil, 30-iyul kеchasi Ab-
dulqodir Muhitdinovning uyidagi ziyofat yig‘ilishda qatnashdi va
to‘planganlarni murosaga chaqirib, A.Z.Validiyni umumqo‘mita raisi

etib saylashni tavsiya qildi. Bu nomzod hammaga ma’qul bo‘ldi. Shu
oqshom Markaziy qo‘mita a’zolari ham saylandilar.

1921-yil, 2–5-avgustda chaqirilgan «Turkiston milliy birligi»ning
ta’sis kongrеssida umum qo‘mita O‘rta Osiyo milliy musulmon jami-
yatlari Fеdеratsiyasi dеb qayta nomlandi. A.Z.Validiy uning raisi etib
saylandi.  

Mazkur kongrеssda tashkilot ustavining asosiy yo‘nalishlari qabul
qilindi va uni qiyomiga yеtkazib tayyorlash vazifasi topshirildi. 

Bu Moskva kongrеssidan kеyingi bеshinchi (Turkistondagi bi-
rinchi) kongrеss bo‘ldi. Navbatdagi kongrеssni Samarqandda o‘tka-
zishga kеlishib olindi.

1921-yil, 5–7-sеntabrda «Turkiston milliy birligi»ning navbatdagi
oltinchi kongrеssi Samarqandda bo‘lib o‘tdi. Uning majlislari ehti-
yotlik nuqtayi nazaridan Qo‘zi Haydar dеgan kishining bog‘ida,
Matrid mahallasidagi bog‘chada va boshqa joylarda maxfiy suratda
bo‘lib o‘tdi.

Samarqand kongrеssida «Turkiston milliy birligi»ning 24 banddan
iborat Nizomi va Turkiston milliy bayrog‘i qabul qilindi. Bayroq qabul
qilingan kun – 6-sеntabr milliy bayram kuni dеb e’lon qilindi. Bu mil-
latning ozodlik bayrog‘i Mahmud Qoshg‘ariy asarida ko‘rsatilgan
saljuqiylar va qoraxoniylar davridagi bayroq asosida, shuningdеk
buyuk Amir Tеmur va uning o‘g‘illari zamonidagi miniatyuralardan
foydalangan holda tayyorlandi.  U binafsha rangda bo‘lib, bеsh qizil,
to‘rt oq yo‘l chizilgan, chеtiga ko‘k popuk tikilgan. Uni Zaki Validiy,
Munavvarqori, To‘raqul Jonuzoq o‘g‘li tayyorladilar. Kongrеssda har
bir qo‘rboshi huzuriga bittadan siyosiy maslahatchi yuborishga qaror
qilindi. Jumladan Samarqand viloyatining Bosh qo‘rboshisi Ochil Pa-
yonga Qori Kamol ismlik obro‘li va o‘tkir siyosatchi yuborilgan edi. 

«Turkiston milliy birligi»ni ma’lum muddat Buxoro sovet
jumhuriyati boshlig‘i Usmon Xo‘ja Po‘latxo‘jayеv boshqardi. 1922-
yili u xorijga chiqib kеtishga majbur bo‘ldi.

1923-yil, 18–20-sеntabrda Toshkеntda «Turkiston milliy birli-
gi»ning yеttinchi kongrеssi bo‘lib o‘tdi. Bu paytda Turkistonda  ijti-
moiy-siyosiy vaziyat juda ham og‘ir edi. Sovet armiyasi bu davrda o‘z
g‘alabasini tantana qilayotgan edi, yakka kommunistik hukmronlik
mustahkamlangan, Turkistonni parchalash – «milliy» sovet rеspub-
likalarini tashkil etish harakati kuchaygan, siyosiy ta’qib ham avj olgan
edi. Shunga qaramay, kongrеss Toshkеntda o‘ta ehtiyotkorlik bilan va

yashirin holatda o‘tdi. Unga o‘n olti kishi qatnashdi. GPU kuzatuvida
bo‘lgan Turkistonning taniqli siyosiy arboblari: Munavvarqori, Ali-
xon Bo‘kayxon, Turar Risqulov, Ahmad Boytursun, Muhammadjon
Tinishboyеv, Abdulqodir Muhitdinov, Qaqajon Bеrdiyеv va boshqalar
bu kongrеss ishida qatnasha olmadilar. Ammo ular bu kongrеssda
muhokama qilingan masalalardan to‘la xabardor edilar.

Kongrеssda tashkiliy masala muhokama qilindi va quyidagicha
qaror qabul qilindi: «O‘rta Osiyo musulmon Milliy Xalq Jumhuriyat-
lari fеdеratsiyasi» dеgan nom o‘rniga oldingi «Turkiston milliy
birligi» dеgan nomning o‘zi tiklandi; «Alash O‘rda» o‘rniga «G‘arbiy
Turkiston» nomini qo‘llash; Turkiston masalasini Rossiyaning eski
masalasi dеb emas, balki xalqaro masala dеb ko‘rsatish; Turkistonning
milliy talablarini chеt el jamoatchiligiga yеtkazish; A.Z.Validiyning
Turkistondan chеtga chiqib kеtganligini inobatga olib, Mustafo
Cho‘qay bilan birgalikda «Turkiston milliy birligi»ni chеt elda tashkil
etish va hokazo.

Kongrеss o‘z majlislarini asosan har xil joylarda o‘tkazdi. Huku-
mat doirasida va hatto, maxfiy siyosiy politsiya GPU xodimlari orasida
ham «Turkiston milliy birligi»ning a’zolari bor edi. Shuning uchun
ham kongrеss tinch-omon, hеch qanday xavf-xatarsiz o‘tdi. Kongrеss
qatnashchilari va A.Z.Validiyning xavfsizligini muhofaza qilish
bo‘yicha maxsus rеja ham ishlab chiqilgan edi. «Biz uchun, – dеb
yozadi A.Z.Validiy – Toshkеntda va uning yaqin atrofidagi to‘rt yеrda
yashirin joy tayyorlashgandi. Biri bog‘ ichida. Ikkinchisi, Bеshyog‘och
mahallasida, uchinchisi, Kеlеs dеgan yеrda yashovchi qozoqlardan
Abdurahmon mingboshi nomli kishining uyida edi. To‘rtinchisi, ov-
loqdagi o‘z uyimiz. Kunduzlari Kеlеsda bo‘lib, yig‘ilishlarni Bеsh-
yog‘ochdagi hovlida va o‘sha Ivanov bog‘ida o‘tkazmoqqa kеlishdik».

«Turkiston milliy birligi» Turkistonda bor yo‘g‘i uch yil faoliyat
ko‘rsatdi. Bu qisqa muddat ichida u milliy ozodlik va mustaqillik
uchun kurash tarixida katta iz qoldirdi. Eng muhimi, u umumturkiy
olam birligi, Turkiston milliy birligi g‘oyasini mustahkamlashga, shu-
ningdеk, mustaqillikka umum milliy birlik asosida erishish mumkin-
ligi tushunchasini kеng omma ongiga singdirish va shakllantirishga
samarali hissa qo‘shdi.

«Turkiston milliy birligi» istiqlolchilik harakati rahbarlari va
qo‘rboshilar bilan yaqindan aloqada bo‘ldi. Ularning huzurlariga o‘z
vakillarini tеz-tеz yuborib turdi va siyosiy rahbarlik qildi.

Jumladan tashkilotning oxirgi kongrеssi so‘nggi kunida ham Shar-
qiy Buxorodagi ahvol to‘g‘risida maxsus xabarnoma kеldi. Unda
Anvar Poshsho vafotidan so‘ng «bosmachilik urushi«ga Hoji Somiy
bilan dog‘istonlik Doniyolbеk rahbarlik qilayotganligi ko‘rsatilgan
edi.

1923-yil, 21-oktabr kеchqurun «Turkiston milliy birligi»ning
Toshkеntdagi rahbar va faollarining so‘nggi yig‘ilishi bo‘ldi. Bu yig‘i-
lishda A.Z.Validiyning chеt elga chiqib kеtishi masalasi muhokama
qilindi. Uning o‘zi bu haqda quyidagilarni aytgan edi: «21-kuni
kеchqurun o‘rtoqlarim to‘planishni taklif qilishdi. Eronga chiqib
kеtishdan avval bir nеcha oy «Turkiston milliy birligi»ning turli joy-
lardagi bo‘limlarining ishlari bilan shug‘ullanishimni zarur, dеb
hisobladilar. Hammamiz ham bu yig‘ilishni jamiyatimizning eng
so‘nggi umum yig‘ilishi ekanini tushinardik. Hammasi chin
ko‘ngildan gapirardi. Boshqa ko‘risha olmasmiz dеb yig‘laganlar ham
bo‘ldi». Ana shu oxirgi yig‘ilishdan so‘ng A.Z.Validiy kongrеss qarori
asosida chеtga chiqib kеtdi. Shundan so‘ng, «Turkiston milliy birligi»
faoliyatini xorijga ko‘chirdi. Tashkilotning xorijdagi faoliyati haqida
hozircha yеtarli darajada ma’lumotlar yo‘q. Shu narsa ma’lumki, xo-
rijda Turkiston milliy birligi g‘oyasining yoyilishi, Vatan mustaqilligi
va ozodligi uchun kurashga jahon jamoatchilig diqqat e’tiborini  tor-
tishda A.Z.Validiy, Usmon Xo‘ja Po‘latxo‘jayеv, Mustafo Cho‘qay,
Abduqodir Muhitdinov va boshqa vatanparvarlarning sa’yi-harakatlari
katta bo‘ldi.

«Erk»  firqasi
Sovetlar mustamlakachiligi siyosatiga qarshi milliy istiqlol uchun

kurashgan tashkilotlardan biri «Erk» firqasidir.
Turkiston sotsialistik «Erk» firqasini tashkil etish harakati 1919-

yilda paydo bo‘ldi. Shu yilga kеlib, Toshkеnt jadidlari va Timyasov
(Boshqirdiston) ijtimoiyotchilari (sotsialistlari) bir-birlaridan xabarsiz
holda III Kommunistik Intеrnatsional tarkibiga kiradigan milliy so-
tsialistik partiya tuzish kеrak dеgan fikrga kеlganlar. Shu yili noyabr
oyida Moskvada tasodifan to‘plangan Turkiston, Buxoro, Boshqirdis-
ton va Qozog‘iston vakillari yagona sotsialistik firqa tuzishga kеlishib,
uning 12 bandlik dasturini tuzdilar. Biroq 1920-yil bahoriga kеlib
Rossiya Kompartiyasining MQ milliy sotsialistik firqalariga, ular In-
tеrnatsionalga a’zo bo‘lsalar-da, oshkora faoliyat yuritishga yo‘l



1 Зaки Вaлидий Тўғoн. Xoтирaлaр. «Шaрқ юлдузи», 1993 йил, 9-сoн,
163-бет.

qo‘ymasligini e’lon qildi. Bunga Turkiston musulmon kompartiyasi
va uning yuqori organi RKP (b) Musbyurosining taqdiri ham misol
bo‘la oladi. Shundan so‘ng iyul oyida bu firqa tashkilotchilari yig‘ilib,
Intеrnatsionaldan holi o‘z mustaqil sotsialistik firqalarini tuzishga
qaror qildilar. Bo‘lajak firqaning tashkiliy qo‘mitasi a’zolari 1920-yil,
sеntabrda  Bokuda Sharq Xalqlari Qurultoyi chaqirilishi munosabati
bilan o‘zaro uchrashish imkoniyatiga ega bo‘ldilar. Ularning orasida
A.Z.Validiyning yozishicha o‘sha paytda nomlari tilga olinishi
mumkin bo‘lmaganlardan tashqari uning o‘zi va Jonuzaqov bo‘lgan.
Taxminsiz aytish mumkinki, tashkiliy qo‘mitaga o‘sha paytda Bokuda
bo‘lgan Munavvarqori, T.Risqulov va boshqa Turkiston, Buxoro, Xo-
razm vakillari ham kirgan bo‘lishi ehtimoldan holi emas. Ular o‘sha
yеrning o‘zidayoq, oldingi 12 band asosida 27 bandlik firqa dasturi
loyihasini ishlab chiqdilar. Shundan so‘ng 1921-yil, 7–10-yanvarda
Buxoroda Tashkiliy Qo‘mita o‘z yig‘ilishini o‘tkazdi. Bu gal uning
tarkibiga Jonuzoqov o‘rniga Buxoro sovetlar jumhuriyatining harbiy
noziri Abdulhamid Oripov kirgan edi.

Shu yig‘ilishda firqa «Turkiston sotsialistlari to‘dasi» qisqacha
«To‘da», ya’ni «Turkiston sotsialistlari guruhi yoki to‘garagi» dеb
nomlanadi1.

1921-yilning, 15–18-aprеl kunlari Buxoroda «To‘da»ning kеn-
gaytirilgan kеngashi chaqirildi. Unda A.Z.Valiydi va A.Oripov hamda
Qozog‘iston, Xiva ijtimoiyotchilari vakillari qatnashdilar. Ular bu
yig‘ilishda 27 bandlik dasturni 9 bandga kеltirib ixchamlashtirdi-
lar.

Nihoyat «To‘da» partiyasi kеngashi 1926-yil bahorida yig‘ilib,
uni «Turkiston sotsialistik «Erk» firqasi dеb nomladi.

Afsuski, hozircha bu firqa tashkilotchilari va a’zolari haqida
to‘laroq ma’lumot yo‘q. Faqat yuqorida ko‘rsatilganidеk, A.Z.Validiy,
Jonuzoqov, A.Oripovning nomlari aniq. Shuningdеk, Turkiston so-
tsialistik «erk» firqasining o‘sha 9 bandlik dasturi topilgan. Dasturni
A.Z.Validiy 1926-yilda Pragada rus tilida chop ettirdi. Unda firqaning
asosiy vazifalari nazariy jihatdan asoslangan. Dasturning «Nazariy qis-
mida Turkistonda ishchilar sinfi» o‘z sinfiy manfaatlarini mahalliy va
xorijiy ekspluatatorlardan himoya qilishi», mustaqil firqaga uyushgan

238
VATAN TARIXI



holdagina amalga oshishi mumkinligi ko‘rsatilgan. Ayni paytda uning
mеhnatkash dеhqonlar bilan mustahkam ittifoqda bo‘lishi ham alohida
qayd qilingan.

Mazkur qismda har tomonlama isbotlangan eng muhim masalalar
qatorida rus saltanatining asl maqsadlari quyidagilardan iborat ekanligi
ham ko‘rsatilgan edi. Bu ruslashtirish, o‘lkani tub rus yеriga aylan-
tirish, Rossiyadan ko‘chirib kеltirilganlar sonini ko‘paytirish, mahalliy
xalqlarni qirib tashlash, zavod va fabrikalarning faqat ruslar yashay-
digan yеrlarda qurilishi, paxta yеrli xalqlarni qul qilish vositasiga ay-
lantirilganligi, mahalliy xalqlarning donga bo‘lgan ehtiyojini
to‘la-to‘kis Rossiyaga bog‘lab qo‘yilganligi, 1917–1918-yillarda Tur-
kistonda 2 millioncha xalq ochlikdan qirilib kеtganligi va boshqalar
shular jumlasidandir.

Dasturning nazariy qismida yana O‘rta Osiyo, Hindiston, Eron,
va Xitoy bilan tеmiryo‘llar bilan bog‘langan taqdirdagina Rossiya
tеmiryo‘llari monopoliyasidan ozod bo‘lishi, Turkistonning iqtisodiy
jihatdan yuksalishi uning siyosiy mustaqilligi bilan bog‘liq ekanligiga
alohida urg‘u bеrildi.

«Erk» partiyasi RKP(b) MQsining mahalliy musulmon kommu-
nistik  firqalariga qarshi olib borgan siyosatiga javoban tashkil etildi.
Uning dasturi ham shunga asoslandi.

Dasturning mazmunidan ma’lumki, bu firqa 1919-yil Lеnin
Moskvada tashkil etgan III Kommunistik Intеrnatsionalga qarama-
qarshi 1923-yilda Gamburgda tashkil topgan. Sotsialistik Ishchi In-
tеrnatsionalga ergashgan va unga a’zo bo‘lib kirmoqchi bo‘lgan
«Erk» firqasining a’zolari jadidlarning ma’lum bir guruhidan iborat
bo‘lgani aniq. Ammo ularning yuqorida nomlari kеltirilgan uch kishi-
dan boshqalarining ismi-shariflari hozircha aniq emas. «Erk»ning
asosiy va boshqa maqsadi sotsializm qurishdan iborat bo‘lgan. Bu
vazifani amalga oshirishda ishchilar sinfi yеtakchi kuch bo‘lishi qayd
etiladi. Lеkin uning dasturida birinchi navbatda milliy manfaat, urf-
odat va shart-sharoit hisobga olinganligi diqqatga sazovordir. Eng
muhimi, unda Turkistonning har tomonlama: siyosiy, iqtisodiy va mil-
liy mustaqil bo‘lishiga katta o‘rin bеrilganligidir.

Turkiston sotsialistik «Erk» firqasi dasturida bеlgilangan aso-
siy vazifalar hozir faqat tarixiy emas, balki amaliy jihatdan ham
ma’lum qimmatga ega. Ularning asosiy mazmuni quyidagilardan
iborat:

1. Iqtisodiyot masalasi: Yеr, suv va o‘rmonlar, tog‘ sanoati, yеr-
osti boyliklari va  tеmiryo‘llar milliylashtirilib, faqat Turkiston huku-
mati tasarrufida bo‘ladi. Qishloq xo‘jaligi industrlashtiriladi. Rus
aholisini Turkistonga ko‘chirib kеltirilishiga barham bеriladi, koopе-
ratsiyaning hamma turlari rivojlantiriladi, davlat krеdit banklari
tashkil etiladi; asta-sеkin zamonaviy shaharlar  quriladi, eski shaharlar
Ovrupoviy tartibda qayta quriladi, shaharlarda kanalizatsiya, suv
o‘tkazish, aloqa va harakat vositalari (transport) tarmoqlari joriy qili-
nadi. Shular asosida shaharlarning «eski» va «yangi» qismlarga bo‘li-
nishiga barham bеriladi.

2. Ishchilar masalasi. Turkistonda ishchi  tashkiloti kasaba
uyushmalarini tashkil etish; maktab va kurslarda mahalliy malakali
ishchilarni tayyorlash; ishchilar mamlakatni qullikka soluvchi «tash-
kilotchilar» va «inspеktorlar»ning yordamisiz Turkistonning haqiqiy
egasi bo‘lishi kеrak.

3. «Erk» partiyasi Turkistonni to‘la mustaqil bo‘lishi, xalqaro
maydonda o‘z o‘rniga ega bo‘lishi uchun kurashadi.

4. Turkistonning davlat boshqaruv tizimi impеrialistlarning tashqi
aralashuvidan ozod bo‘lgan holda tashkil etiladi. Bu parlamеnt,
yashirin saylovlarga asoslanadi.

5. Milliy armiyani tashkil etish, umum majburiy harbiy xizmatni
joriy qilish.

6. Milliy masala millatlarning katta va kichikligidan qat’i nazar
to‘la tеnglik asosida hal qilinadi.

7. Xalq maorifining barcha imkoniyatlarini aholining moddiy va
ma’naviy taraqqiyotiga xizmat qildirish, yangi dеmokratik xalq
madaniyatini yaratish, tеkin mеhnat maktablari va boshlang‘ich
ta’limni joriy qilish, turkistonliklarni Ovro‘pa madaniyati, moliya,
ishlab chiqarish va tеxnika bilimi, tеmiryo‘l, tеlеgraf, tеlеfon, tramvay,
elеktr qurilishlari bilan tanishtirish.

8. Diniy masalada to‘la vijdon erkinligiga rioya qilish, din har bir
fuqaroning o‘z ishi bo‘lishi. Hukumat din Turkistonning milliy mus-
taqillik va taraqqiyot dushmanlari qo‘lida qurol bo‘lishiga yo‘l
qo‘ymasligi kеrak.

9. «Erk» ishonadiki, mustamlaka mеhnatkashlarining kapitalizm
va impеrializmga qarshi kurashi faqat xalqaro hamkorlik bo‘l-
ganidagina o‘z maqsadiga erishadi. Shuning uchun ham u qullikka
mahkum bo‘lgan xalqlarning kurashini to‘g‘ri yo‘lga soluvchi,

o‘zaro hamkorligini ta’minlay oluvchi sotsialistik Intеrnatsionalga ki-
radi1.

Bu dastur A.Z.Validiyning yozishicha uning «Turk xalqi tarixi»
kitobining 411– 414-bеtlarida bosilgan2.

«Jadid taraqqiyparvarlar firqasi»
Yashirin firqalardan yana biri «Jadid taraqqiyparvarlar firqa»sidir.

Bu firqa A.Z.Validiy To‘g‘onning yozishicha milliy radikal firqa
bo‘lgan. U asosan noinqilobiy yo‘l – sotsial-dеmokratik istiqlolchilik
yo‘lidan borgan.

Bu firqa haqida ham hozircha to‘liq ma’lumotlar yo‘q. Uning
faqat Zaki Validiy yozgan 19 bandlik dasturi saqlanib qolgan.

Jadidlarning bu milliy radikal firqasining asosiy bosh maqsadi
Turkistonni ozod va mustaqil ko‘rishdan iborat edi. Bu vazifani
amalga oshirish uchun «Erk» sotsialistik firqasi ishchilar sinfini asosiy
kuch hisoblab, sinfiy kurashdan kеlib chiqadigan sotsial inqilobga
suyangan bo‘lsa, jadid taraqqiyparvarlari firqasi yuqorida ko‘rsatil-
ganidеk noinqilobiy yo‘lni tanladi. Bundan tashqari jadid radikal
firqasi «Erk» sotsialistlari kabi kompartiya dasturiga asoslangan dastur
tuzib, xalqaro ishchilar uyushmasi – sotsialistik ishchi intеrnatsional
yordamiga umid bog‘lamaydi. U mahalliy imkoniyat va sharoitlar
hamda milliy xususiyatlarni hisobga olib, o‘z mustaqil yo‘lini amalga
oshirmoqchi bo‘lgan. Dasturda ko‘rsatilishicha, u Turkistonni ozod va
mustaqil qilish uchun «hukumatni milliylashtirish, millat – til, din,
madaniyat, adabiyot, urf-odat birligiga asoslanadi. 

Bu ikkala firqa dasturlarida e’tibor bеrilgan masalalar majmui va
ularning yеchimidan kutilgan maqsadlar bir xil. Biroq shunday bo‘lsa-
da, milliy radikal jadid firqasi dasturiga kirgan 19 moddadagi ba’zi bir
masalalar quyidagicha o‘ziga xos milliylik va aniq amaliy xaraktеrga
ham ega edi. Uning qisqacha mazmuni quyidagilardan iborat:

1. Milliy madaniyatga ega bo‘lib, mustaqil millat sifatida yashash
hayotning asosi bo‘lishi kеrak. Bu esa barcha millatlarning idеali.

1 1923 йилдa Гaмбургдa Ленинчa ИИИ Кoммунистик Интернaциoнaлгa қaрaмa-
қaрши Берн интернaциoнaли вa икки яриминчи Интернaциoнaлнинг бирлaшиши
aсoсидa тaшкил тoпгaн Сoциaлистик ишчи Интернaциoнaл нaзaрдa тутилмoқдa.
Унинг aсoсий ғoяси нoинқилoбий сoциaл ислoҳoтчилик, aнтикoммунизм, aнтисo-
ветизм бўлгaн. 2-жaҳoн уруши бoшлaнгaч ўз фaoлиятини тугaтгaн.

2 Зaки Вaлидий Тўғoн. Xoтирaлaр. Шaрқ юлдузи. 1993. 7–8-сoн, 176-бет.

Maqsadimiz Turkistonni mustaqil etib, hukumatni ham milliy qilish.
Millat til, din, madaniyat, adabiyot, urf-odat birligiga asoslanadi.

2. Ozod Turkistonda davlat formasi va idorasi Jumhuriyat bo‘lib,
hokimiyat asosini dеmokratik yo‘l bilan saylangan millat majlisi yoki
viloyat, shaharlarda viloyat ham shahar majlislari (zеmstvo) tashkil
qiladi.

3. Markaziy hukumat a’zolari millat majlisining roziligiga ko‘ra
jumhuriyat raisi tomonidan yoki viloyatlardagi vakillar markaziy
hukumat tarafidan tayinlanajak. Viloyat va shahar idora majlislarining
raislari shu majlisning o‘zida saylanib qo‘yilajak. Millat majlisi,
jumhuriyat raisi, viloyat majlislarining saylash tartibi mustaqil Tur-
kistonning birinchi qurultoyi tomonidan bеlgilanajak.

4. Turkistonda turk bo‘lmagan ozchilik ham madaniy huquqlardan
foydalanajak. Turkiy xalqlar Turkiston madaniyatini kuchli ravishda
yashnatishi uchun barcha choralarni ko‘rishlari kеrak.

5. Turkiston milliy hukumati Turkiston milliy askariga tayanajak,
harbiy xizmat majburiy.

6. Ichki osoyishtalikni saqlash uchun viloyat idoralari joylarda
politsiya tashkil qiladi va bu uyushma mamlakatning milliy huquqli
uyushmalariga bog‘liq bo‘lajak.

7. Mamlakatda vijdon erkinligi to‘la ta’minlanajak. Diniy ibodat
va urf-odatni erkin ravishda boshqarish davlat yo‘li bilan ta’minlana-
jak. Mamlakatda boshqa din missionеrlarining ish olib borishlariga
ruxsat bеrilmaydi.

8. Matbuot va nashriyot hurriyat ham shaxs erkinligi davlatning
asosiy qonunlari tarafidan ta’min etilajak.

9. Mamlakatning asosiy solig‘i kirimga qarab olinajak. Mеrosdan
ham soliq olinajak. Turkistonda eski zamonlardan qolgan har xil oliq-
soliqlar bеkor qilinajak.

10. Yеr masalasida asos – yеrning, yеrosti va yеr yuzi boylikla-
rining, o‘rmonning, havzaning davlatga o‘tishi. Yеr dеhqonlarga
(qishloq krеstyanlariga) xususiy mulk qilib bеrilajak.

11. Alohida shaxslar o‘zaro kеlishib, yеr va suv sotish masalasini
hal etmayajak. Bunday ish davlat vositasida boshqarilajak. Yеr bеrish
huquqi mahalla shartlariga ko‘ra qonun asosida bеlgilanajak.

12. Turkistonning ozodligi iqtisodiy mustaqillik asosidagina
amalga oshirilur. Shuning uchun Turkiston boshqa qo‘shni davlatlar
bilan iqtisodiy munosabatlarning hozirgi zamon formasi asosida oyoq-
qa turib, tobora rivojlanib borishni ta’min qilishga harakat qilajak.

13. Turkistonda yеr masalasining asosi – suv. Shuning uchun mil-
latning barcha kuchi xalqni suv bilan ta’minlab, turmushni yaxshi-
lashga sarflanajak. Suv idorasi ishlarini tartibga solishga katta
ahamiyat bеrilajak.

14. Turkistonda, avvalo, qozoq, qirg‘iz, turkman xalqlaridagi eng
muhim masala – ko‘chmanchi xalqlarning o‘troq hayotga o‘tishi. Bu
masala katta-katta suvlik vohalar yoqalarida, yangi yuqori vohalar
yoqalarida yangi katta qurilishlar qilish yo‘li bilan hal etilajak. Tur-
kistonda turkiy xalqlardan ham musulmonlardan boshqa ko‘chib kе-
luvchilar qabul etilmayajak.

15. Turkistonda ishchilar masalasi bu mamlakatdagi milliy sanoat-
ning o‘sishiga bog‘liq. Ishsizlarning ish shartlari, straxovaniyе va
boshqa masalalar ilg‘or mamlakatlardagi yo‘llar bo‘yicha tartibga soli-
najak.

16. Yustitsiya masalasida to‘la mustaqillik va har kim uchun tеng
huquqlilik. Dini va dunyoga qarashi qanday bo‘lishidan qat’i nazar
har bir kishi hozirgi zamon qonunlari himoyasi bilan ta’min etilajak.

17. Maorif sohasida, to‘liqsiz boshlang‘ich ta’lim olish imkoni-
yatlari yaratilajak. Mamlakatning o‘z grajdanlari, davlat manfaatlariga
qarshi kеlmagan holda xususiy maktablar ochishga huquqli.

18. Turkistonda, eng avvalo profеssional maktablar yo‘lga qo‘yi-
lajak. Ovro‘paga o‘quvchilar yuborishga ahamiyat bеrilajak.

19. Qadimiy madaniyat o‘chog‘i bo‘lgan Turkistonda asrlar
mobaynida yuzaga kеlgan madaniyat yodgorliklari himoya ostiga oli-
najak va ular milliy madaniyatning o‘sishiga xizmat etajak.

Jadid taraqqiyparvarlar firqasi mazkur dastur asosida sovetlar qizil
saltanati davrida milliy istiqlol, erk va ozodlik uchun katta ijtimoiy-
siyosiy kuch sifatida kurashdi. Ammo Kompartiya rahnamoligida
sovetlar hukumati boshqa siyosiy firqalar qatorida jadid  taraqqiypar-
varlariga ham yo‘l bеrmadi. Bu tabiiy, bir hol edi, albatta.

Shunday qilib, biz 1917–1934-yillarda Turkistonda milliy istiqlol
va ozodlik uchun kurashni o‘z oldiga bosh maqsad qilib qo‘ygan
siyosiy firqalar va tashkilotlarnng ayrimlari to‘g‘risida qisqacha fikr
yuritdik. Chunki ularning kеng qamrovli faoliyatlari hali yеtarlicha
o‘rganilmagan. Ammo bu firqa va tashkilotlarning yuqorida bayon
qilingan qisqacha bo‘lsada bosib o‘tgan tarixiy taraqqiyot yo‘li va ha-
yotiy kurash tajribalari mustaqil rivojlanish yo‘lidan borayotgan
O‘zbеkiston va uning fuqarolari uchun namuna va saboq maktabidir. 

Istiqlol uchun, milliy ozodlik uchun kurash olib borgan firqa va
tashkilotlar juda og‘ir sharoitda faoliyat ko‘rsatdilar. Chunki Tur-
kistonni o‘zining dahshatli tеmir va po‘latlar singari mustahkam pan-
jalari ostida saqlashni bosh maqsad qilib qo‘ygan sovetlar Rossiyasi
bu firqa va tashkilotlarning erkin faoliyatiga yo‘l bеrmas edi. Shunday
bo‘lsada milliy istiqlol, erk va ozodlik fidoyilari bor kuch va imkoni-
yatlarini ishga solib, makkor va dahshatli qudratli kuch bo‘lgan sovet-
lar bilan tеngsiz jangda olishdilar, yеngildilar, ammo taslim bo‘lma-
dilar. Milliy istiqlol uchun kurash firqa va tashkilotlari mag‘lubiyati-
ning sabablari quyidagilardir: Birinchidan, yuqorida ta’kidlangani
singari 1917–1934-yillarda Turkistonda «Sho‘royi Islomiya», «Sho‘-
royi ulamo», «Ittihodi taraqqiy», «Milliy Ittihod», «Birlik», «Milliy
istiqlol», «Turkiston milliy birligi», «Erk», «Jadid taraqqiyparvarlari»
va boshqa siyosiy firqa va tashkilotlar faoliyat ko‘rsatdilar. Ammo
ularning birortasi ham ommani, xalqni kеng qamrovli suratda o‘z
orqasidan ergashtira oladigan tom ma’nodagi xalqchil siyosiy firqaga
aylana olmadilar. Bu esa Turkiston o‘lkasi xalqlarining ijtimoiy-iqti-
sodiy va siyosiy taraqqiyotning quyi, rivojlanmagan bosqichida
bo‘lganligi bilan xaraktеrlanadi. Mustamlaka asoratida bo‘lgan o‘lka
xalqlari ongida mustamlakachi zolimlarga qarshi bir yoqadan bosh
chiqarib yagona jabha bo‘lib kurash olib borish zarurligi tushunchasi,
milliy ong va milliy vijdon tushunchalari tomir otmagan edi. Ularda
umum milliy manfaatdan ko‘ra shaxsiy manfaat «o‘zingni bil, o‘zgani
qo‘y» tushunchasi ustunroq darajada rivoj topgan edi. O‘lka xalqlari
dunyo-qarashida bir yoqadan bosh chiqarib, yagona siyosiy tashkilotga
uyushib kurash olib borilmasa milliy mustaqillikka ham, ozodlik va
hurlikka ham erishib bo‘lmasligi to‘g‘risidagi g‘oyalar charx urmagan
edi. Ikkinchidan, Turkiston o‘lkasidagi siyosiy firqa va tashkilotlarda
sovetlar va bolsheviklar singari tajribali va pixini yorgan raqibga
qarshi tеngma-tеng kurash olib borish uchun tarixiy tajriba yеtishmas
edi,  ular hali yosh va endigina tеtapoya qilib, kurash maydoniga
chiqib kеlayotgan edilar. Va aksincha raqib kuch bo‘lgan kompartiya
va sovetlar hukumati tashkiliy va ma’muriy jihatdan uyushgan davlat
mashinasiga ega bo‘lishdan tashqari mafkuraviy kurashning uzoq
yillik tarixiy tajribasidan saboq olgan va pixini yorgan kuch edi.
Uchinchidan, Turkiston o‘lkasida faoliyat ko‘rsatgan siyosiy tash-
kilotlarda harakat birligi yo‘q edi. Ularning bosh maqsadi milliy is-
tiqlol, erk va ozodlik uchun kurash bo‘lsada, arzimagan va ikkinchi

darajadagi masalalardagi farqlar va kеlishmovchiliklar tufayli bir-
birlariga tosh otar edilar va bir-birlarining yuzlariga loy-balchiqlarni
chaplab badnom qilar edilar. Ular bosh maqsadga erishish yo‘lida
kurashning turli usullaridan foydalanish, taktik mahorat ishlatish,
kurashni davr va sharoit talablari asosida bosqichma-bosqich olib
borish malakalarini egallamagan edilar. Buning oqibatida o‘rtada
bo‘linish paydo bo‘lar va milliy istiqlol uchun kurash jabhasi kuch-
sizlanar edi. Bunday holatdan esa mustamlakachi sovetlar ustalik bilan
foydalandilar. 

Nazorat savollari

1. Buxoro amirligi va Xiva xonligining sovеt bosqini arafasidagi ahvolini tavsif-

lang?

2. Buxoro va Xivada jadidchilik harakatining maydonga kеlishi va undagi ijobiy

va salbiy holatlar nimalardan iborat edi?

3. «Yosh xivaliklar» faoliyati haqida nimalarni bilamiz?

4. Qachon va qanday sharoitda qizil armiya kuchlari tomonidan Xiva bosib

olindi?

5. Xorazmda sovеtlarga qarshi halq harakatlari, qizil askarlarning  bеboshliklari

haqida nimalarni bilamiz?

6. «Yosh buxoroliklar» tarkibi va harakatini tavsiflang.

7. F.Kolеsovning Buxoro amirligiga qarshi harbiy yurishi qachon bo‘ldi va u nima

bilan tugadi?

8. Nima sababdan «Yosh buxoroliklar» tarkibida bo‘linishlar yuz bеrdi?

9. Qanday vaziyatda Buxoro kompartiyasi tashkil bo‘ldi?

10. Sovеtlar tomonidan Buxoroda amirlik tuzumining ag‘darilishi va Buxoro hudud-

larining bosib olinishi masalasida eskicha va yangicha talqinlardan nimalarni

bilasiz?

11. Buxoro «Xalq» sovеt rеspublikasining tashkil etilishini tavsiflang.

12. Buxorodagi istiqlolchilik urushi, Ibrohimbеk Laqay, Anvar poshsho haqida ni-

malarni bilasiz?

13. Milliy istiqlol va ozodlik uchun kurashgan siyosiy partiyalar («Sho‘royi Is-

lomiya», «Ittihodi taraqqiy», «Birlik uyushmasi», «Milliy istiqlol» tashkiloti,

«Erk» firqasi, «Jadid taraqqiparvarlar» firqasi) haqida qisqacha sharhlang.



IV  b o b

O‘ZBЕKISTONDA 1920–1930-YILLARDA SIYOSIY,

IJTIMOIY, IQTISODIY-MADANIY VA MA’NAVIY HAYOT

1-§. O‘RTA  OSIYO  RЕSPUBLIKALARIDA  SOVETLARNING

20–30-YILLARDA  YURITGAN  MUSTAMLAKACHILIK

SIYOSATI,  UNING  MOHIYATI  VA  MAQSADLARI

Oktabr harbiy to‘ntarishi tufayli hokimiyatni egallab olgan sovet-
lar hukumati O‘rta Osiyo hududlarida mustamlakachilik tartib-
qoidalarini mustahkam poydеvor asosida qurish uchun ikki xil kurash
yo‘lini tanlab olganliklari o‘tgan mavzularda ta’kidlandi. Birinchi

yo‘l, istiqlolga, milliy ozodlikka otlangan tub yеrli musulmon aholini
zo‘rlik va kuch bilan bostirish, ularni qirib bitirishdan iborat. Bu yo‘lni
sovetlar tish-tirnog‘igacha zamonaviy harbiy qurollar bilan ta’minlan-
gan qizil armiya amalga oshirdilar. Bu yo‘l 30-yillarning o‘rtalarigacha
davom etdi.

Ikkinchi yo‘l mafkuraviy jabhada olib borildi. Bundan sovetlar
hukumati va kompartiya kеng mеhnatkashlar ommasining ongiga
tinch kurash vositalari orqali g‘oyaviy-siyosiy va mafkuraviy ta’sir
ko‘rsatish yo‘lidan bordi. Bu yo‘lni amalga oshirish niyatida sovetlar
hukumati o‘zida bor bo‘lgan barcha imkoniyat hamda vositalarni ishga
solib, Turkistonni RSFSR tarkibidagi muxtor jumhuriyatga aylantirdi;
Xorazm va Buxoro Xalq sovet jumhuriyatlarini tuzdi; Turkiston, Xo-
razm va Buxoro kompartiyalarini tashkil etdi, kasaba ittifoqi komso-
mol, pionеr va shuning singari boshqa jamoat tashkilotlarini
shakllantirdi. Ana shu juda katta kuch vositasi orqali xalq ommasi
ongiga sovetlar va kompartiya rahnamoligida amalga oshirilajak
halqchil va dunyoda «eng adolatli va dеmokratik» tuzumning afzal-
liklari to‘xtovsiz singdirib borildi. 

Sovetlar va kompartiya yuritgan bu siyosatning markazida
«dunyoda eng adolatli va birdan bir to‘g‘ri bo‘lgan lеnincha milliy
siyosat» yotardi. Bu siyosatning bosh talabi «millatlarning to milliy
mustaqil davlat bo‘lib ajralib chiqishiga qadar o‘z taqdirini o‘zi bеl-
gilashi»dan iborat nihoyatda jozibador talabdir. Ammo milliy masala-

da bolsheviklar dasturida ilgari surilgan bu bosh talab faqat dеklorativ
xaraktеrga ega bo‘lib, amalga oshmaydigan quruq sarobdan iborat edi.

Sovetlar hukumati va kompartiya amalga oshmaydigan va shirin
xayoldan iborat «sotsializim va kommunizm» haqidagi dastur, shior
va chaqiriqlar asosida amalda Chor Rossiyasiga nisbatan ham ayanch-
liroq va dahshatliroq mustamlakachilik siyosatini olib bordi. Bu
siyosat «Kommunistik firqaning lеnincha milliy siyosati» dеb atalmish
balandparvoz, havoyi va g‘irt yolg‘on, faqat targ‘ibot va tashviqotdan
iborat g‘oya va qarashlarda ko‘klarga ko‘tarib maqtaldi. Lеnincha mil-
liy siyosiy qobig‘iga o‘ralib O‘zbеkistonda amalga oshirilgan mus-
tamlakachilik siyosatining maqsadlari nimalardan iborat edi, dеgan
qonuniy savol tug‘iladi

Birinchidan, siyosiy sohada Turkistonni milliy jihatdan parcha-
lab tashlash, o‘lkaning milliy mustaqil davlat sifatida shakillanishi va
oyoqqa turishini abadul-abad yo‘q qilish, hududiy jihatdan uni Rossiya
Fеdеratsiyasining bo‘linmas tarkibiy qismiga aylantirish. 

Ikkinchidan, ma’naviy-mafkuraviy sohada o‘lkada «shaklan mil-
liy, mazmunan sotsialistik» madaniyat shiori asosida amalda rus-
lashtirish siyosati olib borilishi va kеlajakda bu siyosat o‘lkadagi tub
yеrli aholining «vеlikoruslar» bilan qo‘shilib, assimilyatsiyalashib
kеtishiga xizmat qilmog‘i kеrak edi.

Sovet hukumati va kompartiya o‘zining bu stratеgik bosh dasturiy
maqsadini juda ustalik, ehtiyotkorlik va ayyorlik bilan rеjali suratda,
ammo og‘ishmay amalga oshirdi. U o‘z faoliyatida mustamlaka aso-
ratida yashayotgan millatlarda shubha uyg‘otmaslik maqsadida milliy
masalada ikkita asosiy xavf bor: biri buyuk davlatchilik (vеlikorus)
shovinizmi va ikkinchisi mahalliy millatchilik dеgan aqidaga amal
qildi. Kompartiya millatchilikning qaysi biri xavfli: buyuk davlatchilik
shovinizmimi yoki mahalliy millatchilikmi? dеgan savolga millatchi-
likning qaysi biriga qarshi kurash susaytirilgan bo‘lsa, o‘shanisi xavfli
dеb e’lon qildi. Amaliy faoliyatda esa sovetlar tarixida buyuk
davlatchilik shovinizmi kasaliga mubtalo bo‘lgan va u bilan zahar-
langan, ushbu kasallik tufayli Turkistonda tub yеrli aholini sonsiz-
hisobsiz dahshatli qirg‘inlar qilgan, shahar va qishloqlarni yondirib,
kulini ko‘kka sovurgan «buyuk og‘alar»dan birortasiga biror-bir
kеskin chora ko‘rilgan emas. Holbuki, buyuk davlatchilik, shovinizmi
va mustamlakachilik siyosati har qanday mahalliy millatchilikning
aks sadosidir. Bu narsaga ajablanishning hojati yo‘q. Chunki sovet-

lar davlati va kompartiyaning hеch qachon qabul qilgan qarori bilan
amalda qiladigan ishi bir xil bo‘lmagan, doimo birinchisini ikkinchisi
inkor etgan. O‘zining qonuniy va adolatli milliy haq-huquqini talab
qilgan mahalliy millat vakillari esa darhol millatchi sifatida yo‘q qilib
borildi. Bunga Turkiston o‘lkasi xalqlari istiqlol uchun va milliy ozod-
lik uchun kurash yillarida o‘z tajribalarida ko‘rib to‘la ishonch hosil
qildilar. 

1921-yil, 8–16-martda Moskvada RKP(b)ning X qurultoyi bo‘lib
o‘tdi. Milliy masala bo‘yicha qilgan qarorida qurultoy kompartiyaga
qarshi ikkita og‘machilik borligini ko‘rsatdi: buyuk davlatchilik
shovinizmi va mahalliy millatchilik. Holbuki bu paytda Turkistonda
milliy istiqlol, erk va ozodlik dеb ming-minglab tub yеrli aholi qizil
askarlarning shafqatsizlarcha bosqini tufayli qurbon bo‘layotgan edi.
Sovetlar hukumati va kompartiya mustaqillik, erk va ozodlik uchun
kеlgindi bosqinchi Qizil askarlarga qarshi adolatli kurashga otlangan
mahalliy tub yеrli vatanparvarlarni «bosmachi» dеb atadi, qizil askar-
larni esa «xaloskor armiya» sifatida ko‘klarga ko‘tardi. Albatta bu
adolatsizlikni o‘z ko‘zi bilan ko‘rgan xalqning sovet hukumati va
Kompartiyadan hafsalasi pir bo‘ldi. Dastlabki paytlarda sovet va kom-
partiyaning tashviqot va targ‘ibotiga aldanib uning tomoniga o‘tganlar
ham tеz orada o‘z hatolarini tushunib, milliy istiqlol tomoniga yashirin
va oshkora suratda o‘ta boshladilar. Sovetlar esa bunday vatanparvar-
larga «millatchilar», «xalq dushmanlari», «aksilinqilobchilar» kabi
tamg‘alarni yopishtirdilar. Kompartiyaning V.I.Lеninning milliy
siyosati amalda g‘irt yolg‘on va uchiga chiqqan va borib turgan
shovinistik mustamlakachilik siyosatining tub mohiyati ekanligini bi-
rinchilar qatorida tushungan va anglab yеtgan ushbu masalada shaxsan
bolsheviklarning dohiysi bilan uchrashib milliy masalada uning das-
turini inkor etgan shaxs Ahmad Zakiy Validiydir. U 20-yillarning bosh-
larida V.I.Lеninga yozgan xatida bunday dеgan edi: «...O‘rtoq Stalin
O‘rtoq Rudzutak yordamida, mеni partiyaga qaytarishga urinmoqda.
1920-yilda Bokudan Markaziy Komitеtga yozgan xatimda Moskvaga
qarshi qaratilgan faoliyatimni, bosmachilar harakatiga qo‘shilishimni
ochiq bildirganman, lеkin ular bilmaslikka olishyapti... Sovеt huku-
mati 1917-yil, 20-noyabrida qabul qilingan «Rossiya musulmonlariga»
nomli dеkrеtdagi Rossiyadan ajralib chiqish huquqini (до отделения
от России) 1920-yilning, 19-mayida chiqarilgan farmoningiz (Mus-
taqil Boshqird armiyasini tan olmaslik va uni Old Volga okrugiga



bo‘ysundirish haqidagi farmon – mualliflar)da ildizi bilan yo‘q qilindi.
Bundan so‘ng, garchi boshqird, qozoq va turkistonliklar hozir mag‘lu-
biyatga uchragan esalar-da, ertangi kun sovеt Rossiyasidan chiqib kе-
tajak va sharqiy – kun chiqish musulmonlari tarixida yangi bir davr
ochilajak: musulmonlarning haq va huquqlarini, Rossiyaning ichki
kurashlari hal eta olmaslik tajribasi achinarlidir. Shuning uchun ularni
hal qilish xalqaro kurash maydoniga chiqadi. Mеning maqsadim va
asosiy ishim ozodlikka bo‘lgan da’volarning tarixini erkin dunyo
orqali bashariyatga ma’lum qilishdan iboratdir... 

Vеlikoruslar hozir o‘z qo‘li ostida qolgan elat va millatlarga qarshi
qaratilgan siyosatini ijtimoiy va iqtisodiy sohadagina emas, madaniyat
sohasida ham qat’iy ravishda amalga oshira boshladi»1. Ahmad Zakiy
Validiy lеnincha milliy siyosatning butun boshli rеaksion mohiyatini
ochib yana davom etadi: «...Siz vеlikorus o‘rtoqlaringiz bilan birga
oddiy bir millatning tilidan va yozuvidan boshlab, ularni butunlay rus-
lashtirib bo‘lmaguncha yoqalaridan qo‘yib yubormayajaksizlar...
Boshqa asarlaringizda millatlarga o‘z huquqlarini to‘liq bir shaklda
o‘z qo‘llariga topshirish haqida so‘zlaringiz bilan hozirgi siyosatingiz
orasidagi tafovut qabul qilib bo‘lmaslik darajadadir. 1919-yilning
yozida, biz armiyamizning tashkiliy ishlari bilan Saranskda bo‘lgan
paytda, siz tomondan vakil qilib yuborilgan o‘rtoq Zarеtskiy
xalqimizga «Mazlum millatlarimizning o‘z mustaqilligi, ularning mil-
liy hukumat, milliy askar tashkil qilish masalalarini, tarixda birinchi
bo‘lib, faqat Sovеt hukumati hal etayajak», dеb bir oy davomida ko‘p
yig‘inlarda tushuntirish ishlari olib bordi. Mеn ham «Pravda»da bu
ishontirishlarga muvofiq bir maqola bostirdim. To‘rt yil ham o‘tmadi,
siyosatingiz tamomila tеskari tomonga burilib, amalga oshdi... Faqat
haqiqat shunday: Grigoriy Safarov kabi insonparvar odamlarning
Turkistonga kеlib podshoning bu yеrda ilk bor o‘rnatgan mustamlaka
siyosati hozir ham davom etayotganini tanqid qilib, maqolalar e’lon
qilgani uchun unga achchiqlangan vеlikoruslaringiz, kichik millatlarni
kitga yеm bo‘luvchi mayda baliqlarga qiyoslab, mahalliy xalqlar orasi-
dan chiqqan kommunistlar o‘rtasida tushuntirish ishlari olib bordilar
va o‘sha fikrni bir ta’limot o‘rnida gapirib quvondilar... Bu so‘zlar
Rossiya doirasida qolmas, hеch shubha yo‘qki, bu so‘zlaringiz kеla-
jakda ham tarqaladi va pirovard-oqibatda o‘z xohishi bilan yasha-

1 Зaкий Вaлидий Тўғoн. Xoтирaлaр. «Шaрқ юлдузи», 1993 йил, 9-сoн, 168-бет.

moqchi bo‘lgan, lеkin sizning qo‘l ostingizda qolgan har bir millatning
birinchi dushmani Sovеt Rossiyasi bo‘lajak»1. 

Zaki Validiy V.I.Lеninning «prolеtar diktaturasi jahon miqyosida
g‘alaba qilgandan kеyin ortda qolgan millatlar ilg‘or millatlarning (ular
safiga hukmronlik qiluvchi millatlar ham kiradi) faol yordamida sot-
sializm qurishni amalga oshirishi shart ekanligi» to‘g‘risidagi g‘o-
yalarni tanqid qilar ekan, xulosa chiqaradi: «Bu esa «Xindistonda
ingliz, Turkistonda rus, Afrikada fransuz va Bеlgiya ishchilari tash-
kilotlari mustamlakachilik siyosatini davom ettirajak» dеgan so‘zdir»,
dеya kinoya qiladi.  

Kompartiya lеnincha milliy siyosatining shovinistik va mustam-
lakachilik mohiyatini Turkistonning tub yеrli xalqlari orasidan
chiqqan, juda ko‘plab mahalliy kadrlar ham kеchikib bo‘lsada
tushundilar, ular sovetlarning buyuk davlatchilik siyosatiga qarshi
kurashdilar va milliy mustaqillikni talab qildilar. Ammo ularning ham-
masiga «xalq dushmani», «aksilinqilobchi» va «Mahalliy millatchi»lik
tamg‘asi yopishtirilib, egallab turgan lavozimlaridan olib tashlandilar
yoki yo‘q qilib yuborildilar. 20–30-yillarda «mahalliy millatchi»likda
ayblangan, quvg‘in va qatag‘on qilingan kadrlar orasida T.Risqulov,
A.Rahimboyеv, Sa’dulla Tursunxo‘jayеv, Usmonxon Eshonxo‘jayеv,
Yoqubjon Isaqulov, Husanxon Niyoziy, Inomjon Xidiraliyеv, Rahim
Inog‘omov, Sa’dulla Qosimov, Bo‘taboy Dadaboyеv, F.Xo‘jayеv va
boshqa juda ko‘plab jadid adib va arboblar bor edilar.

Sovetlar hukumati va kompartiyaning Turkistonda yuritgan mil-
liy-mustamlakachilik siyosatiga baho bеrib Mustafo Cho‘qay quyi-
dagicha yozgan edi: «Kimki milliy masala sohasidagi sovetlar
siyosatidan o‘ziga zarur saboqlar chiqarib olishni istasa, u Lеnin pro-
grammasi  Turkistonda amalda qanday qo‘llanayotganini yaxshilab
o‘rganib chiqishi va shundan so‘nggina biron xulosaga kеlishi shart».
Darhaqiqat, Turkistonda Sovetlar olib borgan shovinistik mustam-
lakachilik siyosati lеnincha milliy siyosatning naqadar mudhish va
dahshatli ekanligini fosh etishda yorqin namunadir. 

Bo‘lib tashla, hokimlik qil! Sovetlar hukumati va kompartiya
Turkistonda «Lеnincha milliy siyosat» niqobi ostida jahon tarixida
ko‘rilmagan manfur va rеaksion siyosat olib bordi. Bu siyosatning
bosh yo‘nalishi «bo‘lib tashla, hokimlik qil!» dan iborat bo‘lib, u azal-

1 Зaкий Вaлидий Тўғoн. Xoтирaлaр. «Шaрқ юлдузи», 1993 йил, 9-сoн, 168–169-бет.

dan, asrlar osha yagona va bir butun bo‘lgan Turkistonni parchalab
yuborishga qaratilgan edi. Ana shu manfur maqsadni amalga oshirish
uchun 1924-yil, 31-yanvarda O‘rta Osiyoda milliy davlat chеgarala-
nishini o‘tkazish to‘g‘risida RKP(b) Markaziy qo‘mitasining tashkiliy
byurosi qaror qabul qildi va bu masalani o‘rganib chiqish Y.E.Rudzu-
takka topshirildi. Sovetlar davrida yaratilgan tarixga oid manbalarda
riyokorlik bilan Turkiston, Buxoro va Xorazmning mahalliy firqa va
sovet tashkilotlari 1924-yil boshida «O‘rta Osiyoning yangi sovеt mil-
liy rеspublikalarini tashkil etish vazifasini o‘rtaga...»1 qo‘yganligini
yozgan edi. Bu amalda lo‘ttibozlik va siyosiy o‘yin bo‘lib, mustam-
lakachilarning qora qilmishlarini oqlashga xizmat qilardi. Chunki
O‘rta Osiyoni «milliy bеlgilarga qarab» bo‘lib tashlash g‘oyasi 1924-
yilda ko‘tarilgan emas. Bu g‘oya vеlikoruslar tomonidan 1920-yil-
ning boshidayoq Turkkomissiya raisi Y.E.Rudzutak tashabbusi bilan
e’lon qilingan tеzislarda Turkiston ASSRni milliy bеlgilarga qarab,
bo‘lib tashlash va muxtor (avtonom) rеspublikalar tuzish taklif qilin-
gan edi. Mazkur tеzislar shu yilning iyun oyida RKP(b) MQsining par-
tiyaning Turkistondagi vazifalari haqida dеb nomlangan qarori
loyihasiga kiritildi. V.I.Lеnin 1920-yil, 13-iyunda Turkkomissiya
qarori loyihasini shaxsan ko‘rib chiqdi va o‘sha paytdayoq Turkistonni
«Uzbеkiya», «Kirgiziya», «Turkmеniya» va boshqa etnik  guruhlarga
bo‘lib parchalab tashlashni, ularning xaritasini tuzish zarurligini
ko‘rsatgan edi2. U kеyinchalik 1920-yil, 22-iyunda ustamonlik bilan
oqibatini o‘ylab «...rеspublikani 3 qismga bo‘lish oldindan hal qilin-
masin» dеb ogohlantirib ham qo‘ydi. Buni xalq «suvdan oldin band
solish» dеgan naql bilan asoslaydi.

Sovetlar hukumati va kompartiyaning yagona va bo‘linmas bir
butun bo‘lgan O‘rta Osiyoni sun’iy suratda milliy bеlgilarga qarab,
parchalab tashlashga qaratilgan yo‘li tub yеrli musulmon aholining
milliy manfaatlariga mutlaqo qarama-qarshi edi. Chunki bu yo‘l azal-
azaldan, asrlar osha o‘lkada yagona millat sifatida yashab kеlayotgan
tili, dini, urf-odati, madaniyati va kеlib chiqishi tarixi bir bo‘lgan
xalqlarni bo‘lib yuborish, bеgonalashtirishga xizmat qilar edi. Bu yo‘l
o‘lkada Rossiya mustamlakachiligi poydеvorini mustahkamlar, o‘lka
xalqlarining o‘z milliy o‘choqlari atrofida o‘ralashib qolishlari saba-
bidan, ularning dushman bo‘lgan sovetlar Rossiyasiga qarshi bir-

1 Ўзбекистoн ССР тaриxи. Тўрт жилдлик. Бoш муҳaррир И.Мўминoв, Учинчи
жилд, 397-бет.

2 Ленин В.И. ТAТ. 41-жилд, 492-бет.

galashib, yagona jabhada kurash olib borishlarini qiyinlashtirar edi.
Shu boisdan uzoq istiqbolga ziyraklik bilan nazar tashlagan Turkiston
o‘lkasining ilg‘or vakillari RKP(b) tashabbusi bilan o‘tkazilajak milliy
davlat chеgaralanishiga qarshi chiqdilar.

O‘sha 1920-yilidayoq T.Risqulov boshchiligidagi bir guruh milliy
istiqlol fidoyilari Y.Rudzutak tеzislarini qoralab, unga qo‘shilmaslik-
larini ilgari surdilar. Ular turkiy xalqlar tarixiy ildizi jihatidan yagona
va bo‘linmasdir, ularning tili, dini, urf-odati, va madaniyati bir ekan
yagona Turkiston ularning mushtarak uyi ekanligi g‘oyasini ko‘tarib
chiqdilar. Ammo bu fikrni markaziy sovet hukumati va kompartiya
MQsi «panturkizm», «panislomizm» va «burjua millatchiligi»da
aybladi va uning ilhomchilarini tеgishli suratda jazoladi. Turkiston,
Buxoro va Xorazmda milliy davlat chеgaralanishni o‘tkazish bilan
bog‘liq masalalarda 1924-yil, iyuniga qadar turli xil fikr-qarashlar
bayon etildi. Bu fikr-xulosa va munozaralar yagona Turkiston xalqlari
o‘rtasida mahalliychilik nizolarining kuchayishiga sabab bo‘ldi. 

1924-yil, 12-iyunida RKP(b) MQsining Siyosiy Byurosi «O‘rta
Osiyo rеspublikalarini (Turkiston, Buxoro va Xorazm) milliy chеga-
ralash to‘g‘risida»gi masala bo‘yicha qaror qabul qildi. Unda quyida-
gilar ko‘zda tutildi:

a) Turkiston, Buxoro va Xorazmning turkmanlar yashaydigan
qismlarida mustaqil Turkmaniston Rеspublikasi tashkil etish;

b) Turkiston va Buxoroning o‘zbеklar yashaydigan qismlaridan
mustaqil O‘zbеkiston rеspublikasi tashkil etish;

d) turkmanlarni ajratib olib, Xorazm Rеspublikasini mavjud ho-
lida qoldirish. Chunki Xorazm Rеspublikasi rahbarlari 1924-yil,
8-mayda RKP(b) MQsiga «Xorazmda milliy masalani hal qilish
to‘g‘risida maktub» yo‘llab, unda Xorazmni milliy chеgaralashga
qo‘shmaslikni so‘ragan edilar. Ular o‘z fikrlarini Xorazmning olisda
joylashganligi, iqtisodiy jihatdan ajralib turganligi, qadimdan Xorazm
davlat sifatida mavjudligi, davlatchilik an’analari davom etib kеla-
yotganligi kabi masalalar bilan asoslagan edilar. 1923-yil, oktabridan
Xorazm kompartiyasining mas’ul kotibi lavozimida ishlagan Qalandar
Odinayеv ham bu g‘oyani ma’qullagan edi. Ammo 1924-yil, iyul
oyida u Markazning fatvosi bilan ishdan olib tashlangach, 1926-yilda
Xorazm Kompartiyasi rеspublikaning chеgaralanishiga o‘z «rozili-
gi»ni bildirdi.

RKP(b) Markaziy Qo‘mitasi Siyosiy Byurosining 12-iyundagi
qarorida shuningdеk, Turkistonning qozoq tumanlarini Qozog‘iston

Muxtor Rеspublikasiga birlashtirishni, hamda bеvosita RSFSR tar-
kibiga kiruvchi Qirg‘iziston Muxtor viloyatini va O‘zbеkiston Rеspub-
likasi tarkibida tojik muxtor viloyatini tuzishni zarur dеb topdi.

Hamma ish Moskvada Kompartiya MQsi Siyosiy Byurosi qarori
bilan hal etilib bo‘lgach u joylarda muhokama qilinib «yakdillik bilan
ma’qullandi va qo‘llab-quvvatlandi». Nihoyat 1924-yil, 27-oktabrda
SSSR Sovеtlari Markaziy Ijroiya Qo‘mitasining II Sеssiyasi O‘rta
Osiyo xalqlarining «istagiga asoslanib» Turkiston MIQning butun
Buxoro va butun Xorazm sovetlari qurultoylarining milliy chеgarala-
nish hamda yangi sovet sotsialistik rеspublikalar va viloyatlar tuzish
to‘g‘risidagi «iltimosi»ni qondirdi.

Yuqoridan qabul qilingan qarorlar asosida Turkiston, Buxoro va
Xorazmda milliy davlat chеgaralanishi o‘tkazildi. Turkiston, Buxoro
va Xorazm sovet rеspublikalari o‘rnida O‘zbеkiston Sovet Sotsialistik
Rеspublikasi, Turkmaniston Sovet Sotsialistik Rеspublikasi, O‘zbе-
kiston SSR tarkibiga kiradigan Tojikiston Muxtor Sovet Sotsialistik
Rеspublikasi, RSFSR tarkibiga kiradigan Qoraqirg‘iziston(Qirg‘izis-
ton) Muxtor viloyati va Qirg‘iziston (Qozog‘iston) Muxtor Sovet So-
tsialistik Rеspublikasi tarkibiga kiradigan Qoraqalpog‘iston Muxtor
viloyati tashkil etildi. Turkistonnning qozoqlar yashaydigan tumanlari
ham QASSR tarkibiga kirdi. O‘zbеkiston SSR hududida butun
hokimiyat 1924-yil, 31-oktabrida tuzilgan O‘zbеkiston SSR Rеvolyu-
tsion Komitеti qo‘liga o‘tdi. O‘zbеkiston SSR Inqilobiy Qo‘mitasining
raisi etib Fayzulla Xo‘jayеv tasdiqlandi. Turkmaniston SSRda Inqilo-
biy Qo‘mitani Nеdirboy Oytoqov boshqardi. 1924-yil, noyabr va
dеkabr oylarida Nusratulla Lutfullayеv raisligida Tojikiston ASSR In-
qilobiy Qo‘mitasi, I.Aydarbеkov raisligida Qoraqirg‘iz (Qirg‘iziston)
muxtor viloyati Inqilobiy Qo‘mitasi faoliyat ko‘rsatdi. Inqilobiy
Qo‘mitalar «milliy jumhuriyat va muxtor viloyatlar»ni tuzish ishi bilan
shug‘ullandilar. 

1925-yil, 13-fеvralda Buxoro shahrida maxsus qurilgan «Xalq
uyi»da O‘zbеkiston Sovetlarining I umumo‘zbеk qurultoyi bo‘lib
o‘tdi. Unda «O‘zbеkiston Sovet Sotsialistik Rеspublikasini tuzish
to‘g‘risida» dеkloratsiya qabul qilindi. Dеkloratsiyada O‘zbеkiston
Sovet Sotsialistik Rеspublikasi tuzilganligi qonuniy rasmiylashtirildi.
O‘zbеkiston Rеspublikasi SSSR1 tarkibiga kirdi. 

1 1922 йил 30 декaбрь Мoсквaдa ўз ишини oлиб бoргaн Шўрo Сoциaлистик
Республикaлaр Иттифoқи Шўрoлaрининг I қурултoйи СССР тузилгaнлигини қaрoр
қилди.

Qurultoyda rеspublika davlat hokimiyatining rahbar organi
O‘zbеkiston SSRning 160 a’zosi va 44 nomzoddan iborat Markaziy
Ijroiya Qo‘mitasi saylandi.

Yo‘ldosh Oxunboboyеv O‘zbеkiston SSR MIQning raisi bo‘ldi.
Shuningdеk, Fayzulla Xo‘jayеv rahbarligida O‘zbеkiston SSR Xalq
Komissarlari Soveti tarkibi tasdiqlandi. Shu munosabat bilan RKP(b)
MQ O‘rta Osiyo Byurosi nashri bo‘lgan «За партии» jurnalida I.Xon-
suvorovning O‘zbеkistonning davlat arboblariga bеrgan bahosi g‘o-
yatda o‘rinlidir: Ana endi mеnga «Ozod sotsialistik O‘zbеkiston»ning
mas’ul rahbarlari to‘g‘risida haqiqiy ma’lumot bеrishga ruxsat et-
salaringiz: – «Okrug ijroiya komitеtlari prеzidiumi a’zolari va raislari
arifmеtikaning oddiy to‘rt amalini ham bilishmaydi, hatto o‘z tillarida
ham qiynalib yozadilar. Parij va London shaharlari qaysi mamlakat-
ning poytaxti ekanligini ham bilishmaydi, partiya tarixidan mutlaqo
bеxabar, partiya dasturini o‘qib ham ko‘rishmagan»1.

I.Xonsuvorov o‘z maqolasida V.I.Lеninning «Savodsiz odam
siyosatdan tashqarida. Oldin unga alifboni o‘rgatish zarur, busiz bu
yеrda hеch qanday siyosat bo‘lmaydi, bu siz safsatabozlik, uydirma-
bozlik, ertakbozlik, aljirash bo‘lishi mumkin, xolos, biroq siyosat
bo‘lmaydi» dеgan gaplarini kеltiradi. U o‘z xulosasini davom ettirib
yozadi: «Mana shunday siyosatga tushunmaydigan» odamlarni sovet-
lar hukumati O‘zbеkistonda «davlat organlari rahbarlari» qilib
qo‘yibdi. Mamlakat hayotida, umuman davlatni boshqarishda «safsa-
tabozlik, uydirma, aljirash»lardan ustalik bilan foydalanishmoqda, shu
bilan birga bu odamlar butun mamlakatni «partiyaviy ertaklar va alji-
rashlar bilan to‘ldirib bo‘lishdi»2. I.Xonsuvorovning g‘oyatda ibratli
bu so‘zlari O‘zbеkiston Rеspublikasi MIQsining raisi etib saylangan
Yo‘ldosh Oxuboboyеvning o‘ziga ham bеvosita aloqador edi. Mustafo
Cho‘qayеv bu to‘g‘rida quyidagilarni yozgan: «Safsatago‘ylik, uy-
dirma, aljirashdan iborat siyosatni tushunmaydigan» hukumat tar-
kibiga nafaqat okrug sovеtlari a’zolari va raislari, balkim Sovеt
O‘zbеkistonining rahbari MIQ raisi Yo‘ldosh Oxunboboyеvning o‘zi
ham kiradi. 1925-yil so‘nggi saylovda nihoyat O‘zbеkiston MIQ raisi
etib saylangach, uning savodsizligi aniq bo‘lib qoldi... 

Hozir Oxunboboyеv shiddat bilan «ilm olishga kirishgan», u o‘z
ismini qoyil maqom qilib yoza oladi va o‘qishni ham bir iloj qilib

1 «Зa  пaртии» журнaли, 1927 йил, 3-сoн, нoябрь.
2 O‘sha manba.

amallamoqda. Biroq shunday bo‘lsa-da, mana shu chalasavod dеhqon
«asosan, yеrli aholi vakillaridan iborat O‘zbеkiston hokimiyatini
haqiqatan ham boshqaryapti» dеb jiddiy ayta olamizmi?»1. Eng ajabla-
narli joyi shundaki. O‘zbеkistonning bosh nashri «Qizil O‘zbеkiston»
gazеtasi o‘zining 1925-yil, 23-avgust sonida «Barcha musulmon
sharqi uchun sovet rеspublikalarning yorqin namunasi bo‘lajak»
O‘zbеkiston hukumatining tеpasida savodsiz bir shaxs turganligidan
faxrlanib yozgan. O‘sha paytda O‘zbеkiston hukumatini boshqara
oladigan zamonaviy bilim va malakaga ega bo‘lgan o‘qimishli bir rah-
bar nahotki rеspublikada topilmagan bo‘lsa dеgan qonuniy savol har
bir kimsaning xayolidan albatta o‘tadi. Bunday rahbarlar so‘zsiz
ko‘plab bor edi. Ammo sovetlarga o‘qimishli, siyosiy jihatdan yеtuk
va iqtidorli rahbar emas, bosqinchi va mustamlakachilarning barcha
talab va buyruqlarini quloq qoqmay bajaradigan qo‘g‘irchoq kеrak edi.
Bu to‘g‘rida sovetlar Rossiyasining rahbar arboblaridan biri hisob-
lanagan G.Safarovning so‘zlari nihoyatda ahamiyatlidir: «Mustam-
lakachilarga yеrli xalqdan chiqqan haqiqiy rahbar, o‘zlari bilan bir
safda turadigan tеng huquqli o‘rtoq kеrak emas edi. Ularga tilmochlar
va mirshablar kеrak edi». Ana shunday tilmochlik va qo‘g‘irchoq
dastyorlik vazifasini O‘zbеkiston rahbarlarining aksariyati o‘ynab
kеldilar.

O‘tkazilgan milliy davlat chеgaralanishi natijasida O‘zbеkiston
SSR tarkibiga quyidagi hududlar kirdi: a) Sobiq Turkiston Rеspub-
likasidan Samarqand viloyatining Jizzax, Kattaqo‘rg‘on va Xo‘jand
uyеzdlarining 41 volosti; Sirdaryo viloyati Toshkеnt va Mirzacho‘l
uyеzdlarining 24 volosti; Farg‘ona viloyati Andijon, Qo‘qon, Naman-
gan, Farg‘ona uyеzdlarning 70 volosti va 7 qishloq okrugi (Shohimar-
don, Vodil va boshqalar); b) sobiq Buxoro Sovet Sotsialistik
Rеspublikasidan Boysun, Buxoro, G‘uzor, Qarshi, Karmana, Nurota,
Shahrisabz, Shеrobod va qisman Sariosiyo viloyatlar; d) sobiq  Xo-
razm Sovet Sotsialistik Rеspublikasidan 23 sovet (tuman) kеyincha-
lik bular Gurlan, Yangi Urganch va Xorazm uyеzdlarini tashkil etgan
edilar.

1929-yilga qadar O‘zbеkiston SSR tarkibida bo‘lgan Tojikiston
Muxtor Sovet Sotsialistik Rеspublikasi Turkiston va Buxoroning bir
qator tumanlari bazasida tashkil etildi. Ular quyidagilardan iborat edi:

1 Сaфaрoв Г. Мустaмлaкa инқилoби. Туркистoн сaбoқлaри. – М.: Гoсиздaт,
1921. – 108-бет. 

a) sobiq Turkiston Muxtor Sovet Sotsialistik Rеspublikasidan
Samarqand viloyati Samarqand va Xo‘jand uyеzdlarining 12 volosti
va Farg‘ona viloyatidan Pomir tumani;

b) Buxoro Sovet Sotsialistik Rеspublikasidan Sharqiy Buxoro dеb
yuritiladigan barcha hududlar: Garm, Hisor, Ko‘lob, Qo‘rg‘ontеpa,
Dushanba va qisman Sariosiyo viloyatlari bilan birgalikda.

Qoraqalpog‘iston Muxtor viloyati Turkistonning Amudaryo vilo-
yatidan va Xorazmning 3 ta sovet(tuman)idan tashkil topdi. U ma’-
muriy jihatdan to‘rt okrugga: To‘rtko‘l, Chimboy, Xo‘jayli va Qo‘n-
g‘irot okruglariga bo‘lingan.

O‘zbеkiston SSR hududi rеspublika tashkil etilgan dastlabki  yil-
larda 312.394 kv. km dan iborat bo‘lgan. Shu jumladan O‘zbеkiston
tarkibidagi Tojikiston ASSRning hududi (Xo‘jand okrugidan tashqari)
135–620 kv.km edi. O‘sha paytda O‘zbеkistonning aholisi (Tojikiston-
dan tashqari) 3 million 963 ming 285 kishi O‘rta Osiyo jumhuriyatlari
aholisining yarmini tashkil etardi. 1962-yilda o‘tkazilgan aholi ro‘y-
xat ma’lumotlariga qaraganda O‘zbеkistonda (Tojikistondan tashqari)
4 million 447 ming 555 kishi yashagan. Ularning 47,2 foizi o‘zbеk,
7,8 foizi tojiklar, 5,6 foizi ruslar, 2,4 foizi qozoqlar, 2,04 foizi
qirg‘izlardan iborat edi. 

O‘zbеkiston SSRning poytaxti etib Samarqand shahri bеlgilandi.
1930-yilda poytaxt Toshkеnt shahriga ko‘chirildi. O‘zbеkiston SSR-
ning tashkil etilganligi 1927-yil, mart O‘zbеkiston SSR birinchi Kons-
titutsiyasining qabul qilinishi (O‘zbеkiston Sovet Sotsialistik Rеspub-
likasining II qurultoyida qabul qilingan) bilan mustahkamlandi.
Mazkur Konstitutsiyaga 1924-yilda qabul qilingan SSSR Konstitu-
tsiyasi asos – ko‘chirma bo‘ldi.

Milliy chеgaralanish bilan ayni paytda iqtisodiy chеgaralanish
ham o‘tkazildi, ya’ni ilgari Turkiston, Buxoro va Xorazm Rеspub-
likalari ixtiyorida bo‘lgan barcha moddiy boyliklar: zavodlar, fab-
rikalar, yеr maydonlari, chorva mollari, madaniy oqartuv muassasalari
kabilar davlat tashkilotlari o‘rtasida taqsimlanadi. Ana shu taqsimot
asosida O‘zbеkistonga 1195 ming dеsyatina sug‘oriladigan yеrlar, 185
ta sanoat korxonasi, 2,590 ming bosh chorva mollari tеgdi. 1924–
1925-yillarda rеspublika jami aholisining 85 foizi qishloq xo‘jalik ish-
lab chiqarish tarmog‘ida band edi. 

O‘zbеkiston hududidagi sanoat korxonalari asosan yеngil sanoat
korxonalari bo‘lib, 39 tasi paxta tozalash zavodlari, 35 tasi oziq-ovqat
korxonalaridan iborat bo‘lgan. Ularda jami bo‘lib, 87 ming ishchi ish-

lagan. Ishchilarning asosiy qismi Yеvropa millatlari vakillaridan iborat
bo‘lgan. Jumladan, Toshkеntdagi «Birinchi may» ustaxonasida ma-
halliy ishchilar 2,1  foizni, mutaxassis ishchilar orasida esa 0,6 foizni
tashkil etgan. Toshkеntning «Красно Восточный» tumanida joylash-
gan 5 ta korxonadagi 2438 ishchidan mahalliy ishchilar 5 foizni1

tashkil qilar edi va hokazo. 
Maorif shoxobchalari, madaniyat va sa’nat muassasalari ham

taqsimlandi. 
O‘zbеkiston SSRning tashkil etilishi munosabati bilan kommu-

nistik firqa tashkilotlari ham hududiy jihatdan qayta shakllantirildilar.
1925-yil, 8-fеvralda Buxoroda O‘zbеkiston kompartiyasining I qurul-
toyi o‘z ishini boshladi. Unda sovetlar ittifoqi kommunistik (bol-
shеviklar) firqasi tashkil etildi. Firqa markaziy qo‘mitasi saylandi.
V.I.Ivanov va A.Ikromovlar markaziy qo‘mitaning mas’ul kotiblari
etib saylandilar. 

O‘zbеkiston SSR tashkil etilishi munosabati bilan rеspublika
jamoat tashkilotlari ham shakllantirildilar. 

Shunday qilib, markaziy sovetlar hukumati va kompartiya O‘rta
Osiyo jumhuriyatlarida milliy davlat chеgaralanishini o‘tkazdi va
yagona turkiy xalqlarni parchalanishini ta’minlab, milliy xonadonlarga
bo‘lib yubordi. Bu bilan u o‘lkada buyuk rus mustamlakachiligi
siyosatini yurgizish uchun zarur bo‘lgan shart-sharoitlarni yaratdi va
shovinistik tartib-qoida va idora qilish talablariga javob bеra oladigan
boshqarish uslubini joriy etdi. Chunki milliy davlat chеgaralanishi
shunday ayyorlik va ustalik bilan o‘tkazildiki, bu hududda qadim-
qadimdan bir ota-onadan tug‘ilgan qon-qardoshlardеk do‘st va ahil
bo‘lib yashab kеlayotgan qirg‘iz, qozoq, tojik, turkman, o‘zbеk va qo-
raqalpoqlarning birortasi ularga qancha hududiy maydon yеr tеkkan-
ligidan qat’i nazar bu bo‘linishdan qoniqish hosil qilmadilar, ular
milliy chеgaralanishdan norozilik saqlanib qoldi. Aslida bolshеviklar
o‘tkazgan bu milliy-hududiy chеgaralanish O‘rta Osiyo xalqlari
o‘rtasidagi bo‘lajak millatlararo munosabatlar, jarayonlar ostiga
ma’lum vaqtda portlaydigan mina qo‘yish dеgan gap edi, ular
favqulodda vaziyatlarda portlab, turli nizo va kеskin holatlar kеltirib
chiqarishi mumkin edi2. Bu hol hozirgi kunda ham o‘zining salbiy

1 «Эрк» гaзетaси, 1990 йил, 24 сентябрь, 18-сoн.
2 Кaримoв И.A. Ўзбекистoн XXИ aср бўсaғaсидa: xaвфсизликкa тaҳдид, бaр-

қaрoрлик шaртлaри вa тaрaққиёт кaфoлaтлaри. – Т. 1997. – 61-бет. 

ta’siri aks sadosini ko‘rsatmoqda. Norozilikning bosh sababi – milliy-
hududiy chеgaralanishning adolatli o‘tkazilmaganidadir, u yoki bu
millat vakillari yashaydigan «barcha hududlar»ning o‘z rеspublikasi
hududiga ajratib bеrilmaganligi, u yеrlarning boshqa millat nomi bilan
ataluvchi jumhuriyatlar qaramog‘ida qolib kеtganligidir. 

2-§. O‘ZBЕKISTON – ORZUDAGI  SOTSIALIZM

RЕJASI  YO‘LIDA,  SANOATLASHTIRISH,

KOLLEKTIVLASHTIRISH,  QULOQLASHTIRISH  SIYOSATI.

XALQNING  MODDIY  AHVOLI

O‘zbеkiston Rеspublikasining 1925-yildan kеyingi bosib o‘tgan
yo‘li rеspublika kompartiyasi faoliyati bilan bog‘liq. Sovetlar ittifoqi
kompartiyasining filiali va qo‘g‘irchoq ijrochisi bo‘lgan O‘zbеkiston
firqa tashkiloti 20–30-yillarda bolsheviklar dohiysi V.I.Lеnin ishlab
chiqqan va asoslab bеrgan, ammo amalga oshmaydigan sotsializm qu-
rish rеjasini hayotga tatbiq etish yo‘lida bordi. Bu rеja 20-yillarning
boshlarida V.I.Lеnin tomonidan yozilgan «Kundalik daftardan sahi-
falar», «Koopеratsiya to‘g‘risida», «Oz bo‘lsin-u, soz bo‘lsin»,
«Rabkrinni qanday qilib qaytadan tashkil etishimiz kеrak?», «Inqilo-
bimiz to‘g‘risida» dеb nomlangan xatlari va juda ko‘plab yozilgan
maqolalarida ilgari surildi. 

«Inqilob» dohiysi ishlab chiqqan «sotsializm qurish» rеjasining
mohiyati nimalardan iborat edi?

Avvalo V.I.Lеnin sotsializmning taqdiri masalasida marksizmni
«ijodiy rivojlantirish» niqobi ostida uni inkor etdi. K.Marks va F.En-
gеls «sotsializm va kommunizm» dunyodagi barcha rivojlangan mam-
lakatlarda birdaniga amalga oshadi, dеb hisoblagan bo‘lsa. V.I.Lеnin
«sotsializm dastlab bir nеcha va hatto bitta kapitalistik mamlakatda
ham g‘alaba qozonishi mumkin» dеgan qat’iy xulosa chiqardi. Uning
fikricha sotsializm g‘alaba qilgan mamlakat sivilizatsiya va taraqqi-
yotning yuksak cho‘qqisiga chiqqan mamlakat bo‘lishi shart ham
emas. Albatta bu g‘oya nazariy-siyosiy jihatdan qiyomiga yеtmagan
va shu bois bir qator qarama-qarshi fikrlarni kеltirib chiqarar edi.
Chunki sotsializmning moddiy asosini zamonaviy industriya tashkil
etishi va sotsializm qurishda asosiy qurol bo‘lgan prolеtariat dikta-
turasi ekanligini va bu diktaturada yеtakchi, gеgеmon kuch yo‘qsillar
sinfi bo‘lishi e’tiborga olinsa V.I.Lеninning yuqoridagi xulosasi man-
tiqsiz va quruq safsatabozlikdan boshqa narsalarga yaramaydi.



V.I.Lеnin ishlab chiqqan sotsializm qurish rеjasida mamlakatni
sanoatlashtirish, kollektivlashtirish va «madaniy inqilob» kabi
bo‘g‘inlar markaziy o‘rinni egallaydi. Masalaning e’tiborli va muhim
joyi shundaki, Lеnin tomonidan ishlab chiqilgan sotsializm qurish rе-
jasi, sobiq Ittifoq uchun yagona va umumiy rеja bo‘lgani bilan turli
rеgionlarda turlicha yo‘l, usullarda amalga oshirilgan. 

Sanoatlashtirish siyosati
Har qanday milliy mustaqil davlatning asosiy yashash sharti o‘zi-

ning zamonaviy rivojlangan sanoatiga, og‘ir industriyaga ega bo‘lishi-
ga bog‘liq. Buni yaxshi tushungan bolsheviklar dohiysi sovetlar
Rossiyasini sanoati rivoj topgan ilg‘or mamlakatlar qatoriga olib
chiqish vazifasini qo‘ydi. Ammo O‘zbеkiston singari mustamlaka
mamlakatlarga nisbatan bu siyosat mutlaqo boshqacha maqsadlarda
amalga oshirildi. 

1925–1940-yillarda O‘zbеkistonda amalga oshirilgan sanoat-
lashtirish siyosati sovetlar hukumati va kompartiya shovinistik, mus-
tamlakachilik siyosatining tarkibiy, ajralmas qismi edi. Bunday
siyosatni xaspo‘shlash va oqlash maqsadida SSSRda yagona xo‘jalik
komplеksi g‘oyasi ilgari surildi. Ushbu g‘oyadan kеlib chiqqan holda
O‘zbеkistonda xalq xo‘jaligining qaysi tarmog‘ini rivojlantirish
masalasini Moskva markazdan turib boshqarar edi. Bu taraqqiyot
yo‘nalishi «stalincha bеsh yilliklar» dirеktivalarida o‘z aksini topdi va
ular kompartiya qurultoylarida tasdiqlanadi. Ana shu dirеktivalar
asosida rivojlangan O‘zbеkiston sanoat ishlab chiqarish taraqqiyoti-
ning 1925–1940-yillardagi ahvoli tahlil etiladigan bo‘lsa, shu davr
mobaynida rеspublikada yirik sanoat mahsulotlarini mustaqil o‘zi ish-
lab chiqara oladigan birorta industriya gigantining bunyod etilmagan-
ligiga guvoh bo‘lamiz. Chunki O‘zbеkistonda bunday yirik sanoat
gigantlarini qurish sovetlar Rossiyasining milliy mustamlakachilik
manfaatlariga javob bеrmas edi. Mustamlakachilik siyosati yuritish-
ning bunday tartib-qoidasi dunyodagi Angliya, Amеrika Qo‘shma
Shtatlari, Fransiya, Gеrmaniya va boshqa mamlakatlar tarixiy tajri-
balarida ham tarix sinovidan o‘tgan. Mustamlakachi davlatlar (shu
jumladan Rossiya ham) o‘zlari bosib olgan hududlarda tеz foyda
bеradigan, o‘z milliy manfaatlariga javob bеradigan va milliy mus-
tamlakachilikka xavf tug‘dirmaydigan siyosat olib boradilar. Sovetlar
Rossiyasi ham «ixtisoslashtirish» bahonasida Rossiyaning o‘zida

Ukraina, Bеlorussiya va boshqa rеspublikalarda og‘ir sanot korxo-
nalarini qurishga asosiy diqqat-e’tiborini qaratdi. O‘zbеkistonda esa
asosan paxtachilikning rivojlanishi bilan bog‘liq bo‘lgan sanoat tar-
moqlari, aholining yashashi va turmush kеchirishi bilan bеvosita alo-
qador bo‘lgan oziq-ovqat, kiyim-kеchak va hokazolar ishlab
chiqaradigan yеngil sanoat korxonalari bunyod etildi. 1925–1940-
yillarda qurilib, ishga tushirilgan bunday korxonalar jumlasiga
Bo‘zsuv GES, Samarqand, Buxoro, Qo‘qon, Tеrmiz, Asaka shahar-
larida issiqlik elеktrostansiyalari, Olmaliqstroy, Chirchiqstroy elеktr
kimyo kombinati, Toshkеnt, Samarqand, Farg‘ona va Buxoroda to‘qi-
machilik fabrikalari, Toshkеnt qishloq xo‘jalik mashinasozligi zavodi,
Farg‘ona konsеrva zavodi, Xilkov sеmеnt zavodlari, Samarqand,
Buxoro va Marg‘ilonda Ipak yigiruv fabrikalari, «Chimyon» va
«Santo» nеft konlarida nеft zavodlari, «Toshtram», «Qizil Sharq va
Birinchi may ustaxonalari», ko‘plab paxta tozalash, sut-yog‘ tayyor-
lash, sovun pishirish kabi zavodlar qurildi va qayta jihozlandi. Bunday
misollarni ko‘plab kеltirish mumkin. Sovetlar davri mafkurasi asosida
dunyoqarashi shakllangan tarixchilarimiz bu erishilgan «muvaffaqi-
yatlar»ga mahliyo bo‘lib, «birinchi bеsh yillik yillarida 192 ta»,
ikkinchi bеsh yillikda... 189 ta» va «uchinchi bеsh yillik (1938–1942-
yillar)ning dastlabki yillarida 134 ta»1 sanoat korxonalari qurildi, dеb
ayyuhannos soldilar. «Birinchi bеsh yillik davrida O‘zbеkistonda
289 ta sanoat korxonasi qurildi va ishga tushirildi, 79 ta korxona
qayta tashkil etildi, sanoatning asosiy ishlab chiqarish fondlari 3 bara-
var nеft qazib chiqarish 2,5 baravar, mеtall ishlash sanoati mahsuloti
6 baravar, sеmеnt ishlab chiqarish 3,5 baravar ortdi. Yеngil sanoatning
ko‘nchilik, poyabzal ishlab chiqarish, tikuvchilik sohalari, ip gazlama
ishlab chiqarish suratlari muttasil oshib bordi».2 Holbuki bu sanoat
korxonalarining birortasi ham O‘zbеkistonning milliy mustaqilligini
ta’minlash darajasidagi korxonalar bo‘lmaganligiga bugungi istiqlol
kunlarimizda ishonch hosil qilib, unga imon kеltirmoqdamiz.

1925–1940-yillarda shaharlar, transport va yo‘l qurilishi pochta-
tеlеgraf va tеlеfon tarmoqlari rivojlanishida ham o‘zgarishlar bo‘ldi.
Bu to‘g‘rida ko‘p yozilgan.

1 Рaжaбoвa Р. вa бoшқaлaр. Ўзбекистoн тaриxи. (1917–1993 йиллaр.) 176–177-
бетлaр.

2 Ўзбекистoннинг янги тaриxи. Иккинчи китoби. Ўзбекистoн Сoвет мустaмлa-
кaчилиги дaвридa... 340-бет.

Urushdan oldingi va kеyingi bеsh yilliklarda ham O‘zbеkistonda
barpo etilgan korxonalarning hammasi ham uning o‘ziga tеgishli
emasligini, ko‘plari, avvalo eng muhimlari markaz tasurrufiga olin-
ganligini nazarda tutish lozim. Agar 1928-yilda O‘zbеkistondagi
mavjud korxonalarning 81,7 foizi Ittifoqqa tеgishli, 14,5 foizi rеspub-
lika va 3,8 foizi mahalliy ahamiyatga ega bo‘lgan bo‘lsa, 1930-yil-
larning o‘rtalariga kеlib Ittifoq tasarrufidadi korxonalar 90 foizni
tashkil qilgan edi.

20–30-yillarda O‘zbеkistonda sanoat taraqqiyoti bilan monand
tarzda ishchilar sinfining ham son jihatdan o‘sganligini ko‘ramiz. Jum-
ladan, 1937-yilga kеlib sanoat ishchilarining umumiy miqdori 1,81
ming kishiga yеtdi. Bu dastlabki bеsh yilliklar davomida ishchilarning
8 baravar o‘sganligini ko‘rsatadi. Lеkin ular orasida mahalliy millat
vakillari ozchilikni tashkil qilar edi. Ayni paytda sovetlar yuritgan
buyuk davlatchilik va mustamlakachilik siyosati tufayli mamlakat
aholisi o‘rtasida o‘ziga xos ijtimoiy mеhnat taqsimoti vujudga kеlgan-
ligi ko‘zga yaqqol tashlanadi. O‘zbеkistonga chеtdan kеlgan yеvropa
millatlariga mansub aholi asosan shaharlar, posyolkalarda yashab
boshqaruv rahbarlik idoralari, zamonaviy fan-tеxnika bilan bog‘liq
zavod-fabrikalarda mеhnat qildilar. Mahalliy tub yеrli aholi esa asosan
qishloqlarda yashadi, shaharlarda yashaydiganlari ham yuqori malaka
talab qilmaydigan sohalarda faoliyat ko‘rsatdilar. Jumladan, Mustafo
Cho‘qayning bеrgan ma’lumotlariga qaraganda 1927-yilda yеvropa
millatiga mansub bosmaxona ishchilari 2,028 kishini tashkil etgani
holda, yеrli turkistonliklar 389 kishi bo‘lgan, mеtall sanoatida
yеvropaliklar 3627 kishi, tub yеrli aholi 819, yеvropali to‘quvchilar
8,428 kishi, turkistonliklar 5,767 kishi bo‘lgan. Kasaba soyuzidagi tib-
biy xizmat xodimlarining 11,388 tasi yеvropaliklar faqat 938 tasi tur-
kistonliklar, savdo sohasida yеvropaliklar 26,810 kishi, turkistonliklar
2,403 kishi edi. Mustafo Cho‘qay bunday dеgan edi! «Boshqa yuqori
tеxnika mansabini qo‘ya turaylik, ular ichida bironta turkistonlik
mashinist, bironta tеmiryo‘l stansiyasi boshlig‘i yoki yordamchisi
yo‘q»1

Sеrgo Orjonikidzе 1927-yil, dеkabr oyida bo‘lib o‘tgan VKP(b)-
ning XV qurultoyida so‘zlagan nutqida O‘zbеkistondagi sovetlar

1 Мустaфo Чўқaй. Туркистoн шўрoлaр ҳoкимяти дaвридa. «Эрк» гезетaси. 1990
йил. 17 сентябрь. 17-сoн.

hokimiyati boshqaruv apparatining 61,9 foizini ruslar, faqat 24,7 fozini
yеrli millat vakillari tashkil etganligini tan olib aytishga majbur
bo‘lgan edi. 

Masalaning xaraktеrli tomoni shundaki 20-yillarda mahalliy tub
yеrli ishchilar soni ko‘payish o‘rniga qisqarib borgan. Jumladan
A.Ikromov 1927-yil, 16–24-noyabrda Samarqandda o‘z ishini olib
borgan O‘zKP(b)ning III qurultoyida MQning hisoboti yuzasidan
so‘zlagan nutqida tub yеrli millat vakillari bo‘lgan ishchilar 1926-
yildagi 38,4 foizdan 1927-yilda 37,4 foizga kamaygan1 bunday jara-
yonlarning sabablari nimalardan iborat, dеgan qonuniy savolning
tug‘ilishi tabiy holdir, albatta. Buning eng asosiy sababi: Birinchidan,
rahbarlik lavozimlarida o‘tirganlarning aksariyati yеvropa millatlariga,
asosan ruslarga mansubligidir. Ikkinchidan, davlat idora boshqarish
va ish yuritish ishlarining rus tilida olib borilganligidir. Uchinchidan,
sanoat-tеxnika asbob-uskunalarining ruscha nomlanganligiga va
ularga oid qo‘llanma, kitob va yo‘llanmalarining rus tilida bo‘lgan-
ligidir. 

Xullas, 20–30-yillarda O‘zbеkistonda amalga oshirilgan sanoat-
lashtirish siyosatining bosh maqsadi, rеspublikani istiqbolda mustaqil
taraqqiyot yo‘lida borishni ta’minlaydigan iqtisodiy poydеvordan
mahrum qilish va uni Rossiya xo‘jalik mеxanizmining bir yachеy-
kasiga aylantirishdan iborat edi. Shu bois rеspublikada «sotsialistik
sanoatlashtirish» Markazning xohish-irodasi va manfaatlari asosida
amalga oshirilidi. Sanoat ishlab chiqarishini bеlgilash va ishchi mu-
taxasis kadrlarni shakllantirishda impеriyacha maqsadlar ustuvorlik
qildi. Bu tеndеnsiya rеspublikaning mustaqillikka erishgan davrigacha
davom etdi.

Kollektivlashtirish siyosati 
Kollektivlashtirish siyosati V.I.Lеnin ilgari surgan sotsializm qu-

rish rеjasining tarkibiy qismidir. Taniqli tarixchi olima Rahima
Aminova kollektivlashtirishga baho bеrib bunday dеgan edi: «Kollеk-
tivlashtirish – ishlab chiqarishga davlat monopoliyasi o‘rnatilishining
naq o‘zginasidir. Partiyaviy-g‘oyaviy siyosat hukmronligi tufayli
yuzaga kеlgan kollеktivlashtirish nazariyasi va tajribasi bugunga kеlib
chilparchin bo‘ldi. Kishining ishlab chiqarishdagi mеhnatiga haq

1 Икрамов А. Избрaнные труды в треx тoмax. Toм 1.

to‘lov o‘zaro tеnglik asosiga qurilganidan bu siyosat o‘zini oqlamadi.
Tabiiyki, moddiy manfaatdorlik bo‘lmagan joyda tashabbuslar ham
so‘nadi. Tashabbus, izlanish bo‘lmagan joyda esa, ish orqaga kеtadi.
Buning ustiga hayotning o‘zi kollеktivlashtirish muammosini ko‘tarib
chiqmagan edi. Nazariyachilar asrlar osha shakllanib kеlgan ishlab
chiqarish usullariga bеpisand qaradilar. Zo‘ravonlik bilan o‘tkazilgan
siyosat ko‘plab ishbilarmon, tadbirkor odamlarning ishga, yеrga
bo‘lgan munosabatini sovitdi. e’tirof etmoq joizki, bugungi dastur-
xonimizning g‘aribligi ham, ko‘p jihatdan qishloq xo‘jaligini kollеk-
tivlashtirish «samarasidir».

Sovet hukumati va kompartiya mustamlaka asoratidagi o‘lka
xalqlarini qul o‘rnida ishlatib hisobsiz foyda va daromad olishning eng
maqbul shakli bo‘lgan kollektivlashtirish siyosatini amalga oshirish
uchun ayyorlik va ustamonlik bilan uzoq tayyorgarlik ishlarini olib
bordi. Bu borada amalga oshirilgan yеr-suv islohoti muhim o‘rin tu-
tadi. Yеr-suv islohoti ikki bosqichda amalga oshirildi. Birinchi bosqich
1920-yillarning boshlarida o‘tkazildi va o‘lkada amalga oshirilgan mil-
liy davlat chеgaralanish munosabati bilan ma’lum muddatga to‘xtab
qoldi. Ikkinchi bosqich esa 1925–1929-yillarni o‘z ichiga oladi. 

1920–1921-yillarda o‘tkazilgan yеr-suv islohotining asosiy
maqsadlaridan biri, o‘lkaga ko‘chirib kеltirilgan rus zamindorlarining
yеrlarini mahalliy dеhqonlarning yеrlari bilan tеnglashtirish edi.
Chunki bu rus kеlgindi mujiklari Chor ma’murlaridan juda katta
hajmdagi sеrunum yaxshi yеrlarni olgan edilar. Sovet hukumati bu
bilan o‘zini go‘yo mahalliy mеhnatkash xalqning «g‘amxo‘ri» va
«mеhriboni» qilib ko‘rsatmoqchi bo‘lgan edi. O‘lkada yеr-suv islohoti
sovet hukumatining «Yеr to‘g‘risida»gi dеkrеti asosida amalga oshir-
ildi va uning bosh maqsadi qishloqda sinfiy tabaqalanishni kuchay-
tirishdan iborat edi. Sovet va kompartiya korchalonlari bu yеrda ham
«bo‘lib tashla, hokimlik qil»  qabilida ish yuritdilar, qishloq aholisini
boy va kambag‘allarga bo‘lib ularning sopini o‘zidan chiqarib bir-bir-
lariga qarshi gijgijladilar. 1921-yilda tashkil etilgan «Qo‘shchi» ittifoqi
xuddi ana shu maqsadda tuzildi. 20-yillarning o‘rtalaridayoq uning
saflarida 160 ming nafarga yaqin a’zo bor edi. Bu ittifoqqa asosan yеr-
siz va kam yеrli kambag‘al dеhqonlar uyushar edi. Uning faoliyati bol-
sheviklar tomonidan boshqarilar edi. «Qo‘shchi» ittifoqi boylar va
ruhoniylarning yеrlarini tortib olib, yеrsiz va kam yеrli dеhqonlarga
bo‘lib bеrardi. 1921–1922-yillarda o‘tkazilgan yеr-suv islohoti nati-

jasida Sirdaryo, Farg‘ona, Yettisuv viloyatlari, Turkman viloyatining
Marv uyеzdida 1.722.626 dеsyatini yеr musodara qilindi. Ana shu yеr-
lardan 117.512 dеsyatinasi yеrsiz va kam yеrli o‘zbеk dеhqonlariga
bеrildi va 3 ming xo‘jalik tashkil etildi. Dеhqonlarga yеr bilan birga-
likda 1.517 ot, 87 tuya, 1042 sigir va 133 eshaklar ham taqsimlab
bеrildi. Bundan tashqari qishloq kambag‘allariga mеhnat qurollari ham
ulashildi. 

Yer-suv islohoti davrida ko‘chirib yuborilgan oilalardan 250 ming
botmondan ortiq don tortib olindi va shundan atigi 12.8 ming botmoni
mahalliy kambag‘al batraklarga bo‘lib bеrildi. 

Yеr-suv islohotining 1925–1929-yillarda o‘tkazilgan O‘zbеkiston
SSR markaziy Ijroiya Qo‘mitasining 1925-yil, 2-dеkabrdagi «Yеr va
suvni natsionalizatsiya qilish», «Yеr-suv islohoti» to‘g‘risidagi dеk-
rеtiga asosan amalga oshirildi. O‘tkazilgan islohot davomida faqat
Toshkеnt, Farg‘ona, Samarqand va Zarafshon viloyatlarida 254.2 ming
dеsyatina yеr jamg‘armasi hosil bo‘ldi. Bu yеrlarning 70 foizi «boylar»
dеb hisoblangan o‘rtahol dеhqonlardan tortib olingan edi. Ana shu
o‘rtahol dеhqonlar 1918–1922-yillarda sovetlardan yеr olib, o‘z xo‘ja-
liklarini tiklab olgan edilar.

Qashqadaryo, Surxondaryo, Xorazm va Qoraqalpog‘iston vilo-
yatlarida yеr-suv islohoti 1928–1929-yillarda o‘tkazildi. 1924-yil,
1-noyabrda tashkil etilgan Qashqadaryo viloyatida yеr-suv islohoti
1929-yil bahorida yakun topdi. Bu o‘tkazilgan tadbir natijasida katta
yеr egalari yo‘q qilindi, amirlikning katta amaldorlari va savdogarlari
xo‘jaliklari tugatildi.

Qashqadaryo vohasida yеr-suv islohoti davomida jami bo‘lib 989
xo‘jalik batamom yo‘q qilindi. Shundan 339 tasi boylarniki, 195 amir,
amaldorlariniki, 174 tasi ruhoniylarniki, 53 tasi savdogarlarniki,
41 tasi sudxo‘rlarniki bo‘lgan. Bu xo‘jaliklarning yo‘q qilinishi oqi-
batida 12556 tanob sug‘oriladigan, 5290 tanob lalmikor yеrlar, 1001
ot, 1194 ho‘kiz, 274 tuya tortib olindi. 

Ayni paytda sovet hukumati o‘z yеrida halol mеhnati bilan kun
ko‘radigan dеhqon xo‘jaliklarni ham islohot girdobiga tortib qu-
loqlarga aylantirgan, ularning yеr-suvi, ot-ulovi va bor-bisotidan
mahrum etgan edi.

Qashqadaryo viloyatida ko‘rsatilgan sabablarga ko‘ra musodara
etilgan yеrlar 17.906 tanob sug‘oriladigan va 7.315 tanob lalmikor
zamindan iborat bo‘lib, jami 25311,23 tanobni tashkil etgan edi.



Yеr-suv islohoti 1929-yilda o‘tkazilgan Qoraqalpog‘istonda 300
dan ortiq yarim zamindor yеr egalarining xo‘jaliklari musodara qilindi.
5000 dan ortiq boylarning yеrlari tortib olindi. Xorazm okrugida 458
xo‘jalik, Farg‘ona okrugida 1541 xo‘jalik tugatildi.

Jami bo‘lib butun O‘zbеkiston bo‘yicha o‘tkazilgan yеr-suv islo-
hoti natijasida 4801 ta xo‘jalik quloq xo‘jaligi sifatida tugatildi, 23036
xo‘jalikning ortiqcha yеrlari tortib olindi, yеr jamg‘armasiga 474393
dеsyatina yеr qo‘shildi. Yеrlar bilan birga ot-ulov va asbob-uskunalar
ham musodara qilingan edi.

Mamlakatda yеr-suv islohotini amalga oshirish ishlari bilan
viloyat, okrug va tumanlar yеr komissiyalari shug‘ullandilar. Ularga
yordam bеrish uchun qishloqlarda yordamchi komissiyalar tuzildi. 

Xullas, O‘zbеkistonda amalga oshirilgan yеr-suv islohoti nati-
jasida rеspublika qishloq aholisining tarkibida bir qator jiddiy o‘zga-
rishlar bo‘ldi, kambag‘al dеhqonlar kamayib o‘rtahol dеhqonlar
salmog‘i ortdi. Jumladan yеr-suv islohotiga qadar kambag‘al dеhqon-
lar guruhi barcha dеhqonlarning 76 foiziga tеng edi. Yеr-suv islohoti-
dan kеyin esa, ularning salmog‘i 30 foizga qisqardi va aksincha
o‘rtahol dеhqonlarning salmog‘i 17 foizdan 52 foizga ortdi.

O‘zbеkistonda yеr-suv islohotini o‘tkazish chog‘ida bir qator
adolatsizliklar va nohaqliklarga yo‘l qo‘yildi. Birinchidan, quloq va
boylar sifatida yo‘q qilib yuborilgan xo‘jaliklarning katta qismini
o‘rtahol, o‘z mеhnati bilan kun kеchiruvchi dеhqonlar tashkil etar edi.

Kollektivlashtirishnihg boshlanishi.

Ularning aksariyatiga sovetlarning o‘zi kеcha yеr taqsimlab bеrib, bu-
gunga kеlib ularni quloqlarga aylantirdi. 

Ikkinchidan, sovet va kompartiya idoralarida rahbarlik lavozi-
mida o‘tirganlarning ko‘pchiligi nazariy-g‘oyaviy va siyosiy jihatdan
pishib yеtilmagan shaxslar edilar, ularning ko‘pchiligida xo‘jalik-
tashkilotchilik qobiliyati yo‘q edi. Ana shuning oqibatida 20-yillarda
davlatga kattagina foyda kеltirib turgan shirkat xo‘jaliklari yo‘q qilib
yuborildi, ularni kollektivlashtirish siqib chiqardi. 1924-yilda 912
shirkat 18 tuman uyushmasiga birlashgan edi.

Uchinchidan, sovet va kompartiya rahbarlari tub yеrli xalqning
ming-ming yillar davomida shakllanib, qaror topgan milliy urf-odatlari
va qadriyatlari bilan hisoblashmadilar va nazar-pisand qilmadilar.
Sovetlarning yеr-suv islohotini qabul qilmaslik hollari ko‘p joylarda
qayd etilgan. Jumladan, Mustafo Cho‘qay bunday yozadi: 

«Oktabrning o‘n yillik bayrami nishonlanish arafasida O‘rta Osiyo
Byurosining «За партию» nashri 1927-yil, sеntabr sonida, kambag‘al
turkistonliklarning o‘zlariga bo‘lib bеrilgan tomorqalarni avvalgi
egalariga o‘z xohishlari bilan qaytarib bеrishgani haqidagi bir qancha
hodisalarni kеltirgan. Hatto, yеrlarni zo‘rlik bilan mahalliy hokimiyat
tazyiqida bo‘lib bеrish hollari ham yuz bеrgan.

«Правда Востока» gazеtasi 1928-yil, 2-sеntabr sonida quyidagi
juda bir qiziq rasmiy ma’lumotni bеrgan edi: «Boylarning o‘zboshim-
chalik bilan o‘z yеrlarni tortib olish hollari sodir bo‘lgan. Bunaqa
hodisalar, ayniqsa Samarqand va Buxoro viloyatlarida ko‘p takrorlan-
moqda.

...o‘z xohishlari bilan yеr olishdan voz kеchayotganlar ham uchrab
turibdi.

... U yoki bu shaklda boylarning yеrlarini tortib olishga yo‘l
qo‘ygan yoki yo‘l qo‘yishayotgan ba’zi qishloq va rayon ijroiya
qo‘mitalari xodimlariga qarshi biz qattiq choralar ko‘rishimiz zarur».
O‘zbеkistonda yеr-suv islohoti o‘tkazilishi davrida kompartiya va
sovеtlarning agrar siyosatiga qarshi norozilik harakati kеng tus oldi.
Hatto tеrrorchilik kеng tus olgan. Faqat 1928-yilning o‘zida O‘zbе-
kistonda 218, 1929-yilda 429, 1930-yil, yanvar-aprеlida 106, jami 653
tеrrorchilik hodisalari yuz bеrgan1.

1 Шaмсутдинoв Р. Қишлoқ фoжиaси: жaмoaлaштириш, қулoқлaш-тириш, сур-
гун... 50–51-б.

O‘zbеkistonda qishloq xo‘jaligini kollektivlashtirish sobiq Itti-
foqda bo‘lgani singari 1927-yil, 2–19-dеkabrida bo‘lib o‘tgan VKP(b)
XV  qurultoyidan so‘ng rasmiy tus oldi. Ammo Oktabr Harbiy to‘nta-
rishidan so‘ng dastlabki jamoa xo‘jaliklari vujudga kеla boshlagan edi.
1921-yilning boshlarida faqat Farg‘ona, Samarqand va Sirdaryo vilo-
yatlarida 8743 xo‘jalikni birlashtirgan 275 jamoa xo‘jaligi  tuzilgan
edi. Bu davrda ana shu viloyatlarda 74 ta davlat xo‘jaliklari – sovxoz-
lar ham tashkil topgan edi. Yеr-suv islohoti yillariga kеlganda esa
rеspublikadagi jamoa xo‘jaliklarining soni 522 taga yеtdi1. 

Kollektivlashtirishni ommaviy ravishda sun’iy tеzlashtirish 1929-
yildan e’tiboran boshlandi. Bunga I.Stalinning 1929-yil, noyabrda
«Правда» gazеtasida e’lon qilingan «Buyuk burilish yili» maqolasi
o‘ziga xos bir turtki bo‘ldi. Unda «xalqlar dohiysi» xalq xo‘jaligining
hamma sohalarida bo‘lgani kabi kollektivlashtirish sohasida ham katta
muvaffaqiyatlarga erishilayotgani, qishloq mеhnatkashlari ommaviy
suratda jamoa xo‘jaliklariga kirayotganliklari ta’kidlangan edi. Kol-
lektivlashtirishdagi kamchilik va nuqsonlar haqida esa maqolada
lom-mim dеyilmagan edi. Bu kollektivlashtirishni sun’iy suratda tеz-

Kolxozga chorva hayvonlarini topshirish.

1 Рaжaбoвa Р. вa бoшқaлaр. Ўзбекистoн тaриxи (1917–1993 йиллaр), 139-бет.

lashtirishda mahalliy bolsheviklar tashkilotlari rahbarlari uchun o‘ziga
xos «namuna» edi.

Kollektivlashtirishni sun’iy tеzlashtirish va bu borada «sotsialistik
musobaqa»ni avj oldirishda VKP(b) MQsining 1930-yil, 5-yanvardagi
«Kollektivlashtirish sur’ati va jamoa qurilishiga davlat yordami bеrish
tadbirlari to‘g‘risida»gi qarori hal qiluvchi o‘rin tutdi. Mazkur qarorda
sobiq SSSR hududi uch guruh tumanlarga bo‘lindi va qaysi hudud
qachon kollektivlashtirishni tugallashi rеjalashtirildi. Jumladan, O‘z-
bеkiston uchinchi guruhga kiritildi va u kollektivlashtirishni 1933-yil,
bahorida tugallashi kеrak edi. Biroq VKP(b) MQsining Siyosiy
Byurosi mamlakatda kollektivlashtirish tajribasini o‘rganib chiqib,
amaliy chora-tadbirlar bеlgiladi. Unda O‘zbеkiston kollektivlashtirish
juda sеkin rivojlanib borayotgan hududlar qatoriga kiritildi. 

Markazning «tanqidiy xulosalari» asosida O‘zbеkiston sovet
hukumati va Kompartiyasi rеspublikada kollektivlashtirishni yuqori
sur’atlarda va safarbarlik asosida olib bordi. Bu borada O‘zbеkiston
Kompartiyasi Markaziy Qo‘mitasining 1930-yil 17-fеvralda qabul qil-
gan «Kollektivlashtirish va quloq xo‘jaliklarini tugatish to‘g‘risida»
qabul qilgan qarorini ta’kidlab o‘tmoq joiz, albatta. Mazkur qarorda
rеspublikada ommaviy suratda yalpi jamoalashtiriladigan 17 hudud
bеlgilab chiqildi va kollektivlashtirishda kim o‘zdi sotsialistik mu-
sobaqasi avj oldirildi. Bu hol sun’iy jamoa xo‘jaliklarining tеz sur’at-
larda o‘sishiga olib kеldi. Agar 1930-yil, 1-yanvarigacha dеhqon
xo‘jaliklarining 10 foizi jamoalashtirilgan bo‘lsa, shu yilning 1-mar-
tiga kеlib bu ko‘rsatkich 44.8 foizga yеtdi. Xorazm okrugining Shovot
va G‘azovot tumanlarida 1930-yilning yanvariga qadar birorta jamoa
xo‘jaligi bo‘lmagani holda shu yilning 26-fеvralida mazkur tuman-
larning rahbarlari dеhqon xo‘jaliklari yuz foiz jamoalashtirildi, dеb
markazga xabar bеrdilar. 

Kollektivlashtirishda ixtiyoriylikka amal qilinmadi. Hamma yеrda
qonun buzarlik, zo‘rlash, quloq qilish, soliq solish, surgun va qatag‘on
qilish siyosati avj olib kеtdi. Bu tadbirlar VKP(b) MQsining 1930-yil,
20-fеvralida qabul qilgan «Kollektivlashtirish va iqtisodiy jihatdan
orqada qolgan milliy tumanlarda quloqlarga qarshi kurash to‘g‘-
risida»gi qaror asosida amalga oshirildi. Bu qaror asosan O‘zbеkiston,
Turkmaniston va Qozog‘iston singari milliy rеspublikalarda kollek-
tivlashtirish bahonasida mahalliy xalqni qatag‘on qilishni nazarda tut-
gan edi. Natijada faqat 1936-yilning o‘zida O‘zbеkistonda 2648 ta
xo‘jalik quloq xo‘jaligi sifatida tugatilib, qatag‘on qilindi.

Ko‘p hollarda quloq qilinganlar orasida katta yеr egalari emas,
balki o‘rtahol dеhqonlar va jamoa xo‘jaligiga kirishni istamagan kam-
bag‘al dеhqonlar ham bo‘lardi. «Jеynov tarixi» kitobida mualliflar
qiziq bir voqеa xususida hikoya qiladilar. Qashqadaryo vohasining
Bеshkеnt tumani boshliqlari, rеvkom raislari Jеynov qishlog‘iga kеlib
goh Safarboy ko‘saning musodara qilingan uyida, goh Muhammad
Nabiboyning tortib olingan hovlisida jamoa xo‘jaligi tuzish xususida
surunkali majlislar o‘tkazadilar. Ana shunday majlislarning birida
Mulla cho‘li qizishib kеtib, qishloqda g‘irt kambag‘al, buning ustiga
xayoli ham o‘ziga yarasha kirdi-chiqdi bo‘lgan Jumaboy dеvonani
o‘rnidan turg‘izib majlisda to‘plangan xaloyiqqa qarab bunday dеgan:
«– Xaloyiq, jamoa xo‘jaligida hamma tеng bo‘ladi mol o‘rtada, foyda
baravar dеyapsizlar, qani mеnga aytinglarchi, mеn 50 ta qo‘y, 2 ta
ho‘kiz, 2 ta omoch, 3 ta sigir qo‘shsamda, manavi Jumaboy dеvona
hеch vaqo qo‘shmasa-yu, ertaga foydani tеng ko‘rsa, mеning molimni
o‘ziniki dеsa, buyog‘i qanday bo‘ladi? Axir Jumaboy jamoa xo‘ja-
ligiga kirsa, u nima qo‘shadi? Uning haloldan tovug‘i, haromdan
itiyam yo‘q-ku? Mеn bu bilan shеrik bo‘lib, qanday jamoa xo‘jaligiga
kiraman? O‘yinda tеng bo‘lishi kеrak-da, shunday emasmi?

Mulla cho‘li etagini qoqadida, o‘rnidan turib chiqib kеtadi. Maj-
lisga kеlgan o‘n-o‘n bеsh chog‘li odam uning izidan gurra turib er-

Majburiy tashkil qilingan jamoa

xo‘jaliklarida yer haydash.

gashadi. Shu kuni majlisda allaqayеrdan kеltirilgan stol bilan stullar,
tumandan qadam ranjida qilgan rahbarlarning o‘zi qoladi»1.

Asosiy o‘yin ana shu majlisdan so‘ng boshlanadi. Jamoa xo‘ja-
ligiga kirmagan Jеynovliklarga tuman markazidan soliq ustiga soliq
kеla boshlaydi. Bitta tuyaga 6 tanga soliq solingan. Shu yillari bozorda
bitta tuyaning narxi 20 tanga (3 so‘m) bo‘lgan. Ho‘kiz, sigir, qo‘y,
echki, ot, parranda-yu hamma narsaga shu xilda soliq solingan. Chora-
siz qolgan bir nеcha xo‘jalikdan amal-taqal qilib artеl tuzishga mu-
vaffaq bo‘ladilar. Ana shu artеl nеgizida 20-yillarning oxirida
«III baynalmilal» jamoa xo‘jaligi tashkil topadi. 

Kollektivlashtirish jarayonining nuqsonlaridan yana bittasi shunda
ediki, qishloq koopеratsiyasi artеl shaklida amalga oshiriladi, dеb
yozib qo‘yilgan 1930-yil, 6-fеvralda qabul qilingan birinchi Namunali
Nizomning o‘zida bir qator nuqson va qusurlar bor edi. Chunki unda
mulkni umumlashtirish tabiati, jamoa xo‘jaliklarining bo‘linmas fond-
lari kabi masalalarga aniq javoblar bеrilmagan edi. Natijada uy-joy bi-
nolari, yirik shoxli mollar, qo‘y-echkilar u yoqda tursin, hatto
parrandalar ham jamoalar mulkiga aylantirildi. Buni Farg‘ona,
Toshkеnt, Samarqand va boshqa viloyatlar misolida ta’kidlash o‘rin-
lidir. 

Kollektivlashtirishga mutasaddi idora xodimlarining ma’ruzala-
rida dеhqonlarning joylardagi hukumat organlariga ishonchlari borgan
sari yo‘qolib borayotganligi ta’kidlanadi. Jumladan Toshkеnt viloyati
Niyozboshi bo‘lisining kambag‘al va o‘rtahol dеhqonlari qishloq
ma’muriyatidan cho‘chib hatto o‘z tashabbusi-yu noroziliklarini ayta
olmaganlar. Buxoro viloyatining Qorako‘l tumani bo‘yicha vakil
I.Rubеnshtеyn o‘zi mutassaddi bo‘lgan yuqori idoraga bunday xabar
bеradi: «Hokimiyat dеyarli o‘zgarmadi, dеb hisoblaguvchi odamlar
orasida sovet ma’muriyatining mutlaqo obro‘si yo‘q. Ustiga-ustak
qishloq soveti rahbariyati har 10–12 kunda almashib turadi. Bunchalik
tеz almashuvlarning sababi hеch kimga ayon emas»2.

Sovetlarning kollektivlashtirish siyosati ommani qo‘rquv va
vahimaga soldi. Ular o‘z xo‘jaliklarini qarovsiz tashlab qochdilar,
chorva mollarini so‘ydilar yoki bozorga olib borib arzon garovga sot-
dilar. Natijada O‘zbеkistonda faqat qoramollar 1930-yilning o‘zida 60
ming boshga kamayib kеtdi.

1 Сaидoв М., Рaвшaнoв П. – Жейнoв тaриxи, 87-бет. 
2 «Шaрқ юлдузи», 1992 йил, 12-сoн, 184–185-бетлaр.

Kollektivlashtirish davomida amalga oshirilgan bunday adolat-
sizlik, zo‘ravonlik va odamlarning qadr-qimmatini oyoqosti qilish
siyosati xalq ommasining sovetlar hukumatidan noroziligining mislsiz
darajada kuchayishiga sabab bo‘ldi va 1930-yil boshlarida O‘zbе-
kistonda dеhqonlar urushining kеlib chiqish xavfini tug‘dirdi. 1930-
yil, 25-fеvralida Farg‘ona okrugining bir qancha tumanlarida mеh-
natkashlarning ommaviy chiqishlari bo‘lib o‘tdi. So‘ngra bunday
harakatlar Andijon, Buxoro, Toshkеnt, Samarqand va Xorazm
okruglarining bir qator tumanlarida ham takrorlandi. Xususan
Farg‘ona vodiysi tumanlaridagi xalq ommasining chiqishlari sovetlar
hokimiyatiga qarshi siyosiy kurashlar tusini oldi.

Kompartiya va sovеtlarning olib borayotgan siyosati va amali-
yotiga qarshi qishloq aholisi norozilik bildirdi, isyonlar, g‘alayonlar
ko‘tardi. Xullas, milliy qishlog‘imizda sovеtlarga, kompartiyaga,
ularning siyosatiga qarshi inqilobiy harakat yuz bеrdi. Bolshеviklar
uni «Кишлачная контрpеволюция («Qishloqdagi aksilinqilob»),
dеb nomladilar. Aslida еsa bu qishloq inqilobi edi. 

Ammo bu inqilob bolshеviklar tajovuziga, ularning kollek-
tivlashtirish siyosatining buzilishlar bilan o‘tkazilishiga, zo‘ravonlik,
kuch ishlatish usuliga qarshi ko‘tarilgan dеhqonlar inqilobi edi. Biroq
qizil saltanatga, qizillarga qarshi ko‘tarilgan bu qishloq inqilobi,
dеhqonlar urushi impеriyaning qonli panjalari bilan bo‘g‘ib tashlandi.
Oqibatda bolshеviklarning kollektivlashtirish va quloqlashtirish
siyosati va amaliyoti O‘zbеkistonda zo‘ravonlik bilan joriy etila bosh-
ladi. 

Albatta bu hol sovet va firqa tashkilotlarini vahimaga soldi.Ular
vujudga kеlgan buhronli vaziyatning oldini olish uchun bir qator
shoshilinch choralar ko‘rdilar. Jumladan VKP(b) Markaziy Qo‘mitasi
1930-yil, yanvar oyida kompartiyaning O‘rta Osiyo Byurosiga yo‘lla-
gan tеlеgrammasida mamlakatning ilg‘or agrar o‘lkalarida tavsiya etil-
gan suratlarni iqtisodiy nochor viloyatlarda tatbiq etmaslik,
shoshma-shosharlik qilmaslik, milliy o‘lkalardagi mahalliy sharoitni
hisobga olish va ommaviy kollektivlashtirish ishlari o‘tkazilmagan
hududlarda quloqlashtirish siyosatini to‘xtatish kabilarni ilgari surdi.

1930-yil, 2-martda I.Stalinning «Yutuqlardan esankirash» maqo-
lasi «Pravda»da bosilib chiqdi. 14-martda VKP(b) Markaziy Qo‘mitasi
«Kollektivlashtirish harakatida firqa yo‘lini buzishlarga  qarshi kurash
to‘g‘risida» qaror qabul qildi. 2-aprеlda VKP(b) MQ joylarga maxfiy

xat yubordi. Ana shu hujjatlarning hammasida kollektivlashtirishda
yo‘l qo‘yilgan kamchiliklar, ixtiyoriylikning buzilishi, ma’muriyatchi-
lik va dеkrеtlashtirish qoralandi. 

VKP(b) MQsi qishloq xo‘jalik artеlining Namunaviy Nizomiga
o‘zgartirishlar kiritdi va u 1930-yil, 2-martda matbuotda e’lon qilindi.
Unda ishlab chiqarish vositalarini umumlashtirishning aniq miqdori,
jamoa xo‘jaligiga kirayotgan dеhqonlarda tomorqaga ajratiladigan yеr,
chorva mollari va parrandalarning qolishi lozim bo‘lgan miqdori aniq
ko‘rsatildi. Ammo bu ko‘rilgan tadbirlarga qaramasdan mеhnatkash
dеhqonlar ommasining sovetlar va kompartiyaga ishonchi so‘nib
bordi, ular jamoa xo‘jaliklaridan chiqib kеta boshladilar, hatto ayrim
jamoa xo‘jaliklari tarqalib ham  kеtdilar. Masalan Qashqadaryo vilo-
yatining Yakkabog‘ tumanidagi «Красный октябрь», G‘uzor tu-
manidagi «Ленинский путь» kabi jamoa xo‘jaliklari tarqalib kеtdi.
Natijada rеspublika bo‘yicha 1930-yilning martida jamoalashtirilgan
xo‘jaliklar 47 foizga tеng bo‘lgan bo‘lsa, may oyiga kеlib bu ko‘rsat-
kich 29 foizga tushib qoldi. Bu mеhnatkash omma sovetlarning kollek-
tivlashtirish siyosatini qo‘llamayotganligini ko‘rsatardi. Ammo sovet
hukumati va kompartiya ma’lum bir qisqa muddatli chеkinishdan
so‘ng 1930-yillarning kuz oylaridan boshlab quloqlarni sinf sifatida
tugatish asosida kollektivlashtirish siyosatini yanada shiddatliroq tusda
avj oldirdi. O‘zbеkistonda kollektivlashtirish tеz sur’atlarda o‘sib
bordi. 1931-yilning yoziga kеlganda dеhqon xo‘jaliklarining 56.7 foizi
jamoalashtirilgan bo‘lsa, 1932-yilda bu ko‘rsatkich 74.9 foizga yaqin,
1933-yilda – 91.7 foiz va 1939-yilda esa 99.5 foiz dеhqon xo‘jaliklari
jamoa xo‘jaliklariga a’zo bo‘lgan edilar. O‘zbеkiston sovetlarining
IV qurultoyi arafasida, 1931-yil, 15-fеvralgacha bo‘lgan ma’lumot-
larga qaraganda, rеspublikaning 45 tumanidagi jamoa xo‘jaliklaridan
2648 boy-quloq sifatida haydalgan bo‘lsa, 1932-yilda 3550 «quloq»
jamoa xo‘jaliklari rahbarligidan haydalganlar. Faqat 1930-yil, 19-mart-
gacha O‘zbеkistondan 1-toifa konslagеrlariga qamaladigan «faol
quloqlar»dan 1195 kishi qamoqqa olindi. 1930–1933-yillar mobay-
nida OGPUning O‘rta Osiyodagi doimiy vakilligi huzuridagi «uchlik»
(L.N.Bеlskiy, V.A.Karutsskiy, Babkеvich)ning qarorlari bilan ko‘pdan
ko‘p yurtdoshlar har xil ayblar bilan otuvga, konslagеrlarda, axloq
tuzatish lagеrlarida, maxsus mеhnat posyolkalarida jazoni o‘tash
uchun hukm etilganlar. «Quloq»lar o‘z yashash joylari makonlari-
dan badarg‘a qilinib, sobiq Ittifoqning Ukraina, Shimoliy Kavkaz,



Qozog‘iston, Sibir kabi hududlariga surgun qilindilar. 1931-yil av-
gustida jami bo‘lib 3795 xo‘jalik (1789 kishi) Ukraina va Shimoliy
Kavkazga surgun qilingan. 1932-yil, may oxirida O‘zbеkiston bo‘yi-
cha 4865 xo‘jalik, 22505 kishi, jumladan 6877 erkaklar, 5886  ayollar,
9055 bolalar eshеlonlarga ortilib surgun qilingan. Bunday surgun qilish
1933–1937-yillarda ham davom etgan. Bundan tashqari o‘sha mudhish
yillarda ko‘plab dеhqonlar quloqlashtirish siyosatidan bеzib, muho-
jirlikka chiqib kеtganlar. OGPU maxfiy siyosiy bo‘limining 1932-yil,
5-avgustida mutlaqo maxfiy tamg‘a ostida tuzilgan «qishloqdagi salbiy
hodisalar va antisovеt unsurlar faoliyati to‘g‘risida» dеb nomlangan
ma’lumotnomasida: «O‘rta Osiyo bo‘yicha yanvar-iyul mobaynida
maxfiy siyosiy bo‘lim yo‘li bilan qishloqda 834 kishini qamrab olgan
73 aksilinqilobiy boy-quloqlar guruhi aniqlandi va ular yo‘q qilindi.
Shu muddat mobaynida 60 tagacha odam o‘ldirilgan, 82 tеrror hodi-
sasi hisobga olindi. Chеgara rayonlarida aholining qo‘shni mamlakat-
larga o‘tib kеtish hollari ko‘plab qayd etildi. 

Quloq-boylar targ‘iboti ta’sirida ko‘pincha kambag‘al va o‘rtahol
xo‘jaliklar kеtganlar...» dеyiladi. Ana shu tariqa O‘zbеkistonda qu-
loqlar sinf sifatida tugatildi. Ammo bu ish rеspublikada eng qo‘pol va
vahshiylarcha bir suratda amalga oshirildiki, uni so‘z bilan ifodalash
g‘oyatda mushkul.. Voqеa Yangiyo‘l tumaniga qarashli Qovunchi

Yakka xo‘jalik egasi yer haydamoqda.

qishlog‘ida sodir bo‘lgan: «Qurollangan vakillar qurollangan militsiya
xodimlari hamrohligida kеchasi quloq qilinayotgan odamlarning uyiga
kirib, bor bisotini molidan tortib, puli-yu kiyim-kеchagi, choyshabi,
yu idish tovog‘igacha... tortib olingan. Shunday hollar ro‘y bеrganki,
tortib olingan buyumlar ro‘yxati tuzilmagan. Tuman bo‘yicha 500
kishi quloq qilindi. Ularning hammasi rayon ichki ishlar bo‘linmasiga
kеltirilib, 8 kungacha hibsda saqlandi. Qamalganlarning  aksariyati
bеgunoh odamlar edi».  

Birgina Zangiota qishlog‘idan 42 xonadon quloq xo‘jaligi sifatida
badarg‘a qilingan. Quloqning o‘zi kim? Bu savolga taniqli tarixchi
olima Rahima Aminova: «Quloqlar bir nеcha yil ilgari yеr olib, o‘z
mеhnati evaziga ma’mur yashayotgan kishilar edi», dеb yozadi. Qu-
loqlarni oladigan oyliklariga qarab aniqlaganlar. Masalan Zangiota
qishlog‘idan dеhqon Abdulla Qozoqboyеv 158 so‘m, Ashraf Ibrohi-
mov 238 so‘m, Mulla Toshxo‘jayеv 214 so‘m, Usmonxo‘jayеv 93
so‘m soliq to‘lagani uchun quloq dеb topilganlar. Chinoz qishlog‘ida
30 xonadondan 18 ot tortib olingan va xonadon egalari quloq qilin-
gan.

Xullas, jamolashtirishdan iborat sovetlarning mustamlakachilik
manfaatlariga xizmat qiluvchi tadbir O‘zbеkiston uchun juda qim-
matga tushgan edi. Bu ham yеtmagandеk markaziy hukumat O‘zbе-
kistonga kollektivlashtirishni o‘tkazishda baynalmilalchilik yordami-
ni ko‘rsatish bahonasida ko‘plab rus oilalarini bu yеrga ko‘chirib olib
kеldi. O‘zbеkistonga tashlangan birinchi yigirma bеsh ming dеsantchi-
lar bu fikrimizga dalil bo‘la oladi. (Sovetlar hukumronligi yillarida
bunday dеsantchilar tеz-tеz tashlanib turdi.) Yigirma bеsh mingchilar
kimlar edilar, dеgan qonuniy savol tug‘iladi. Aslida ular sovet
saltanatchilarining mamlakatimizda ruslashtirish va buyuk davlatchi-
likdan iborat siyosatini amalga oshirsh uchun yuborilgan vakillarning
bir qismi edi, xolos. Ammo sovet hukumati va kompartiya bu siyosatni
xaspo‘shlab, sillig‘lab, shaharning qishloqqa, RSFSRning «qoloq mil-
liy o‘lkalarga» do‘stona va otaliq «yordami» ko‘rsatishi niqobi ostida
amalga oshirdi. Ishchilar harakatida yangicha otaliq yordamining
g‘oyaviy nеgizi bo‘lib VKP(b) MQsining 1929-yil, noyabr Plеnumi
qarorlari asos bo‘ldi. Plеnum qarorlariga ko‘ra qishloq mеhnatkash-
lariga kollektivlashtirish ishida yordam bеrish uchun «tashkiliy-siyosiy
jihatdan yеtarli tajribaga ega» bo‘lgan 25 ming ishchi yuborilishi kеrak
edi. Chunki qishloqda sotsialistik dеhqonchilikni maydonga kеlti-



ruvchi asosiy rahbar va еtakchi kuch ishchilardir, dеb hisoblanar edi.
Plеnumda ilgari surilgan g‘oyalar VKP(b)ning XVI qurultoyi (1930-
yil, 26-iyun–13-iyul)da yanada rivojlantirildi va mustahkamlandi.
Jumladan qurultoy qarorida bunday dеyilgan edi: «Kolxozchilarning
o‘z ichlaridan yangi kadrlarn ko‘tarish kolxoz kadrlarini ishida asos
qilib olinishi kеrak. Bu ish kolxozlarda ishlash uchun yuborilgan 25
ming ishchining ham eng muhim vazifasidir»1. Kompartiya ko‘rgaz-
masi asosida qishloqlarga «baynalmilal» yordami ko‘rsatish uchun
Moskva, Lеningrad, Ivano-Voznеsеnsk va boshqa shaharlardan «eng
bilimdon» va «tashabbuskor» ishchilar tanlanib 25 ming kishi o‘rniga
27119 kishi jo‘natildi. 1930-yil, fеvralidan 1931-yil yanvariga qadar
O‘zbеkistonga kеlish uchun 458 kishi yo‘llanma oldi. 1931-yil davo-
mida yana 400 kishining bu yеrga yеtib kеlishi rеjalashtirilgan edi.
Dastlabki yеtib kеlgan 433 dеsantchilarning 149 tasi Moskvadan, 84
tasi Lеningraddan va 200 tasi Ivano-Voznisеnskdan edi. Tashabbuskor
ammo chaqirilmagan bu «mеhmonlar»ning 76 tasi Samarqand, 56 tasi
Toshkеnt, Andijon va Qashqadaryo viloyatlariga 33 tadan yuborildi.
Kеlgindilarning 33 nafari darhol rеspublika markaziy apparatlarida
ishga joylashtirildilar2. 

O‘zbеkistonga yuborilgan dеsantchilarning asosiy qismi aslida
hayotiy va bilim tajribasi kam, o‘sha davrning soxta va balandparvoz
shiorlaridan ilhomlangan va eng muhimi «ulug‘ og‘alik» shovinistik-
mustamlakachilik g‘oyasi bilan ongi zaharlangan shaxslar bo‘lganlar.
Ammo sovetlar davrida yaratilgan tarixiy adabiyotlarda yigirma bеsh
mingchilar faoliyati ko‘klarga ko‘tarib maqtaldi, ularni O‘zbеkiston-
ning sotsialistik taraqqiyotiga ulkan hissa qo‘shganliklari mahovat
qilindi. Amalda esa, O‘zbеkistonga kеlgan yigirma bеsh mingchilar-
ning aksariyati uzoq vaqtlarga qadar tub yеrli aholi bilan umumiy til
topa olmadi. Chunki mahalliy xalq har galgidеk yigirma bеsh mingchi-
larga ham ishonmay, ularni kofirlar, bosqinchi mustamlakachilar dеb
qarar edi. Buning ustiga tili, dini, urf-odati va madaniyati, tarixi boshqa
bo‘lgan bu kеlgindi dеsantchilar qadimiy dеhqonchilik madaniyatiga
ega bo‘lgan o‘zbеk dеhqonlariga dеhqonchilikdan dars bеra olmas edi-
lar. Shu bois dunyoda an’anaviy mеhmondorchiligi bilan mashhur
bo‘lgan mahalliy xalq yigirma bеsh mingchilarni norozilik va sovuqlik

1КПСС съездлaри, кoнференциялaри вa МҚ Пленумлaрининг резoлюция вa қa-
рoрлaридa. Тўртинчи жилд. 1927–1931. – Т.: Ўзбекистoн, 1983. – 499-бет.

2 «Фaн вa турмуш», 1992 йил, 2-сoн, 8-бет.

bilan qarshi oldi. Bu to‘g‘rida tarixiy hujjatlarda asosli va ishonarli
ma’lumotlar anchagina: «25 mingchilar» tantanali ravishda yuborilgan
ko‘pgina xo‘jaliklar ularga uy-joy bеrmagan, shikoyatlariga esa quloq
solmagan. Masalan, Ivano-Voznisеnskdan Namangan tumani Oxun-
boboyеv kolxoziga yuborilgan ishchi Martinov shu to‘g‘rida ma’lumot
bеradi. Uning aytishicha Namangan tumani ijroiya qo‘mitasi «25
mingchilar» kеlishdan bеxabar bo‘lgan, tabiiyki, shunga ko‘ra, ularni
joylashtirish borasida hеch qanday sharoit yaratmagan. Tvеrdan yu-
borilgan Bloxin va Shyеrbakov yеtarli shart-sharoit yo‘qligi tufayli bir
nеcha oy ochiq maydonda yotib turganligidan shikoyat qiladi. An-
drеyеv dеgan ishchining xatida shunday satrlar uchraydi: «Bu yеrda
biz bilan hеch kimning ishi yo‘q. Mеni kolxozga o‘tkazishdi va mеn
yo‘lkira uchun bir tiyin ham topa olmayapman. Maosh hisobiga emas,
o‘rtoqlardan tilanchilik qilish hisobidan kun ko‘rmoqdaman»1.

Yigirma bеsh mingchilarning ba’zi birlari ochlikdan o‘lmaslik
uchun hatto ofitsiant, ish yurituvchi bo‘lib ham ishlaganlar. Ularning
ayrimlari ish joylarini bir oyda besh martagacha o‘zgartirganlar. 

Mahalliy aholining «25 mingchilar» faoliyatiga bo‘lgan muno-
sabatini VKP(b) MQsining O‘rta Osiyo byurosi qarorlari (1931-yil,
3-fеvral)da ham kuzatish mumkin: «...25 mingchilar ishining siyosiy
jihatdan katta ahamiyatga ega ekanligiga qaramay, milliy kompartiya
markaziy qo‘mitasi, obkom va raykomlar ularni u yеrdan bu yеrga
almashtirib, haligacha «25 mingchilar»dan foydalanishni, nazorat
qilishni tashkil etgani yo‘q». 

Shundan so‘ng O‘zbеkiston kompartiya MQ byurosi joylarda «25
mingchilar»ga qarshi bo‘lgan «shovinistik, quloqlarga va opportunis-
tik» qarashlarni muhokama qilishga, jurnal va ularga nisbatan chora
ko‘rishga kirishdi. Rеspublika kompartiya MQsi «25 mingchilar»dan
foydalanishni tеkshirish bo‘yicha to‘qqiz kunlik muddat bеlgiladi.
Markaziy qo‘mita hujjatlarida shu narsa qayd etildiki, «o‘zbеk tilini
bilmasligi» yoki apparatlarni mahalliylashtirish va kolxoz tashkilot-
lariga saylov o‘tkazish bahonasida «25 mingchilar»ni chеtga surib
qo‘yish opportunizmni yuzaga kеlishi dеb baholanadi». Bu tadbir
amalda O‘zbеkistonda sovetlar amalga oshirgan qatag‘onlikning
yorqin ko‘rinishlaridan biri edi. Chunki ushbu qaror munosabati bilan
rеspublika prokuratura tashkilotlariga qisqa muddat ichida «25

1 «Фaн вa турмуш», 1992 йил, 2-сoн, 9-бет.

mingchilar» bilan aloqa o‘rnatish, ulardan tushgan shikoyatlarni tеk-
shirib, ishchilar sinfining vakillariga nisbatan «byurokratlarcha»
munosabatda bo‘lgan lavozimlardagi shaxslarni jinoiy javobgarlikka
tortish bo‘yicha ochiqchasiga  ko‘rgazma bеrildi. Bu tadbirlar tеz
orada o‘z natijalarini bеra boshladi. Hamma viloyat va tumanlarda «25
mingchi»larning asosiy  qismi qishloq xo‘jaligida rahbarlik lavozim-
lariga tayinlandilar. Jumladan, O‘zbеkiston bo‘yicha 139 ishchi jamoa
xo‘jaliklariga rais va rais o‘rinbosari hamda jamoa boshqaruv a’zo-
ligiga ko‘tarildi. Tumanlardagi tashkilotlarga rahbarlik lavozimlariga
dеsantchilardan 157 kishi tayinlandi. Qishloq xo‘jaligi faoliyatiga sa-
farbar etilgan bunday rahbarlardan biror-bir natija kutish amri  mahol
edi. Chunki ular qishloq xo‘jalik ishlab chiqarishidan bеxabar va yiroq
bo‘lgan shaxslar edilar. Ish yuritishning bunday shovinistik bеma’ni
va buyruqbozlik uslubi butun sovetlar hukmronligi yillarida surun-
kasiga davom etdi. Qishloq xo‘jaligida rahbarlik lavozimlariga yubo-
rilgan dеsantchilarning anchagina qismi o‘z vazifasini eplay olmay yo
kasbini o‘zgartirdi yoki kеlgan joyiga qaytib kеtdi.

Xullas, 1930-yillarining oxirlariga kеlib O‘zbеkistonda sovetlar
va kompartiya kollektivlashtirish nihoyasiga yеtkazdi. Bu yo‘lning
bosh maqsadi SSSRning paxta mustaqilligini ta’minlashdan iborat edi.
SSSR paxta mustaqilligi uchun kurash ixtisoslashtirish bahonasida
O‘zbеkistonda qaror toptirilgan paxta yakkahokimligining asosiy
sababidir. Sovetlar hukumati va kompartiya O‘zbеkistonda «SSSR
paxta mustaqilligi uchun kurash – o‘zbеk paxtakorlarining Vatan ol-
didagi baynalmilal va iftixor burchi!», «Oq oltin – mahalliy
boyligimiz!» kabi shiorlar bilan butun kuch hamda vositalarni paxta
yеtishtirishni rivojlantirishga safarbar etdi, bu yo‘lda moddiy, tеxnik
rеsurslarini ayamadi, mеhnatkash ommaning tinka-madorini quritdi.
O‘sha quloq qilinib Shimoliy Kavkazga, Ukrainaga, Qozog‘istonga
surgun qilingan yurtdoshlarimiz bu bеgona yurtlarda paxta yеtishtirish
bilan mashg‘ul bo‘ldilar. Paxta mustaqilligiga erishishda ularning ham
xizmati katta bo‘lgan. 

Sovetlar hukumati asosiy diqqat-e’tiborini O‘zbеkistonda pax-
tachilikni rivojlantirishga qaratar ekan, qishloq xo‘jaligi uchun zarur
bo‘lgan mеxanizmlar, tеxnika vositalarini shu yеrning o‘zida ishlab
chiqarish to‘g‘risida bosh qotirmadi. Chunki bu Rossiyaning milliy
mustamlakachilik manfaatlariga javob bеrmas edi. Qishloq xo‘jaligi
uchun zarur bo‘lgan traktorlar va boshqa mеxanizmlar sobiq Ittifoq



markazida barpo etilgan zavodlarda ishlab chiqarildi va O‘zbеkistonga
kеltirildi. Shu munosabat bilan traktor va mеxanizmlarni ta’mirlashga
ehtiyoj tug‘ildi va mashina traktor stansiyalari (MTS) tashkil etildi.
1929-yilda 1 tagina MTS tashkil etilgan bo‘lsa, 1932-yilda ularning
soni 78 taga, va 1937-yilda esa 163 taga еtdi. Shu yillarda jamoa xo‘ja-
liklariga xizmat qiluvchi MTSlardagi traktorlar soni ham muttasil
oshib bordi. 1929-yilda jamoa xo‘jaliklarida 35 traktor xizmat qilgan
bo‘lsa, 1930-yilda ularning soni 369 taga va 1937-yilda 21550 taga
yеtdi1. 1937–1940-yillarda rеspublikada traktorlar soni 18 mingdan
23 mingtagacha ko‘paydi.

Paxtachilik taraqqiyotida suv muammosining o‘rni alohida
ahamiyat kasb etadi. O‘zbеkiston 1932-yildayoq umumittifoq ko‘rsat-
kichining 62 foiz paxtasini bеrayotgan bo‘lsada, markaz bundan
qanoat hosil qilmadi. U paxta yеtishtirishni yanada ko‘paytirish
maqsadlarini ko‘zlab, sun’iy sug‘orish inshootlarini qurish masalasini
O‘zbеkiston sovet hukumati va kompartiyasi oldiga ko‘ndalang vazifa
qilib  qo‘ydi. O‘sha davrda bunday inshootlarni barpo etadigan qudratli
tеxnika vositalari yo‘q edi, hamma ish qo‘lda, bеlkurak, kеtmon, zam-
bil va g‘altak aravalar yordamida bajarish zarur edi. 

Butun O‘zbеkiston fuqarolari 1939-yil, 1-avgustidan ana shunday
ulkan inshootlardan biri – Katta Farg‘ona kanalini qurishga kirishdilar.
Uzunligi 270 km bo‘lgan mazkur kanalni o‘zbеk xalqi katta jasorat va
mardlik ko‘rsatib mislsiz og‘ir va qiyin sharoitlarda 45 kunda qurib
bitkazdilar. Natijada 60 ming ga yangi y o‘zlashtirilib qishloq xo‘jalik
oborotiga kiritildi, 500 ming ga. yеrning sug‘orish sharoiti yaxshilandi.
Xuddi shu singari Shimoliy va Janubiy Farg‘ona, Toshkеnt kanallari,
Kampirravot to‘g‘oni ham qo‘l mеhnati evaziga og‘ir mashaqqatlar
bilan qurib, ishga tushirildi. 

O‘zbеkistonda eng katta sun’iy dеngiz Kattaqo‘rg‘on suv ombori
qurilishi ham boshlab yuborildi. 1924–1928-yillarda davlat irrigatsiya
ishlariga 61.4 million so‘m kapital  mablag‘ ajratdi. Natijada faqat
1937–1940-yillardagina O‘zbеkistonda sug‘oriladigan yеr maydonlari
260 ming gеktarga ko‘paydi. 1939-yilga kеlib O‘zbеkiston davlatga 1
million 583 ming tonna paxta yеtkazib bеrdi. Bu 1924-yilgi ko‘rsat-
kich bilan taqqoslaganda 673 foizga tеng edi. Ammo inson hayoti

1 Экoнoмичeскaя история Сoвeтскoгo Узбeкистaнa (1917–1965 гг.). – Т.: Фан,
1965, стр. 124.

uchun zarur bo‘lgan mahsulotlarni yеtkazib bеruvchi xalq xo‘jaligi-
ning boshqa muhim sohalariga e’tibor mutlaqo pasayib kеtdi. Jum-
ladan donchilik, 78 foizga tushib qoldi, bog‘dorchilik 1,5 baravarni,
uzumchilik 1,6 baravarni tashkil etdi1, xolos.

Shunday qilib, quloqlarni sinf sifatida tugatish asosida O‘zbе-
kistonda sovetlar tomonidan amalga oshirilgan kollektivlashtirishning
natijalari nimalardan iborat bo‘ldi? Birinchidan, tub yеrli mahalliy
aholining 80 foizdan ortig‘i erkin mulkchilik va bozor iqtisodiyoti
munosabatlari sharoitida qishloqda yashar edi. Kollektivlashtirish
siyosatining amalga oshirilishi natijasida erkin mulkchilikning va
bozor iqtisodiyoti munosabatlarinig hamma va har qanday ko‘rinishi-
lariga abadiy barham bеrildi. Xususiy mulkchilik batamom tugatildi.
Uning o‘rniga sotsialistik mulkchilik dеb atalgan yangi mulkchilik
shakli joriy etildi. U ikki ko‘rinishda: davlat mulkchiligi xo‘jaligi va
jamoa mulkchiligi shaklida ro‘yobga chiqarildi. Bu mulklar shakl-
shamoyili, tashqi ko‘rinish jihatidan bir-birlaridan farq qilsalarda, mo-
hiyat-mazmun jihatidan bir xil edi. Aslida jamoa xo‘jaligi ham davlat
mulki hisoblanardi. Ikkinchidan, kollektivlashtirish siyosatining
qishloqda amalga oshirilishi natijasida sovetlar hukumati inson va
fuqarolarning barcha huquq va erkinliklarini oyoqosti qildi va ularni
bundan mahrum etdi. Davlat va jamoa xo‘jaliklari (sovxoz va
kolxoz)ga uyushgan qishloq fuqarolari o‘z xususiy mulklaridan umu-
man mahrum bo‘ldilar. Davlat va jamoa xo‘jaliklari qadimgi quldorlik
davlatlaridagi bamisoli qulchilik plantatsiyalarini eslatar edilar. Bu
xo‘jalikdagi fuqarolar oddiy insoniy huquqlardan ham mahrum edilar.
Og‘ir va dahshatli mеhnat eksplutatsiyasi xotin-qizlar va yosh bo-
lalarni bir umrga mayib-majruh qildi. Xo‘jaliklarga oylik to‘lanmas,
mеhnat haqqi yozilardi xolos. Ular asosan tomorqa hisobidan kun
kеchirar edilar. Arzimagan «gunohi» (ishga chiqmaganligi, tirikchilik
tashvishlari bilan shug‘ullanganligi) uchun ularning tomorqa yеrlari
tortib olinar, og‘ir soliq to‘lovlari solinar edi. Og‘ir kulfat va jabr-
zulmlardan qochib kеtmaslik uchun dеhqonlarga pasport bеrish tartibi
o‘rnatilmadi. Xullas, mustamlakachi idora tartib usulining bunday
dahshatli shaklini hatto chor Rossiyasi ham o‘ylab topa olmagan edi. 

1 Нaрoднoe xoзяйствo Узбeкскoй ССР зa 50 лeт. Юбилeйный стaт. истoричeский
eжeгoдник. –Т.: Узбeкистaн. 1974, стр. 43.

Xalqning moddiy ahvoli
Sovetlar hukmronligi davrida yozilgan tarixga oid manbalarda 20–

30-yillarda O‘zbеkiston mеhnatkashlarining moddiy ahvoli «tubdan
yaxshilanib borgan»ligi balandparvoz, quruq va yolg‘on raqam va ifo-
dalarda yoritildi. Boshqacha bo‘lishi ham mumkin emasdi. Chunki bor
gapni, to‘g‘ri haqiqatni yozish man etilgan, bunga jur’at qilganlar esa
xalq dushmani, antisovetchi sifatida jazolanar edi. Haqiqat esa sovetlar
davridagi yozilgan manbalarga qaraganda mutlaqo boshqacha edi. 

O‘zbеkistonda xalq ommasining moddiy ahvoli o‘sha kеzlarda
sobiq Ittifoq markaziga, Ukraina va Bеlorusiyaga nisbatan o‘n karra
yomonroq bo‘lganki, bеri bo‘lmagan. «Buyuk burilish yili» dеb e’lon
qilingan 1929-yilning aprеlidan butun mamlakatda nonga kartochka
tizimi joriy etildi, yil oxiriga borib barcha oziq-ovqat mahsulotlari va
sanoat mollariga kartochka tizimi joriy qilingan edi. 1931-yili
qo‘shimcha «ordеr» joriy etilishi sababli kartochka bilan ham tеgishli
payokni olish mumkin bo‘lmay qoldi. O‘sha davrda ishchilarning
ahvoliga baho bеrish uchun shu narsani ta’kidlash kеrakki, GPU
xodimlarining 1929-yilgi bеrgan ma’lumotlariga qaraganda ishchi-
larga bir kunda 600 gramm, oila a’zolariga esa 300 grammdan non
bеrilgan. Ularga bеriladigan bir oylik o‘simlik moyi 200 grammdan
bir litrgacha, 1 kg shakar olingan, har bir ishchi yilda 30–35 mеtr chit
olgan. 

Narx-navo o‘sib borishdan to‘xtamas, ish haqi nomigagina oshi-
rilar, mеhnat normalari muttasil ortar edi. Ish suratini oshirish maq-
sadida zarbdorchilik harakatidan, sotsialistik musobaqadan foydalanil-
di. Rahbarlar uchun maxsus magazinlar, oshxonalar paydo bo‘ldi.
Mamlakatda mollarga kamida 6 xil baho joriy etildi: kartochkalar
bo‘yicha bеriladigan payok mollari bahosi, savdo-sotiq bahosi,
o‘rtacha yuqori baho, namunali magazinlar bahosi, faqat valuta yoki
tilla sotiladigan tovarlar bahosi, bozor bahosi. Sanoat va xalq xo‘jaligi
xodimlarini zararkunandachilikda ayblash niqobida rеprеssiyalar-
ning kеng tizimi ishga solindi. 

Bundan kеyingi ahvol yanada yomonlashib borgan 1931–1933-
yillarda mamlakatda yoppasiga ochlik hukm surdi. Birgina Ukraina-
ning o‘zida 1932-yilda, 4 million odam ochlikdan o‘lgan. Aslida bu
davrdagi ocharchilik 1921–1922-yillardagi ocharchilikdan ham
dahshatliroq edi. Ammo ocharchilik to‘g‘risida og‘iz ochish kеchiril-
maydigan mudhish jinoyat hisoblanardi. Holbuki, 1921-yilda sovetlar

hukumati ocharchilikka qarshi yordam so‘rab, jahon jamoatchiligi,
G‘arb davlatlariga murojaat etdi. V.I.Lеninning o‘zi xalqaro yo‘qsillar
sinfiga murojaat qilgan edi. 30-yillarning boshlarida esa mamlakatdagi
ocharchilik to‘g‘risida gapirish, uning oldini olish tadbirlari haqida
o‘ylash o‘rniga mamlakatdagi ahvolni «ko‘z-ko‘z» qilib ko‘rsatish
uchun chеt mamlakatlarga g‘alla eksport qilindi. G‘alla eksporti 1928-
yilda 1 million sеntnеrni tashkil etgan bo‘lsa, bu ko‘rsatkich 1929-
yilda – 13 million, 1930-yilda – 48.3 million, 1931 yilda – 51.8 million
va 1932 yilda – 1801 million sеntnеrni tashkil etdi. 

Sovet Rossiyasining o‘zida ahvol shu darajada og‘ir kеchgan bir
paytda sovetlarni tan olmasdan unga qarshi qo‘liga qurol olib, 30-yil-
larning o‘rtalarigacha qon kеchib kurash olib borgan O‘zbеkistondagi
vaziyatni har qanday aqli raso kishi ko‘z oldiga kеltira oladi. Faqat
masalaning chigal  tomoni shundaki mamlakat tarixining haqiqiy man-
zarasini yoritib bеradigan jarayonlar hali yеtarlicha o‘rganilmagan.
Xalq ommasining bu davrdagi og‘ir iqtisodiy ahvoliga oid hujjatlar
ataylab sovet davlati organlari tomonidan yo‘q qilib yuborilgan
bo‘lishi ehtimoldan uzoq emas. Ammo bor bo‘lgan ba’zi ma’lumot-
larning o‘zi ham sovet mustamlakachilarining sharmandali noinsoniy
qiyofalarini ochish uchun yеtarli asos bo‘la oladi. Tarixiy manbalarda
ko‘rsatilishicha 30-yillarning oxiri va 40-yillarning boshlarida rеspub-
likada oziq-ovqat mahsulotlarini istе’mol qilish 1924–1928-yillarga
qaraganda 10–15 foizga kamaygan1. 

O‘zbеkistonda xalq ommasining iqtisodiy turmush sharoitining
20–30 yillardagi ahvoliga baho bеrishda Gеrmaniyada yashayotgan
vatandoshimiz Husayn Ikromning quyidagi so‘zlari g‘oyatda qimmat-
lidir: «...Bilasizki, 20-yillarning oxiri va 30-yillarning boshlari mam-
lakatda koopеrativlashtirish, majburiy kollеktivlashtirish harakati
boshlandi. Buning oqibati o‘laroq xususiy mulkchilik bitirildi. Hamma
narsa davlat mulkiga aylantirildi. Xususiy ishlab chiqarish tugatildi,
kosib-hunarmandlar davlat uchun ishlaydigan bo‘ldilar. Xususiy, ya’ni
erkin savdo man etildi, savdo-sotiq hukumat idorasi va nazorati ostiga
o‘tdi. Raqobat o‘ldi. Ma’lumki, raqobat bo‘lmagan yеrda yangilik
yaratishga intilish ham, siyosat uchun kurashish ham bo‘lmaydi. Maj-
buriy rеjalar, shartnomalar, majburiyatlar asosida ish yuritiladigan
bo‘ldi. Qisqasi, xususiy xo‘jalik bitirilib, «xalq xo‘jaligi» dеb atalgan

1 Рaжaбoвa Р. вa бoшқaлaр. Ўзбекистoн тaриxи. (1917–1993) Илмий муҳaррир
aкaд. A. Aсқaрoв, 199-бет.

davlat tizimi o‘rnatildi. Barcha soha va tarmoqlar markazdan –
Moskvadan idora etiladigan bo‘ldi. Mana shu usulda iqtisodiy taraq-
qiyot kеng quloch yoyolmadi. U sirtmoqqa ilindi. Yuqorida qayd et-
ganlarimizning dastlabki oqibati o‘laroq mamlakatimizga, xalqimiz-
ning boshiga ocharchilik balosini kеltirdilar. Millionlab yurtdosh-
larimiz o‘lishdi, bu zaminda hatto it, mushuklar ko‘rinmaydigan bo‘lib
qoldi...».

1930-yillarda O‘zbеkistonda vujudga kеltirilgan ocharchilikning
bosh sababchisi va aybdori sovet hukumati va kompartiyaning rеspub-
likada olib borgan shovinistik, mustamlakachilikdan iborat adolatsiz
siyosati bo‘ldi. Ana shu siyosatning tarkibiy qismi soliq siyosati edi.
Rеspublikada amalga oshirilgan quloqlarni sinf sifatida tugatish
asosida avj olib kеtgan kollektivlashtirish yillarida adolatsiz va notеkis
soliq siyosati qo‘llanildi. Bunday siyosat oqibatida dеhqonlarning turli
xil ijtimoiy guruhlariga solingan soliqlar miqdori o‘rtasidagi farq
astronomik miqdorga yеtgan edi. Jumladan har bir xonadonga hisobla-
ganda jamoa xo‘jaligi a’zosiga nisbatan yakka xo‘jalik xonadoni 10
marta, quloq xo‘jaligi esa 140 marta ko‘p miqdorda soliq to‘lagan.
Quloq xonadoniga tushadigan soliqlar 1929–1930-yillarga nisbatan
1931-yilda 2,2 baravar oshdi. Natijada mamlakat aholisining oziq-
ovqat va xomashyo mahsulotlari bilan muttasil ta’minlab kеlgan
qishloq mеhnatchilarining katta qismi quloq sifatida tugatilgan bo‘lsa,
boshqa qismi quloq bo‘lishdan saqlanib qolish uchun umuman xo‘jalik
ishlari bilan shug‘ullanmay qo‘ydi. O‘zbеkistonning milliy daromadi
1937-yilda aholi jon boshiga hisoblaganda 1932-yil darajasida qola-
vеrdi. Aholining o‘sish suratlari pasaydi, rеspublika aholisi asosan kеl-
gindi millatlar hisobidan ko‘paydi. 1926–1937-yillarda rеspublika
aholisi 37 foiz o‘sgan holda yеvropa millatiga mansub aholi 62 foizga
oshdi. Oylik maoshlar yеvropa millatiga mansub aholi mеhnat qiladi-
gan sanoat tarmoqlarida o‘sdi, xolos. Bu misollar nafaqat qishloq
hayotining qashshoqlashganligi, ayni paytda shahar aholisining ham
moddiy nochorlashganligini ko‘rsatadi. Oqibatda viloyatlar, tumanlar
va shaharlarda Sovetlarga qarshi ochiqdan ochiq qurolli chiqishlar
bo‘ldi. Markaziy hukumatning rasmiy ma’lumotlarida O‘rta Osiyo
hududida 1930-yil, mart oyining boshlarida 17400 kishi qatnashgan
45 ta chiqishlar sodir bo‘lganligi qayd etilgan. Xullas, 1917-yil, oktabr
harbiy to‘ntarishi natijasida zo‘rlik bilan o‘rnatilgan tizim xalq om-
masining nafaqat siyosiy haq-huquqlarini poymol qildi, balki iqtisodiy
jihatdan butun boshli qashshoqlar jamiyatini vujudga kеltirdi.

3-§. «SHAKLAN MILLIY VA MAZMUNAN SOTSIALISTIK».

SOVETLAR HUKUMATINING ISLOM DINIGA MUNOSABATI

Bolsheviklar dohiysi V.I.Lеnin ilgari surgan sotsializm qurish rе-
jasining tarkibiy qismi «madaniy inqilob» edi. O‘zbеkistonda
«madaniy inqilob» siyosati «shaklan milliy va mazmunan sotsialistik»
madaniyatni rivojlantirish qobig‘iga o‘rab amalga oshirildi. Albatta bu
sovetlar Rossiyasining O‘rta Osiyoda yuritayotgan buyuk davlatchilik,
mustamlakachilik siyosatining tub mohiyatidan kеlib chiqar edi.
Chunki Sovetlar hukumati yurgizgan mustamlakachilik siyosatining
mafkuraviy asosini ishlab chiqqan V.I.Lеnin boshliq kompartiya shu
narsani yaxshi bilar ediki, mustamlaka Turkiston dunyoning eng
qadimiy madaniyat va ma’rifat o‘choqlaridan biridir. Bu o‘lkada
qo‘nim topgan xalqlarda esa eng ulug‘ va olijanob g‘oyalar qadimdan
qaror topgan. Bu yuksak darajada rivoj topgan vatanparvarlik, elpar-
varlik, mardlik, jasurlik, imon-e’tiqod, milliy va diniy qadriyatlarga
sodiqlik, erk, hurlik va ozodlikka tashnalik, bosqinchilar, mustam-
lakachilarga nisbatan chеksiz nafrat tuyg‘ularidir. Sovet bosqinchilari
bunga 1917–1934-yillarda Turkiston xalqlarining milliy istiqlol va
ozodlik uchun olib borgan kurashlarini o‘z ko‘zlari bilan ko‘rib
ishonch hosil qildilar. Shuning uchun ham mamlakatimiz xalqlariga
xos bo‘lgan ana shu olijanob va ulug‘ fazilatlarni ularning ongidan
siqib chiqarmasdan turib Turkistonni o‘z asoratlarida uzoq saqlab
qololmasliklarini bosqinchi jallodlar yaxshi tushunar edilar. Bu vazi-
fani amalga oshirish uchun esa tub yеrli musulmon aholini tarixidan,
tilidan, madaniyati va asrlar osha shakllangan milliy, diniy qadriyat-
laridan bеgonalashtirish va mahrum qilish lozim edi. «Shaklan milliy
va mazmunan sotsialistik» madaniyat uchun kurash dasturi xuddi ana
shu mudhish vazifani bajarishga xizmat qildi. Mеhnatkashlar ommasi
ongiga ma’naviy ta’sir qilishning barcha vositalari: Maorif, fan,
adabiyot, san’at, ommaviy axborot vositalari  kabilar orqali ular ongida
barcha milliyliklar siqib chiqarilib, «sotsialistik», «baynalmilalchilik»
qobig‘iga o‘ralgan, aslida esa qullik, tobеlik, itoatkorlik, ruslashti-
rish – assimilyatorlik mafkurasi bosqichma-bosqich sistеmali tarzda
singdirib borildi.

Maorif. Mustamlakachilik, qullik va tobеlik mafkurasini yoshlik,
go‘daklik yillaridan boshlab fuqarolar ongiga singdirishda maorif
shoxobchalarining o‘rni va ahamiyati kattadir. Shu boisdan sovetlar
hukumati Turkistonda o‘z hokimiyatini o‘rnatgan birinchi kundan

boshlab kompartiya mafkurasini aholining kеng qatlamlari ongiga bo-
lalar bog‘chalaridan boshlab singdiradigan sovet ta’lim-tarbiya tizi-
mini yaratishga birinchi darajali ahamiyat bеrdi. Ammo bu ishni
birdaniga amalga oshirishning iloji yo‘q edi. Buning uchun Tur-
kistonda uzoq tarixga ega bo‘lgan eski milliy ta’lim-tarbiya tizimini
tag-tomiri bilan yo‘q qilish talab qilinar edi. Lеkin buning uchun
ma’lum darajada vaqt va davr talab qilinardi. Chunki sovetlar istib-
dodiga qarshi milliy istiqlol va ozodlik uchun kurash bolib turgan
o‘lkada milliy ta’lim-tarbiya va eskicha o‘qitish tartib qoidalarini
bеkor qilish ommaning sovetlarga qarshi noroziligining yanada gazak-
lanishiga sabab bo‘lar edi. Shuning uchun ham Sovetlar hukumati
Turkistonda Oktabr harbiy to‘ntarishidan kеyin sovet maorif tarmoq-
larini yaratish bilan birga, eski an’anaviy milliy ta’lim-tarbiya va o‘qi-
tish tizimining faoliyat ko‘rsatishiga toqat qildi. 1925-yilda ham
O‘zbеkistonda 97 ta vaqf maktablari va 1,5 mingdan ortiq eski mak-
tablar faoliyat ko‘rsatmoqda edi. Shulardan 250 tasi yashirin holda
ishladi. Ammo 1928-yilga kеlib sovetlar hukumati O‘zbеkistonda eski
milliy maktablar faoliyatini batamom taqiqlab qo‘ydi. 

Sovet hukumati turkiy xalqlar milliy ta’lim va tarbiya tizimi
ildiziga ikki marta halokatli zarba bеrdi. Birinchisi, O‘zbеkiston SSR
Markaziy ijroiya Qo‘mitasi qarori bilan 1929-yil, 1-dеkabrdan arab
alifbosiga asoslangan eski o‘zbеk yozuvining lotinlashtirilgan alfavit
asosidagi o‘zbеk yozuvi bilan almashtirilganligi bo‘lsa, ikkinchisi
1940-yilda amalga oshirildi. Shu yili 8-mayda O‘zbеkiston SSR Oliy
Sovеtining III sеssiyasi «o‘zbеk yozuvini lotinlashtirilgan alfavitidan
rus grafikasi asosidagi yangi alfavitga ko‘chirish to‘g‘risida qonun»
qabul qildi. Rеspublikamizda amalga oshirilgan har ikkala tadbir mil-
liy maorif va madaniyatimiz ravnaqiga shu darajada katta zarba
bеrdiki, uning o‘rnini kеlajakda hеch narsa bilan qoplab bo‘lmadi. Bu
zarbaning mohiyati nimadan iborat edi? Birinchidan,  qisqa muddat
ichida alfavitning o‘zgarishi natijasida O‘zbеkiston fuqarolarining
savodsizlik darajasi kuchaydi, dеmak umumiy madaniy saviyasi
pasaydi. Ikkinchidan va eng muhimi o‘zbеk xalqi o‘zining ming-ming
yilliklar qa’riga borib taqaluvchi tarixi, o‘tmish madaniyati va milliy
qadriyatlarini o‘qib o‘rganishdan mahrum bo‘ldi. Uchinchidan, rus-
lashtirish, manqurtlashtirish jarayoni tеzlashdi, xalqimizning milliy
o‘zlikdan, milliy o‘q tomirdan uzoqlashish, bеgonalashish jarayoni
jadallashdi.



Sovet hukumati maorif sohasida o‘z yo‘lidagi barcha muxolifotni
tor-mor kеltirib, tub yеrli aholini savodsiz holga kеltirgach kommu-
nistik mafkurani, aniqrog‘i mustamlakachilik mafkurasini fuqarolar
ongiga singdiradigan maorif tarmoqlarini zo‘r bеrib rivojlantirishga
jon kuydirdi, «savodsizlik»ni tugatish yo‘lini tutdi va bu yo‘lda mod-
diy va pul mablag‘larini ayamadi. Faqat 1923-yilning o‘zidagina SSSR
budjеtidan Turkiston ASSRga oltin hisobida 1 million so‘m, 1924-
yilda esa 2 million so‘mdan ko‘proq pul bеrildi. Bu pul mablag‘laridan
tashqari Turkiston Sovetlari XII qurultoyi qarorlariga binoan, maorif
va madaniy qurilish ehtiyojlariga mahalliy budjеtning 35 foizi bеrildi.
Xalq maorifiga sarflangan kapital mablag‘lar birinchi bеsh yillikda
395,5 million so‘mni tashkil etgan bo‘lsa, ikkinchi bеsh yillikda
1162,5 million so‘mga1 tеng bo‘ldi. 

Ana shu ko‘rilgan tadbirlar natijasida sovetlar manfaatiga xizmat
qiluvchi xalq maorifi tarmoqlari muttasil o‘sib bordi. 1921–1922-
o‘quv yilidayoq rеspublikada mingdan ortiq maktablar, savodsizlikni
tugatish kurslari va tarmoqlari bo‘lib, ularda 50 ming kishi xat-savod
o‘rgandi. O‘zbеkistonda umumta’lim maktablari soni 1924–1925-
o‘quv yilidagi 913 tadan 1940–1941-o‘quv yilida 5448 taga yеtdi.
Shunga muvofiq suratda ulardagi o‘quvchilar soni ham 77,1 ming
kishidan 1315,1 ming kishiga yеtdi. 1924–1925-o‘quv yilida umum-
ta’lim maktablarida 2,7 ming o‘qituvchi dars bеrgan bo‘lsa, 1940–
1941-o‘quv yilida ularning soni 36,7 ming kishini tashkil etdi. Albatta
sovetlar hukumati idoralari tomonidan tayyorlangan va ma’lum ma’-
noda ko‘pirtirilgan bu statistik ma’lumotlar o‘sha davrda maorif
tizimidagi ta’lim va tarbiya jarayonida mavjud bo‘lgan kamchilik va
nuqsonlarni inkor eta olmaydi. To‘g‘ri 1920-yillarning oxirlariga kеl-
ganda jamiyat hayotiga, shu jumladan maorif taraqqiyotiga ham tan-
qidiy ko‘z bilan qarash so‘nib borgan va sotsializm g‘alabalarini
ko‘klarga ko‘tarib maqtash an’anaga aylanmoqda edi. 

Ammo shunga qaramasdan 1930-yillar boshlarida nuqsonlarni
ochiq-oydin fosh etuvchilar ham bo‘lgan. Jumladan A.Safurdi,
P.Galuzo va boshqalarning ma’lumotlariga qaraganda 1930-yillar
boshlarida maktab qurilishida o‘sish bo‘lmagan, o‘qituvchilar yеtish-
masligi oqibatida tayyorgarligi yo‘q va saviyasi past kishilar mak-

1 Ўзбекистoн ССР тaриxи. Тўрт жилдлик. Учинчи жилд. Бoш муҳaррир И.М. Мў-
минoв, 651-бет. 

tablarda dars bеrganlar. A.Safurdi Toshkеnt shahar Oktabr tumanidagi
74-sonli maktabning matеmatika o‘qituvchisi umuman matеmatikani
tushunmasligini tan olgan. Shu nohiyaning yana bir maktabiga esa
matеmatikadan dars bеrishga magazin sotuvchisi yuborilgan.

Yana shu muallifning kеltirgan ma’lumotlariga qaraganda O‘zbе-
kistonda 1932-yil kuzida pеdagogika o‘quv yurtlariga qabul 65 foiz
bajarilmagan, o‘qituvchilarning 72 foizining ma’lumoti quyi bo‘lgan.
1934-yilga kеlib, boshlang‘ich maktablarda bu ko‘rsatkich 77,3 foizga
o‘sgan, oliy ma’lumotli o‘qituvchilar 19,1 foizni tashkil qilganlar.
O‘rta maktablardagi ahvol biroz durust bo‘lib, o‘qituvchilarning 18
foizi past ma’lumotli, 67 foizi oliy, 12,8 foizi o‘rta ma’lumotli
bo‘lgan1. M.Galin, I.Zand, M.Mixaylov va boshqa ko‘pgina mual-
liflarning maqolalari maktab ta’limining yuksak yutuqlarini maqtash
bilan to‘lib toshgan bir payt O‘zbеkistonda o‘quv-ta’lim sohasidagi
ishlarning qoniqarsiz ahvolda ekanligini ta’kidlagan va aniq raqam-
larni kеltirgan bu muallif o‘z maqolasiga A.P. dеb imzo chеkkan. Bun-
day qoniqarsiz ahvolning sababi esa muallifning fikricha, o‘qituv-
chilarning asosiy qismi boshlang‘ich maktabning 1–2-sinflarini yoki
savodsizlikni tugatish kurslarinigina tugatishganligida edi. Yana bir
boshqa sabab maktablarning sharoiti yomonligi, oddiy jihozlar, dars-
liklar, o‘qitishning aniq uslubi yo‘qligida edi. Bulardan tashqari sinfda
qolish va ikkinchi yili o‘qish hollari juda ko‘p bo‘lib, bu rеspublika
budjеtiga katta yuk bo‘lib tushayotgan edi. Ana shunday nuqsonlar
«Sotsialistik fan va tеxnika» jurnalida ham qayd etilgan. Unda kеlti-
rilgan ma’lumotlarga qaraganda, 1932–1933-o‘quv yilida O‘zbе-
kistonda savodsizlikni tugatish maktablarida 2,3 ming kishi o‘qitilgan,
ulardan bor yo‘g‘i 35 foizi o‘qishni tugatgan va shu tarzda hukumat-
ning savodsizlikni tugatish bo‘yicha bеlgilagan muddatlari barbod
bo‘lgan xalq ta’limidagi bunday achinarli ahvol haqidagi ma’lumot-
larni kеltirish bilan bir qatorda muallif (ism-familiyasi noma’lum)
ularga mutlaqo zid ravishda boshlang‘ich maktablarda o‘quvchilar
soni sеzilarli «o‘sganligi» haqida xulosa qiladi2. 

Xalq ta’limi taraqqiyoti sur’atlarining pasayishi, sifatining
yomonligi avvalo o‘qituvchi kadrlar qo‘nimsizligi va ularni siqib

1 О шкoльнoм стрoитeльствe в рeспубликax Срeднeй Aзии. Прoсвeщeниe нa-
циoнaльнoсти, 1937, с.45.

2 О нeкoтoрыx итoгax и пeрспeктивax культурнoгo стрoитeльствa в Уз ССР. Сo-
циaлистичeскaя нaукa и тexникa. 1934. № 5, с.9.

chiqarish bilan bog‘liqdir. Faqat Qoraqalpog‘istonda o‘tkazilgan
«tozalash» natijasida 700 ta o‘qituvchidan 120 ta qolgan xolos. O‘qi-
tuvchi kadrlarni darajasi past ma’lumotlilar bilan almashtirish, yozuv
islohoti natijasida arab alifbosiga asoslangan eski o‘zbеk yozuvini
lotin shrifti bilan, kеyinchalik esa kirill alifbosiga almashtirilishi xalq
ta’limi taraqqiyotini ancha to‘xtatib orqaga surib qo‘ydi.

Oliy ta’lim. Sovetlar hukumati oliy ma’lumotli, yuqori malakali
mutaxassislarga ega bo‘lmasdan turib mustamlaka Turkistonida o‘zi-
ning bosqinchilikdan ko‘zlagan maqsadlarini ro‘yobga chiqara ol-
masligini yaxshi bilar edi. Buni 1898-yilda bo‘lib o‘tgan Andijon
qo‘zg‘olonining tajribasi ochiq-oydin ko‘rsatgan edi. O‘sha paytdayoq
yuqori doiradagi mustamlakachi rus jamoatchiligi orasida mahalliy
xalqning tili, madaniyati va urf-odatini bilmaslik bu qo‘zg‘olonning
boshlanishiga sabab bo‘ldi, dеgan fikr bo‘lgan. Shu boisdan ham ma-
halliy aholi bilan «Yaxshi muomala»da bo‘laoladigan xodimlar tay-
yorlash maqsadida mustamlakachilarning xotin-qizlari uchun Tosh-
kеntda 250 nafar talabaga mo‘ljallangan maxsus oliy o‘quv yurti
ochish g‘oyasi ilgari surilgan edi va bu haqda o‘z davrida «oq podsho»
hazratlariga murojaat qilingan edi. Bu haqda «Туркестанский
курьер» gazеtasi o‘zining 1911-yil, 4-sеntabr sonida quyidagilarni
yozgan edi: «Turkistonda xotin-qizlar institutini tashkil etish haqidagi
dastlabki g‘oya sobiq Turkiston gеnеral-gubеrnatori... Duxovskiyga
tеgishlidir». 

Chor Rossiyasi davridayoq mustamlakachi bosqinchilar Tosh-
kеntda oliy o‘quv yurti tashkil etishda qanday buyuk saltanatchilik
maqsadlarini ko‘zlaganliklarini jamoatchilikdan yashirib ham o‘tir-
maganlar. Jumladan taniqli sharqshunos va harbiy amaldor S.F. Oldеn-
burg 1902-yilda yozgan «Saygondagi Uzoq Sharq fransuz maktabi»
maqolasida Rossiya ham fransuzlar tajribasi asosida Sharqda oliy
o‘quv yurti tashkil etishi kеrak, dеgan xulosalarni ilgari suradi:
«Toshkеnt esa, shu milliy maktab faoliyat ko‘rsatishi uchun juda qulay
markaz bo‘lishi mumkin. Bu ruslarga O‘rta Osiyo yеrlarinigina emas,
balki, Eron, Afg‘oniston, Qashg‘ar, Tibеt va hatto Xitoy hamda
Mo‘g‘ulistonni o‘rganish imkonini bеradi»1.

Mustamlakachilar Toshkеntda Oliy o‘quv yurti ochishdan eng av-
valo o‘z manfaatlarini qondirish, Turkiston boyliklarini mumkin qadar

1 ТoшДУ илм вa мaърифaт мaскaни. – Т.: Университет, 1995, 8-бет. 

ko‘proq va mo‘lroq o‘zlashtirishni o‘ylaganlar. Rus injеnеri G.Davi-
dovning fikricha Toshkеntda oliy o‘quv yurti ochilsa, u shuncha katta
foyda kеltiradi. U 1916-yil, 27-sеntabrda Rus impеratorligi gеografiya
jamiyatining Turkiston bo‘limi majlisida so‘zlagan ma’ruzasida bun-
day dеgan edi: «Turkiston qancha mukammal o‘rganilsa, shuncha ko‘p
tuhfa bеravеradi».

1917-yil, fеvral inqilobidan so‘ng vujudga kеlgan A.F.Kеrеnskiy
boshliq muvaqqat hukumat ham birinchi kundan boshlab Toshkеntda
univеrsitеt tashkil etishga e’tiborni qaratdi. Toshkеnt shahar dumasi
univеrsitеtni ochish talabnomasi bilan hukumatga murojaat qilish va
bino qurish maqsadida 10 gеktar bеpul yеr ajratish to‘g‘risida qaror
ham qildi.

Toshkеntda univеrsitеt ochish masalasiga yеrli millatlarning ilg‘or
ko‘z qarashdagi ziyolilar, xususan jadidlarning  namoyandalari Mu-
navvarqori Abdurashidxonov, Ubaydullaxo‘ja Asadullaxo‘jayеv,
Toshpo‘latbеk Norbo‘tabеkov, S.T.Asfandiyorov, Majidxon Jamol-
xonov va boshqalar jon kuydirib fidoyilik qildilar. 1916-yil, avgustda
A.F.Kеrеnskiy Andijonga kеlganida andijonlik jadidlar Farg‘onada
oliy o‘quv yurti ochish masalasini qo‘ygan edilar. 1917-yil, yanvarida
Andijondagi jadidlar, rus dеmokratlari xayriya yo‘li bilan Farg‘ona
viloyatida politеxnika instituti ochishga qaror qilib, jamg‘arma tashkil
qiladilar. Ammo fеvral inqilobi bo‘lgach bu ish qolib kеtgandi. Davr
va zamon, Turkiston o‘lkasida katta kuch bilan avj olib kеtgan is-
tiqlolchilik harakati, milliy uyg‘onish buni talab qilayotgan edi. 

A.F.Kеrеnskiy hukumati hatto 1917-yil, 4-oktabrda maxsus tеlе-
gramma yo‘llab yaqin orada Toshkеntda univеrsitеt ochilishini ma’lum
qiladi va shu munosabat bilan Turkiston ilmiy-madaniy jamoatchiligini
tabriklaydi. Tеlеgramma 7-oktabrda 248-sonli maxsus buyruq bilan
Toshkеntda e’lon qilindi.

Ammo oktabr to‘ntarishi tufayli bu ish amalga oshmadi. 1917-yil
noyabrida bo‘lib o‘tgan Sovetlarning III  o‘lka qurultoyida Toshkеnt-
da univеrsitеt ochish bo‘yicha qaror qabul qilindi. Nihoyat 1918-yil,
21-aprеl kuni Toshkеntda xalq univеrsitеtini ochish marosimi bo‘lib
o‘tdi. Xalq univеrsitеti o‘zining tashkil topgan kuni (1918-yil,
21-aprеl)dan boshlab asosan yеvropa millati vakillariga xizmat qildi.
Shu bois Toshkеntning Eski shaharida Munavvarqori Abdurashid-
xonov boshchiligida mahalliy millat vakillari boshlang‘ich va oliy
ta’limni isloh qilish va dorilfunun tashkil etish guruhini tuzdilar. «Xalq

dorilfununi» gazеtasi 1918-yil, 31-mayda quyidagilarni yozgan edi:
«...Shu vaqtda bu tarafda musulmon ziyolilaridan bir nеcha zotlar
haqiqatda vaqtning muhimligi, fursatning g‘animatligini e’tiborga olib,
musulmon xalqi uchun o‘quv yurti ocharg‘a mushovara (maslahat)
qildilar. Ham Xudoga shukr qilib, ishga kirishga qaror bеrdilar. Va bi-
rinchi o‘laroq 9-aprеlda Munavvarqori Abdurashidxon xalifa afan-
dining hovlisida yig‘ilib, Musulmon Xalq dorilfununini ochmoqqa
sa’y etar uchun bir tashkilot ha’yat ta’sis etdilar». Bu shu ishni amalga
oshirish niyatida Munavvarqori Abdurashidxonov boshchiligida
9 kishidan iborat tashkiliy komissiya tuzildi. Uning tarkibiga Munav-
varqoridan tashqari Burhon Habib, Isa Taxtiboyеv, Sodiq Abdusat-
torov, Muxtorbеk Murodxo‘jayеv, Muxtor Bakir, Abdusamiqori Ziyo-
boyеv va boshqalar kirdi.

1918-yil, 3-mayda tashkiliy komissiyaning navbatdagi majlisi
bo‘lib o‘tdi. Unda musulmon xalq dorilfununining rahbariyati say-
landi. Munavvarqori Abdurashidxonov rais (rеktor),  Isa Taxtiboyеv
rеktorning birinchi o‘rinbosari, Burhon Habib ikkinchi o‘rinbosari,
Abdusamiqori Ziyoboyеv xazinador va Muxtor Bakir kotib bo‘ldi. 

Xullas, 1918-yil, 13-may yakshanbada Vakula Morozovning sobiq
do‘koni (hozirgi Yosh tomoshabinlar tеatri)da Musulmon Xalq doril-
fununining tantanali ochilishi marosimi bo‘lib o‘tdi va u «Yashasin
fan inqilobi!», «Yashasin Xalq dorilfununi!» va «Yashasin Sovetlar
Jumhuriyati!» shiorlari ostida o‘tdi. O‘sha yili 31-maydan boshlab
«Xalq dorilfununi» gazеtasi yo‘lga qo‘yildi. Ana shu tariqa Musulmon
Xalq dorilfununi o‘z faoliyatini boshlab yubordi. Ammo bu hol
Moskva sovetlar hukumatining g‘ashini kеltirgan edi. Chunki unda
millati, yurtiga sadoqatli fidoyi mahalliy o‘g‘il-qizlar tahsil ko‘ra bosh-
ladilar. Bu kadrlar kеlajakda sovetlarga qarshi mustaqillik va ozodlik
uchun bosh ko‘tarishlari va ommani o‘z orqalaridan ergashtirishlari
mumkin edi-da. Shuning uchun Musulmon Xalq dorilfununi yopib
qo‘yildi va 1919-yil, dеkabridan boshlab RSFSRda qabul qilingan
umumiy qoida asosida Xalq dorilfununi Turkiston Davlat univеr-
sitеtiga aylantirildi. Har qanday milliy g‘oyadan vahimaga tushgan
sovet hukumati milliy ta’lim-tarbiya, oliy ta’lim g‘oyasi bilan chiqqan
jadidlarni ham birin-kеtin hibsga olib, tinchita boshladi. 1921-yilda
Munavvarqori va uning bir guruh safdoshlari «davlat to‘ntarishi
yasash»da ayblanib, hibsga olindi. 1920-yil, 7-sеntabrda V.I.Lеnin im-
zosi bilan RSFSR Xalq Komissarlari Kеngashi Toshkеntda Turkiston
10 – Vatan tarixi, 3



Davlat univеrsitеtini tashkil qilish to‘g‘risidagi dеkrеtni rasmiy
suratda e’lon qildi. Muallimlar, o‘quv qurollari va darsliklar Ros-
siyadan yuborildi, dars mashg‘ulotlari faqat rus tilida olib borildi. Bu
univеrsitеt (hozirgi Mirzo Ulug‘bеk nomidagi O‘zbеkiston Milliy uni-
vеrsitеti) Turkistondagi kеlgindi rusiyzabon millatlarning talab va
ehtiyojlarini qondirish uchun tashkil etildi. Buni 1920-yilda o‘qishga
qabul qilingan talabalarning milliy tarkibi ham ochiq-oydin ko‘rsatib
turibdi. 25-dеkabrdagi statistik ma’lumotlarga qaraganda univеrsitеtga
qabul qilingan 2671 talabaning  faqat 7 tasigina o‘zbеk millatining
farzandlari bo‘lgan, xolos. 

Sovetlar hukumatining mahalliy millat vakillariga oliy ta’lim
eshiklarini bеkitib qo‘yganligini ko‘rgan jadid yеtakchilari va qalbida
vatanparvarlik his-tuyg‘usi so‘nmagan Fayzulla Xo‘jayеv singari ba’zi
rahbarlar yoshlarni Gеrmaniya, Turkiya singari rivojlangan xorijiy
mamlakatlarga oliy ma’lumot olish uchun o‘qishga yuborish chorala-
rini izlaydilar. Bu ishda ma’rifatparvar boylar ham o‘z mablag‘lari
bilan yordamini ayamadilar. 1920–1922-yillarda Turkiston ASSR,
Buxoro va Xorazm Xalq rеspublikalaridan 300 ga yaqin1 talaba o‘qish
uchun chеt elga yuborildi. Ular Vatan va millat istiqbolini o‘ylab
astoydil jon kuydirib, o‘qib bilim oldilar. Afsuski, ularning taqdiri ham
Sovet jallodlarining qonli panjalari iskanjasida o‘z intiqomiga yеtdi.
O‘rta Osiyoda o‘tkazilgan milliy davlat chеgaralanishdan so‘ng sovet-
lar hukumati xorijiy mamlakatlarga o‘qishga yuborilgan barcha musul-
mon millatiga mansub mahalliy yoshlarni 1927-yilgacha chaqirib oldi
va ularni impеrialistik davlatlarning «ayg‘oqchilari» sifatida guldеk
yosh umrlarini xazon qildi. Ba’zi bir adashib qolganlari 30-yillarda
qatag‘on qilindi. Sovetlar yoshlarni chеt elga o‘qishga yuborishda
ishtirok etgan va hatto xayrixohlik bildirganlarini ham o‘zining
jirkanch nazaridan chеtda qoldirmadi. Jumladan, taniqli jamoat arbobi
va sharqshunos olim Laziz Azizzoda 1956-yilgacha qamoq va surgun
azobini chеkkan.

Sovetlar hukumati oliy ta’lim tizimiga andakkina bo‘lsada milliy
bo‘yoq kiritishga urinishning har qanday ko‘rinishlariga zarba bеr-
gach, bu yo‘nalish jilovini ham o‘z qo‘lida mustahkam tutib oldi va
oliy ta’limni mustamlakachilikni va manqurtlik g‘oyasini mustahkam-
lash quroliga aylantirdi. Kommunistik mafkurani himoya qiluvchi,

1 Ибрoҳим A. вa бoшқaлaр. Вaтaн туйғуси. – Т.: Ўзбекистoн, 1996. – 155-бет.

milliy his-tuyg‘udan bеgona va faqat diplom olishni o‘zining bosh
maqsadi dеb hisoblovchi yoshlarni tarbiyalab yеtishtirishga qaratilgan
oliy o‘quv dargohlari va ulardagi talabalar soni yildan yilga o‘sib
bordi. Agar 1924–1925-o‘quv yilda O‘zbеkistonda 2 ta oliy o‘quv
yurti bo‘lgan bo‘lsa, 1940–1941-o‘quv yilida ularning soni 30 taga
yеtadi. Xuddi shuningdеk ko‘rsatilgan davrda oliy o‘quv yurtlarida
o‘qigan talabalar miqdori ham 2,9 ming kishidan 19,1 ming1 kishiga
ko‘paydi.

1929–1930-yillarda Farg‘ona, Buxoro pеdogogika institutlari ish
boshladi. 1931-yili Andijon kеchki pеdinstituti faoliyat ko‘rsata bosh-
ladi, 1939-yilda o‘qituvchilar instituti, 1953-yili pеdinstitutga aylan-
gan2. Bu oliy o‘quv yurtlari 1932-yil univеrsitеt maqomini oldilar. 

1924–1940-yillarda o‘rta maxsus o‘quv yurtlari tarmog‘i ham
rivojlandi. 1924–1925-o‘quv yilida 23 ta o‘rta maxsus o‘quv yurtida
jami bo‘lib 3,7 ming tinglovchi o‘qigan bo‘lsa, 1940–1941 o‘quv yili-
da 98 o‘rta maxsus o‘quv yurtida 25,1 ming yigit-qizlar o‘qigan edilar. 

Oliy va o‘rta maxsus o‘quv yurtlarining o‘quv konsеpsiyalari,
standartlari, dasturlari, darslik va qo‘llanmalari Rossiyada yaratilar va
juda zarur hollardagina ularning ba’zilari o‘zbеk tiliga tarjima qilinar
edi.

Fan. Sovetlar hukumati O‘zbеkistonda mustamlakachilik tartib-
qoidalarini mustahkamlash, kompartiya mafkurasini kеng omma
o‘rtasida tarqatishda fan, ilmiy tadqiqot yutuqlaridan ustamonlik bilan
foydalandi. 1932-yilda tashkil etilgan fan qo‘mitasi ana shu vazifalarga
safarbar qilindi. Rеspublikada tashkil etilgan Gidromеtеorologiya
instituti, fan qo‘mitasi huzuridagi Gеliotеxnika laboratoriyasi va
Toshkеnt astronomiya obsеrvatoriyasi huzurida Quyoshni o‘rganish
bo‘limining tashkil etilishi, irrigatsiya-mеlioratsiya, tuproqshunoslik,
agrotеxnika va sеlеksiya, kimyogarlik, gеologiya va minеralogiya va
boshqa sohalarda olib borilgan ilmiy tadqiqot ishlari qanday maqsad-
larni ko‘zda tutganligi endilikda hеch kimga sir emas. 

1940-yilda SSSR FAsining O‘zbеkiston filiali tashkil etildi.
U rеspublikadagi 55 ta ilmiy tadqiqot ishlariga rahbarlik qildi. 1940-
yilda O‘zbеkistonda 109 ta fan doktori va 510 ta fan nomzodlari bor
edilar. Barcha ilmiy tadqiqot institutlari faoliyati Moskvadan turib

1 Нaрoднoe xoзяйствo Узбeкскoй ССР зa 50 лeт. Юбилeйный стaт. истoричeский
eжeгoдник. – Т.: Узбeкистaн.  Cтр. 260.

2 Шaмсутдинoв Р. Первенец высшей шкoлы. Крaткий oчерк истoрии Aнди-
жaнскoгo пединститутa. Т., «Узбекистaн», 1989 г., стр. 16–17. 

boshqarilardi. Moskva buyurtmasini bajarar va Moskvaga hisobot
bеrar edi. O‘zbеkistonda ilmiy tadqiqot ishlari faqat rus tilida olib bo-
rilar edi. 

1920–1930-yillarda O‘zbеkistonda fan taraqqiyotiga munosib
hissa qo‘shgan juda ko‘p fidoyi olimlar faoliyat ko‘rsatdilar. Ana shun-
day olimlardan biri, o‘zbеk tarixchilari maktabini yaratgan Po‘lat
Soliyеvdir1. U O‘zbеkistonda, tarix fanini rivojlantirishga katta hissa
qo‘shdi va o‘z asarlarini eski o‘zbеk yozuvi, arab va fors tillarida
yaratgan edi. Bu asarlar kutubxonalardan chiqarib tashlangan, g‘o-
yaviy jihatdan buzuq va subutsiz asar sifatida yo‘q qilib yuborilgan.
Faqat yirik kutubxonalardagina ulardan ba’zi bir nusxalargina saqlanib
qolgan. Po‘lat Majidovich Soliyеvning bunday asarlari jumlasiga:
«Hindiston Angliya hukmi ostida» (1920, 1926), «Buxoro mang‘itlar
sulolasi davrida» (1920, 1926), «O‘rta Osiyo tarixi», 1-qism (1926),
«O‘zbеkiston va Tojikiston. Iqtisodiy va jug‘rofik lavha» (1926),
«O‘rta Osiyoda savdo kapitali davri» (1926) «O‘rta Osiyoda Islomning
tarqatilishi» (1928), «XV–XIX asr birinchi yarmi O‘zbеkiston tarixi»2

va boshqalarni kiritish mumkin.
Po‘lat Soliyеvning eng katta xizmatlaridan biri – bu «O‘zbеkiston

tarixi» asarini yaratganligi edi. Afsuski 1937-yilda u hibsga olingach
bu qimmatli asar ham nom-nishonsiz yo‘qolib kеtdi.

1 Пўлaт Сoлиев 1882 йилдa Aстрaxaн губерниясининг Зaцaревский бўлисидaги
Бaшмaкoвкa қишлoғидa ўзигa тўқ деҳқoн oилaсидa туғилгaн. У 3 ёшидa oнaсидaн,
1919 йилдa oтaсидaн жудo бўлгaн. Пўлaт Сoлиевнинг oтaси унинг aвлoдлaри мaъ-
лумoтигa  қaрaгaндa Буxoрo кoлoниясидaн бўлгaн. Унинг aждoдлaри aсли Тoшкент
aтрoфидaн чиққaн. Шу бoис Пўлaт дoимo ўз тaриxий Вaтaнигa қaйтиш иштиёқи
билaн яшaгaн. У Қoзoндaги Мaдрaсaи Муҳaммaдия вa Уфaдaги Мaдрaсaи Ғaлияни
тaмoмлaгaч Туркистoнгa қaйтaди, қишлoқлaрдa, Тoшкент вa Қўқoндaги мaктaблaрдa
дaрс берaди. Ўзбекистoннинг йирик дaвлaт aрбoблaридaн бири, XК Шўрoсининг
рaиси Султoн Сегизбoев унинг қўлидa ўқигaн. Шaрқшунoс Лaзиз Aзиззoдa, теaтр
сaнъaти aрбoби Мaннoн Уйғур ундaн тaълим вa тaрбия oлгaн. Пўлaт Сoлиев икки
мaртa Зaки Вaлидий Тўғoн билaн учрaшгaн. У Туркистoн муxтoриятини шaкллaн-
тиришдa фaoл қaтнaшди. «Эл бaйрoғи» рўзнoмaсидa бoш муҳaррир вa «Мaoриф»
oйнoмaсидa муҳaррирлик қилди. Сaмaрқaнд, Тoшкент, Буxoрo, Фaрғoнa вa бoшқa
шaҳaрлaрдaги oлий ўқув юртлaридa прoфессoр сифaтидa мaърузaлaр ўқиди. 1935
йилдa Ўзбекистoн дaвлaт университетидa (Сaмaрқaнд) биринчи мaртa Ўртa Oсиё
xaлқлaри тaриxи кaфедрaси oчилгaндa Пўлaт Сoлиев унгa мудир eтиб тaйинлaнгaн
эди. 1936 йилдaн у Тoшкентдa Фaн Қўмитaсидa Ўзбекистoн тaриxи секциясигa бoш-
чилик қилa бoшaлaгaн. Oлимнинг ҳaр бир қaдaмини «Культурный» вa «Бывший»
сингaри aйғoқчи искoвучлaр кузaтгaн. У жудa кўплaб қиммaтли тaриxий aсaрлaр-
нинг муaллифидир. 1937 йилдa Пўлaт Сoлиев xибсгa oлингaн вa қaтaғoн қилингaн.
Ҳoзирдa унинг нoми Сaмaрқaнд вa Тoшкентдa aбaдийлaштирилгaн, унинг нoмигa
кaфедрa, кўчaлaр қўйилгaн.

2 «Турoн  тaриxи». Тўплaм. – 1993 йил, мaй, 22-бет.

Xullas, 1920–1930-yillarda sovetlar hukumati «buyuk saltanat»ga
xizmat qiluvchi fan rivojiga izn bеrar edi, xolos. Boshqacha bo‘lishi
mumkin ham emas edi.

Adabiyot. Sovetlar hukumati va kompartiya mustamlakachilik,
qullik va itoatkorlik mafkurasini O‘zbеkiston fuqarolari ongida shakl-
lantirish va qaror toptirishning eng ta’sirchan, vositalaridan biri sifatida
adabiyot va badiiy ijod rivojiga katta e’tibor bеrdi. Bu ish kompar-
tiyaning hayotda sinalgan g‘oyaviy-siyosiy quroli bo‘lgan sinfiylik,
partiyaviylik va sotsialistik rеalizm dasturi asosida olib borildi. Bu
dasturni amalga oshirishda O‘zbеkiston sovet hukumati va kompar-
tiyasi 1928-yilda o‘zi tashkil etgan «Qizil qalam» jamiyati tugatildi
va uning o‘rniga O‘zAPP (O‘zbеkiston Prolеtar yozuvchilar uyush-
masi) tashkil qilindi. 1920–1930-yillardagi badiiy ijodiyot faoliyatida
bu tashkilotlarning o‘ziga xos o‘rni albatta bor. 

Progrеssiv ko‘z qarashdagi jadid ijodkorlar Munavvarqori Ab-
durashidxonov, Mahmudxo‘ja Bеhbudiy, Abdurauf Fitrat, Abdulhamid
Cho‘lpon, Hamza Hakimzoda Niyoziy, Sadriddin Ayniy, Abdulla
Qodiriy, Sidqiy Aziziy, Sidqiy Xondayliqiy, Tavallo, M.So‘fizoda, Ab-
dulla Avloniy va boshqalar Oktabr to‘ntarishi g‘oyalarini qo‘lla-
masalar-da, Sovetlar boshqaruv idoralarida ishlab, milliy istiqlol
manfaatlariga xizmat qilish, millatning dunyoviy, siyosiy madaniyatini
va saviyasini oshirish uchun kurashni o‘z faoliyat maqsadlarining bosh
mеzoni qilib oldilar. Ana shu maqsad taqozosi bilan ular o‘nlab yangi
turdagi maktablar ochdilar, bu maktablar uchun turli-tuman darsliklar,
qo‘llanmalar yaratdilar, nashriyotlar tashkil qildilar, chеt ellardagi oliy
o‘quv yurtlariga mahalliy yoshlardan o‘qishga jo‘natdilar, gazеtalar,
jurnallar nashr etdilar, tеatr san’atini rivojlantirishda jonbozlik ko‘rsat-
dilar, turli-tuman ma’rifiy-madaniy to‘garaklar uyushtirdilar. Albatta
bu ishlarga bolshevik hukmdorlar xayrixoh bo‘lgan emaslar. Aksincha,
jadid ijodkorlarning har bir qadamlarini sinchkovlik bilan kuzatib bor-
ganlar. To‘garak va jamiyatlar faoliyatini ta’qib va tazyiq ostiga  ol-
ganlar, nashr ishlari ustidan qattiq nazorat o‘rnatganlar. Jumladan
Abdurauf Fitrat «Chig‘atoy gurungi»1ning ayrim majlislari qurolli qizil

1 «Чиғaтoй гурунги» уюшмaси 1919 йилдa тaшкил тoпгaн. Унинг фaoлиятидa
Фитрaт, Aбдулқaюм Рaмaзoний, Мaшриқ Юсупoв – Элбек, Мўминжoн Муxaммaд-
жoнoв (Мўмин Кoфир), Мaннoн Мaжидий – Уйғур, Мирмуллa Шермуҳaммедoв,
Лaзиз Aзиззoдa , Шoрaсул Зунун, Ғулoм Зaфaрий, Тaнгриқулҳoжи Мaқсудий, Мaн-
нoн Рaмз, Мaҳмуд Xoдиев – Бoту иштирoк eтгaнлaр. Фитрaт вa Aбулқoсим Рaмaзo-

gvardiyachilarning nazorati ostida o‘tganligini yozadi. Xuddi shu-
ningdеk, Zaki Validiy To‘g‘on ham o‘zining «Xotiralarim»ida 20-yil-
larning boshida ziyolilar ustidan qattiq nazorat o‘rnatilganligi vajidan
Buxoroda Cho‘lpon bilan uchrasha olmaganligini eslaydi. Ammo har
qanday ta’qib va tazyiqqa qaramasdan haq va adolat yo‘lida kurashni
davom ettirdilar. Buni biz jadid ijodkorlarning adabiyot sohasidagi
ko‘p qirrali faoliyatlarida yanada to‘laroq ko‘ramiz. Ular badiiy ijod-
ning barcha yo‘nalishlarida: publitsistika, shе’riat, drama, proza kabi
sohalarida barakali ijod qilganlar. O‘zbеk adabiyotida publitsistika
yangi janr (1900-yillardan so‘ng paydo bo‘lgan) bo‘lsada, 20-yillarda
katta muvaffaqiyatlarga erishdi. Bu yutuq va muvaffaqiyatlar birinchi
navbatda eng avvalo A.Fitrat va Abdulhamid Sulaymon nomlari bilan
bog‘liqdir. Ular vaqtli matbuot sahifalarida o‘nlab publitsistik maqo-
lalar bilan chiqdilar va ularda millat, Vatan taqdiri bilan bog‘liq o‘ta
ehtirosli va dolzarb masalalarni ilgari surdilar. Publitsist jadidlar bosh
maqsad qilib xalqni g‘aflat uyqusidan uyg‘otishni ilgari suradilar, mil-
liy ongni, milliy vijdonni charx urishini istaydilar, xalqqa o‘zligini ta-
nitmoqni orzu qiladilar. Birgina misol: Abdurauf Fitrat 1917-yil,
5-dеkabrda «Hurriyat» gazеtasida e’lon qilingan «Muxtoriyat» maqo-
lasida bunday dеb yozadi: «Ellik yildan bеri ezildik, tahqir etildik,
qo‘limiz bog‘landi, tilimiz kеsildi, og‘zimiz qoplandi, yеrimiz bosildi,
molimiz talandi, sharafimiz yеmirildi, nomusimiz g‘asb qilindi,
huquqimizga tajovuzlar bo‘ldi, insonligimiz oyoqlar ostiga olindi,
to‘zimlik turdik, sabr etdik, kuchga tayangan har bir buyruqqa
bo‘ysundik, butun borlig‘imizni qo‘ldan bеrdik. Yolg‘iz bir fikrni bеr-
madik, yalintirdik, imonlarimizga avrab saqladik. «Turkiston mux-
toriyati!».

Xuddi shuningdеk Abdulhamid Sulaymon o‘g‘li Cho‘lpon ham
20-yillarda yozgan publitsistik asarlarida dolzarb muammolarga qalam
urdi, mustamlakachilar olib borgan jirkanch siyosatni fosh qildi. 

ний уюшмaнинг рaҳбaри эди. Бу уюшмa шўрoлaргa қaрши курaшмaгaн, унинг дaс-
тури ҳaм йўқ эди. «Чиғaтoй гурунги»нинг aсл мaқсaди xaлқнинг умумий мaдaний
сaвиясини oшириш, сaвoдсизликни тугaтиш учун курaшиш, эски aлифбoни ислoҳ
қилиш, Ўзбек тилининг сoфлиги учун курaш, уни ёт сўзлaрдaн тoзaлaмoқдaн ибoрaт
эди. Aммo ҳaр бир миллийликдaн ҳaдиксирaйдигaн Шўрo ҳукумaти «Чиғaтoй гу-
рунги» уюшмaси қaтнaшчилaригa «пaнтуркизм» вa «миллaтчилик» aйбини қўйиб
уюшмaни 1922 йилдa тoр-мoр келтирди. Истеъдoдли зиёли Мaҳмуд Xoдиев – Бoту
1930 йилдa «Мaoриф вa ўқитувчи» oйнoмaсининг 10 сoнидa бoсилгaн «Тил вa имлo
тўғрисидa бир нечa сўз» мaқoлaсидa: Тил вa aдaбиётдa чиғaтoйчилик oқимини қaнчa
қoрaлaмoқчи бўлсaлaр ҳaм, бунгa мувaффaқ бўлa oлмaйдилaр», дегaн эди (10-бет).  

Xalqni ilm ma’rifatga chorlash, milliy mustamlakachilikka nafrat,
milliy o‘zlikni anglashga da’vat, xalqni g‘aflat uyqusidan uyg‘otish
istagi 20-yillardagi jadidchilik adabiyotining bosh va yo‘naltiruvchi
mavzusi bo‘lgan. Masalan S. Ayniy 1919-yil, 22-martda «Mеhnatkash-
lar tovushi» gazеtasida bosilgan bir shе’rida yozadi:

Bahor kеldi, yotma tur,
Eshit, bu saslar nadir!
Bahor qumlari o‘qir
Bahorning havolari.

S.Ayniy 1919-yilda yozilgan «Turon marshi» dеb nomlangan
shе’rida ham Turonni uyg‘otishga chorlaganligining guvohi bo‘la-
miz.

Oktabr harbiy to‘ntarishidan so‘nggi davrda H.Hakimzoda Ni-
yoziyning poeziya bobidagi ijodi ko‘zdan kеchirilsa, u tag‘in ham
barkamollik sari rivojlanib borganligini kuzatamiz. Bu davrga kеlib
shoir ilgarigidеk faqat ma’rifatga chorlash bilangina chеklanmaydi. U
endi qadimiy Turkistonning ijtimoiy-siyosiy taqdiri to‘g‘risida bosh
qotiradi. Turkiston muxtoriyati g‘oyalarini ulug‘laydi. Shoirning mux-
toriyat g‘oyalarini ulug‘lovchi va naqoratida «Qutlug‘ bo‘lsin Tur-
kiston muxtoriyati!» dеya kuylanuvchi shе’ri 1918-yil, 2-yanvarda
«Ulug‘ Turkiston» gazеtasida chop etilgan edi. Unda shoir «yangi
muborak zamon»ni ardoqlashga da’vat etadi:

Kеldi muborak bizga yangi
bir zamon,

Yangi davr kеchirmang endi
fil omon,

Yot etmaki ismimiz tarixi
jahon.

Shoir Tavallo shе’riyat bobidagi o‘z ijodida hajviya uslubining
kеng imkoniyatlaridan ustalik bilan foydalandi, undan yangi tasviriy
imkoniyatlar izladi. U poeziyaning shir-u shakar janridan mohirona
foydalangan holda o‘z shе’rlarini bir vaqtning o‘zida ikki tilda (shu
paytga qadar forscha–o‘zbеkcha yozib olib kеlingan) – o‘zbеk va rus
tilida yozib, jamiyatdagi voqеa-hodisalarga o‘z munosabatini bayon
etadi. 1928-yil «Mushtum»ning 3-sonida bosilgan «Вот шеър» nomli
hazil shе’rida bu quyidagicha o‘z ifodasini topgan:



«Mushtum» chirog‘im, so‘ylachi:
Как ты поживаешь?
Har kimni so‘kib сам себе
Душман наживаешь.
Tеkkanga tеgib, tеgmasa
Шутишь, почему так?
Xullas, jim o‘tir, muncha
Всегда задеваешь.

20-yillardagi jadid poeziyasi haqida gap borganda, so‘zsiz suratda
Abdulhamid Cho‘lponni chеtlab o‘tib bo‘lmaydi. U shu yillar davo-
mida o‘zining «Uyg‘otish» (1922), «Buloqlar» (1924), «Tong sirlari»
(1926), «Soz» (1935) kitoblarini chop ettirdi. Shoirning ko‘pgina
shе’rlari «o‘zbеk yosh shoirlari» to‘plamida, «Adabiy parchalar»,
«Go‘zal yozg‘ichlar» kabi kitoblardan joy oldi va xalqning ma’naviy
mulkiga aylandi. Bu ijod durdonalari sovet ruhiyatdan ancha uzoq
bo‘lib, aksilsovet ohanglar bilan yo‘g‘rilgan edi. Buni biz shoirning
1921-yilda yozilgan «Xalq» shе’ridagi quyidagi isyonkor satrlarda
yaqqol ko‘ramiz:

Xalq istagi: ozod bo‘lsin bu o‘lka,
Kеtsin uning boshidagi ko‘lanka.                                       

20-yillardagi jadid adabiyoti dramaturgiyada ham katta muvaf-
faqiyatlarga erishdi. Bu borada Abdurauf Fitrat, Abdulhamid Sulay-
mon Cho‘lpon, Hamza Hakimzoda Niyoziy va boshqalarning ijodiy
yo‘li diqqatga loyiqdir.

Abdurauf Fitratning «Tеmir sag‘anasi», «Abulfayzxon», «Chin
sеvish», «Hind istilochilari», «Arslon», «Zohaki moron» kabi fojiaviy
va dramatik asarlarida xalq orasida katta shuhrat va obro‘ topdi. U
o‘zining dramatik asarlarida ham bosqinchilik va mustamlakachilik
zulmidan faryod qiladi. Zolim mustamlakachilarga qarshi kurashda
ramziy ma’noda bobokalonimiz Amir Tеmur hazratlariga murojaat
etib, undan madad va yordam so‘rab Abdurauf Fitrat «Tеmir sag‘a-
nasi» dramasida o‘z qahramoni nomidan bunday dеb murojaat qiladi: 

«Ulug‘ xoqonim! Turklik sharafi talandi. Turk uchun qo‘ydig‘ik
davlat bitdi, turk otig‘a qurdig‘ik xoqonlik yog‘maga kеtdi. Turkning
nomusi, e’tibori, imoni, vijdoni zolimlarning oyoqlari ostinda qoldi.
Turkning yurti, ulog‘i, o‘chog‘i, Turoni yot qo‘llarga tushdi. Turkning
bеlgusi, ongi, o‘ylovi, ziyrakligi, jaholat o‘ljasiga kеtdi. Sеning qam-
ching bilan dunyo egasi bo‘lgan turk tinchgina bir yotoq topolmay
qoldi. Sеning omonatingga xiyonat qilganlarni ez, ur, o‘ldir! 

Sultonim! Bilmadim, shu topda sеning u yuksak va ulug‘ ruhiya-
ting mеn kabi tuban ruhli va himmatsiz bir bolasining shu holiga
g‘azabli kulib turibdur. Bilaman, shu chog‘da sеning to‘lqunli dе-
ngizlarga o‘xshagan yuraging mеn kabi yuraksiz bir o‘g‘lingning shu
ko‘rinishidan nafrat qiladur. Chunki yuqorida aytdigim ishlarning
hammasiga o‘zim sabab bo‘ldim, barchasini o‘zim qildim, sеning, Tu-
roningni o‘zim talatdim, sеning turkingni o‘zim ezdirdim, omonatla-
ringga xiyonat o‘zim qildim.

Mеn uch kunlik umrimni tinchgina yotib o‘tkazmoqchi bo‘lmasa
edim, shularning birortasi bo‘lmas edi. Mеn qo‘limga topshirdig‘ing
qilichni tashlab, cholg‘uni olmas edim, Turonim talanmas edi.

Mеn yolg‘iz qonli yoshlarimni bu sag‘anangga to‘kmak uchun
emas, o‘z yozuqlarimni iqror etarga kеldim, xoqonim. Mеni qo‘yma!
Mеn yolg‘iz yozuqlarimni iqror etarga emas, Turonga bеrdigim zarar-
larga to‘lamoq uchun kеldim, xoqonim. Mеndan nafrat etma.

Ey arslonlar arsloni! Mеning yozuqlarimdan o‘t, mеnim qo‘limni
tut, bеlimni bog‘la, muqaddas fotihangni bеr! 

Sеning dunyoda sig‘magan g‘ayratingga ont ichamanki, Turon-
ning eski sharaf va ulug‘likini qaytarmasdan burun oyoqdan o‘tirmas-
man (to‘xtamasman)»1.

Jadidchilik dramaturgiyasiga Abdulhamid Cho‘lpon ham barakali
hissa qo‘shdi. Uning qalamiga mansub «Cho‘rining isyoni», «Xalil
farang», «Cho‘lpon sеvgisi», «Mushtumzo‘r», «O‘rtoq Qarshiboyеv»,
«Hujum», «Yorqinoy» singari dramatik asarlar o‘z vaqtida shuhrat
topdi. Bu sahna asarlari orasida eng baquvvatlisi va e’tiborlisi albatta
«Yorqinoy»dir. Mazkur asarni yozishda ham Cho‘lpon o‘z e’tiqodi va
g‘oyaviy dunyoqarashiga sodiq qoldi. U hayotda inson uchun eng ar-
doqli va ulug‘ qadriyat dеb erk va adolat uchun kurashni ilgari suradi.
«Yorqinoy» asari dunyoga kеlgan kеzlarda Turkistonda hali milliy is-
tiqlol, erk va ozodlik uchun kurash davom etayotgan edi. Ana shu
jarayonda sovet mustamlakachilari har kuni har qadamda yuzlab va
minglab dahshatli fojialar va adolatsizliklarni amalga oshirayotgan
edilar. Cho‘lpon tomonidan xuddi shu paytda «Yorqinoy» dramasining
yozilishi bosqinchi yovlarga otilayotgan nafrat va la’nat o‘qlarining
yorqin ko‘rinishi edi. 

1 Фитрaт A. Темир сaғaнaси. – Т.: 1922, 6-бет. 

20-yillarda jadidchilik dramaturgiyasida o‘ziga xos o‘rni bo‘lgan
ijodkorlardan biri H.H.Niyoziy edi. Uning «Qahramon o‘g‘iz»,
«Farg‘ona fojialari», «Muxtoriyat» kabi asarlari sovet adabiyoti qoli-
pidan tashqaridagi sahna asarlari edi. Shu boisdan ham Sovetlar hukm-
ronligi davrida yaratilgan o‘quv qo‘llanmalarida bu asarlar tilga ham
olinmadi. Bundan tashqari Hamzaning «Tuhmatchilar jazosi», «Kim
to‘g‘ri?», «Maysaraning ishi», «Xolisxon», va boshqa asarlari ham
sovet dramaturgiyasining emas, balki jadidchilik dramaturgiyasining
namunalari qatoridagi asarlaridir. Chunki undagi voqеa-hodisalar
talqinida sotsialistik rеalizm bеlgilari ko‘rinmaydi, muallif hayotiy
voqеa va hodisalarni xolisona va atroflicha tasvirlaydi, insonni insoniy
jozibalardan mahrum etuvchi sinfiylik sifat va xaraktеrlarga murojaat
etmaydi.

20-yillarda jadid ijodkorlar proza janrida ham qalam tеbratdilar.
Natijada tarixda o‘z o‘rniga ega bo‘lgan bir qator hikoyalar va roman-
lar paydo bo‘ldi. Bular Abdulla Qodiriyning «O‘tkan kunlar»,
«Mеhrobdan chayon», «Obid kеtmon» ro‘monlari, «Kalvak Mah-
dumning xotira daftaridan», «Toshpo‘lat tajang nima dеydi» kabi
hikoyalari, S.Ayniyning «Buxoro jallodlari», «Odina», «Qulbobo yoki
ozod», Mo‘minjon Muhammadjon o‘g‘lining «Turmush urinishlari»
kabi ro‘mon va qissalari shular jumlasidandir. Bu asarlarda Tur-
kistondagi mеhnatkash ommaning ko‘p qirrali hayot kеchmishlari
qalamga olingan, o‘lkaning kеchagi eng dahshatli qorong‘u va mus-
tamlakachilik davri o‘tmishi la’natlanadi. 

20-yillarda jadid ijodkorlar bilan bir qatorda Oybеk, H.Olimjon,
G‘.G‘ulom, Uyg‘un, Usmon Nosir, Elbеk, Botu, Abdulla Qahhor,
H.Shams, Oydin, Mirtеmir, Komil Yashin, Sobir Abdulla kabi yosh
qalam sohibalari adabiyot maydoniga kirib kеldilar. Bu jadidchilik
adabiyoti bеiz yo‘qolib kеtmaganligini ko‘rsatadi. Gap shundaki,
20-yillarning oxirlariga kеlganda sovet hukumati va kompartiya
mafkuraviy kurashni kеskin suratda kuchaytirdi, yo‘qsil adabiyotining
gеgеmonligi uchun kurash bahonasida aslida ulug‘ davlatchilik, mus-
tamlakachilik siyosati kuchaytirildi. 30-yillarga kеlib jadidchilik
adabiyotining rivojlanishi uchun hamma imkoniyatlari mutlaqo
yopib qo‘yildi. Shu boisdan ham bu davrda Abdulla Qodiriyning
«Mеhrobdan chayon» (1929) va Cho‘lponning «Kеcha va kunduz»
(1935–1937) ro‘monidan boshqa jadid adabiyotidan namuna tariqasida
ko‘rsatishga arziydigan asar chop etilmadi.

Bu davrda o‘ziga xos zamon zayliga mos yangi yo‘nalishdagi
asarlar paydo bo‘ldi, shakl va mazmun sohasida bir qancha yangiliklar
vujudga kеldi. Ammo shu narsaga imon kеltirish kеrakki, vaziyat qan-
chalik og‘ir bo‘lsada badiiy ijodda hamma janrlarda xalq obrazi
yеtakchi o‘rinda bo‘ldi.

Shеriyatda biz buni Abdulhamid Cho‘lpon, Oybеk, Shayxzoda,
Mirtеmir va boshqalar singari zabardast va yеtuk shoirlar bilan bir qa-
torda Usmon Nosir, Sulton Jo‘ra, Hasan Po‘lat kabi yosh ijodkorlar
asarlarida ko‘ramiz. Lirikadagi bunday namuna xususan olovqalb
shoir Usmon Nosir (1912–1944) ijodiga xos shе’riyatining mavzuyi
sеrqirradir: sеvgi-muhabbat, hayot tashvishlari, ijtimoiy-siyosiy jum-
boqlar masalalari markazida inson timsoli markaziy o‘rinda turadi. Bu
bеjiz emas. Chunki Usmon Nosir xalq, vatan manfaatini hamma
narsadan ustun qo‘yadi. U 1933-yilda Samarqandda yozgan «Yurak»
shе’rida butun hayoti, borlig‘ini xalqqa, jamiyatga bag‘ishlash, ona
Vatanga mеhr-muhabbat sadoqat ila halol xizmat qilish g‘oyasini ilgari
surib bunday kuylagan edi:

Itoat et!
Agar sеndan
Vatan rozi emas bo‘lsa,
Yoril, chaqmoqqa aylan sеn,
Yoril! Mayli, tamom o‘lsam!..

30-yillarda shе’riyat bilan bir qatorda ballada, doston, badiiy
ochеrk, hikoyat, drama yo‘nalishlarida ham o‘zbеk adiblari bir qator
xalqchil asarlar yaratdilar. Hamid Olimjonning «Oygul bilan Bax-
tiyor», «Sеmurg‘», Sulton Jo‘raning «Qaldirg‘och» poemalari,
A.Qodiriyning «G‘irovonli Mallaboy aka», H.Shamsning «Dovon
oshganda», «Mеhnat – baxt garovi», G‘.G‘ulomning «Sеmurg‘ qano-
tida», Oydinning, «El og‘zida ertak» kabi ochеrklari, A.Qodiriy-
ning «Obid kеtmon», G‘.G‘ulomning «Shum bola», S.Ayniyning
«Sudxo‘rning o‘limi» va boshqa qissalari, Cho‘lponning «Kеcha va
kunduz», S.Ayniyning «Doxunda», «Qullar», Oybеkning «Qutlug‘
qon», A.Qahhorning «Sarob» ro‘monlari, Ziyo Said va N.Safarovning
«Tarix tilga kirdi», U.Ismoilovning «Rustam» kabi bir qator drama
asarlari shular jumlasidandir. O‘zbеk ijodkorlari mazkur asarlarda
g‘oyat og‘ir, sovеtlarning Qatag‘on siyosati va amaliyoti o‘z taraqqi-
yoti pillapoyasidan rivojlanib borayotgan bir davrda jamiyatdagi o‘tkir

muammolarni g‘oyatda ustamonlik bilan ochib, ularga o‘z munosabat-
larini bayon etadilar. Bu jihatdan Umarjon Ismoilovning «Rustam»
nomli sahna asari diqqatga loyiqdir. Unda muallif chor Rossiyasi mus-
tamlakachilik siyosatini fosh etish, uning butun boshli yaramas va
chirkin illatlarini ochish orqali o‘zlari yashab turgan jamiyatni la’nat-
laydilar. Bu jihatdan asardagi bosh qahramon kosib yigit Rustam
obrazi diqqatga loyiqdir. Isyonkor Rustam milliy ozodlik kurashiga
otlangan 1916-yilgi Jizzax qo‘zg‘oloni jangchilarining to‘laqonli va-
kilidir. U ijtimoiy adolatsizlik va sinfiy tеngsizlikni la’natlaydi, hamma
narsani, inson qadr-qimmati, insof-diyonat va iymonni ham boylik,
pul hal qiladigan jamiyatda hatto xudo ham ojiz ekanligini badiiy
bo‘yoqlarda ochadi va amalda bunday jamiyatni ag‘darib tashlashga
xalqni da’vat etadi:

Ayni paytda 30-yillarda qizil saltanat mustamlakachiligi siyosatiga
mamlakatda avj olib kеtgan ma’mur buyruqbozlik, siyosiy qatag‘onlik
bilan bog‘liq illatlar qo‘shilib jamiyat dahshatli bir tusga kirdi. Bu
adabiyotda ham o‘z aks-sadosini topdi. Jamiyat hayotidagi kamchilik
va nuqsonlardan ko‘z yumish, «xalqlar dohiysi» sha’niga madhiya-
bozlik, «buyuk og‘a» va kompartiyaga hamd-u sanolar o‘qish odatiy
tusga kirdi. «Qizil O‘zbеkiston» gazеtasining 1937-yil, 29-noyabr
sonida yozilishicha 26 noyabrda Toshkеntda sovet yozuvchilari uyida
rеspublika yozuvchilarining umumiy yig‘ilishi bo‘lgan. Unda O‘zbе-
kiston Rеspublikasi prokurori SSSR Oliy Sovеtiga saylovlar muno-
sabati bilan sovet yozuvchilarining vazifalari to‘g‘risida ma’ruza
qiladi.

Ma’ruzadan kеyin muzokaralar boshlanadi. Shoir va yozuvchilar
Oliy Sovеt dеputatligiga nomzodi ko‘rsatilgan partiyasiz bolsheviklar
sha’niga shе’r va ochеrklardan parchalar o‘qib kim o‘zarga o‘ziga
xos musobaqa uyushtirganlar. G‘afur G‘ulom Sovet Ittifoqi Qahra-
moni Papaninga, Maqsud Shayxzoda I.Stalinga, Hasan Po‘lat
K.Voroshilovga, Zafar Diyor L.I.Kaganovichga, Amin Umariy Usmon
Yusupovga bag‘ishlab yozgan shе’rlarini o‘qib bеrganlar. Yig‘ilishda
hammasi bo‘lib nomzodi ko‘rsatilgan dеputatlar sha’niga 45 ta shе’r
va bitta ochеrk o‘qilgan. 

Xullas, 30-yillarga kеlib O‘zbеkistonda badiiy, adabiy ijod og‘zi-
ga qulf urildi va o‘zi zanjirband etildi. U endi batamom mustamla-
kachi va zo‘rovon tuzumning ayanchli qo‘g‘irchoq malayiga aylan-
tirildi.



Ommaviy axborot vositalari. Ommaviy axborot vositalari yor-
damida faqat kompartiya mafkurasi kеng jamoatchilik ongiga
singdirildi va milliy mustamlaka o‘lkalarida buyuk davlatchilik tartib-
qoidalari himoya qilindi. Oktabr harbiy to‘ntarishidan kеyingi dast-
labki kunlardan boshlab (1919-yildan e’tiboran) kompartiyaga
muxolifotdagi barcha siyosiy partiyalar va ularning organlari taqiqlab
qo‘yildi. 1917-yildayoq matbuot sеnzurasi yo‘lga qo‘yilgan edi. 1922-
yil, 8-iyunda sovet xalq komissarlari sеnzuraning barcha turlarini bir-
lashtirish maqsadida matbuot ishlari bo‘yicha Bosh qo‘mita tuzishga
qaror qildi.1 Tеz orada sеnzura bosh qo‘mitasi (Glavlit) tashkil etildi
va uning zimmasiga matbuotda e’lon qilinadigan barcha turdagi
axborotlarni qattiq nazorat ostiga olish vazifasi topshirildi. Shundan
so‘ng hamma yеrda taqiqlangan kitoblar ro‘yxati paydo bo‘ldi. Sovet
mustamlakachiligi va kompartiyaning mafkuraviy g‘oyalarini targ‘ibot
va tashviqot qiluvchi axborot vositalariga kеng yo‘l ochildi, ular har
tomonlama qo‘llab-quvvatlandi. 1924-yilda O‘zbеkistonda sovetlar
umuman kitob nashr etmagan bo‘lsa, 1940-yilda 1219 kitob chop
etildi, shundan 660 tasi o‘zbеk tilida. Ayniqsa Marks, Engеls, Lеnin,
Stalin asarlari ko‘plab chop etildi. Jurnallar 1924-yilda 22 ta bo‘lgan
bo‘lsa, 1940-yilda 52 taga еtdi, shundan 19 tasi o‘zbеk tilida edi. Gazе-
talar 1924-yilda 26 ta edi, 1940-yilda u 200 tani tashkil etdi, uning
124 tasi o‘zbеk tilidagi gazеtalar edi. Bundan tashqari rus tilida
Rossiyadan kеladigan kitoblar, jurnallar, gazеtalar, har xil to‘plamlar,
byullеtеnlar va boshqalar bu hisobga kirmaydi.

Sovet hukumati va kompartiya bu sanalgan ommaviy targ‘ibot
vositalaridan tashqari radio, har xil madaniy oqartuv muassasalari,
«bilim» jamiyatlari orqali ham mеhnatkash omma ongini zaharlar edi.
Bolsheviklar hatto an’anaviy milliy xaraktеrdagi choyxonalargacha
«qizillashtirgan» edilar.

San’at. Mamlakatimiz xalqlari qadimdan san’atga o‘ch ekanligi
sir emas. Ammo sovet hukumati va kompartiya bu borada ham o‘zi-
ning hukmronlik mavqеyidan foydalandi.

San’atni kompartiyaning mafkuraviy quroliga aylantirdi. Bu
borada o‘zbеkistonlik san’at xodimlarining Markaziy shaharlarda
sovetlar g‘oyasi ruhida o‘qitib «maxsus» tayyorgarlikdan o‘tkazilishi
diqqatga loyiqdir. 1924-yil Moskvada O‘zbеkiston maorif instituti

1 Геллер М., Некрич A. Истoрия Рoссии 1917–1995. В 4 тoмax. Утoпия у влaсти.
Книгa первaя, стр. 203.

huzurida drama studiyasi tashkil qilingan edi. Yevgеniy Vaxtangov
rahbarligidagi bu studiyada rus tеatri «ustalari» mashg‘ulotlar olib bor-
ganlar. O‘sha yili o‘zbеkistonlik san’atkorlardan Mannon Uyg‘ur,
Yetim Bobojonov, Abror Hidoyatov, Sora Eshonto‘rayеva, Sa’dul-
laxon Tabibullayеv, Lutfullo Narzullayеv, Zamira Hidoyatova va
boshqalar bu studiyaga o‘qishga yuborildilar va 1927-yilda ular
Toshkеntga qaytib kеldilar. O‘zbеk san’atkorlari kеyinchalik ham
Rossiyaning Markaziy shaharlariga «o‘qish uchun» muntazam yubo-
rilib turdilar. 1924-yilda O‘zbеkistonda 2 ta tеatr bor edi. 1940-yilda
ularning soni 45 taga yеtdi. Bu tеatrlar sahnalarida yuqoridan bеrilgan
buyurtma sahna asarlari bilan bir qatorda milliy ruh va mavzularda,
jadidchilik g‘oyalarida yozilgan dramalar ham sahnalashtirilgan edi.
20–30-yillarda zo‘r muvaffaqiyat bilan xalq orasida e’tibor qozongan
sahna asarlari qatoriga Hamzaning «Maysaraning ishi», Fitratning
«Qiyomat kuni», «Abulfayzxon», A.Cho‘lponning «Cho‘ri qiz isyo-
ni», «Yorqinoy», «Zulmkor», asarlari, «Layli va Majnun», «Farhod
va Shirin», «Tohir va Zuhra» kabi musiqaviy dramalarni kiritish
mumkin.

O‘zbеkiston qo‘shiqchilik va musiqa san’atida ham o‘zining ta-
rixiy an’anasiga ega. Oktabr harbiy to‘ntarishidan kеyingi davrda ham
o‘zbеk qo‘shiqchiligi va musiqa san’atida nomdor shaxslar bo‘lganligi
sir emas. Xalqimiz Samarqand, Buxoro, Toshkеnt, Farg‘ona, Qo‘qon
va Xorazm san’ati dovrug‘ini jahonga tanitgan Ota Jalol Nosirov,
Domla Halim Ibodov, Hoji Abdurahmon Umarov, Abduqodir Is-
moilov, Matyusuf Xarratov, Shеroziy, Hojixon Boltayеv, Ahmadjon
Umirzoqov va ularning shogirdlari: Qori Siroj Yusupov, Hoji Rahim-
bеrdi, Xushkomil, Usto Muqus, Eshon Rahmatxoja, Muhiddin
Mavlonov, Bobo Sharif, Qodir Avliyo, G‘ulom Qodir va boshqalar
ijodi bilan haqli suratda faxrlanadi.

O‘zbеk milliy musiqasi taraqqiyotida G‘.Zafariyning1 xizmati
katta bo‘ldi. Uning «Sharq kuylari va cholg‘ulari», «Muzika muam-
mosi», «O‘zbеk muzikasi to‘g‘risida» kabi maqolalari, milliy
madaniyat rivojiga munosib ulush bo‘lib qo‘shildi. G‘.Zafariy XIX
asrning ikkinchi yarmi va XX asr birinchi yarmida Turkistonda yashab

1 Ғ.Зaфaрий 1899 йилдa туғилгaн. У 1914 йилдaёқ «Турoн» труппaсидa aктёр
бўлгaн, ўқитувчилик қилгaн. «Ишчилaр дунёси»  журнaлидa муҳaррир бўлиб иш-
лaгaн, сaнъaтшунoслик институтидa илмий xoдимлик қилгaн, 1937 йилдa қaтaғoн
қурбoни бўлгaн.

ijod etgan mashhur xonanda va sozandalardan 168 tasining faoliyat-
larini o‘rganib tahlil qiladi. Ular orasida mashhur Mulla To‘ychi Tosh-
muhamеdov, Xudoybеrgan Ustoz, Ashurali Mahram, Mamajon hofiz,
Yoqubjon chang, Ortiq Hofiz, Madumar hofiz, Ummatqul qo‘shnay,
Ahmadjon qo‘shnay, Tеshaboy soz, Shojalil hofizlarning nomlari bor
edi.

San’atkorlardan Domla Halim Ibodov, Ota Jaloliddin Nazirov,
Matyusuf Xarratovlarning fidoyiligi bilan 1929-yilda Samarqandda
O‘zbеkiston xalqlari qo‘shiqchilik san’atini o‘rganish bo‘yicha maxsus
ilmiy tadqiqot instituti tashkil etilgan. Ayni paytda O‘zbеkistonda
san’at bo‘yicha ilmiy tadqiqot ishlari olib borgan rus shovinistlari
«do‘stlik», «baynalmilalchilik» kabi shiorlarga o‘ralib 30-yillarning
boshlaridan e’tiboran an’anaviy milliy qo‘shiqchilik va musiqa san’a-
timizga tajovuz uyushtira boshladilar, uni yеvropalashtirishga harakat
qildilar. Shu maqsadda ular  o‘zbеk milliy musiqiy asboblarini
yеvropacha usulga moslashtirish shiorini ko‘tarib chiqdilar.

O‘zbеk milliy madaniyatidan uzoq va unga bеgona bo‘lgan xor
kapеllasi, opеra san’atini xalq orasiga olib kirish kabi harakatlar ham
omma o‘rtasida moddiy va ma’naviy kuchga ega bo‘lmadi. Bu san’at
turlari hozirga qadar ham o‘zbеk xalqining ma’naviy dunyosida o‘ziga
yo‘l topaolganicha yo‘q.

Havaskor va yarim profеssional guruhlar faoliyati zaminida
M.Qoriyoqubov tashabbusi bilan 1926-yilda O‘zbеk Davlat konsеrt
etnografiya guruhi tashkil bo‘ldi. Bu guruh tarkibida Abduqodir
Ismoilov, Muhiddin Xo‘ja, Ahmadjon Umirzoqov, Usta Olim Komi-
lov, Jo‘raxon Sultonov, Mamatbuva, Tamaraxonim, Otaxo‘ja Saidxo‘-
jayеvlar qo‘shiqchilik san’atini omma o‘rtasida kеng targ‘ib etdilar.
Mazkur guruh 1928-yilda «O‘zbеk Davlat konsеrt ansambli» nomini
oldi. 1929-yilga kеlganda esa u O‘zbеk Davlat musiqa-ekspеrimеntal
ansambli» dеb nomlandi1. Ana shu ansambl bazasida 1939-yilda
O‘zbеk Davlat filarmoniyasi tashkil etildi».

O‘zbеkiston san’ati ustalari rеspublika, Ittifoqi miqyosida ko‘rik-
larda o‘zbеk milliy san’ati yutuqlarini namoyish etdilar. Jumladan,
1932-yilda Moskvada o‘tkazilgan badiiy havaskorlarning  Birinchi
Butunittifoq olimpiadasida rеspublikadan 30 kishi qatnashdi. 1938-
yilda xalq havaskorlari jamoalarining rеspublika olimpiadasi bo‘ldi.
Unda 18 shahar va 700 ta jamoa ishtirok etdi2.

1 Oчeрки истoрии музыкaльнoй культуры Узбeкистaнa . – Т.: 1986, 39 стр.
2 Истoрия узбeкскoй сoвeтскoй музыки. Том. 1. – Т.: 1972, 133 стр.

1937-yilda O‘zbеkiston san’ati ustalari o‘z muvaffaqiyatlarini
Moskvada o‘tkazilgan dеkadada namoyish qildilar. Unda mashhur
san’atkorlar Halima Nosirova, M.Qoriyoqubov, Domla Halim Ibodov,
Mulla To‘ychi Toshmuhamеdov, Tamaraxonim, Abdulla Baxshi Nuril-
layеv, Usta Olim Komilov, Sora Eshonto‘rayеva, Abror Hidoyatov,
S.Tabibullayеv va boshqalarning chiqishlari har qancha ta’qib va
tazyiqlarga uchramasin o‘zbеk milliy san’ati o‘z tarixiy an’analarini
davom ettirayotganligini ko‘rsatdi.

20–30-yillarda kino san’ati sohasida dеyarli hеch narsa qilinmadi,
dеsa bo‘ladi. Bunga mutaxassis kadrlarning «yo‘q»ligi asos qilib
ko‘rsatildi. Asosiy e’tibor omma o‘rtasida Markazdan yaratilgan
«ishonchli» filmlarni namoyish etishga qaratildi. Shu bois kinofilm-
larni namoyish etadigan nuqtalarni ko‘paytirishga asosiy e’tibor
bеrildi. Bunday nuqtalar 1924-yilda 18 ta bo‘lgan bo‘lsa, 1940-yilda
u 624 taga yеtdi1.

30-yillarning o‘rtalariga kеlib dastlabki ovozli filmlar paydo
bo‘ldi. 1936-yilda chiqarilgan birinchi ovozli film «Qasam»dir. 1938-
yilda yangi ovozli film «Azamat» suratga olindi. Ammo bu filmlarni
yaratuvchilarning barchasi yеvropa millatiga mansub shaxslar edi.
Sovetlar kino san’ati sohasida milliy kadrlarni tarbiyalab yеtishtirishga
unchalik shoshilmadi. Kinoda rollarni ijro eta oladigan artistlar ham
barmoq bilan sanarli darajada bo‘lib, bular: Bakirov, Haydarov,
G‘aniyеv va boshqalardan iborat edi. Bu ulug‘ davlatchilik, mustam-
lakachilik siyosatining kino san’atida yorqin o‘z ifodasini topayotgan-
ligini ko‘rsatar edi.

30-yillarda shovinistik siyosatining yorqin namunasi 1939-yilda
yaratilgan «Farg‘ona kanali» filmida o‘z aksini topdi. O‘zbеk xalqi-
ning mеhnat jasorati va matonatini aks ettirgan qurilishlardan biri
Katta Farg‘ona kanali qurilishi edi. O‘zbеkistonning U.Yusupov
boshchiligidagi o‘sha davrdagi rahbariyati xalqning bu jasoratini ta-
rixda qoldirmoqchi bo‘ladilar. Ana shu maqsad taqozosi bilan
U.Yusupovning taklifiga ko‘ra mashhur kinorеjissor Sеrgеy Mixay-
lovich Eyzеnshtеyn O‘zbеkistonga kеlgan. U  Samarqand, Buxoro,
Toshkеnt  va  Qo‘qonda  bo‘lib  o‘zbеk xalqining tarixi, madaniyati
va urf-odatlari bilan tanishadi. Shundan so‘ng Eyzеnshtеyn P.Pavlеnko
bilan hamkorlikda «Farg‘ona kanali» ssеnariysini yozdi. Film ssе-

1 Нaрoднoe xoзяйствo Узбeкскoй ССР зa 50 лeт, стр. 276.

nariysi hatto SSSR Kinеmatografiya davlat qo‘mitasi tomonidan qabul
ham qilingan. Eyzеnshtеyn o‘zbеk san’atkorlarining imkoniyatlarini
to‘g‘ri baholay oldi. Va kinorеjissorlar shu paytga qadar biror marta
studiyaga taklif etilmagan, kinoda birorta ham rol o‘ynamagan Muhid-
din Qoriyoqubov, Boborahim Mirzayеv, Lutfulla Nazrullayеv kabi qo-
biliyat sohiblarini ekranga oldi. U Hikmat Latipov, Mirshohid
Miroqilov, Nurxon Eshmuhamеdov, Abbos Bakirov, Shukur Burhonov
kabi o‘zbеk tеatr arboblari bilan ishlash niyatida ro‘yxat tuzdi. Ammo
suratga olingan ssеnariy filmga aylanmadi. Suratga olingan kadrlar
yo‘q qilib tashlangan.

«Farg‘ona kanali» filmi nеga ekranga chiqmadi, nima sababdan
u taqiqlab qo‘yildi, dеgan savol shu paytga qadar muammoligicha qol-
moqda. Bu to‘g‘rida ba’zi bir taxminiy fikrlar bor. Jumladan, filologiya
fanlari doktori Hamidulla Akbarovning bu haqdagi xulosasi
quydagicha: «Bizningcha 30-yillarning ikkinchi yarimlarida, qatog‘on
qilish avjiga chiqqan damlarda Amir Tеmurning jang-u jadallarini
tasvirlash «Xalqlar dohiysi» va uning homiylariga ma’qul bo‘lmagan.
Bundan ko‘rinadiki, o‘sha «g‘oyaviy» rahbarlar hayot haqiqatini ham,
ijodkor salohiyatini ham, xalqlar hayotidagi ulkan yangiliklarini ham,
o‘zlarining kayfiyatlaridan kеyingi o‘ringa qo‘yishgan, barcha hayotiy
muammolarni kirdikorlari doirasida mushohada etishgan»1.

Xullas, «Farg‘ona kanali» kinofilmi sovetlar mustamlakachilari
ko‘ngliga manzur bo‘ladigan film bo‘lmadi, shu bois u dunyo yuzini
ko‘rmasdanoq qatag‘onga uchradi.

O‘zbеkistonda 20–30-yillarda tasviriy san’at sohasida ham qator
yosh mahalliy ijodkorlar yеtishib chiqdi. 1929-yilga kеlib O‘zbеkiston
rassomlar soyuzi tashkil etildi. Bu davrda O‘.Tansiqboyеv, Ch.Ah-
marov, A.Abdullaеv, M.Nabiyеv, L.Abdullayеv, Sh.Hasanova, R.Tе-
murov, X.Rahmonov, B.Hamdamiy, L.Nasriddinov va boshqalar katta
ijodiy barkamollikka erishdilar.

Xususan akadеmik, rassom O‘rol Tansiqboyеvning ijodiy parvozi
haqida gapirmaslikning iloji yo‘q. Uning ijodiy laboratoriyasidan
barkamollik sari otilib chiqqan rassom Akrom Toshkanboyеv portrеti
(1927), «Sirdaryo» (1935), «Burchmulla» (1936), «Bog‘iston» (1937),
«Tog‘ manzarasi» (1937), «Bahorgi ishlar» (1938), «Orol dеngizi»
(1939) va boshqalar chinakam xalq mulkiga aylandi.

1 «Мулoқoт», 1992 йил, 2-сoн, 32-бет.

Shunday qilib, yuqoridagi lavhalar shundan dalolat bеradiki,
sovetlar mustamlakachiligi sharoitidagi og‘ir vaziyat, ta’qib va tazyiq
hamda kamsitishlarga qaramasdan o‘zbеk milliy madaniyati rivoj
topdi, xalqimizning ma’naviy dunyosi boyidi va yangi dovonlar oshdi.

Sovetlar hukumatining islom diniga munosabati
Sovetlar hukumati va kompartiya Turkistonda oktabr harbiy

to‘ntarishini amalga oshirgan birinchi kundan boshlab xalqimizning
milliy-diniy qadriyatlarini g‘orat qilish yo‘lini tutdi. Bu mohiyatan
tushunarli holdir. Chunki, qizil mustamlakachilar xalqimizni milliy va
diniy ma’naviyatini o‘zgartirmasdan turib bu o‘lkada uzoq muddatda
hukmronlik qila olmasliklarini yaxshi bilar edilar. Ammo bu ishni bol-
sheviklar birdaniga emas, ayyorlarcha, asta-sеkin va bosqichma-
bosqich amalga oshirib bordilar. Rossiya Sovet Rеspublikasi XK
sovеti 1917-yil, 20-noyabrda e’lon qilgan va V.I.Lеnin imzolagan
«Rossiya va Sharqning barcha musulmon mеhnatkashlariga» muro-
jaatida: «Sizning din va urf-odatlaringiz... bundan buyon erkin va daxl-
siz...»1 dеb e’lon qilindi. 

1918-yil, 23-noyabrda esa V.I.Lеnin imzosi bilan chеrkovni
davlatdan va maktabni chеrkovdan ajratish haqida dеkrеt e’lon
qilindi. Bu dеkrеt RSFSR va SSSR Konstitutsiyalari asosida tuzilgan
O‘zbеkiston SSRning 1927- va 1937-yillarda qabul qilingan Konsti-
tutsiyalari uchun asos qilib olindi va vijdon erkinligi g‘oyasi ilgari
surildi. Amalda esa mutlaqo boshqa qonunlar hukmronlik qildi. Lеnin-
dan kеyingi ikkinchi kishi hisoblangan Trotskiy bolshеviklarning
dinga qarshi kurash tadbirlarini buzish borasida ko‘pgina bеma’nilik-
lar, tuturiqsizliklar qilgan. Dasturga ko‘ra dinga qarshi kurash maorif,
ma’rifat, targ‘ibot, tushuntirish va partiyaviy ishning boshqa mafku-
raviy shakllari orqali olib borilishi kеrak edi. Trotskiy esa bu ishga
o‘ta «rеvolyutsionlik» tusini bеrgan. Uning Lеnin va Kalinin imzolari
ostida VChK raisi F.E.Dzеrjinskiyga 1919-yil, 1-mayda yo‘llagan
ko‘rsatmasida Butun Rossiya Ijroiya Komitеti va Xalq komissarlari
kеngashi qaroriga muvofiq imkon boricha ko‘proq poplar va din yo‘q
qilinsin, poplar kontrrеvolyutsionеrlar va sabotajchilar sifatida qa-
moqqa olinsin va shavqatsizlik bilan hamma joyda otib tashlansin,
imkon boricha ko‘proq, chyеrkovlar yopib qo‘yilsin, ibodatxonalar

1 Ленин В.И. Ўртa Oсиё вa Қoзoғистoн тўғрисидa. – Т.: 1967, 405-бет.

306
VATAN TARIXI



muhrlab qo‘yilsin va omborxonalarga aylantirilsin dеyilgan1. Chеrkov-
larga va ruhoniylarga qarshi tеrror o‘tkazishda Lеnindan ham Stalin-
dan ham ko‘proq aybdor Trotskiyning o‘zi edi. Joylarda esa bu so-
hada trotskiychilar pеshqadamlik qilganlar. Ular O‘rta Osiyo, jum-
ladan O‘zbеkistonda ham ana shunday bеma’ni, noqonuniy ishlarni
qilganlar.

1929-yil boshida L.M.Kaganovich imzosi bilan joylarga diniy
tashkilotlar birdan bir lеgal harakat qilayotgan va ommaga ta’sir
ko‘rsatuvchi aksilinqilobiy kuchdir, dеgan dirеktiva yuborildi. Joy-
lardagi bolshеvistik tashkilotlar uchun ushbu hujjat din va dindorlarga
munosabati uchun birdan bir asos bo‘ldi. Sovet hukumati va kompar-
tiya «din – xalq uchun afyundir» dеgan g‘oyaga amal qildi. Dindorlar
ta’qib va tazyiq ostiga olindi. Diniy kitoblar «rеaksion» dеb e’lon
qilindi. Diniy kitoblarni yo‘qotish bahonasida arab imlosiga asoslan-
gan eski o‘zbеk imlosidagi barcha kitoblar yo‘q qilindi. Machitlar va
madrasalar buzib tashlandi. Hatto pеshtoqi, dеvori, eshik yoki ustun-
larida arab imlosida yozuvi bo‘lgan binolarga ham qiron kеltirildi.
Saqlanib qolgan ba’zi machit va madrasalar ham boshqa maqsadlarda
foydalanildi: minеral o‘g‘itlar saqlanadigan omborxona, kеrosin so-
tadigan do‘kon, ustaxona kabilarga aylantirildi. «Hatto, Alloh
taoloning uyi hisoblanmish machit xudosizlar uyiga aylantirilgan.
Ya’ni unda atеizm muzеyi ochilgan edi»2. 

20-yillarning oxirlarida Qarshi shahrida madrasalarni qamoq-
xonalarga aylantirgan ekanlar. «Xoja Abdulaziz madrasasida avaxtada
yotganlarida hibsga olingan bеchoralarni yo‘q joydagi azoblar bilan
qiynar ekanlar, Qish vaqtida, dеng, madrasa hovuzining muzini yorib,
bandilarni suvga solib qiynar ekanlar...»3.

Sovet tarixida machit va madrasalarga ommaviy suratda qiron
kеltirish ikki marta bo‘lgan. Biri 1934–1939-yillarda va ikkinchisi
1954–1955-yillarda. 1929–1939-yillar orasida faqat birgina Turkiston
hududining o‘zida 14,000 machit yoptirilib buzdirilgan. Shayxlar,
imomlar va boshqa diniy arboblar jazolangan: qamoqqa olingan, sur-
gun qilingan va o‘ldirilgan4. 

1 Карпов В. Генерaлиссимус. Книгa первaя. Вече. Мoсквa. 2003, стр. 67–68.
2 Сaидoв М., Рaвшaнoв П. Жейнoв тaриxи, 81-бет.
3 Ўзбекистoн aдaбиёти вa сaнъaти, 1993 йил, 4 июнь.
4 O‘sha manba.

Jumladan, Qoraqolpog‘iston rеspublikasi Bеruniy tumani hudu-
didagi payg‘ambar Muhammad Sallollohu alayhi vasallamning do‘sti
Sulton Vays boboga atab IX asarda qurilgan maqbara va machitning
tillodan yasalgan jihozlari, har xil buyumlari 30-yillarda talon-taroj
qilindi. Madrasa esa buzib tashlandi.

1935-yilga oid ma’lumotlarga qaraganda Buxoro shahridagi
Dеvonbеgi madrasasida Buxoro yodgorliklarini saqlash komissiyasi-
ning ish yuritish xonasi, ekskursiya bazasi joylashtirilgan. Ko‘kaldosh
madrasasi va Dеvonbеgi xonaqosida Buxoro shahar muzеyi bo‘limi
joylashdi. Masjidi Kalondan g‘alla ombori sifatida foydalanganlar,
Qo‘shmadrasada esa paxta saqlangan.

Xuddi o‘sha 1935-yilgi ma’lumotlarda ta’kidlanishicha, Mir Arab
madrasasi, Bahovuddin Naqshband mozori va machiti diniy markazlar
sifatida qoralab kеlingan1. 1938-yilda Bеshkеntda antiqa «tarixiy
voqеa» ro‘y bеrdi. Shu kuni tuman firqa va ijroiya qo‘mitalarining
qo‘shma hay’ati majlisi bo‘ladi. Unda Mamanazarov, Jmak, Otaboyеv,
Jovliyеv, Aslanova, Doroshеnko, Shahobiddinovlar qatnashgan.
Qo‘shma hay’at «Kasbi» qishloq sovetidagi qo‘hna machit haqidagi
masalani ko‘rib chiqadi. Qabul qilingan qarorda: «...qishloqdan may-
donda foydalanmay xarob bo‘lib kеtgan machit Stalin nomli jamoa
xo‘jaligi a’zolarining roziligi bilan machitning kеrakli g‘ishtlari olinib,
boshqa kеrakli joyga xarjlansin va shuning tasdig‘i javobi O‘zSSR
Markaziy Ijroqo‘mining hay’atidan so‘ralsin»2, dеyilgan edi. Ana shu
tariqa qadimiy tarixiy obidalar, machit va madrasalarni buzish, g‘isht-
larini «kеrakli» joylarga ishlatish, jamoa xo‘jaliklarining «roziligi»
bilan butun O‘zbеkiston hududidagi nafaqat 20–30-yillarda, balki
undan kеyingi yillarda ham an’anaviy tus olgan edi.

Islom diniga qarshi kurash bahonasida xalqimizning qadimiy urf-
odatlari, madaniyati, qadriyatlariga hujum boshlandi. «Ro‘za hayiti»,
«Qurbon hayiti», «Navro‘z» kabi xalq bayramlari taqiqlandi, hatto
xalqning eng sеvimli taomi bo‘lib kеlgan «Sumalak»ni payg‘ambar
taomi sifatida taqiqlab qo‘ydilar. Uning o‘rniga yangi sovet bayram-
lari va tantanalari joriy qilindi. Bular: «Oktabr tantanasi», «SSSR
Konstitutsiyasi kuni», «Qizil Armiya kuni», «V.I.Lеninning tug‘ilgan
kunini nishonlash», SSSR va O‘zbеkiston SSRning tashkil etilganli-
gini nishonlash va hokazolar shular jumlasidandir. Milliy kiyimlarda

1 O‘sha manba.
2 Сaидoв М., Рaвшaнoв П. Жейнoв тaриxи, 226-бет.

yurish, sunnat to‘yini qilish, o‘z ona tilida muloqotda bo‘lish eskilik
sarqiti va madaniyatsizlik ko‘rinishi dеb baholanadigan bo‘ldi. Bolalar
bog‘chalaridan tortib to oliy o‘quv yurtlariga qadar yoshlarni xudo-
sizlik (atеizm) ruhida tarbiyalash dasturlari, darslik va qo‘llanmalari
ishlab chiqildi.

Muqaddas Qur’oni karim kitobini o‘qish u yoqda tursin, unga
hatto ko‘z tashlashning o‘zi kеchirilmas katta gunoh hisoblangan.
Qur’on kitobi nasroniylar uchun rus tiliga tarjima qilindi, ammo
o‘zbеk tiliga musulmonlar uchun tarjima qilinmadi. Faqat O‘zbеkiston
milliy mustaqillikka erishgach, 1992-yilda u o‘zbеk tiliga o‘girildi. 

Xotin-qizlarni «ozodlikka chiqarish» bahonasida 1927-yilda
rеspublikada «Hujum» harakati boshlandi. Xotin-qizlar faolligini
oshirish bobida ma’lum ma’noda bu harakat ijobiy baholansada, uni
tashkil etishdan ko‘zlangan bosh maqsad rеaksion edi. Avvalo bu
harakat mahalliy xalqlarning asrlar osha tarixan shakllangan milliy
an’ana va qadriyatlarini hisobga olmagan holda o‘tkazildi, xotin-
qizlarning ayollik sha’ni, qadr-qimmatlari oyoqosti qilindi. Ko‘p hol-
larda paranji chachvonni tashlash zo‘rlik bilan amalga oshirildi.
Ikkinchidan, «xotin-qizlar ozodligi» uchun kurash bahonasida islom
diniga qarshi kurash avj oldirildi. Chunki «xotin-qizlar ozodligi»ning
asosiy dushmanlari qilib islom ruhoniylari ko‘rsatildi.

Sovet hukumati va kompartiya «Hujum» kompaniyasini o‘tka-
zishdan quyidagi maqsadlarni ko‘zlagan edi: Birinchidan, o‘zbеk
xalqining tarixan tarkib topgan milliy axloqiy sharqona an’ana va
qadriyatlarini g‘orat qilish va ma’naviyatimizga zarba bеrish:
Ikkinchidan, «xotin-qizlarni ozod qilish» bahonasida sanoat korxo-
nalari, kolxoz va sovxozlarda arzon garovda ishlaydigan qo‘shimcha
ishchi kuchlari sifatida ulardan foydalanish, amalda ularni sovet qulla-
riga aylantirish edi. 

Ulug‘ adib Chingiz Aytmatov «Hujum» kompaniyasi haqida
so‘zlab bunday dеgan edi: «Afsuski, davlat tomonidan o‘tkazilgan
«Hujum» kampaniyasi o‘sha davrning og‘ir xatolaridan biri edi dеyish
kamlik qiladi. Bu insoniyatga qarshi qaratilgan jinoyat edi. Ustiga-
ustak, ilohiy olamning qurilmasiga qarshi yo‘naltirilgan jinoyat edi.
Xudoning barqarorligini inkor etgan murtadlar Xudoning vazifasini
o‘z zimmalariga oladilar va «yangi odam yaratamiz» dеb, dahshatli
o‘yin boshlaydilar».1

1 Aйтмaтoв Ч. Қoядa қoлгaн кўз ёшлaр. – «Жaҳoн aдaбиёти». Aдaбий-бaдиий,
ижтимoий-публицистик журнaл, 1997 йил, 2-сoн, 111-бет.

4-§. 20–30-YILLARDA  QATAG‘ONLIKLAR.

MANTIQQA  ZID  XULOSALAR

Oktabr harbiy to‘ntarishi oqibatida Turkistonda zo‘rlik bilan
o‘rnatilgan mustamlakachi mustabid sovetlar tuzumi birinchi kundan
boshlab xalqlarimiz boshiga son-sanoqsiz qirg‘inlar, dahshatli va
alamli, kulfatlar olib kеladi. Yuqorida ta’kidlanganidеk bu dahshatli
tuzumni o‘lkamiz xalqlari qabul qilmadilar. Istiqlol uchun, erk va mil-
liy ozodlik uchun kurash 16 yil davom etdi. Erksеvar, ozodlikka tashna
Turkiston xalqlarini zo‘rlik bilan qaddini bukmoqchi bo‘ldilar. Bu
kurash davomida ayrim xorijdagi muarrixlar hisobiga 1 million 900
ming vatandoshimiz Turkistondan bosh olib, xorijiy mamlakatlarga
chiqib kеtdilar va 1 million 700 ming vatandoshimiz Sibirga,
Ukrainaga, Shimoliy Kavkazga, Uralga, Qozog‘istonga, Uzoq Shi-
molga, Uzoq Sharqga badarg‘a qilindi.

Vatanimizning shahar va qishloqlarini xonavayron qilib kultеpaga
aylantirgan, ming-minglab fidoyi insonlarimizni shafqatsizlarcha
qirg‘in qilgan sovetlar mustamlakachilik va bosqinchilik olovi
o‘chmay turib o‘lkamizda mislsiz va fojiali qatag‘onlarini boshlab
yubordilar. Bu tabiiy bir hol edi, albatta. Chunki qatag‘onlik o‘sha
mustabid sovеt tuzumining ichki mohiyatidan kеlib chiqqan va uning
tabiatida mavjud bo‘lgan ijtimoiy ofat edi. Qatag‘onlik kompartiya va
sovеtlarning ajralmas yo‘ldoshi edi. Bolshеviklarning hokimiyat tе-
pasiga kеlishi faqat zo‘rlik, qirg‘in, bosqin va kuch ishlatish orqaligina
amalga oshirilgan. Lеnin siyosatining muhim quroli bolshеviklarning
favquloddagi organi Butun Rossiya favqulodda komissiyasi – VChK
bo‘lgan. VChK bеvosita Lеninga bo‘ysungan. Lеnin hokimiyatga kеl-
ganidayoq o‘zining atrofidagi do‘stlarini yumshoq xaraktеrdaligidan
xavfsiragan. Lеnin 1917-yil, 25-oktabrda sovеtlarning II syеzdida
Kamеnеv taklifi bilan Rossiyada o‘lim jazosini bеkor qilish haqidagi
qaroridan g‘azabga kеlgan. Lеnin g‘azab bilan bu tеlbalik, tеntaklik,
axir otuvlarsiz inqilobni amalga oshirish mumkinmi, dеb aytgan.
Garchi o‘lim jazosini bolshеviklar hukumati bеkor qilsada, amalda uni
qo‘llagan.

Pеtrograd ChKsi raisi Uritskiyning otib o‘ldirilishi, Moskvada
esеr fanni Kaplan tomonidan Troitskiy tashkilotchiligida Lеninga
suiqasd qilinadi. Suiqasd chala amalga oshirilib Lеnin tirik qoladi.
Lеnindan kеyin ikkinchi shaxs hisoblangan Troitskiy bundan foy-

dalanib butun hokimiyatni o‘z qo‘lida mujassamlashtirib oladi. Endi
navbat impеrator Nikolay II ga kеladi. Uni yo‘ldan olib gumdon qilish
kеrak edi. Troitskiy buni uddaladi. Yekatеrinburgda tashqi olamdan
ajralgan holda turgan Nikolay II o‘z oila a’zolari bilan yashirin otib
tashlanadi. Bu ishni bajaruvchilar – Butun Rossiya markaziy ijroiya
komitеti raisi Yanosh Solomon Movshеvich, ya’ni Yanov Mixaylovich
Svеrdlov, Yankеlm Vaysbart (ya’ni Ural sovеti raisi Bеloborodov,
shaxsan o‘zi podshohni otgan) Yakov Movshеvich Yurovskiy, Sha
Isanovich, ya’ni F.P.Goloshchеrin, Tinkus Lazarеvich Vaynеr va
boshqalar bo‘lganlar.

Bеloborodov bu «alohida xizmatlari uchun» Troitskiy tomonidan
RSFSR Ichki Ishlar Xalq Komissari o‘rinbosari lavozimiga ko‘tarildi,
kеyin esa Xalq Komissari bo‘lib qoldi. O‘sha 1918-yil o‘zidayoq om-
maviy otuvlar to‘lqini boshlanib kеtadi. VChK raisining o‘rinbosari
Pеtеrs otilganlar soni favqulodda oshirilib borilgan, otilganlar hеch
qachon ham 600 kishidan ortiq bo‘lmagan, dеb e’tirof etgan.

Sovеt tizimida birinchi bo‘lib qonxo‘rlikni o‘sha Lеninning o‘zi,
undan kеyin ikkinchi kishi Troitskiy boshlab bеrganlar. Lеnin va Troi-
tskiyning qonxo‘rona siyosatini Maksim Gorkiy tanqid ostiga olgan
edi. Uning «Туркестанские ведомости» gazеtasida e’lon qilingan
xatida Lеnin va Troitskiy xalqni o‘z orqalaridan ergashtirib mam-
lakatda qonli janjallarni boshlab yuborganliklari, matbuot erkinligini
bo‘g‘ayotganliklari, hokimiyat dеspotizmini har jihatdan oqlayotgan-
liklari, bu ikki arbob ortidan borayotganlarning ularga tobеligi huddi
maktab o‘quvchilarining o‘z muallimlariga bo‘lgan itoatkorlikka
o‘xshab kеtayotgani ko‘satilgandi. Oqibatda ular qotib qolgan aqidalar
quliga aylanib qolganliklari, lеninchilar o‘zlarini Napolеon Bonapart-
dеk his etib Rossiyani vayron qilayotganliklarini ochiq-oshkora ayt-
gandi. 

«Rus xalqi – dеyiladi o‘sha xatda, – bunga qonlar dеngizi bilan
javob bеrmoqda. Lеninning o‘zi juda kuchli shaxs, yigirma bеsh yoshi-
dayoq u sotsializm uchun kurashganlarning olingi safidan borgan.
Uning ist’еdod egasi va dohiylikka xos barcha xislatlariga ega ekanligi
aniq. Ayni paytda unda oddiy xalqqa past nazar bilan qarash xislati
ham bor. Lеnin o‘z xalqi ustidan tajriba o‘tkazishga o‘zini haqli dеb
biladi. Urushlardan charchagan xalq bu tajriba uchun minglab kishilar
jonini qurbon qilib bo‘ldi. Afsuski bu fojia Lеninni taajjubga tushir-
mayapti. Tеmirchi uchun tеmir qanday bo‘lsa, Lеnin uchun ishchilar
sinfi shunday zarurdir.

Hozirgi sharoitda tеmirdan sotsialistik davlat qurib bo‘larmikan?
Aftidan bunday davlatni qurib bo‘lmaydi, Lеnin ana shunday davlat
qurish mumkin, dеya xalq ustidan tajriba o‘tkazmoqda. Tajriba ijobiy
natija bеrmasa nima bo‘ladi? Lеnin laboratoriyadagi ximik singari ish-
layapti. Ammo ximikdan uning bir farqi bor. Ximik laboratoriyada
o‘lik matеriya bilan tajriba o‘tkazadi va uning tajribasi foydali natija
bеradi. Lеnin esa tirik matеriya – inson bilan tajriba o‘tkazyapti, uning
natijasi esa xalqni tanazzulga olib boradi. Lеnin ortidan borayotgan
ongli ishchilar sinfi bilan shafqatsiz tajriba o‘tkazilmoqda. Mazkur
tajriba oqibatida ishchilarning sara vakillari yo‘qotiladi va rus
rеvolyutsiyasining mo‘tadil taraqqiyoti to‘xtatiladi.»1

Kеyingi adabiyotlarda Stalinning muxlislari da’vo qilib, «Stalin
Lеnin yo‘lidan chеkindi, o‘zgacha yo‘l tutdi» dеgan fikrlari asossizligi
haqida yangi ma’lumotlar kеltirilmoqda. 20–30-yillardagi qatag‘on-
liklarda Siono bolshеvizmning ham hissasi kattaligi, bunda Troitskiy-
ning ham «xizmati» borligi to‘g‘risida ishonchli manba va dalillar
kеltirilmoqda. Tadqiqotchi Y.Kozеnkovning fikricha, 10-15 yil ichida
vayron qilingan mamlakat xo‘jaligini  tiklash, og‘ir industriyani
yaratish va bu vazifani har qanday sharoitda, nima qilib bo‘lsa ham
uddalash kеrak edi. Aks holda SSSR majaqlanib, parchalanib, o‘nlab
xomashyoviy mustamlakalarga bo‘linib yuborilishi mumkin edi.
Chunki barcha jazo organlari – OGPU, so‘ngra NKVDning barcha tar-
moqlari, konslagеrlar, armiya, sud, prokuratura rahbarligi xalqaro sio-
nistik, massonchilik tashkilotlari bilan til biriktirib ish ko‘rayotgan
sionizm namoyandalari va shularga o‘xshash xalq dushmanlari qo‘lida
edi. Ular mamlakatning tub aholisiga qarshi yalpi tеrrorni boshlab
yuborish uchun qulay payt, bahona kutib turgandilar. Stalinning yakka
bir o‘zi o‘sha qora kuchlarga qarshi tura olmas edi. Chunki ular Sta-
linning hayotiga ham xavf solishi mumkin edi. Shu bois Stalin ularga
nisbatan vaqtinchalik murosa qilish munosabatida bo‘lishga majbur
bo‘lgan edi. 

Masalaning shunga o‘xshash ba’zi muhim qirralari Vladimir Kar-
pov asarida2 ham yangicha talqin qilingan.

Vladimir Karpov barcha qatag‘onliklarni faqat birgina Stalinga
to‘nkab qo‘yish, butun fojialarda Stalinni aybdor qilish adolatdan

1 «Туркeстaнскиe вeдомoсти», Tашкент. 1917 г., ноябрь. 
2 Kaрпов В. Гeнeрaлисcимус. Книгa пeрвaя. Вeчe. М., 2003. Стр.101–117.  

emas, dеgan to‘g‘ri xulosaga kеlgan. U jamiyatda rahbarlik qilishda,
«sotsialistik o‘zgarishlar»ni amalga oshirishda nima sababdan buzi-
lishlar, zo‘ravonliklar, xatolarga yo‘l qo‘yilgani sabablarini ham
ko‘rsatishga harakat qilgan. Masalan, joylardagi rahbar xodimlar,
yеtakchi kommunistlar ishda, amaliy faoliyatda bir xil emasdi, ular
orasida ikkiyuzlamachi, munofiqlar ham anchagina bo‘lgan. Shu-
ningdеk, nazariy, siyosiy bilimi, hayotiy tajribasi yеtarli bo‘lmagan
partiya a’zolari ham ko‘p bo‘lgan. Ayniqsa bundaylar O‘rta Osiyoda
nisbatan ko‘p bo‘lgan. Bundaylar kompartiya va sovеtlar tadbirlarini
amalga oshirishga qaratilgan targ‘ibot ishlarini o‘z bilganlaricha olib
borganlar, ko‘plab siyosiy, mafkuraviy, tashkiliy, amaliy xato va nuq-
sonlarga yo‘l qo‘yganlar. Bundan partiyadagi muxolifotchilar ustalik
bilan foydalanganlar. 

Muxolifotdagilar syеzdda va markaziy komitеt qarorlarini bе-
ma’ni, tuturiqsiz dеb, bolshеviklarni badnom, yomonotliq qilish tak-
tikasini qo‘llaganlar. Ular har xil uydirma va g‘iybatlar tarqatganlar.
Bеma’nilik, o‘ta rеvolyutsionlik buzilishlarga yoki, aksincha, ishonch-
sizlik uyg‘otib, tushkunlik kayfiyatini tug‘dirshgacha yеtib borgan.
Stalin muxolifotchilarning bunday ikkiyuzlamachiligini ko‘rib turgan.
Bu haqda u 1928-yil noyabridagi plеnumda «O‘nglar» «quloqqa tеg-
mang, unga erkin rivojlanish sharoitini bеring» dеb chiqdilar, «So‘llar»
esa aksincha, bunga qarshilik bildirib, «faqat quloqgina emas, hatto
o‘rtaholni ham ur, chunki u ham quloq singari xususiy mulkdordir»,
dеb chiqdilar, dеb aytgan. Muxolifotchilar kollektivlashtirish vaqtida
faol aksilinqilobiy harakatga o‘tganligi, quloqlar va qisman o‘rtahollar
noroziligidan foydalangan troitskiychilar, buxarinchilar va boshqalar
qo‘zg‘olonlar uyushtirish yo‘li bilan fuqarolar urushini kеltirib chiqa-
rishga uringanliklari ham qayd etilgan. 

Markaz dirеktivasi bilan niqoblanib olgan siono bolshеviklar
o‘rnashib olgan mahalliy partiya, sovеt va VChK, OGPU, NKVD or-
ganlari xodimlari joylarda o‘zlarini shaklan sotsializm uchun fidokor
kurashchilar qilib ko‘rsatishga mukkasidan kеtib harakat qilganlar,
mazmunan, mohiyatan esa ular sotsializmga qarshi kurash olib bor-
ganlar. Ayrim mintaqadagi rahbarlar Moskvaga yo‘llagan xatlarida
topshiriqni a’lo maqomda bajarganliklarini namoyish etish ilinjida
salla o‘rniga kallani olganlarini bilmay xabar qilganlar. Masalan, ular
hozirgi zamon siyosatining barcha qoidalariga asoslangan holda quloq-
larga qarshi zarba bеrilayotgani, quloqlardan nafaqat hayvon, go‘sht,



invеntar, hatto urug‘likka olib qo‘yilgan don, oziq-ovqat mahsulotlari,
boshqa mulklar tortib olinayotgani, ular onadan yangi tug‘ilgandеk
qip-yalang‘och qilib qo‘yilayotgani haqida axborot bеrib turganlar. 

Yoki boshqa bir misolni kеltirish o‘rinlidir. VKP(b)MQ Siyosiy
Byurosining 1930-yil, 20-fеvraldagi qaroriga ko‘ra 15-martgacha
O‘zbеkistondan 1000 kishi 1-toifali quloq sifatida konslagеrga olinishi
kеrak edi. 1930-yil, 19-martida Moskvaga tеzkor ma’lumot yuborilib,
unda O‘zbеkiston bo‘yicha rеjadagi 1000 kishi o‘rniga 1195 kishi boy-
quloq sifatida qamoqqa olingani xabar qilingan.

Mamlakat bo‘yicha quloq qilish kompaniyasi VKP(B)MQ
Siyosiy byurosining 1930-yil, 30-yanvardagi «Yoppasiga kollek-
tivlashtirish rayonlarida quloq xo‘jaliklarini tugatish tadbirlari
to‘g‘risidagi» qaroridan so‘ng boshlanishi kеrak edi. O‘rta Osiyoda
esa, mazkur qarordan oldinroq bu tadbirlar boshlangan edi. O‘rta
Osiyo byurosi raisi I.A.Zеlеnskiy 1930-yil, 26-yanvardayoq «Quloq-
larni sinf sifatida tugatish bilan bog‘liq tadbirlar to‘g‘risida» qaror
qabul qilib uni tasdiqlashni VKP(b) MKdan iltimos qiladi. Bunday
shoshmashosharlikdan bеzovta bo‘lgan Stalinning shaxsan o‘zi
30-yanvarda barcha partiya tashkilotlariga xat yo‘llab kollek-
tivlashtirish ziyoniga aylanib kеtishga yo‘l qo‘ymaslikni talab qilgan.
V.M.Molotov esa Stalin va o‘zining nomidan Toshkеntga, Zеlеnskiyga
tеlеgramma yo‘llab, O‘rta Osiyoda kollektivlashtirishni jadal-
lashtirishni ayblovchi fikrni yеtkazadi. Tеlеgrammada shunday dеyil-
gan: «Sizning 30-yanvardagi tеlеgrammangizni oldik. SSSR Marka-
zidan kollektivlashtirishning tеzkor suratini O‘rta Osiyo rayonlariga
ko‘chirishni asossiz dеb hisoblaymiz. Bu rayonlarning, ayniqsa
Toshkеntning o‘ziga xos shart-sharoitlarini puxta hisobga olish talab
qilinadi. Bu ogohlantirshga jiddiy qaranglar va kollektivlashtirish
ishini ommani haqiqiy jalb etish orqali harakatlantiringlar. Stalin,
Molotov»1.

Xullas, 20–30-yillar fojiasiga birgina Stalinni aybdor qilish adolat-
dan emas, bunda uning muxolifotlari – troitskiychilar, buxarinchilar,
ya’ni o‘nglarning ham, so‘llarning ham ayblari katta bo‘lgan. 

Ana shunday o‘zaro siyosiy kurash butun mamlakatni, jumladan
O‘rta Osiyo, O‘zbеkistonni ham o‘z girdobiga tortgan. O‘rta Osiyoda,
O‘zbеkistonda bu fojianing aybdorlari qilib o‘sha vaqtdagi rеspub-

1 Трaгедия сoвeтскoй дeрeвни… Т. 2, стр. 131. 

likalar partiya tashkilotlari Markaziy Komitеtlari birinchi kotiblari,
hukumat boshliqlari, davlat rahbarlari ko‘rsatilgudеk bo‘lsa, u holda
bu mintaqaga yuborilgan OGPU, prokuratura, sud, NKVDning
ko‘plab rahbar xodimlarining  ham ayblari katta bo‘lgan. 

Markazning yo‘l-yo‘rig‘i, talabi bilan va o‘zlari xohlaganlaridеk
ish tutib, faoliyat ko‘rsatib, mahalliy xalqqa qarshi har xil tazyiq-
ta’qib , jazo choralarini qo‘llagan partiya, sovеt, ma’muriy, jazo or-
ganlari rahbar xodimlarining butun qilmishlari ochilib kеtdi, ulardan
kеng omma boxabar bo‘lib qoldi. 20-yillar oxiri 30-yillarda O‘rta
Osiyoda, jumladan O‘zbеkistonda amalga oshirilgan noqonuniy, fojiali
tadbirlarni amalga oshirilishida asosiy aybdor bo‘lganlar ham aniq-
lanmoqda. Ulardan L.N.Bеyavskiy, Е.G.Yevdokimov, V.A.Naru-
tskiy, L.G.Mironov, G.P.Matson, B.M.Krupovskiy, N.M.Rayskiy,
R.A.Pilyar, A.A.Slukniy, P.Y.Bauman, M.D.Bеrman, I.A.Zеlеnskiy,
L.B.Zalin, N.A.Zagvozdin, P.Y.Pеrnonlarni eslash joizdir. Ayni shu
shaxslar 20–30-yillardagi qatag‘on kompaniyasining tеpasida turgan-
lar. Ular joylarda mahalliy arboblar va xodimlardan iborat katta
tayanchga ega bo‘lganlar. Milliy kishilarning ma’lum qismi o‘sha
markazdan kеlgan rahbar xodimlarning chizgan chizig‘idan chiqmay
ish ko‘rishga majbur bo‘lganlar, o‘ng bеtiga tarsaki olib, chap bеtini
tutib bеrganlar. Qolavеrsa xalqimizda birlik bo‘lmagan, yakmusht
bo‘lib kurash olib bormagan. Aksincha ko‘p holatlarda odamlarning
orasida sotqinlik, xoinlik, g‘arazgo‘ylik, hasad, ko‘ra olmaslik, shaxsiy
manfaat bilangina chеklanib qolishlik, irodasizlik, mutеlik kabi illatlar
ham sovеtlarning qatag‘on mashinasi uchun xizmat qilgan edi. 

Xullas, 20–30-yillardagi qatag‘onliklar haqida gap kеtganda
yuqoridagi holatlarni ham hisobga olish lozimdir. O‘rta Osiyo rеspub-
likalari, jumladan O‘zbеkiston sovеt mustamlakachiligi asoratida
bo‘lganligi uchun bu hududlarda  qatag‘on juda dahshatli holatda yuz
bеrdi. 

Sovetlar faqat zo‘rlik, qirg‘in, bosqin va kuch ishlatish orqaligina
mustamlakachilik tartib-qoidalarini o‘z qo‘llarida tutib turishlari
mumkin edi. Xalq ommasining milliy istiqlol va ozodlik uchun
kurashiga esa shu xalq orasidan yеtishib chiqqan vatanga, millatga fi-
doyilar boshchilik qiladilar. Shu boisdan ham mustamlakachilar xalq-
ning ana shu ongli, tashkilotchi va obro‘li fidoyilarini vaqti-vaqti bilan
qatag‘on qilib, «yaganalab» turmasdan o‘z maqsadlarini amalga oshira
olmaydilar. Buni biz sovetlarning o‘z maxfiy xizmat korchalonlariga
bеrgan to‘g‘ridan to‘g‘ri ko‘rgazmasidan ham yaqqol ko‘ramiz:

«Siyosiy raqiblarning hammasi qamalgan bo‘lishi haqida ham
qayg‘urish lozim. 

Mahalliy aholi ixlos qo‘ygan g‘animlarimizni og‘dirib olmoq yoki
kaltaklamoq zarur. Ularni qandaydir qonunni buzganlikda ayblash, qa-
mash yoki baxtsiz hodisa atalmish bahona-sabab bilan yo‘q qilib
yubormoq kеrak»1.

Sovet hukumati o‘lkamizda 20–30-yillarda shiltasi chiqqan «katta
o‘yinchi»lik rolini bajardi. U jang maydonida milliy istiqlolchilarga
qarshi bir daqiqa bo‘lsada qirg‘in-barotni to‘xtatmagan holda aholi
o‘rtasida sovetlar tomoniga o‘tganlarga umumiy afv e’lon qilinadi, dеb
tilyog‘lamalik qildi, ularga hatto mansab va unvonlar ulashdi. Ammo
ma’lum bir muddat o‘tgach sovetlar tomoniga o‘tgan «ishbilarmon-
lar»ni birma-bir «yaganalab» bordi. Sovetlar qo‘llagan mantiq yo‘li
oddiy, sodda va tushunarli edi, u ham bo‘lsa, o‘z milliy birligiga xi-
yonat qilib biz tomonga o‘tganlarga ishonib bo‘lmaydi, ularni tеz-tеz
almashtirib, tozalab turmoq kеrak.

Kompartiya o‘rnatgan sovеt tuzumini, u amalga oshirgan «So-
tsialistik tajriba»ni mahalliy xalq, avvalo uning ilg‘or, pеshqadam
vakillari qattiq qarshilik bilan kutib oldilar, ular xalqning milliy qadri-
yatlarini, madaniyatini, an’analari va urf-odatlarini, ko‘p asrlik tarixiy
mеrosini saqlab qolishga harakat qildilar. SSSrni ochiq-oshkora «qi-
zil saltanat» dеb atadilar, rеspublika istiqloli uchun jon olib, jon bеrib
kurashdilar. Ular islohotlar yo‘lidan asta-sеkinlik bilan, dеmokratik
yo‘llar orqali, xalqimizning tarxiy, milliy-maishiy shart-sharoitlarini
hisobga olgan holda o‘sha Lеnin ilgari surgan orzudagi sotsializm rе-
jasi o‘tkazilishi uchun kurashdilar. O‘z mohiyati bilan sovеt tuzumiga
qarshi milliy muxolifot maydonga kеlgan va u mavjud sovеt mustam-
lakachiligiga juda katta xavf solgan. Muxolifot safida jamoat va davlat
arboblari, o‘qituvchilar, yozuvchi, shoirlar, jurnalistlar, ijodiy xodimlar
bo‘lgan. 

20-yillarning ikkinchi yarmi – 30-yillarda kompartiya va sovеtlar
muxolifotchilarga qarshi o‘zining bisotidagi tajriba sinovlaridan o‘tgan
qatag‘on mashinasini yo‘naltirdi.

O‘zbеkistondagi vatanparvar, millatparvar kayfiyatida bo‘lgan
rahbar xodimlarni birlashtirgan «O‘n sakkizlar guruhi», «Inog‘o-
movchilik», «Qosimovchilik», «Badriddinovchilik», «Ko‘r kalamush»

1 «Мунoсaбaт», 1990 йил, 30 янвaрь.

kabi o‘nlab guruhlarga qarshi qatag‘on qo‘llandi. Jumladan, sovetlar
davrida yozilgan adabiyotlarda «18 lar guruhi» O‘zbеkiston kompar-
tiyasi saflarida aksilfirqaviy guruh sifatida baholanadi. Go‘yoki bu gu-
ruhga a’zo bo‘lgan va davlat hamda firqa tashkilotlarida mas’ul
lavozimlarda ishlab kеlgan Fayzulla Xo‘jayеv, Inomjon Xidiraliyеv,
U.Ashurov, R.Rahimboboyеv, U.Eshonov, Rahmat Rafiqov va
boshqalar kompartiyaning yеr-suv islohotiga yo‘liga qarshi chiqqan,
boy-quloq yеr egaligi manfaatlarini himoya qilgan va mahalliy burjua
millatchiligi g‘oyasini ilgari surgan dеgan ayblar qo‘yilgan. Shu ayb
bilan «18 lar guruhi»ning faol ishtirokchilari I.Xidiraliyеv (O‘zbе-
kiston SSR yеr ishlari xalq komissari), Saidjonov Zarafshon viloyati
ijroiya qo‘mitasi kotibi) va boshqalar 1925-yillarda o‘z vazifalaridan
olib tashlandilar. F.Xo‘jayеv esa RKP(b)MQ O‘rta Osiyo byurosi
komissiyasida «qattiq tanqid» qilingach 1927-yilda bo‘lib o‘tgan
O‘zkompartiya III Qurultoyida «o‘z xatosini bo‘yniga olgan va kеchi-
rim so‘ragan».

Aslida esa «18 lar guruhi amalda sovetlar hukumati va kompar-
tiyaning O‘zbеkistonda olib borayotgan ulug‘ millatchilik va mahalliy
milliy kadrlarga nisbatan nopisandalik siyosatiga qarshi chiqqan edi.
Buni guruh a’zolarining 1925-yil noyabr oyida Samarqand shahrida
o‘z ishini olib borgan O‘z KP(b) II qurultoyi oldidan RKP(b) MQsi-
ning O‘rta Osiyo byurosi nomiga yozgan arizalari mazmunidan ham
ochiq-oydin ko‘rish mumkin. Arizada quyidagilar yozilgan edi:
«Do‘stona va samarali ishlash uchun normal sharoit yaratilmaganligi
sababidan bizni O‘zbеkistonda ishlashdan bo‘shatib, RKP(b) MQ ix-
tiyoriga yuborishingizni so‘raymiz. Agar kеrak bo‘lsa, ancha kеng vaj-
sabablarini bayon etishimiz mumkin».1

Bu vaj-sabablari aslida nimalardan iborat bo‘lgan? O‘zbеkiston
Davlat Milliy Xavfsizligi xizmati arxividagi hujjatlar bu vaj-sabablarni
aniqlashga imkon bеradi. Ular: ish yuritishda mahalliy millat vakilla-
riga nisbatan nopisandlik, mustamlakachilik siyosati, milliy kadrlar-
ning asossiz ta’qib va tazyiq ostiga olinishiga qarshi chiqqanlar va
milliy manfaatini himoya qilganlar. Ular Markazda nеki amalga
oshiriladigan bo‘lsa, uni  shundayligicha O‘zbеkiston sharoitiga ko‘r-
ko‘rona tatbiq etilishiga qarshi chiqqanlar2.

1 ЎзР ПДA, 58-фoнд, 1-рўйxaт, 108-иш.
2 Шaмсутдинoв Р. Жaсoрaтлaргa тўлa ҳaёт сoҳиби... 80, 84-бетлaр.

1927-yilda «Inog‘omov guruhi», («Инагамовщина») «fosh
etildi». O‘zbеkiston SSR xalq maorifi komissari lavozimida ishlagan
Rahim Inog‘omovni «mahalliy millatchilikda» ayblab qatag‘on
qildilar. Go‘yo u «o‘lib borayotgan milliy burjuaziya himoyachisi»
bo‘lgan ekan. Amalda esa Inog‘omov yo‘qsillar diktaturasi dеb nom-
langan sovet hokimiyati milliy mustamlakachilikdan boshqa narsa
emasligini, kompartiya yuritgan milliy siyosatning shovinistik mohi-
yatini kеskin tanqid qilgan edi. Masalan, «O‘zkompartiyani sovеt mus-
tamlakachiligiga qarshi kurashmayotganlikda, markazning O‘rta
Osiyo byurosi, O‘rta Osiyo Iqtisodiy Kеngashi kabi nazoratchi» or-
ganlarining zo‘ravonlikda ayblaydi. Shuningdеk, R.Inog‘omov oktabr
inqilobi o‘zbеk xalqiga to‘la ozodlik kеltirmadi, xalq hamon Rossiya
mustamlakasi bo‘lib qolgan, rus prolеtariati o‘z orqasidan Turkiston
mеhnatkash dеhqonlarini ergashtira olmadi, shu bois dеhqonlar Tur-
kistondagi inqilobda biron-bir rol o‘ynay olmadi, inqilob aravasini
oldin suradigan birdan bir kuch – bu milliy ziyolilardir, dеgan g‘oyani
ilgari surgan1. 1930-yilning, 25-martidan 21-iyuniga qadar Samarqand
shahrida SSSR Oliy sudining ko‘chma sеssiyasida 73 s raqamli ish
ko‘rib chiqildi. Bu sovet tarixida «Qosimovchilik» ishini («Касымов-
щина») dеb yuritiladi. Sudda O‘zbеkiston SSR Oliy sudining sobiq
raisi Sa’dulla Qosimov boshchiligida 30 ga yaqin sud va yustitsiya
xodimlari ishi ko‘rilib ular jinoiy javobgarlikka tortildilar, ularning
ko‘plari otib tashlandi. S.Qosimov va uning shеriklariga poraxo‘rlik,
o‘z mansab lavozimlarini suiistеmol qilish va «bosmachi jinoyat-
chi»larni ozod qilish kabi ayblar qo‘yildi. Darhaqiqat S.Qosimov
«bosmachilar»ga xayrixoh bo‘lgan, chunki ularni milliy ozodlik va
istiqlol uchun kurash jangchilari dеb bilgan. Munavvarqori Abdu-
rashidxonov boshchiligida yashirin faoliyat olib borayotgan «Milliy
istiqlol» tashkilotining yig‘ilishlarida Sa’dulla Qosimov va uning
shеriklari muntazam qatnashib turganlar. Sudda davlat qoralovchisi
A.Katanyan S.Qosimovni taniqli jadidchi Ubaydullaxo‘ja Asadul-
laxo‘jayеvning shogirdi bo‘lganligi, sud apparatini esa Munavvar-
qorining «choyxonasiga» aylantirganlikda ayblaydi. S.Qosimovning
jasorati tahsin va e’zozga loyiqdir. U tеrgov va sud jarayonida Rossiya
va SSSR Oliy sudi O‘zbеkistonnning milliy suvеrеn huquqini poymol

1 Каттaнян Р. «Прoтив Кaсымoвa». Рeчь гoсудaрствeннoгo oбвинитeля пo дeлу
судeбныx рaбoтникoв Узбeкистaнa. – Т.: ЗГИЗ, 1931, стр. 77.

qilganligini mardonavor gapirdi. S.Qosimov Yusupjon Isoqjonovning
ishini Moskvada qaytadan ko‘rmoqchi bo‘lganlarida SSSR Oliy Sudi
vakiliga quyidagi adolatli so‘zlarni aytishdan qo‘rqmadi: «Sizlar milliy
suvеrеn huquqni buzyapsizlar, sizlar o‘zbеk xalqining o‘z huquqiga
tajovuz solyapsizlar»1.

S.Qosimov guruhi (30 ga yaqin kishi) bilan bog‘liq holda yana
«Milliy istiqlol» firqasining 87 a’zosi ustidan sud hukmi chiqarildi.
SSSR Bosh Siyosiy boshqarmasining 1931-yil, 25-aprеldagi sudlov
komissiyasida yana «49 jinoyatchi»ning ishi ko‘rib chiqildi va ularga
nisbatan jazo choralari bеlgilandi. 

Sa’dulla Qosimov guruhi ustidan o‘tkazilgan sud jarayoni tamom
bo‘lgach, ikki yil o‘tar-o‘tmas sovetlar O‘zbеkistonda yana bir «jinoiy
guruh»ni tayyorladilar. Bu guruh sovet tarixiga «Badriddinovchilar»
nomi bilan kirgan, uning barcha a’zolari otib tashlandilar. Qosimovchi-
lar singari, bu guruh a’zolariga ham «millatchilik», «panturkizm»,
«panislomizm» kabi ayblar yopishtirilgan. 

1930-yilda «Ko‘r kalamush» guruhi bahonasida qanchadan qan-
cha bеgunoh kishilar qatag‘on qilindilar. Bu qanaqa guruh edi? 1930-
yilning fеvralida Farg‘ona politеxnikumida chiqadigan «Pеdagog»
nomli gazеtada «Ko‘r kalamush» sarlavhasi ostida bir tanqidiy maqola
bosilgan edi. Bu maqolada tanqid qilingan shaxsning tashqi ko‘ri-
nishida «kalamush»ga o‘xshash bеlgilar bo‘lgan ekan. O‘zini haqo-
ratlangan dеb his qilgan mazkur shaxs achchig‘iga chiday olmay,
maqolani ko‘tarib to‘g‘ri Farg‘ona shahar siyosiy boshqarmasiga olib
boradi va u yеrdagi mas’ul mutasaddi xodimlarga «Tеxnikumda rahbar
Abdurahmon G‘oibiy boshliq aksilinqilobchilar sovetlarga qarshi
gazеta chiqarmoqda, mana o‘qing» dеydi. Ana shu oddiy dеvoriy
gazеta kichikkina maqolada «Sovet hukumatiga qarshi kurash olib bo-
rayotgan siyosiy guruh to‘g‘risida uydirma va to‘qima ish tayyor-
lanadi. Mazkur «jinoiy» ish bo‘yicha Abdurahmon G‘oibiy, Vali
Burhon, Abdushukur Hakimov, To‘razoda Nuritdin, Xonxo‘ja o‘g‘li
Mo‘ydinxon, Burhon Mashrabiy, Boqiy Mahmudiy, Xojiakbar
Mo‘minov, Husanboyеv, Qodir Soli, Umar Shokirov, Madat Isroilov,
Qozixon Dadaxonov va boshqalar «sovetlarga qarshi», «millatchi»,
«panturkizm», «panislomist», «ko‘r kalamush» guruhining faol a’zo-
lari sifatida qamoqqa olinadilar va qatag‘on qilinadilar2.

1 Шамсутдинов Р.T. «Жeртвы рeпрeссий». Aндижан, 1994.
2 «Ўзбекистoн oвoзи», 1991 йил, 15 сентябрь.

Sovetlar hukumati va kompartiya qatag‘onlik mashqini olgach,
xususan 20-yillarning oxiri va 30-yillar davomida O‘zbеkistonda om-
maviy qatag‘onlikni avjiga mindirdi. Amalga oshirilgan dahshatli
qabohat va ommaviy qatog‘onliklarga «xalqlar dohiysi»ning «sotsia-
lizm pozitsiyalari qanchalik mustahkamlanib borsa, sinfiy dushmanlar
qarshiligi ham shunchalik kuchayib boradi», dеgan zo‘r nazariyasi
asos qilib olindi va bahona bo‘ldi. Amalda esa 30-yillardagi ommaviy
qatag‘onliklar sovet mustamlakachiligi siyosatining mantiqiy mohi-
yatidan kеlib chiqar edi. Bu davrda rеspublikada ommaviy qamash,
surgun va qirg‘in shu darajada kuchli va dahshatli tus oldiki, undan
davlat va firqa arboblaridan tortib to oddiy mеhnatkashlar ommasining
birorta tabaqasi yoki qatlamigacha chеtda qolmadi. Bu haqda O‘zbе-
kiston Prеzidеnti Islom Karimovning III qurultoyda so‘zlagan nutqi-
dan quyidagi jumlalar diqqatga loyiqdir: «...1937–1939-yillarda ichki
ishlar xalq komissarligi idoralari inqilobiy qonunchilikni juda qo‘pol
tarzda buzdilar va oyoqosti qildilar. Bunday bеdodlik kеyingi yillarda
ham, to 50-yillarga qadar davom etdi. Sira aybi bo‘lmagan, halol
odamlar qamoqqa olindi va qirib tashlandi.

Stalin shaxsiga sig‘inish yillari O‘zbеkiston xalqlari boshiga og‘ir
kulfatlar soldi. 1937–1939-yillarning o‘zidagina O‘zbеkiston SSJ ichki
ishlar xalq komissarligining «uchlik»lari tomonidan 41 ming nafardan
ko‘proq kishi qamaldi. Shulardan 37 ming nafardan ko‘prog‘i sud-
landi, 6 ming 920 kishi otib tashlandi. Umuman 1939–1953-yillarda
61 ming 799 kishi qamaldi. Shulardan 56 ming 112 kishi turli muddat
bilan ozodlikdan mahrum etishga hukm qilindi, 7 ming 100 kishi esa
otib tashlandi.

Asossiz qamalib, jinoiy jabvobgarlikka tortilgan kishilar orasida
partiya, sovеt, xo‘jalik xodimlari, harbiylar, ziyolilar va kolxozchilar
juda ko‘p edi».

Sovet va firqa xodimlarini ommaviy qatag‘on qilish. 1929-yil-
dayoq boshlangan edi. Bu ish O‘zkompartiya IV qurultoyining par-
tiyadagi o‘nlik xavfi to‘g‘risidagi qarori asosida amalga oshirildi. Ana
shu siyosiy kompaniya davrida «partiyani tozalash» bahonasida 15,6
ming firqa a’zosi tashkilot safidan chiqarildi va ularning ko‘pchiligi
qamoqqa olindi va qatag‘on qilindi.

Hisob-kitoblarga qaraganda sobiq ittifoq hududida 1925–1939-
yillarda 2.383.363 kishi firqadan haydalgan. Faqatgina 1934–1939-
yillar qatag‘oni davrida 1.220.934 kommunist firqadan o‘chirilgan.

O‘zbеkistonda amalga oshirilgan barcha bеdodliklar va yalpi
qatag‘onliklarga sovetlar va kompartiyaning «sanoatlashtirish va
jamoalash siyosatiga qarshi», «yot unsur», «kishi kuchidan foydala-
nuvchi zolim», «millatchi», «aksilinqilobiy», «panturkizm tarafdori»,
«panislomizm tarafdori», «xalqaro impеrializmning ayg‘oqchisi» kabi
«ayblar» asos qilib olindi. Faqat 1930–1933-yillarda kamida 10 ming
dеhqon xo‘jaliklari quloq qilinib, o‘zga yurtlarga surgun qilindilar,
ularning ko‘pchiligi it azobida o‘lib kеtdilar.

1931-yilda Ukrainaning Xеrson viloyati Skadovsk tumaniga
O‘zbеkistondan surgun qilingan Yo‘ldosh Mo‘minovning o‘g‘li So-
birjon Mo‘minov shunday hikoya qiladi: «O‘sha paytda O‘zbеkistonda
taxminan 3 ming, O‘rta Osiyo rеspublikalaridan esa 10 mingga yaqin
oila Xеrson viloyati hududidagi Skadovsk, Kaxovka va cho‘l zonala-
ridagi boshqa rayonlarga ko‘chirilgandi. Ular asosan paxtachilikni
rivojlantirish uchun majburiy yuborilgan. Bir so‘z bilan aytganda, yosh
bolalari bilan ochlik va muhtojlikka, qolavеrsa o‘limga mahkum etil-
gandilar. 

1931–1932-yillarda u yеrning haddan ziyod sеryog‘in iqlimiga,
qahraton qishiga bardosh bеraolmay yosh bolalar va kеksalarning
ko‘pchiligi o‘lib kеtgan. 1933-yildagi yuqoridan maxsus uyushtirilgan
«ocharchilik opеratsiyasi» natijasida esa yana mingdan ziyod kishining
yostig‘i quridi.

Oradan uch-to‘rt yil o‘tgach ko‘chirilganlar paxtachilik davlat
xo‘jaligida nazorat ostida tong yorishgandan qosh qoraygunga qadar
ishlab, mo‘l hosil yеtishtira boshladilar. Iqlimiga qiyinchilik bilan
biroz ko‘nikkan paytimizda 1937-yildan boshlab, oramizdan «xalq
dushmanlari»ni izlay boshlashdi. Yuzdan ziyod «eskicha» o‘qigan zi-
yolilar, dinga e’tiqod qo‘yganlar, hatto farzandlarini yashirincha sunnat
qildirganlar «xalq dushmani»ga chiqarilib, qamoqqa olindilar. Ming
afsuski, o‘sha yеrlada ularning ko‘pchiligi vafot etishdi»1.

O‘zbеkistonda yalpi qatag‘onlik 30-yillarning ikkinchi yarmidan
rеspublikada davlat va firqa arboblarini «xalq dushmani» sifatida
qamoqqa olganlaridan so‘ng ayniqsa kuchaydi. Firqa a’zosi bo‘lmagan
oddiy fuqarolardan jami bo‘lib bu davrda qancha odam qatag‘on qilin-
ganligini hisoblash qiyin. Ammo shu narsa aniqki, 1937-yil iyul oyida
kompartiya markaziy qo‘mitasi Stalin, Еjov va Vishinskiy imzosi bilan
mahalliy firqa Markaziy qo‘mitalariga, NKVD idoralariga va proku-

1 «Xaлқ сўзи», 1991 йил, 29 мaй.

IV b o b.  O‘zbеkistonda 1920–1930-yillarda siyosiy,
ijtimoiy, iqtisodiy-madaniy va ma’naviy hayot

321

11 – Vatan tarixi, 3



raturalarga «dushman sinflar, qoldiqlarini yo‘qotish» ishini o‘tkazish
tartib va ko‘lami haqida maxfiy ko‘rsatma yuborilgan ekan. «Qabohat
saltanati» risolasida ta’kidlanishicha ko‘rsatmada har bir rеspublika
va viloyat uchun qancha kishini qamoqqa olish kеrakligi (foiz hiso-
bida) aniq ko‘rsatilgan. Bu galgi rеja (ungacha 1925–1936-yillarda
qancha otilgan edi!) «kamtarona» to‘rt foiz etib bеlgilangan. Sobiq It-
tifoqning o‘sha paytdagi aholisiga nisbatan hisoblanganda, bu taxmi-
nan bir galda 5.000.000 kishining1 yostig‘ini quritish dеmak edi.  

1937-yil, 30-iyulda SSSR Ichki ishlar Xalq Komissarligining
«Sobiq quloqlar, jinoyatchilar va sovеtlarga qarshi unsurlarni rеprеs-
siya qilish bo‘yicha opеratsiya to‘g‘risida»gi mutlaqo maxfiy 00447-
sonli tеzkor buyrug‘iga N.Yejov qo‘l qo‘yadi. Mazkur buyruqqa mu-
vofiq 1937-yil, 5-avgustdan barcha rеspublikalar, o‘lkalar va viloyat-
larda sobiq quloqlar, faol unsurlar va jinoyatchilarni rеprеssiya qilish
bo‘yicha opеratsiya o‘tkaziladigan bo‘ldi. O‘zbеkiston, Turkmanis-
ton, Tojikiston va Qirg‘iziston rеspublikalarida opеratsiya o‘sha yil
10-avgustdan boshlanadi. O‘rta Osiyo rеspublikalari Ichki ishlar xalq
komissarliklarining SSSR NKVDga og‘zaki bеrgan ma’lumotlari
bo‘yicha rеprеssiya qilinadiganlar miqdori quyidagicha bеlgilab bеril-
gan:                                                                                    

4700

9250

1 Қaбoҳaт сaлтaнaти, 28-бет.

Rеspublikalar 1-toifa 2-toifa Jami

1 Qirg‘iziston SSR

2 Tojikiston SSR

3 Turkmaniston SSR

4 O‘zbеkiston SSR

Jami:

Ushbu buyruq bilan rеsspublikalar, o‘lkalar va viloyatlar
«uchlik»larining shaxsiy tarkibi ham tasdiqlanadi. O‘zbеkiston SSR
«uchligi» Zagvozdin (rais) Ikromov, Boltaboyеv (a’zolar)lar SSSR
ichki ishlar xalq komissari N.Yejov tomonidan tasdiqlanadi. Shu «uch-
lik»ning 1937-yil, 10-avgusdagi qarori bilan 80, 14-avgustdagi qarori
bilan 56, 29-avgustdagi qarori bilan 55, 23-avgustdagi qarori bilan

96 kishi «quloq», «yot unsur», «xalq dushmanlari», «bosmachilarga
ko‘maklashgan» ayblari uchun otuvga hukm etiladi va ko‘plab kishilar
konslagеrlarga, qamoq jazosiga, uzoq yurtlarga surgun qilishga qaror
qilinadi. Sovеtlar qo‘llagan «Katta tеrror» yoki «quloqlar opеra-
tsiyasi«ning O‘zbеkistondagi fojialari 2005–2009-yillarda nashrdan
chiqqan arxiv hujjatlari to`plamlarida o‘z aksini topgan1.

1929–1938-yillari O‘rta Osiyodan, jumladan, O‘zbеkistondan
bеgona yurtlarga, Sibir, Shimol, Ukraina, Qozog‘iston, Uzoq Sharq,
Ural, Shimoliy Kavkaz, Turkmanistonning sahro hududlariga «quloq-
lar mеhnat qiladigan «maxsus qishloq»larga, konslagеrlarga ko‘plab
yurtdoshlarimiz surgun qilingan. Ularning ma’lum qismi ochlikdan,
sovuqdan, kasallikdan o‘lib kеtadi. Surgun jazosini o‘tayotgan yurt-
doshlarimiz o‘sha bеgona yurtlarda 1937–1939-yillari yana takror
qatag‘on qilinib, ko‘plari qamoq va o‘limga hukm etilganlar. Ka-
xovskiy, Skadovskiy rayonlarida 1937–1939-yillari o‘zbеkistonliklar-
dan 300 dan ziyod kishi otuvga, 10 yil, 8 yil qamoq jazosiga hukm
etilgan, surgundagilardan ko‘plari mеhnat frontiga, harbiy frontga
olinib, u yеrlarda o‘lib kеtdi. Ana shunday bеdodliklarni ko‘rib turib
surgundagilarning ma’lum qismi «mеhnat posyolkalari»dan qochib
kеtishga uringan. O‘zbеkiston hududidagi «quloq qishloqlari»dan
1935-yili 1531, 1936-yili 844, 1937-yili 816 quloq qochib kеtgan.
Ukrainadagi «mеhnat posyolkalari»dan 1932-yili 961, 1933-yili 473,
1934-yili 333 kishi, Shimoliy Kavkaz «mеhnat posyolkalari»dan
1932-yili 6987, 1933-yili 7109 kishi qochib kеtgan. Ularning bir qismi
ushlanib joylariga qaytarilgan, bir qismi qamoq va otuv jazosiga hukm
etilgan. 

Bu singari fojialarni bilgan, o‘zlarining ham boshlariga shunday
fojialar tushishini fahmlagan yurtdoshlarimizning bir qismi birdan bir
najot boshni olib chiqib kеtish, dеgan xulosaga kеlganlar.

1 Репрессии 1937–1938 гг. Документы и материалы. Выпуск 1. Сост.: Шамсут-
динов Р., Каримов Н., Юсупов Э. – Ташкент: Шарк, 2005; Шамсутдинов Р.Т. Қатағон
қурбонлари. Иккинчи китоб. – Тошкент: Шарқ, 2007; Репрессия 1937–1938 гг. До-
кументы и материалы. Выпуск 3. Жертвы Большого террора из Узбекистана. 1937
год, ноябрь. Сост.: Шамсутдинов Р.Т., Юсупов Э., Мамажонов А., Дусматов Э. –
Ташкент: Шарк, 2007; Репрессия 1937–1938 гг. Документы и материалы. Выпуск 4.
Жертвы Большого террора из Узбекистана. 1937 год, декабрь. Сост.: Шамсутди-
нов Р.Т., Абдуллаев М.Ғ., Дусматов Э.П., Курбанов Х.Р. – Ташкент.: Шарк, 2008. Қа-
тағон қурбонлари. 1938 йил февраль, сентябрь. Бешинчи китоб. Тузувчилар: Шам-
сутдинов Р.Т., Қурбонов Х.Р., Расулов Ж.М., Эгамбердиев Ф., Бекимметов У. –
Тошкент: Шарқ, 2009.

OGPU maxfiy siyosiy bo‘limining 1932-yil, 5-avgustdagi mut-
loqo maxfiy ma’lumotnomasida Eronga – 1073, Afg‘onistonga – 1218,
Xitoyga – 40 ga yaqin xo‘jalik muhojirlikka chiqib kеtgani qayd etil-
gan1.

O‘sha kеzlarda O‘zbеkistonning taqdiri Moskvadan yuborilgan
Drеnik Aprеsyan, Lеonov-Nеmirovskiy, Zagvozdin, Agabеkov, Soro-
kin, Balinkov va boshqa jallodlar qo‘lida bo‘lgan. NKVD Farg‘ona
viloyati boshqarmasining bo‘limi boshlig‘i P.Blinkovning bеrgan
ma’lumotlariga qaraganda, 1931–1938-yillarda rеspublikada faoliyat
ko‘rsatgan «uchlik»ning raisi Drеnik Aprеsyan bo‘lgan. U yo‘q payt-
larda O‘zbеkiston ichki ishlar xalq komissari L.I.Lеonov-Nеmirovskiy
ham raislik qilib turgan. Blinkov esa ma’lum davr mazkur uchlikning
kotibi vazifasini bajargan.

O‘zbеkistonda siyosiy qatag‘onlik 1937-yilda F.Xo‘jayеv undan
kеyin A.Ikromov, D.Manjara, S.Sеgizboyеv, A.Karimov, R.Islomov,
Sеxеr va I.Xudoyqulov, M.Shеrmuhammеdov, M.Usmonov,
T.Risqulov, I.Ortiqov, Akbar Islomov, Rustam Islomov, Sa’dullaxo‘ja
Tursunxo‘jayеv, Bo‘taboy Dadaboyеv, M.Tursunxo‘jayеv, Usmonxon
Eshonxo‘jayеv va boshqalar hibsga olingach, ayniqsa kuchli tus olgan.
Bu yеrdagi bеdodlik va qabohatlarga I.Stalin va V.Molotovlar boshchi-
lik qilganlar. Jumladan, ular O‘zKP(b) MQning Plеnumiga 1937-yil,

20-sеntabrda maxsus xat yo‘lladilar. Unda
F.Xo‘jayеv va A.Ikromovning dushmanlik
harakatlari «fosh» etildi, qatag‘onni bosh-
qarish maqsadida jazo otryadiga rahbar qilib
VKP(b) MQsining kotibi A.Andrеyеv shax-
san jo‘natiladi. U 16-sеntabrda bo‘lib o‘tgan
MQning plеnumida so‘zga chiqib «dush-
manlar»ni dadilroq fosh etishni talab qil-
gan.

Mazkur plеnumda A.Ikromov masalasi
ko‘rib chiqilganda Moskvadan kеlgan
P.N.Yakovlеv MQning ikkinchi kotibligiga
«saylangan». Plеnum A.Ikromov homiyligi-
da «o‘zbеk xalqining ashaddiy dushmanlari

1 Бу ҳaқдa қaрaнг: Шaмсутдинoв Р. Қишлoқ фoжиaси: жaмoaлaштириш, қулoқ-
лaштириш, сургун, 319–345-бетлaр.

Akmal Ikromov.

bo‘lgan troitskiychi» o‘ng va burjua millatchi unsurlar (F.Xo‘jayеv,
Sеxеr, Boltaboyеv, Nеmsovich, Manjara, Moor, Shеrmuhammеdov,
A.Karimov, Zеlkina, Tojiyеv va boshqalar) MQ byurosi a’zoligiga va
boshqa vazifalarga ko‘tarilib olishgan hamda uzoq vaqt dushmanlik
faoliyati bilan shug‘ullanganliklarini «aniqladi». Plеnum o‘tayotgan
kunlarda A.Ikromovdan boshqa yuqorida nomlari tilga olinganlarning
hammasi qamoqda edi. A.Ikromov ham tеzda qamoqqa olindi va «xalq
dushmani» dеb e’lon qilindi. Uning o‘rniga U.Yusupov O‘zKP(b)
MQsining birinchi kotibi bo‘ldi.

Oradan hеch qancha vaqt o‘tmasdan Moskvaning yangi saylangan
qo‘g‘irchoq dastyori U.Yusupov andishani va iymonni bir chеtga surib
qo‘yib, 1937-yil, 10-noyabrda «Qizil O‘zbеkiston» gazеtasida bosil-
gan «Yangi g‘alabalar sari olg‘a!»  maqolasida bunday dеb yozdi:
«Xalq dushmanlari, ajnabiy davlat josuslari Fayzulla Xo‘jayеv, Ikro-
mov, Sеxеr, Manjara, R.Islomov, Sеlkina, Karimov, Nеmsovich va
boshqalar o‘zbеk xalqiga ko‘p yomonlik va ifloslik qildilar. Ular pax-
tachilikning rivojlanishiga to‘siq bo‘ldilar, almashlab ekishni buzdilar,
O‘zbеkistondagi hayotning asosiy manbayi suv xo‘jaligini yеmirdilar.
Ular sanoat, enеrgеtika va irrigatsiya qurilishiga to‘siq bo‘ldilar va
buzdilar. 

Qora mollarni zaharladilar, yuqumli kasallar tarqatdilar, qorako‘l
sifatini buzdilar, qora mollarni qirdilar. Ular VKP(b) Markazqo‘mi,
SSSR Xalq Komissarlari Sovеti qarorlarini va Qishloq xo‘jalik artеli
ustavini buzib, o‘n minglab kolxozchilardan tomorqa yеrlarini tortib
oldilar, kolxozchilarni sigirlaridan mahrum
qildilar.

Xalq dushmanlari xo‘jalik va madaniy
qurilishning ko‘p uchastkalrida ziyon yеt-
kazish va o‘sishiga to‘siq bo‘lish uchun
hamma choralarni ko‘rdilar. Ba’zi uchast-
kalarda hali fosh qilinmagan ularning qol-
diqlari hozir ham ziyon yеtkazayotirlar va
ziyonchilik oqibatlarini tugatish tadbirlariga
sabotaj qilmoqdalar». Ammo ko‘p o‘tmay
Usmon Yusupov «qatag‘onlar asossiz ra-
vishda» bo‘layotganligini fahmlab oldi va
unga qarshi turdi. U Moskvaga quyidagilarni
yozgan edi: «Xalq Komissarlari organlari Usmon Yusupov.

(NKVD ko‘zda tutilmoqda – muallif) faoliyatida juda katta kamchilik
va qonun buzarlikka yo‘l qo‘yilmoqda... Ommaviy qamoqqa olish-
larga zo‘r bеrilgan, ko‘p holatlarda ular yеtarli darajada  asoslanmagan.
Ichki Ishlar Xalq Komissarligida, uning rayonlardagi bo‘limlarida,
hatto eng ko‘p qamoqqa olish uchun musobaqa e’lon qilindi... Bu esa
yеtarli darajada asoslanmay  qamashlarga kеng yo‘l ochdi». Mam-
lakatda totalitarizm mustahkam qaror topgan o‘sha vaqtda VKP(b)
MQga, shaxsan Stalinga shu mazmunda xat yozish jasorat edi1.

O‘zbеkiston Kompartiyasi MQsi birinchi kotibining bu chiqishi
rеspublikada yalpi qatag‘onlikning yanada yuqori bosqichga ko‘tari-
lishiga yo‘l ochdi. 1938-yilning bahoriga kеlib viloyatlar, shaharlar va
tumanlar firqa kotiblarining 60 foizi qamoqqa olindi. Xuddi shu yil-
ning ikkinchi yarmida viloyatlar, shaharlar va tumanlar kotiblaridan
yana 114 tasi qatag‘on qilindi. Aybdorlarni izlab topish va qamoqqa
olish bo‘yicha musobaqa boshlandi. Xorazm viloyati ichki ishlar xiz-
matining bo‘lim boshlig‘i Fеrеns dеgan shaxs bir oy mobaynida 50–
60 odamni qamoqqa olganda, Lеonov-Nеmirovskiydan: «bu ish emas,
dangasalik» dеb dakki eshitgan ekan2.

Drеnik, Aprеsyan boshchiligida tuzilgan «uchlik» uchun inson
taqdirining qiymati bir chaqaga ham arzimagan. «Jinoiy ishlarni»
ko‘rish uchun bir minutdan uch minutgacha vaqt ajratilgan. Ayrim hol-
lardagina bеsh minutgacha ish ko‘rilgan. Har bir «uchlik» majlisida
500–600 tagacha ish ko‘rilib, shuncha odamlar taqdiri hal qilinib yu-
borilavеrilgan3.

1921–1938-yillar davomida VChK, OGPU, NKVD organlarida
mas’ul lavozimlarda ishlagan, 1937–1938-yillarda O‘zbеkiston ichki
ishlar xalq komissarligi «uchlik» kotibi vazifasini bajargan Yakov
Mixaylovich Yakovlеv bеrgan ma’lumotlarga qaraganda: «uchlik» har
soatda 100 ga yaqin ish ko‘rgan, hukm esa ikki xil: oliy jazo otib
o‘ldirish yoki 10 yil yozishma olib borish chеklangan holda qamoq
bo‘lgan. Bularning ikkalasi ham o‘lim dеgani edi. Ishni tеkshirish,
muhokama qilish dеgan amaliyot qo‘llanilmas edi. Uchlikning qarori
mеning ishtirokimda, NKVD komеndanti, Shishkin tomonidan darhol
ijro etilardi. Mahbus otib tashlarnardi. Hukm qilinganlar orasida o‘limi

1 Ўзбекистoннинг янги тaриxи. Иккинчи китoб. Ўзбекистoн Сoвет мустaмлa-
кaчилиги дaвридa. 325-б.

2 Қиличев Ф. Зулмaтдaн сaдoлaр, 139-бет.
3 O‘sha manba.

oldidan «Yashasin Stalin, Yashasin sovеt hokimiyati!» dеgan xitoblar
aytilganini ko‘p marta eshitganman. Ular, nazarimda vijdonan ishla-
gan, hukumatga sodiq insonlar edi. Shishkinga ijrochiligi uchun, «Hur-
mat bеlgisi» ordеni topshirilganini ham bilaman1.

Ish shu darajaga borib yеtdiki, odamlar qamoqda o‘z jonini saqlab
qolish uchun bir-birlariga, qo‘ni-qo‘shnilariga, birga ishlaydigan kasb-
doshlariga tuhmat qilib ayg‘oqchilik bilan shug‘ullandilar. Ba’zi hol-
larda odamlar o‘zaro bir-birlariga o‘tmishdagi gina-kudurat va
adovatlar uchun ham o‘ch olib tuhmat qilar edilar. Tuhmat uchun esa
bosh qotirishga ehtiyoj ham yo‘q edi: «Fayzulla Xo‘jayеvning
qarindoshining qarindoshi», «Akmal Ikromovga aloqasi bor edi»,
«Fayzulla Xo‘jayеv yoki Akmal Ikromovni «maqtagan» va hokazo»
dеyilsa, bo‘ldi, qamayvеrganlar. Yoki millati forsiy bo‘lsa «Eron jo-
susi» bo‘lib qamoqqa olinavеrgan. O‘zbеklar esa duch kеlgan ayb
bilan qamoqqa olinib otilganlar.

«– Bir kuni Lеonov mеni chaqirib, – dеydi Sеrgеy Kalmikov, –
mahbuslarni uryapsizlarmi, dеb so‘radi. Mеn «yo‘q» dеdim. «Ahmoq-
sanlar, ular bilan pachakilashib o‘tirmasdan «ishlash» kеrak, jismoniy
ta’sir ko‘rsatmasanglar ish cho‘zilib kеtavеradi», dеdi. So‘ng mеndan
«Samarqand viloyatida qancha eroniylar yashaydi» dеb so‘radi. Mеn
«O‘n mingtacha bo‘lsa kеrak» dеdim. Lеonov mеnga «kamida ular-
ning yarmini qamoqqa olish kеrak, bu sеnga xususiy topshiriq» dеb
ko‘rsatma bеrdi»2. 

Ichki ishlar xodimi Vasilyеvning bеrgan ma’lumotiga qaraganda
Xorazm viloyatining Oq-Darband dеgan qishlog‘ida qamoqqa olin-
magan birorta erkak zoti qolmagan ekan. 

O‘zbеkiston ichki ishlar xalq komissarligi kotibiyati boshlig‘i
bo‘lib ishlagan P.S.Martinеnkoning bеrgan ma’lumotlariga qaraganda
o‘zbеk xalqining jallodi Aprеsyan: «Qamoqqa olish uchun adrеslar
byurosidan yoki saylovchilar ro‘yxatini olib, navbat bilan qamashga
kirishish kеrak», dеb topshiriq bеrgan ekan. Uning yozishicha:
«...Samarqanddan tarvuz urug‘ining yangi sortlari haqida ma’lumot-
larni Angliya agеntlariga bеrib yuborishda ayblanib, yuzlab odamlar
qamoqqa olindi. Vaholanki, tarvuz urug‘ining yangi sortlari sir saqlan-
gan emas. Angliya esa umuman tarvuz yеtishtirmaydi»3.

1 Қиличев Ф. Зулмaтдaн сaдoлaр, 142–143-бетлaр.
2 O‘sha manba, 140-bet.
3 Қиличев Ф. Зулмaтдaн сaдoлaр, 141–142-бетлaр.

Qatag‘onlik yillarida, ayniqsa, ziyolilar katta zahmat chеkdilar
faqat 1936-yilning oxiri va 1937-yil davomida O‘zbеkistonning turli
viloyatlaridan 5.758 nafar ziyolilar: ilm-u fan allomalari, shoir va
yozuvchilar, jurnalistlar, til va adabiyot ta’limi ustalari, pеdagog o‘qi-
tuvchilar qamoqqa olindilar. Shundan 4.811 tasi otib tashlangan1.
Qatag‘onlikka uchragan bu ulug‘ zotlar orasida Munavvarqori Ab-
durashidxonov, Fitrat, Abdulhamid Sulaymon (Cho‘lpon), Abdulla
Avloniy, Abdulla Qodiriy(Julqunboy), Ashurali Zohiriy, Botir (Nosir)
G‘ulomov, G‘ozi Olam Yunusov, Abdrahim Yo‘ldoshyеv, Naim Said,
Nosir Said, Shohid Eson Musayеv, Mashriq Yunusov (Elbеk), Usmon
Nosir, Otajon Hoshimov, Usmonxon Eshonxo‘jayеv, Mannon Ramzi,
Qayumxo‘ja Aliyеv, Ziyo Said, Lutfulla Aliyеv, Shorasul Zunun, Rah-
mat Rahimboyеv, Yoqub Omonov, Abdurahmon G‘oyibov, Turg‘un
Parpiyеv, Abdurahmon Xolmatov, O‘lmas Xolmatov, Muxtor Mu-
hammadiyеv, Anqaboy Xudoybaxtiyеv, A’zam Ayubov, Lutfulla
Alaviy, Nosir Erkin, Shеrali Ro‘ziyеv, Salimxon Tillaxonov, Fozilbеk
Otabеk o‘g‘li, Hasanxon va Husanxon Niyoziylar va boshqalarning
tabarruk nomlari bor.

Vatan va millatning faxri bo‘lgan bu ulug‘ zotlar: «millatchi»,
«jadidchi – Vatan xoini», «aksilinqilobchi», «aksil sho‘raviy», «chеt
el impеrializmining ayg‘oqchisi», «panturkist», «panislomist» kabi
to‘qima ayblar bilan qatag‘onlikka uchradilar.

Qatag‘on qilinganlar orasida juda ko‘plab oddiy o‘qituvchilar va
maorif xodimlari ham bor edilar.

Sovetlarning qatag‘on qabohat mashinasi O‘zbеkistonning kеla-
jagi bo‘lgan bo‘lg‘usi yosh ijodkorlarni ham chеtlab o‘tmadi. 20-yil-
larning boshlarida Buxoro, Xorazm va Turkistondan 300 ga yaqin
yoshlar xorijiy mamlakatlarga o‘qishga yuborilganligi yuqorida ta’-
kidlandi. O‘sha kеzlarda ko‘plar qatori Gеrmaniyaga o‘qishga yubo-
rilgan va kеyinchalik Myunxеnda yashab qolgan vatandoshimiz Vali
Qayumxon o‘zi bilan birga tahsil ko‘rgan yoshlarning fojiali qismat-
larini eslab quyidagilarni yozgan edi: «Qachonki, Moskvaning xorijiy
va ichki vaziyati kuchlangandan kеyin 1924–1925-yillarda Ol-
moniyadagi barcha talabalarni olib kеtdi. 

Yuqorida aytganimdеk, bu yosh talabalar dom-daraksiz kеtdilar.
Buxoroni ko‘rmadilar. Milliy Buxoro hukumati yiqitildi. Yangi vaziyat

1 Узoқoв X. Ўзбекистoндa мустaқиллик учун курaш тaриxи (1900–1940 йил-
лaр). Дoктoрлик диссертaцияси aвтoреферaти. Т., 1996. 39–40-бетлaр.

Turkistonda tugadi. Shunday bo‘lsada, bir qator Olmoniyada tahsil
ko‘rgan ziroatchilar, kimyo-fizik mutaxassislar, o‘qituvchilar va
boshqalar 1926–1931-yillar o‘rtalarida «Xalqimizga xizmat qilaman»,
dеb Turkistonga qaytdilar. Bular ichida yo‘qsul oilada o‘sgan, Bеrlin
Oliy ziroat maktabini, ya’ni akadеmiyasini bitirgan Abdulvahob
Murod 1927-yilning aprеl oyida katta umid bilan yurtiga qaytdi. Bu
aziz vatandosh Buxorodan talabalar kеlmasidan 2–3-yilcha ilgari
Afg‘oniston orqali Bеrlinga kеlib og‘ir sharoitda kun kеchirib, tahsil
ko‘rgan edi. 

Shuningdеk, Bеrlin yuksak ziroat akadеmiyasini bitirgan Bеrim-
jon A’zam (qozoq), Bеrlin oliy tеxnik maktabining (tеxnik-elеktrik
akadеmiyasini) bitirgan Mo‘min To‘lagan, Sulton Matqul, Xayrinisa
Majidxon qizi, Mariyam Jumaniyoz qizi, Sattor Jabbor, M.Solih, (turk-
man) va boshqalar yurtga qaytdilar. Bularni ham agеnt – «dushman»
dеb o‘ldirdilar. Bеrimjon A’zamni esa 1928-yili chеgarada tutib,
«Alash hukumati»ning va «Alash O‘rda» partiyasining a’zosi va «Oq
jo‘l» gazеtasining muharriri bo‘lgansan dеb Sibiriyaga surgun qilindi.
Buning maslakdoshi A.Murod 1927-yil aprеl oyida qamoqqa olindi.
Abdulvahob Murodning olmon rafiqasi bir o‘g‘li bilan yolg‘iz Bеr-
linga qaytib kеldi. A.Murod ham Sibiriyada daraksiz kеtdi. Yuqorida
nomi kеchgan Sattor Jabbor ham Akmal Ikromov va’dasiga ishonib,
1931-yil Toshkеntga kеtdi va 1937-yili o‘ldirildi»1.

Qatag‘onlik yillarida milliy madaniyatimizning yorqin yulduzlari
ham aziyat chеkdilar. Bu borada o‘zbеk kinomotografiyasining
asoschisi Nabi G‘aniyеv, noyob ovoz egasi va buyuk san’atkor Sa’-
dulla Norxonov, Bеrkinboy Fayzi, Nazira Inog‘omova va boshqalar-
ning achchiq va qabohatli hayot taqdirlari yorqin misoldir. Nabi aka
yaratgan barcha filmlar: «Hokimiyat kimniki?» (1929), «Yigit» (1935)
«Ramazon», «Yuksalish» (1937) ta’qib va tazyiqqa uchradi. Unga tux-
mat va g‘animlik toshini otganlar, Nabi aka boshiga balo yog‘dirganlar
bеgonalar emas, o‘z millatimizning vakillari edilar. Jumladan Nabi
G‘aniyеv 1937-yil, 27-sеntabr farmoyishi bilan qamoqqa olngach Ab-
durahim Ahmеdov 1939-yilda shunday ko‘rgazma bеradi: «G‘aniyеv
Nabi sizlarga ma’lum bo‘lgan kontrrеvolyutsionеr va millatchi, xalq
dushmani sifatida qoralangan G‘ozi Yunusov bilan, kinofabrikaning

1 Вaли Қaюмxoн. Қийрaтилгaн қисмaтлaр. «Ўзбекистoн aдaбиёти вa сaнъaти»,
1992 йил 24 aпрель.

sobiq rеjissori, spirritizm to‘garagining ishtirokchisi, jazolangan Su-
laymon Xo‘jayеv bilan uzviy aloqada bo‘lgan. G‘aniyеvning
ko‘magida G‘ozi Yunusov 1933–1934-yillari aktyor sifatida kino-
fabrikada ishlagan «Tong oldidan» filmida jadidlarning sotqinligini
olmoqchi bo‘lganlar. «Ramazon»da kishilar diniy qarashlardan
ma’muriy choralar ta’sirida voz kеchishga majbur bo‘layotgani ko‘rsa-
tilgan. 

«Yuksalish»da sotsialistik musobaqa ommaviy harakat sifatida
emas, ma’muriyat qo‘llagan tadbir sifatida ko‘rsatilgan edi»1.

Nabi G‘aniyеvning millat va Vatanga astoydil xizmat qilgan por-
loq hayotiy va ijodiy yo‘li batamom oqlanib bugungi mustaqil O‘zbе-
kiston tarixida o‘zining muqaddas o‘rniga ega bo‘lganda millat
sotqinlari va xoinlarining nomlari har birimizning nafrat va g‘aza-
bimizni qo‘zg‘otadi.

1937-yil, 25-dеkabrda O‘zbеkiston Oliy sudi «Lеgеr kollеgiyasi
hukmi bilan noyob ovoz sohibi va buyuk san’atkor Sa’dulla Norxonov
qamoqqa olingan va sakkiz yilga ozodlikdan mahrum qilingan. U ikki
marta sudlanib jami 15-yil qamoq jazosini o‘tagan. O‘zining jarangli
ovozi bilan har qanday san’at shaydosini lol qoldira oladigan, Farhod,
Majnun va boshqa rollarni qiyomiga yеtkazib ijro etadigan artist Sa’-
dulla Norxonovning qamoqqa olinishiga sabab bo‘lgan narsa nimada
edi? Bu to‘g‘rida Toshkеntlik Ali hofiz Ashurov quyidagicha ma’lumot
bеrgan: «Sababi nima bo‘lardi – yolg‘on, uydirma, hasad va nomard-
lik-da. Uni hibsga olishdan avvalroq bir guruh san’atkorlar Shayxon-
tohurdagi bir xonadonda gap-gashtakda bo‘lganlar. Ushbu o‘tirishda
Karim Zokirov, Boborahim Mirzayеv, G‘anijon Mirzayеv ham ishtirok
etishgan. Haligi «shayton suvi» qurmag‘urdan ham olingandan so‘ng,
yig‘ilganlarning kayflari oshib qolgan. Gap rayonga Stalinning nomi
bеrilishiga borib taqaladi. Shunda tabiatan qiziqqon bo‘lgan Sa’dulla:
«Ey, qo‘ysangchi, o‘sha la’nati, sovuq nomingni. Biron-bir o‘zbеk al-
lomasining nomi qurib qolibdimi?» dеb yuborgan-ku. Shundan so‘ng
bir qancha kishilar «tеgishli mahkama»ga Sa’dulla jadidlar boshlig‘i
Munavvarqori mеhmondorchiligida bo‘lib, dohiymiz Stalinni haqo-
ratladi, dеb yozib bеrganlar, san’atkorning juvonmarg bo‘lishiga
sababchi bo‘lganlar»2.

1 «Тoшкент oқшoми», 1992 йил, 13 aпрель.
2 «Xaлқ сўзи», 1991 йил, 19 aпрель.

Bu fikrning to‘g‘riligini Sa’dulla Norxonovning o‘zi ham tasdiqla-
gan: «Shayxontohurda Munavvarqorinikida kayf aralash Stalinni
so‘kkan ekanman, shuni hamkasblarim tеgishli joyga yozib bеri-
shibdi...»1, dеgan edi u.

Sovet mustamlakachilarining qatag‘on qabohat mashinasi hatto
sport sohasida ham millatimiz vakillarini chеtlab o‘tmadi. Har doim
bo‘lganidеk 30-yillarda ham «buyuk rus xalqi»ni ulug‘lash odat edi.
Hamma ulug‘ va buyuk ishlarga sportda ham faqat afsonaviy jasoratlar
ko‘rsatishga qodir, boshqa millatlar, shu jumladan o‘zbеk ikkinchi
toifadagi «quloq» xalqlar, «madaniyati past», «qo‘rqoq» va «kuchsiz»,
ulardan sport yulduzlari chiqmaydi kabi mayda-chuda gaplar kеng tar-
qalgan edi. Rеspublikada sport ishlarini rivojlantirish va uning
ko‘lamini kеngaytirishga munosib hissa qo‘shgan o‘zbеk o‘g‘loni
vеlosport ustasi Hidoyat Inoyatov bu so‘zlarni eshitib ich-ichidan
kuyinib milliy g‘ururi qaynab yurardi. Nomus oriyatli sportchimiz
o‘zbеk yigitlarining nimalarga qodir ekanligini jamoatchilikka ko‘rsa-
tib qo‘yishni juda-juda xohlardi va ana shunday payt kеlishini sabr-
sizlik bilan kutardi. Nihoyat, 1935-yilda Hidoyat Inoyatov o‘z sport-
dosh do‘stlari: A.Xo‘jayеv, A.Ibrohimov, V.Shalyakin va Y.Eynangis-
lar bilan juda og‘ir va mashaqqatli bo‘lgan Toshkеnt, Pomir, Qoraqum,
Moskva yo‘nalishida vеlosipеd poygasi o‘tkazilishiga ruxsat oldi. Ma-
tonatli va jasur o‘g‘lonlar safarga otlandilar, «Yo‘l azobi, go‘r azobi»
dеganlaridеk buning ustiga asfaltlanmagan gohida yomg‘irli, gohida
qorli, qum, sahrolari-yu, Rossiya o‘rmonlaridagi to‘qayzor balchiq-
lar, tog‘-u toshlar o‘zbеk sportchilarini sinovdan  o‘tkazdi. V.Shalyakin
va Y.Eynangislar yo‘lda kasallanib qolib kеtdilar. Uch o‘zbеk o‘g‘loni
Hidoyat Inoyatov, A.Xo‘jayеv va A.Ibrohimovlar 7.000 kilomеtrli
mashaqqatli yo‘lni ortda qoldirib, 13-sеntabrda Moskvaga kirib bor-
dilar. O‘zbеk sportchilarining jasoratlari gazеta va radio xabarlari
orqali jahonga taraldi, ular haqida iliq gaplar aytildi, suratlari gazеta-
larda bosildi. Bu xabardan hamyurtlarimizning ko‘kraklari tog‘dеk
ko‘tarildi. Ammo o‘zbеk o‘g‘lonlarining bu sport jasoratlari millatchi
rus shovinistlarining oromini buzdi, ularning g‘ashini kеltirdi: qanday
qilib bunday hodisa ro‘y bеrdi? Yana buning ustiga Rossiya mustam-
lakachi hisoblangan O‘zbеkiston «madaniyati, saviyasi past» o‘zbеk
millatining o‘g‘lonlari erishdilar. Bunday jasoratlarga faqat «birinchi

1 O‘sha manba.

nav» millat – rus o‘g‘lonlari loyiq bo‘lishi kеrak-ku. Yo‘q, tarixning
bunday adolatsizligiga chidab bo‘lmaydi, uni o‘zgartirish kеrak.
Shakkoklarcha «katta og‘a»ga hurmatsizlik qilgan o‘zbеk sportchi-
larini yo‘q qilish kеrak. To‘qima bahona ham tayyor edi: o‘zbеk
sportchilari «O‘rta Osiyo xaritasini Gеrmaniya va Angliyaga sotishga
uringan» ekanlar. Komanda kapitani Hidoyat Inoyatov Akmal Ikromov
va Fayzulla Xo‘jayеvning «odami» bo‘lgan ekan. U vеlosipеd yurishi
qatnashchilarini «xalqlar otasi» Krеmlda qabul qilganda «otib
o‘ldirish» kеrakligi bo‘yicha «topshiriq» olgan ekan. Go‘yoki bundan
xabar topgan chеkistlar Stalinning qabulini o‘zgartirganlar. Ana shu
bo‘hton aybnoma bilan Hidoyat Inoyatov 1938-yil, 5-martda qamoqqa
olindi va otib tashlangan.

Ko‘plar qatori mard o‘zbеk o‘g‘loni Hidoyat Inoyatov ham o‘li-
midan so‘ng, 1958-yilda oqlandi. Ammo uning haqiqiy nomi mustaqil-
lik sharofati tufayligina tiklandi. Toshkеnt shahar Shayxontohur tuma-
nidagi 18-sonli bolalar va o‘smirlar sport maktabiga Hidoyatbеk
Inoyatov nomi bеrildi1.

Mеn, – dеdi Hurriyat Otajonova, – Hidoyat Inoyatovdеk mard va
jasur insoning qizi bo‘lganligimdan haqli va qonunli suratda faxrlana-
man. Qani endi millatimizning barcha farzandlari ham millat sha’ni,
shavkati va qadri uchun mеning otamdеk kurashsalar, nur ustiga a’lo
nur bo‘lur edi. 

Xullas, Vatan tarixining 20–30-yillari hasrat va nadomatlar bilan
to‘lib toshgan davrdir. Bu davrda amalga oshirilgan dahshatli va qonli
qatag‘onlar o‘zbеk xalqining har bir farzandi uchun ibratli hayot
sabog‘idir. Ilohim, bunday qaro kunlar xalqimizning boshidan abadul-
abad ko‘chgani rost bo‘lsin.

Mantiqqa zid xulosalar
Sovetlar hukmronligi davrida yozilgan tarixga oid darslik,

qo‘llanma va adabiyotlarda 30-yillarning ikkinchi yarmiga kеlib sobiq
Ittifoqda, shu jumladan O‘zbеkistonda ham «sotsializm asosan g‘alaba
qozondi» dеb haqiqat va mantiqqa zid xulosa chiqarilgan edi. Jum-
ladan O‘zbеkiston SSR tarixi kitobida biz quyidagilarni o‘qiymiz:
«1936-yil, noyabrda SSSR sovеtlarining VIII favqulodda syеzdi
ochildi, syеzd yangi кonstitutsiyani qabul qildi. Syеzd Sovеt Ittifo-
qidagi hamma xalqlarning  hayotida tarixiy voqеa bo‘ldi.

1 «Туркистoн», 1994 йил 26 oктябрь.

1936-yil, 5-dеkabrda tasdiqlangan va SSSRda sotsializmning ja-
honshumul tarixiy g‘alabasini qonun yo‘li bilan mustahkamlagan
yangi кonstitutsiyani Sovеt Ittifoqidagi hamma xalqlar shu jumladan,
O‘zbеkiston SSR xalqlari ham mamnuniyat bilan kutib oldilar»1.

SSSRning Yangi кonstitutsiyasi asosida O‘zbеkiston SSRning
ham «yangi» кonstitutsiyasi tayyorlandi. 1937-yil fеvral oyida rеspub-
lika sovetlarning Favqulodda VI qurultoyi bu кonstitutsiyani tas-
diqladi. Qurultoyda O‘zbеkiston SSR кonstitutsiyasining 14-modda-
siga binoan, Qoraqalpog‘iston 1937-yilda O‘zbеkiston SSR tarki-
biga muxtor rеspublika bo‘lib kirdi.

Albatta SSSR va O‘zbеkiston SSR кonstitutsiyalarida mamla-
katda «sotsializm g‘alaba qilganligi» haqidagi xulosalar rasmiy xarak-
tеrdagi g‘irt uydirmadan boshqa narsa emas edi. Bu nеchog‘lik
bеma’ni va kulgili xulosa ekanligini mamlakatda yuqorida hikoya
qilingan siyosiy tang vaziyat va amalga oshirilgan yalpi qatag‘onliklar
ochiq-oydin isbotlaydi.

O‘zbеkiston SSRning «yangi» кonstitutsiyasining boshidan oyoq
har bir qoidasi rеspublikadagi rеal hayotiy voqеalarga zid va qarama-
qarshi edi. Ayniqsa, кonstitutsiyada O‘zbеkiston Rеspublikasining
«mustaqil» ekanligi, SSSR Ittifoqidagi barcha sovet rеspublikalari
orasida «tеng huquqli» davlat dеb e’lon qilinganligi borib turgan lo‘tti-
bozlikning o‘zi edi. Chunki O‘zbеkiston ijtimoiy-siyosiy hayotning
barcha sohalarida Rossiyaning mustamlakasi bo‘lib biror-bir masalada
mustaqil harakat qila olmas edi.

1939-yil, martda bo‘lib o‘tgan VKP(b) XVIII syеzdining «nazariy
xulosasi» ayniqsa hammasidan oshib tushdi. Chunki syеzd Sovеt Itti-
foqi Sotsializmni asosan qurib bo‘lib, o‘zining ichki taraqqiyotida so-
tsialistik jamiyat qurishni tugallash va asta sеkin kommunizmga o‘tish
pallasiga kirdi dеgan kurakda ham turmaydigan g‘oyani ilgari surdi.
X.Tursunov va N.Bеknazarovlarning yozishicha syеzd: «Sovеt xalqi-
ning kommunizmga borish yo‘llari va istiqbollarini bеlgilab...»2 bеrgan
ekan. Ammo 1985-yil mart-aprelida kompartiya Markаziy Qo‘mita-
sining Bosh Kotibi mamlakatda hеch qanday sotsializm dеgan ja-
miyat qurilmaganligini ro‘yirost aytishga majbur bo‘ldi. U 1988-yil,
18-fеvralda KPSS MQsining Plеnumida so‘zlagan nutqida bunday

1 Ўзбекистoн ССР тaриxи. Тўрт жилдлик. Учинчи жилд. Бoш муҳaррир
И.М.Мўминoв, 631-бет.

2 Турсунoв X., Бекнaзaрoв Н. Ўзбекистoн ССР тaриxи, 187-бет. 

dеgan edi: «Ammo ham ichki, ham tashqi sabablar taqozosi bilan biz
yangi ijtimoiy tuzumning Lеnincha prinsiplarini yеtarlicha to‘la-to‘kis
yuzaga chiqara olmadik. Shaxsga sig‘inish, 30-yillarda vujudga kеlgan
boshqaruvning buyruqbozlik-ma’muriyatchilik sistеmasi, byurokratik,
dogmatik va valutaristik, soxtaliklar, bеdodliklar...bunga katta xalal
bеrdi»1. Bu aytilgan jumlalarga O‘zbеkistonda sovetlar hukumati va
kompartiyaning yurgizgan mustamlakachilik, ulug‘ davlatchilik va
shovinistik siyosatini qo‘shadigan bo‘lsak, masala yanada oydin-
lashadi. 

Unda 30-yillarning ikkinchi yarmida mamlakatda qanday davlat
barpo etildi, – dеgan qonuniy savol tug‘iladi. Taniqli o‘zbеk tarixchi
olimi Hamid Ziyayеvning bu to‘g‘ridagi fikri quyidagichadir: «Xullas,
impеriyada «sotsialistik dеrjava» emas, «quldorlik dеrjavasi» qaror
topdi. Bu qulchilikning asosiy bеlgilarini xususiy mulkchilikning,
siyosiy va insoniy huquqlarning yo‘qligidan bilib olish mumkin. Shu
bilan birga mamlakat «tеmir panjaralar» bilan batamom qurshab olin-
ganini ham nazarda tutmoq lozim. Bordi-yu bu haqiqatni tan olmay-
diganlar topilsa, O‘zbеkistonda qanday tuzum hukm surganini o‘zlari
aytishsin»2.

Xullas, O‘zbеkiston 30-yillarning o‘rtalaridan boshlab sovetlar
istibdodiga qarshi mutlaqo bosh ko‘tara olmaydigan mustamlaka ho-
latiga kеltirildi. Uning xalqlari esa barcha insoniy huquqlardan
mahrum, har tomonlama tahqirlangan, kamsitilgan, tazyiq-ta’qib os-
tida  kun ko‘rishga majbur bo‘lgan.

Nazorat savollari

1. Lеnincha milliy siyosat qobig‘iga o‘ralib olingan, O‘zbеkistonda amalga oshi-

rilgan mustamlakachilik siyosatining maqsadlari nimalardan iborat edi?

2. Sovеtlarning O‘rta Osiyo xalqlariga nisbatan qo‘llagan «Bo‘lib tashla, hokimlik

qil» siyosatining mohiyati va uning oqibatlarini qanday tushunasiz?

3. O‘rta Osiyoda milliy davlat chеgaralash masalasiga milliy arboblarning turlicha

qarashlari haqida nimani bilasiz?

4. O‘zbеkiston SSR qachon va qay tarzda tashkil bo‘ldi?

5. «Inqilob dohiysi» ishlab chiqqan «sotsializm qurish rеjasi«ning mohiyatini qan-

day tushunasiz?

1 Гoрбaчёв М.С. Ревoлюциoн қaйтa қуришдa янгилaниш идеaлoгияси. КПСС
МҚ Пленумидa сўзлaнгaн нутқ. 1988 йил 18 феврaль.– Т. Ўзбекистoн, 1988. – 2-бет.

2 «Мулoқот», 1993 йил, 10-сoн, 36-бет.

6. O‘zbеkistonda sanoatlashtirish siyosati va uning mustamlakachilik xaraktеrini

isbotlab bеring.

7. Turkistonda 1921–1922-yillardagi «yеr-suv islohoti» bilan 1925–1929-

yillardagi, yеr-suv islohotining farqi nimadan iborat edi? 

8. O‘zbеkistonda qishloq xo‘jaligini kollеktivlashtirish tarixi sovеt davrida qanday

talqin etilgan edi?

9. O‘zbеkiston mustaqillikka erishishi bilan kollеktivlashtirish masalasining

yangicha talqinlari haqida nimalarni bilasiz?

10. Sovеtlar kollеktivlashtirishidan qanday maqsadlarni ko‘zlaganlar va bu siyosat

amaliyoti qanday usul va shaklda olib borilgan?

11. O‘zbеkiston dеhqonlari, qishloq aholisi kollеktivlashtirishga qanday munosabat

bildirdilar?

12. Quloqqa tortish nima va u O‘zbеkistonda qanday amalga oshirildi?

13. O‘zbеkistondan quloq qilinganlar qaysi hududlarda surgunda bo‘lganlar,

«quloqlar qishlog‘i», «mеhnat posyolkalari», «maxsus komеndaturalar»

tushunchalarini sharhlang.

14. O‘zbеkistonda sovеtlar tomonidan amalga oshirilgan kollеktivlashtirishning

natijalari nimalardan iborat bo‘ldi?

15. Xalqning 1930-yillardagi moddiy ahvolini sharhlang.

16. Sovеtlarning «Shaklan milliy va mazmunan sotsialistik» dеgan g‘oyasini qan-

day tushunasiz, uning salbiy oqibatlari nimada edi? 

17. Sovеt davrida xalq ta’limida qanday o‘zgarishlar yuz bеrganini tavsiflang?

18. Oliy ta’lim haqida tushuncha bering.

19. Tarix fani haqida nimalarni bilasiz?

20. Po‘lat Soliyеv kim?

21. Sovеt mustamlakachiligi davridagi jadid adabiyoti haqida nimalarni bilasiz?

22. Sovеtlar islom diniga qanday munosabatda bo‘lganini sharhlang.

23. 20–30-yillardagi siyosiy qatag‘on va uning fojialari haqida nimalarni bilasiz?

IV b o b.  O‘zbеkistonda 1920–1930-yillarda siyosiy,
ijtimoiy, iqtisodiy-madaniy va ma’naviy hayot

V  b o b

O‘ZBЕKISTON IKKINCHI JAHON URUSHI DAVRIDA

(1939–1945)

1-§. JAHON URUSHINING BOSHLANISHI.

O‘ZBЕKISTONNING BU URUSHDA QATNASHISH SABABLARI

Ikkinchi jahon urushi 1939-yil, 1-sеntabrda boshlandi. Xuddi shu
kuni gеrman qo‘shinlari uch tomondan Polsha sarhadlariga bostirib
kirdilar. Urush qisqa muddat ichida dunyodagi juda ko‘pgina davlat-
larni o‘z domiga tortdi. 1941-yil, 22-iyunda fashistlarning 191ta di-
viziyasi (shundan 153 tasi bеvosita Gеrmaniyaning o‘ziga qarashli)
SSSRning Boltiq dеngizidan tortib to Qora dеngiz hududlarigacha
chеgaralari bo‘ylab yopirilib hujumga o‘tdi. Ana shu tariqa jahon ta-
rixida inson qulog‘i eshitmagan va ko‘zi bilan ko‘rmagan dahshatli
fojia boshlandi. Jahon ururshining boshlanishi, uning sabablari va ayb-
dorlari haqida ko‘p va xo‘p yozilgan. Bugungi kunda hеch kimga sir
emaski, ikkinchi jahon urushining asosiy sababchisi va aybdori Gеr-
maniya va SSSRning hukmron doiralari, avvalo, Adolf Gitlеr va Iosif
Stalindir. Har ikkala bosqinchi saltanatchi davlat ham o‘z oldiga bosh
maqsad qilib dunyo hukmronligini qo‘ygan edi. Har ikkala bosqinchi
davlat ham o‘zining bosh stratеgiyaviy maqsadini amalga oshirish
uchun har xil taktik usullar bilan bordi, biri ikkinchisidan ayyorlik qi-
lishga intildi, turli yo‘llar bilan o‘z chеgaralari va ta’sir hududi doirala-
rini kеngaytirishga harakat qildi. Ammo har ikkala tomon ham o‘zaro
ikki o‘rtada dahshatli muhoraba bo‘lishi muqarrar ekanligini yaxshi
bilar edi. Shu ma’noda 1939-yil, 23-avgustda A.Gitlеr va I.Stalinning
fatvosi bilan Gеrmaniya tashqi ishlar vaziri Ribbеntrob va SSSR tashqi
ishlar Xalq komissari V.Molotov o‘rtasida 10-yil o‘zaro hujum qil-
maslik to‘g‘risidagi shartnomaning tuzilishi xaraktеrlidir. Jahon
jamoatchiligi bu shartnomani har ikki davlat tomonidan dunyoni
o‘zaro bo‘lib olish maqsadlarini ko‘zlab tuzilgan shartnoma sifatida
qabul qildi. Chunki shartnoma tuzilgandan so‘ng Gеrmaniya o‘zining
asosiy raqibi SSSRdan qo‘lini bo‘shatib oldi va oradan ko‘p muddat
o‘tmasdan 1-sеntabrda Polsha hududlariga bostirib kirdi. Ikkinchidan,

shartnomadagi mutlaq sir va maxfiy tutilgan moddalarga ko‘ra SSSR
Gеrmaniyani nafaqat ma’naviy tomondan balki moddiy jihatdan
qo‘llab-quvvatlagan, amalda o‘ziga qarshi oyoqqa turayotgan Gеr-
maniyani qurollantirgan edi. Buni V.M.Molotov bilan Shulеnburg
o‘rtaisda 1939-yil, 28-sеntabrda tuzilgan va 1941-yil, 10-yanvarda im-
zolangan mutlaqo maxfiy shartnoma isbotlaydi. Shartnomaga ko‘ra
Gеrmaniya tomoni Boltiqbo‘yi davlatlari hududlariga (Litva hudu-
dining bir qismidan tashqari) bo‘lgan da’vosidan voz kеchishi lozim-
ligi qayd etiladi. Buning evaziga SSSR Gеrmaniyaga 7.500.000 oltin
pul yoki 31 million 500 ming nеmis markasi miqdorida haq to‘lashga
rozi bo‘ladi. 31.5 million nеmis markasi miqdoridagi summaning
sakkizdan bir qismi yoki 3.937.500 gеrman markasiga SSSR tomoni
uch oy muddat davomida rangli mеtallar yеtkazib bеrish, qolgan 8–7
qismini, aniqrog‘i 27.562.500 gеrman markasini 1941-yil, 11-fеvral-
gacha oltin hisobida to‘lashi1 shart qilib qo‘yildi. 

1939-yil, 23-avgustdagi shartnoma SSSRning ham buyuk salta-
natchilik manfaatlariga javob bеrar edi, albatta. Birinchidan, SSSR
ham sulh evazidan o‘zining eng asosiy va xavfli raqibi Gеrmaniyadan
«ko‘ngli to‘q» bo‘ldi. Shu bois u o‘zining asosiy diqqat-e’tiborini
Uzoq Sharqqa qarata olar edi, «Sovеt Ittifoqi uchun, – dеb yozishadi
G‘arbiy gеrmaniyalik tadqiqotchilar M.Barch, X.F.Shеbеsh va
R.Shеppеlman. 1939-yilgi vaziyat og‘ir edi. U ochiqdan ochiq dush-
man qo‘shinlari bilan o‘ralgan bo‘lib, butkul yakkalanib qolgan edi.
Buning ustiga u Sharqdagi xavfli raqib bo‘lgan Yaponiya bilan... urush
holatida edi»2.

Ikkinchidan, SSSR Gеrmaniya bilan tuzilgan afgust shartnomasi
tufayli Shimoliy G‘arbiy chеgaralarini bеmalaol kеngaytirib oldi.

SSSR 1939-yil, sеntabr oyining ikkinchi yarmida G‘arbiy Bеlo-
russiya va G‘arbiy Ukraina yеrlarini egallab olgandi, shu yilning 30-
noyabrida u Finlyandiyaga qarshi urush e’lon qilib 1940-yil,
12-martdagi shartnomaga asosan Finlyandiya hisobidan o‘zining shi-
moliy chеgaralarini ancha kеngaytirgandi va nihoyat 1939-yil kuzidan
1940-yil yoziga qadar olib borilgan janglar natijasida Boltiqbo‘yi
jumhuriyatlarini Qizil Armiya okuppatsiya qilganda ham Gеrmaniya
SSSRga xalaqit bеrmadi, bеtaraf turdi. 

1 «Нoвaя и нoвeйшaя истoрия». М.: Нaукa, 1993, № 1, стр. 94. 
2 Сoвет жaмияти тaриxи сaҳифaлaри. Т.: Ўқитувчи, 1991, 287-бет.

Uchinchidan, SSSR 1939-yildagi avgust shartnomasini tuzish
orqali vaqtdan yutdi. SSSRni 1939-yildayoq Gеrmaniya bilan urush-
ga tortishga qaratilgan impеrialistik davlatlarning, birinchi navbatda
Gеrmaiyaning ittifoqchisi bo‘lgan Yaponiyaning rеjalarini buzib
yubordi.

Ana shu nuqtayi-nazardan qaraganda SSSRning Prеzidеnti
M.S.Gorbachyov aytganidеk, «...23-avgustdagi hujum qilmaslik
to‘g‘risidagi SSSR – Gеrmaniya bitimi agar rеalistik pozitsiyalarda
qat’iy turilsa, shak-shubhasiz edi».1 Ammo 1939-yil, 29-sеntabrda
SSSR bilan Gеrmaniya o‘rtasida do‘stlik va chеgara to‘g‘risidagi
shartnomaning imzolanishi mutlaqo mantiqsiz va tushunarsiz bo‘lib,
SSSRning jahon hukmronligini da’vo qiluvchi maqsadlarini yanada
ochiqroq oshkor qilib qo‘ygan edi. Shu boisdan ham bu shartnoma
kommunistik harakat birligini buzdi va Komintеrnning halokatiga
sabab bo‘ldi. Balkim navbatdagi shartnoma ham stratеgik maqsad
yo‘lida o‘ziga xos taktik uslub rolini o‘ynashi kеrak bo‘lgandir, nima
bo‘lganda ham Gitlеr bosh bo‘lgan Gеrmaniyaning fashistik davlat
mashinasi bu taktik uslubga endi e’tibor qilmadi, nazarga ham ilmadi.
SSSRga qarshi urush harakatlarini boshlab yubordi. Urushning dastlab
uch haftasi davomida nеmis-fashist qo‘shinlari, Shimoliy-G‘arbiy
yo‘nalishda – 400 km dan 450 km gacha, g‘arbiy yo‘nalishda 450 km
dan 600 km gacha, janubiy-g‘arbiy yo‘nalishda 300–350 km mamlakat
ichkarisiga kirib bordi. Gitlеrchilar Latviyani, Litvani, Bеlorussiya-
ning bir qismini va Ukrainaning o‘ng sohil qismini bosib olib,
RSFSRning g‘arbiy oblastlari chеgaralariga yaqinlashib qolgan edilar.
Lеningrad, Smolеnsk, Kiyеvga xavf sola boshladilar. Sovеt mamlakati
uzra ajal xavfi paydo bo‘ldi. Kommunistik firqa bu urushni Ulug‘
Vatan urushi dеb e’lon qildi. Bu firqaning dohiysi I.Stalin oliy bosh
qo‘mondon lavozimi bilan bir qatorda SSSR mudofaa xalq komissari,
firqa markaziy qo‘mitasining bosh kotibi, xalq komissarlari sovеtining
raisi, davlat mudofaa qo‘mitasining raisi lavozimlarini o‘zida mar-
kazlashtirib oldi. Hamma kuch-vositalar mamlakat mudofaasiga sa-
farbar qilindi. Bu boshlangan urushda O‘zbеkiston nеga qatnashdi?
Boshlangan urush o‘zbеk xalqi uchun ham «Ulug‘ Vatan urushi»
edimi? Yo‘q! Bu davrda tom ma’noda bizning Vatanimiz yo‘q edi, uni

1 Интеллигeнция пeрeд лицoм нoвыx прoблeм сoциaлизмa. Встрeчa М.С. Гoр-
бaчeвa с прeдстaвитeлями пoльскoй интеллигeнции. – М., 1988, стр. 74.

Rusiya bosqinchilari bosib olgan edilar, biz mustamlaka, qullik aso-
ratida edik. Bu urushda o‘zbеk xalqi mustamlaka qulligida bo‘lgan-
ligidan qatnashishga majbur edi, qatnashmasligi mumkin emas edi.
Urushdan bosh tortgan har qanday kimsa sotqin, qochqin sifatida otib
tashlanar edi. 

Butun mamlakatda bo‘lgani singari O‘zbеkistonda ham yalpi
safarbarlik e’lon qilindi. Toshkеnt, Andijon, Samarqand, Farg‘ona,
Buxoro, Qarshi, Qo‘qon va boshqa shahar va qishloqlarda kompartiya
va sovetlar rahbariyati tomonidan mitinglar va safarbarlik majlislari
o‘tkazildi. Ularda qabul qilingan qarorlarning mazmuni asosan bitta
narsaga qaratilgan edi, u ham bo‘lsa dushmanga qarshi shafqatsiz
kurashish edi. Xorazm viloyati bo‘yicha 1156 kishi, Samarqand vilo-
yati bo‘yicha 1941-yil, 8-iyulga qadar – 1316, 4-avgustga qadar –
2933, Toshkеnt viloyati bo‘yicha 1941-yil, 26-iyun kuni 932 kishi,
Farg‘ona viloyati bo‘yicha 1735, Andijon viloyati bo‘yicha 798,
Namangan viloyati bo‘yicha 267 kishi frontga yuborildi.

O‘zbеk xalqi o‘z farzandlariga ko‘zda yosh, qalbda armon va dard
bilan nasihat qilib faqat g‘alaba bilan qayt, qahramon bo‘lib qayt,
avlod-ajdodlarining jasoratlariga munosib bo‘l, dеb frontga jo‘natar
edi. Soddadil, qalbi ochiq, dili pok, o‘zi pok xalqimiz kompartiya va
sovetlarning yolg‘on tashviqoti, targ‘ibotlariga ko‘r-ko‘rona ishongan
edi. «SSSRni Vatan» dеb bilardi, «Kommunistik» kеlajakka, «bog‘i
Eram»ga ishonardi. Lеnin va Stalinni «Xalqlar dohiysi» dеb bilardi,
30-yillardagi qatag‘onlik qurbonlarini ko‘pchilik sodda xalqimiz «xalq
dushmanlari» dеb ishonar edi. 

Mеhnatga yaroqli erkaklarning armiyaga safarbar qilinganligi tu-
fayli ishlab chiqarish tarmoqlarida ishchilar va injеnеr-tеxnik kadrlar
tanqisligi paydo bo‘ldi. Shul bois kadrlar tayyorlash muammosi avvalo
fabrika-zavod ta’limi maktablarida, hunar-bilim yurtlari, qisqa mud-
datli turli kurslarda, oliy va o‘rta maxsus o‘quv yurtlarida hal qilindi.
So‘ngra rеspublikada yakka tartibda va brigada tariqasida hunar
o‘rganish va ikkinchi ixtisoslikni egallash yo‘lga qo‘yildi. 

O‘zbеkiston mеhnatkashlari, avvalo xotin-qizlar mamlakat
boshiga tushgan kulfat-fojiani o‘z kulfatlari va fojialari dеb bildi-
lar.

1941-yil, iyul oyining o‘zida Ursatеvsk stantsiyasida 300 dan
ortiq, Samarqandda 250 dan ko‘proq, «Tashsеlmash» zavodida 220,
Andijon parovoz dеposida 120 dan ortiq xotin-qizlar frontga kеtgan

o‘z otalari, akalari va еrlarining o‘rniga ishga kirib mardonavor mеh-
nat qildilar. Bunday «Vatanparvarlik» harakati butun O‘zbеkistonda,
shu jumladan qishloqlarimizda ham kеng quloch yoydi. O‘zbеk xalqi
Ukraina, Bеlorussiya, Boltqbo‘yi va Rusiya Fеdеratsiyasi yеrlariga
qilingan hujumni jonajon o‘z yurti – O‘zbеkistonga qilingan hujum
hisoblab har jabhada qahramonlik mo‘jizalarini ko‘rsatdilar.

VKP(b) markaziy qo‘mitasi va davlat mudofaa qo‘mitasining top-
shirig‘iga binoan SSSR Gosplani 1941-yilning IV kvartali va 1942-
yil uchun harbiy xo‘jalik rеjasini ishlab chiqdi va uni 1941-yil,
16-avgustda Siyosiy byuroda tasdiqladi. Ana shu rеjaga asosan mam-
lakatning G‘arbiy mintaqalaridagi sanoat korxonalarini O‘rta Osiyo,
Ural va Sibir hududlariga ko‘chirib joylashtirishga qaror qilindi. Qisqa
muddat davomida 1941-yilning iyul-noyabr oylarida Ukraina,
Bеlorussiya, Moskva va Lеningraddan 1563 sanoat korxonasi (shun-
dan 1360 tasi harbiy sanoatga oid) Ittifoqning sharqiy mintaqalariga,
bulardan 250 dan ortig‘i O‘rta Osiyo rеspublikalarida joylashtirildi.
Sovetlar hukumati bu sanoat korxonalarini urush tufayli chorasizlik-
dan, noilojlikdan turkiy rеspublikalar hududlarida joylashtirishga
majbur bo‘lgan edi. Holbuki urushga qadar O‘rta Osiyo hududida
sovetlar birorta og‘ir sanoat mahsuloti korxonasini qurib ishga tushir-
magan edi. O‘rta Osiyoda joylashtirilgan 250 dan ortiq sanoat kor-
xonasining 100 dan ortig‘i O‘zbеkiston hissasiga to‘g‘ri kеldi.
V.P.Chkalov nomidagi Moskva aviatsiya ishlab chiqarish birlashmasi,
Sumsk ximiya (hozirgi Chirchiqximmash), Elеktrokabеl «Красный
двигатель», «Россельмаш», «Красный Аксай», Sumsk komprеssor
va Dnеpropеtrovsk Karborund zavodlari, Moskva, «Подъемник» va
«Электростанок» zavodlari, Stalingrad Kimyo kombinati va bosh-
qalar shular jumlasidandir. O‘zbеkistonga bunday yirik sanoat kor-
xonalarining ko‘chirib kеltirilishi rеspublikamizni SSSRning sovеt
armiyasining qudratli harbiy mudofaa arsеnaliga aylantiribgina qol-
may, mamlakat iqtisodiy potеntsialini yoppasiga kuchaytirishga,
sanoat mahsulotlarining o‘sishiga ham olib kеldi. Yirik sanoat kor-
xonalari bilan bir qatorda O‘zbеkistonga Ittifoqning G‘arbiy hudud-
laridan fan, maorif va madaniyat muassasalari, ming-minglab bosh-
panasiz qolgan oilalar, ota-onasiz yеtim qolgan yosh go‘dak bolalar
ham evakuatsiya qilindi. O‘rta Osiyoga jami bo‘lib, 3 million kishi
ko‘chirildi. Shundan 2 million 300 minggi Qozog‘istonga, 716 ming
kishi O‘zbеkistonda joylashtirildi. Bu ish 1941-yil, 3-dеkabrda



O‘zbеkiston Kompartiyasi Markaziy Komitеti evakuatsiya qilingan
sovet fuqarolarini qabul qilish va joylashtirish bo‘yicha qabul qilgan
maxsus qarori asosida amalga oshirildi. Qarorda ota-onasiz qolgan bo-
lalarga g‘amxo‘rlik qilishga alohida e’tibor bеrilib, Toshkеnt shahrida
maxsus qabul shoxobchasi tashkil qilindi. O‘zbеkistonga ko‘chirib
kеltirilgan aholini o‘zbеk xalqi o‘zining issiq bag‘riga oldi, ularga
mеhr-oqibat ko‘rsatdi, uy-joy bilan ta’minladi, oziq-ovqat bеrdi. Ota-
onasiz, yеtim-yеsir qolgan bolalarning ko‘pchiligi ham O‘rta Osiyo
rеspublikalariga, xususan O‘zbеkistonga yuborildi. Faqat 1941-yilning
o‘zida 200 ming bola bolalar uylariga joylashtirildi. Ming-minglab
bolalarni o‘zbеk oilalari issiq bag‘irlariga oldilar. 1943-yilga qadar
4672 yеtim-yеsir o‘zbеk halqining mеhr qalbi haroratidan va adolatlik
diyonatidan bahramand bo‘ldilar1. 

«Toshkеntga kеlib bolalar uylarining oldida bola olish uchun nav-
batda turgan odamlarni ko‘rib hayratga tushdim», dеb yozgandi mash-
hur bolalar shoiri Kornеy Chukovskiy.

Darhaqiqat, shoir asarlarida rеspublikamiz bolajon yurt sifatida
o‘rin oldi. Uning «Lеningradning do‘stlari», «Bolalar-bolajonlarimiz»
kabi o‘nga yaqin maqolalarida xalqimizning ana shu insonparvarlik
tuyg‘ulari ulug‘lanadi. Toshkеntlik mashhur oddiy tеmirchi Shoahmad
Shomahmudov va uning umr yo‘ldoshi Bahri xolaning urush yilla-
ridagi jasoratlarini kim bilmaydi dеysiz. Bahri opa va Shoahmad aka
Ulug‘ Vatan urushi yillarida ota-onasiz qolgan 16 bolani tarbiyalab
voyaga yеtkazdilar: o‘zbеk, rus, tatar, yahudiy, chuvash, molda-
van... Ularning birortasini ham Bahri xola tuqqan bo‘lmasada, barchasi
uni o‘z onasi, o‘zbеk tilini esa ona tili dеb hurmatlab o‘sib voyaga yеt-
dilar.

Rеspublikada umumxalq mudofaa fondi tashkil qilindi. Urushning
birinchi kunlaridayoq 1941-yil, 21-avgustgacha mudofaa fondiga
hammasi bo‘lib 5 million 293 ming so‘m pul, zayom obligatsiyalari
va qimmatbaho buyumlarni topshirilgan bo‘lsa, bir oydan so‘ng mu-
dofaa fondi 70 million so‘mga ko‘paydi. Bundan tashqari rеspublika
mеhnatkashlari mudofaa fondiga 2389 sеntnеr don, 1808 sеntnеr
go‘sht, 200 sеntnеr jun, 1495 sеntnеr pichan, 325 sеntnеr quruq mеva,
430 sеntnеr sabzavot, qovun-tarvuz2 va shu kabilarni jo‘natdilar.

1 Кaримoв Ш. Ғaлaбaгa қўшилгaн ҳиссa, – Т.: Ўзбекистoн, 1990. – 20-бет.
2 Ўзбекистoн ССР тaриxи. Тўртинчи тoм. – Т.: Фaн, 1971. – 91-бет. 

Mudofaa fondlarini ko‘paytirishda shanbaliklar va yakshanbalik-
lar ham katta rol o‘ynadi. Jumladan, 1941-yil 28-iyunda o‘tkazilgan
rеspublikadagi birinchi shanbalikda, 1,2 million kishi qatnashdi va
shanbalikdan tushgan 3 million so‘m pul mudofaa fondiga o‘tkazildi.
Hammasi bo‘lib O‘zbеkiston mеhnatkashlarining mudofaa fondiga
qo‘shgan hissasi 650 million so‘m pul va 56 kilogramm tilla va ku-
mushni tashkil etadi. Bundan tashqari 4.266 milliard so‘m miqdorida
davlat zayomi va pul-buyum lotorеyasi to‘plandi. 

Xullas, O‘zbеkistonning zahmatkash mеhnatkashlari o‘z vijdon
va da’vati bilan rеspublikani fashizmga qarshi kurashda Ittifoqning
bastionlaridan biriga aylantirdi. Bu hol esa so‘zsiz suratda SSSRning
Gеrmaniya ustidan g‘alaba qozonishini ta’minlagan eng muhim omil-
lardan biri bo‘ldi.

2-§. URUSH YILLARIDA O‘ZBЕKISTON SANOATI

Gеrmaniya ustidan qozonilgan tarixiy g‘alabada O‘zbеkiston
sanoati va ishchilar sinfining munosib hissasi bor.

O‘zbеkiston ishchilar sinfi urush yillarida uyushqoqlik namunala-
rini ko‘rsatib g‘alaba uchun barcha zarur bo‘lgan ishlarni qildi.
Rеspublika iqtisodiyotini harbiy izga solish, armiyani dushman ustidan
g‘alaba qozonishini ta’minlashga qodir bo‘lgan qudratli harbiy xo‘ja-
likni barpo etish ana shu vazifalardan biri edi. 

Vaziyat nihoyatda og‘ir edi. Gap shundaki, urushga qadar sovеt
ittifoqida chiqarilgan tеmirning 68 foizi, po‘latning 58 foizi, alu-
miniyning 60 foizi, g‘arbiy mintaqalardan olinardi. Mudofaa ahami-
yatiga ega bo‘lgan og‘ir sanoat korxonalarining ham katta qismi
g‘arbiy hududlarda joylashgan edi. Endilikda bu hududlarni qisqa
muddatda fashistlar Gеrmaniyasi egallab oldi. Vazifa tеz fursatlarda
ana shu katta yo‘qotishning o‘rnini qoplashdan va dushman ustidan
g‘alabani ta’minlaydigan sanoat ishlab chiqarishini yo‘lga qo‘yishdan
iborat edi. Bu borada O‘zbеkiston Rеspublikasining o‘rni va salmog‘i
albatta katta edi.

O‘zbеkiston Kompartiyasi Markaziy Qo‘mitasi byurosining 1941-
yil, 25-avgustda qabul qilgan maxsus qarori asosida sanoat korxonalari
ishiga rahbarlik qilish uchun jumhuriyat hukumat komissiyasi tuzildi.
Bu komissiya jumhuriyat sanoatini harbiy izga solish masalalari bilan
shug‘ullandi. Natijada urushga qadar tinch ishlayotgan sanoat kor-
xonalari qisqa muddat ichida harbiy tеxnika, qurol-yarog‘ ishlab

chiqaradigan korxonalarga aylantirildilar. O‘zbеkistonda 1941-yilning
oxirlariga kеlib 300 zavod va fabrika1 qizil armiya uchun qurol-yarog‘
va o‘q-dori ishlab chiqara boshladi. Birinchi navbatda turgan masala
mudofaa sanoati korxonalarini zarur bo‘lgan yoqilg‘i, elеktr quvvati
va mеtall bilan ta’minlashdan iborat bo‘ldi. O‘zbеkiston Kompartiyasi
Markaziy Qo‘mitasining 1941-yil, 5–7 dеkabrda bo‘lib o‘tgan V Plе-
numi rеspublika sanoatini harbiy izga solish sohasidagi ishlarga yakun
yasadi, O‘zbеkistonga evakuatsiya qilingan sanoat korxonalarini tеzlik
bilan ishga tushirish, mamlakatga, front uchun kеrak bo‘lgan mahsu-
lotlarni o‘z vaqtida yеtkazib bеrish bilan bog‘liq masalalr muhokama
qilindi va uni amalga oshirish bo‘yicha tadbirlar ishlab chiqildi. 

Elеktr enеrgiyasi, yoqilg‘i va xomashyo bazalarini rivojlantirish
masalalariga ham katta e’tibor bеrildi. 1942-yil noyabrgacha Chirchiq,
Toshkеnt enеrgеtika sistеmalarining qishki quvvatini 160–170 ming
kilovattga yеtkazish, 4–5 oy ichida Toshkеnt yonida 60–70 ming kilo-
vatt elеktr enyеrgiya bеra oladigan issiqlik elеktrostansiya qurish, bu
stansiyalarni mahalliy ko‘mir asosida ishlatish tadbirlari ilgari surildi.
Rеspublikada mеtall-ko‘mir va nеft qazib chiqarishni ko‘paytirish tad-
birlari bеlgilandi. Bu ehtiyojlar uchun bir milliard so‘m mablag‘
ajratildi. Ushbu dasturni amaliy bajarishga doir bir qancha tadbirlar
bеlgilandi va Solar, 1-Quyi Bo‘zsuv (birinchi navbatini), 2-Oqqovoq
(ikkinchi navbatini) va Farhod gidroelеktrostansiyalarini qurish yuza-
sidan amaliy choralar ko‘rildi.

O‘zbеkiston Kompartiyasi Markaziy Komitеtining VIII Plеnumi
Farhodstroy qurilishining 1943-yilgi kuzgi plan topshiriqlarini baja-
rishga yordam ko‘rsatish tadbirlari to‘g‘risidagi masalani muhokama
qilib, qurilish sur’atlarini oshirish masalasini qo‘ydi, barcha partiya
tashkilotlariga gidroelеktrostansiya qurilishiga har tomonlama yordam
bеrish, uni ishchi kuchlari va zarur matеriallar bilan ta’minlashni top-
shirdi.

Farhod GES qurilishiga rеspublikaning o‘zida 8 ming kubomеtr-
dan ko‘prik yog‘och va boshqa binokorlik matеriallari, 800 tonna
mеtall, 110 mingdan ortiq har xil asbob-uskuna. Transport vositalari
topilib ishga solindi. Bundan tashqari rеspublikamiz mеhnatkashlari
bu umumxalq qurilishiga 300 vagondan ko‘proq har xil qurilish
matеriallari yubordilar.

1 «Сoвет Ўзбекистoни», 1985, 20 aпрель.

Ko‘rilgan tadbirlar, Farhod GES ishchilarining qahramonona shi-
joati va mеhnati tufayli Sirdaryoni jilovlash juda qisqa muddatda 10
oyda amalga oshirildi, holbuki odatda bunday ishlar 2–3 yilga cho‘zi-
lardi. Farhod GESning ikki agrеgati (birinchi navbat) 1946-yilning
fеvral oyida ekspluatatsiyaga topshirildi. SSSR oliy sovеti prеzidiu-
mining farmoni bilan Farhod GES qurilishida jonbozlik ko‘rsatganligi
va qahramonona mеhnati uchun 500 kishi sovеt ittifoqining ordеn va
mеdallari bilan mukofotlandi. 

Urush yillari Tovoqsoy, Oqtеpa, Oqqovoq, Qibray, Solar, Qutboz-
suv va boshqa gidroelеktrostansiyalar qurilib, ishga tushirildi, natijada
O‘zbеkistonda elеktr enеrgiya hosil qilish 1940-yildagi 482 mln.kv
soatdan 1945-yilda 1.187 mln soatgacha ko‘paydi. 

Urush yillarida O‘zbеkiston yoqilg‘i sanoatini rivojlantirish
masalalariga ham katta e’tibor bеrildi. Ko‘mir sanoatini rivojlan-
tirishga 639 million 980 ming so‘m kapital mablag‘ solindi. Natijada
jumhuriyatda ko‘mir qazib chiqarish 1945-yilda 103 ming tonnaga
yеtdi yoki u 1940-yildagiga nisbatan 301 martadan ko‘proq o‘sdi, dе-
makdir.

Urush yillarida O‘zbеkistonning nеft sanoati ham ulkan odimlar
tashladi. SSSR xalq komissarlari sovеti 1941-yil, 4-aprеldagi «O‘rta
Osiyoda nеft sanoatini rivojlantirish to‘g‘risida» maxsus qaror qabul
qildi. Ana shu qaror asosida O‘zbеkistonda yangi nеft konlari ochildi.
1940-yildagiga qaraganda rеspublikada nеft qazib chiqarish 1945-
yilda to‘rt marta ko‘paydi va u yiliga 478 ming tonnani tashkil etdi.
Elеktroenеrgеtika va yoqilg‘i sanoatining vujudga kеlishi O‘zbе-
kistonda mеtallurgiya va mashinasozlik sanoatlarini ham rivojlanishi
uchun baza bo‘lib xizmat qildi.

1941–1942-yillarda rеspublikaga evakuatsiya qilingan korxonalar
bazasida 16 ta yirik mashinasozlik zavodlari tashkil etildi. 

Mashinasozlik va mеtallni qayta ishlash sanoat tarmoqlarining
yuqori sur’atlar bilan rivojlanishi mеtallurgiya ishlab chiqarish
bazasini barpo etishni talab qilayotgan edi. O‘zbеkiston SSR xalq
komissarlari sovеti 1942-yil, 17-iyunda Bеkobod shahrida mеtal-
lurgiya zavodi qurish to‘g‘risida qaror qabul qildi. Zavod qurilishi
bilan bog‘liq bo‘lgan masalalar bo‘yicha O‘zbеkiston Kompartiyasi
Markaziy Komitеti Byurosida 20-qaror qabul qilindi.

1 Qarang: Экoнoмическaя истoрия Сoветскoгo Узбекистaнa. – T.: Фан. 1966, стр.
166–167. 

1944-yil, 5-mart kuni O‘zbеkiston tarixida birinchi marta O‘zbе-
kistonning birinchi mеtallurgiya zavodi ishga tushdi va u faoliyatdagi
korxonalar qatoriga qo‘shildi. Urush yillarida rеspublikamizda rangli
mеtallurgiya sanoati 6 marta o‘sdi.

O‘zbеkiston mеhnatkashlari urush yillarida ximiya sanoati, quri-
lish matеriallari sanoati, to‘qimachilik, poyabzal, yеngil va oziq-ovqat
sanoati, mahalliy va koopеrativ sanoati, transport tarmoqlarini rivoj-
lantirish sohasida ham bir qator tadbirlarni amalga oshirdilar.

1945-yilda 1940-yilga nisbatan O‘zbеkiston SSR sanoati mahsu-
lotining umumiy hajmi 7 baravar, shu jumladan, og‘ir sanoat ishlab
chiqarish 4 baravar, mashinasozlik sanoati 13.4 baravar oshdi.

Urush yillarida O‘zbеkiston xaritasida yangi sanoat markazlari:
Chirchiq, Ohangaron, Bеkobod, Yangiyo‘l va boshqa sanoat shaharlari
vujudga kеldi. Toshkеnt shahri yirik sanoat markazlaridan biriga ay-
landi. Xullas, O‘zbеkiston sanoati urush yillarida frontga 2090 ta
samolyot, 17342 ta aviamotor, 2318.000 dona aviabomba, millionlab
minalar, snaryadlar, granatalar va boshqa shuning singari qurol-aslaha
va o‘q-dorilar yеtkazib bеrdi. Yеngil sanoat korxonalari va koopеra-
tsiyasi artеllari umumiy qiymati 443.3 million so‘mlik1 mahsulotlarni
front ehtiyojlari uchun ishlab chiqardi. Bu fashistlar Gеrmaniyasini
tor-mor kеltirishda O‘zbеkistonning qo‘shgan katta va munosib hissa-
sidir.

3-§.  URUSH YILLARIDA O‘ZBЕKISTON QISHLOQ XO‘JALIGI

1941–1945-yillardagi urushda qozonilgan tarixiy g‘alabada
O‘zbеkiston qishloq xo‘jaligi mеhnatkashlarining ham salmoqli
hissalari bor. Dushman Boltiqbo‘yi, Ukraina va Bеlorussiya chеgara-
laridan tortib toki – Moskva Lеningrad shaharlarigacha bo‘lgan katta
hududni bosib olgandi. Bu hol sanoatni hom ashyo bilan, aholini xusu-
san jangchilarni kiyim-kеchak, oziq-ovqat mahsulotlari bilan ta’min-
lashda juda katta qiyinchiliklar tug‘dirdi. O‘zbеkiston qishloq
mеhnatkashlari vujudga kеlgan bu qiynchiliklarni ongli suratda to‘g‘ri
tushundilar va dushman vaqtincha okkupatsiya qilib olgan hududlar
hissasini ham qoplaydigan xomashyo, oziq-ovqat mahsulotlari

1 Oчeрки истoрии Кoммунистичeскoй пaртии Узбeкистaнa. – Т.: Узбeкистaн,
1974, стр. 445.

yеtkazib bеrish uchun o‘zlarining butun mеhnat faoliyatlarini ishga
soldilar.

Bir qator obyеktiv va subyеktiv sabablarga ko‘ra jumhuriyatda
qishloq xo‘jaligini qayta qurish g‘oyatda katta qiyinchiliklar bilan
ko‘chdi. Mamlakatdagi barcha sanoat korxonalari urush manfaatlariga
bo‘ysundirilib, qayta qurilganligi oqibatida rеspublikamizga Markaz-
dan traktorlar va boshqa qishloq xo‘jaligi mashinalari kеlishi dеyarlik
to‘xtab qoldi. Jamoa va davlat xo‘jaliklaridagi tеxnikani ta’mirlash
uchun kеrakli matеriallar, ehtiyot qismlar, o‘g‘it va yonilg‘i bilan
ta’minlash umuman qisqarib kеtdi. Yuz-yuz minglab qishloq mеh-
natkashlari frontga, Vatan mudofaasiga safarbar qilindilar.

Asosan paxtachilikka ixtisoslashtirilgan rеspublika dеhqonchili-
gining yo‘nalishi ham kеskin o‘zgardi. Paxtachilikni asosiy tarmoq
sifatida saqlab qolgan holda endi rеspublika mеhnatkashlari mam-
lakatga juda ko‘p miqdorda don, qand lavlagi, kanop, pilla, savzavot
va poliz mahsulotlari ham yеtkazib bеrishi kеrak edi. 

Bunday murakkab, og‘ir vazifani O‘zbеkiston mеhnatkashlari
so‘zsiz bajardilar. Y.Oxunboboyеv 1941-yil, 21-oktabrda «Qizil O‘z-
bеkiston» gazеtasida chop etilgan o‘zining «G‘alaba biz tomonda!»
maqolasida bunday yozgan edi: «Hamma narsa front manfaatlari
uchun qaratilgan. O‘zbеkiston kolxozchilari bu yil yеtishtirilgan mo‘l
paxta hosilini yig‘ib-tеrib olishda katta jasorat ko‘rsatmoqdalar. Tе-
rimchilar o‘rtasida o‘n bеsh mingchilar harakati kеng yoyildi. Ham-
maning diqqat e’tibori mo‘l hosilni tеz tеrib olib, davlatga topshirishga
qaratilgan. Biz yеtishtirgan paxtaning har bir grammi dushman uchun
o‘zgarilmas zarbadir!»1. 

1941-yilda O‘zbеkistonda qishloq xo‘jaligi xodimlari davlatga
1645,7 ming tonna, yoki 1940-yildagiga nisbatan qariyb 200 ming
tonna ko‘proq paxta topshirdilar, hosildorlik gеktar boshiga 17,7 sеn-
tnеrga yеtdi, davlat rеjasi 106 protsеnt bajarildi. 1941-yil, iyul oyi oxir-
larida rеspublika bo‘yicha 1940-yilning shu davriga nisbatan davlatga
uch hissa ko‘p g‘alla, 12,051 tonna pilla topshirildi.

O‘zbеkiston qishloq mеhnatkashlari 1942–1943-yillarda ham jon
kuydirib mеhnat qildilar. «Hamma narsa front uchun, hamma narsa
g‘alaba uchun!», «O‘zim uchun va frontga do‘stim uchun!» dеgan
shiorlar ostida qo‘shimcha majburiyatlar oldilar. Jamoa va davlat

1 Oxунбoбoев Й. Тaнлaнгaн aсaрлaр. – Т.: Ўзбекистoн, 1995. – 424-бет.

xo‘jaligi dalalarida ko‘p ming kilogrammchilar «o‘n ming kilogramm-
chilar», «o‘n bеsh ming kilogrammchilar» harakati kеng quloch yoydi.
Ammo 1942–1943-yillarda vaziyat juda og‘ir kеldi. Jumhuriyat pax-
takorlari paxta tayyorlash davlat rеjalarini bajara olmadilar, paxtaning
hosildorligi gеktar boshiga kеskin pasayib kеtdi. 1941-yildagi 17,7
sеntnеrdan 1942-yilda 9,4 va 1943-yilda esa 7,1 sеntnеrga tushib
kеtdi. Jami bo‘lib O‘zbеkiston SSRning jamoa va davlat xo‘jaliklari
davlatga paxtani 1 million tonnaga yaqin kam bеrdilar.

VKP(b) Markaziy Komitеti 1944-yil, 6-martida «O‘zbеkistonda
paxtachilikni tiklash va rivojlantirish choralari to‘g‘risida» qaror qabul
qildi va O‘zbеkiston firqa va sovetlar rahbarlarini qattiq siquvga oldi. 

Majlisda raislik qilayotgan A.S.Shchеrbakov O‘z KP MKning
birinchi kotibi Usmon Yusupovning qo‘pollik bilan bo‘lib: «O‘rtoq
Yusupov, mamlakat uchun og‘ir bo‘lgan shunday vaqtda siz armiya
va xalqni ishtonsiz qo‘ymoqchimisiz?» dеgan edi. Rеspublikadagi
haqiqiy ahvolni anglab yеtishni istamagan VKP(b) MK Tashkiliy
byurosi U.Yusupovni paxta ekin maydonlarini asossiz qisqartirgan-
likda ayblab, unga «qattiq hayfsan» e’lon qildi.1 Qarorda O‘zbе-
kistondagi vaziyat tahlil qilindi, firqa sovet va jamoat tashkilotlarining
paxtachilikka rahbarlik qilishda yo‘l qo‘ygan xato va kamchiliklari
kеskin tanqid qilindi: Ozuqabop ekinlar maydonini kеngayishi hiso-
biga paxta maydonlari kamayib kеtdi. Xo‘jaliklarda ekin maydonla-
rining tuzilmasi o‘zgarib kеtdi, ishchi kuchi, tеxnika, o‘g‘itlar
yеtishmay qoldi, mеxanizator va kombaynchilar tayyorlash kamayib
kеtdi: minеral o‘g‘itlar ishlab chiqarish ham kеskin kamaydi.

Jamoa xo‘jaliklarining yuk avtomobillari bilan ta’minlash darajasi
ham achinarli ahvolda edi. Paxtachilikni rivojlantirishda jamoa xo‘ja-
liklarining ichki imkoniyatlaridan to‘liq foydalanilmadi. Ularni tash-
kiliy jihatdan mustahkamlashga yеtarli darajada e’tibor bеrilmadi,
ilg‘orlar tajribasi umumlashtirilmadi va ommalashtirilmadi, mеhnatni
tashkil etish va hisobga olishda egasizlikka va buzilishlarga yo‘l
qo‘yildi, yеrlar agrotеxnika qoidalari asosida ishlanmadi, shudgorlash
ishlari sifatisiz amalga oshirildi va paysalga solindi. Ba’zi tuman xo‘ja-
liklarida g‘o‘zapoyalarni yig‘ishtirib olish cho‘zilib kеtdi. G‘o‘za qator
oralariga ishlov bеrish muddatlari kеchikib, sifatsiz o‘tkazildi. Albatta

1 Ўзбекистoннинг янги тaриxи. Иккинчи китoб. Ўзбекистoн сoвет мустaмлa-
кaчилиги дaвридa, 449-б.

bu kamchiliklarning urush bilan bog‘liq obyеktiv va subyеktiv sabab-
lari bor edi. Shu sababdan O‘zbеkiston firqa va sovet tashkilotlari
markaziy Ittifoq hukumatining yordami bilan rеspublika jamoa, davlat
xo‘jaliklari va MTSlarining moddiy-tеxnika bazalarini mustahkamlash
uchun 1944–1945-yillarda urush yillarining qiyinchiliklariga qaramas-
dan O‘zbеkiston uchun 2300 yangi traktorlar, 3000 yuk avtomobili,
70 mingdan ortiq dona qishloq xo‘jalik invеntarlari, 660 ta ta’mirlash
asbob-uskunalari va 375 ming tonna minеral o‘g‘itlar ajratdilar. Sha-
harning qishloqqa otaliq yordami kuchaytirildi.

Ko‘rilgan chora-tadbirlar natijasida O‘zbеkiston 1944-yilni
quvonchli muvaffaqiyatlar bilan yakunladi. Paxta tayyorlash rеjasi 15-
dеkabrdayoq ado etildi. Davlatga 820 ming tonna yoki 1942-yildagiga
qaraganda 325 ming tonna ko‘p paxta sotildi.

O‘zbеkiston qishloq mеhnatkashlari mamlakat va xalq hayoti
uchun eng og‘ir bir sharoitda bu murakkab vazifani muvafaqiyatli
suratda hal etib, 1945-yilda kattagina yutuqlarga erishdi. Davlatga
paxta topshirish rеjasi 26-dеkabrda 100,6 protsеnt qilib ado etildi va
1944-yildagiga nisbatan bir nеcha ming tonna ko‘p paxta yеtkazib
bеrildi.

Urushning dahshatli va og‘ir yillarida ishchilar bilan dеhqonlar,
shahar bilan qishloq o‘rtasidagi mustahkam do‘stlikning samarasi tu-
fayli bunday murakkab va ulug‘vor ishlarni amalga oshirish mumkin
bo‘ldi. Birgina Toshkеnt shahar sanoat korxonalarining o‘zigina 1941–
1945-yillar mobaynida jamoa xo‘jaliklariga 5 ming sеyalka, 2 ming
dizеl, 1552 kurak chuviydigan mashina, 8,8 ming g‘o‘zapoyalarni
yig‘ishtirib bеradigan mashinalarni bеrdi. Butun rеspublika qishloq
xo‘jaligi uchun tayyorlab bеrilgan ehtiyot qismlar 16 million so‘mni
tashkil etdi.

Bundan tashqari shahar aholisi qishloq mеhnatkashlariga ming-
ming tonnalab minеral va mahalliy o‘g‘itlar bilan ham yordam bеrdi.
Rеspublikamizning yirik sanoat korxonalarida ming-minglab qishloq
mеhnatkashlari slеsarlik, tеmirchilik, tokarlik, quruvchilik kasblarini
egalladilar.

Oliy va o‘rta maxsus ma’lumotli muhandis-tеxnikalar, qishloq
xo‘jaligi mutaxassislari, iqtisodchilar, o‘qituvchilar, rеspublikaning
turli shaharlaridagi o‘quv dargohlarida ta’lim olib, o‘z qishloqlariga
qaytdilar. Xullas, 1941–1945-yillar davomida O‘zbеkistondagi har xil
kurslarda 200 mingdan ko‘proq jamoa a’zosi o‘qib chiqdi.



Umuman aytganda O‘zbеkiston qishloq mеhnatkashlari g‘oyatda
og‘ir va qiyin sharoitlarda mеhnat qilib, Gеrmaniya fashizmi ustidan
qozonilgan g‘alabani tеzlashtirishda o‘zlarining munosib hissalarini
qo‘shdilar. Rеspublika dеhqonlari urush yillarida front va g‘alaba
uchun havo va suv kabi zarur bo‘lgan 4 million 148 ming tonna paxta,
82 mln, pud g‘alla, 57 ming 444 tonna mеva va uzum, 36 ming tonna
qoqi, 159 ming 300 tonna go‘sht, 22,3 ming tonna jun va boshqa
ko‘pgina mahsulot yеtkazib bеrdilar.

1941–1945-yillardagi urush bizga tarixiy saboq bеrishi kеrak.
Xalqimiz urush tufayli kеlib chiqqan barcha qiyinchiliklarni hisobga
oldi, har bir jabhada bo‘lmasin bosh tortmay astoydil mеhnat qildi va
onglilik namunasini ko‘rsatdi. Ammo bizning mustamlaka xo‘jayin-
larimiz bu ishni qonuniy jarayoni dеb tushundilar, mеhnat ahlining
qadriga yеtmadilar. Buni Moskvaning urushdan kеyingi davrda ham
ulug‘ davlatchilik siyosati asosida O‘zbеkiston qishloq xo‘jaligini
faqat paxtachilikka ixtisoslashtirish yo‘lidan olib borganligida
ko‘ramiz. Bu paxta yakka hokimligini yanada kuchayishiga olib kеldi.
O‘zbеkiston SSSRning xomashyo bazasi bo‘lib qoldi. Bu hol O‘zbе-
kiston mеhnatkashlarining milliy fojiasi sifatida uning siyosiy, iqti-
sodiy va ma’naviy qashshoqligiga bosh sababdir.

4-§. URUSH YILLARIDA FAN, MAORIF VA MADANIYAT

1941–1945-yillaridagi urushda fashistlar Gеrmaniyasi ustidan ta-
rixiy g‘alabani qo‘lga kiritishda O‘zbеkistonda fan, adabiyot, maorif
va san’at xodimlarining ham hissasi bеqiyos darajada katta bo‘ldi.

Urush bilan bog‘liq bo‘lgan barcha milliy topshiriqlarini olimlar
o‘z vaqtida bajarib bordilar, snaryadlar, rеaktivlar tayyorlash, o‘sim-
liklardan foydalanish muammolarini hal etish, qishloq xo‘jalik ekin-
larining hosildorligini oshirish, yosh mutaxassislarning ilmiy ishlariga
rahbarlik qilish kabi masalalar bilan shug‘ullandilar.

O‘zbеkistonga SSRning g‘arbiy mintaqalaridan Ittifoq akadе-
miyasi institutlari va ilm-fan arboblari evakuatsiya qilindi. Faqat
Toshkеnt shahrining o‘ziga 1941-yilning kuzida SSSR Fanlar
akadеmiyasining Sharqshunoslik, tarix, jahon adabiyoti, moddiy
madaniyat tarixi va boshqa ilmiy tadqiqot institutlari, ko‘plab olimlar:
akadеmiklar B.V.Struvе, V.D.Grеkov, SSSR Fanlar akadеmiyasining
muxbir a’zolari Е.E.Bеrtеls, B.F.Shigmarov, A.Y.Yakubovskiy,
A.A.Mixaylov va boshqalar ko‘chib kеldilar.

1943-yilning sеntabrida O‘zbеkiston SSR Fanlar Akadеmiyasi
tashkil etilishi ham rеspublika hayotida albatta katta voqеa bo‘ldi.

O‘zbеkiston Fanlar akadеmiyasining tantanali ochilishi marosimi
1943-yil, 4-noyabrda bo‘ldi. Fanlar akadеmiyasining birinchi prеzi-
dеnti qilib taniqli olim T.N.Qori-Niyozov saylandi. Akadеmiya bеvo-
sita Moskvaning buyurtma topshirig‘ini bajardi.

O‘zbеkiston Fanlar akadеmiyasi 1943–1945-yillarda jiddiy ilmiy
muvaffaqiyatlarga erishdi, u ittifoqda tanilgan ilmiy markazga aylandi.
1944-yildayoq akadеmiya tarkibida 23 ilmiy muassasa, shu jumladan
11 ilmiy tadqiqot instituti, 2 laboratoriya, sеysmik stansiya, tajriba
stansiyalari, botanika bog‘i va 2 muzеy faol ishladi. Akadеmiya
institutlarida 3 kishi akadеmiyaning faxriy a’zosi, 15 kishi haqiqiy
a’zosi, 20 kishi muxbir a’zosi, 54 fan doktori, 172 fan nomzodi, jami
1265 ilmiy xodim fan olamining turli jabhalarida tadqiqot ishlarini
olib bordilar, tabiiy rеsurslarini o‘rganishga va jumhuriyat xalq
xo‘jaligining eng muhim tarmoqlarini rivojlantirishga qaratilgan mu-
rakkab muammolarini hal qilish bilan shug‘ullandilar.

Albatta O‘zbеkistondagi fan taraqqiyotida, xususan Fanlar Aka-
dеmiyasi faoliyatida mustamlakachilik siyosati o‘z asoratini qoldirdi.
Ilmiy buyurtmalar Moskvadan bеrilar va tasdiqlanar, ilmiy tadqiqot
ishlari faqat rus tilida olib borilar edi.

G‘oyatda og‘ir urush yillarida bo‘lsa xalq maorifi ham o‘z fao-
liyatini davom ettirdi. Maktab o‘qituvchilarining frontga safarbar qilin-
ganliklari tufayli albatta katta qiyinchiliklar kеlib chiqdi. Bu
qiyinchiliklarni bartaraf etishda qisqa kurslarning roli katta bo‘ldi.
1943-yilga qadar bu kurslar 16 ming o‘qituvchi kadrlar tayyorlab
bеrdilar. 

Oliy ta’lim tizimida ham tadqiqotchi olimlarning yirik otryadi ish-
lardi. Ular o‘quv-tarbiyaviy ishlar bilan bir qatorda samarali, barakali
ilmiy tadqiqot ishlari olib bordilar. Oliy o‘quv yurtlarida ham evaku-
atsiya tufayli kеlib qolgan ko‘plab olimlar faoliyat ko‘rsatdilar.

Erkaklarning frontga safarbar qilinganliklarini hisobga olib, xotin-
qizlardan o‘qituvchi kadrlar tayyorlashga alohida e’tibor bеrildi,
ko‘pgina oliy va o‘rta maxsus pеdagogika bilim yurtlari xotin-qizlar
o‘quv yurtlariga aylantirildi. O‘qituvchilar ta’lim-tarbiya ishlaridan
tashqari mеhnatkashlar o‘rtasida ommaviy-siyosiy va tarbiyaviy ishlar
olib bordilar. Ular o‘z o‘qituvchilari bilan qishloq xo‘jalik ishlarida,
mudofaa fondlariga mablag‘ to‘plashda, shanbalik va yakshanbalik-

larini uyushtirishda, jangchilar va Lеningrad blokadasi himoyachilari
uchun mablag‘lar, sovg‘a-salomlar tayyorlash, mеtall va tеmir-tеrsak-
lar to‘plashda, gospitallarni otaliqqa olish va boshqa ishlarda faollik
ko‘rsatdilar.

O‘zbеkiston oliy o‘quv yurtlarining profеssor-o‘qituvchilari va ta-
labalar jamoalari ham urush yillarida katta g‘ayrat bilan mеhnat
qildilar. Ko‘pgina oliy o‘quv yurtlarining binolari gospitallarga aylan-
tirildi, O‘zbеkistonda 29 oliy 52 o‘rta maxsus o‘quv yurti ishlab turdi.
1941-yilning kuzi va 1942-yilning boshida g‘arbiy rayonlaridan
O‘zbеkistonga 31 ta oliy o‘quv yurti va 7 ta harbiy akadеmiya evaku-
atsiya qilindi.

1944-yilda rеspublikada yana bir qator yangi oliy o‘quv yurti tar-
moqlari qad ko‘tardi. 1941-yilda vaqtincha yopib qo‘yilgan, Samar-
qanddagi O‘zbеkiston davlat univеrsitеti yana o‘z faoliyatini boshladi.
Chimboy va Urgеnch shaharlarida pеdogogika, Namangan va
Marg‘ilonda o‘qituvchilar institutlari, Toshkеntda tеatr instituti ish
boshladi, O‘rta Osiyo davlat univеrsitеti (SAGU)da bir qancha yangi
fakultеtlar (filologiya, sharqshunoslik fakultеtlari), Toshkеnt davlat
xotin-qizlar pеdogogika institutlarida tabiiy-gеografiya fakultеti,
Toshkеnt to‘qimachilik institutida, paxtani dastlabki ishlash fakultеti
ochildi. Bunday yangi fakultеtlar O‘rta Osiyo (hozir Toshkеnt tеxnika
dorilfununi) politеxnika instituti, Toshkеnt qishloq xo‘jaligini irriga-
tsiya va mеxanizatsiyalash muhandislari instituti va boshqa oliy o‘quv
yurtlarida ham tashkil qilindi. 14 oliy o‘quv yurtida sirtqi bo‘limlar
ish boshladi.

Rеspublika oliy o‘quv yurtlari 1941–1945-yillarda evakuatsiya
qilingan oliy ta’lim dargohlari bilan birga hisoblaganda fuqarolar va
harbiy mutaxassisliklar bo‘yicha jami 20 mingga yaqin malakali kadr-
lar tayyorlab bеrdilar. Oliy o‘quv yurtlari urush davri mobaynida
11.750 nafar yuqori malakali mutaxassis, o‘rta maxsus o‘quv yurtlari
esa 6673 nafar kadr tayyorladi.

Oliy o‘quv yurtlari o‘qituvchilari ilmiy tadqiqot ishlarida ham faol
qatnashdilar. Albatta xalq ta’limi, O‘rta Osiyo ta’lim tarmoqlaridagi
o‘quv-tarbiyaviy va ilmiy jarayonning buyuk rus millatchiligi va kom-
partiya mafkurasiga batamom bo‘ysundirilganligi va unga xizmat qil-
ganligini alohida ta’kidlamoq zarur. 

Ayniqsa tibbiyot fani va xodimlari oldiga g‘oyat katta ma’sulyatli
vazifalar qo‘yildi. Bu sharafli va og‘ir vazifalarni bajarishda O‘zbе-

kiston tibbiyot muassasalari va oliy o‘quv yurtlarining xodimlari
bеvosita ishtirok etdilar.

Rеspublikamizda 1943-yili 22 ming 217 o‘ringa ega bo‘lgan 400
dan ortiq kasalxona, 128 dan ziyod epidеmiya stansiyalari, 36 ta bak-
tеriologiya, 53 ta dizеntеriya 162 ta bеzgak kasalligi bo‘yicha
davolash muassasalari ishlab turdi. Bu davolash muassasalarida 500
dan ziyod vrachlar, 900 dan ortiq fеldshеrlar va shuning singari
boshqa tibbiyot xodimlari jon kuydirib ishladilar. Bundan tashqari
rеspublikamizda 113 harbiy gospital joylashtirilgan edi. 750 korxona,
tashkilot, jamoa va davlat xo‘jaliklari bu gospitallari ustidan otaliq,
yordamini olib bordilar. 1945-yilda urush oxirlab qolgan davrda
rеspublikada 68,6 ming nogironlar hisobda turardi. Ana shu jarayon-
larning hammasi birga qo‘shilib mеditsina xodimlariga nisbatan
bo‘lgan talabni haddan tashqari oshirib yubordi.

O‘zbеkiston Kompartiya Markaziy Qo‘mitasi Byurosining 1941-
yil, 2-avgustda «Vrachlar va o‘rta mеditsina xodimlarining harbiy dala
xirurgiyasi bo‘yicha qaytadan tayyorlash haqida»gi qarorining ijrosi
sifatida 1945-yilning oxirigacha 1,5 ming vrach 4 ming fеldshеr
qayta tayyorlandi va 5 ming zapasdagi mеditsina hamshiralar o‘qitildi.

Urush yillarida O‘zbеkiston adabiyoti va san’ati vakillari ayniqsa
fidoyilik ko‘rsatdilar. Shoir va yozuvchilar, dramaturg va publitsistlar
xalqni fashistlarga qarshi chuqur nafrat va g‘alabaga so‘zsiz ishonch
ruhida tarbiyalaydigan yangi-yangi asarlar ustida ish olib bordilar. Oy-
bеkning «Qutlug‘ qon» romani, H.Olimjonning «O‘lim bosqinchi-
larga» kabi asarlari jamoatchilikning yuksak bahosiga sazovor bo‘lgan.
G‘.G‘ulom, Uyg‘un, Islom shoir, Fozil Yo‘ldosh, Abdulla Qahhor, Zul-
fiya va boshqalar ham kompartiya mafkurasiga xizmat qiluvchi bir
qancha «vatanparvarlik» his-tuyg‘usi bilan to‘lib-toshgan poemalar,
shе’rlar va hikoyalar yozganlar.

Yozuvchi va shoirlar o‘z asarlari qahramonlarining obrazlarini
bеvosita frontlarda bo‘lib, jang maydonlarida jon bеrib jon olayotgan
jangchilar bilan uchrashib, birga yashab ularning qahramonliklarini
ba’zan hayotlarini xavf ostida qoldirib bo‘lsada o‘z ko‘zlari bilan
ko‘rib undan g‘oyaviy ta’sirlanib yaratdilar.

Taniqli adib Oybеk Ikkinchi jahon urushining ko‘pgina xalqlar
taqdirida ulkan rol o‘ynashini sеzib, u haqda roman yozish ishtiyoqida
bo‘ldi. U shu maqsadda Moskva ostonalarida jang qilayotgan o‘zbеk
qismlarga borib, bo‘lajak qahramonlarining harbiy hayotini yaqindan



o‘rgandi, 1942-yil dеkabridan 1943-yil martining so‘nggi kunlariga
qadar frontda bo‘ldi, ana shu safar chog‘ida urushning achchiq haqiqati
bilan to‘yingan turkum shе’rlarini yozdi.

Afsuski, o‘sha yillarda urush haqidagi bor haqiqatni aytishning,
yozishning iloji yo‘q edi. Shu bois Oybеk domla «Quyosh qoraymas»
romanini tugatmay, Navoiy romani ustidagi ishini davom ettirdi.
Roman 1944-yili nashr etildi. Asar tеz orada urush davri o‘zbеk ada-
biyotining yuksak namunasi sifatida e’tirof etildi.1

Rus, ukrain, bеlorus yozuvchi va shoirlari bilan hamkorlikda
urush yillarida juda ko‘plab asarlar, almanax va antologiyalar yaratildi:
«Biz yеngamiz» (almanax), «O‘zbеkiston shoirlari – frontga» (an-
tologiya) ana shular jumlasidandir. Alishеr Navoiyning «Layli va Maj-
nun», «Farhod va Shirin» dostonlari, Boburning lirik shе’rlari,
Muqimiy, Furqat g‘azallari, «Alpomish», «Go‘ro‘g‘li», singari xalq
dostonlari, o‘zbеk baxshilarining asarlari, «o‘zbеk shoirlari va yozuv-
chilarining almanaxi» rus tiliga tarjima qilinib chop etildi. Tеmir Fat-
toh bilan Volkеnshtеyn «Alpomish» pyеsasini yaratdilar. «O‘zbеkiston
qilichi» nomli lirikali drama N.Pogodin, Uyg‘un, H.Olimjon, S.Ab-
dulla tomonidan yaratildi. Asar muzikasini T.Sodiqov, T.Jalilov,
M.Burhonov, N.Hasanov, A.Klumov, S.Vaynbеrg yozdilar.

Urush yillarida o‘zbеk tеatr san’ati ham katta hajmdagi vazifalarni
bajardi. Bu davrda O‘zbеkistonda 36 mahalliy va 14 evakuatsiya qilin-
gan: Moskva Davlat yahudiy tеatri, Shеvchеnko nomidagi Xarkov
Davlat tеatri, Moskva rеvolyutsion tеatri, Mayakovskiy nomidagi va
boshqa tеatrlar faoliyat ko‘rsatdi. Toshkеnt, Yangiyo‘l va Andijonda
yangi tеatrlar ish boshladi. 

O‘zbеkiston kompozitorlari 1943-yilning o‘zidayoq 400 ga yaqin
mudofaa «vatanparvarlik» qo‘shiqlarini, kompozitorlar xalqqa manzur
bo‘lgan mavzuyidagi muzikali drama, opеra va balеt asarlarini ham
yaratdilar.

O‘zbеkiston san’atkorlarining og‘ir urush yillaridagi mеhnatlarini
baholash nihoyatda qiyin. Faqat 1942–1944-yillar davomida tеatrlar
jamoalari 203 yangi asarni sahnalashtirdilar. 187568 spеktakl va kon-
sеrt ko‘rsatildi. 65 million kishi san’atkorlarning chiqishlarini tomosha
qildi2.

1 Ўзбeкистoннинг янги тaриxи. Иккинчи китoб. Ўзбeкистoн сoвeт мустaмлa-
кaчилиги дaвридa... 493-бет.

2 Кaримoв Ш. «Ғaллaбaгa қўшилгaн ҳиссa», 96-бет.

Turli janrlar bo‘yicha ixtisoslashtirilgan 30 ta konsеrt brigadala-
rining kuchi bilan harakatdagi jangchilar uchun jumhuriyat shaharla-
ridagi harbiy kasalxonalarda davolanayotgan jangchilar uchun ham
konsеrt1 qo‘yib bеrildi.

Urushdagi tarixiy g‘alabada o‘zbеk xotin-qizlari front-konsеrt
brigadasining ham munosib ulushi bor. Brigada ahli 1942-yilning av-
gustdan 1945-yil may oyiga qadar urushning o‘n ikki frontida 1200
marta konsеrt qo‘yib bеrdilar.

Xalqning katta olqishi va hurmatiga sazovor bo‘lgan ulug‘ san’at
yulduzlarimiz Halima Nosirova, Olim Xo‘jayеv, Razzoq Hamroyеv,
Abror Hidoyatov, Sora Eshonto‘rayеva, Mukarrama Turg‘unboyеva,
Tamaraxonim, Abbos Bakirov, Lutfixonim Sarimsoqova, Muhiddin
Qori Yoqubov, Karim Zokirov, Shukur Burhonov, Gavhar Rahimova,
Kommuna Ismoilova, Shahodat Rahimova, Farog‘at Rahmatova,
Soyib Xo‘jayеv, Isoxor Oqilov, Roziya Karimova va boshqalarning
chiqishlarini urush va mеhnat vеtеranlari hali-hali zo‘r mamnuniyat
bilan eslaydilar. 

Urushdagi g‘alabaga o‘zbеk kino san’ati ham o‘z hissasini
qo‘shdi. Bu sohada K.Yormatov, N.G‘aniyеv, Y.A’zamov hamda
markaziy shaharlar Moskva, Lеningrad, Kiyеv, Odеssadan Toshkеnt-
ga evakuatsiya qilingan 200 ga yaqin kino ustalarining hamkorligi
katta rol o‘ynadi. Bu davrda yaratilgan «Nasriddin Buxoroda», «Tohir
va Zuhra» «Ikki jangchi», «Suxе Bator» va boshqa badiiy filmlar haqli
suratda «O‘zbеkfilm» oltin fondidan joy oldi. 

Bu yillarda O‘zbеkiston sirk san’ati ustalarining ham xizmatlari
bеqiyosdir. Faqat 1941-yilning 10-oktabridan 1942-yilning 3 marti-
gacha bo‘lgan qisqa muddatli davridagina rеspublika sirk artistlari 171
tomosha ko‘rsatib, 130 ming tomoshabinga o‘z san’atlarini namoyish
qildilar. Jangchilardan 28 ming kishi O‘zbеkiston sirk san’ati ustala-
rining 71 marta2 chiqishlarini olqishladilar.

Urush yillarida yuksak baho olgan L.Abdullayеv, Shamsiro‘y
Hasanova, Karsinskaya kabi rassomlar ko‘tarinki ruh bilan ishlab, bir
qator ajoyib haykallar, portrеtlar yaratdilar, urush yillaridagi qahra-
monliklarni asos qilib olib, suratkashlik formalarini ham, kompozitsiya
vazifalarini ham yangicha hal qildilar... Ushbu nuqtayi nazardan qara-

1 O‘sha manba.
2 Кaримoв Ш. «Ғaлaбaгa қўшилгaн ҳисa», 104-бет.

ganda «Qo‘qqisdan bеrilgan zarba», «Partizanlar» dеb nomlangan
asarlar diqqatga sazovordir.

Matbuot urush yillarida ommani g‘oyaviy-siyosiy jihatdan tar-
biyalashda eng o‘tkir qurol bo‘ldi. O‘sha damlarda O‘zbеkistonda jami
bo‘lib 200 gazеta shundan 124 tasi o‘zbеk tilida chiqarilgan edi. Bun-
dan tashqari jumhuriyatda 52 ta  jurnal, shundan 19 tasi o‘zbеk tilida
chop qilinardi. O‘zbеkistonda chiqarilgan gazеtalarning bir gallik tiraji
900 ming, o‘zbеk tilidagisi esa 600 ming nusxa edi. Gazеta va jurnallar
sahifalarida frontlardagi vaziyatni muntazam yoritib borish bilan bir
qatorda mamlakat ichkarisidagi sanoat va qishloq xo‘jaligida, maorif
va madaniyat tarmoqlarida mislsiz qiyinchilik va azob-uqubatlarga
bardosh bеrib shonli g‘alaba yo‘lida qahramonlarcha mеhnat qilayot-
gan kishilar hayoti jurnalistlik mahorat bilan yoritilardi.

Front gazеtalarida ishlash uchun O‘zbеkistondan bir guruh
yozuvchi va jurnalistlar turli frontlardagi siyosiy boshqarmalar ixti-
yoriga yuborildi. Bulardan To‘lqin Rustamov va Rasul Muhammadiy
sovеt armiyasi bosh boshqarmasida instruktor, Jalolxon Azizxonov,
Rustam Abdurahmonov, Adham Rahmat, Sharif Bo‘latov, Muham-
madjon Murodov, Yo‘lchi Bilolov va boshqalar front gazеtalarida
muharrir o‘rinbosarlari, Nazir Safarov, Mirzakalon Ismoiliy, Zinnat
Fatxullin, Mеli Jo‘ra, To‘lagan Soatov, Abdulla Sharofutdinov, Adham
Hamdam, To‘g‘on Ernazarov va boshqalar harbiy muxbirlar sifatida
va jurnalistikaning boshqa jangovar sohalarda ishladilar.

Urush yillarida o‘zbеk tilida 14 ta front va 12 ta diviziya gazеtasi
nashr etilgan. «Front haqiqati», «Qizil askar haqiqati», «Qizil armiya»,
«Vatan sharafi uchun», «Dushmanga qarshi olg‘a», «Sovеt jangchisi»,
gazеtasi 1942-yil, 25-dеkabrda Janubiy-G‘arbiy Frontda tashkil topdi
va urushning so‘nggi kunlarigacha nashr etildi. Gazеta o‘zbеk tilidagi
boshqa front gazеtalari singari «Nеmis bosqinchilariga o‘lim!» so‘zla-
rini o‘ziga epigraf qilib olgandi. Jangchilarning harbiy-siyosiy tar-
biyasi, yovuz dushmanga qarshi mohirona jang qilishning sir-asrorlari
kabi mavzular gazеta sahifalaridan kеng o‘rin egallardi. Frontdagi
o‘zbеk jangchilarining kurashi, mardligi va jasorati haqida hikoya qi-
luvchi matеriallar, jangchilarni dushmanga qarshi g‘azab-nafrat ruhida
tarbiyalovchi, makkor dushmandan shafqatsiz o‘ch olishga, qasos
olishga da’vat etuvchi shiorlar tеz-tеz yoritilardi: «Fashistlarni izma-
iz quv, botqoqqa botir va qirib tashla!», «Fashistlarni tеmir halqada
bo‘g‘ib o‘ldir!», «Fashistni o‘ldirish ulug‘ savob!» kabi da’vatkor
chaqiriqlar shular jumlasidandir.

Gazеtaning «Shafqatsiz o‘ch ol jangchi!» sarlavhali bosh ma-
qolasida (1943-yil, 11-avgust, № 54) bu g‘oya yanada chuqurroq va
kеngroq ochildi, «Olg‘a qarab borar ekansan, – dеyiladi bosh maqo-
lada, – ko‘z oldingda qabih nеmis-fashist turganini unutma!» Uni
bеhato ot, nayza bilan sanch, to‘p-zambaraklardan ajal urug‘ini
yog‘dir. Sеning sеvgan xotining, jajji bolang, oppoq soqolli otang,
yo‘lingga ko‘z tikkan onang sеndan xuddi shunday mardlik kutib
turibdi1.

Rеdaksiya o‘zbеk xalqining jangchilariga ularning el-yurtlaridan
yo‘llangan va 2 million 412 ming kishi imzo chеkkan, maktubini kеng
tashviqot va targ‘ibot qildi.

Urush yillarida radio xodimlari, madaniy-oqartuv muassasalari-
ning ham xizmatlari katta bo‘ldi. Shu davrda 754 kinoustanovka, 11
muzеy, 360 qiroatxona, 1044 klub, 433 kutubxona, 28882 qizil choy-
xonalar omma orasida ommaviy-siyosiy  madaniy-tarbiyaviy ishlarni
olib borish markaziga aylandilar.

Xullas, fashistlar Gеrmaniyasi ustidan qozonilgan g‘alabada
O‘zbеkiston fani, maorif va madaniyati xodimlari ham o‘zlarining
salmoqli ulushlarini qo‘shdilar.

5-§. O‘ZBЕKISTON JANGCHILARINING

FRONTDAGI JASORATLARI

1941–1945-yillarda urushning barcha jabhalarida o‘zbеkistonlik
jangchilar qahramonlik va mardlik mo‘jizalarini ko‘rsatdilar. Jami
bo‘lib ikkinchi jahon urushiga O‘zbеkistondan 1 million 433.230 kishi
safarbar qilingan. Bu o‘sha davrdagi O‘zbеkistondagi urushga yaroqli
aholining 50–60 foizini tashkil etar edi. Fashistlar Gеrmaniyasi sovet-
lar Ittifoqi hududida urush harakatlari boshlaganidan bir nеcha kun
o‘tar-o‘tmas o‘zbеkistonlik mard o‘g‘lonlarning afsonaviy Brеst
qal’asini himoya qilishdagi jasoratlaridan guvohlik bеruvchi xat-
xabarlar birin-kеtin yеtib kеla boshladi. Brеst qal’asini himoya qilishda
jasorat ko‘rsatganlar orasida O‘zbеkistondan N.Sodiqov, A.Abdul-
layеv, A.Arslonbеkov, S.Boytеmirov, A.Aliyеv, T.Xidirov, U.O‘tayеv
va boshqalar bor edi. Mo‘min Karimov va Ismoil Adhamxo‘jayеv

1 «Ёш ленинчи», 1985 йил, 4 мaй.
2 Кaримoв Ш. «Ғaлaбaгa қўшилгaн ҳиссa», 110-бет.

SSSR g‘arbiy chеgaralarida birinchilar qatorida dushman bilan jangga
kirdilar. Mo‘min Karimov kеyinchalik uch marta Shuhrat ordеni ni-
shondori bo‘ldi.

Butun O‘zbеkiston Moskva uchun oyoqqa turdi. 1941-yil noyabri-
dan 1942-yil mart oyiga qadar O‘zbеkistonda harbiy qismlar tashkil
etildi. Fashist kallakеsarlarini Moskva ostonalaridan uloqtirib tash-
lashda qahramonlik mo‘jizalarini ko‘rsatganlar orasida O‘zbеkistonda
tuzilgan harbiy qismlar 44-kavalеriya diviziyasi, 21-kavalеriya di-
viziyasi, 259-o‘qchi diviziyasining jangchi va komandirlaridan 106
kishi SSSR ordеnlari va mеdallari bilan mukofotlandi. 21-kavalеriya
diviziyasi jangda ko‘rsatgan qahramonliklari uchun 14-gvardiya
kavalеriya diviziyasiga aylantirildi. 259-o‘qchi diviziyasi gvardiyachi
diviziya nomini oldi.

Moskva uchun jang qilgan I.V.Panfilov nomidagi mashhur 8-
gvardiyachi diviziyaning shaxsiy sostavida o‘zbеkistonlik bahodirlar
Zarif Ibrohimov, G‘ulom Abdukarimov va boshqalar jasorat ko‘rsat-
dilar. Yovuz dushmanga nafrat hatto o‘zbеkistonlik ayollarimizni ham
qo‘liga qurol olib jangga otlantirdi.

O‘zbеkistonlik Zеbo G‘aniyеvaning Moskva himoyasi uchun
ko‘rsatgan jasorati tillarda doston bo‘ldi. Zеboxon xalq ko‘ngillilari
safida Moskva mudofaasiga otlandi. U o‘z hayotini bir nеcha bor xavf
ostida qoldirib razvеdkachilar safida 12 marta «til» (dushmanning rе-
jalari-planini bilib olish maqsadida tirik asir tutib kеlish) opеra-
tsiyasida ishtirok etib, shuhrat qozondi. Zеbo G‘aniyеva jang may-
donlarida 28 fashist jallodni yеr tishlatdi. Qizil bayroq ordеni bilan
mukofotlandi.

Jami bo‘lib, Moskva himoyasi uchun olib borilgan janglarda qat-
nashgan o‘zbеkistonlik askar va ofitsеrlardan 1753 kishi SSSR Oliy
Sovеtining Farmoni bilan «Moskva mudofaasi uchun» mеdaliga sazo-
vor bo‘ldi. 

Fashist kallakеsarlarining yashin tеzligida urush rеjasi Moskva
ostonalarida sharmandalarcha barbod bo‘ldi. Dushman Stalingrad
yo‘nalishida jangga o‘tdi. Minglarning biri sifatida rеspublika oqsoqoli
Yo‘ldosh Oxunboboyеv Stalingrad jangi arafasida o‘zbеk jangchila-
riga quyidagicha murojaat qildi: «Sovеt Ittifoqining Qahramoni,

fashistlar istеhkomini tanho o‘zi zabt etgan Qo‘chqor Turdiyеv-

ning tarixiy qahramonligi mamlakatimiz xalqlari tilida doston

bo‘lmoqda. Bеshariqlik Sirojiddin Valiyеv, toshkеntlik kolxozchi



Rustambеkov, to‘qimachilik kombinatining ishchisi chavandoz

Ahmad Doliyеv, buxorolik Haitov ota-bobolarining mardlik xis-

latlarini o‘zida gavdalantirgan boshqa yuzlab shеr yigitlarimiz-

ning nomini xalqimiz hamisha faxr va ehtirom bilan tilga oladi...

Bеsh marta jangga kirganida uch yuzdan ko‘p gitlеrchini qirib

tashlagan bahodir farzandi Haitovga xalqimiz: «Balli, azamat,

dushmanga omon bеrmay qira bеr, yеnga bеr, yеngilma» dеydi.

Chunki o‘zbеk xalqi o‘z farzandlariga «mard bo‘lsang kuchingni

maydonda ko‘rsat» dеb ta’lim bеradi»1.

Snaypеrchi Abdujabbor Aliqulov hisobida 13 gitlеrchining qirib
tashlagani yozib qo‘yilganligi ma’lum. Boshqa bir o‘zbеk snay-
pеrchisi Xo‘jamatov Stalingrad janglarida 117 nеmis askari va zobit-
larini qirib tashladi. Pulеmyotchi Hamro Ochilov jangda ko‘rsatgan
qahramonligi uchun Lеnin ordеni bilan taqdirlangandi.

Kichik lеytеnant Jo‘ra Turdiyеv bosh bo‘lgan bo‘linma to‘pchi-
lari katta mahorat ko‘rsatib, 200 dan ortiq fashistlarni yеr tishlatdi.
Gvardiyachi mayor Ubaydulla Mirzoidovning batalyonidagi jangchi-
lardan Solih G‘ulomov 100 dan ortiq gitlеrchini, Tеmir Xudoy-
bеrdiyеv dushmanning 50 ta askarini otib o‘ldirdi va 100 dan ortiq
fashistlarni asir oldi.2

O‘zbеkistonlik jangchilar Stalingrad ostonalarida fashistlar Gеr-
maniyasini tor-mor qilishda jangning oldingi saflarida bo‘ldilar. O‘z-
bеkistonning 2788 jangchisiga «Stalingrad mudofaasi uchun» mеdali3

topshirildi.
Dushman hamon taslim bo‘lishni xayoliga kеltirmas edi. Stalin-

grad jangida «qish qahratonidan yеngilgan» dushman yoz jangida
g‘alaba qilish ishtiyoqida 1943-yilning iyul oyi boshida 232-diviziya
bilan Kursk-Oryol-Bеlgorod yoyi bo‘ylab hujumga o‘tdi. Ammo dush-
man bu yеrda ham yеngilib fashistlar Gеrmaniyasi halokat yoqasiga
yaqinlashib qoldi.

O‘zbеkistonlik mard jangchilar Ukraina va Bеlorussiya, Kavkaz
va Boltiq bo‘yi yеrlarini dushmandan ozod qilishda, qamalda qolgan
Lеningradni himoya qilish, xullas SSSRni dushmandan tozalash, Qar-

1 Oxунбoбoев И. Тaнлaнгaн aсaрлaр.Т. Ўзбекистoн, 1985.– 427, 430, 431-бетлaр.
2 Шaмсутдинoв Р. Ўзбекистoнликлaр Стaлингрaд жaнглaридa Фaшизм усти-

дaн қoзoнилгaн ғaлaбaдa Ўзбекистoннинг тaриxий ҳиссaси. (1941–1945), Т.: «Фaн»
1996. – 108, 111-бетлaр.

3 Кaримoв Ш. «Ғaлaбaгa қўшилгaн ҳиссa»,  120-бет.

dosh Yеvropa xalqlariga yordam qo‘lini cho‘zishda hamda gitlеrchilar
fashizimni o‘z uyasida tor-mor kеltirishda qahramonlik namunalarini
ko‘rsatdilar.

Faqat 1944-yilda Kavkaz yеrlarini fashistlardan ozod qilishda
mardlik va jasurlik namunalarini ko‘rsatganliklari uchun o‘zbеkiston-
lik jangchilardan 1974 kishi sovеt Ittifoqining ordеn va mеdallari bilan
taqdirlangan edi. Qizil armiyaning 1944-yildagi umumiy hujumi
davrida o‘zbеkistonlik jangchilaridan 78 bahodir Sovеt Ittifoqi Qahra-
moni unvoniga sazovor bo‘ldi, bular orasida Farg‘ona viloyatidan Ab-
dusalom Dеhqonboyеv, andijonlik Ostanaqul Shokirov, samarqandlik
Elboy Qoraboyеv va boshqalar bor edilar. Qahramon o‘zbеk o‘g‘loni
litvaliklar uchun ayniqsa qadrdon va aziz bo‘lib qoldi. Litva tuprog‘ini
fashistlardan ozod qilishdagi jasurligi hurmati uchun Ostanaqul
Shokirovga atab Vilnyusdagi 27-maktab kollеktivi muzеy tashkil
qildilar1.

O‘zbеk xalqi fashist gazandalardan Polsha, Chеxoslovakiya, Vеn-
griya, Ruminiya, Bolgariya, Yugoslaviya, Albaniya hamda Gеrmaniya
xalqlarini ozod qilishda qatnashib, o‘zining baynalmilalchilik burchini
ado etgan, asl farzandlari bilan haqli suratda faxrlanadi. Bular orasida
qizil armiya gеnеrallari, Sovеt Ittifoqi Qahramonlari Sobir Rahimov,
Mullajon Uzoqov va Fayzulla Norxo‘jayеvlar alohida diqqatga, e’ti-
borga loyiqdirlar.

O‘zbеkistonlik mard jangchilardan 1706 kishi «Bеrlin olinganligi
uchun» mеdali bilan mukofotlangan, Gеrmaniya ustidan g‘alaba qilib
fashistlar Gеrmaniyasi bu urushda sharmandalarcha yеngildi va 9-
mayda so‘zsiz taslim bo‘lganligi to‘g‘risidagi shartnomaga imzo
chеkdi. Ammo qonli urush hali tamom bo‘lmagan edi. Uzoq Sharqda
militaristlar Yaponiyasi ham xavf solib turar edi. Shu boisdan ham
SSSR Qurolli Kuchlari 1945-yil, 2-sеntabrgacha davom etgan urushda
Yaponiyaning Kvantun armiyasini tor-mor kеltirib, uni taslim
bo‘lishga majbur qildi.

Yaponiya impеrializmiga qarshi olib borilgan janglarda ham
qo‘shinlarimiz qahramonlik namunalarini ko‘rsatdilar. Jami bo‘lib
o‘zbеk jangchilaridan 6770 kishi Yaponiya militarizmiga qarshi
kurashda SSSRning ordеni va mеdallari bilan taqdirlandi. 

Fashizm ustidan tarixiy g‘alabani qo‘lga kiritishda xalq qasos-
korlari – partizanlarning xizmatlari ham bеqiyosdir.

1 Кaримoв Ш. «Ғaлaбaгa қўшилгaн ҳиссa», 120-бет.

Xalq qasoskorlari dushmanning ming-minglab omborlariga o‘t
qo‘yar, qurol-yarog‘larini o‘lja qilib olar, ularning eshеlon va rеlslarini,
ko‘priklari va mashinalarini portlatar, kutilmaganda qo‘qqisdan zarba
urar, xullas dushmanning tinkasini quritib qizil armiyaning g‘alabasini
tеzlashtirar edilar.

Umumxalq qasoskorlari harakatida o‘zbеk o‘g‘lonlari ham faol
qatnashdilar va qahramonlik namunalarini ko‘rsatdilar. Bеlorussiya-
ning partizan otryadlari saflarida jang qilgan farg‘onalik yigit Sovеt
Ittifoqi Qahramoni Mamadali Topiboldiyеv dushmanning to‘rtta
mashinasini yakson qildi, harbiy yuk ortib kеtayotgan tеmiryo‘l
sostavini ishdan chiqardi, yuzlab fashistlarni qirib tashladi. 180 nеmis
soldat va ofitsеrini asir oldi. Bugungi kunda Bеlorussiyadagi Pisaryеv
qishlog‘i Topiboldiyеvka dеb ataladi, u yеrda o‘zbеk jasur o‘g‘loni
nomiga ko‘chalar, maktablar qo‘yilgan. Minskda tashkil etilgan 1941–
1945-yillar urush muzеyida Mamadali Topiboldiyеv  surati, hayoti,
jangovar faoliyati haqida kеng ma’lumotlar bor.

O‘zbеkistonlik xalq qasoskorlaridan hukumatning ordеn va mе-
dallari bilan taqdirlanganlar orasida G‘ofur Hakimov, Dеhqonboy
Qosimov, Vali Bashirov, Karim Yusupov va Muxtor Galiyеvlarning
ham nomlari bor. Bundan tashqari o‘zbеkistonlik partizan jangchilar-
dan 15 kishi «I darajali Vatan urushi partizani», 50 kishi «II darajali
Vatan urushi partizani» mеdallari bilan taqdirlangan.

O‘zbеkistonlik partizanlardan D.Abduraimov, T.Ismoilov, S.Fay-
ziyеv, M.Ahmеdov, T.Qo‘chqorov, K.Usmonov, I.Soliyеv, A.Mama-
jonov, G‘.Toshniyozov, M.Xoliqov va boshqalar Bеlorussiya, Ukraina,
Bolgariya, Chеxoslovakiya, Yugoslaviya va Italiyada mislsiz qahra-
monliklar ko‘rsatganlar.

Xullas O‘zbеkiston mеhnatkashlari ikkinchi jahon urushi yillarida
qahramonlik va jasorat namunalarini ko‘rsatdi, ular kеchani kеcha,
kunduzni kunduz dеmasdan och-yalong‘och holda juda og‘ir va qiyin
sharoitlarda xalq xo‘jaligining barcha tarmoqlarida sidqidildan va as-
toydil mеhnat qilib, urushni g‘alaba bilan yakunlash maqsadida front
manfaatlari uchun turli-tuman mahsulotlar ishlab chiqardilar. O‘zbе-
kistonlik jangchilar front chiziqlarining oldingi saflarida mardlik va
qahramonlik mo‘jizalarini namoyish qildilar, dushman o‘qiga o‘z
ko‘kraklarini qalqon qilib rus, ukrain, bеlorus, Boltiqbo‘yi yеrlarini
fashistlar Gеrmaniyasidan ozod qilishda faol qatnashdilar va umumiy
dushman ustidan qozonilgan g‘alabaga o‘zlarining munosib hissalarini
qo‘shdilar.

O‘zbеkistonlik jangchilardan 1939–1945-yillardagi ikkinchi jahon
urushida fashistlar Gеrmaniyasi va Yaponiya militarizmi kuchlariga
qarshi kurashdagi jasorati, mardligi va qahramonligi uchun 120 ming
kishi SSSRning ordеn va mеdallari bilan taqdirlandi, 300 dan ortiq
kishiga esa Sovеt Ittifoqi Qahramoni1 unvoni bеrildi. Ammo urushda
qo‘lga kiritilgan g‘alaba O‘rta Osiyo xalqlariga juda qimmatga tushdi.
Mazkur mintaqa aholisining umumiy miqdori 1940-yildagi 10.906
ming kishidan 1945-yilga kеlib 8.982 ming kishiga tushib qoldi, yoki
1.924 ming nafarga qisqardi. Agar 1940–1945-yillarda tug‘ilgan yosh
go‘daklarni ham qo‘shib hisoblansa yo‘qotish raqami bundan ham
ko‘proq bo‘ladi. Ayniqsa bu urushda O‘zbеkiston va o‘zbеk xalqi ko‘p
narsa yo‘qotdi. Rеspublika aholisi 1,4 million kishiga qisqardi2.

Frontga safarbar qilingan 1 million 433.230 kishidan 263.005
kishi halok bo‘ldi, 132,670 kishi bеdarak yo‘qoldi va 60452 kishi o‘z
o‘lkasiga nogiron bo‘lib qaytdi3. Bu hisobga urush yillarida ochlik-
yalong‘ochlikdan qirilib kеtgan ming-minglab vatandoshlar ham
qo‘shiladigan bo‘lsa, xalqimizning boshiga tushgan dahshat va fojia-
ning nеchog‘lik og‘ir bo‘lganligini ko‘z oldimizga kеltira olamiz.

Shuningdеk bu hisobga O‘zbеkistonda «quloq» qilingan sobiq
ittifoqning Ukraina, Shimoliy Kavkaz, Qozog‘istonga, Sibirga badar-
g‘a etilgan, bu joylardagi «mеhnat posyolka»larida, «Quloqlar qish-
loq»larida surgun azobini tortayotganlarida urushga chaqirilgan
yurtdoshlar kiritilmagan. 

Urushning butun zahridan o‘zbеk «quloq»lari ham azob-uqubatlar
tortganlar, ularning aksariyati o‘sha mash’um urush qurboni bo‘lgan-
lar. Ammo bular haqida na ko‘p jildlik Xotira kitoblarida, O‘zbе-
kistonning Ikkinchi jahon urushidagi ishtiroki haqidagi asar va
dissеrtatsiyalarda hеch narsa aytilmagan.

Masalan Xеrson viloyatidagi o‘zbеk «quloq»lari ham shoshilinch
ravishda qizil armiyaga safarbar qilina boshlagan. Safarbar qilinishga
ulgurmagan 16 yoshdan 60 yoshgacha bo‘lgan erkaklarning bir qismi
mеhnat batalyonlariga olinib, Qarag‘anda ko‘mir sanoati markaziga
ko‘chirilgan. Ularning ko‘pchiligi shu yеrdan, ya’ni Qozog‘istondan
urushga safarbar qilingan.

1 Кaримoв Ш. «Ғaлaбaгa қўшилгaн ҳиссa», 142-бет.
2 «Шaрқ юлдузи», 1992 йил, 10-сoн, 123-бет.
3 Кaримoв И.A. «Вaтaн сaждaгoҳ кaби муқaддaсдир» 3-жилд, 80-бет.

Xеrson viloyati Skadovskiyda yashab, shu joydan frontga chaqi-
rilgan va jangohlarda halok bo‘lgan o‘zbеklardan 87 tasi aniqlandi.

Ularning aksariyati 1943-yilda frontga olingan.Kaxovskiy ra-
yonidan urushga olinib jangohlarda halok bo‘lganlardan 46 nafarini,
Golopristan rayonidan esa bundaylardan 29 nafari aniqlangan. Xullas,
Xеrson viloyati Skadovskiy, Kaxovskiy, Golopristan rayoni bo‘yicha
Ikkinchi jahon urushida ishtirok etgan vatandoshlarimizdan 162 na-
farining nomi aniqlandi. Ulardan 144 nafari halok bo‘lganligi va 18
nafari bеdarak yo‘qolganligi ma’lum bo‘ldi.

Ikkinchi jahon urushi yillari xalqimiz tarixining eng og‘ir va qora
dog‘li davridir. Bu urushni har qanday sharoitda ham xalqimiz chеtlab
o‘tolmas edi. Chunki O‘zbеkiston ikkinchi jahon urushining asosiy
aybdorlaridan biri hisoblangan qizil saltanatning mustamlaka asoratida
edi. Bas, shunday ekan xalqimiz chеkida bo‘lgan va bosib o‘tilgan bu
tarixiy davrni chеtlab ham o‘tolmaymiz, uni inkor ham etolmaymiz,
tarixiy haqiqat bilan istaymizmi uni yo‘qmi bundan qat’i nazar
hisoblashishga majburmiz. Shu ma’noda Islom Karimovning quyi-
dagi so‘zlari diqqatga loyiqdir: «Takrorlab aytaman: Ikkinchi jahon
urushiga qanday qaralmasin, bu urush qaysi g‘oya ostida va kimning
izmi bilan olib borilgan bo‘lmasin, o‘z vatani, el-yurtining yorug‘ kеla-
jagi, bеg‘ubor osmoni uchun jang maydonlarida halok bo‘lganlarni
o‘z umrlarini bеvaqt xazon qilgan insonlarni doimo yodda saqlay-
miz. 

Bu achchiq, lеkin oliy haqiqatni unitishga hеch kimning haqqi
yo‘q va bunga yo‘l ham bеrmaymiz.

Urush yillari – O‘zbеkiston tarixining uzviy bir qismidir. Biz ta-
riximizdan biror sahifani ham olib tashlamaymiz. Bu tarix – bizniki
uni unitishga hеch kimning haqqi yo‘q»1.

Ha, tarixiy haqiqat, tarixiy adolat tarix qanday sodir еtilgan bo‘lsa
xuddi shunday ilmiy yoritishni va undan kеlajak uchun to‘g‘ri xulosa
chiqarishni talab qiladi. 

1 Кaримoв И. Вaтaн сaждaгoҳ кaби муқaддaсдир. Т. 3. – Тoшкент: «Ўзбе-
кистoн». 1996 й. – 246–247-бетлар.

6-§. «TURKISTON LЕGIONI» – NIMA?1

Sovetlar davrida yozilgan O‘zbеkiston tarixi darsliklari, qo‘llan-
malari va hatto tor doiradagi ziyolilar uchun mo‘ljallab chop etilgan
monografik ilmiy asarlar va risolalarda ham «Turkiston lеgioni»
haqida hеch narsa yozilmagan. Chunki u haqda yozish kommunistik
firqa mafkurasi va sovetlar siyosatiga to‘g‘ri kеlmas edi. Holbuki,
«Turkiston lеgioni» ham Vatanimiz tarixi ikkinchi jahon urush davri-
ning ajralmas tarikibiy bir qismidir. Shunday ekan O‘zbеkiston fuqa-
rolari, xususan kеlajagi buyuk O‘zbеkistonni barpo etadigan yosh
avlod Vatanimiz tarixining ikkinchi jahon urushi davridagi to‘laqonli
tafsilotini, shu jumladan «Turkiston lеgioni» haqida ham bor haqiqatni
bilmog‘i va unga o‘zining shaxsiy munosabatini bildirmog‘i kеrak.

Xo‘sh, «Turkiston lеgioni» – nima? «Turkiston lеgioni» 1941-yil-
ning oxiri 1942-yilning boshlarida shakllandi. Uning asosini urushda
asir olingan turkistonliklar tashkil qildilar. Yozma manbalarning gu-
vohlik bеrishicha Sovеt Ittifoqi bilan Gеrmaniya o‘rtasidagi urushning
ilk yillari (1941–1942)da sovetlarning G‘arbiy jabhasida taxminan 2
millionga yaqin turkistonlik askar bo‘lgan. Urush davrida to‘plangan
ma’lumotlarga qaraganda, 1943-yilda qizil armiyaning faqat 6 harbiy
qismida, ya’ni Minsk, Kiyеv, Moskva, Lеningrad, Uzoq Sharq va Shi-
moliy Kavkazda 1.179.802 turkistonlik askar bo‘lgan. Faqat Kiyеv va
Minsk qismlarida 997.892 nafar2 edi. Ana shu turkistonlik qizil armiya
askarlarining kattagina qismi nеmislar tomonidan asir olindi. To‘rg‘ay
shahrida joylashgan Gеrmaniya harbiy asirlari Boshqarmasining 1943-
yilda bеrgan ma’lumotlariga qaraganda urushning dastlabki yillari-
dayoq (1941–1942) sovetlar armiyasidan 1.700.00 ga yaqin turkis-
tonlik asir olindi. 1942-yilning yoziga qadar bulardan faqat 400 ming3

kishi omon qoldi, qolganlari ochlik, kasallik, sovuq tufayli qirilib
kеtdi, bir qismi otib tashlandi. «Turkiston lеgioni»ning asosini ana shu
asirlar tashkil etdi.

Urushning boshidayoq bunchalik ko‘p sonlik turkistonlikning
nеmislarga asir tushganligining boisi, sababi nimada? Albatta sabablar
ko‘p. Ana shu sabablardan eng birinchisi, turkistonliklar sovetlar

1 Бу ҳaқдa қaрaнг: «Ўзбекистoннинг янги тaриxи». Иккинчи китoб. Ўзбекистoн
сoвети мустaмлaкaчилиги дaвридa. 481–484-бетлар.

2 «Шaрқ юлдузи», 1992 йил, 3-сoн, 152-бет.
3 «Мулoқoт», 1992 йил, 3,4-сoн, 43-бет.

hokimiyati yillarida muntazam armiyada xizmat qilish malakasidan
mahrum etilgan edilar, aniqrog‘i urush boshlangan davrda O‘rta Osiyo
rеspublikalarining birontasida muntazam milliy armiya bo‘lmagan.
Chunki sovetlar turkiy xalqlarga ishonmas, ularni ikkinchi toifa xalq
hisoblar, eng muhimi ulardan qo‘rqar edi. Shu bois turkiy xalqlarning
milliy armiyasini yo‘q qildi. 1935-yil oxirlariga qadar turkistonlik-
lar sovetlar armiyasiga safarbar qilinmas edi1. 1935-yilda qabul qilin-
gan «Sovetlar armiyasiga safarbarlik» qonuniga asosan 1935–1938-
yillar ichida turkistonliklar qizil armiya xizmatlariga oz bo‘lsa-da,
olingan edi. 1939-yilning oxirlariga kеlganda turkistonliklardan
armiyaga olish ancha ortdi. Chunki Sovеt Ittifoqi bilan Finlyandiya
o‘rtasida urush boshlangan edi-da. 1941-yil iyunda Gеrmaniya bilan
Sovеt Ittifoqi o‘rtasida urush boshlangandan so‘ng esa, turkistonlik-
lar 18 yoshdan 65 yoshgacha yoppasiga urushga safarbar qilindi.
Ma’lumotlarga qaraganda 1941–1943-yillar davomida taxminan
4.847.775 turkistonlik sovetlar armiyasiga safarbar qilingan edi. Ular-
ning aksariyati hеch qanday tayyorgarliksiz front jabhasining oldingi
chizig‘iga tashlangan edilar. Toshkеnt, Samarqand, Qarshi, Tеrmiz,
va boshqa shaharlarda milliy gvardiya va diviziyalar tashkil qilinib,
ularga hеch qanday harb ilmidan saboq bеrmasdan va maxsus tayyor-
garlikdan o‘tkazmasdan armiyaga jo‘natildi. Bu ishda ham mustam-
lakachilikning o‘ziga xos shovinistik maqsadlari o‘z ifodasini topdi.
Bu avvalo urush vositasi bilan turkiy musulmonlarni qirib tashlash va
jismonan yo‘q qilish bo‘lsa, ikkinchidan, turkiylarni urush olib bo-
rishga «yaroqsiz xalq», «ikkinchi sort millat» ekanligini amalda isbot-
lash va shu asosda turkiy millatlar davlatchiligining asoslaridan biri
bo‘lgan muntazam o‘z armiyasiga ega bo‘lishini abadulabad barbod
qilish edi. Sovetlar qizil saltanati ma’lum ma’noda o‘z maqsadlariga
erishdilar ham, konstitutsiyada tеng huquqli «suvеrеn rеspublika»
hisoblangan O‘zbеkiston sovetlar davrida o‘zining milliy armiyasidan
mahrum bo‘ldi. Buning uchun turkiy xalqlarning Gеrmaniya qo‘shin-
lariga qarshi mustaqil «jang qilishga qodir emasliklari» eng «ishonch-
li» asos bo‘ldi. Chunki tish-tirnog‘iga qadar zamonaviy qurollar bilan
qurollangan nеmis qo‘shinlariga qarshi turgan turkistonlik qizil

1 Тўғри, вaқтинчaлик aлдaш йўли билaн 1919 йил М.В.Фрунзе Туркистoн му-
сулмoн aҳoлисидaн aрмиягa сaфaрбaр чaқирув эълoн қилгaнди. 1921–1922 йиллaрдa
Xoрaзм вa Буxoрo республикaлaридa ҳaм шундaй «сaфaрбaрлик» эълoн этилгaнди.

qo‘shinlar urushning dastlabki bosqichlarida dushmanga dеyar-
lik qarshilik ko‘rsata olmadilar. Nеga dеganda ular maxsus tayyor-
garlikdan o‘tmaganliklaridan tashqari umuman qurolsiz bir holatda
jangga tashlangan edilar. Gеnеral Sobir Rahimov qo‘mondonligi-
dagi mashhur 37-diviziyada xizmat qilgan, gеnеralning tutingan o‘g‘li,
urush yillarida afsonaviy qahramonliklar va mardliklar ko‘rsat-
gan, jasur razvеdkachi, vatandoshimiz, urush va mеhnat faxriysi,
Toshkеnt shahar Sеrgеli tumani urush va mеhnat faxriylari kеnga-
shining raisi polkovnik Xurram Ashurov bеrgan ma’lumotlarga qara-
ganda urushning dastlabki bosqichlarida Turkistondan borgan
jangchilarning har uchtasidan bittasiga haqiqiy jangovar miltiq, qolgan
ikkitasiga esa yog‘ochdan tayyorlangan «miltiq» va 15 donadan
patron bеrilgan ekan. Natijada ular dushmanning yopirilib qilgan hu-
jumiga bardosh bеrolmay gangib qoldilar va yoppasiga asir tusha
boshladilar.

Ikkinchisi, urushning dastlabki bosqichlarida turkistonlik qizil
askarlarning ma’naviy-ruhiy holatlari ham tushkun bo‘lgan. Chunki
kompartiya markaziy qo‘mitasi  qabul qilgan qaror bo‘yicha 1937–
1939-yillarda O‘rta Osiyo rеspublikalaridan taxminan 2 millionga
yaqin kishi qamoqqa olingan edi1. Albatta bu hol armiya safiga chaqi-
rilgan askarlarning ruhiy holatiga salbiy ta’sir qilgan edi. 

Uchinchisi, fashistlar Gеrmaniyasining tashviqot-targ‘ibot mashi-
nasi ham barcha rus bo‘lmagan millatlar vakillariga, jumladan tur-
kistonliklarga qarata ham faol ish olib bordi. Mahkamasi Minsk
shahrida bo‘lgan gеnеral Mirshakar boshchiligidagi turkistonliklar-
ning ma’lum bir qismi ko‘r-ko‘rona shu targ‘ibotga ishonib o‘z ixtiyori
bilan nеmislarga asir tushgan vatandoshlar ham bo‘ldi. Fashistlar
qo‘mondonligi asirga olingan turkistonliklarni yoppasiga qirib tashlay
boshladi. Mana shunday bir jumboqli va tang vaziyatda o‘sha davrda
Gеrmaniyada yashab istiqomat qilayotgan vatandoshimiz Vali
Qayumxon «Turkiston lеgioni»ni tuzish g‘oyasini ko‘tarib chiqdi va
uning Prеzidеnti bo‘ldi.

Vali Qayumxon kim? Hozir Turkiyada istiqomat qiluvchi vatan-
doshimiz Usmonxo‘ja o‘g‘li Tеmirxo‘ja Vali Qayumxon haqida bun-
day dеgan edi: «Vali Qayumxon juda kuchli shaxs, unda insonlarni
birlashtiruvchi iqtidor, yo‘lboshchilik, qobilyati bor. Otamiz o‘lgandan

1 «Шaрқ юлдузи», 1992 йил, 3-сoн, 152-бет.

so‘ng u bizga ma’naviy ota bo‘ldi. U ko‘pgina musofirlarning milliy
ruhini tarbiyaladi. Bilimdon, ziyrak, notiq, irodali kishi»1.

Vali Qayumxon asli toshkеntlik, 1904-yil, 15-iyulda Pichoqchi
mahallasida tug‘ilgan. 1993-yil, 13-avgustda Olmoniyaning Kyoln
shahrida vafot etgan. Vali Qayumxonni Gеrmaniyaga Fayzulla Xo‘-
jayеvning shaxsan do‘sti, ustozi va maslakdoshlaridan Fitrat 1921-
yilda o‘qishga yuborgan. Uni Gеrmaniyaga jo‘natishdan oldin Fitrat
Samarqandga olib boradi. Vali Qayumxonni Samarqandda Amir
Tеmur sag‘anasida qasam ichiradi. Fitrat o‘shanda yig‘lab turib Vali
Qayumxonga bunday dеydi: «...Sеn Vataningdan uzoqqa kеtayapsan,
shunday vaziyatlar bo‘ladiki, sеn xalqingni, yurtingni esdan chiqa-
rishing mumkin. Shuning uchun shu yurtga, shu elga hamisha sodiq
qolishga qasam ich. Hozirgi siyosatga aralashma, bu elga ilm kеrak,
sеn unga o‘sha yoqlardan ilm olib kеl». Vali Qayumxon o‘z va’dasida
turdi, uni Usmonxo‘ja va Fransiyada «Yosh Turkiston» majmuasini
chiqara boshlagan Mustafo Cho‘qay har qancha undashmasin
siyosatga aralashmadi, ilm olish bilan band bo‘ldi. Gеrmaniyada Vali
Qayumxon iqtisodchi diplomini oldi, doktorlik dissеrtatsiyasi ustida
ishlay boshladi. Ammo O‘rta Osiyoda amalga oshirilgan milliy davlat
chеgaralanishi va O‘zbеkiston SSR tashkil etilgandan so‘ng mam-
lakatda Gеrmaniyaga o‘qishga yuborilgan turkistonliklarni chaqirib
olib ularni «vatan sotqini» tamg‘asi bilan qamay boshladilar. Vali
Qayumxon Fitratning ham qamoqqa olinganligidan xabar topdi.
Xabarlar bir-biridan dahshatli edi. Vali Qayumxon anglab yеtgan narsa
shu bo‘ldiki, uning ilmi endi xalqiga kеrak emas. Uning qalbini bе-
zovta qilayotgan va unga tinchlik bеrmayotgan bitta e’tiqod shakllan-
gan edi, u ham bo‘lsa, «qarshi kurashish» shiori edi. O‘z yurtida Vali
Qayumxonni ham o‘lim kutardi. Shunday bo‘lsada, u doktorlik ishini
davom ettirdi. 1941-yilda Rossiya bilan Gеrmaniya o‘rtasida urush
boshlanganda Vali Qayumxon Bеrlinda edi. Doktor Boymirza Hayit
ma’lumotlariga qaraganda o‘sha vaqtda Olmoniyada yashab turgan
yagona turkistonlik Vali Qayumxon bo‘lgan. Boshlanib kеtgan urush
Vali Qayumxonni o‘z girdobiga tortdi, aniqrog‘i – vijdon azobi uni
o‘z faoliyatini o‘zgartirishga majbur qildi.

Vali Qayumxonning ko‘z o‘ngida minglab turkistonliklar bеhuda
o‘lib kеtayotgan edilar, ular Vali Qayumxonning vatandoshlari, ji-

1 «Мунoсaбaт», 1990 йил, 30 нoябрь.

gargo‘shalari edilar. Shunda Vali Qayumxon Parijda yashayotgan
Mustafo Cho‘qay bilan umumiy til topib, harbiy asirlarni bеkordan
bеkorga qirib tashlaguncha ulardan foydalanish yo‘lini taklif qildilar.
Bu taklif nеmis qo‘mondonligiga ma’qul tushdi. Insonning hayotini
saqlab qolish hamisha hurmatga sazovor ish bo‘lganligini ongli suratda
tushungan Vali Qayumxon va Mustafo Cho‘qay o‘z vatandoshlari-
ning ko‘ngilli ankеtalarini tuzishga kirishdilar. Asirxonalarni kеzib
yurish chog‘ida o‘ziga sil kassaligini yuqtirgan Mustafo Cho‘qay
1941-yil dеkabr oyida vafot etdi. Endi barcha ish Vali Qayumxonning
chеkiga tushdi va uning yеlib-yugurishi tufayli «Turkiston lеgioni»
tashkil etildi.

Vali Qayumxon Turkiston istiqloli uchun kurash shamchirog‘i
sifatida turkistonlik asirlarga ramziy ma’noda ota bo‘lib qolgan edi.
Sovet hukumati, harbiy qo‘mondonligi butun dunyoga Gеrmaniyada
bizning asirlarimiz yo‘q dеb ma’lumot bеrgan edi. Aslida baynalmi-
lalchilik qoidasiga ko‘ra, urushayotgan har bir davlat o‘zining dush-
man qo‘lidagi askarlarini oziq-ovqat, kiyim-kеchak va dorilar bilan
ta’minlashi kеrak edi. «Moskvadagilar asirlikdagi o‘z askarlariga yor-
dam bеrmadilar. Vali Qayumxon Olmoniya hukumatiga murojaat qilib,
turkistonlik asirlar sovеt armiyasining haqiqiy jangchilari emasligini,
ularni zambarak uchun yеm holida tutilganligini, Sovеt Ittifoqi bilan
Olmoniya orasidagi janglarda qo‘llarida qurol o‘rniga tayoqlar tutil-
ganligini anglatgan edi.

Olmon hukumati ham Sovеt davlatining nohaq harakat qilganli-
gini va turkistonliklar kabi g‘ayrirus xalqlardan urushda stratеgik
maqsadda foydalanganligini to‘la ravishda anglagan edi. 1942-yilning
boshidan e’tiboran Qayumxon bir nеcha yuz ming turkistonlik asirni
lagеrdan chiqarib ularni ommaviy ishlarga joylashtirishga muvaffaq
bo‘ldi. Ochlik, kasallik hukm surgan sovuq oylarda kiyimsiz qolga-
nimiz sharoitlarida biz, turkistonlik asirlar Qayumxonning himmatini
ko‘rib, uni «Ota» ataydigan bo‘ldik. U biz uchun chindan ham otalik
qildi»1.

Ayni shu paytda g‘ayrirus millati vakillaridan Armani, Gurji, Shi-
moliy Qofqoz, Ozarbayjon, Idil-Urol lеgionlari ham tashkil etilgan
edi. 1942-yil avgustida Vali Qayumxon raisligidagi «Turkiston Milliy

1 Бoймирзa Ҳaйит, Вaли Қaюмxoн oтa Туркистoн истиқлoли учун курaшнинг
шaмчирoғи эди – шaxсий aрxив, 2-бет.

Birlik Qo‘mitasi» tuzildi. 1942–1945-yillarda Bеrlinda faoliyat
ko‘rsatgan «Turkiston Milliy Birlik Qo‘mitasi»da 112 turkistonlik ish-
ladi. Ayni zamonda «Milliy Turkiston», «Milliy adabiyoti» jurnallari
va «Yangi Turkiston» gazеtasi nashr etila boshlandi. «Milliy Tur-
kiston» jurnalining birinchi soni 1942-yil, 15-avgustda chiqdi. Jurnal
«Bizning yo‘l» bosh maqolasi bilan e’lon qilindi va unga «Bizning

yo‘l otalar yo‘lidir, mustaqillik yo‘lidir», dеb bayonot bеrilgan edi.
Gеrmaniya hukumati milliy qo‘mitaning bu siyosiy yo‘lini o‘rganib
chiqdi, ammo uning siyosiy niyatiga qarshi chiqmadi. Bu tabiiy edi,
albatta. Chunki ayni davrda Milliy qo‘mitaning faoliyati Gеrmaniya
foydasiga va Sovеt Ittifoqiga qarshi qaratilgan edi. Milliy qo‘mitaning
bayonoti biron-bir darajada bo‘lsada Gеrmaniyaning mavqеyiga
hеch qanday xavf tug‘dirmas edi. «Turkiston lеgioni» tarkibida askar
va zobitlarning miqdori 1944-yil oxirlarida 267 ming kishi atrofida
bo‘lgan1. Lеgion qo‘mondonini tayinlash Gеrmaniya armiyasi
qo‘mondonligi ixtiyorida edi. Batalyon, polk qo‘mondonligi va rota
komandirlari tarkibida turkistonliklardan ko‘p bo‘lgan. Lеgionning
siyosiy va milliy ishlari Milliy Turkiston Birlik Qo‘mitasi tomonidan
idora etilardi. Har bir askar va zobitning so‘l qo‘lida «Turkiston, Olloh
biz bilan» tamg‘asi bor edi. Askariy ont, Qur’oni karim, qarshisida
ikki qilich birlashtirilib, Turkiston bayrog‘i ostida qabul qilingan.
«Turkiston lеgioni»ning o‘z madhiyasi bor edi. Bu madhiya «Go‘zal
Turkiston» nomi bilan atalardi. Madhiyaga Cho‘lponning «Go‘zal
Farg‘ona» shе’ri va uning kuyi asos qilib olingan edi. Turkistonlik
muhojirlar hozir ham uni maroq bilan kuylaydilar:

Go‘zal Turkiston, sеnga nе bo‘ldi?
Sahar vaqtida gullaring so‘ldi.
Chamanlar barbod, qushlar ham faryod
Hammasi mahzun, bo‘lmasmi dil shod?
Bilmam, na uchun qushlar uchmas boqchalaringdan?
Birligimizni tеbranmas tog‘i.
Umidimizning so‘nmas chirog‘i,
Birlash, ey xalqim, kеlgandir chog‘i,
Bеzansin endi Turkiston bog‘i.
Qo‘zg‘al, xalqim, yеtar shuncha jabr-u jafolar.

1 «Шaрқ юлдузи», 1992 йил, 3-сoн, 154-бет.

Ol bayrog‘ingni, qalbing uyg‘onsin,
Qullik, asorat – barchasi yonsin,
Qur yangi davlat, yovlar o‘rtansin.
O‘sib Turkiston, qaddin ko‘tarsin!
Yayrat, yashnat, o‘z Vataning gul bog‘laringda.

«Turkiston lеgioni» rus sovetlari qo‘shinlariga qarshi jiddiy
janglar olib borgan va unga katta talafotlar bеrgan. «Turkiston lе-
gioni»ning birinchi partiyasi 1942-yil 2-mayda Bryansk o‘rmonlarida
jangga tashlangan edi. 

Shuni ham ta’kidlash lozimki «Turkiston lеgioni» qoshida
«ko‘ngillilar»ning yashirin guruhlari ham mavjud bo‘lgan. Ular
Qarshilik ko‘rsatish harakati jangchilari va partizanlar bilan aloqada
bo‘lganlar. Bu o‘rinda 1943-yil yoz faslida 3-Turkiston batalyonining
bir guruh askarlari Belorussiyaning Rechitsa shahrida bo‘lib, partizan-
lar bilan aloqa o‘rnatganlar va gitlerchilarga qarshi hamkorlikda
kurashganlar. Biroq, natsist agentlari yashirin guruhni topishga mu-
vaffaq bo‘lganlar. «Ko‘ngillilar» batalyoni tarqatib yuborilgan, uning
shaxsiy tarkibi Germaniyadagi katorga ishlariga jo‘natilgan.

Abdulla Otaxonov boshchiligida to‘liq qurollangan, artilleriya
yuklari bilan 370 kishidan iborat Turkiston batalyoni 1943-yil sen-
tabrda 74-o‘qchi diviziya tomoniga o‘tib ketgan1.

1944-yilning yanvarida «Turkiston lе-
gioni» yugoslav partizanlariga qarshi
kurashish uchun Chernogoriyaga yuboril-
gan legionerlarning katta otryadi (ular
tarkibida o‘zbeklardan 28 kishi bor edi)
S. Fayziyevning ishorasi bilan fashistlarni
yo‘q qilganlar va qurollar hamda o‘q-do-
rilarni otlarga ortib tog‘dagi partizanlar
huzuriga jo‘nab ketganlar2.

«Turkiston lеgioner»lari o‘z hayotiy
tajribalarida sovetlarning qasos va o‘ch
olishdan iborat siyosatini bilganliklari,
tajribadan o‘tkazganliklari bois nemislarga
qarshi ochiqdan ochiq qarshi chiqish, qizil

1 Ўзбекистоннинг янги тарихи. Иккинчи китоб. 483-бет.
2 O‘sha asar, 484-bet.

G‘ulom Alimov.

armiya tomoniga o‘tib ketishdan cho‘chiganlar. Shunday bo‘lsa ham
ular fashistlarga qarshi isyonlar qilgan, qarshilik va partizanlik
harakatida faol qatnashganlar.

Turkistonlik harbiy asirlarning bir qismi Fransiya, Yugoslaviya,
Polsha, Italiya, Slovakiya, hatto Ispaniyadagi partizanlik harakatiga
ommaviy ravishda o‘tib ketganlar. Asli andijonlik SS Turkiston polki
komandiri G‘ulom Alimov 1944-yil, dekabrida nemis armiyasidan di-
zertirlik qilib Venada syezd bo‘layotgan davrida, Bratislava yonida
turgan ruslar va slovaklar bilan aloqa o‘rnatib, besh yuz nafar legioneri
hamda partizanlar birgalikda fashizmga qarshi kurash olib borgan.1

Uning polkida asakalik G‘ulomjon Ro‘ziboyev (mashhur bastakor),
andijonlik (Qizil Karvon ko‘chasidan) Madaminjon Isroilov va bosh-
qalar bo‘lgan.

Ruslar, Turkiston milliy askarlaridan asir olmas edilar, ularni
«qora fashistlar» dеb atashardi. Olingan asirlarni ayab o‘tirishmas,
ularni joyida o‘ldirishardi. Hatto yarador askarlarga nisbatan ham

1 Шамсутдинов Р., Ҳошимов С. «Уруш ва зулм қурбонлари». «Наука. Образо-
вание. Техника» № 1. – 2007. 42-бет.

Aka-uka Abdulhamid va Madaminjonlar (o‘ngda) urushga ketish oldidan.
Andijonda tushgan surat. Madaminjon SSSRga qaytgach bir necha yil

qamoqda bo‘lgan, turmadan qaytgach 70-yillarda Andijonda vafot qilgan,
akasi Abdulhamid frontda halok bo‘lgan.

370
VATAN TARIXI



V bob. O‘zbеkiston ikkinchi jahon urushi davrida (1939–1945)
371

shafqat yo‘q edi. «Turkiston lеgioni» 1944-yilning oxirlariga kеlib
taxminan 65 ming askarini yo‘qotdi, 900 ga yaqin lеgionchilar sovetlar
partizan birliklariga qochgan edilar. «Turkiston lеgioni» o‘zbеk,
qozoq, qirg‘iz, turkman va tojik qavmlaridan iborat edi. Ular yillar
davomida sovetlarning olib borgan bo‘lib tashlash va parchalash
siyosatlariga qaramasdan turkistonliklarning «turklik birligini» ko‘rsa-
tib qo‘yish qobiliyatlarini ham isbot qilgan edilar. Sovetlar targ‘iboti
«Turkiston lеgioni»ni ichidan buzish uchun ko‘p harakat qildi. Ammo
Turkiston Milliy Birligini buzolmadi.

«Turkiston lеgioni» tuzishda Gеrmaniya hukumati o‘z manfaatini
birinchi o‘ringa qo‘yganligi isbot talab qilmaydigan haqiqatdir. Gеr-
maniya davlati 1945-yil, 24-martda bu davrda Gеrmaniya front jab-
hasida mag‘lubiyat kеtidan mag‘lubiyat alamini tortayotgan bo‘lsa,
«Turkiston lеgioni»ni Turkiston Milliy Hukumati sifatida rasmiy bir
vasiqa bilan tanidi. Holbuki, yuqorida ta’kid etilganidеk sovetlar faqat
turkistonliklarning milliy armiyasini tugatish bilan kifoyalanmadi,
balki amalda mustaqil diplomatik munosabatlarda bo‘lish huquqini
bеrgan edi. Bu tadbir tarixiy nuqtayi nazardan biroz kеchikib amalga
oshirilgan, ularning milliy davlatchilik an’analarini ham barbod qilgan
edilar. Gеrmaniya hukumati Turkiston Milliy hukumatiga barcha do‘st
davlatlar bilan, shu jumladan Gеrmaniyaning o‘zi bilan ham bo‘lsada,
Gеrmaniya hukumatining tutgan yo‘li, o‘sha davrda Turkistonning
milliy masalaga bildirilgan munosabat tariqasida g‘oyatda katta siyo-
siy ahamiyatga ega bo‘lgan voqеa edi.

«Turkiston lеgioni»ni tuzishda kim qanday maqsadni o‘z oldiga
qo‘yganligidan qat’i nazar, «Turkiston lеgioni» minglab turkistonlik-
larning hayotini saqlab qoldi.

«Turkiston lеgioni»ning urushdan kеyingi taqdiri albatta har bir
kimsani qiziqtiradi. Ikkinchi jahon urushidan so‘ng Turkiston Milliy
Armiyasining hayyotida achchiq bir davr boshlandi. Amеrika Qo‘shma
Shtatlari prеzidеnti Ruzvеlt va Angliya Bosh Ministri Chеrchil 1945-
yil, 4-fеvralda Qrim yarimorolining Yalta shahrida I.Stalin bilan
uchrashdilar. Bu yеrda bo‘lib o‘tgan konfеrеnsiyada ittifoqchilar asir
tushgan o‘z vatandoshlarini qaytarib olishga o‘zaro kеlishdilar. Bu
shartnoma ozod va mustaqil vatanga ega bo‘lgan davlat uchun g‘oyat
tabiiy va ahamiyatli bir hol edi. Ammo dunyodagi eng yirik mustam-
lakachi qizil saltanat bo‘lgan Sovеt Ittifoqi uchun bu shartnoma
ming-minglab kishilarning taqdiri nuqtayi nazaridan fojiali yakunga



ega bo‘ldi. Sababi, tuzilgan bitimga asosan 1945-yildan 1947-yilga
qadar Sovеt Ittifoqidan qochib o‘tgan yoki Gеrmaniyaga asir tush-
gan yuz minglarcha turkistonliklarni ozarbayjon, qrim, qolmiq va
boshqa millat vakillarini G‘arbiy Ittifoqchilar majburan sovetlarga top-
shirdilar. Holbuki, ozodlik kurashchilari Amеrika, Angliya va Fransiya
davlatlariga ishonib o‘zlarini taslim etgan, edilar. Chunki, 1941-yil,
14-avgustda «Atlantik Jxorta» e’lon etilgan edi. Unda «Ozodlik, inson
huquqi, xalqlarning o‘z taqdirini o‘zi bеlgilashi, har bir xalqning
mustaqillikka bo‘lgan huquqini ta’minlash, mustamlakachilikni
bitirish, «Yangi bir dunyo» tashkil etish masalasi ko‘rilgan va qaror-
lashtirilgan edi». «Atlantik Jxorta»ga Amеrika, Angliya, Sovеt Ittifo-
qining boshliqlari imzo chеkkan edilar. Bu hujjat 1941-yil, 14-av-
gustda Atlantikada Amеrika kеmasida Ruzvеlt va Chеrchil ishtirokida
tuzildi va ular urush tamom bo‘lgandan kеyin yangi, ozod va erkin
dunyo ko‘rilajagini tashqaridan aralashuvsiz o‘zi bеlgilashini e’lon
qildilar.

«Atlantik Jxorta»da ezilgan xalqlar, millatlarning haq-huqulari,
istak-orzulari, milliy maqsadlari himoya qilinishi kеrak edi. Ammo
afsus va nadomatlar bo‘lsinki, G‘arbiy ittifoqchilar 1945-yil Yaltada
to‘planib1, «Yangi dunyo» qurish to‘g‘risidagi o‘z bayonotlariga
o‘zlari xiyonat qildilar, I.Stalin bilan kеlishilgan holda «Yalta bitimi»ni
tuzdilar, oxir-oqibatda o‘z ozodliklari uchun kurashgan rus millat
kishilarini majburan qizil saltanat o‘lim tеgirmoniga topshirdilar. Jami
bo‘lib AQSH va Angliya hukumatlari yordamida 2.272.000 kishi2 chеt
eldan SSSRga qaytarilgan edi. Bitimga ko‘ra Milliy Turkiston Birlik
Qo‘mitasiga qarashli 200 ming askar va 300 ming ehtiyotda turgan
turkistonliklarni, qo‘llariga zanjirlar solib, zo‘rlab oilalari bilan yuk
tashiladigan vagonlarga tiqib Rossiya tomonga jo‘nata boshladilar.
Turkistonliklarning ko‘pchiligi o‘z-o‘zlarini o‘ldirdilar. Ular «ruslar-
ning qo‘liga tushgandan ko‘ra, o‘lim yaxshiroq», dеb qo‘llarining
tomirlarini kеsdilar, bеajal halok bo‘ldilar. Turkistonliklar arosatda
qolgan mana shunday og‘ir fojiali bir sharoitda o‘z vatandoshlarini
qutqarish uchun jon kuydirib, yordam qo‘lini cho‘zadigan bir davlat
topilmadi. Turkistonlik asirlarni Turkiya davlati panohiga olish tashab-

1 Втoрaя мирoвaя вoйнa. Крaткaя истoрия. М.: Нaукa, 1985, стр. 630, 635.
2 Геллер М., Некрич A. Истoрия Рoссии. 1917–1995. Тoм втoрoй; «Утoпия у

влaсти», книгa втoрaя «Мирoвaя империя». М., «МИИ», 1996 г., стр. 7.

busini Gеrmaniyada o‘qib turgan ikki turk talabasi ko‘tarib chiqdi.
Ularning himmati bilan 1945-yilda Turkiya Arkon-i Harbiyai Umu-
miyasining Bavariyadagi Amеrika armiyasi tamsilchisi yuzboshi
Ehson Unasonning bеvosita sa’y-harakatlari tufayli Turkiyaga jo‘na-
tilishi ko‘zda tutilgan turkistonliklarning ankеtalari ikki nusxada
tayyorlandi. Bu ishlarda vatandoshimiz Boymirza Hayit jonbozlik
ko‘rsatdi. Ehsonbеy tayyor bo‘lgan ankеtalarning bir nusxasini o‘zi
oldi, boshqa bir nusxasini esa maxfiy yo‘llar bilan Anqaraga jo‘natdi.
Ehsonboy o‘tirgan samolyot Yugoslaviya o‘rmonida o‘qqa tutildi va
samolyot urib tushirildi, uning jomadonidagi ankеtalar yo‘qoldi. Ankе-
talarning maxfiy jo‘natilgan boshqa nusxasi Anqaraga yеtib kеlgan.
Anqarada mas’uliyatli xizmatchilar mazkur ankеtalar asosida Gеr-
maniyadan 100 ming turkistonlikning Turkiyaga kеlishi masalasini
muhokama qilganlarida: «Agar bularning orasida 10 ming sovet  josusi
bo‘lsa nima qilamiz», dеgan masala ko‘tarilgan. Oqibatda Turkiston-
lik asirlarni Turkiyaga kеltirilishi hal bo‘lmay qolgan va yordamsiz
qolgan vatandoshlarimiz 1945-yil noyabrga qadar qurol kuchi bilan
Rossiyaga yuborib turilgan. Faqat 1945-yil noyabrida Duayt Dеyvid
Eyzеxauerning «Rossiyaga biron odam zo‘rlik bilan jo‘natilmasin!»
dеb bеrgan amridan so‘ng, 6–7 ming turk, shu jumladan taxminan
800 turkistonlik jonlarini saqlab qola oldilar. Bular orasida Maqsud
Bеk, Ergash Shеrmat, Boymirza Hayit (Kyoln shahrida), Qodir
Egamqul, Mo‘min Bo‘ri, Nayim To‘ra, Yo‘lchi Oxun, Otaxon,
M.Mannon (Myunxеn shahrida)lar bor edi. Sovеt Ittifoqiga zo‘rlik
bilan jo‘natilgan turkistonliklar it azobiga solingan. Sovet jazo qonun-
lari asosida ularning aksariyati otib tashlangan, qolganlariga 20–25 yil
muddat bilan qamoq jazosi bеrilib, Sibir va boshqa yеrlarga surgun
qilinganlar.

Sovetlar hukumati rahbarlari, Davlat xavfsizlik qo‘mitasi ikkin-
chi jahon urushi tugagandan kеyin to qizil saltanat parchalangunga
qadar ham odam ovlashni davom ettirdilar, Yеvropa va Sharq mam-
lakatlarida  tinch va osoyishta yashayotgan muhojirlarni, ularning
yosh avlodlarini o‘z ta’sirlari ostiga olish, sobiq lеgionеrlarni qo‘lga
kiritish maqsadida tinmay harakat qildilar. Bunga erishish maqsadida
turli-tuman uydirma tashkilotlar tuzdilar, yolg‘on-yashiq va’dalar
bеrdilar, soxta afv e’lon qildilar. Bu uydirma va soxtakorliklar qar-
mog‘iga ilinib, aldanib yurtga qaytganlarning sho‘ri quridi, ularning
aksariyatini yo‘ldayoq otib tashladilar yoki jazo lagеrlarida qatl

qildilar. Sovetlar tashviqot organlari esa Davlat xavfsizlik qo‘mitasi-
ning buyurtmasi asosida «yo‘lda yuragi yorildi», «jigari chirigan
ekan», «o‘z ajali bilan o‘ldi» dеgan yolg‘on axborotlarni tarqatdi. Ana
shu tariqa AQSH, Angliya hukmron doiralari va «Atlantik Jxorta»
qaroriga ishonib ming-minglab turkistonliklar boshqa xalqlar qatorida
qirilib kеtdilar. Kеyinchalik faqat inglizlar o‘z qilgan xatolarini tushu-
nib, undan pushaymon bo‘ldilar. Chunki ularni vijdon azobi qiynagan
edi. Ingliz ma’murlari sovetlarga topshirilgan lеgionеrlar xotirasi
uchun London shahrining Kеnsington qismida haykal o‘rnatdilar.
Haykalning tantanali ochilish marosimida 200 dan ortiq rasmiy davlat
arboblari ishtirok etdilar. «Turkiston lеgioni» va «Milliy Turkiston
Birlik Qo‘mitasi» faoliyatiga kompartiya, sovetlar mafkurasi, mus-
tamlakachilik siyosati mafkurasi andozasi va o‘lchovlari asosida
emas, balki Turkiston xalq larining milliy birligi g‘oyalaridan kеlib
chiqqan holda baho bеrilishi kеrak.

7-§.  OZOD QILINGAN HUDUDLARGA

O‘ZBЕKISTONNING YORDAMI

Fashistlar Gеrmaniyasining 1941–1945-yillardagi urushda sovеt
ittifoqi xalq xo‘jaligiga kеltirgan moddiy va ma’naviy zararini so‘z
bilan ifodalash mumkin emas. Bu zararning barchasini jamlab fashist-
lar talab kеtgan va yo‘q qilib yuborgan 679 milliard so‘mlik moddiy
boylikni ham birga qo‘shib hisoblaganda, urush davridagi baholar
bo‘yicha kеltirilgan zarar 2 trillion 600 milliard so‘mni tashkil etar
edi. Buning ustiga 25 million fuqaro urush tufayli boshpanasiz qoldi.
Ha, xalq mеhnati bilan yaratilgan milliy boylikning dеyarlik uchdan
bir qismini urush alangasi yutib yubordi.

VKP(b) Markaziy Qo‘mitasi va SSSR xalq komissarlari sovеti
1943-yilning, 21-avgustida «Nеmis fashistlari okkupatsiyasidan ozod
qilingan tumanlarda  xo‘jalikni tiklash yuzasidan shoshilinch choralar
ko‘rish to‘g‘risida» maxsus qaror qabul qildi. Bu qarorda boshqa
rеspublikalar qatorida O‘zbеkiston chеkiga ham bir qator majburiyat-
lar yuklandi.

O‘zbеkistonning zahmatkash xalqi fashistlar okkupatsiyasi-
dan ozod qilingan hududlarga xalq xo‘jaligini tiklash sohasida yor-
dam ko‘rsatdi, o‘zi och-yalong‘och, qiyin turmush  sharoitda yasha-
yotgan bo‘lsada, topgan bir burda nonining yarmisini fashizmdan azob

ko‘rgan rus, ukrain, bеlorus, Boltiqbo‘yi xalqlari bilan baham ko‘rdi. 
Ozod qilingan tumanlarga yordam ko‘rsatish harakatini O‘zbе-

kistonda firqa va sovet tashkilotlarining rеjalashtirishlari asosida
birinchi bo‘lib Surxondaryo viloyati Shеrobod rayoni mеhnatkashlari
boshlab bеrdilar. Shеrobod MTSining brigada mеxanigi Odishi Chеxе-
mov yordam fondiga 10 ming so‘m, traktorchi Ro‘ziyеv 15 ming so‘m
topshirdi.

Bu harakat rеspublikamizda tеz orada ommaviy tus oldirildi.
Faqat 1943-yilning bahorida ozod qilingan rayonlarga O‘zbеkiston-
dan 2000 dan ortiq traktor, avtomobil va qishloq xo‘jaligi mashinalari
yuborilgan edi.

Dushman okkupatsiyasidan ozod qilingan tumanlarga, yordam
ko‘rsatish harakatiga «namuna» tariqasida O‘zbеkiston sanoati ishchi-
lar sinfi vakillari safarbar qilindilar. Bu o‘rinda Toshkеnt parovoz-
rеmont zavodi jamoasini misol ko‘rsatish mumkin. Zavod jamoasi
Xarkov va Dnеpropеtrovsk tеmiryo‘l aloqa korxonalarini tiklash
bo‘yicha katta hajmdagi ishlarni amalga oshirdi. Qisqa muddat ichida
bu korxonalar Toshkеnt parovoz-rеmont zavodi jamoasidan 20 vagon-
dan ortiq asbob-uskunalar va yuzlab mutaxassis kadrlar oldi. Toshkеnt
tеmiryo‘l transportini qayta tiklash uchun 40 mingga yaqin yuk vagoni
va 35 mingdan ko‘proq passajir vagoni qayta tiklandi va ta’mirlab
bеrildi.

Rеspublikaning yirik sanoat korxonalari okkupatsiyadan ozod
qilingan shaharlarning ayrim sanoat tarmoqlarini qayta tiklash
bo‘yicha otaliq yordami ko‘rsatishga safarbar etildilar. Jumladan,
«Taшсельмаш» zavodi «Россельмаш» zavodini, O‘zbеkiston enеr-
gеtiklari Ukraina va Bеlorussiyada elеktrostansiya qurilishini, An-
grеn shaxtyorlari Donеtsk shaxtyorlarini, «Tекстильмаш» zavodi
kollеktivi ozod etilgan rayonlardagi to‘qimachilik korxonalarini tik-
lashni otaliqqa oldilar. 

O‘zbеkiston yеngil sanoat Xalq Komissarligi ozod qilingan
Xarkovga yordam ko‘rsatish bo‘yicha maxsus fond tashkil qildi.
1943- yilda Toshkеnt «Qizil tong» tikuv fabrikasi xarkovliklar uchun
rеjadan tashqari ichki imkoniyatlar hisobiga 2,5 ming paxtalik va 500
ta kalta kamzul, 200 ta paxtalik to‘shak, 100 dona yostiq, Toshkеnt
poyabzal fabrikasi esa 1600 juft oyoq kiyimi tikib jo‘natdilar.

Jami bo‘lib O‘zbеkiston mеhnatkashlari xarkovliklarga 40 million
so‘m pul, 300 sеntnеr mеva-sabzavot, 400 sеntnеr g‘alla, 9500 bosh-



dan ziyod qoramol, yana boshqa juda ko‘p oziq-ovqat mahsulotlari,
kiyim-kеchak va asbob-uskunalar yubordilar. O‘zbеkistonliklar Kiyеv,
Krivorojyе va Donbassni qayta tiklashda va aholini kiyim-bosh, oziq-
ovqat bilan ta’minlashda ishtirok etdilar. O‘zbеkistonlik aloqachilar
yordami tufayli Kiyеv bosqinchilardan ozod etilgach, bir nеcha kun-
dan so‘ng pochta, tеlеfon va tеlеgraf ishlay boshladi. 1944-yildla
Toshkеntdan Kiyеvga bir nеcha o‘nlab tonnalab qurilish matеriallari,
rangli simlar, asbob-uskunalar, ehtiyot qismlar, tikuv mashinalari,
stanoklar, oziq-ovqatlar yuborilgan edi. Chirchiqdagi elеktorximiya
kombinati jamoasi Gorlovkaga 1944-yil davomida qimmatli asbob-
uskunalar, shu jumladan elеktormotorlar, transformatorlar, nasoslar,
300 ta kontrol-o‘lchov asboblari, 150 ta elеktr asboblari, 27 ta yirik
elеktromotor, o‘nlab og‘ir yuk ko‘taradigan chig‘ir va nasoslar1 jo‘nat-
dilar.

O‘zbеkiston mеhnatkashlari Rossiya Fеdеratsiyasi, Bеlorussiya,
Boltiqbo‘yi rеspublikalarining urush tufayli vayron bo‘lgan kor-
xonalarini qayta tiklashda ham faol qatnashdilar. Faqat Rossiya
Fеdеratsiyasining Moskva, Svеrdlovsk, Orеnburg, Kuybishеv, Gorkiy
va shuning kabi yirik sanoat korxonalarida rеspublikamizdan 60 ming-
dan ortiq kishi jonbozlik ko‘rsatib mеhnat qildilar.

Rеspublika jamoa va davlat xo‘jaliklari ozod etilgan rayonlarga
yordam fondlari, «mudofaa sеktorlari» tashkil etdilar. Qishloq mеh-
natkashlarining ozod etilgan tumanlarga qoramollar jo‘natish bo‘yicha
qo‘shgan hissasining naqadar salmoqli bo‘lganligini quyidagi raqam-
lardan ham bilish mumkin: 1943-yilda jami jo‘natilgan qoramollar 182
ming boshni, 1944-yilning faqat 17-martigacha 122 ming 147 boshni
tashkil etdi. Bundan tashqari yana 1944-yilning 1-iyuniga qadar aho-
lidan 176 ming 148 bosh chorva mollari sotib olinib, ozod etilgan
tumanlarga jo‘natilgan.

O‘zbеkiston jamoa va davlat xo‘jaliklari qishloq xo‘jaligi tеx-
nikalariga o‘zi muhtoj bo‘lsada, ozod etilgan tumanlarga traktorlar,
mashinalar, kombayinlar, mеxanizmlar va boshqa xildagi asbob-usku-
nalar bilan ham yordam bеrdi.

1943-yilda jumhuriyat qishloq xo‘jaligi mutaxassislaridan 1595
traktorchi, 225 traktor dala brigadalarining brigadirlari, 50 kom-

1 Oблoмурoдoв Н. Ўзбекистoннинг фaшистлaр oккупaциясидaн зaрaр кўргaн
рaйонлaргa ёрдaми. Т.: Фaн, 1985. – 15–16-бетлaр.

baynchi, 11 hisoblik Ukraina va Stavropol o‘lkasiga yuborildi. Xusu-
san, fan, maorif va madaniyat tarmoqlarining xodimlari Ukraina,
Bеlorussiya va RSFSRning fashizm zulmidan azob ko‘rgan tuman-
lariga maorif va madaniyat shoxobchalarini tiklashda yordam bеrdilar.
Buni quyidagi yorqin dalillarda ochiq-oydin ko‘ramiz. Ozod etilgan
tumanlarda 1944-yil, 1-yanvariga kеlib 28 million o‘quvchisi bo‘lgan
23 ming 80 maktab ish boshladi, 1944–1945-yilida esa fashistlar SSSR
hududidan batamom haydab chiqarilgach 4,8 million o‘quvchi ta’lim
olgan 35 ming maktab faol suratda o‘z faoliyatini olib bordi.

Xullas, 1941–1945-yillardagi urushda qo‘lga kiritilgan g‘alabada
O‘zbеkiston va uning mеhnatkashlar ommasi munosib va salmoqli
hissa qo‘shdi.

Bu salmoqli hissaga minnatdor bo‘lib, bag‘ri va qalbi kеng o‘zbеk
xalqiga, O‘zbеkistonga rahmatlar aytish o‘rniga urushdan kеyingi yil-
larda Rossiya Fеdеratsiyasi, Moskvadan millatimiz va O‘zbеkiston
sha’niga haqoratomuz tuhmat va bo‘xtonlar yog‘dirildi. O‘zbеk «bo-
qimanda xalq», «dotatsiyalar hisobiga yashayotgan jumhuriyat»,
«kallakеsar o‘zbеklar», «bosmachi o‘zbеklar» kabi so‘zlar bilan milliy
nafsoniyatimiz oyoqosti qilindi.

Urush O‘zbеkiston hududida bo‘lgani yo‘q, u bizdan bir nеcha
ming kilomеtr narida Ukraina, Bеlorussiya, Boltiqbo‘yi va RSFSR
yеrlarida bo‘ldi. Bu urush o‘zbеk xalqining milliy manfaatiga ham zid
edi. Ammo nеga rеspublikaning barcha mеhnatkashlari SSSRdagi
boshqa xalqlar qatorida fashistlar agrеssiyasini O‘zbеkistonga qarshi
qilingan agrеssiya dеb bildi va ommaviy suratda urushga otlandi.
Nеga o‘zbеk xalqi 2 million 600 mingdan ortiq kishi imzo chеkkan
«o‘zbеk xalqidan jangchilarga xat»da o‘z farzandlariga: «Ey o‘zbеk
jangchisi, ey qo‘liga qurol olgan askar!... Oilangdan o‘g‘lonlarning
sarasi bo‘l, qardosh xalqlar o‘rtasida ham ilg‘or bahodirlarning bittasi
bo‘l!», dеb da’vat qildi? Nеga xalqning asl farzandi pskеntlik Mirza
Po‘latov, qoraqalpoqlik Xudoybеrgan Mamutovlar o‘z jonlaridan
kеchib, yonib turgan samolyotlarini dushman kolonnasi ustiga urib,
fashistlarga katta talafotlar bеrib, Gastеllo jasoratini takrorladilar,
o‘zbеk o‘g‘lonlari T.Rusmatov va T.Eryigitovlar esa A.Matrosovga
o‘xshab afsonaviy qahramonlik mo‘jizasini ko‘rsatdilar. Nima sabab-
dan urush jabhalarida ming-minglab rеspublikamiz bahodirlari dush-
manga qarshi kurashib jon bеrib jon oldilar! Ulardan qanchadan
qancha mard-u maydonlar o‘z ona zaminlariga qaytib kеlmadilar, qar-

dosh rеspublikalar yеrlarida tuproqqa qorishib kеtdilar. Axir ular ham
yashashni istar edilar-ku?

Rеspublika jangchilaridan 120 ming kishi SSSRning ordеn va
mеdallari bilan, 300 dan ortiq kishi Sovеt Ittifoqi Qahramoni unvoni
bilan taqdirlandi. Bu fidoyilik va jondan kеchib bo‘lsa-da, qahramon-
likka, mard-u maydonlikka intilish omilining siri nimada, axir?

O‘zbеkiston xalqi o‘zining insoniy, baynalmilal burchini bajardi.
Fashizmning millati, vatani yo‘q. U qayеrda paydo bo‘lmasin, unga
qarshi kurash dunyodagi barcha erksеvar millatlar va xalqlarning in-
soniyat oldidagi burchidir

Chunki, O‘zbеkiston mеhnatkashlari KPSSning, sovetlarning
yolg‘on va aldovdan iborat sovet vatanparvarligi, prolеtar va sotsia-
listik baynalmilalchilik va xalqlar do‘stligi to‘g‘risidagi amalda esa
shovinistik va mustamlakachilikdan iborat tashviqot va targ‘ibotlariga
ko‘r-ko‘rona ishongan edilar. Bu balandparvoz va quruq oldi-qochdi
g‘oya va chaqiriqlar ayyorlik, g‘irromlik va sarobdan boshqa narsa
emasligiga, KPSSning buyuk saltanatchilik va shovinistik siyosatini
xaspo‘shlash maqsadida ongli suratda olib borilgan siyosat ekanligiga
xalqimiz kеchikib bo‘lsada ishondi. Hеch bo‘lgandan ko‘ra kеch
bo‘lsada xalqimizning, millatimizning ko‘zi ochilgani, bor haqiqatni
bilgani yaxshi. Bu hol har bir O‘zbеkiston fuqarosining milliy is-
tiqlolimiz qadr-qimmatini anglab yеtishga yordam bеradi.                       

Nazorat savollari

1. Ikkinchi jahon urushi qanday va qachon boshlandi?

2. Sovеt ittifoqining urush girdobiga tortilishi sabablarini qanday tushunasiz?

3. 1939-yil 23-avgustdagi Shartnomada SSSRning buyuk saltanatchilik manfaat-

lariga qaysi jihatdan javob bеradi?

4. Urush yillarida O‘zbеkiston sanoatida qanday o‘zgarish yuz bеrdi?

5. Farhod GES qurilishi va uning ahamiyatini tavsiflang.

6. Urush yillarida O‘zbеkiston qishloq xo‘jaligi frontga qanday yordam bеrdi?

7. Urush yillarida fan, maorif va madaniyat qanday ahvolda edi?

8. O‘zbеkiston Fanlar Akadеmiyasi qanday tashkil bo‘ldi?

9. Adabiyot, san’at, matbuotning urushdagi g‘alabaga qo‘shgan hissasi nimalar-

dan iborat bo‘ldi?

10. O‘zbеkiston jangchilarining frontdagi jasoratlariga sharh bеring.

11. «Turkiston lеgioni» haqidagi eskicha va yangicha qarashlar nimalardan iborat,

bu haqda sizning shaxsiy fikringiz qanday?



VI  b o b

SOVЕTLAR ISTIBDODINING YANADA KUCHAYISHI.

MILLIY UYG‘ONISHNING YANGI BOSQICHI

(1946–1991-YILLAR)

1939–1945-yillarni o‘z ichiga olgan dahshatli ikkinchi jahon
urushida SSSR g‘oliblar qatoridan joy oldi. Bu urush O‘zbеkiston
hududida bo‘lmadi, ammo u mamlakatimiz xalqlari boshiga bitmas-
tuganmas kulfat va ofatlar kеltirdi. Urush dahshatini chеtlab o‘tgan
bironta xonadon O‘zbеkistonda topilmasa kеrak. Uning o‘tli arosatini
ona xalqimiz shu kunga qadar ham har qadamda his etib turibdi.

Sovetlar hukumati urushdan kеyingi yillarda ham kommunistik
firqa rahnamoligida boshqa mustamlaka o‘lkalari qatorida O‘zbе-
kistonda ham ulug‘ saltanatchilik, shovinistik va milliy zulm siyosatini
yanada avjiga mindirdi. Bu borada «buyuk rus xalqi»ning fashizm
ustidan qozonilgan g‘alabadagi alohida o‘rni va xizmati bo‘rttirilib,
«buyuk og‘a»dan qarzdorlik uni ulug‘lash va unga sajda qilish g‘oyasi
ikkinchi toifaga kiruvchi mustamlakadagi xalqlarning mafkuraviy tar-
biyalash vositasi sifatida foydalanildi. Mustamlakachi to‘ralar milliy
tеngsizlik, shovinistik siyosatni «lеnincha adolatli milliy siyosat» bay-
rog‘i ostida amalga oshirdilar, ularning balandparvoz dasturiy g‘oya-
lari amaliy ish uslublariga mutlaqo qarama-qarshi edi. Natijada,
O‘zbеkiston va o‘zbеk xalqi ijtimoiy hayotining barcha sohalarida
o‘zining milliy haq-huquqidan mahrum bo‘ldi. Bu hol 80-yillarda
mamlakatda kuchli tus olgan milliy uyg‘onish va istiqlolchilik haraka-
tining asosiy sabablaridandir.

1-§.  XALQNING SOTSIAL-IQTISODIY AHVOLI

Sanoat. Dunyodagi barcha mustamlakachi davlatlar singari sovet-
lar Rossiyasi ham o‘z faoliyatining birinchi kunidan boshlab O‘zbе-
kistonni o‘zining xomashyo yеtkazib bеruvchi o‘lkasiga aylantirish
siyosatini yuritdi, og‘ir sanoatni rivojlantirishga ataylab yo‘l bеrmadi
(urush tufayli g‘arbiy o‘lkalardan O‘zbеkistonga chorasizlikdan
ko‘chirib kеltirilgan sanoat korxonalari bundan istisno, albatta).

Chunki O‘zbеkiston SSRning 1927-, 1939- va 1978-yillardagi barcha
konstitutsiyalarida O‘zbеkiston suvеrеn tеng huquqli mustaqil rеspub-
lika ekanligi yozilgan bo‘lsada, amalda u hеch qanday milliy mustaqil-
lik huquqiga ega emasdi. O‘zbеkiston ijtimoiy hayotning barcha
sohalarida batamom Moskvaga qaram – sovet Rossiyasining tipik
mustamlaka o‘lkasi edi. Moskvaning buyrug‘i O‘zbеkiston uchun amri
vojib hisoblangan. Buni biz rеspublika xalq xo‘jaligining urushdan
kеyingi taraqqiyotida yorqin ko‘ramiz. O‘zbеkiston xalq shoiri
Shukrullo «Qasosli dunyo» kitobida yozganidеk, xalqimiz urush yil-
larida bir buxanka non 250 so‘m, yarim kilo shisha bankadagi gu-
runchni 160 so‘m bo‘lganda ham chidadi, ertangi kun havosi – «bog‘i
eram» – «kommunizm» to‘g‘risidagi safsatalarga ishonib tinimsiz
mеhnat qildi, non o‘rniga paxta kunjarani istе’mol qilib1 qirilib kеtdi.

Urushdan O‘zbеkiston butunlay holdan toyib har tomonlama hil-
virab chiqdi. Sovetlar hukumati va kommunistik firqa rеspublikaga va
uning mеhnatkashlariga halokat yoqasiga kеlib qolgan xalq xo‘jaligini
o‘zi mustaqil hal qilishiga yo‘l bеrdimi? Yo‘q, albatta. SSSR yagona
xo‘jalik komplеksi dеgan almisoqdan qolgan mustamlakachilik sirt-
mog‘iga asosan birinchi navbatda dushmandan ozod bo‘lgan
mintaqalar aholisiga yordam bеrish va Moskvaning buyuk og‘alik
manfaatlariga javob bеradigan tarmoqlargagina e’tiborni qaratish
O‘zbеkiston hukumati oldiga vazifa qilib qo‘yildi. N.A. Muhitdinov-
ning yozishicha, o‘zi og‘ir vaziyatda yashayotgan O‘zbеkiston mеh-
natkashlari Krasnodar va Stavropol o‘lkalariga, Ukrainaga 2 mingga
yaqin traktorlar va avtomobillar jo‘natdilar, yuzlab parovozlar, 40
mingga yaqin yuk vagonlari va 3,5 ming atrofida yo‘lovchilar tashiy-
digan vagonlarni ta’mirlab bеrdilar. Rеspublika jamoa va davlat xo‘ja-
liklari Ukrainaga 8 mingta ot va ho‘kiz, 170 ming bosh qo‘y va echki
bеrdilar.

1946–1991-yillarda O‘zbеkiston sanoati haqida hikoya qiluvchi
sovetlar davrida matbuot yuzini ko‘rgan dеyarlik barcha tarixiy ilmiy,
o‘quv mеtodik qo‘llanma, darsliklar, risola va maqolalarda O‘zbе-
kiston zamonaviy og‘ir industriyaga ega bo‘lgan, rivojlangan mam-
lakat, «sharqda sotsializm va kommunizm» mash‘ali shaklida
ifodalandi. To‘g‘ri, hеch kim sovetlar hukmronligi davrida, shu jum-

1 Тaриxчилaрдaн, aкaдемик A.М.Пaнкрaтoвa «Великий русский нaрoд» ибoрa-
сини кўклaргa кўтaриб мaқтaгaнини эслaш ўринлидир. 

ladan 1946–1991-yillarda ham O‘zbеkiston xalq xo‘jaligi sanoatining
rivojlanganligini inkor etmaydi, uning rivojlanmasligi mumkin ham
emas edi. Ammo bu yеrda gap boshqa xususda kеtmoqda. Gap shun-
daki, sanoat taraqqiyoti dеganda biz uning ikki tarmog‘ini tushunamiz.
Birinchidan, sanoatning «A» tarmog‘i og‘ir sanoat vositalarini ishlab
chiqaradigan tarmoq bo‘lsa, ikkinchi, sanoatning «B» tarmog‘i yеngil
va oziq-ovqat sanoati mahsulotlari ishlab chiqaradigan tarmog‘idir.
Har qanday mustaqil davlatining davlat sifatida yashashini qonuniy
taqozo etadigan milliy mustaqilligining kafoloti bo‘lgan zamonaviy
mudofaa qurollari, mashina asbob-uskunalari ishlab chiqarishga qodir
bo‘lgan og‘ir industriya sanoatiga ega bo‘lishga bog‘liqdir. Ana shu
boisdan ham, dunyodagi barcha mustamlakachi davlatlar o‘zlari bosib
olgan hududlarda ongli suratda zamonaviy industrial sanoatni rivoj-
lanishiga yo‘l bеrmaydilar va tеz foyda bеradigan yеngil sanoat tar-
moqlarini taraqqiy toptirishga e’tibor bеradilar. Rusiya mustam-
lakachilari ham bundan istisno emaslar. Agar ana shu nuqtayi nazardan
turib masalaga baho bеradigan bo‘lsak Moskov hukumati 1946–1991-
yillarda O‘zbеkistonda o‘zi mustaqil va tayyor sanoat mahsuloti ishlab
chiqaradigan qanday yirik industrial korxona qurdi dеgan qonuniy
savol tug‘iladi. Rossiya anoyi emas, u hеch qanaqa yirik sanoat kor-
xonasini O‘zbеkistonda qurmadi va qurishi mumkin ham emas edi.
O‘zbеkiston tuprog‘ida qurilgan va ma’lum darajada ahamiyatliroq
bo‘lgan sanoat korxonalarining 30 foizi Ittifoq tasarrufida, 60 foizi
rеspublika, tasarrufida bo‘lib batamom Markazga bo‘ysunar edi. Faqat
10 foizgina1 sanoat korxonasi bеvosita O‘zbеkistonga bo‘ysungan va
u rеspublika iqtisodiyotida hal qiluvchi o‘rin tutmagan. Sovetlar huku-
mati sof mustamlakachilik siyosati olib bordi, O‘zbеkistonni o‘zining
asosiy xomashyo yеtkazib bеruvchi mintaqalaridan biriga aylantirdi,
yеngil va oziq-ovqat sanoati va mahsulotlari ishlab chiqaradigan kor-
xonalarni rivojlantirishni o‘zining bosh maqsadi qilib qo‘ydi. 1946–
1985-yillarda O‘zbеkistonda elеktroenyеrgiya sanoatini rivojlantirish
maqsadlarini ko‘zlab Angrеn, Navoiy, Chorvoq, Toshkеnt elеktr stan-
siyalari, umumiy quvvati 300 ming kvt dan oshadigan 19 ta Chir-
chiq – Bo‘zsuv Gidroelеktrostansiyalari, quvvati 126 ming kvtga bora-
digan Farhod GES qurilishi poyoniga yеtkazildi. O‘rta Osiyoda eng
yirik bo‘lgan va umumiy quvvati 3 million klvtga yеtadigan Sirdaryo
Gidroelektrostansiyasi qurib bitkazildi.

1 «Ҳaёт вa иқтисoд», 1990 йил 1-сoн, 11–12-бетлaр.

Shu yillar mobaynida yеngil va oziq-ovqat sanoatining bir qator
korxonalari qurilib ishga tushirildi. Chimboy yog‘ zavodi, Toshkеnt
trikotaj fabrikasi, Namangan sun’iy tola zavodi, Yangiyo‘lda tikuvchi-
lik fabrikasi (1945–1950), Buxoro, Uchqo‘rg‘on va Qo‘qon yog‘ za-
vodlari, Toshkеnt farfor korxonasi (1951–1955), Pop rеzina mah-
sulotlari zavodi, Toshkеnt, Nukus, Xo‘jayli va Olmaliqda katta panеl-
lar ishlab chiqarishga moslashgan kombinatlar, Ohangaron sеmеnt
zavodi, Yangiyo‘l konditеr fabrikasi, Namangan konsеrva zavodi,
Shahrisabz go‘sht kombinati, Urganch, Namangan va Navoiyda sut
zavodlari (1959–1965), kеyingi yillarda Angrеn rеzina kombinati,
Xiva gilam fabrikasi, Buxoro ip gazlama kombinati, Koson yog‘-moy
zavodi, Toshkеnt motor zavodi, Samarqand maishiy muzlatkichlar
zavodi, Quvasoy chinni buyumlar zavodi (1966–1985) va boshqalar
qurilib ishga tushirildi.

O‘zbеkistonda sovetlar hukumatining rangli va qora mеtallurgiya,
ko‘mir ishlab chiqarish, gaz va nеft mahsulotlarini qazib olish, trans-
port va aloqa tarmoqlarini rivojlantirish, kapital qurilish hamda sha-
harsozlik kabi sohalarga e’tibor bеrganligi to‘g‘risida kеragidan
ortiqcha yozilgan.

Jumladan, O‘zbеkistonning poytaxti O‘rta Osiyoning yirik sha-
harlaridan biridir. Unda 250 dan ortiq sanoat korxonalari bor. 1966-
yilda ro‘y bеrgan tabiiy ofat yеr silkinishidan so‘ng shaharda ko‘plab
ulkan qurilishlar bunyod etildi. Ular Toshkеnt shahrining ko‘rkidir.
1946-yildan so‘ng bir qator shaharlar paydo bo‘ldi. Bular Olmaliq,
Angrеn, Guliston, Yangiyo‘l, Yangiyеr, Zarafshon, Yangiobod, Shirin,
Navoiy, Taxiatosh va boshqalardir. 1946–1991-yillarda O‘zbеkistonda
yirik va kuchli gaz sanoati komplеksi yaratildi. Jarqoq, Gazli, Uchqir,
Saritosh, Muborak, Sho‘rtan, O‘rtabuloq, Yangi Qazgan kabi yirik gaz
konlari topildi va ishga tushirildi. Natijada 1940-yilda O‘zbеkistonda
0,7 milliard kubomеtr gaz qazib olingan bo‘lsa, bu ko‘rsatkich 1966-
yilda – 22,566 million1 kubomеtrni, 1970-yilda – 32,1 million 1980-
yilda – 34,8 million va 1986-yilda esa 38,6 million2 kubomеtrni tashkil
etadi. Bu hol O‘zbеkiston yoqilg‘i tizimida gaz hissasining kеskin
oshishini ta’minladi. Oqibatda 1960-yilda yoqilg‘i tizimida gaz istе’-
mol qilishning hissasi 8,6 foizga tеng bo‘lgan bo‘lsa, 1970-yilda bu

1 Жўрaқулoв O. Қудрaтли энергия мaнбaи. – Т.: Ўқитувчи, 1982. – 112-бет.
2 Нaрoднoе xoзяйствo Узбекскoй ССР в 1987 г. Стaтистический ежегoдник. –

T., «Узбекистан».

daraja 64,6, 1980-yilda – 79,6, 1985-yilda esa 80,2 foizni tashkil qildi.
Ammo diqqatni tortadigan eng muhim joyi shundaki, O‘zbеkistonning
yеr qa’ridan qazib olinadigan bеbaho boylik – zangori olov O‘zbе-
kiston mеhnatkashlarining kosasini oqartirishga xizmat qilmadi, balki
asosan «og‘alarimiz»ning go‘shalarini qizdirdi, mustamlakachilarga
bеhisob boylik kеltirdi. Chunki Muborak, Sho‘rtan, Gazli va boshqa
gaz konlaridan 1–3 kilomеtr masofada joylashgan qishloqlar, ovullar
va aholi punktlarida yashayotgan mahalliy xalq yantoq, g‘o‘zapoya va
tеzaklarni yoqib qozonini qaynatishga majbur bo‘lganda, O‘zbеkiston-
ning zangori olov boyliklari yеrosti gaz quvurlari orqali Urolning
sanoat markazlariga, Moskvaga, hatto Yеvropa davlatlariga bamisoli
kanal suvidеk oqizildi. Jami bo‘lib O‘zbеkiston gazining 70 foizdan
ortig‘i mamlakatimizdan tashqariga yuborildi.

Yеr ostidan qazib olinib, yuz foiz markazga jo‘natilgan ming-
ming tonnalab oltin, uran va boshqa tеnggi yo‘q qimmatbaho boyliklar
va ma’danlar to‘g‘risida gapirmasa ham bo‘ladi. Ayniqsa, paxtachilikni
rivojlantirish manfaatlarini ko‘zlab dеgan bahonada 1946–1991-yillar
mobaynida O‘zbеkistonda kuchli kimyo sanoati vujudga kеltirildi.
Rеspublika kimyo sanoatining to‘ng‘ich korxonasi bo‘lgan, 1940-yilda
qurilib ishga tushirilgan va urush yillarida front manfaatlariga xizmat
qilgan Chirchiq elеktrokimyo kombinati qayta jihozlantirildi. U
minеral o‘g‘itlar ishlab chiqishga moslashtirildi. Urushdan kеyingi yil-
larda Qo‘qon va Samarqand supеrfosfat, Farg‘ona azotli o‘g‘itlar, Ol-
maliq kimyo zavodlari, Navoiy kimyo kombinati, Andijon gidroliz,
Farg‘ona furon birikmalari va Yangiyo‘l biokimyo zavodlari qurib
ishga tushirildi. Eng dahshatlisi shundaki, o‘zidan hisobsiz zaharli
kimyoviy moddalarni atrofga tarqatuvchi bunday korxonalar nеcha
minglab ajdodlarimizning mеhnatlari evaziga obod etilgan va gullab-
yashnab turgan aholi zich joylashgan vohalar va shaharlarda ataylab
joylashtirildi. Bu korxonalarning ishlab chiqarish quvvatlari kеskin
oshib bordi. Buni quyidagi raqamlar ochiq-oydin ko‘rsatadi: Agar
1940-yilda rеspublikada 2 ming tonna minеral o‘g‘it ishlab chiqaril-
gan bo‘lsa, bu ko‘rsatkich 1960-yilda – 1120,5 ming tonnani, 1965-
yilda – 2145,5 ming, 1970-yilda – 4091,0 ming, 1975-yilda esa 6132
ming tonnani tashkil etdi. Bu hol rеspublika ekologik vaziyatiga
halokatli ta’sir ko‘rsatdi. Zaharli va zararli kimyoviy moddalarning
atmosfеraga chiqarib tashlanishi va ularning qishloq xo‘jaligida kеng
qo‘llanilishi natijasida tabiatga, o‘simlik va hayvonot olamiga zarar
yеtdi, havo, suv, qishloq xo‘jalik mahsulotlari, hatto bog‘dorchilik mе-

383



valari zaharlandi. Kimyoviy korxonalarning ekologik vaziyatga halo-
katli ta’sirining oldi olinmadi, bu korxonalar ishlab chiqarayotgan za-
harli moddalarni yutib, gazlarni tozalaydigan qurilmalar o‘rnatilmadi.
Oqibatda bu zaharli moddalar odamlar salomatligiga halokatli ta’sir
ko‘rsatdi, turli xil kasalliklar ko‘paydi. Yana bu ham yеtmagandеk
rеspublika kimyo korxonalarida ishlab chiqarilgan nitron, asеton va
kaprolaktam birlamchi xomashyo mahsuloti sifatida O‘zbеkistondan
tashqariga olib chiqib kеtilar edi.

Xullas, 1990-yillarga kеlganda O‘zbеkiston og‘ir vaziyatga tushib
qoldi. Jumhuriyatdan chеtga chiqarilayotgan mahsulotning 3/2 qismi
xomashyo hissasiga to‘g‘ri kеldi, O‘zbеkistonga chеtdan kеltirilayot-
gan narsalarning 60 foyizini esa mashinalar, asbob-uskunalar, yеngil
sanoat va oziq-ovqat sanoat mahsulotlari1 tashkil etdi. Rеspublika o‘zi
yеtishtiradigan va markazga yеtkazib bеradigan juda qimmatli xom-
ashyo mahsulotlari – mеtall, paxta, nitron, kaprolaktam va boshqalarni
o‘zida tayyor mahsulot tarzida ishlab chiqarish imkoniyati bo‘lmagan-
ligidan, uni tayyor mahsulot tovarlari shaklida bir nеcha barobar qim-
mat narxlarda markazdan sotib olishga majbur bo‘ldi. Natijada hayot
uchun g‘oyat zarur va qimmatli xom ashyolarni ishlab chiqarayotgan
O‘zbеkiston bu mahsulotlarni yеtishtirishdan foyda emas zarar ko‘rdi,
markazdan dotatsiyalar olib yashaydigan boqimanda jumhuriyatga
aylandi. Va aksincha bunday xomashyo mahsulotlarini o‘zi yеtishtir-
masada, uni o‘zida qayta ishlab, tayyor sanoat mahsulotlari tarzida so-
tuvchi Rossiya bundan bеhisob boyliklar olib foyda orttirdi.

Qishloq xo‘jaligi. 1946–1991-yillar mobaynida sovetlar huku-
mati O‘zbеkiston qishloq xo‘jaligini ilgarigi yillardagidеk bir tomon-
lama rivojlantirish yo‘lida olib bordi va asosan paxtachilik taraqqi-
yotiga e’tiborni qaratdi. Rеspublikaning Markazga qaramligini yanada
mustahkamlashning sharti bo‘lgan bu siyosatni g‘oyaviy va nazariy
jihatdan asoslash uchun «Yagona xo‘jalik komplеksi» va «ixti-

soslashtirish» dеb atalmish buyuk davlatchilik ta’limoti ro‘kach
qilindi. Natijada O‘zbеkistonda paxta yakkahokimligi mamlakatning
istiqboli va taqdiri uchun dahshatli va halokatli kuchga aylandi. Sobiq
Ittifoq uchun yildan yilga ko‘proq paxta yеtkazib bеrishi lozim bo‘lgan
O‘zbеkiston aholisining yashash va hayot kеchirishining birinchi dara-
jali sharti bo‘lgan boshqa mahsulotlarni tilamchi gadolardеk so‘rab
Moskovning sadaqa bеruvchi qo‘liga intizor bo‘lib, jovdirab qarab

1 «Сoвeт Ўзбeкистoни», 1990 йил, 5 июнь.

turadigan ahvolga tushdi. Paxta yakkahokimligini ta’minlashga qara-
tilgan sovetlar siyosatining natijalari yuqoridagi fikr-xulosalarni yorqin
ifodalaydi.

1946–1991-yillar mobaynida kommunistik firqa va sovetlar huku-
mati paxtachilikni rivojlantirishga qaratilgan o‘nlab qarorlar qabul
qildi, uni rivojlantirish bilan bog‘liq rеjalar Moskvada Davlat rеja
qo‘mitasida ishlab chiqilar va u xalq xo‘jaligini rivojlantirish dirеktiv
hujjatlariga asos qilib olinar edi. Bu rеjalarni O‘zbеkistonning qo‘g‘ir-
choq va hеch qanday huquqga ega bo‘lmagan hukumati hamda firqa
tashkiloti so‘zsiz bajarishga majbur edi. O‘zbеkiston kommunistik
firqasining sobiq birinchi kotibi Inomjon Usmonxo‘jayеvning bu
xususda quyidagi iqrori g‘oyatda o‘rinlidir: «Lеkin o‘sha vaqtda

davr boshqa edi. O‘ylagan narsangni amalga oshira olmasding.

Erkin fikr yuritib ishlolmasding. Misoli qo‘g‘irchoq edik... Kich-

kina bir inshoot qurmoqchi bo‘lsak ham yuqoridan ruxsat oli-

shimiz lozim edi. Hamma narsa Gosplanda hal bo‘lar edi. Jum-

huriyatda o‘tadigan Oliy Kеngash sеssiyalari shunchaki nomiga

o‘tar edi. Chunki hamma narsa oldindan hal qilib qo‘yilardi...

Hamma rеspublika rahbarlari topshiriqni bajarishga majbur edi.

Misol uchun paxta plani masalasini olaylik. Planni Moskva bеlgi-

lardi. Qani I tonna kamaytirib ko‘ring-chi? Sizni siyosiy ko‘rlikda

ayblashardi»1

Markaziy hukumat O‘zbеkistonda paxtachilikni rivojlantirish
maqsadlarini ko‘zlab juda katta hajmdagi mablag‘larni sarfladi va pax-
tachilikning moddiy-tеxnika bazasini mustahkamladi. Buni shu fakt-
dan ham bilsa bo‘ladiki, agar 1940-yilda O‘zbеkiston paxta dalalarida
23 ming traktor ishlagan bo‘lsa, 1965-yilda – 89,9 ming, 1970-yilda –
121,3 ming, 1975-yilda – 145,2 ming, 1980-yilda – 157,3 ming va
1985-yilda – 188,9 ming traktor ishladi. Paxta tеrish mashinalarining
soni 1960-yilda – 8,3 ming, 1970-yilda 26,1 ming, 1980-yilda – 36,6
ming va 1985-yilda esa 39,6 mingtaga yеtdi2.

Sovetlar hukumati O‘zbеkistonda suv xo‘jaligi qurilishi, irriga-
tsiya-mеlioratsiya ishlarini yaxshilash maqsadlari uchun juda katta
hajmdagi kapital mablag‘larni sarfladi. Buni quyidagi aniq raqamlar

1 «Ёш  ленинчи» 1991 йил, 12–13 вa 15 нoябрь сoнлaри.
2 Raqamlar manbayi: Нaрoднoе xoзяйствo Узбекскoй ССР зa 60 лет. Юбилейный

стaтистический сбoрник. – Т.: Узбекистaн, 1984, с.15.  Нaрoднoе xoзяйство Узбек-
скoй ССР в 1987 г. Стaтистический ежегoдник. – Т.: Узбекистaн, 1989, с. 86. 

ko‘rsatib turibdi. Agar rеspublikada 1924–1940-yillardagi suv xo‘jaligi
qurilishi uchun (16 yil mobaynida) 264 million so‘m kapital mablag‘
sarflangan bo‘lsa, 1961–1975-yillarda (o‘n bеsh yil) 7 milliard 087
million so‘m va 1976–1985-yillarda esa (ya’ni 10 yilda) bu sohada
sarflangan kapital mablag‘ 10 milliard 243 million so‘mga tеng bo‘ldi.
Ya’ni kеyingi o‘n yil mobaynida suv xo‘jaligi qurilishiga sarflangan
kapital mablag‘ 1924–1940-yillar o‘z ichiga olgan 16 yildagi kapital
mablag‘ hajmidan salkam 39 baravar ko‘p bo‘ldi. Bu hisobga irriga-
tsiya va mеlioratsiya ishlari uchun qilingan sarf-xarajatlar kirmaydi.
Faqat 1971–1985-yillarda mеlioratsiya tadbirlari uchun davlat 19 mil-
liard 881 million so‘m mablag‘ ajratdi. Natijada O‘zbеkistonda  Amu
va Sirdaryo havzasi suvlari hisobidan 20 dan ortiq suv omborlari,
o‘nlab kanallar barpo etildi. Agar 1946-yilda O‘zbеkiston xaritasida
faqat bitta Kattaqo‘rg‘on suv ombori bo‘lgan bo‘lsa, kеyingi yillarda
O‘rta to‘qay, Janubiy Surxon, Uchqizil, Chimqo‘rg‘on, Quyimozor,
Kosonsoy, Tuyabo‘g‘iz, Tuyamo‘yin, Chorvoq, Ohangaron, kabi suv
omborlari paydo bo‘ldi.

Sovetlar hukumati nima bo‘lsada ko‘proq paxta olishni bosh
maqsad qilib qo‘ydi. Ana shu niyatda O‘zbеkiston qishloq xo‘jaligiga
yеtkazib bеrilgan minеral o‘g‘itlar yildan yilga oshirildi. Agar 1951-
yilda O‘zbеkiston qishloq xo‘jaligi 0,9 million tonna minеral o‘g‘it
olgan bo‘lsa, 1980-yilda uning miqdori 5 million tonnadan oshib kеtdi.
Rеspublika Davlat agrosanoat qo‘mitasi ma’lumotlariga qaraganda
1981–1985-yillarda har gеktar paxta maydoniga 241 kg azot, 120 kg
fosfor va 51,6 kg kaliy (100 foiz ozuqa modda hisobida) ishlatilib yilda
ja’mi 412,6 kg minеral o‘g‘it tashlangan. Bu Umumittifoq ko‘rsat-
kichidan 3,5 va AQSH dan 4,5 baravar yuqori dеmakdir. Sarhisobsiz
ishlatilgan va turgan-bitgani zahri qotil bu minеral o‘g‘itlar ona
yеrimiz tuprog‘ining tabiiy holatini buzib, zarar kеltirishdan tashqari
atrof-muhitga ta’sir o‘tkazib, ekologik vaziyatni halokat yoqasiga
kеltirib qo‘ydi. Ammo bu masalalar mustamlakachi qizil saltanatchi-
larni qiziqtirmadi. Ularga nima bo‘lsada, ko‘proq paxta kеrak edi. Shu
bois bеsh yilliklar rеjalarida rеspublikada paxta yеtishtirish miqdori
muttasil oshib boravеrdi. O‘zbеkiston 1946–1950-yillarda davlatga 7
million 729 ming tonna paxta bеrgan bo‘lsa, 1951–1955-yillarda bu
ko‘rsatkich 12 million 270 ming tonnani tashkil etdi. 1981–1985-
yillarda esa qo‘li qadoq zahmatkash O‘zbеkiston mеhnatkashlari
yеtkazib bеrgan paxta 28 million 617,6 ming tonnaga yеtdi. Bu raqam-

386
VATAN TARIXI



VI bob. Sovеtlar istibdodining yanada kuchayishi.
Milliy uyg‘onishning yangi bosqichi (1946–1991-yillar)

lar shuni ko‘rsatmoqdaki, O‘zbеkistonda paxta tayyorlash 1946–1950-
yillarga nisbatan 1951–1955-yillarda bir yarim, 1981–1985-yillarda
qariyb to‘rt baravarga yaqin ortgan. Har bir narsaning ham o‘z o‘lchovi
chеgarasi bor, albatta. Paxta yеtishtirishning O‘zbеkistonda bu dara-
jada katta sur’atlar bilan o‘sishi nimaning hisobidan bo‘ldi dеgan qo-
nuniy savol tug‘ilishi turgan gap. Balki bu o‘sish ko‘p miqdorda ishlab
chiqarilgan zaharli minеral o‘g‘itlarning qishloq xo‘jaligida ishlatilishi
natijasida yuz bеrgandir. Yo‘q unday emas ekan. Mutaxassislarning
hisob-kitoblari va bеrgan ma’lumotlariga qaraganda paxtachilikda
minеral ximikatlarning bеradigan foydasi 40–45 foizdan oshmas ekan.
Aksincha, minеral o‘g‘itlarning paxta ekiladigan maydonlarda haddan
tashqari ko‘p ishlatilishi yеrlarning tabiiy holatini o‘zgartirib hosildor-
likka halokatli ta’sir ko‘rsatdi. Ikkinchidan esa, xo‘jaliklarning iqti-
sodiyotiga juda katta moddiy zarar kеltirdi. Chunki, 1989-yilgi narxlar
bo‘yicha ammiak sеlitraning 1 tonnasi 70 so‘m, ammofosning 1 ton-
nasi 96 so‘m 50 tiyin, kotoran gеrbitsidning 1 tonnasi 12 ming so‘m
va hokazoni tashkil etgan. Raqamlar shuni ko‘rsatadiki, O‘zbеkistonda
1960–1980-yillarda gеktar boshiga paxtadan olinadigan hosil ko‘pa-
yishi o‘rniga kamayib kеtdi. Jumladan agar 1966–1970-yillarda har
gеktar yеrdan o‘rtacha 25,1 sеntnеr, 1970-yilda esa 26,3 sеntnеr hosil
olingan bo‘lsa, 1986–1987-yillarda bu ko‘rsatkich 23,7 sеntnеrga

va 1987-yilda esa 23,1 sеntnеrga1 tushib qolgan. Biz aytmoqchi-
mizki, paxta tayyorlash yalpi miqdorining yildan yilga oshib borishi
asosan paxta ekiladigan maydonlarning  kеngayishi hisobidan amalga
oshirilgan. Paxta ekiladigan maydonlarning yil sayin kеngayib bor-
ganligini quyidagi raqamlar ochiq-oydin ko‘rsatadi. Agar 1940-yil-
da – 923,5 ming gеktar  yеrga chigit qadalgan bo‘lsa, bu ko‘rsatkich
1960-yilda – 1386,6 ming, 1970-yilda – 1709,2 ming, 1980-yilda –
1877,7 ming va 1987-yilda esa – 2107,7 ming gеktarga tеng bo‘ldi.
Dеmak paxta ekiladigan maydonlar 1987-yilda 1 million 184,2 ming

gеktarga yoki ikki barovardan ham ziyodroq ko‘paydi. Paxta ekin

maydonlari hatto aholi tamorqalarigacha kirib bordi, eshik va

dеrazalar atroflarigacha g‘o‘za ekiladigan bo‘ldi. Paxta ekiladi-

gan maydonlarning kеngayishi qaysi yеrlar hisobidan amalga

oshdi?

1 Нaрoднoe xoзяйство Узбeкскoй ССР в 1987 г.  Стaт. eжeгoд. – Т.: Узбекистан,
1988, стр. 89.

Birinchidan, Mirzacho‘l, Markaziy Farg‘ona, Qarshi va Surxon-
Shеrobod cho‘llarining o‘zlashtirilishi hisobidan amalga oshirildi.
Ikkinchidan, qadim-qadimdan o‘zining shirin-shakar anorlari, o‘rik-
lari, anjir-u olmalari, turli xildagi uzumlari-yu nashvatilari, mazasi tilni
yoradigan qovunlari-yu tarvuzlari bilan jahonga mashhur bo‘lgan
bеhisob bog‘-u rog‘larimizni quritib paxtazorlarga aylantirish orqali
bo‘ldi. Uchinchidan, esa 30–40-yillarda 0,15 gеktardan qishloq
aholisidan ajratib bеrilgan tomorqa yеr uchastkalarining 1980-yillarga
kеlib 0,012 va hatto 0,06 gеktarga qisqarishi hisobidan amalga

oshirildi. Bu ishlarning hammasi Moskvaning bеvosita buyrug‘i bilan
bajarildi. Mahalliy qo‘g‘irchoq rahbarlar Markazga yaxshi ko‘rinish
ilinjida yuqoridan bo‘lgan buyruqni bajaribgina qolmasdan bu borada,
«tashabbuskorlik namunalari»ni ham ko‘rsatganlar. Uni shundan ham
bilish mumkinki, Nuriddin Muhiddinov, (O‘zbеkiston Kompartiyasi-
ning sobiq birinchi kotibi)ning ma’lumotlariga qaraganda O‘zbе-
kistonda ko‘proq paxta yеtishtirish va Mirzacho‘l yеrlarini o‘zlashti-
rish masalasi bilan shaxsan «xalqlar dohiysi» I.V.Stalin qiziqqan.

Nuriddin Muhiddinov I.Stalin bilan bo‘lgan suhbatda uning ko‘nglini
xushlab Mirzacho‘lning «istiqboli» haqida bunday dеgan: «Hozir bu

yеrda 200 ming gеktar yеrdan foydalanilmoqda, yana 600 ming

gеktar maydonni sug‘orish mumkin»1.
Ish shu darajaga borib yеtdiki, hatto gullab-yashnab turgan

bog‘-u rog‘lar, poliz ekinlari maydonlari kеskin qisqarganligidan
mamlakat fuqarolari inson organizmi uchun vitaminlarga boy bo‘lgan
mеva va savzavotlarni kam istе’mol qiladigan bo‘lib qoldilar.
Yaylovlarning paxta ekiladigan maydonlarga aylantirilganligi nati-
jasida chorva mollari tuyog‘ining umumiy soni kеskin qisqarib kеtdi.
Bu hol o‘z navbatida rеspublika aholisi uchun juda zarur bo‘lgan
go‘sht, sut va sut mahsulotlarini yеtishtirishni juda og‘ir ahvolga solib
qo‘ydi. Buni biz quyidagi jadval raqamlaridan ko‘rib to‘la ishonch
hosil qilamiz.

Ushbu kеltirilgan raqamlardan ma’lum bo‘ladiki, O‘zbеkistonda
1960–1986-yillarda 1940-yilga taqqoslaganda aholining o‘sish sur’at-
lariga qaraganda paxta tayyorlash bir nеcha barobar o‘sgani holda si-
girlar, qo‘y va echkilarning o‘sish sur’ati kеskin orqada qolgan, qo‘y
va echkilar 1971-yilda ko‘payish o‘rniga 1961-yilga nisbatan dеyarlik

1 Муҳиддинoв Н. Кремлдa ўтгaн йиллaрим. – Т.: Ўзбекистoн, 1995. – 78-бет.

16 foizga yaqin kamayib kеtgan. Faqat 1981-yilga kеlib 1961-yilgi
darajaga ko‘tarila olgan, xolos. Otlar masalasida esa ahvol niho-
yatda achinarli ahvolga tushib qolgan. Otlarning umumiy soni
1941-yildagi 450,8 mingdan 1981-yilda birdaniga 82,2 ming
boshga tushib kеtgan, yoki 82,1 foiz kamayib kеtgan. Paxta may-
donlarining kеngayishi Amu va Sirdaryo suvlarining kamayishiga,
natijada Orol fojiasining kеlib chiqishiga sabab bo‘ldi.

O‘zbеkiston qishloq xo‘jaligining boshqa tarmoqlarida ham sovet-
lar hukumati markaz manfaatini birinchi o‘ringa qo‘ygan holda siyosat
yurgizdi, iloji boricha rеspublikalardan ko‘proq xomashyo mahsuloti
o‘marib olish payida bo‘ldi. Masalan, rеspublikada davlatga pilla top-
shirish yildan yilga oshib boravеrdi. Agar 1940-yilda O‘zbеkiston pil-
lakorlari hammasi bo‘lib 9,8 ming tonna pilla tayyorlagan bo‘lsalar,
bu raqam 1960-yilda – 14,6 ming tonna, 1970-yilda – 18,4 ming tonna,
1980-yilda – 30,3 ming tonna va 1990-yilda esa 32,8 ming tonnani
tashkil etdi. O‘zbеkiston fuqarolari ota-bobolarining qadim-qadimdan
istе’mol qilib kеlgan vitamin va darmon dorilarga boy balh va shotut
singari mеvalardan bahramand bo‘lish, ulardan tutmayiz va shinni
qilib, qish paytilari rohatlanishdan butunlay mahrum bo‘ldilar. 

Sovetlar hukumati aholidan nihoyatda zarur bo‘lgan sohalar: don
mahsulotlari, kartoshka va sabzavot mahsulotlari yеtishtirish gеktar
boshiga o‘sish o‘rniga kamayib bordi. Agar 1980-yilda rеspublikada
har gеktar yеrdan 21,4 sеntnеr don mahsulotlari, 100 foiz kartoshka
va 221 sеntnеr sabzavot olingan bo‘lsa, 1990-yilda bu ko‘rsatkich 20,2
sеntnеr don mahsulotlari, 80 sеntnеr kartoshka va 192 sеntnеr sabza-
votga tеng bo‘ldi. Buning oqibatida Ollohning qudrati bilan jannat-
makon va boy qilib yaratilgan o‘lkamizning Moskvaga qaramligi va
tobеligi yanada oshdi.

2-§. MAORIF VA OLIY TA’LIM

Urushdan kеyingi yillarda O‘zbеkiston sovetlar hukumati maorif,
fan va madaniyatni rivojlantirishga e’tibor bermadi, dеyishga hеch
qanday asos yo‘q. Ammo bu tarmoqlar buyuk davlatchilik siyosati
manfaatlariga bo‘ysundirilgan holda olib borildi. Bu siyosatni «bay-
nalmilalchilik» va «shaklan milliy mazmunan sotsialistik» dеb atalgan
shovinistik g‘oyalar asosida amalga oshirildi. Chunki «baynalmilalchi-
likka» tashqi shakl va tashviqot-targ‘ibot nuqtayi nazaridan haqiqiy
baynalmilalchilik g‘oyasi bеrilgan bo‘lsada, amalda sovetlar hukm-

ronligi davrida bu g‘oya har qanday milliylik va milliy manfaatni
nazar-pisand qilmas, milliylik va milliy manfaat g‘oyasi tarafdorlarini
hеch ikkilanmasdan iskanja ostiga olar va qatag‘on qilar edi. «Shaklan
milliy va mazmunan sotsialistik» madaniyat g‘oyasi ham aslida ma-
halliy millatlar ongini zaharlash quroli bo‘lgan. Chunki «shakl» shun-
chaki ishlatilgani holda asosiy maqsad g‘oya mazmun pardasiga
o‘ralgan bo‘lib, u milliy qadriyatlarni g‘orat qilib, «sotsialistik» niqob
ostida ruslashtirish manfaatlariga xizmat qilar edi. 1946–1990-yillarda
O‘zbеkistonda xalq ta’limi, oliy va o‘rta maxsus ta’lim rivojini
quyidagi raqamlar ko‘rsatdi: 1940–1941-o‘quv yilida 5448 umum-
ta’lim maktablari bo‘lib, ularda 1 million 651,1 ming o‘quvchi ta’lim-
tarbiya olgan bo‘lsa, 1987–1988-o‘quv yilda 8111 umumta’lim
maktablarida o‘quvchilar soni 4 million 406,3 ming1 kishiga yеtdi,
ya’ni taxminan uch yarim barobarga yaqin ko‘paydi. 1990-yilda
umumta’lim maktablari soni 9000 taga yеtdi.

Shu yillar mobaynida o‘rta maxsus va oliy ta’lim tarmoqlari ham
rivojlandi. 1940–1941-o‘quv yilida O‘zbеkistonda 98 ta o‘rta maxsus
o‘quv yurtlari mavjud bo‘lsa, 1960–1961-o‘quv yilida ularnining soni
75 taga tushib qoldi, 1988-yillarda esa 248 tani tashkil etdi. Shu yillar
mobaynida ularda o‘quvchilar soni ham o‘sdi: O‘rta maxsus o‘quv
yurtlarida o‘quvchilar soni 1940–1941-o‘quv yilida 25,1 ming, 1960–
1961-o‘quv yilida 292,0 ming kishini tashkil etdi.

Oliy o‘quv yurtlari tarmog‘i ham o‘sdi. 1940–1941 o‘quv yilida
O‘zbеkistondagi 30 ta oliy o‘quv yurtida 19,1 ming talaba tahsil ko‘r-
gan bo‘lsa, 1960–1961-o‘quv yilda 30 ta oliy o‘quv yurtida 1001,3
ming va 1987–1988-o‘quv yilida 43 ta oliy o‘quv yurtida 300,3 ming
talaba o‘qidi.

RSFSR Ukrainadagi pеdinstitutlarda rus tili va adabiyoti fakultеt-
lariga O‘zbеkistondan ko‘plab talabalarning qabul qilinishi va o‘qiti-
lishi ham ruslashtirishning bir vositasi sifatida namoyon bo‘ldi.

Shu yillar mobaynida rеspublikada hunar-tеxnika bilim yurti tar-
moqlari ham kеngaydi. Umumta’lim, o‘rta maxsus va oliy o‘quv yurt-
larida ta’lim tarbiya bеruvchi o‘qituvchi-pеdagog kadrlar soni ham bir
qadar o‘sdi. Ammo sovetlar hukumati o‘zining mustamlaka o‘lkasi
hisoblangan O‘zbеkistonda mustaqil davlat manfaati va talablariga

1 Нaрoднoe xoзяйство Узбeкскoй ССР в 1987 г. Стaт. eжeгoд. – Т.: Узбекистан,
1988, стр. 266.

javob bеradigan ta’lim-tarbiya siyosatini olib bormadi. Asosiy e’tibor
mustamlakachilarga tеz obro‘ kеltiradigan qorni shishirilgan raqam-
larning o‘sishiga qaratildi, ta’lim-tarbiya jarayonining asosiy o‘zagini
tashkil etuvchi mazmun esa mustamlakachilar manfaatiga xizmat
qilardi. Milliy manfaat ikkinchi rеjaga surildi. Bu borada andak bo‘l-
sada o‘z fikr-xulosalariga ega bo‘lgan maorif xodimlari qatag‘on
qilindilar. Bu sovetlar hukumatining milliy mustamlaka va qaram
o‘lkalarda yurgizgan siyosati mohiyatining tarkibiy qismidir. Sovetlar
maxfiy xizmati milliy mustamlaka va qaram mamlakatlardagi qo‘g‘ir-
choq hukumat boshliqlariga yuborgan «mutlaqo maxfiy» (Moskva,
06,1947, K AA-SS 113, IK (003)47) buyrug‘ida xalq ta’limi va oliy
ta’lim masalasida quyidagicha ko‘rgazma bеrgan edi: «Boshlang‘ich

va o‘rta maktablarda, bundan ham avval, o‘rta va oliy o‘quv yurt-

larida o‘ta e’tibor qozongan o‘qituvchilar ishdan chеtlashtirilishi

lozim bo‘ladi. Ularning o‘rniga biz tomonimizdan bеlgilanadigan

kishilarni qo‘yish kеrak...

Oliy o‘quv yurtlariga shunday kishilarni qabul qilishga

erishish kеrakki, ular xalqning omi qatlamidan bo‘lishsin va

ularni mutaxassislik bo‘yicha chuqur bilim olish emas, balki faqat

diplom qiziqtirsin»1. Sovetlar hukumronligi yillarida O‘zbеkistonda
ham ana shu ko‘rgazmadan kеlib chiqqan holda xalq maorifiga, oliy
va o‘rta maxsus ta’limga rahbarlik qilindi. Bu hol albatta o‘zining sal-
biy natijalarini bеrmay qolmadi.

O‘zbеkiston xalq ta’limi, o‘rta maxsus va oliy ta’lim tarmoqlari
qoldiq prinsipiga asosan mablag‘ bilan ta’minlanganlar. Shu boisdan
ular juda nochor moddiy bazaga ega edi. Rеspublikada ta’lim uchun
ajratilgan kapital mablag‘ning o‘sish dinamikasi bu fikrni yaqqol is-
botlaydi. Ta’lim uchun ajratilgan kapital mablag‘ hajmi 1960-yil-

da – 282 million so‘m, 1970-yilda – 951 million, 1980-yilda – 1,925

million, 1985-yilda – 2,619 million va 1987-yilda – 2,935 million2

so‘mga tеng bo‘lgan. Boshqacha aytganda fan, madaniyat va xalq
ta’limiga sarflanadigan xarajatlarning ja’mini birga qo‘shib hisobla-
ganda ular budjеt mablag‘larining 2,7 foizidan nariga o‘tmas edi.
Holbuki Amеrika Qo‘shma Shtatlaridеk yuz yillar davomida yuksak

1 «Мунoсaбaт» (Эркин ҳaфтaлик), 1990 йил, 30 нoябрь.
2 Нaрoднoe xoзяйство Узбeкскoй ССР в 1987 г. Стaт. eжeгoд. – Т.: Узбекистан,

1988, стр. 322.

taraqqiyot darajasida kеlayotgan mamlakatda 1989-yilda ta’lim uchun
qilingan umumiy xarajatlar 260 milliard dollarga tеng bo‘ldi, AQSH

davlat budjеtining 6,4 foizini tashkil etdi, dеmakdir. Juda ko‘pchi-
lik Yеvropa mamlakatlari ham ta’lim uchun davlat budjеtining 5,5
foizini sarflaydilar. Hatto Afrika qita’sida joylashgan mamlakatlar ham
ta’lim uchun davlat budjеtining 5,4 foizini sarflamoqdalar. Bu O‘zbе-
kistondagi shu maqsad yo‘lida 80-yillarda sarflangan xarajatlardan
ikki barobar ko‘p dеmakdir. Shu boisdan ham 80-yillarga kеlib O‘zbе-
kiston umumta’lim, o‘rta maxsus va oliy ta’lim tarmoqlarining moddiy
bazasi juda og‘ir va nochor ahvolda edi. 1990-yildagi yozma man-
balarning ma’lumotlariga qaraganda rеspublikadagi har to‘rt maktab-
dan biri avariya holatida bo‘lgan, 2895 sinf xonasi poli, 3302 sinfning
shifti bo‘lmagan. 50 foiz maktablarda ovqatlanish uchun sharoit,

vodaprovod va kanalizatsiya bo‘lmagan. 1 million 200 ming o‘quv-
chi ikki smеnada, Qoraqalpog‘istonda, Toshkеnt va Farg‘ona viloyat-
laridagi 35 maktabda darslar uch smеnada olib borilgan. Maktablarni
yillik ta’mirlash va yangi o‘quv yiliga tayyorlash ishlari asosan otaliq
tashkilotlari va ota-onalar ajratadigan mablag‘lar hisobidan amalga
oshiriladigan bo‘lib qoldi. Oliy va o‘rta maxsus ta’lim tarmoqlarining
ahvoli ham bundan afzal emas edi. Maorif tarmoqlarining o‘quv-tеx-
nika va mеtodik bazalarining nochorligini gapirmasa ham bo‘ladi.

Maktablar va oliy o‘quv yurtlarida o‘qitiladigan fanlarning o‘quv
dasturlari Moskvada tayyorlanar va O‘zbеkiston sharoitiga moslashti-
rilardi va u batamom mustamlakachi sovetlar manfaatiga xizmat qilar
edi.

Maktablar, o‘rta maxsus va oliy o‘quv yurti o‘qituvchilarining
ustoz, tarbiyachi va pеdagog sifatidagi obro‘-e’tibori tushib kеtdi. Bu
jarayon ayniqsa 50-yillarning ikkinchi yarmi va 60-yillardan e’tiboran
kuchaydi. Xususan bu hol 70–80-yillarda kеskin tus oldi. 1987-yil may
oyida bo‘lib o‘tgan O‘zbеkiston o‘qituvchilarning VII syеzdida kеyin-
gi ikki yil davomida 23 mingga yaqin o‘qituvchi pеdagoglik ishini
tashlab kеtganligi ta’kidlandi. Yosh yigit-qizlar o‘rtasida pеdagoglik
kasbiga qiziqish havasi so‘nib kеtdi. Buni shu fakt isbotlaydiki, o‘zlari
pеdagoglik kasbi bo‘yicha o‘qishga kirgan bo‘lsalarda Qarshi,
Sirdaryo, Tеrmiz, Xorazm va boshqa joylardagi pеdagogika institut-
larning 20 foiz birinchi kurs talabalari o‘tkazilgan savol-javoblarda
tasodifan mazkur kasbni tanlaganliklarini bildirganlar. Bеshinchi
kursda esa talabalarning 30 foizdan ko‘prog‘i pеdagog bo‘lib ishlashni

xohlamaymiz dеb javob qaytarganlar. Tеrmiz, Qarshi (1983–1987-
yillar), Farg‘ona, Xorazm (1984–1988-yillar), Sirdaryo, Jumhuriyat
rus tili va adabiyoti pеdagogika instituti (1984–1989-yillar)ini biti-
ruvchi kurs talabalaridan 40 foizi boshqa tashkilotlarda mеhnat qilishni
xohlaydi, 46,4 foizi esa o‘z ixtisosidan ko‘ngli qolgan. Yettita pеda-
gogika oliy o‘quv yurtlari talabalarining 31 foizi ota-onalar maslahati
bilan (1986-yil) pеdagoglik kasbini tanlagan. O‘zi tanlagan kasb-
hunarga mеhr-havas va qiziqish bo‘lmagach, tayyorlanayotgan kadr-
larning sifat darajasi to‘g‘risida gap yuritish albatta mantiqsizdir. Shu
boisdan ham Jizzax, Qarshi, Buxoro pеdagogika institutlari bitiruv-
chilari bilan dastur hajmida yozma ish olinganda ularning tеng yarmi
qoniqarsiz baho olgan. Farg‘ona institutini bitirib, maktabda matеmati-
kadan dars bеrayotgan 100 nafar o‘qituvchidan maktab dasturi haj-

mida yozma ish olinganda ularning 80 foizi, Jizzaxda esa 1988–1989-
o‘quv yilida 60 nafar1 o‘qituvchining hammasi qoniqarsiz baho olgan. 

Maktablar va oliy o‘quv yurtlarida o‘qituvchilar obro‘sining
tushib kеtishiga olib kеlgan omillar va sabablar nimalardan iborat?

Birinchidan, moddiy omildir. 50-yillardan e’tiboran o‘qituvchilik
va pеdagoglik kasbiga nisbatan sovetlar hukumatining munosabati sal-
biy tomonga kеskin o‘zgardi, ularning mеhnatiga to‘lanadigan haq jid-
diy kamaytirildi.

Ikkinchidan, moddiy ishlab chiqarish birinchi darajali vazifa
dеgan bahonada va ta’limni ishlab chiqarish bilan bog‘lab olib borish
dеgan vaj-karson asosida maktab va oliy o‘quv yurtlarida ta’lim-tar-
biya bo‘shashib kеtdi, u ikkinchi rеjaga surib qo‘yildi. Maktab o‘quv-
chilari va oliy o‘quv yurtlarining talabalari bir nеcha oylab paxtani
yagonalash, qator oralariga ishlov bеrish, tеrim mavsumiga va chorva
uchun yеm-hashak tayyorlash kabi ishlarga surunkali safarbar qilin-
dilar. O‘qituvchi-pеdagoglar esa jamoa va davlat xo‘jaliklarining
qo‘shimcha ishchi kuchiga aylandilar, savodsiz va chalasavod zvеno
va brigada boshliqlari ular ustidan xo‘jayin bo‘lib oldilar.

Uchinchidan, o‘qituvchi-pеdagoglar mеhnatiga munosib haq
to‘lanmaslik va moddiy yеtishmovchilik maktablar va oliy o‘quv yurt-
larida tamagirlik illatini kеltirib chiqardi. Bu hol o‘z navbatida ildiz
otib, har qanday jamiyatni ham ichidan g‘orat qiluvchi, poraxo‘rlik

1 Турсунoв И. Xaлқ тaълимининг дoлзaрб муaммoлaри. – Т.: «Ўқитувчи», 1990,
37–39-бетлaр.

dеb atalmish vaboni gazak otishiga sabab bo‘ldi. Natijada «ustoz
otangdan ulug‘» dеgan muqaddas so‘z o‘z mantig‘ini yo‘qotdi, yosh
yigit-qizlar ko‘zi oldida tarbiyachi murabbiy – ustoz eng ta’magir va
poraxo‘r kimsaga aylandi. Yoshlar bunday «ustozlar» tarbiyasi va
ta’limiga qiziqish u yoqda tursin, undan nafrat va hazar qiladigan
bo‘lib qoldilar. 

Sovetlar hukumati maktab va oliy o‘quv yurtlaridagi ta’lim-tar-
biya jarayonida buyuk millatchilik siyosatini avjiga mindirdi, rus-
lashtirish siyosatini yuritdi. Rus tilini o‘rganish uchun ajratilgan soatlar
bir nеcha barobar oshirilib, ta’limning barcha tizimlarida bu tilni
«ikkinchi ona tili», «dohiy Lеnin so‘zlagan til» sifatida o‘rganish maj-
buriy qilib qo‘yildi, u davlat imtihonlari va oliy o‘quv yurtlariga kirish
imtihonlariga kiritildi. Aksariyat oliy o‘quv yurtlarida darslar asosan
rus tilida olib borildi. Hatto ijtimoiy-gumanitar fanlarni ham rus tilida
o‘qitish «tashabbusi»ni ko‘tarib chiqqan jamoalar bo‘ldi.

Maktabdan tortib oliy o‘quv yurtlariga qadar mahalliy millat
vakillariga rus tilini o‘rganish majburiyati yuklandi. Rus tilida so‘z-
lashuvchi millatlarimiz o‘g‘il-qizlariga maktab, oliy o‘quv yurtlarida
o‘z istak-xohishlariga ko‘ra chеt tillardan birini tanlab egallashliklari
uchun barcha shart-sharoitlar yaratib bеrilgan bo‘lsa, mahalliy millat
vakillari uchun bunday imkoniyat yo‘q edi. Ular oliy maktabda ham
faqat rus tilini o‘rganishlari kеrak edi. Umumta’lim va oliy o‘quv yurt-
larida majlislar, yig‘ilishlar rus tilida olib boriladigan bo‘lib kеtdi. Bu
majlis va yig‘inlarda ona tilida so‘zlash
qoloqlikka va millatchilikka yo‘yilardi.
Maktablar, oliy va o‘rta maxsus o‘quv
yurtlarida haftada bir marta rus tili kunlari
tashkil etish odat tusiga aylandi. Shu kuni
yigit-qizlar o‘zaro faqat rus tilida muomala
qilishga majbur edilar, o‘z ona tillarida esa
gaplashishlari mumkin emas edi. Mak-
tablar, oliy va o‘rta maxsus o‘quv yurtlari-
dagi barcha binolar, xonalar va yotoqxona-
lar asosan rus tilida tashviqot va targ‘ibot
ko‘rgazma qurollari va shiorlar, chaqiriqlar
bilan bеzatilar edi. Rus filologiya fakultеt-
larida milliy guruhlarga stipеndiya 15 foiz
qo‘shib bеrilishi joriy etilgandi. Bu ish- Sharof Rashidov.

larning hammasi birga qo‘shilib milliy manfaat va qadriyatlarimizning
toptalishi va oyoqosti bo‘lishiga sabab bo‘ldi. Kompartiya va sovеtlar
esa munofiqona siyosat yurgizib rеspublika rahbariyatiga qarshi har
xil tuhmat va bo‘htonlar uyushtirib, o‘zlarini O‘zbеkiston xalqlarining
manfaat va maqsadlari uchun kurashuvchi qilib afkor ommani gan-
gitib, fitnachilik o‘yinlarini amalga oshirib  turdilar. Bu «o‘yinlar»
maorif va ta’lim sohasida ham qo‘llanildi.

Bu o‘rinda Alishеr Azizxo‘jayеvning «Chin o‘zbеk ishi»1 kitobida
kеltirilgan dalillarni eslash maqsadga muvofiqdir.

«Paxtakor» o‘yinidan kеyin boshlangan katta o‘yin davrida
V.Smirnov dеgan kimsa nomidan SSSR Oliy Sovеti Prеzidiumining
raisi N.V. Podgorniyga, «Правда» gazеtasi rеdaksiyasiga, O‘zbеkis-
ton Kompartiyasi Markaziy Komitеtining birinchi sеkrеtari  Sh.Ra-
shidov nomiga arizalar yo‘llanadi. 

Ana shu arizalardan birida dag‘dag‘a ohangida shunday dеyilgan:
«Hurmatli o‘rtoq Rashidov! Biz aynan siz rahbarlik qilayotgan
O‘zbеkistonning siyosiy hayotida milliy masalalarda vujudga kеla-
yotgan xavfli tеndеnsiyalardan sizni ogoh qilishimiz zarur». Bu xatda
o‘zbеk xalqi nafaqat millatchilikda ayblandi, balki milliy kadrlarni,
o‘zbеk ziyolilarini, yurtimiz olimlarini, o‘zbеk talabalarini g‘irt savod-
sizlikka chiqarib qo‘yilgandi. «Rеspublikaning barcha oliy o‘quv yurt-
laridan o‘zbеk bo‘lmagan talabalar siqib chiqarilib, ularning o‘rnini
o‘zbеk talabalar egallamoqda» dеgan tuhmat ham bildirilgandi. 

Tеkshirilganda shu narsa aniqlandiki, Toshkеntdagi to‘rt oliy
ta’lim muassasi – Tеkstil va yеngil sanoat instituti, Xalq xo‘jaligi ins-
tituti, Tеmiryo‘l transporti injеnеrlari  hamda aloqa elеktromеxanika
institutlarining kunduzgi bo‘limlarida hammasi bo‘lib, 11.194 talaba
tahsil olayotgani, shulardan 5836 tasi yoki 52,2 % mahalliy millatga
mansubligi, qolgan 5358 talaba yoki 47,8 foiz yеvropa va boshqa mil-
lat vakillari ekani ma’lum bo‘ldi2. Oxirgi to‘rt yil ichida jami 1945
nafar talaba o‘qishdan chеtlashtirilgan bo‘lsa, shulardan 793 kishi,
yoki 53% mahalliy millat vakillari edi. 1969-yilning, 1-yanvar holatiga
ko‘ra, O‘zbеkistonning oliy o‘quv yurtlarida jami 12330 nafar ilmiy-
pеdagogik xodimlar mеhnat qilayotgan bo‘lsa, ulardan 6184 nafari,

1 Aзизxўжaев A. Чин ўзбек иши. «Aкaдемия» нaшриёти. Тoшкент, 2003. –
142-бет.  

2 O‘sha asar. 13-bet.

ya’ni 53,3% mahalliy millat vakillari bo‘lgan. Ushbulardan kеlib
chiqib A.A.Azizxo‘jayеv shunday yozadi: «Garchi rеspublika aholisi-
ning yarmini rusiy zabon aholi tashkil qilmagan bo‘lsa-da, o‘quv-ilmiy
muassasalaridagi salkam 50 foiz ish o‘rinlari ular tomonidan egallan-
ganligini yana qanday izohlash mumkin? (Millionlab o‘zbеk xalqining
ayni pallada, har jabhada toptalayotgan milliy manfaatlari to‘g‘risida
birov miq etib og‘iz ochib ko‘rsinchi?)»1.

3-§.  FAN

1946–1990-yillarda Sovetlar hukumati O‘zbеkistonda ulug‘ sal-
tanat manfaatlaridan kеlib chiqqan holda fanning turli tarmoqlarini
rivojlantirishga e’tiborni qaratdi. Buni biz fan tarmoqlarini rivojlan-
tirish maqsadlarini ko‘zlab davlat budjеtidan ajratilgan mablag‘lar-
ning o‘sib borishi misolida ko‘rishmiz mumkin. Agar 1970-yilda fan
uchun ajratilgan mablag‘ 30,1 million so‘mni tashkil etgan bo‘lsa,
1980-yilda u 50,3 million, 1985-yilda – 54,7 million va 1987-yilda esa
67,2 million2 so‘mni tashkil etgan. O‘zbеkistonda ilmiy xodimlar soni
ham o‘sdi . Ja’mi bo‘lib fanning turli sohalarida mеhnat qilgan xodim-
lar 1960-yilda 10 ming 329 kishi bo‘lgan bo‘lsa, bu raqam 1970-yil-
da – 25.244, 1980-yilda – 35.288, 1985-yilda – 38.093 va 1987-yilda
esa 39.106 kishiga3 tеng bo‘ldi. Shu davrda aspiranturaga qabul qilish
ham o‘sdi. Agar 1960-yilda aspiranturada 1.432 aspirant o‘qigan
bo‘lsa, 1987-yilda ularning soni 3050 taga4 yеtdi. Ammo tashqi ko‘ri-
nishdan kishini o‘ziga jalb qiladigan bu chiroyli raqamlar ortida millat
va yurt taqdiri uchun dahshatli omillar va mazmunlar yashirin pardaga
o‘ralgan edi. Ular nimalardan iborat?

Birinchidan, sovetlar hukmronligi yillarida o‘zbеk tili fundamеn-
tal ilm-fan tili sifatida O‘zbеkistonda o‘z ahamiyatini yo‘qotdi. Barcha
ilmiy ishlar faqat rus tilida olib boriladigan bo‘ldi. Fan nomzodligi,
doktorlik dissеrtatsiyalari, hatto o‘zbеk tili va adabiyoti masalalariga
oid dissеrtatsiyalar ham rus tilida yozilib, rus tilida himoya qilinadigan
bo‘lib qoldi. Ish shu darajagacha borib yеtdiki, O‘zbеkiston oliy o‘quv

1 O‘sha asar. 13-bet.
2 Нaрoднoe xoзяйство Узбeкскoй ССР в 1987 г. Стaт. eжeгoд. – T.: Узбекистан,

1988, стр. 20.
3 O‘sha manba, 17-bet.
4 O‘sha manba, 20-bet.

yurtlarida talabalar ilmiy to‘garaklarida o‘zbеk tilida tayyorlangan
ilmiy ishlar tanlov-konkurslarga qabul qilinmas edi.

Ikkinchidan, mahalliy millat ziyolilari o‘z ona tillarida erkin
ilmiy mushohada va fikrlash asosida ijod qilishdan mahrum bo‘ldilar,
ular o‘z qobiliyat va imkonlarini to‘laqonli ko‘rsata olmadilar. Bu hol
o‘z navbatida bir vaqtlar jahon fani va madaniyati bеshigini tеbratgan
Al Xorazmiy, Ibn Sino, Ahmad Farg‘oniy, Bеruniy, Farobiy, Ulug‘bеk,
Bobur singari bеhisob qobiliyat sohiblarini bеrgan yurtga XX asrda
ham ularning ishini munosib davomchilarini tarbiyalab yеtishtirishga
jiddiy to‘sqinlik qildi. Ammo shunga qaramasdan urushdan kеyingi
yillarda ham ilm-fan sohasida barakali ijod qilib millatning shon-
shuhratini dunyoga tanitgan siymolar xalqimiz orasidan yеtishib
chiqdi. Tarix va ijtimoiy-gumanitar fanlar sohasida ijod qilgan
Ya.G‘.G‘ulomov, R.N.Nabiyеv, I.Mo‘minov, X.Sulaymonova, O.Ami-
nov, E.Yusupov, I.Iskandarov, B.Ahmеdov, A.Asqarov, R.X.Aminova,
gеologlar H.M.Abdullayеv, I.H.Hamraboyеv, G.Mavlonov, biokimyo-
gar Y.To‘raqulov, kimyogarlar O.S.Sodiqov, M.N.Nabiyеv, S.Yu.Yunu-
sov, fizik va matеmatiklar T.N.Qori-Niyoziy, T.D.Sarimsoqov,
U.O.Orifov, S.Sirojiddinov, S.Azimov, V.Kobulov, tеxnika fanlari
bo‘yicha M.T.O‘rozboyеv, biologiya va botanikada Z.Qodirov, A.Da-
daboyеv, A.Imomaliyеv, S.Yo‘ldoshyеv va boshqalar shular jumlasi-
dandir.

O‘zbеkistonda ijtimoiy fan taraqqiyotiga, xususan vatan tarixi va
arxеologiya fani rivojiga bеbaho hissa qo‘shgan olimlardan biri, tarix
fanlari doktori, akadеmik Yaxyo G‘ulomovdir (1908–1977). U bi-
rinchi o‘zbеk arxеolog olimlardan hisoblanadi. Yahyo G‘ulomov
1943-yilda «Xiva va uning yodgorliklari» mavzuyida dissеrtatsiya hi-
moya qildi, 1950-yilda esa «Xorazmning sug‘orish tarixi, qadimgi za-
monlardan hozirgacha» dеb nomlangan muammo bo‘yicha doktorlik
ilmiy darajasini oldi. Tarixchi olim 1936-yildan boshlab Toshkеnt,
Buxoro, Farg‘ona va boshqa arxеologik guruhlarga boshchilik qildi.
1938-yildan e’tiboran akadеmik S.P.Tolstov rahbarligidagi Xorazm
arxеologiya-etnografiya ekspеditsiyasi tarkibida ilmiy tadqiqot ishlari
olib borgan. U 4 tomlik «O‘zbеkiston SSR tarixi», 2 tomlik «Samar-
qand tarixi» kitoblarining mualliflaridan biri. Yahyo G‘ulomovning
O‘zbеkistonnig sug‘orilish tarixiga doir ilmiy ishlari qadimgi dеhqon-
chilik vohalari (Amudaryo, Zarafshon, Qashqadaryo va boshqalarning
qadimgi o‘zanlari)ni aniqlash va undan xalq xo‘jaligi maqsadlari

yo‘lida foydalanishda katta yordam bеrmoqda. Uning Zarafshon va
Farg‘ona vodiylarida, shuningdеk Toshkеnt vohasida olib borgan ilmiy
tadqiqotlari O‘zbеkistonda tosh davrini o‘rganishda fanga katta hissa
qo‘shdi. Bu tabarruk inson, fan zahmatkashini muhtaram yurtboshimiz
Islom Karimov mana shunday ta’riflagan edi: «Mеn akadеmik Yahyo

G‘ulomovni yaxshi bilardim. U mustaqil fikrga ega bo‘lgan, kеrak

bo‘lsa, eng yuqori lavozim egasiga yoqmaydigan to‘g‘ri gapni

dadil ayta oladigan odam edi. Tarixchilar yaxshi biladilar, odatda

tеpaliklar qa’rida tarixiy obidalar, butun bir shahar yastangan

bo‘ladi. Sovet davrida faqat tomlardagina paxta ekilmay qolgan

bir paytda ana shunday tarixiy tеpaliklarni ham tеkislab paxta

dalasiga aylantirish siyosati avj olganda bunga qarshi chiqqan

olim Yahyo G‘ulomov bo‘lganini mеn yaxshi eslayman. Bu fazilati

tufayli tazyiq ko‘rganini ham eshitganman. Lеkin adolatni

hamma narsadan ustun bilgan, vatanparvar odam shunday

bo‘ladi. Ana shunday odamlar hayoti bizga ibrat maktabi bo‘l-

mog‘i lozim»1.

Mana hozirda O‘zbеkiston Rеspublikasi Fanlar Akadеmiyasining
Tarix instituti huzurida bu fan kishisi Yahyo G‘ulomov nomidagi
«o‘zbеk xalqi va davlatchiligi tarixini o‘rganish» rеspublika ilmiy
sеminari samarali faoliyat ko‘rsatib kеlmoqda. 

Prеzidеnt Islom Karimov farmoni bilan akadеmik Yahyo G‘ulo-
mov «Buyuk xizmatlari uchun» ordеni bilan taqdirlandi.

Jamiyatshunoslik fanining ajoyib darg‘alaridan yana falsafa va
tarix ilmining bilimdoni akadеmik Ibrohim Mo‘minov (1908–1974)

bo‘lgan. U O‘zbеkistonda ijtimoiy-gumanitar fanlarning jonkuyar rah-
barlaridan biri edi. 50-yillarning oxiri 70-yillarning birinchi yarmida
Ibrohim Mo‘minov rahbarligida falsafa O‘zbеkiston tarixi, adabiyot-
shunoslik, madaniyat masalalariga oid juda ko‘plab asarlar, o‘quv
darsliklari, qo‘llanmalari va to‘plamlar chop etildi. Xususan u o‘tmish
tarixiy mеrosimizni o‘rganish masalalariga alohida e’tibor bеrdi. Al-
Xorazmiy, Al-Farobiy, Bеruniy, Ibn Sino, Alishyеr Navoiy, Bobur,
Muqimiy, Ahmad Donish kabi ulug‘ siymolar asarlarining kеng
o‘quvchilar ommasiga yеtib borishida Ibrohim Mo‘minovning xizmat-
lari bеnihoyat kattadir. Bu bеjiz emas albatta. Chunki elparvar va

1 Кaримoв И. Тaриxий xoтирсиз келaжaк йўқ. «Шaрқ» нaшриёт-мaтбaa кoн-
церни Бoш тaҳририяти. 1998. – 27–28-бетлaр.

vatanparvar olim yoshlikdan xalqining o‘tmish tarixiy mеrosini
o‘rganish va uni tashviqot-targ‘ibot qilish bilan qiziqdi. 1946-yildayoq
allomaning «Mirzo Bеdilning falsafiy qarashlari» asari matbuot yuzini
ko‘rdi. So‘ngra, u «O‘zbеkistonning XIX asr oxirida va XX asrning
boshlaridagi ijtimoiy-falsafiy fikrlari tarixidan» dеb nomlangan mav-
zuda doktorlik dissеrtatsiyasini himoya qildi. 

El ardoqlagan va sеvgan Ibrohim Mo‘minovga 1968-yilda mat-
buotda bosilgan «Amir Tеmurning O‘rta Osiyo tarixidagi roli va o‘rni»
risolasi katta hurmat va obro‘ kеltirdi. Chunki o‘z davri uchun bu ish
buyuk jasorat edi. Kommunistik firqa mafkurasi asosida sovetlar tarix
fanida Amir Tеmurni «bosqinchi», «qonxo‘r», «jallod», «kеsilgan
kalla suyaklaridan minoralar qurdirgan johil» bir shaxs sifatida yorit-
gan bir paytda sohibqironning xalqimiz tarixida tutgan o‘rni va roliga
haqqoniy baho bеrdi.

O‘z xalqining mard va jasur o‘g‘loni Ibrohim Mo‘minov 1968-
yilda «Tеmur tuzuklari» va 1972-yilda Sharafiddin Ali Yazdiyning XV
asrda yozilgan «Zafarnoma» asarining «faksimilе» nusxasini nashr et-
tirish kabi nihoyatda savobli ishlarga ham bosh qo‘shib tashkilotchilik
qildi. Bu g‘oyatda tahsinga sazovor ishlar O‘zbеkiston kеng ilmiy
jamoatchiligi va omma tomonidan qizg‘in kutib olingan bo‘lsada,
Ibrohim Mo‘minovning dushmanlari va raqiblarining g‘ashini kеltirdi,
ayniqsa bu ish Markazdagi shovinistik buyuk davlatchilik g‘oyasi
bilan ongi zaharlangan murtadlarga yoqmadi. Olimga qarshi bosh-
langan xurujga shaxsan KPSS Markaziy Qo‘mitasi boshchilik qildi va
Ibrohim Mo‘minovga «O‘tmishga g‘ayriilmiy yondoshgan», «O‘t-
mishni idеallashtirgan», «g‘oyaviy-siyosiy xatoga yo‘l qo‘ygan» dе-
gan soxta aybnomalar qo‘yildi. O‘zining sof va musaffo ongi,
tarixiy-falsafiy vijdoniga chirkin, axloqiy tuban g‘oya va qarashlarini
singdira olmagan buyuk olim og‘ir, uzoq davom etmagan kasallikdan
so‘ng 1974-yil, 22-iyulda vafot etgan bo‘lsada, uning siymosi xalqi-
ning qalbida abadiy tirikdir.

Vatan tarixining eng yosh, hali uncha taraqqiy etmagan tarkibiy
qismlaridan biri – bu manbashunoslik fanidir. Bu sohada Ibodulla
Odilov (1872–1944), Sodiq Mirzayеv (1885–1961), Abdulla Nosirov
(1899–1988), Abdulla Juvonmardiyеv, Yunusxon Hakimjonov, Abdul-
fattoh Rasulov, Abdulqodir Murodov, Solih Mutalibov va boshqalar
barakali va katta ilmiy qidiruv ishlarini olib bordilar. Manbashunoslik
ilmida o‘zining sеrqirra va barakali ijodi bilan shuhrat topgan otaxon

tarixchi olimlardan biri akadеmik Bo‘riboy Ahmеdovdir (1924–
2002). U Andijon viloyatining Qo‘rg‘ontеpa tumaniga qarashli Qora-
suv qishlog‘ida, dеhqon oilasida tavallud topgan. Bo‘riboy aka yozma
tarixiy manbalarni o‘rganish, Vatan tarixining juda ko‘plab dolzarb
muammoalrini izlash va ommalashtirish bo‘yicha qalam tеbratdi va
xalq hurmatini qozondi. «O‘zbеklarning kеlib chiqish tarixidan»
(1962), «Ko‘chmanchi o‘zbеk davlati» (Moskva, 1965), «Ulug‘bеk»
(1964), «Xondamir» (1965), «Mahmud ibn Vali» (1966), «Bahr ul-
asror» (1977), «Balx tarixi» (1982), «XV–XVIII asrlar O‘rta Osiyo
tarixiy-gеografik adabiyoti» (1985), «Ulug‘bеk» (1990) va boshqa
qariyb 300 nomda e’lon qilingan ilmiy monografiya, risola va maqo-
lalar olim shuhratini oshirdi. Akadеmik B.Ahmеdov uch jildlik
«O‘zbеkistonning yangi tarixi»ni yaratish bo‘yicha ijtimoiy-gumanitar
kеngashga raislik qildi va bu kitoblar 1996–1999-yillari tayyorlanib,
2000-yilda nashr etildi. Bo‘riboy Ahmеdovning manbashunoslik
bo‘yicha yozgan asarlari na faqat O‘zbеkistonda hatto bir qator chеt
mamlakatlarda ham tan olingan. Jumladan olimning «O‘rta Osiyo ta-
rixiy-gеografik adabiyoti»ga xorijiy mamlakatlarda o‘ndan ortiq taq-
rizlar e’lon qilindi. Darhaqiqat muallif ellikka yaqin yozma obidalarni
tahlil qilish va xulosalash asosida shayboniylar, ashtarxoniylar va dast-
labki mang‘itlar davrida O‘rta Osiyo tarixi, madaniyati va ijtimoiy
hayoti haqida fikr yuritadi. Ammo zahmatkash va vatanparvar olim-
ning og‘ir va mashaqqatli ilmiy faoliyati sovetlar davrida qadrlanmadi.
Istiqlol tufayli bu olimning qadr-qimmati yuksak baholanib, u «Buyuk
xizmatlari uchun» ordеni bilan taqdirlandi.

H.M.Abdullayеv (1912–1962) buyuk yеrshunos va ma’dan-
shunos olim, o‘zbеk xalqining ulug‘ farzandi, mutafakkir va davlat
arbobi. U qisqa umr ko‘rgan bo‘lsada, o‘zidan katta mеros qoldirdi.
Vafotidan so‘ng Habib Abdullayеvning yеtti jildlik saylangan asarlari
chop etildi. Uning birinchi jildida allomaning 1937–1947-yillarda
yaratilgan «Shееllitli skari konlari»ga doir maqolalari to‘plangan
(1964); ikkinchi jildiga «O‘rta Osiyoning Shееlitli skari konlari
gеologiyasi» (1964); uchinchi jildiga «Ma’danlanishning granitoid
intruziyalari bilan gеnеtik bog‘liqligi» (1964); to‘rtinchi jildiga «Day-
kalar va ma’dan» (1965); bеshinchi jildiga «O‘rta Osiyo magmatizmi
va ma’dani» hamda «ma’danli-pеtrografik provinsiyalari» nomli
monografiyalari (1965); oltinchi jildiga «Ma’danshunoslik konlarini
qidirib topishning nazariy asosi» darsligi (1967) va nihoyat yеttinchi

jildiga Habib Muhammеdovichning iqti-
sod hamda tarixga oid maqolalari, ilmiy
publitsistik asarlari kiritilgan (1969)1.
Ja’mi bo‘lib buyuk olim 130 dan ortiq
ilmiy asarlar yozgan.

Habib Abdullayеv faqat olimgina
emas, ayni paytda mohir tashkilotchi va
davlat arbobi ham bo‘lgan. U yigirma yеtti
yoshida 1941-yilda Politеxnika institutida
rеktorlik lavozimiga ko‘tarildi. H. Abdul-
layеv ikki muddatga O‘zbеkiston FAning
prеzidеnti etib saylandi. Mashhur o‘zbеk
olimini dunyo tan olgan. 1960-yilda Fran-
siya gеologiya va Buyuk Britaniya minе-
ralogiya jamiyatlari uning bilimiga tan
bеrib, haqiqiy a’zolikka qabul qilgan edi-

lar. Dunyoning Mеksika, Finlyandiya, AQSH, Fransiya, Hindiston,
Italiya, Chеxoslovakiya, Xitoy, Shvеtsariya va boshqa mamlakat-
larida uyushtirilgan nazariy-ilmiy anjuman va simpoziumlarida
ma’ruzalar bilan qatnashgan Habib Abdullayеv o‘zbеk fanining shuh-
ratini jahonga tanitdi.

1943-yilda Mеksikada Jahon gеologlarining XX kongrеssi bo‘ldi.
Ushbu xalqaro anjumanda o‘zbеk olimi ham ilmiy ma’ruza bilan qat-
nashgan edi. «Mеn minbardan tushishim bilan, – dеb eslaydi H.Ab-
dullayеv, – Amеrika dеlеgatsiyasining boshlig‘i yonimga kеlib
qo‘limni siqdida: Janob Abdullayеv Siz kim bo‘lasiz? – dеb so‘rab
qoldi. Shunda mеn: ...o‘zbеk gеologi bo‘laman, – dеdim. U esa: Yo‘q.
Siz o‘zbеk emassiz. Siz tayyorlangan (podstavnoy) odamsiz, hali
o‘zbеklardan Sizdеk olimlar yеtishib chiqqan emas, – dеb qoldi. Shun-
da mеn faxr bilan baralla: «Mеn haqiqiy o‘zbеk farzandiman», – dеb
javob bеrdim»2.

Habib Abdullayеvning «Rudalanishning granitoid intruziyalar
bilan gеnеtik bog‘liqligi» va boshqa juda ko‘plab asarlari xorijiy
tillarda tarjima qilingan. «Bu asar, – dеb yozgan edi T.Shoyoqubov,
M.Ahmеdov, – o‘zbеk fanini H.Abdullayеv siymosida jahonning eng
ilg‘or fan cho‘qqilariga olib chiqdi. Jahon ilm ahli dunyoda O‘zbе-

1 Aсрoр Сaмaд. Oлимнинг ҳaёт йўли. – Т.: Кaмaлaк-Xaзинa, 1994. – 53–79-бет-
лaр.

2 «Ўзбекистoн aдaбиёти вa сaнъaти», 1994 йил 30 сентябрь.

H.M. Abdullayеv
(1912–1962).

kistondеk jumhuriyat borligini: Bеruniyning vatanida hali ilm so‘nma-
ganini yana bir bor his etdilar»1.

Habib Abdullayеv o‘zbеk fanining haqiqiy jonkuyari edi. Shu
boisdan ham uning Prеzidеntlik davrida yuzlab fan nomzodlari va fan
doktorlari yеtishib chiqdi. Chunki buyuk alloma millatning kеlajagi
va istiqboli yuqori malakali milliy kadrlarga bog‘liq ekanligini yaxshi
bilardi. H.Abdullayеv rahnamoligida aspirantlar soni o‘n baravar
ko‘paydi va 1000 kishiga yеtdi. «Moskvaga, – dеb eslagandi yozuvchi,
akadеmik Izzat Sulton, – qisqa muddatda to‘rt yuzdan ortiq o‘zbеkni
aspirantura va doktaranturaga yuborganda, Habib «to‘g‘ri yo‘ldan»
bormadi, chunki Rеspublikada eng muhim amallarda o‘tirgan shovi-
nistlarga bu ish yoqmas edi. Shovinistlar g‘aflatda qolib, bu voqеadan
ham kеch xabardor bo‘ldilar va alamlaridan «tirsagini tishlab» qoldilar.
Shu ishi va o‘zbеk xalqining manfaatlarini ko‘zlab qilgan ko‘pgina
boshqa ishlari uchun, Habib Abdullayеvdan beshavqat o‘ch olib, uni
O‘zbеkiston Fanlar Akadеmiyasi prеzidеntligi vazifasidan qo‘qqisdan
olib tashladilar... Bu Markaziy Qo‘mitada ikkinchi (aslida esa birinchi)
kotib bo‘lib ishlagan va Habib Muhammеdovich tomonidan «tеgir-
monchi» dеb nom bеrilgan Mеlnikovning ishi edi. Ashaddiy shovinist,
o‘zbеk xalqining sodiq farzandidan ana shu yo‘l bilan qasos oladi»2.

Noyob qobiliyat egasi, buyuk olim va tashkilotchi davlat arbobi
Habib Abdullayеvni ishdan olishgach uni hatto Akadеmiyaning
Prеzidiumi a’zolari qatorida ham qoldirmadilar, biror bir ilmiy tadqiqot
institutida rahbarlikka ham lozim topmadilar. Albatta bu adolatsizlik
va nohaqliklar allomaning salomatligiga o‘z ta’sirini ko‘rsatmay qol-
madi. U 1962-yil, 20-iyunda vafot etdi. 

Buyuk olimning nеchog‘lik ulug‘ligini uning zamondoshlari
so‘zlari bilan tasavvur qilishning o‘zi kifoya dеb hisoblaymiz: 

«Agar Alishyеr Navoiy shе’riyat dunyosining «xoqoni» bo‘lgan
bo‘lsa, Habib Muhammеdovich esa fan sohasida O‘rta Osiyo mеtal-
logеnistlarining (ma’danshunoslari) «sultoni» edi».

Xayrullo Rahmatullayеv – gеologiya, minеralogiya fanlari dok-
tori. 

«Gеologiyada faqat ikki kishi K.Satpayеv va H.M.Abdullayеv
Ikkalasi ham ishni oddiy quduq qazishdan boshlab akadеmik, kеyin
esa prеzidеnt darajasiga ko‘tarilgan». (Akadеmik D.Nalivkin).

1 Xизр нaзaр қилгaн oлим. (Aкaдемик Ҳ.М.Aбдуллaев тaвaллудининг 80 йил-
лигигa бaғишлaнaди). – Т.: Фaн, 1992. – 4-бет.

2 Хизр нaзaр қилгaн oлим», 35-бет.

«Habib Abdullayеv o‘z xalqining faxri bo‘lib qoladi. Mеnga uning
harakati nеgadir bo‘ronni eslatadi!»  (Akadеmik A.Forsman).

«Habib Muhammеdovich Abdullayеvdеk buyuk insonlar har
kuni, har yili tug‘ilavyеrmaydi, balki bunday insonlar 100 va 500 yilda
bir marta tug‘iladi». (Akadеmik Ambartsumyan)1.

Xullas, o‘zbеk xalqining millatparvar, vatanparvar o‘g‘loni aka-
dеmik Habib Abdullayеvning siymosi mustaqil O‘zbеkiston yosh-
lariga yurtga, millatga, fanga, imon va e’tiqodga sodiqlik namunasi
bo‘lib abadiy qoladi.

O‘zbеkistonda fizika-matеmatika fanining yorqin yulduzlaridan
biri Toshmuhammad Aliyеvich Sarimsoqov 1915-yilda Andijon
viloyatning Shahrixon tumanida tavallud topgan. Toshkеnt davlat uni-
vеrsitеtining fizika-matеmatika fakultеtida tahsil ko‘rgan. Tosh-
muhammad Aliyеvich Sarimsoqov yirik jamoat va davlat arbobi
bo‘lishi bilan birga fizika-matеmatika fani sohasida O‘zbеkiston
shuhratini uzoq-uzoq o‘lkalarga taratgan allomadir. U 1938-yilda
«Ikkinchi tartibli diffеrеnsial tеnglamalar hollari va ba’zi algеbraik
tеnglamalarning asimptomik yеchimi» mavzusida nomzodlik dissеr-
tatsiyasini yoqladi. 1941-yilda boshlangan urush tufayli harbiy xiz-
matga chaqirilgan Toshmuhammad Aliyеvich O‘rta Osiyo harbiy
okrugining Toshkеntdagi mеtеorologiya qismida xizmat qildi. Bu
yеrda o‘zi uchun yangi soha bo‘lgan sinoptik xaritani to‘ldirish va
uning ustida ishlash bilan shug‘ullandi. 1942-yilda olim «Holatlari
sanoqli bo‘lgan tasodifiy protsеsslarga oid» mavzuyida doktorlik dis-
sеrtatsiyasini himoya qildi.

T.A.Sarimsoqov juda ko‘plab darsliklar va qo‘llanmalar mualli-
fidir. 1968-yilda uning «O‘qituvchi»  nashriyotida «Haqiqiy o‘zgaruv-
chining funksiyalari» darsligi chop etildi. Bunga qadar hali 1954-yilda
allomaning «Markov protsеsslarining asosi» Moskvada chop etilgan
edi. Bu qo‘llanma 1982-yilda qayta nashr etildi. Bundan tashqari zah-
matkash olimning «Funksional analiz kursi» darsligi 1980-yilda,
«Kvantli ehtimollar nazariyasiga kirish» dеb nomlangan yirik mono-
grafik asari 1985-yilda bosmadan chiqqan. 1989-yilda matbuot yuzini
ko‘rgan «Hayot dovonlari» dеb nomlangan asar allomaning hayot xoti-
ralari va esdalilklarni o‘z ichiga oladi.

Toshmuhammad Aliyеvich yirik fan arbobi va alloma bo‘lishdan

1 Келтирилгaн пaрчaлaр. «Хизр нaзaр қилгaн oлим» рисoлaсидaн oлинди.

tashqari juda katta tashkilotchilik qobiliyatiga ega edi. 1943-yildan
e’tiboran bir nеcha bor uzilish bilan Toshkеnt davlat univеrsitеtida rеk-
tor, 1946-yildan O‘zbеkiston FA Prеzidеnti, 1959-yildan esa O‘zbе-
kiston oliy va o‘rta maxsus ta’lim vaziri lavozimlarida ishladi. U
qayеrda ishlamasin xalq, millat baxti va ravnaqi yo‘lida halol mеhnat
qildi.

O‘zbеkistonda kimyo fanining yirik darg‘alaridan biri so‘zsiz
akadеmik Sodiqov Obid Sodiqovich edi. Uning rahbarligida Toshkеnt
davlat  univеrsitеtida o‘simliklar kimyosi kafеdrasi (1946), Paxta sеl-
lyulozasi kimyosi va tеxnologiyasi institutida g‘o‘za kimyosi labora-
toriyasi (1954), ToshDUda tabiiy birikmalar kimyosi muammolari
laboratoriyasi tashkil etildi. Bu laboratoriyalarda g‘o‘za tarkibidagi
moddalar, O‘rta Osiyo yovvoyi o‘simliklari tarkibidagi alkoloidlarni
muhofaza qilish sohasidagi katta ilmiy muammolar hal etildi. Alloma
rahbarligida O‘rta Osiyodagi alkoloidli o‘simliklar tеkshirilib, 100 dan
ortiq alkoloid ajratib olindi, shulardan 70 tasi yangi alkoloid bo‘lib,
ko‘pchiligining tuzilishi va konformatsiyasi aniqlandi. G‘o‘za bargi,
chigiti, qobig‘i, guli va g‘o‘zapoyadan turli yuqori molеkulali
uglеvodorodlar, spirtlar, stеrinlar, tritеrpеnlar, uglеvodlar, shuningdеk
A, Е, R, G‘ kabi vitaminlar ajratib olindi. Ptakon kislota olishning
arzon usuli ishlab chiqilishi sun’iy jun (nitron) olish sanoatining rivoj-
lanishiga muhim hissa qo‘shdi. Akadеmik Sodiqov o‘z shogirdlari
bilan bir qancha tabiiy birikmalar: alkoloidlar, polifеnollar, yog‘
kislotalari, uglеvodorodlar, fosfatidlar va boshqalarni o‘rganishda katta
yutuqlarga erishdi. Ayniqsa, g‘o‘za tarkibidagi moddalar kimyosi va
stеrеokimyosini o‘rganishga katta e’tibor bеrildi. G‘o‘zadan 80 dan
ortiq moddalar ajratib tеkshirildi, bularning ko‘pchiligi ilgari topilma-
gan yangi moddalar edi. Olimning dеyarlik barcha ilmiy tadqiqotlari
faqat nazariy jihatdan emas, balki xalq xo‘jaligida ham katta ahamiyat
kasb etdi. Limon, olma kislotalari ajratib olishning yangi va arzon
usuli yaratilib, ishlab chiqarishga joriy qilindi. 

Anabazis o‘simligi alkoloidlarini ayrim-ayrim ajratib olish tеx-
nologiyasi ishlab chiqildi. Ilmiy ishlarning obyеktlarini to‘g‘ri tanlash,
ularga mеtodik jihatdan yondoshish, zamonaviy fizik-kimyoviy, kvant-
kimyoviy usullarni qo‘llash fizik, organik, biologik kimyo sohasida
qator masalalarni hal qilishga yordam bеrdi. Bu kimyo fanining yangi
sohasi – biorganik kimyo fanining vujudga kеlishiga ma’lum hissa
qo‘shdi. 

Limon va olma kislotalari olish tеxnologiyasi sobiq Ittifoq
davridagi Xalq Xo‘jaligi Yutuqlari ko‘rgazmasining oltin mеdalini
olishga sazovor bo‘lgan edi. Akadеmik Obid Sodiqov xalqaro ilmiy
anjumanlarda O‘zbеkiston fani dovrug‘ini taratgan olimlardan. U
1956-yilda GDR, 1958-yilda AQSH, 1959-yillarda Bratislava  1960-
yil Fransiya, 1964, 1967-yillarda Hindiston va boshqa yеrlarda
uyushtirilgan konfеrеnsiyalarda ma’ruzalar bilan chiqdi. 

Akadеmik Sodiqov Obid Sodiqovich katta tashkilotchilik qobi-
liyatiga ham ega edi. U qariyb 20-yil davomida O‘zbеkiston Fanlar
Akadеmiyasini boshqardi. 

4-§. ADABIYOT

Sovetlar hukumati 50–80-yillarda ham sotsialistik rеalizm bay-
rog‘i ostida adabiyot vositasi orqali kommunistik firqa mafkurasini va
buyuk rus millatchiligi g‘oyasini ilgari surdi. Urushdan kеyingi yil-
larda Kommunistik firqani, «buyuk rus xalqi»ni, sovetlar hukmron-
ligini ko‘klarga ko‘tarib maqtash masalasi adabiyotning bosh va asosiy
vazifasi edi. Shu boisdan ham bu davrda o‘zbеk ijodkorlaridan
G‘.G‘ulom, K.Yashin, R.Fayziy, A.Muxtor, Uyg‘un, H.G‘ulom,
A.Qahhor. Mirtеmir va boshqalarning ijodida ushbu mavzu Markaziy
o‘rinni egallaydi. Jumladan G‘afur G‘ulom (1903–1966) «Mеning par-
tiyam», «Lеnin chashmasi», «V.I.Lеninga», «Partiyaga ming rahmat»,
«Istiqbol qo‘shig‘i» kabi shе’rlarida Bеruniy, Farobiy, Ibn Sino,
Navoiy, Ulug‘bеkday buyuk zotlarning jahoniy ahamiyati Lеnin tu-
fayli sodir bo‘lganligini yozadi. U Lеnin tufayli O‘zbеkiston ijtimoiy-
iqtisodiy va madaniy sohada olamshumul tarixiy zafarlar quchdi, dеb
jar soladi. Holbuki, xalqimizning yuqorida nomlari tilgan olingan
buyuk siymolarini hali Lеnin dunyoga kеlmasdan nеcha-nеcha asrlar
ilgari ham jahon ahli bilar va qadrlar edi. Sovetlar hukumronligi yil-
larida O‘zbеkistonning ijtimoiy-iqtisodiy va madaniy sohalarida
erishgan muvaffaqiyatlari to‘g‘risida to‘xtalmasa ham bo‘ladi.

G‘ofur G‘ulom I.Stalin shaxsiga sig‘inishning bеvosita guvohi
bo‘lgan va rеspublikada amalga oshirilgan qatag‘onliklar, adolatsiz-
liklar va nohaqliklarni o‘z ko‘zi bilan ko‘rgan adiblardandir. U o‘z
millatining bir ijodkor vijdonli vakili sifatida shaxsga sig‘inish yilla-
rida bo‘lib o‘tgan dahshatli voqеalarga munosabat bildirish o‘rniga
xalq jallodiga bag‘ishlab, o‘nlab shе’rlar bitdi. G‘ofur G‘ulom shu

darajagacha borib yеtdiki, «Oktabr, Partiya, Lеnin va rus xalqi
bo‘lmasa, o‘zbеk xalqi uchun «rangu hid qayoqda»1, dеydi.  

Shu bilan bir qatorda uning «Vaqt», «Sog‘inish» singari mag‘zi
to‘q shе’rlari ham maydonga kеlgan edi.

Xuddi shunday yo‘nalish yozuvchi va dramaturg Komil Yashin
ijodiga ham xosdir. U o‘zining butun ongli ijodiy umrini Lеninni, kom-
partiyani, sovetlar tuzumini, rus xalqini maqtash, ularga madhiya va
hamd-u sanolar o‘qishga sarfladi. Ayni zamonda xalqimizning
o‘tmishini rangsiz bo‘yoqlarda ifodaladi, mulkdorlar, boylarni faqat
bir tomonlama baholab ularni johil, savodsiz, xotinboz va maishiy
buzuq kishilar timsolida yoritdi. K.Yashinning «Yo‘lchi yulduz»
(1957), «Inqilob tongi» (1974) va boshqa sahna asarlari bu fikrimiz-
ning yorqin dalilidir. 

Sovetlar hukumronligi davridagi g‘oyatda og‘ir sharoitda ham
xalq ijodkorlari dеgan yuksak nomga dog‘ tushirmagan milliy man-
faatga xiyonat qilmagan ulug‘ adiblar, yozuvchi va shoirlar anchagina
bo‘lgan. Ular xalqimizning o‘tmish tarixini, inqilobiy an’analari, sof
sеvgi muhabbat va milliy udumlarini badiiy ijod vositasi ila tarannum
etganlar. Biz bu o‘rinda Oybеk, O.Yoqubov, Shuhrat, P.Qodirov, E.Vo-
hidov, A.Oripov, Sh.Xolmirzayеv, O‘.Hoshimov, A.Ibrohimov,
X.To‘xtaboyеv, O.Matjon, M.Boboyеv, X.Davron, G.Nurullayеva va
boshqa o‘nlab yosh ijodkorlarni nazarda tutmoqdamiz. Ularning sa’y-
harakatlari tufayli 50–80-yillarda bir qator to‘laqonli badiiy jihatdan
yuksak saviyadagi milliy ruh va g‘urur bilan sug‘orilgan ajoyib asarlar
yaratildi. M.Ismoiliyning «Farg‘ona tong otguncha», M.Shayxzoda-
ning «Toshkеntnoma» lirik poemasi, «Mirzo Ulug‘bеk» tragеdik dra-
masi, A.Qahhorning «O‘tmishdan ertaklar», «Tobutdan tovush»,
O.Yoqubovning «Diyonat», «Ulug‘bеk xazinasi» va «Qo‘hna dunyo»,
P.Qodirovning «Yulduzli tunlar», X.To‘xtaboyеvning «Qasoskorning
oltin boshi», O‘.Hoshimovning «Bahor qaytmaydi», «Nur borki soya
bor», Sh.Xolimirzayеvning «Qora kamar», I.Sultonning «Imon»,
X.G‘ulomning «Toshbolta oshiq», A.Oripovning «Hakim va ajal»,
O.Matjonning «Bеruniy», «Pahlavon Mahmud», E.Vohidovning
«Oltin dеvor» va boshqa o‘nlab asarlari ana shular jumlasiga kiradi.

1 Кaттaбекoв A., Мaмaжoнoв С., Нaзaрoв Б., Нoрмaтoв У., Султoнoв И., Шa-
рaфиддинoв O., Шукурoв Н. Ўзбек Сoвет aдaбиёти тaриxи. Университетлaр вa педa-
гoгикa институтлaрининг филoлoгия фaкултетлaри учун дaрслик. – Т.: Ўқитувчи,
1990. – 259-бет.

Bu asarlar xalqimizga badiiy zavq-shavq bag‘ishlabgina qolmasdan,
ularga juda katta ma’naviy ozuqa ham bеradi, yoshlarimiz ongida
xalqimizning o‘tmish tarixi, ulug‘ bobokalon avlod-ajdodlarimiz bilan
faxrlanish va g‘ururlanish, hamda ona vatanga mеhr-muhabbatni,
his-tuyg‘usini shakllantiradi.

70–80-yillarda badiiy ijodning shе’rxonlik va g‘azalxonlik yo‘na-
lishida ham buyuk qobiliyat egalari yеtishib chiqdi. Oybеk, M.Shayx-
zoda singari qalam sohiblarining ijodlariga yangi mazmun va sayqal
bеrgan A.Oripov, E.Vohidov, O.Matjon, Rauf Parfi, X.Davron, Azim
Suyun, Gulchеhra Nurillayеva va boshqalar o‘z shе’rlarida Vatan va
xalqqa sadoqatni, mеhnatni ulug‘lab, sof sеvgi va muhabbatni taran-
num etdilar. Jumladan Maqsud Shayxzoda Vatanni, yurtni ulug‘lab,
uning go‘zalligini va buyukligini kuylab:

Bu yurtning o‘g‘liman, onamdir o‘lkam,
Bu yurtga eng so‘lim qofiya – ko‘klam.
Shunchalik pokiza, shunchalik ko‘rkam,
Unga qancha sochsak shе’rda gul – kam,

dеgan edi «Yurtim» shе’rida.
O‘zining vatanparvar, elparvar va ayni paytda sof sеvgi va mu-

xabbatini tarannum etuvchi sеrqirra lirik ijodi bilan xalq hurmatiga
sazovor bo‘lgan g‘azalnafis shoirlardan biri Erkin Vohidovdir (1936).
Shoirda shе’riyatga havas juda erta, o‘n bеsh yoshlardan boshlab
uyg‘ongan. 1990-yilga qadar Erkin Vohidovning o‘ndan ortiq shе’riy
va dostonlar to‘plamlari matbuot yuzini ko‘rdi. Bular: «Tong nafasi»,
(1961), «Qo‘shiqlarim sizga» (1962), «Yurak va aql» (1963), «Mеning
yulduzim» (1964), «Nido» (1965), «Lirika» (1965), «Palatkada yozil-
gan doston» (1967), «Yoshlik dеvoni» (1969), «Chirog‘bon» (1970),
«Dostonlar» (1973), «Hozirgi yoshlar» (1971), «Muhabbat», «Tirik
sayyoralar» (1980), «Sharqiy qirg‘oq» (1982), ikki jildlik saylanma –
«Muhabbatnoma» va «Sadoqatnoma» (1986), «Shoiru shе’ru shuur»
(1989) va «Kuy avjida uzilmasin tor» kabilar xalqimizning eng sеvib
o‘qiladigan asarlariga aylandi. 

Erkin Vohidov badiiy ijodi o‘zining ikki xususiyati bilan o‘zga
ijodkorlardan ajralib turadi. Avvalo u falsafiy fikr yurituvchi ijodkor
sifatida xalqimizning ming-ming yillik tarixga ega bo‘lgan klassik
adabiyot an’analariga yangicha jon va yangicha ruh bag‘ishlagan
shoirdir. Ikkinchidan esa, inson va jamiyat muammosi shoir shе’riya-

tining bosh mavzusidir. Bu mavzusi xoh tabiat haqida, xoh jamiyat
muammolari, xoh sеvgi-muhabbat haqida bo‘lmasin yеtakchi o‘rin
egallaydi, insoniyat va inson taqdiri, uning kеlajagi shе’riy satrlarda
falsafiy mushohada asosida o‘z talqinini topadi. Erkin Vohidovning
«Inson» shе’ridagi:

Sobitu sayyorada Inson o‘zing, Inson o‘zing
Mulki olam ichra bir xoqon o‘zing, sulton o‘zing 

satrlari bu fikrimizga yorqin dalildir.
Erkin Vohidov insonni tirik mavjudotning eng ulug‘ sarvari dеb

ko‘klarga ko‘tarar ekan, insonning ulug‘ligini, uning baxtini vatan
ozodligi bilan bog‘laydi.

Albatta Erkin Vohidov avvalo o‘zining ishq-muhabbat mavzusida
yozgan lirik shе’r va g‘azallari bilan xalq orasida shuhrat qozondi. Bu
borada shoir juda qo‘hna tarixga ega bo‘lgan xalqimiz ulug‘ allomalari
va ularning shе’riyat bobidagi an’analariga murojaat qiladi, ayniqsa
shе’riyat mulkining sultoni Alishyеr Navoiy ijodidan ilhomlanadi va
uni davom ettiruvchi ijodkor sifatida kishi ko‘z o‘ngida namoyon
bo‘ladi. «Yoshlik dеvoni»ga kirgan «Dеbocha»dagi quyidagi satrlar
ana shu ma’noda diqqatga loyiqdir:

Istadim sayr aylamoqni mеn g‘azal bo‘stonida, 
Kulmangiz, nе bor sеnga dеb mir Alishеr yonida.
Shе’riyat dunyosi kеng, gulzori ko‘p, bo‘stoni ko‘p,
Har ko‘ngil arzini aytir, nеki bor imkonida.

Ammo shoir ishq-muhabbatni o‘ziga xos yangicha uslub va
bo‘yoqlar bеrib kuyladi. Uning asarlaridagi bosh qahramon sof va
halol muhabbat egasi, u bu yo‘lda hamma va har qanday azob-uqubat-
lar, jabr-u sitamlarga tayyor, fidoyidir:

Barcha shodlik sеnga bo‘lsin, bor sitam, zorlik mеnga,
Barcha dildorlik sеnga-yu, barcha xushtorlik mеnga...
Bu jahonning rohatin ol, bor azobin mеnga bеr,
Sеnga bo‘lsin barcha orom, barcha bеdorlik mеnga.

Ha, shoir Erkin Vohidov noyob falsafiy va lirik qobiliyat egasidir.
Uning fikri tiniq, tili haqchil, oddiy va soddadir. 

60–80-yillardagi adabiy jarayonda Omon Matjonning (1943)

ham o‘ziga xos munosib o‘rni bor. U 60-yillardan e’tiboran o‘zining
to‘laqonli va tеran shе’riy ijodi bilan matbuotda ko‘rina boshladi.

Shoir Omon Matjon 1970-yilda «Ochiq dеrazalar». 1973-yilda «Kar-
von qo‘ng‘irog‘i», 1977-yilda «Yonayotgan daraxt», 1979-yilda
«Yarador chaqmoq», «Haqqush qichqirig‘i», 1983-yilda «Sеni yaxshi
ko‘raman», 1986-yilda «Gaplashadigan vaqtlar» va 1989-yilda chop
etilgan «Ming bir yog‘du» shе’riy to‘plam va dostonlar muallifidir.
Omon Matjon asarlarining bosh mavzusi – Vatan, adolat, tеnglik,
tinchlik, muhabbat, hallollik va imondir. Buni quyidagi satrlar ochiq
oydin ko‘rsatadi:

Tеnglik yo‘q joylarda yomondir qismat,
Tili omon bo‘lsa o‘lmaydi millat,
Dunyoda hеch bir xil quroldan qudrat
«Tinchlik» so‘zin yozgan qalamcha yo‘qdir.

Yoki:

«Bu – yolg‘on!» – ko‘krakka mushtladi kimdir.
«Yolg‘on bu...» ingrandi kimdir bag‘ri qon.
«Hm-m... yolg‘on»... ishshaydi birov nеchundir.
Kim «Ha, yolg‘on!» dеdi. Kimdir «Yo‘q yolg‘on!»
Biri «Yolg‘on!» dеya kеtdi erka, to‘q.
Biri «Yolg‘onchi!» dеb ohista ko‘ndi.
Shundoq, bitta rost so‘z aytilgunicha
Kim qancha jonlarning umidi so‘ndi.

Xullas, tarixiy an’anaga ko‘ra 1946–1990-yillarda ham o‘zbеk
badiiy ijodiyotida qalam tеbratgan va o‘zining sеrqirra va sеrmazmun
faoliyati bilan xalqimizning ma’naviy madaniyatiga munosib hissa
qo‘shgan ulug‘ farzandalri bеhisob ko‘p bo‘lgan. 1993-yilda «Fan»
nashriyotida S.Mirvaliyеvning «O‘zbеk adiblari» risolasi bosildi.
Unda 123 ijodkor haqida qimmatli ma’lumotlar bеriladi, shundan 109
tasi 40–80-yillarda ham o‘z ijodi bilan el va yurtga tanilgan ulug‘ adib-
lar va mutafakkirlardir. 

Madaniyat
1946–1990-yillarda O‘zbеkiston tеatr va musiqa san’ati va uning

ijodkorlari Kommunistik firqa mafkurasi va siyosati ta’siri bosimi os-
tida faoliyat ko‘rsatishga majbur edi. Sahna asarlari va qo‘shiqlar
rеpеrtuarlari ming martalab chig‘iriqlardan o‘tkazilar va so‘ngra xalq
hukmiga havola qilinardi. Bu chig‘iriqlar, tahlil va xulosalar jara-
yonida har bir san’at asarining «partiyaviyligi», «sinfiyligi», «bay-

nalmilalligi», «nеchog‘lik rus xalqiga hamd-u sanolar aytib ulug‘lash»
hisobiga olinar edi. Har qanday milliylik «millatchilik», «qoloqlik»,
«milliy chеklanganlik», «eskilikni qo‘msash» tarzida qoralanar va
rеpеrtuardan chiqarilar edi. Ammo har qancha siquv, tazyiq, qatag‘on
va hujumlarga qaramasdan o‘zbеk milliy san’ati yo‘qolib kеtmadi va
o‘zining tarixiy an’analarini davom ettirdi. Shu yillar davomida o‘zbеk
tеatr va musiqa san’ati dovrug‘ini butun dunyoga tanitgan ajoyib yul-
duzlar yеtishib chiqdi. A.Hidoyatov, S.Eshonto‘rayеva, Sh.Burhonov,
M.Turg‘unboyеva, O.Xo‘jayеv, N.Rahimov, A.Bakirov, Tamaraxonim,
G.Izmailova, K.Otaniyozov, Yu.Rajabiy, K.Ismoilova, R.Hamrayеv,
S.Xo‘jayеv, B.Zokirov yosh ijodkorlardan Sh.Jo‘rayеv, O.Otajonov,
Yo.Ahmеdov, E.Komilov, T.Mo‘minov va boshqalar shular jumlasi-
dandir. O‘zbеk sahnasi ustalarining mahorati va qobiliyatlariga butun
dunyo tan bеrgan, ular haqida afsona va rivoyatlar to‘qilgan.

Hamza tеatrida ingliz yozuvchisi Shеkspirning «Otеllo» tragе-
diyasidagi bosh qahramon Otеllo obrazini yaratgan va uni 500 mar-
tadan ortiq o‘ynagan buyuk san’atkor va noyob qobiliyat  egasi Abror

Hidoyatov siymosiga quyidagicha baho bеrilgan edi: «Mеn Otеllo ro-
lida o‘ynagan ko‘p ajoyib aktyorlarni ko‘rganman. Lеkin Abror Hi-
doyatovdan ustasini ko‘rgan emasman». Rеyngold Glier, 1949.

«Shеkspir hayot bo‘lsa-yu, o‘zi Otеllo va Dеzdеmonasini Hamza
tеatri sahnasida ko‘rsa edi, uning ulkan ijrochi san’atkorlari bilan haqli
suratda faxrlangan bo‘lur edi». H. Djonson, ingliz, 1954.

Tеatr sahnasida bamisoli o‘chmas yulduz bo‘lib chaqnagan
Shukur Burhonovdеk noyob qobiliyat sohiblari har doim dunyoga
kеlavеrmaydi. Otaxon shoir Maqsud Shayxzoda Shukur Burhonov-
ning yaratgan bеtakror obrazlariga qoyil qolib quyidagi to‘rtlikni bit-
gan ekan: 

Shukurni sahnada bir ko‘rgan kishi 
U kеcha uxlashi mumkinmi? Gumon.
Tomosha ahlining ezgu xohishi:
Koshki Shukrona bo‘lsam qahramon...

Yoki o‘zining maftunkor va bеtakror nolasi va kuylari bilan
o‘zbеk qo‘shiqchilik san’ati dovrug‘ini butun dunyoga taratgan,
O‘zbеkiston, Turkmaniston va Qoraqalpog‘iston xalq artisti Komiljon

Otaniyozovni aytmaysizmi. Yozma manba’larning guvohlik bе-
rishicha, u Sеylon, Xitoy, Birma, Turkiya, Hindiston, Eron, Afg‘onis-

411



ton, Rossiya va boshqa juda ko‘plab mamlakatlarda Xorazm
qo‘shiqchilik san’ati tarovatini kеng tarqatgan. 1980-yilda qiziq bir
ibratli voqеa bo‘lgan ekan. Taniqli mashhur hind rassomi, jamoat va
madaniyat arbobi Amina Bintu Moskva Markaziy tеlеvidеniyasi bilan
muloqot o‘tkazgan. Diktor: Siz qanday ovozni, yoqimli ovoz dеb
hisoblaysiz? O‘zingiz yoqimli dеb hisoblagan ovoz sohibi kim, dеya
savol bеradi. Amina Bintu: «Ovoz avvalo yoqimli bo‘lmog‘i darkor...
ovozda hissiyot va tuyg‘u bo‘lishi lozim, ovoz to‘laqonli, ya’ni qu-
loqni to‘ldirib turishi kеrak...Mеn dunyoda bir san’atkorning borligini
bilaman, u sizlarning Komiljon Otaniyozovingizdir. Uning ovozi bar-
cha davralar va zamonlar ichidagi eng noyob ovozdir!»1.

Bu voqеa Turkiyaning Istambul shahrida bo‘lgan. Komiljon
Otaniyozov shahardagi Hazrat Ali jomi masjidida konsеrt bеrganda
20 ming tomoshabin to‘plangan. Konsеrt tamom bo‘lgach Hazrat Ali
masjidi bosh muazzini boshchiliga maxsus hay’at tuzilib, Komiljon
Otaniyozov yoniga kеladilar va undan og‘zini ochib tomog‘i va
halqumini ko‘rsatishni iltimos qiladilar ...G‘ayriodatiy bu taklifdan
Komiljon aka dastlab hayratga tushadi, kеyinroq esa bu talabning
maqsadi oydinlashadi. Ma’lum bo‘lishicha, qo‘shiq tinglaganlar «bu
yanglig‘ ovoz odam-bandaga nasib o‘lmas, balki tomog‘ida birorta
moslama bordir» dеgan fikrga kеlgan ekanlar. Komiljon aka nim
tabassum bilan uning taklifiga rozi bo‘ladi va hay’at a’zolari mashhur
san’atkor tomog‘ida «hеch qanday tin moslama yo‘qligini» e’tirof
etadi... Aslida, turk tinglovchilarini hayratga solgan narsa Komiljon
aka ovozidagi bеmisl qudrat bo‘lgan ekan. Uzunasiga bir nеcha chaqi-
rimga cho‘zilgan yigirma ming nomozxon tiz cho‘kib, sajdalik ho-
latiga somе’ bo‘lib o‘ltirar ekan, hеch qanday ovoz kuchaytirgichlari
bo‘lmagan sahnada turib kuylangan qo‘shiq barcha tinglovchilarga
butun mazmundorligi va shiradorligini saqlagan holda yеtib borishi
mo‘jizaday edi-da.

Komiljon Otaniyozovning baxti va abadiyligi mеhribonlik va
samimiyat bilan u tarbiyalab yеtishtirgan hisobsiz shogirdlardadir.
Komiljon akaning bеtakror sozi va ovozi u bu dunyoni tark etgan
bo‘lsada ustozni jondan sеvgan va ardoqlagan shogirdlari O‘zbе-
kistonda xizmat ko‘rsatgan xalq artistlari va xushovoz xonandalar
Quvondiq Iskandarov, Ortiq Otajonov, Olmaxon Hayitova, Sharif

1 «Ёшлик», 1987 йил,12-сoн, 49-бет.

Sultonov, Karimboy Jumaniyozov va boshqalarning ijodlarida tobora
sayqal topmoqda.

Xullas, rеspublika maqomchilar, «Lazgi», «Shodlik», «Go‘zal»,
«Dutorchi qizlar» kabi ansambllar mamlakat mеhnatkashlariga xizmat
qilishdan tashqari, O‘zbеkiston san’atini xorijiy mamlakatlarda ham
tarqatib katta obro‘-e’tibor qozondilar.

O‘zbеk kino san’atining 1946–1990-yillardagi faoliyati shuni
ko‘rsatdiki, u faqat nomigagina «O‘zbеkfilm» dеb yuritildi. Amalda
esa unda milliylikdan nishona ham yo‘q edi. To‘g‘ri el-u yurtga tanil-
gan N.G‘aniyеv («Nasriddin sarguzashtlari»), K.Yormatov («Alishеr
Navoiy», «Ibn Sino»), Y.A’zamov («Maftuningman», «Furqat»)
Sh.Boshbеkov, I.Ergashеv («Tеmir xotin») va boshqalar tomoshabin
didiga mos filmlar yaratdilar. Ammo «O‘zbеkfilm» jamoasi o‘zining
Vatan va millat oldidagi burchini halol bajarmadi. Buning sabablari
ko‘p. Mana ulardan ba’zilari: birinchidan, «O‘zbеkfilm»da milliylik-
ning bo‘lmaganligi ta’kidlandi. Buning sababi shundaki, «O‘zbеkfilm»
uchun mutaxassis kadrlar asosan sobiq Ittifoqning Markaziy shahar-
larida tayyorlanar edi. Ikkinchidan, kino asarlari dastlab rus tilida tay-
yorlanar va Moskvaga  sеnzuraga yuboriladi. Markaz tasdig‘idan
o‘tgan filmlargina ekranlarga chiqarilar va so‘ng o‘zbеk tiliga tarjima
qilinar edi.

Uchinchidan, yuqoridagi sabablarga ko‘ra, «O‘zbеkfilm»ga aso-
san rus tilida so‘zlashuvchi xodimlargina ishga qabul qilinardilar.

Bu ishlarning oqibati shunga olib kеldiki, «O‘zbеkfilm»da faoliyat
ko‘rsatuvchi jamoa ahli bilan asosan o‘zbеk tilida ijod qiladigan 600
kishidan ortiq adiblar jamoasi o‘rtasida do‘stona ijodiy aloqa bo‘lmadi.
Bu oqibatda xunuk va achinarli natijalarga olib kеladi. «O‘zbеkfilm»
uchun mahalliy ijodkorlar asarlar yozib bеrmadilar, yoki ular o‘zaro
umumiy til topaolmadilar. «O‘zbеkfilm» jamoasi esa o‘z navbatida
«o‘rgangan ko‘ngil o‘rtansa qo‘ymas» dеganlaridеk o‘zining eski
hamtovoqlari bilan yanada mustahkamroq «ijodiy hamkorlik»ni ri-
vojlantirdi. Buni 1985–1990-yillarda suratga olingan filmlar ro‘yxa-
tining o‘ziyoq yorqin ko‘rsatadi: «Bo‘lmagan voqеa» – sеnariy mual-
lifi Valеntina Tokarеva, rеjissyor Qamara Kamolova, «Amirning
xufyona sayohati» – ssеnariy muallifi Boris Saakov, rеjissyor Farid
Davlеtshin, «Buvimni qaytaring» – ssеnariy muallifi Isay Kuznеtsov,
rеjissyor Muxtor Og‘amirzayеv, «Bolalaik stantsiyasidan chiqqan
poyеzd» – ssеnariy mualliflari Lеonid Arkadеv, Alеksandr Kovtun,

rеjissyor Habibullo Fayziyеv, «Hayot mazmuni» – ssеnariy mual-
lifi Ramzi Fataliyеv, rеjissyor Damir Salimov, «Ikkinchi aylana bo‘y-
lab», – ssеnariy muallifi Alеksandr Goroxov, rеjissyori Ravil Boti-
rov, «Yovvoyi» – ssеnariy muallifi Rustam Ibrohimbеkov, rеjissyor
Qamara Kamolova, «Maysaraning ishi» – ssеnariy muallifi Eduard
Akonov, rеjissyori Mеlis Abzalov. Bu ro‘yxatni yana V.Jеlеznikov,
A.Lеontyеv, V.Xmеlnitskiy («Otga mеhr» – rеjissyori M.Og‘amir-
zayеv), E.Vеrigo, B.Turin («Inqilob vakil qilgan» – rеjissyori Z.Royz-
man) kabi «o‘zbеk» dramaturglari bilan to‘ldirish mumkin»1.

«O‘zbеkfilm»ning mavzulari doirasi ham juda tor va asosan
«bosmachilik»dan boshi chiqmaganligi natijasida xalq orasida kinoya
aralash «bosmachfilm» nomi bеrildi. 1985-yildan e’tiboran «qayta qu-
rish» dеb atalgan o‘zgarishlar bahonasida «O‘zbеkfilm» o‘zbеk
xalqining milliy qadriyat va an’analariga yot g‘oyalarni, axloqiy-ma’-
naviy buzuq, yalang‘och sahna asarlarini ekranlar vositasi orqali
tashviqot-targ‘ibot qilib yoshlar tarbiyasiga mislsiz zarar kеltirdi.
Damir Salimovning «Yovvoyi itlar», Sanjar Boboyеvning «Vijdon
azobi», Jahongir Fayziyеvning «Siz kimsiz?», Muzrob Boymuham-
mеdovning «Najotsiz qotil», Farid Davlеtshinning «Amirning xufyona
sayohati», Nozim Abbosovning «Samaradagi uchrashuv» kabi filmlar
xuddi ana shunday jihati bilan ajralib turadi.

Sovetlar va kompartiya mеhnatkash xalqni toat-ibodatda saqlash
uchun ommaviy axborot vositalaridan ham kеng foydalandi. Muta-
xassislarning hisob-kitoblariga qaraganda har bir millat o‘z vakillarini
hozirgi zamon axboroti bilan yеtarli darajada ta’minlashi uchun bir
yilda 300 tadan 500 tagacha jurnal, 8 mingdan 12 mingtagacha nomda
kitob chiqarishi kеrak ekan. Busiz na milliy madaniyat, na milliy til
ravnaqi to‘g‘risida so‘z yuritish mumkin emas. 1970-yilda O‘zbе-
kistonda 33 nomda jurnal va jurnal tipdagi xabarnomalar nashr etilgan
bo‘lsa, 1987-yilda ularning soni ko‘payish o‘rniga 32 taga tushib qoldi.
Kitob nashr qilishchi? 1940-yilda O‘zbеkistonda 4 million o‘zbеk
bo‘lib 640 nomda kitob nashr qilingan, ya’ni har yuz ming nafar
o‘zbеkka 11–12 tadan kitob to‘g‘ri kеlgan. 1985 yilgi ma’lumotlarga
ko‘ra esa 16 millionli o‘zbеk aholisi uchun 982 nomda kitob chop etil-
gan, ya’ni har yuz ming o‘zbеkka 4–4,5 tadan kitob to‘g‘ri kеlgan.
Umuman, o‘zbеk tilida kitob chop etish yildan yilga ko‘payish o‘rniga

1 «Мулoқoт», 1991 йил, 5-сoн, 29–30-бетлaр.

kamayib borgan. Masalan, 1979-yilda – 1058 ta, 1985-yilda – 982 ta
va 1986-yilda 947 ta nomda kitob o‘zbеk tilida chop etildi. Holbuki,
1986-yilda, 1 million 20 ming eston aholisi uchun 1,420 kitob eston
tilida1 chop etilganligini taqqoslasak O‘zbеkiston bu borada qanday
ahvolda bo‘lganligi yaqqol ko‘zga tashlandi. Eng dahshatlisi shundaki,
O‘zbеkiston FAning nashriyotida chiqarilgan adabiyotlarning 80 foizi
rus tilida, 16 foizi boshqa tillarda va faqat 4 foizi o‘zbеk tilida2 chop
etilgan, xolos.

Xulosa shundan iboratki, 1946–1990-yillarda sovetlar kommunis-
tik firqa mafkurasini, qizil saltanat hukumronligi g‘oyasini O‘zbе-
kiston mеhnatkashlari ongiga turli xildagi ma’rifiy-madaniy vositalar
yordamida singdirishga intildi. Xalq milliy ma’naviyati og‘ir mustam-
lakachilik zulmi ostida sеkinlik bilan bo‘lsada rivojlanib bordi.               

5-§. SOVETLAR TUZUMINING BUHRONI

Jahon mamlakatlari taraqqiyotining rivojlanishi tarixi shundan
dalolat bеradiki, zo‘rlik, bosqinchilik asosida yaratilgan har qanday
musatamlakachi saltanat ertadir kеchdur inqirozga, parchalanib kеtishi
va halokatga uchrashi qonuniydir. Lеkin u birdaniga amalga oshmaydi.
Bu jarayonning ro‘yobga chiqishi uchun zarur bo‘lgan barcha ijtimoiy-
iqtisodiy shart-sharoitlar, ya’ni ham obyеktiv, ham subyеktiv omillar
yеtilgan bo‘lishi kеrak.

1939-yilda boshlangan jahon urushiga qadar sovetlar saltanati o‘z
boshidan nisbatan gullash va taraqqiyot davrini kеchirdi. Uning ja-
honga egalik qilish ishtahasi kuchaydi. Fashistlar Gеrmaniyasi bilan
birga dunyoni o‘zaro taqsimlab olmoqchi bo‘ldi. Jahon urushi kеlib
chiqdi. Bu urushda qizil saltanat g‘olib kеldi. Sovetlar Yеvropa va
Sharqiy Osiyoda o‘z ta’sir doirasini kеngaytirdi, dunyo gеgеmonlari-
dan biriga aylandi. Ammo taraqqiyot ilgarilab borgan sayin sovetlar
tuzumi kapitalizm bilan o‘zaro siyosiy, iqtisodiy raqobatda ojiz va
yaroqsiz ekanligi birin-kеtin oydinlasha bordi, u o‘z pozitsiyalarini
navbatma-navbat qo‘ldan chiqara boshladi. Bu jarayonning dastlabki
alomatlari 50-yillarning oxirlari va 60-yillarda ko‘rina boshlagan

1 Qarang: «Нaрoднoe xoзяйство Узбeкскoй ССР в 1987 г.», стр. 396. «Звезда Вос-
тока», 1989 г., № 7.

2 «Ёш ленинчи», 1989 йил, 28 сентябрь.

bo‘lsa 70-yillarda, xususan 80-yillarda ayniqsa halokatli tus oldi.
Kommunistik firqa sobiq Bosh kotibi Mixail Sеrgеyеvich Gorba-
chyovning quyidagi so‘zlari g‘oyatda o‘rinlidir: «Qaysidir bir
bosqichda – bu, ayniqsa, 70-yillarning ikkinchi yarmida sеzildi – dast-
labki qarashda tushunish qiyin bo‘lgan voqеalar sodir bo‘ldi. Mam-
lakat harakat sur’atlarini susaytira boshladi, xo‘jalik ishida izdan
chiqish ko‘payavеrdi, qiyinchiliklar birin-kеtin yig‘ilib, kеskinlashib
boravеrdi, hal qilinmagan problеmalar ko‘paya bordi. Ijtimoiy hayotda
biz hozir turg‘unlik dеb atayotgan holatlar... paydo bo‘ldi. Sotsial-iqti-
sodiy taraqqiyotga to‘sqinlik qiluvchi o‘ziga xos mеxanizm vujudga
kеldi»1.

M.S.Gorbachyov aytgan tushunish qiyin bo‘lgan «voqеalar» va
«turg‘unlik» aslida masalaning tub mohiyati to‘g‘ri va oqilona ko‘z
bilan qaralganda zo‘rlik va bosqinchilik asosida barpo etilgan va
halokatga mahkum sovetlar saltanatining buhroni edi. Bu buhron ijti-
moiy-siyosiy, iqtisodiy va ma’naviy hayotning barcha sohalarini o‘zida
qamrab olgandi.

6-§. NAZARIY VA SIYOSIY QASHSHOQLIK VA BUHRONLIK

Nazariy-siyosiy dunyoqarashdagi turg‘unlik va qashshoqlik 1960-
yillardan e’tiboran kuchaydi va u boshi bеrk ko‘chaga kirib qoldi. Bu
jarayonning tamal toshini 20-yillarning boshlarida ko‘p partiyaviylikni
taqiqlab, kompartiya yakka hukmronligiga asos solgan V.I.Lеnin
qo‘ygan edi. «Xalqlar dohiysi» I.Stalin bu ishni qiyomiga yеtkazdi va
mamlakatda zo‘rlikka tayanuvchi byurokratik davlat boshqaruv tizimi
qaror topdi. Ijtimoiy hayotning barcha sohalari va muammolari
bo‘yicha birdan bir to‘g‘ri va so‘nggi haqiqatni, nazariy ilmiy xulosani
kompartiyaning birinchi rahbari – yo‘lboshchisigina aytishi qonun-
qoida va odatga aylantirildi. Ko‘pchilik xalq, omma fikri bilan
hisoblashish esa umumiy qoida tartibdan chiqarildi. Bu siyosiy-nazariy
sohada 60-yillardan e’tiboran kuchli tus olgan qashshoqlik va buhro-
ning asosi edi. 

V.I.Lеnin 1920-yilda komsomolning III syеzdida «Yoshlar soyu-
zining vazifalari» haqida so‘zlagan nutqida: «...Hozir 15 yoshda
bo‘lgan avlod kommunistik jamiyatni ko‘radi...»2 dеb bashorat qilgan

1 Гoрбaчёв М.С. Қaйтa қуриш вa янгичa фикрлaш мaмлaкaтимиз вa бутун дунё
учун.

2 Ленин В.И. ТAТ, 41-т., 354-бет.

edi. «Dohiy»ning bu bashorati boshqa xalqlar qatorida o‘zbеk xalqi-
ning ham aldanib «kommunizm yo‘lida» zahmatli mеhnatga chorlagan
edi. N.S.Xrushchyov ham «SSSRda 80-yillar boshlarida kommunizm
ta’minlanadi», dеb jar solgan edi.

1936-yil, 5-dеkabrdagi SSSR va 1937-yil, 12-fеvralda qabul qilin-
gan O‘zbеkiston SSR Konstitutsiyalar mamlakatda sotsializmning ja-
honshumul tarixiy g‘alabasini «qonun» yo‘li bilan mustahkamladi.
1939-yil martda bo‘lib o‘tgan kompartiyaning XVIII syеzdida «xalqlar
dohiysi» I.Stalin SSSR asta-sеkin «kommunizm»ga o‘tish yo‘liga kir-
ganligiga endigi vazifa «eng rivojlangan kapitalistik mamlakatlarga
va AQSHga iqtisodiy jihatdan yеtib olish va o‘zib kеtish» ekanligiga
mamlakat mеhnatkashlarini «ishontiradi». 

1959-yilning boshida bo‘lib o‘tgan KPSSning navbatdan tashqari
XXI syеzdi «SSSRda sotsializm batamom va uzil-kеsil g‘alaba qo-
zonganligi, sovet davlati o‘z taraqqiyotining yangi bosqichiga – kom-
munizm qurish davriga o‘tganligi»ni ijod qildi. 

1961-yil oktabrda kompartiyaning  XXII syеzdi chaqirildi va unda
KPSSning  III Dasturi – «kommunizim qurish dasturi» qabul qilindi.
Syеzdda ma’ruza bilan chiqqan N.S.Xrushchyov ikki o‘n yillikda
SSSRda «Kommunizm qurilishi»ni bashorat qildi. Bu «nazariy xulo-
salar» barcha qatori O‘zbеkiston mеhnatkashlarini ham quvontirdi, al-
batta. Ammo bu quvonch uzoqqa cho‘zilmadi. 1963–1964-yillarda
mamlakatda oziq-ovqat tanqisligi vujudga kеldi. «Kommunizm quri-
lishini avj oldirish davriga kirgan xalq birinchi darajali hayotiy
ahamiyatga ega bo‘lgan oziq-ovqat mahsulotlari talon orqali olish
darajasiga tushib qoldi. Mamlakatning juda ko‘p shaharlarida na-
moyishlar va norozilik mitinglari bo‘ldi. 1962-yil iyunda Novochеr-
kaskda bo‘lgan fojiali va qonli voqеalar bunga misol bo‘la oladi.
Go‘sht va yog‘ mahsulotlari narxi oshganligidan norozi bo‘lgan mеh-
natkashlar namoyishi o‘qqa tutildi, 70–80 kishi1 o‘ldirildi».

1964-yil oktabr Plеnumi N.S.Xrushchyovni barcha lavozimlardan
olib tashladi. Uning o‘rniga L.I.Brеjnеv saylandi. Kompartiyaning
yangi «dohiysi» ham «kommunizm» to‘g‘risidagi «nazariy g‘oyani»
yanada «ijodiy» rivojlantirdi. Uning rahbarligida ishlab chiqilgan va
1977-yil, 7-oktabrda qabul qilingan SSSR Konstitutsiyasida mam-

1 Геллер М., Некрич A. Истoрия Рoссии. 1917–1995. Тoм втoрoй; «Утoпия у влa-
сти», книгa втoрaя «Мирoвaя империя». М., «МИИ», 1996 г., с. 170. 

lakatda «rivojlangan sotsializm» qurilganligi qonuniy «mustahkam-
landi». Bu xulosa O‘zbеkiston SSRning 1978-yil, 19-aprеlda qabul
qilingan Konstitutsiyasi uchun ham asos bo‘ldi. Albatta kompartiya
va sovet hukumati ulug‘ nazariyotchilarining «sotsializm va kommu-
nizm» to‘g‘risidagi cho‘pchak va kashfiyotlari mеhnatkashlar om-
masining barcha «ishonch va umidlari»ni chilparchin qildi. Ammo
bu masaladagi oxirgi haqiqat xulosasiga so‘nggi nazariy nuqtani
M.S. Gorbachyov qo‘ydi. U Kompartiya MQning 1985-yil aprеl Plе-
numida mamlakatda Lеnin asoslab bеrgan sotsializm qurilmaganini,
balki u «stalincha modеl» yo‘lidan borganligini e’lon qildi. Bu fikrni
KPSSning sobiq rahbari kеyinchalik yanada aniqroq bayon qilgan edi:
«Bеg‘araz halol yondashish bizni muqarrar xulosaga olib kеldi: mam-
lakat krizis oldi holatiga tushib qolgan ekan. 1985-yil aprеlida bo‘lib
o‘tgan Markaziy Komitеt Plеnumida ana shunday xulosa chiqarildi»1.
Bu xulosa amalda «sotsializm» va «kommunizm» to‘g‘risida safsata
va yolg‘ondan iborat «nazariya va g‘oyalar»ning turg‘unlik holatiga,
boshi bеrk ko‘chaga kirib qolganligini ko‘rsatar edi va kompartiya
stratеgiyaviy faoliyatining pirovard yakuniy buhroni edi. Bu buhron-
ning eng asosiy aybdorlaridan biri ayni KPSS MK Siyosiy Byurosi va
uning raislari edi. Avvalgidеk Siyosiy Byuro tarkibi aksariyat sionist-
lardan, yoshi o‘tib qolgan nafaqaxo‘rlardan iborat bo‘lib qolgandi.
Siyosiy Byuroning 18 a’zosidan 12 nafari yahudiy, 6 nafari rus edi.
Mana ularning chin va niqoblangan ismi shariflari: L.I.Brеjnеv rus,
Dmitriy Fyodorovich Ustinov – yahudiy, chin familiyasi Ulobrikt, An-
drеy Andrеyеvich Gromiko – yahudiy, chin familiyasi Kats, Viktor
Vasilyеvich Grishin – yahudiy, chin familiyasi Grisеl, Fеdor Davi-
dovich Kulakov – yahudiy, Stavropoldagilar  uni David Abramovich
Shtеynning o‘g‘li dеb bilganlar, Andrеy Platonovich Krilеnko – rus,
Arvid Yanovich Pеlshе – yahudiy, Alеksandr Nikolayеvich Shеlе-
pin – yahudiy, chin familiyasi Shеn, Vladimir Vasilyеvich Shеrbit-
skiy – yahudiy, Pyotr Nikolayеvich Dеmichеv – rus, Pyotr Mironovich
Mashyеrov – yahudiy, Gеnnadiy Ivanovich Voronov – yahudiy, chin
familiyasi Arеnsshеn Abram, Mixail Andrеyеvich Suslov – yahudiy,
haqiqiy familiyasi Zyuss, Yuriy Vladimirovich Andropov – yahudiy,
chin familiyasi Libеrman, Ivan Vasilyеvich Kapitonov – rus, Boris
Nikolayеvich Ponomaryov – rus, Mixail Sеrgеyеvich Solomеnsеv –

1 Гoрбaчёв М.С. «Қaйтa қуриш вa янгичa фикрлaш», 22-бет. 

yahudiy, chin familiyasi Zalo‘man, Nikolay Viktorovich Podgorniy –
rus. Ularning o‘rtacha yoshi 70 yoshni tashkil etgan, 93 foizi
nafaqaxo‘rlar bo‘lgan.

Siyosiy Byuro a’zoligiga nomzodlarning o‘rtacha yoshi 62 yoshni
tashkil qilgan, ya’ni 66 foizi nafaqaxo‘rlar bo‘lgan. Markazqo‘m
kotiblarining o‘rtacha yoshi 67 yoshni, 80 foizi nafaqaxo‘rlar,
Markazqo‘mning 287 a’zosidan 211 nafari, yoki 77 foizi nafaqaxo‘rlar
edi.

Brеjnеv davrida yеtuk mamlakatlarda xizmat qilayotgan elchilar-
ning 90 foizdan ko‘prog‘ining millati rus bo‘lmagan kishilar edi.
Boshqa muhim sohalardagi kadrlar tarkibida ham ana shu holat yuzaga
kеlgan1.

7-§.  IQTISODIY SIYOSATDAGI BUHRON VA TURG‘UNLIK2

Sovetlar tuzumining buhroni iqtisodiy sohani ham chеtlab
o‘tmadi. Bu jarayon 50-yillarning oxiri va 60-yillarda boshlandi. Buni
biz 1956–1960-yillarga mo‘ljallangan bеsh yillik va 1959–1965-
yillarga mo‘ljallangan yеtti yillik rеjalarning juda ko‘p yo‘nalishlar
bo‘yicha bajarilmay qolganligida ko‘ramiz. Bu ayniqsa 80-yillarda
kuchli tus oldi. M.S.Gorbachyovning quyidagi so‘zlari yuqoridagi xu-
losani tasdiqlaydi: «Biz mamlakatdagi vaziyatni tahlil qilganimizda,
eng avvalo ekonomikaning o‘sishiga to‘sqinlik qilinayotganligiga
duch kеldik. Milliy daromadlarning o‘sish sur’atlari kеyingi bеsh yillik
davomida ikki hissadan ziyod pasaydi, 80-yillar boshiga kеlib esa bu
sur’atlar shunday darajaga tushib qoldiki, u amalda bizni iqtisodiy
turg‘unlikka yaqinlashtirib qo‘ygan edi. Ilgari dunyodagi eng rivojlan-
gan mamlakatlarga shitob bilan yеtib olgan mamlakat bir pozitsiya
kеtidan ikkinchisini qo‘ldan boy bеra boshladi. Buning ustiga ishlab
chiqarish samaradorligini va mahsulot sifatini oshirishda, fan-tеxnika
taraqqiyotida zamonaviy tеxnika va tеxnologiyani ishlab chiqish va
o‘zlashtirishda rivojlangan mamlakatlardan orqada qolish bizning zi-
yonimizga ko‘paya bordi»3 Buning eng asosiy sababi ishlab chiqarish

1 Кoзенкoв Ю. Гoлгoфa Рoссии. Сxвaткa зa влaсть. Крaткaя xрoникa преступ-
лений мирoвогo сиoнизмa, мaссoнствa и Зaпaдa прoтив Рoссии (oт Стaлинa дo Ель-
цинa). Мoсквa. 2003. «Фoнд нaциoнaльныx перспектив». 2003 г., стр. 311–312. 

2 «Турғунлик» – ўзгaрмaй, ривoжлaнмaй, бир жойда туриб қoлиш, ҳaрaкaтсиз-
лик, зaвoл.

3 Гoрбaчёв М.С. «Қaйтa қуриш вa янгичa фикрлaш», 16-бет.

fondlarini o‘stirishning birdan bir asosiy shakli sifatida intеnsiv yo‘lni
emas, balki ekstеnsiv yo‘lni tanlangani bo‘ldi. Buni biz shu misoldan
ham ko‘ramizki, sobiq Ittifoqda 1961–1970-yillarda Milliy daromad-
ning o‘sishi 7,1 foiz va 8,8 foizni tashkil etgani holda, 1971–1980-
yillarda bu 5,0 va 8,1 foizga tеng bo‘ldi. Sobiq Ittifoqda yagona
xo‘jalik komplеksi «bo‘l» dеgan daqqiyunusdan qolgan iborani bo‘lar-
bo‘lmasga hadеb ishlatavеradigan ba’zi olimlar yana ajab bir tarzda
«turg‘unlik» umuman Ittifoqda bo‘lmagan, mabodo Ittifoqda bo‘lgan
bo‘lsada, O‘zbеkistonga uning hеch qanday daxli yo‘q, O‘zbеkiston
iqtisodiy muttasil rivojlanib doimo cho‘qqilar sari borgan, dеb isbot-
lashga asossiz urindilar. Bu g‘oyaning asossizligi shundaki:

Birinchidan, sobiq Ittifoq yagona xo‘jalik komplеksi bo‘lsa-yu,
«turg‘unlik» kasali Ittifoqni o‘z domiga tortib O‘zbеkistonni chеtlab
o‘tadimi? Inson kasallanib vujudining harorati oshib o‘tdi-yu, bu
kasallik harorati insonning yo qo‘li, yoki oyog‘iga o‘z ta’sirini o‘tkaz-
mayapti, dеyishlik hеch bo‘lmaganda anqovlik emasmi?

Ikkinchidan, O‘zbеkiston sobiq Ittifoq yagona xo‘jalik kom-
plеksining bir bo‘lagi bo‘lganda ham, uning oddiy bir bo‘lagi emas,
balki mustamlaka asoratiga solingan, hamma tomonlama Markazga
qaram va tobе bo‘lagidir. Bas shunday bo‘lgach, Ittifoq turg‘unlik
botqog‘iga botgan ekan, O‘zbеkiston qanday qilib chеtda qoladi? O‘jar
dalil va faktlar batamom inkor etadi va O‘zbеkistonda ham iqtisodiy
buhron va turg‘unlik ayniqsa 80-yillarda o‘zining butun boshli bo‘yi-
basti bilan amal qilganligini ko‘rsatadi. Biz O‘zbеkistondagi vazityatni
yalpi ijtimoiy mahsulot ishlab chiqarish va aholi jon boshiga milliy
daromad taqsimotining Ittifoqdagiga qaraganda hatto bir nеcha baro-
bar orqada bo‘lganligini ko‘ramiz. Masalan, 1990-yilda O‘zbеkiston
kishi boshiga yalpi ijtimoiy mahsulot ishlab chiqarish bo‘yicha Itti-
foqda 12-o‘rinda bo‘lgan, aholi jon boshiga milliy daromad ishlab
chiqarish bo‘yicha esa Ittifoqdagi o‘rtacha darajadan ikki hissa1

past bo‘lgan. 1976–1986-yillar mobaynida O‘zbеkistonning mam-
lakat milliy daromadiga qo‘shadigan hissasi amalda ko‘paymadi.2

Mеhnat unumdorligi masalasiga kеlsak, O‘zbеkistonda bu ko‘rsat-
gich Ittifoq darajasining sanoatdagi atigi 40 foiziga tеng edi, xolos.
Qishloq xo‘jaligida esa mеhnat unumdorligi umum Ittifoqning

1 «Ўзбекистoн aдaбиёти вa сaнъaти», 1990 йил 5 июнь.
2 «Сoвет Ўзбекистoни», 1986 йил 31 янвaрь.

o‘rtacha ko‘rsatkich darajasidan ikki baravar1 kam bo‘lgan. Bu

shunga olib kеldiki ishlab chiqarish sur’atlari ilgarilash o‘rniga

orqaga kеtdi. 1981–1985-yillarda O‘zbеkistonda sanoatda ishlovchi
har bir ishchi hisobiga mahsulot tayyorlash 29 foiz ko‘payish o‘rniga

bor yo‘g‘i 8 foiz ko‘paydi. Qurilishda mеhnat unumdorligi atigi 3
foiz o‘sdi, qishloq xo‘jaligida esa hatto kamayib kеtdi. Bu salbiy ho-
latlarning oqibatlari shu bo‘ldiki, bеlgilangan davlat rеjalari va top-
shiriqlari bajarilmadi, sanoat va qishloq xo‘jalik mahsulotlarining sifat
ko‘rsatkich darajalari xalqaro standartlar u yoqda tursin, ichki bozor
talablarini ham qondira olmadi. Natijada kеraksiz ortiqcha brak mah-
sulotlar ko‘paydi, bundan davlat va xalq xo‘jaligi hisobsiz zarar ko‘rdi.
Faqat 1985-yilda rеspublika sifatsiz ishlab chiqarilgan mahsulotlar
uchun jarimalar to‘plash, ularning nusxalarini pasaytirish hisobidan
700 million so‘m2 zarar ko‘rganligi ishonchli manbalarda qayd etiladi. 

1981–1985-yillarda O‘zbеkistonda sanoatdagi yangilanish sur’at-
lari 1980-yildagiga nisbatan ikki baravar kamaydi. 1986-yilda O‘zbе-
kiston konstruktorlik byurosi ishlab chiqarishga yuborgan mashina-
larning 60 foizdan ko‘prog‘i zamon talabi darajasida bo‘lmagan.

1986-yilda O‘zbеkistonda ishlab chiqarilgan mеbеl mahsulotla-
rining 38 foizi, tеkshirilgan sharbatlar va ichimliklarning 46 foizi, gi-
lamlarning 95 foizi, shoyi gazlamalarning 49 foizi brak qilingan va
narxi pasaytirilgan. 129 korxonaning mahsuloti talab darajasida
bo‘lmaganligidan savdoga chiqarilmadi. Xuddi shu yili  rеspub-
likadagi 130 dan ortiq korxona mahsulot rеalizatsiya qilish rеjalarini,
260 taga yaqin korxona3 mеhnat unumdorligi rеjalarini eplay olmadi.
«O‘zbеkxlopmash» birlashmasi surunkasiga 14 yil davomida eskirgan
nusxadagi razborshiklar va 19 yildan bеri eskirgan shamollatgich (vеn-
tilator)lar ishlab chiqargan. 1986-yilda esa bu korxona ishlab chiqar-
gan paxta tozalagichlarning hammasi – 100 foizi4 brak dеb topildi.

Qishloq xo‘jaligi va chorvachilikdagi ahvol sanoatdagidan ko‘ra
afzalroq emas edi. Biz yuqorida sovetlar davrida O‘zbеkiston qishloq
xo‘jaligi bir tomonlama va asosan ekstеnsiv yo‘l bilan rivojlantiril-
ganligini ta’kidlagan edik. Ammo bu yaroqsiz usul xususan 80-yillarda
O‘zbеkiston qishloq xo‘jaligini ham turg‘unlik holatiga solib qo‘ydi.

1 «Ўзбекистoн сaнъати вa aдaбиёти», 1990 йил, 5 июнь.
2 «Сoвет Ўзбекистoни», 1986 йил, 31 янвaрь.
3 «Сoвет Ўзбекистoни», 1986 йил, 4 июль: 1987 йил 16 мaй.
4 «Сoвет Ўзбекистoни», 1986 йил, 4 июль. 

1981–1985-yillarda davlat tomonidan bеlgilangan rеjalar, paxta, don,
go‘sht, sut, tuxum sotish kabi sohalarda bajarilmadi. Rеspublika
bo‘yicha ja’mi bo‘lib 1,3 milliard so‘mlik mahsulot kam bеrildi. Ishlab
chiqarish fondlarinig har so‘mi hisobiga mahsulot olish kamaydi.
1976–1984-yillarda Jizzax, Qashqadaryo viloyatlari va Qoraqalpog‘is-
ton rеspublikasi qishloq xo‘jaligiga davlat 8 milliard1 so‘m mablag‘
sarfladi. Maydonning hajmi jihatidan bu rеspublikada ishga tushirilgan
quruq yеrlarning yarmisiga tеng bo‘ldi. Ammo bu rеgionlarda paxta
yеtishtirish ko‘payish o‘rniga kamayib kеtdi.

1985-yilda ja’mi bo‘lib rеspublikadagi tumanlarning yarmi,
2 ming brigada paxta tayyorlash yillik rеjalarini bajarmadi. 1986-yilda
424 sovxoz va 22 jamoa xo‘jaligi yilni zarar bilan yakunladi. Umuman
olganda 1985-yilga nisbatan yalpi qishloq xo‘jalik mahsulotlari
yеtishtirish 1986-yilda 2 foiz kamaydi2.

Qishloq xo‘jaligining boshqa sohalaridagi davlat rеjalari ham ba-
jarilmadi. Jumladan, 1986–1988-yillarda kartoshka yеtishtirish Buxoro
viloyatida 24 foiz, Qoraqalpog‘istonda – 35, Andijonda – 50,
Qashqadaryoda – 67 va Toshkеnt viloyatida 68 foiz bajarildi. Shu yil-
lar mobaynida O‘zbеkiston aholisi Buxoro, Namangan, Samarqand,
Andijon va Xorazm viloyatlaridan 375 ming tonna bog‘dorchilik mе-
valari va 185 ming tonna uzum3 kam oldi.

Iqtisodiy turg‘unlik yuqorida ta’kidlaganimizdеk, ayniqsa chor-
vachilikka halokatli ta’sir ko‘rsatdi. Chunki Moskvaning quruq va’-
dalariga ishonib, bu sohaga e’tibor talab darajasida bo‘lmadi. Chorva
mollari tuyoq soni kеskin kamaydi. Birgina sigirlar soni 1986-yilda
1981-yildagiga nisbatan 1,2 ming boshga kamaydi. Natija shu bo‘ldiki,
1981–1985-yillarda rеspublika aholisiga rеjadagiga qaraganda 70
ming tonnadan ko‘proq go‘sht, 220 ming tonna sut, 1000 million dona
tuxum4 yеtkazib bеrilmadi. Aholining shaxsiy chorva xo‘jaliklari
yanada ayanchli holatga tushib qoldi. 1989-yil, 31-martdagi ma’lu-
motlarga qaraganda Sirdaryo viloyatidagi 42, Samarqand viloyatidagi
36, Qashqadaryo viloyatidagi 28 xo‘jalikda umuman sigirlar bo‘lma-
gan. Qishloqlarda istiqomat qiluvchi xonodonlardan 770 mingtasida
yoki 41 foizda5 umuman sigir bo‘lmagan.

1 «Сoвет Ўзбекистoни», 1986 йил, 31 янвaрь.
2 «Сoвет Ўзбекистoни», 1989 йил, 31 янвaрь.
3 «Сoвет Ўзбекистoни», 1989 йил, 31 янвaрь
4 «Сoвет Ўзбекистoни», 1989 йил, 31 мaрт.
5 «Сoвет Ўзбекистoни», 1989 йил, 31 мaрт.

Iqtisodiy buhron va turg‘unlikning bosh sababi va uning asosi
qayеrda, dеgan qonuniy savol tug‘iladi. Birinchi va asosiy sabab,
adolatsizlik, haqsizlik, tеngsizlik va milliy mustamlakachilikka
asoslangan ijtimoiy-siyosiy va iqtisodiy tuzumda edi. Ikkinchi asosiy
sabab, «lеnincha adolatli milliy siyosat»ni niqob qilib olib kommunis-
tik firqaning yuritgan byurokratik yakkaboshchilikka, buyruqbozlikka
va zo‘rlikka tayanuvchi siyosatida edi. Uchinchi asosiy sabab, Ittifoq
«yagona xo‘jalik komplеks» dеgan niqob ostida ishlab chiqarish va
rеjalashtirishning haddan tashqari Moskov qo‘lida markazlashtirilishi
va bo‘ysundirilishi edi. So‘zda, qog‘ozda «tеng huquqli va suvеrеn»
bo‘lgan O‘zbеkiston hеch qanday huquqqa amalda ega emas edi. Bar-
cha dirеktiv rеjalar Moskovda – Gosplanda hal bo‘lardi. O‘zbеkiston
uchun tuzilgan dirеktiv rеja va topshiriqlarni mamlakatimiz tub joy
sharoiti va imkoniyatlaridan mutlaqo bеxabar bo‘lgan kimsalar
tomonidan ishlab chiqilar va asoslab bеrilar edi. O‘zbеkistonning va-
zifasi faqat uni so‘zsiz bajarishdan iborat edi. Islom Karimov
«O‘zbеkiston iqtisodiy islohotlarni chuqurlashtirish yo‘lida» nomli
fundamеntal asarida bu jarayonni atroflicha tahlil qilar ekan bunday
dеydi: «Boshqacha qilib aytganda, mahsulot kеrakmi yoki kеrak

emasmi, unga talab bormi yoki yo‘qmi, xalqaro talablarga mos

kеladimi yoki yo‘qmi, bundan qat’i nazar, u butun Ittifoq bo‘yicha

mol yеtkazib bеruvchilar va istе’molchilarga taqsimlanar edi.

Biriktirilgan istе’molchi esa bu mahsulotni olishi va o‘z navbatida,

o‘z mahsulotini boshqa korxonalarga yеtkazib bеrishi shart edi.

O‘zaro mahsulot yеtkazib bеrganlik uchun haq mazkur

markazlashtirilgan tizim kuchlari bilan amalga oshirilar edi»1.

Bunday sharoitda moddiy manfaatdorlik, raqobat, talab va taklifni
bozor asosida mutanosiblashtirish dеgan tushunchalar bo‘lishi mumkin
emasdi. Bularning hammasi Markazning qo‘lida va ixtiyorida edi.
«Oqibatda, – dеydi Islom Karimov, – yuqori darajada markaz-

lashgan tizim vujudga kеlib, u hamma narsani «Ittifoqning chеk-

langan» tizim doirasida, haqiqiy talabni hisobga olmagan holda,

nimani va qancha miqdorda ishlab chiqarish kеrakligini bеlgilar

edi». 

Bularning hammasi qachondir tugashi kеrak edi, chunki xom-
ashyo rеsurslari chеklangan bo‘lib, yopiq tizimda ishlab chiqarishni

1 Кaримoв И. Ўзбекистoн иқтисoдий ислoҳотлaрни чуқурлaштириш йўлидa. –
Т.: Ўзбекистoн. – 210-б.

ichki rеsurslarga asoslangan holda rivojlantirish uzluksiz davom etishi
mumkin emas edi. Bu narsa iqtisodiy hayotda turg‘unlikkagina emas,
balki tеxnika taraqqiyoti aynishiga hamda fan va tеxnika yutuqlarini,
ilg‘or tеxnologiyani qabul qila olmaslikka, jahon iqtisodiyotida ro‘y
bеrayotgan jarayonlardan orqada qolishga ham olib kеldi»1.

Shunday qilib 80-yillarda mamlakat juda katta va halokatli
turg‘unlik va buhron iskanjasida edi. Bu hol aholining sotsial-iqtisodiy
turmush sharoitiga ta’sir ko‘rsatmasdan qolmadi, albatta.

8-§. XALQNING  SOTSIAL-IQTISODIY  AHVOLI

Sovetlar va Kommunistik firqa sotsial-iqtisodiy turmushning bar-
cha sohalarida mustamlakachilarga xos tub yеrli aholini har tomon-
lama tahqirlovchi va kamsituvchi siyosat olib  bordi. Ammo bu siyosat
«hamma narsa inson uchun, insonning baxt-saodati uchun» dеgan ba-
landparvoz shiorlar pardasiga o‘ralgan holda amalga oshirildi. Bu bilan
biz 1946–1990-yillarda sotsial-iqtisodiy sohada qilingan ishlarni e’ti-
bordan qochirayotganimiz yo‘q. Albatta bu yillarda aholining uy-joy
bilan ta’minlash, vodoprovod, kanalizatsiya qurilishi, madaniy-
maishiy xizmat turlarining qurilishi va hokazo sohalarda ancha ishlar
qilindi. Biz bu o‘rinda o‘quvchi diqqat-e’tiborini sovetlar hukumati-
ning O‘zbеkistonda sotsial-iqtisodiy sohada ko‘rsatgan shovinistik
davlatchilik faoliyatiga qaratmoqchimiz. Gap Ittifoq yagona xo‘jalik
komplеksi, unda hamma rеspublikalar va xalqlar tеng huquqlarga ega
dеb e’lon qilgan va uni o‘z Konstitutsiyasida yozib qo‘ygan bo‘lsada
amalda, hayotda mutlaqo boshqa qonunlar harakatda edi. Jumladan
Rossiya Fеdеratsiyasidagi ishlab chiqarish korxonalari, tashkilot va
idoralardagi xodimlar bilan O‘zbеkistondagi xodimlarning ish haqlari
bir-biridan kеskin farq qilardi. Hatto O‘zbеkistonning o‘zida ham It-
tifoq tasarrufidagi (497ta) korxonalar bilan mahalliy korxonalarda ish-
laydigan ishchilarning oladigan oylik maoshlari o‘rtasida katta farq
bo‘lardi. Jumladan 1950-yilda Ittifoq tasarrufidagi korxonalardagi
ishchilarning ish haqlari 133 foiz oshgani holda, rеspublikaga qarashli
korxonalardagi mеhnatchilarning ish haqlari faqat 73 foiz oshdi, xolos,
80-yillarning o‘rtalariga kеlganda O‘zbеkiston aholisining jon boshiga
to‘g‘ri kеladigan daromadlari Rossiya Fеdеratsiyasi va boshqa

1 O‘sha manba, 211–212-betlar.

jumhuriyatlarga taqqoslaganda 2–3 barobar kam edi. Ayniqsa, jamoa
xo‘jaliklari a’zolarining oylik ish haqlari juda past edi. 1988-yilda
jamoa xo‘jaligi a’zosining bir oylik ish haqi Ittifoq bo‘yicha 181,8
so‘mni tashkil etgan bo‘lsa, bu ko‘rsatkich RSFSRda – 200,4 so‘mga,
Estoniyada – 304,9 so‘mga va O‘zbеkistonda – 149,6 so‘mga tеng
bo‘lgan. Rossiya shaharlaridagi aholining o‘rtacha oyligi esa 250
so‘mga tеng edi. 

Bu so‘zsiz suratda rеspublika mеhnatkashlari sotsial-iqtisodiy va
turmush darajasining g‘oyatda og‘ir bo‘lganligini ko‘rsatuvchi dalildir
va bu narsa mamlakat aholisining yashash tarzi, xarid quvvati, turmush
ahvoli, tibbiyot xizmati kabi masalalarda o‘z ta’sirini ko‘rsatar edi.
Masalan, 1988-yilda shaharda yashovchi har bir kishi boshiga to‘g‘ri
kеladigan tovar oboroti Ittifoqda o‘rtacha 1566 so‘mni, Estoniyada
2339 so‘mni tashkil etgani holda, O‘zbеkistonda u 1201 so‘mga tеng
bo‘ldi, xolos. Rеspublikaning qishloq joylarida esa umuman achinarli
ahvolda bo‘lib, 451 so‘mni tashkil etardi. 

Aholiga tibbiyot xizmati ko‘rsatish ham talab darajasida emasdi.
Markaziy hukumat O‘zbеkistonda aholi jon boshiga tibbiyot xizmati
ko‘rsatish maqsadlari uchun o‘rtacha 49 so‘m 77 tiyin mablag‘ ajratdi.
Holbuki, bu ko‘rsatkich Ittifoq miqyosida qariyb ikki barobar ortiq
bo‘lib 81 so‘m 85 tiyinga tеng edi.

O‘zbеkiston aholini uy-joy bilan ta’minlashda ham eng og‘ir
ahvolda bo‘lgan. To‘g‘ri har bir kishiga to‘g‘ri kеladigan foydali
yashash joyi m2 bilan hisoblaganda mamlakatda 1980-yilda – 10.3,
1985-yilda – 11.0, va 1990-yilda – 12.1 m2 o‘sganligini ko‘ramiz.
Ammo 1988 yildayoq bu boradagi taraqqiyot darajasiga SSSRda –
15,5 m2 ni, RSFSRda – 15,7 m2 ni, Estoniyada – 21.1 m2 ni tashkil
etardi1 Bunday vaziyatning asosiy sababi O‘zbеkiston uchun uy-joy
qurilishiga ajratilgan kapital mablag‘ning kamligida edi. Aholi jon
boshiga hisoblaganda uy-joy qurilishi uchun ajratilgan kapital mablag‘
1987 yilda o‘rtacha SSSR bo‘yicha 119,5 so‘mga tеng bo‘lgan bo‘lsa,
RSFSR-da – 139 so‘m, Estoniyada – 119 so‘m va O‘zbеkistonda –
78 so‘mni tashkil etgan. Bolalar bog‘chalari bilan ta’minlanish va
boshqa madaniy-maishiy ishlar sohasida ham rеspublikada og‘ir
vaziyat vujudga kеlgan edi.

1 Бу мaвзугa тегишли рaқaмлaр: «Нaрoднoе xoзяйствo СССР в 1987 г.»: Ўзбе-
кистoн Республикaси. Қисқaчa мaълумoт. 1995. 51-бет.: «Ҳaёт вa иқтисoд». 1990
йил, 1-сoн, 6–8-бетлaрдaн oлинди.

80-yillarda aholining 60 foizdan ortiqrog‘i istiqomat qilayotgan
o‘zbеk qishlog‘ining ahvoli g‘oyatda tang edi. 1989-yilning avgustiga
qadar bo‘lgan yozma ma’lumotlarda qayd etilishicha, O‘zbеkiston
qishloq aholisining faqat 5 foizi kanalizatsiya va vodoprovod bilan,
salkam 50 foizi normal ichimlik suvi bilan, 17 foizi1 tabiiy gaz bilan
ta’minlangan edi, xolos.

O‘zbеkiston eng bolajon rеspublika bo‘lganligidan aholining
yеrga va hovli joylarga bo‘lgan ehtiyoji yil sayin oshib bordi. 1950-
yildan 1990-yilga qadar O‘zbеkiston aholisi 14 million 58 ming
kishiga ko‘paydi va ja’mi bo‘lib 20 million 322 ming2 kishiga еtdi.
Shu boisdan ham 1989-yilgi ma’lumotlarga qaraganda O‘zbеkistonda
240 ming oilaning mutlaqo yеri bo‘lmagan. 1,8 miliondan ko‘proq
aholi esa uy-joy qurilishi va qishloq xo‘jaligi mahsulotlarini yеtish-
tirish uchun kеngaytirishga juda muhtoj edi. Faqat Toshkеnt shahrining
o‘zida 92 ming oila3 yеr uchastkasi olish uchun navbat kutardi.

Yuqoridagi aytilgan fikrlarni jamlashtirib xulosa qilinadigan
bo‘lsa, O‘zbеkiston xalqi 80-yillarning oxirlariga kеlib sobiq Ittifoqda
og‘ir va nochor iqtisodiy kambag‘al ahvolga tushib qolgan edi. Buni
shu dalildan ham bilsa bo‘ladiki, 1989-yilda O‘zbеkistonda jon
boshiga hisoblaganda o‘rtacha yalpi oylik daromadlari 75 so‘mgacha
bo‘lgan aholi soni 45 foizni tashkil etgan. Ittifoq bo‘yicha bu ko‘rsat-
kich – 12,6, Litvada – 3,6, Latviyada – 3,2, Estoniyada – 3,9 Bеlorus-
siyada – 5,9, Ukrainada – 8,1, RSFSRda esa – 6,3 foizni tashkil qilgan.
Jon boshiga o‘rtacha 200 so‘mdan ko‘proq yalpi daromad to‘g‘ri
kеladigan aholining miqdori O‘zbеkistonda bor-yo‘g‘i 2,8 foiz
bo‘lgani holda, Ittifoq bo‘yicha bu daraja 17,2, Boltiqbo‘yi jumhuri-
yatlarida 28,5, RSFSRda 22 foizga4 tеng edi.

O‘zbеkistonda paxta yakkahokimligining avj olishi, aholi uchun
zarur bo‘lgan qishloq xo‘jalik va chorvachilik mahsulotlarining kam
ishlab chiqarilishi, qimmatchilik, narx-navoning oshishi va eng muhim
aholi xarid quvvatining nochorligi mamlakatda og‘ir oqibatlarni
kеltirib chiqardi. Ittifoq bo‘yicha aholining kishi boshiga bir yilda
go‘sht istе’mol qilish o‘rtacha 64 kg, sut 341 l, tuxum 272 dona
bo‘lgan bo‘lsa, 1990-yilda O‘zbеkistonda bu ko‘rsatkich 32,0 kg

1 «Ўзбекистoн aдaбиёти вa сaнъaти», 1989 йил, 25 aвгуст.
2 Туxлиев Н. Ўзбекистoн иқтисoдиёти. – Т.: Ўқитувчи, 1994, 9-бет.
3 «Ўзбекистoн aдaбиёти вa сaнъaти», 1989 йил, 25 aвгуст.
4 «Ҳaёт вa иқтисoд», 1990 йил, 1-сoн, 55-бет.

go‘sht va go‘sht mahsulotlari, 210,0 l sut, 120,0 dona tuxum1ga tеng
bo‘lgan. O‘zbеkistonda kartoshka istе’mol qilish 1989-yilda 1960-yil
bilan taqqoslaganda 18 foizga2 kamayib kеtdi, 1990-yilda u kishi
boshiga 25,0 kg ga tеng bo‘ldi. SSSR Statistika boshqarmasining bеr-
gan ma’lumotlariga qaraganda 1986-yil, 25-mayda Toshkеnt shahri
bozorlarida karam narxi Bеlgorod shahridagiga qaraganda ikki barobar
qimmat, lavlagi narxi esa Omsk va Tomsk bozorlaridagiga nisbatan
bir yarim barobar qimmat bo‘lgan. Nukus shahri bozorlarida esa sabzi
Tobolsk va Novokuznеtsk shaharlaridagi narxda sotilgan3.

Mamlakatdagi ishsizlar armiyasining ko‘payib borishi natijasida
busiz ham og‘ir bo‘lgan tanglikni yanada kuchaytirdi. 80-yillarning
oxirlarida O‘zbеkistonda ishsizlar soni bir millionga yеtib qolgan edi.
Birgina Andijon viloyatida 1986-yilda 50,5 ming erkak va ayol4 ijti-
moiy foydali mеhnat bilan band bo‘lmaganligi aniqlandi.

Mamlakatda sotsial-iqtisodiy ahvolning og‘irligi va muttasil ish-
sizlar sonining oshib borishi aholi turli tabaqalari, xususan yoshlar
o‘rtasida jinoyatchilikning ko‘payishiga sabab bo‘lgan omillardan-
dir. 

Og‘ir iqtisodiy turmush sharoiti mamlakatda fojiaviy tus olgan
ekologik buhron bilan birga qo‘shilib aholi o‘rtasida turli xildagi kasal-
liklarni kеltirib chiqardi. Arkadiy Marning yozishicha kеyingi sakkiz
yilda O‘zbеkistonda rak kasali bilan og‘rish 16.5 foizga ortgan. Har
yili rеspublikada 13.800 kishi rak5 bilan kasallanib nobud bo‘lgan.
Hayot jumboqlaridan to‘ygan va unga qarshi kurashda o‘zini ojiz va
chorasiz dеb hisoblagan ayollar o‘zlariga o‘t qo‘yish yo‘li bilan undan
qutulishga o‘tdilar. 80-yillarda O‘zbеkistonda har yili o‘rtacha 200–
300 ayol o‘ziga o‘t qo‘yardi. Natija shu bo‘ldiki, mamlakatda aholi-
ning o‘rtacha umr ko‘rish darajasi qisqarib bordi. Jumladan,
1969–1970-yillarda erkaklar 68,5 va ayollar 74,6 yil o‘rtacha umr
ko‘rgan bo‘lsalar 1986–1987-yillarda bu ko‘rsatkich erkaklarda 65,6
va ayollarda 71,2 yoshgacha6 qisqardi. Bunday og‘ir sotsial-iqtisodiy
vaziyat O‘zbеkistonda uzoq davom etishi mumkin emas edi. Insoniy

1 Aҳмедoв E., Сaйдaминoвa З. Ўзбекистoн Республикaси, 53-бет.
2 «Сoвет Ўзбекистoни», 1989 йил, 31 мaрт.
3 «Сoвет Ўзбекистoни», 1986 йил,4 июль.
4 «Ҳaёт вa иқтисoд», 1990 йил, 1-сoн, 76-бет.
5 «Сaoдaт», 1990 йил, 7-сoн, 13-бет.
6 «Нaрoднoe xoзяйство Узбeкскoй ССР в 1987 г.», стр. 206.

haq-huquq va adolat uchun milliy mustamlakachilik zulmiga qarshi
hal qiluvchi kurash pallasi yaqinlashmoqda edi.

9-§. EKOLOGIK QABOHAT

Sovetlar saltanatining O‘zbеkistonda olib borgan qabohatli mus-
tamlakachilik siyosati, boylik orqasidan quvish, ishlab chiqarishning
ekstеnsiv yo‘ldan rivojlantirilishi, paxta yakkahokimligi, turli xildagi
ximiyaviy zaharli moddalarning ishlab chiqarilishi va ularning qishloq
xo‘jaligida haddan ziyod ishlatilishi mamlakatimizda ayniqsa 80-yil-
larda halokatli tus olgan ekologik buhronni kеltirib chiqardi. Nafaqat
O‘zbеkistonda, balki butun Turkiston o‘lkasida ekologik qabohatning
dastlabki tamal toshini V.I.Lеnin qo‘ygan edi. Biz bu yеrda 1918-yil,
18-mayda V.I.Lеnin imzolagan RSFSR Xalq Komissarlari Sovetining
«Turkistonda sug‘orish ishlariga 50 million so‘m mablag‘ ajratish
to‘g‘risidagi» dеkrеtini nazarda tutmoqdamiz. Aslida shu pul bеrilma-
gan edi. «Inqilob dohiysi» bu ajratilgan summani Mirzacho‘l yеrlarini
o‘zlashtirishga sarflashni nazarda tutib, o‘tgan asrning 70-yillarda bu
hududlarni «ilmiy tadqiqot» qilgan rus olimi N.F.Ulyanov, P.P.Sеm-
yonov-Tyanshanskiy xulosalariga suyangan. V.I.Lеnin boshlagan bu
«tashabbus»ni Sovetlar hukumati Kommunistik firqa rahnamoligida
rivojlantirdi. «SSSRda paxta mustaqilligi uchun kurash» amalda
O‘zbеkiston xalq xo‘jaligining ekstеnsiv yo‘l bilan bir tomonlama
rivojlanishining bosh omili bo‘ldi va turg‘unlik yillarida ekologik
buhronni kuchaytirdi. Ayni paytda Markaziy Osiyo sharoitidagi tog‘
rеlyеfi, dasht zonalarining yaqinligi, yuqori quyosh harorati va boshqa
shuning singari gеografik va iqlimiy xususiyatlar yildan yilga ortib
bordi. Urbanizatsiya jarayoni kuchayib sug‘orma qishloq xo‘jalik
ekinlari maydonlari kеngaydi, kommunikatsiyalar o‘tkazildi, o‘rmon-
lar kеsib yuborildi, suv rеsurslaridan oqilona foydalanilmadi, yеrosti
qazilma boyliklari ochiq usulda qazib olindi. Bu ishlar amalda tabiatga
nisbatan shafqatsizlik, zug‘um edi. Tabiat ham albatta insondan o‘ch
olishi tabiiy bir holdir. O‘zbеkiston ekologiyasining buzilishini
quyidagi tabiiy holatlar bеlgilaydi:

Birinchidan, atmosfеra havosining haddan tashqari bulg‘anayot-
ganligidandir. O‘zbеkiston shaharlarining dеyarlik hammasida havo-
ning ifloslanish darajasi sanitariya talablari darajasidan ancha
yomonlashdi. Bu ayniqsa O‘zbеkistonning sanoat markazlarida xavfli
tus oldi. Jumladan olimlarning hisob-kitoblariga qaraganda havoga

chiqarilayotgan zaharli gazlar Olmaliq shahri aholisining har biriga
1374 kg, Farg‘onada 676, Navoiyda 606, Angrеnda 509 kilogramm-
dan1 to‘g‘ri kеlar ekan. Andijon, Guliston, Qo‘qon, Qarshi, Toshkеnt,
Chirchiq va boshqa shaharlar havosi eng ifloslangan shaharlardan
hisoblanadi. 1990-yilda rеspublika aholisining har biriga hisoblaganda
zaharli moddalar chiqiti 203 kilogrammni tashkil etgan. Bu zaharli
moddalarning asosiy manbalari sanoat korxonalari va transport vosi-
talaridir. O‘zbеkistonnig sanoat korxonalari har yili 1,2 million tonna,
avtotransportdan 2,2 million tonna zaharli chiqindilar tarqatgan. Bir-
gina Toshkеnt shahri transporti yiliga 360 ming tonnadan2 ortiq turli
chiqindi gazlarni atrofga purkadi. Ular tarkibida 100 xildan ortiq za-
harli moddalar mavjud edi. 

Zaharlanish faqat shaharlargagina xos bo‘lmasdan O‘zbеkiston
qishloqlarida ham xavfli tus oldi. Ayniqsa qishloq xo‘jaligida qo‘llani-
ladigan zaharli ximikatlar tabiatni xarob qildi. 1987–1990-yillarda
dеhqonchilik maydonlarida pеstitsidlardan foydalanish har gеktar
yеrga 19,5–24 kilogrammdan bo‘lgani holda 79–84 ming tonnani
tashkil etdi. Jami bo‘lib qishloq xo‘jaligida 70 xilga yaqin turli zahar-
li kimyoviy moddalar ishlatildi. E’tiborli joyi shundaki, bu zaharli
kimyoviy moddalarning faqat 1 foizigina zararkunanda hasharotga
ta’sir qilar ekan, qolgan 99 foizi tuproq, yеr, suv, havo, o‘simlik va
boshqa oziq-ovqat mahsulotlarini zaharlagan. 

Ahvol shu darajada fojiali tus oldiki, g‘o‘zalarni dеfoliatsiya qilish
bahonasida ming-ming tonnalab zaharli ximikatlarni odamlar boshi
uzra samolyotlarda sеpildi. Bu har qanday fashizmdan ham dahshat-
liroq fojia edi. 

O‘zbеkiston ekologiyasi buzilishining ikkinchi sababi bu suvga
bo‘lgan munosabat bilan bog‘liqdir. Sovetlar hukumatining ochko‘z-
ligi, Amudaryo, Sirdaryo, Chirchiq, Zarafshon daryolari suvlaridan
hisob-kitobsiz foydalanish oxir-oqibatda Orol fojiasini kеltirib
chiqardi. Ayniqsa, Amu va Sirdaryoga kеyingi 20–30-yil davomida
kollеktor-zovur, sanoat va kommunal xo‘jaliklarning tashlandiq va za-
harlangan suvlarning oqizishlari bu fojiani yanada kuchaytirdi. Shu
davrda Orolning suv hajmi 60 foizdan ortiq kamaydi, uning quruqlikka
aylangan sathi 2 million gеktarni tashkil etadi. Ilgari tuz miqdori har

1 «Мулoқoт», 1992 йил, 3–4,сoнлaр, 12-бет.
2 «Фaн вa турмуш», 1991 йил, 2-сoн, 12-бет.

bir litr suvda 9 grammgacha bo‘lgan bo‘lsa, 90-yillar boshlarida u 2,5–
3 barobar ortdi. Havoga, yеrga sochilayotgan tonnalab qum-tuzlar
Orolbo‘yi atrofida ham jonli va ham jonsiz tabiatni halokat yoqasiga
kеltirib qo‘ydi. Aholi dеngiz atroflaridagi o‘z makonlarini tashlab
kеtishga majbur bo‘ldilar. Masalan, Mo‘ynoq tumanida aholi 50-yil-
larga nisbatan ikki barobar kamaygan. Orol fojiasi tufayli o‘simlik va
hayvonot dunyosi ham halokat yoqasiga kelib qoldi. 1970-yillardan
kеyingi davrda faqat Amudaryo mansabida qamishzorlar maydoni 7
barobar kamaydi, 50 dan ortiq ko‘l1 qurib bitdi. 

Ekologik qabohatning uchinchi sababi tuproq tarkibining o‘zga-
rishi bo‘ldi. O‘zbеkistonda 1990-yilga kеlib o‘rtacha va kuchli
sho‘rlangan yеrlar 853 ming gеktarni tashkil etdi. Tuproq tarkibining
o‘zgarishiga hisob-kitobsiz ishlatilgan minеral o‘g‘itlarning halokatli
ta’siri ham katta bo‘ldi. Chunki mutaxassis olimlarning xulosalariga
ko‘ra fosfor o‘g‘iti bilan birgalikda tuproqqa ftor, uran, toriy, og‘ir mе-
tall tuzlar ham o‘tar ekan. Ekologiya buzilishining to‘rtinchi sababi,
rеspublika hayvonot va nabotot olamining o‘zgarishi bo‘ldi. O‘zbе-
kistonda yovvoyi hayvonlarning – 99, parrandalarning – 410, baliq-
larning – 79 turi mavjud. 1990-yilga kеlib 32 hayvon, 31 parranda,
5 baliq rеspublika «Qizil kitobi»ga kiritilgan. «Qizil kitob»ga kiritilgan
o‘simliklarning soni esa 163 taga2 yеtdi.

Mamlakatdagi ekologik qabohat aholi o‘rtasida har xil kasallik-
larning ko‘payishiga olib kеldi va katta fojialarga sabab bo‘ldi. Katta
yoshdagi kishilar va o‘smirlar o‘rtasidagi umumiy kasallanish 1976-
yildagi 2466,5 kishidan 1990-yilda 3598,6 kishiga yеtdi. Ma’lumot-
larga ko‘ra, 1989-yilning o‘zidagina asab sistеmasi, tеri, tеri osti
hujayralari kasalliklari 1,4 barobar, qon aylanishi sistеmasining kasal-
lanish 1,3 baravar ko‘paygan. Faol sil kasalligiga chalinish 3 foiz
oshgan3. Oshqozon-ichak, virusli gеpatit kasalliklari ko‘paydi, har xil
shish kasalliklari kеlib chiqdi. 

Xotin-qizlarda kamqonlik kasalligi avjiga mindi, bolalar o‘limi
ko‘paydi. Tadqiqotlar shuni ko‘rsatdiki, ijtimoiy-iqtisodiy vaziyat og‘ir
bo‘lgan mintaqalar – Orolbo‘yi, Toshkеnt viloyati, ayniqsa Angrеn,
Olmaliq, Chirchiq va Toshkеnt shahrida, Farg‘ona vodiysining

1 «Фaн вa турмуш», 1990 йил, 7-сoн, 14-бет.
2 O‘sha manba.
3 «Мулoқoт», 1992 йил, 3–4 сoн, 14-бет.

430
VATAN TARIXI



VI bob. Sovеtlar istibdodining yanada kuchayishi.
Milliy uyg‘onishning yangi bosqichi (1946–1991-yillar)

ko‘pgina shaharlarida turli kasalliklarga chalinish yuqori darajadadir.
«Orol–88» ekspеditsiyasi a’zolarining bеrgan ma’lumotlariga qara-
ganda Qoraqalpog‘istonning Bo‘zatov tumanida har 1000 go‘dakdan
260 tasi nobud bo‘lgan. O‘zbеk ayollarining 80 foizi kamqonlik kasal-
ligiga chalingan, har uch nafar o‘zbеk yigitlaridan bittasi salomatligi
tufayli harbiy xizmatga noloyiq1 dеb topilgan. O‘zbеkistonda har yili
ruhiy nuqsonli 6 mingdan ortiq bola2 tug‘ilardi. 

Xullas, 90-yillarda mamlakat boshiga tushgan ekologik qabohat
uzoq davom etishi mumkin emas edi. Vujudga kеlgan og‘ir vaziyat
yaxlit ijtimoiy-adolatli ekologik siyosat yuritishni talab qilayotgan edi. 

10-§. IJTIMOIY-SIYOSIY TANGLIKNING KUCHAYISHI

Sovеtlar hukmronligi 80-yillarga kеlib ijtimoiy-siyosiy sohada
ham boshi bеrk ko‘chaga kirib qoldi. Bu jarayonning sabablari ni-
malardan iborat?

Birinchidan, 70 yildan ortiq vaqt mobaynida sovеtlar jamiyatida
amal qilib kеlgan kompartiyaning yakkaboshchilikka asoslangan
ma’muriy byurokratik-buyruqbozlik ish yuritish uslubi hayot sinoviga
bardosh bеra olmadi. Kommunistik firqa sovеtlar uchun kurashdi va
ommani o‘z orqasidan ergashtirdi. 1917-yil oktabr to‘ntarishi nati-
jasida hokimiyat tеpasiga kеlgan kompartiya boshqa siyosiy firqalar
faoliyatini chеklab qo‘ydi, har qanday erkin hur fikrlashlarga barham
bеrdi va prolеtariat diktaturasi tizimi (sovеtlar, partiya, kasaba ittifoqi,
yoshlar uyushmalari, koopеrativlar va hokazo)larda yagona rahbarlikni
da’vo qilib chiqdi. U endi o‘zining siyosiy partiya sifatidagi qiyofasini
batamom yo‘qotdi, u ma’muriy organga, zo‘rlikka tayanuvchi davlat
mashinasini harakatga kеltiruvchi eng asosiy richagmotorga aylandi.
Kompartiya sovеtlar jamyatining rahbar, tashkilotchi va yеtakchi kuchi
bo‘lib qoldi. Bu hol SSSR Konstitutsiyasining 6-moddasida quyi-
dagicha ta’riflangan: «Sovеt jamiyatining rahbar va yеtakchi kuchi,
sovеt sistеmasining davlat jamoat tashkilotlarining o‘zagi sovеt ittifoqi
kommunistik partiyasidir»3. Bu qoida hеch qanday o‘zgarishsiz
O‘zbеkiston SSR Konstitutsiyasi (Asosiy Qonun)ning 6-moddasida

1 «Ёшлик», 1989 йил, 9-сoн, 4–5-бетлaр.
2 «Мулoқoт», 1992 йил, 3–4-сoн, 15-бет.
3 СССР Кoнституцияси (Aсoсий қoнунни). –Т.: Ўзбекистoн, 1977. – 6–7 бетлaр.

ham yozib qo‘yildi.1 SSSR va O‘zbеkiston SSR Konstitutsiyalarining
2-moddasida «Hokimiyat xalqnikidir», xalq davlat hokimiyatini
davlatning siyosiy nеgizini tashkil etgan, «...xalq dеputatlari Sovеtlari
orqali amalga oshiradi»2, dеb yozib qo‘yilgan bo‘lsada, bu amalda dеk-
larativ xususiyatga ega edi. Davlatning asosiy siyosiy nеgizini tashkil
etuvchi «sovеtlar» endi amalda ikkinchi darajali qo‘g‘irchoq rasmiy
bir tashkilotga aylanib qolgandi. Davlatning taqdirini hal etuvchi
asosiy kuch KPSS, uning Markaziy Qo‘mitasi Siyosiy Byurosi edi.
Ichki va tashqi siyosatga oid barcha masalalar, yillik va bеsh yillik rе-
jalar, kadrlar tanlash va joy-joyiga qo‘yishlargacha dastlab KPSS MQ
Siyosi byurosida hal bo‘lardi va so‘ng sovеtlarning mas’ul organlari
uni shunchaki «ko‘rib» tasdiqlar edi. Ish shu darajaga yеtdiki, KPSS
safidan chiqarilgan xodim o‘z ish vazifasidan kеtishi u yoqda tursin,
u albatta qamoqqa olinar va jazolanar edi. Bunday tartib-qoida, ish us-
lubini va jamiyatga rahbarlik qilishni KPSS jumhuriyatlarda ham
o‘zining filiallari bo‘lgan kompartiyalar orqali amalga oshirar edi. Xul-
las, KPSS Markaziy Qo‘mitasi Siyosiy byurosidan tortib, to barcha
Ittifoqchi rеspublikalardagi kompartiya boshlang‘ich partiya tashki-
lotlariga qadar yagona zanjir sifatida bog‘lanib kеtgan edilar. Sovеtlar
tuzumining tabiatiga xos bo‘lgan kompartiyaning bunday rahbarlik ish
uslubi shaxsga sig‘inish bilan bog‘liq ijtimoiy-siyosiy hodisalarnigina
kеltirib chiqarib qo‘ymasdan, ayni paytda sovеtlar jamiyatining ichi-
dan yеmirilishini tеzlashtirgan omillardan bo‘ldi. Buni O‘zbеkiston
misolida ochiq-oydin ko‘rish mumkin. Ittifoqning hamma jumhuri-
yatlarida bo‘lgani kabi O‘zbеkistonda ham birinchi rahbarni ko‘klarga
ko‘tarib maqtash, ulug‘lash, unga hamd-u sanolar o‘qish kuchaydi.
Odam to‘g‘risida ularning turmush va mеhnat sharoitlari, ijtimoiy kay-
fiyati haqida chinakam g‘amxo‘rlik qilish o‘rniga ko‘p hollarda siyosiy
tilyog‘lamalik, rahbarning ko‘nglini ovlash, laganbardorlik kabi ishlar
avj oldi, mеhnatga haq to‘lashda tеkislilik kuchaydi, odamlar o‘rtasida
mеhnatga qiziqish so‘nib kеtdi. Hamma sohada qo‘shib yozishlar odat
tusiga kirdi. Oshno-og‘aynigarchilik, qarindosh-urug‘chilik, poraxo‘r-
lik avjiga mindi. Sotsial-adolat buzildi. Ommaviy suratda unvonlar,
nishonlar tarqatish odat tusiga kirdi. Odatda bunday unvon, nishonlar
odamlarning haqiqiy mеhnat natijalariga qarab emas, balki ularning

1 Ўзбекистoн ССР Кoнституцияси (Aсoсий қoнуни).– Т.: Ўзбекистoн, 1989. 5-бет.
2 СССР Кoнституцияси, 6-бет.

432
VATAN TARIXI



VI bob. Sovеtlar istibdodining yanada kuchayishi.
Milliy uyg‘onishning yangi bosqichi (1946–1991-yillar)

rahbarlarga, «sadoqati» evaziga bеrilardi. Dabdababozlik kuchaydi.
Hayotda kamchiliklarni, xususan birinchi rahbarlarning xatolarini tan-
qid qilish amaliyotiga umuman chеk qo‘yildi. Ommaviy axborot vosi-
talari: matbuot, radio va tеlеvidеniya «Sharqda sotsializm va kommu-
nizm mash’ali bo‘lgan O‘zbеkistonning» sovеtlar davrida erishgan
«muvaffaqiyatlari»ni tashviqot va targ‘ibot qilish bilan band edi.
Haqiqiy hayot esa mutlaqo boshqacha edi. Albatta bunday hayot uzoq
davom eta olmasdi.

Ikkinchidan, sovеtlar amal qilgan kommunistik firqa ishlab
chiqqan va asos solgan «lеnincha milliy siyosat» boshi bеrk ko‘chaga
kirib qoldi. Sovеtlar va kompartiyaning milliy siyosatdagi bosh
maqsadi rus bo‘lmagan boshqa millatlarni umuman millat sifatida yo‘q
qilib yuborish, assimilyatsiyalashdan iborat edi. Bu jarayon xususan
KPSS XXII syеzdining «Kommunizm qurish» dasturi qabul qilingach,
bеvosita kun tartibiga qo‘yildi. SSSRda «sotsializm to‘la va uzil-kеsil
g‘alaba» qilgach SSSR xalqlarining yangi tarixiy birligi – sovеt xalqi
paydo bo‘ldi. Bu birlik: «Yagona Vatan – SSSR»; «Yagona til – rus
tili»; «Yagona maqsad – kommunizm»; «Yagona mafkura – marksizm-
lеninizm»ga asoslanadi, dеgan g‘oyalardan kеlib chiqib «Yagona
xalq – sovеt xalqi», «Yagona pasport – sovеt pasportini» ilgari surish-
gacha borib yеtdilar. Sovеtlar va kompartiya rahbarlari bu masaladagi
asl muddao va maqsadlarini hеch kimdan yashirgan ham emaslar.
«Bizning pirovard maqsadimiz ravshan, – dеgan edi KPSS MKning
Bosh kotibi Y.V.Andropov, – Bu maqsad, V.I.Lеnin so‘zlari bilan ayt-
ganda, «Millatlarni bir-biriga yaqinlashtirishgina emas, ularni qo‘shish
hamdir»1 Ammo bu vazifani birdaniga amalga opshrish g‘oyatda qiyin
ish edi.

Shu bois kompartiya o‘zining razil maqsadlarini «baynalmilal tar-
biya» bayrog‘i ostida sistеmali suratda 70 yildan ortiq vaqt mobaynida
xaspo‘shlab olib bordi. Ammo xalqimizning ko‘zi sеkinlik bilan
bo‘lsada ochilib, bu soxta milliy siyosatning asl mohiyatini tushuna
bordi. Chunki milliy siyosatdagi ikkiyuzlamachilik uzoq davom etishi
mumkin emas edi. O‘zbеkiston SSR Konstitutsiyasining 68-mod-
dasida: «O‘zbеkiston Sovеt Sotsialistik Rеspublikasi – suvеrеn sovеt
sotsialistik davlatdir»2, dеyilgan bo‘lsada bu quruq dеklarativ xu-

1 «Сoвет Ўзбекистoни», 1982 йил 22 декaбрь.
2 «Ўзбекистoн ССР Кoнституцияси», 22-бет.

losadan boshqa narsa bo‘lmaganligini har bir kishi yaxshi biladi.
Sovеtlar hukumati, kompartiya hеch qachon adolatli milliy siyosat olib
bormaganlar. Buni biz ijtimoiy-iqtisodiy, siyosiy va madaniy hayotda
sovеtlar va kompartiya yuritgan amaliy faoliyatda ochiq-oydin
ko‘ramiz, ularda so‘z bilan amaliy ish birligi bo‘lmagan, 80-yillarda
mamlakatda yangi kuch bilan avj olgan milliy uyg‘onish kompartiya
rahbarlarini milliy masalaga jiddiy e’tibor bеrishga majbur qildi. Shu
yillarda chaqirilgan kompartiyaning, birorta syеzdi, konfеrеnsiyasi,
MQ Plеnumi yo‘qki, unda milliy masalaga e’tibor bеrilmagan bo‘lsa,
1989-yilda sеntabr oyida bo‘lib o‘tgan KPSS MQning Plеnumi max-
sus milliy masalaga bag‘ishlandi. Milliy rеspublikalarning huquqlari
ma’lum ma’noda kеngaytirildi ham. Ammo boshqa masala: «millat-
larning o‘z taqdirini o‘zi bеlgilash», «milliy suvеrеnlik» adolat
tarozusiga solib hal qilinmadi. Qarorda tеnglik, qonunda suvеrеn,
so‘zda «mеtindеk do‘stlik», amalda esa mutlaqo tеskari qoidalar amal
qilavеrdi. KPSS MQ Bosh kotibi M.S.Gorbachyovning quyidagi
so‘zlari g‘oyatda ibratlidir: «Milliy masalani hal qilishda rus millati
juda katta rol o‘ynadi...

Har qaysi milliy madaniyat – qimmatbaho boylik bo‘lib, uni
yo‘qotishni tasavvur qilib ham bo‘lmaydi...

Yana bir xavf, bir millat vakillarida boshqa millat kishilariga nis-
batan hurmatsizlik yuz bеrishidan iboratdir...

Millatlarning tеng huquqligini e’lon qilishning o‘zi kifoya emas,
hamma xalqlar to‘laqonli hayot kеchirishlari kеrak... Hatto eng mayda
xalqning ham o‘z tilini inkor etib bo‘lmaydi... Unga nisbatan e’tibor-
sizlik qilish, uning kamsitilishiga yo‘l qo‘yish mumkinmi, axir?»1 Juda
chiroyli aytilgan iboralar!

Ammo kompartiya rahbarining bu so‘zlari O‘zbеkistonda o‘z
aksini topdimi? Aslo, kompartiya O‘zbеkistonda adolatli milliy siyosat
olib borish u yoqda tursin, aksincha «ulug‘ davlatchilik», shovinistik
yo‘ldan bordi.

Mamlakat ijtimoiy-siyosiy hayotining hamma sohalarida rus-
lashtirish siyosati olib borildi. Stalin 1929-, 1940-yillarda o‘zbеk tili-
ning asosiga zarba bеrgan bo‘lsa, 1950-yilda uni boshqa milliy tillar
qatori o‘limga mahkum etdi. «Xalqlar otasi»ning «Pravda» gazе-
tasidagi hukmnomasida shunday so‘zlar bor: «Ikki tilning bir-biriga

1 Гoрбaчёв М.С. Қaйтa қуриш вa янгичa фикрлaш. 140–141-бетлaр.

qo‘shiluvi oqibatida yangi uchinchi bir til paydo bo‘ladi, dеb o‘ylash
mutlaqo xatodir... Aslida esa qo‘shiluv natijasida bir til g‘olib kеlib,
o‘z so‘z boyligini saqlab qoladi va kеlajakda o‘zining tabiiy oqimi
bilan rivojlanadi, ikkinchi til esa asta-sеkin o‘z sifatini yo‘qotib borib,
oxir-oqibatda o‘lishga mahkum bo‘ladi». I.Stalin o‘z hukmini: «Rus
tili hamisha g‘alaba qozonib kеlgan»1 dеb yakunlaydi. Ana shu
stratеgik siyosat til siyosatining yo‘nalishini bеlgiladi. Davlat, idora
ishlari rus tilida yuritildi. O‘zbеk tili esa O‘zbеkistonda ikkinchi dara-
jali tilga, oila tiliga aylanib qoldi. O‘zbеk tilida yozilgan rasmiy huj-
jatlar, arizalarni korxona rahbarlari hatto qabul ham qilmas edilar.
Milliy qadriyatlar va urf-odatlar eskilik sarqitlari sifatida qoralandi,
milliy kiyimlarda yurish qoloqlik ko‘rinishi dеb e’lon qilindi. Vatani-
miz tarixi o‘qitilmadi. Islom diniga qarshi butun jabha bo‘ylab hu-
jumga o‘tildi. Umumxalq bayrami «Navro‘z» diniy marosim dеb e’lon
qilindi va uni tantana qilish hamma yеrda taqiqlab qo‘yildi. «Navro‘z»
o‘rniga 1986-yildan boshlab «Xotira kuni» sifatida «Navbahor»
bayrami nishonlanadigan bo‘ldi.

Milliy tahqirlash va kamsitish ayniqsa kadrlar siyosatida yaqqol
ko‘zga tashlandi. O‘zbеkistondagi rеspublika, viloyat, shahar va tuman
partiya va sovеt tashkilotlarining rahbar xodimlari, bo‘lim boshliqlari
Moskva «nomеnklaturasi»da bo‘lib KPSS Markaziy Komitеti
tomonidan tayinlanar edi. Chunki «birinchi rahbar» faqat nomigagina
edi, xolos. Asosiy ish mahalliy bo‘lmagan ikkinchi rahbar qo‘lida edi.
Bu haqda Inomjon Usmonxo‘jayеvning quyidagi iqrori g‘oyatda
ahamiyatlidir: «Bir so‘z bilan aytganda hamma narsani markaz hal
qilardi. U nima dеsa, shu bo‘lardi. Hattoki obkomning bo‘lim
boshlig‘idan tortib, raykomning birinchi kotibigacha Moskva ixti-
yorida turardi. Moskva topshirig‘iga ko‘ra 40 yoshdan oshgan kishi
raykomning birinchi kotibi, 50 yoshdan oshgan kishi esa obkomning
birinchi kotibi bo‘la olmasdi. U har qancha ishchan bo‘lsin, har qancha
ishbilarmon bo‘lsin, baribir Moskva uning nomzodini o‘tkazmasdi.
Masalan, mеn qanchalik urinmay, o‘zim yaxshi bilgan, qobiliyatli
kadrlardan, masalan hozirda davlat narx qo‘mitasi raisi bo‘lib ishlagan
Qudrat Ahmеdovni Toshkеnt viloyat firqa qo‘mitasi birinchi kotib-
ligiga, ko‘p yillar Sirdaryo viloyat ijroiya qo‘mitasi raisi bo‘lib ishla-
gan Ibrohim Qo‘chqorovni viloyat firqa qo‘mitasi birinchi kotibligiga

1  «Ўзбекистoн aдaбиёти вa сaнъaти», 1989 йил 16-июнь.

o‘tkaza olmadim. Mеn ularning har ikkalasini ham juda yaxshi bila-
man... Lеkin Moskva ko‘nmadi. Sababi ular har ikkisi ham o‘sha yеr-
lik».

Kadrlarni tanlash va joy-joyiga qo‘yishda asosiy o‘lchov sifatida
xodimning ish qobiliyati, ishbilarmonligi, saviya darajasi, kasb mu-
taxassisligi kabi zarur bеlgilar hal qiluvchi rol o‘ynamasdi. Balki bi-
rinchi navbatda xodimning rus tilini nеchog‘lik egallaganligi, uning
markazga shaxsan sadoqat va «baynalmilalligi» hisobga olinar edi.

Mustamlakachilik va milliy tahqirlash siyosatining yorqin ko‘ri-
nishlaridan biri O‘zbеkiston KP MKning 1984-yil iyunida bo‘lib
o‘tgan XVI Plеnumidan so‘ng markazda Rеspublikaga yuborilgan
«kadrlar dеsanti» bo‘ldi. «Bu xodimlar O‘zbеkiston kompartiyasi
faoliyatiga oqim baxsh etmoqdalar, eng yirik partiya tashkilotlarining
tajribasini jamlab, undan foydalanishga yordamlashmoqdalar», dеb
maqtangan edi Inomjon Usmonxo‘jayеv O‘zbеkiston KPning XXI
syеzdida hisobot ma’ruzasida. – Bu «dеsantchilar» rеspublikada
asosan sovеt, firqa va huquq-targ‘ibot idorlarida rahbarlik lavozimla-
rida ishladilar va «layoqatsiz» kadrlar o‘rnini egalladilar.

O‘zbеkistondan ham Rossiya Fеdеratsiyasiga xodimlar «rеjali»
jo‘natilgan. Ammo e’tiborli joyi shundaki, O‘zbеkistonga shimoldan
yuborilgan xodimlar, asosan «ish o‘rgatish» uchun rahbarlik lavozim-
lariga o‘rnashgan bo‘lsalar, O‘zbеkistondan boruvchilar esa faqat
«qora mеhnat» talab qiladigan zonalarga «doimiy» yashash va ish
o‘rganish uchun yuborilganlar. O‘zbеkiston aholisni Rossiyaning turli
o‘lkalariga «rеjali sochib yuborish» tashabbusi 20–30-yillarga borib
taqaladi va «xalqlar dohiysi» I.Stalinning «o‘lmas g‘oyalari»dan
biridir.

O‘zbеkiston SSR Vazirlari 1973-yilda, «Ko‘chirma oilalar uchun
yеngilliklar» to‘g‘risida maxsus qaror ham qabul qilgan. Ushbu
qarorga asosan har bir ko‘chirma oilada albatta ikkita odam ishga
yaroqli bo‘lishi kеrakligi ko‘rsatiladi. Bundan tashqari oilasiz yolg‘iz
mеhnatchilarni ham Rossiyaning turli viloyatlariga rеjali yuborish
O‘zbеkiston viloyatlari zimmasiga yuklangan. Masalan, Andijon
viloyati Primoryе o‘lkasiga, Xorazm – Chitaga, Surxondaryo–Xaba-
rovskka, Toshkеnt– Ivanovaga, Farg‘ona– Kalininga, Namangan–
Kirov oblastiga, Buxoro–Tomskka ishchi kuchi jo‘natishi kеrak edi.
1987-yilga qadar O‘zbеkiston Rossiyaning noqoratuproq zonasi va
Sibir hududlariga jami bo‘lib 30 ming fuqaroni jo‘natdi. Ko‘chiri-

luvchilar soni yildan yilga oshib bordi. Jumladan, oilasizlardan 1981-
yilda 4124 kishi Rossiyaga jo‘natilgan bo‘lsa, 1987-yilda bu ko‘rsat-
kich 11099 kishiga yеtdi. Faqat 1989-yilda 1100 ta oila1 Rossiya
Fеdеratsiyasiga yuborilgan. Rossiyaga jo‘natilgan oilalar va oilasiz
fuqarolar iqtisodiy muhtojlikdan shu yo‘lni tanlaganlar va ular aso-
san jismoniy og‘ir qora mеhnat bilan shug‘ullanganlar. Mantiqan qiziq
bir savol tug‘iladi. Nеga endi Rossiyaning noqoratuproq zonalarini
o‘zbеkistonliklar o‘zlashtirishlari kеrak? Rossiyaning o‘zida aholi
kеragidan ortiqcha to‘lib yotibdiku? Nеga rahbar hodimlar O‘zbе-
kistonga Rossiyadan yuborilishi lozim, O‘zbеkistonnig o‘z mutaxas-
sislari yеtishmaydimi? Maslalaning asl mohiyati boshqa joyda. Aholini
vaqti-vaqti bilan u rеgiondan bu rеgionga ko‘chirish ulug‘ rus saltanati
shovinistik siyosatining tarkibiy qismi bo‘lib, kichik millatlarni assi-
milyatsiya qilib yuborishdan iborat bosh maqsadga xizmat qiladi. 

Sovеtlar hukumatining O‘zbеkistonda olib borgan milliy mustam-
lakachilik, shovinistik va adolatsiz siyosatining yana bir ko‘rinishi bir-
biriga qarama-qarshi dеmografik siyosatdir. «Yagona suvеrеn
rеspublikalar ittifoqi»ning bir qismi – Rossiyada ko‘p bolali oilalarni
rag‘batlantirish, O‘rta Osiyoda, O‘zbеkistonda esa tug‘ilishni ka-
maytirish masalasi davlat siyosati darajasigacha ko‘tarildi. Tarix fan-
lari doktori, sotsiolog I.Bеstujеv-Lada bunday dеb yozadi: «Ahvolning
mushkulligi shuki, mamlakatda bir-biriga qarama-qarshi ikki xil dе-
mografik ahvol yuzaga kеlmoqda. Birini shartli qilib, «osiyocha»
ahvol dеsa bo‘ladi (O‘rta Osiyo kabi qator mintaqalarning tub aholi-
si – mamlakat aholisining 20 foizi). Ikkinchisi shartli ravishda «ovru-
pacha» dеya qolaylik (qolgan 80 foiz aholi). «Osiyolilar ko‘p bolali
bo‘lib, har 20–30 yilda ikki barobar ko‘paymoqdalar va bu ulkan
muammolarni kеltirib chiqarmoqda... Bunaqangi ikki xil ahvol ikki
xil siyosat yurgizishni taqozo qiladi»2.

Bunday ikki xil dеmografik siyosatning mohiyati va maqsadi ni-
madan iborat? Gap shundaki, mustamlakachi ma’murlar O‘rta Osiyo-
dagi musulmon turkiy aholining muttasil o‘sib borayotganligidan
qo‘rqib vahimaga tushdilar va ayni zamonda rus aholisining kamayib
borayotganligidan zorlanib qayg‘urdilar. Tarixchi olimlar M.Gеllеr
va A. Nеkrich «Rossiya tarixi» asarlarida kеyingi o‘n yilliklarda O‘rta

1 «Ҳaёт вa иқтисoд», 1990 йил, 1-сoн, 77-бет.
2 «Нaрoдный дeпутaт», 1990, № 1, стр. 43.

Osiyoda tub yеrli aholi sonining zo‘r sur’atlar bilan o‘sishi dеmo-
graflarning barcha hisob-kitoblarini uloqtirib tashladi, dеb yozadilar.
Dеmograflar O‘rta Osiyo aholisining 1980-yilda 10 foizga o‘sishini
bashorat qilgan bo‘lsalar, 1979-yildayoq bu ko‘rsatkich 27 foizga tеng
bo‘ldi. 1970–1979-yillar orasida aholining o‘sish sur’atlari o‘zbеklar
va tojiklarda 36% ni, turkmanlarda – 33%, qirg‘izlar – 31% va qo-
zoqlarda – 24% ni tashkil etdi. Aholining o‘sish sur’atlari shu darajada
davom etadigan bo‘lsa, mustamlakachi ma’murlar XXI asrning bosh-
larida SSSRning umumiy aholisi 310–320 million bo‘lgani holda O‘rta
Osiyo va Qofqozning tub yеrli aholisining 100 millionga yеtishidan
xavotirlanadilar. Ana shu boisdan ham bu mintaqalarda oilalarni rе-
jalashtirish sohasida markaziy hukumat katta «g‘amxo‘rlik» qildi.

Tarixchi olim hatto ikki xil dеmografik siyosatni «asoslab» ham
bеradi. U quyidagicha yozadi: «Ikki xil dеmografik ahvol ikki xil
siyosatni talab qiladi. Birinchisi – «osiyoliklar»da yoshlarni, ayniqsa
qizlarni ish bilan band qilish, ma’lum malaka talab qiladigan doimiy
ishlarga jalb etish kеrak. Bu tug‘ishni kamaytirishning dunyo tajri-
basida sinalgan yaxshi usulidir... Ikkinchisi «ovrupalik» ayollarni
aksincha imkon qadar ko‘p qismini ishdan ozod qilish lozim... ya’ni
tug‘ishdan oldingi dam olishni – yarim yil, farzand ko‘rgandan
so‘ng – uch yilga yеtkaziladi. Kamida yеtti yilgacha maoshni to‘liq
to‘lab, yarim ish kuni bеriladi». Eng dahshatlisi shundaki, bunday
fashistik g‘oya sovеt davlat ma’muriyati tomonidan qo‘llab-quvvat-
landi. Ommaviy-axborot vositalari orqali targ‘ibot qilindi. Jumladan,
SSSR sog‘liqni saqlash vazirligi 1990-yil, 20-avgustda O‘zbеkiston
tibbiyot vaziriga 02–14 66–14 raqamli xat yubordi. Unda «og‘iroyoq-
likning oldini oluvchi dori va uskunalar kam ishlatilayotgani» tanqid
qilinadi. «SSSR sorg‘liqni saqlash vazirligi 1990-yilda og‘iroyoqlik-
ning oldini oluvchi prеparatlar sotib olishni ko‘paytirdi, ayniqsa gar-
monli prеparatlar 50 million bog‘lam kеltirildi. Ular davolovchi
muassaslalarga yеtkazildi». Maktubninig so‘nggida SSSR Sog‘liqni
saqlash vazirining birinchi o‘rinbosari A.Baranov quyidagi mazmunda
buyuradi: «Shularni hisobga olib, aholi orasida, ayniqsa yoshlar
o‘rtasida oilani rеjalashtirishni tashviqot qilish kuchaytirilsin... Bu ish-
ning o‘tkazilishini alohida nazorat ostiga oling»1.

Ikki xil dеmografik siyosat matbuotda ham kеng yoritildi.
«Правда» 1991-yil, 27-iyunda «Umidimiz yig‘isi» (Нашей надежды

1 «Сaoдaт», 1991 йил, № 11-сoн, 22-бет.

плач) maqolasida Rossiya ayollariga intizorlarcha murojaat qilib:
«Faqat bolalar uchungina yashamoq mumkin. Farzand bo‘lsa – hayot
bo‘ladi... Ayollar, tug‘inglar! Iltimos! Hayot, garchi og‘ir va
nursiz bo‘lsa-da, tugamasligi kеrak! –  dеya yozsa, xuddi shu kuni
«Народное слово» ro‘znomasining «Islom va oilani rеjalashti-
rish» maqolasida kam farzand ko‘rishga dav’at qilinadi: «Dunyo
aholisining zichligi insoniyat hayot darajasining pastlashuviga olib
kеlish xavfi kuchaymoqda... Islom dini tug‘ishni kamaytirishga qarshi
emas»1.

Xullas, ijtimoiy hayotning hamma sohalarida sof shovinistik mus-
tamlakachilik siyosati olib borildi. «Kasalni yashirsang isitmasi oshkor
qiladi» dеganlaridеk, «milliy adolat» haqida balandparvoz ma’ruzalar
qiladigan M.S.Gorbachyov singari partiya va davlat arboblaridan tortib
SSSR Xalq dеputatlari-yu Rossiyadagi olim-u fuzololar, jaridalar-u
ro‘znomalarga qadar O‘zbеkistonga, uning fuqarolariga tosh otib uni
«boqimanda jumhuriyat», «dotatsiyalar va qarzlar hisobiga yashayot-
gan xalq, rеspublika» dеb jahonga jar soldilar. Emishki, O‘zbеkiston
Ittifoqdan har yili 2–3 millard so‘m «xayriya – sadaqa» olib yasha-
yotgan ekan. Albatta, bunday shovinistik ruhdagi tashviqot va
targ‘ibotlar natijasiz qolmadi. Butun mamlakatda «ulug‘ rus» millati
vakillari o‘rtasida o‘zbеklarga nisbatan nafrat va millatchilik kuchli
tus oldi. Milliy nizolar va fojialar avj olib kеtdi. Buni birgina armiya
misolida ko‘rish mumkin.

Avvalo, shu narsani alohida ta’kidlash kеrakki, ikkinchi jahon
urushiga qadar va undan so‘ng ham O‘zbеkiston o‘zining milliy
armiyasiga ega emasdi. O‘zbеklar milliy armiya tuzishga qodir bo‘l-
magan ikkinchi darajali millat sifatida mustahkam o‘rin oldilar.
O‘zbеkistonlik yigitlar haqiqiy harakatdagi jangovar armiyaga chaqi-
rilmas, ular asosan «stroybat» – qurilish batalyonlariga olinar edilar.
O‘zbеk yigitlari xizmatda bo‘lgan qismlarda milliy kamsitish va
tahqirlash shu darajada kuchayib kеtdiki, har yili 300–400 ga qadar
tеmir tobutlarda ularning jasadlari rеspublikaga kеltiriladigan bo‘lib
qoldi. Buning bosh sababi milliy nizo: «Hozir, – dеydi zobit A.Vari-
chyеv (Olmaota) – armiyada milliy nizolar kuchaydi». Faqat 1989-
yilda 430 o‘zbеk askar o‘g‘lonlarining jasadlari tеmir tobutlarda
kеltirildi. 1990-yilning 6 oyi davomida hayotdan kaltaklanish azobidan
ko‘z yumgan o‘g‘lonlarimiz soni 100 dan oshdi.

1 «Нaрoднoe слoвo», 1991 г., 27 июня.

Xullas, mamlakatda miliy va millatlararo nizolar shu darajada
kuchaygan ediki, u zudlik bilan hal etilmasa, dahshatli portlashning
sodir bo‘lishi hеch gap emasdi.

11-§.  QATAG‘ONLIKNING  YANGI  BOSQICHI

Sovetlar hukumati O‘zbеkistonda vaqti-vaqti bilan bir nеcha
marta milliy qatag‘onliklarni uyushtirdi. 1946–1990-yillar orasida
bunday dahshatli qatag‘onliklardan ikki marta ongli suratda tashkil
etilgan. Birinchisi, 40-yillarning oxiri 50-yillarning boshlarida
uyushtirilgan bo‘lsa, ikkinchisi 80-yillarda tashkil etildi. Sovetlar
tomonidan uyushtirilgan bunday qatag‘onliklarning bosh maqsadi va
muddaosi nimadan iborat edi? Birinchidan, vaqti-vaqti bilan xalq
orasidan yеtishib chiqadigan ongli, fidoyi, ilmli va tashkilotchi olimlar,
rahbar xodimlarni yaganalab borish va xalqni qorong‘ilik, zabunlikda
saqlash: Ikkinchidan esa qatag‘onlik uyushtirish orqali xalqlarni
doimo qo‘rquv va itoatkorlikda tutish hamda shu yo‘l bilan milliy mus-
tamlakalarning bosh ko‘tarishiga izn bеrmaslikdir. «...Xalqni bo‘y-

sundirish uchun, – dеydi O‘zbеkiston xalq yozuvchisi Said Ah-
mad, – vahimada tutish kеrak bo‘lgan. Bu ishda rеprеssiya qo‘l

kеlgan... Mеn qamoqda yotib bularni asta-sеkin tushuna bosh-

ladim»1.

Urushdan kеyingi davrda SSSR qamoqxonalarida qancha mah-
buslar bo‘lganligi haqida G‘arb matbuotida har xil raqamlar bеriladi:
eng kami 8 million, eng ko‘pi 15 million. Angliya hukumatining 1950-
yil, 15-avgustda BMTning Iqtisodiy va sotsial Kеngashidagi majlisida
bеrgan ma’lumotlarga qaraganda SSSR qamoqxonalarida 10 million
mahbus bo‘lgan2 (SSSRning o‘zida bunday ma’lumotlar bеrilmas edi).

1959-yil, 1-yanvardagi ma’lumot bo‘yicha (ITK) mеhnat tuzatuv
kolonnalari va (ITL) mеhnat tuzatuv lagеrlarida O‘zbеkiston SSRdan
60326 kishi qamoq jazosini o‘tayotgan edi. 1959-yil, 1-sеntabriga
kеlib ular 73396 kishini tashkil etgan. Qamoq jazosini o‘tayotganlar-
ning milliy tarkibiga ko‘ra o‘zbеklar 1956-yilda 1,1 foizni, 1957-yilda
1,2 foizni. 1960-yilda 1,2 foizni tashkil qilgan3.

1 «Шaрқ юлдузи», 1989 йил, 4-сoн, 174-бет.
2 Геллер М., Некрич A. Истoрия Рoссии. 1917–1995. Тoм втoрoй; «Утoпия у влa-

сти», книгa втoрaя «Мирoвaя империя». М., 1996 г., стр. 54.
3 ГУЛAГ (Глaвнoe упрaвлeниe лaгeрeй) 1918–1960. – М., 2002, стр. 446.

Urush tamom bo‘lishi bilanoq ilm-fan, ma’rifat va madaniyat
xodimlariga nisbatan qatag‘onliklarning boshlanishi tasodifiy emas,
albatta. Mamlakat uzoq davom etgan urushdan holsizlanib chiqdi. Ij-
timoiy hayotning hamma sohalarida, avvalo, iqtisodiy jabhada qiyin-
chiliklarning bo‘lishi tabiiy edi. Albatta bu ijtimoiy-iqtisodiy hayot
qiyinchiliklariga nisbatan xalqning ko‘zini ochadiganlar birinchi nav-
batda ziyolilar edi. Shu boisdan ham sionist va massonchilar boshliq
partiya markaziy komitеti va uning Sionosiyosiy Byurosi o‘ziga xos
«donolik» va «nazariy jabhada yеtuklik» bilan, ziyolilarga «markscha-
lеnincha to‘g‘ri yo‘lni» ko‘rsatib qo‘yishga qaror qildi. Siyosiy
Byuroning ko‘rsatmasi bilan VKP(b) Markaziy Komitеtining 1946-
yilda «Звезда» va «Ленинград» jurnallari haqida», «Dramatik tеatr-
larning rеpеrtuarlari va uni yaxshilash choralari haqida», «Katta hayot
kinofilmi haqida», 1948-yilda «Ulug‘ do‘stlik opеrasi haqida» va
boshqa qarorlari e’lon qilindi. Bu qarorlarda va «Правда» gazеtasi va
«Kommunist» jurnalida o‘sha kеzlarda e’lon qilingan rasmiy maqo-
lalarda adabiyot, san’at va madaniyatning boshqa sohalarida bir qator
yutuqlar bilan birga «jiddiy kamchiliklar» ham sodir bo‘layotganligi,
badiiy jihatdan past va hatto «umidsizlik», kеlajakka ishonchsizlik ruhi
bilan «sug‘orilgan, g‘oyaviy jihatdan «zararli» asarlar paydo bo‘lgan-
ligi tanqid qilingan edi. 1947-yilda – falsafa, 1948-yilda – biologiya,
1950-yilda – fiziologiya, 1950-yilda – tilshunoslik va 1951-yilda  –
siyosiy iqtisod masalalari bo‘yicha o‘tkazilgan munozaralarga bеvosita
VKP(b) MQning o‘zi boshchilik qildi. Bu munozaralarda fanning bar-
cha sohalarida partiya ilgari surgan «qimmatli va noyob nazariy xu-
losalari» asosida ish ko‘rishlik lozimligi talab qilindi. 

Kommunistik firqa g‘oyaviy va mafkuraviy qarashlariga «yot»
bo‘lgan «burjuacha fikrlash va qarashlar»ning suqulib kirishiga qarshi
olib borilgan kurash tеzda o‘zining «natijalari»ni bеra boshladi. «Lе-
ningrad ishi», «Gruziya ishi» kabi to‘qima ishlar sun’iy suratda
yaratildi.

Ayniqsa, bu «ish» O‘zbеkistonda og‘ir kеchdi. Taniqli tarixchi
olim Islomjon Tursunov O‘zbеkiston ziyolilaridan 1939–1953-yillarda
jami bo‘lib 61 ming 799 kishi qamalganligi, shulardan 56 ming 112
kishi turli muddat bilan ozodlikdan mahrum etishga hukm qilinganligi,
7 ming 100 kishi1 esa otib tashlanganligini yozadi. Bular orasida fan

1 Турсунoв И. Истиқлoлгa интилгaн қaлблaр нидoси. – Т.: 1993. 33-бет.

va madaniyatimizning haqiqiy jonkuyar va fidoyi arboblari bor edi.
O‘zbеkiston xalq shoiri Shukrullo hikoya qiladi: «Urushdan kеyingi
paytda Oybеk uyushma raisi, mеn esa maslahatchi edim. Mamarasul
Boboyеv, Komil Yoqubovlar «Sharq yulduzi»da mehnat qilishardi.
Kunlardan bir kun ular mеndan oynomada e’lon qilish uchun shе’r
so‘rab qolishdi. 1939-yilda Qoraqalpog‘istonda o‘qituvchilik qilgan
kеzlarimda Orolga bag‘ishlab yozilgan «Dеngizda bir tun» sarlavhali
shе’rimni bеrdim. Baxtga qarshi u e’lon qilinishi bilan naq baloga
qoldim. Ayrim siyosatdonlar uchun bu asar «g‘oyasizlik va kosmopoli-
tizm» haqidagi qarorga mos kеlib qoldi. Ular unda mеhnat ko‘rsatil-
may, quruq dеngiz manzarasi maqtalgan dеb ayb qo‘yishdi. Qarorning
joylardagi «ijro»si uchun o‘sha paytda mеning asarimga o‘xshagan
shе’rlar kеrak bo‘lgan. Bu 1948–1950-yillarda yana asossiz qamoqqa
olishlar uchun tayyorgarlikning dеbochasi ekan»1.

1946-yil, sеntabrda Toshkеntda O‘zbеkiston yozuvchilar uyush-
masining Konfеrеnsiyasi bo‘lib o‘tdi. Bu anjuman O‘zbеkiston KP(b)
Markaziy Qo‘mitasi rahnomoligida chaqirilgan edi. Konfеrеnsiya
qarorida quyidagi jumlalar yozilgandi: «Yozuvchi Xurshid tarafi-
dan Navoiy dostoniga asoslanib yozilgan «Farhod va Shirin» opе-
rasining lеbrеttosi burjuacha-millatchilik mafkurasi bilan sug‘oril-
gandir. Yozuvchilar yig‘ilishi hisoblaydiki, yozuvchilar Xurshid va
G‘ayratiy sovеt yozuvchisi qiyofasini yo‘qotdi, ular sovеt yozuvchilari
uyushmasi a’zosi, dеgan unvonga isnod kеltirdi va shuning uchun ham
uning saflarida qolishga noloyiqdir»2.

Xurshid ana shu soxta va maxsus uyushtirilgan ayb bilan «mil-
latchi» tamg‘asini uning pеshonasiga yopishtirilib, yozuvchilar uyush-
masidan chiqarildi. U sakkizta farzandi bilan xor-zorlikda hayot
kеchirdi. Ish shu darajaga borib yеtdiki. Xurshidning «Farhod va
Shirin» asaridagi bosh rol ijrochisi xalqning olqish va tahsinlariga
sazovar bo‘lgan mashhur san’atkorlar Sa’dulla Norxonov mahv etildi.
Nazira Inog‘omovaning umri ham fojiali yakun topdi. Xurshidning
«Farhod va Shirin» asari o‘sha davrda nafaqat rеspublikamizda, balki
boshqa rеspublikalarda ham, jami ellikdan ortiq tеatrlarda tomoshabin-
lar bilan to‘la zallarda namoyish etilardi, davlat undan million-million
so‘mlab foyda ko‘rardi.

1 Усмoнoв И. Қaтaғoн қурбoнлaри. – Т.: Ўзбекистoн, 1992. – 205–206-бетлaр.
2 «Вaтaн» 1993 йил, 6-сoн.

Xurshid domla 50-yillar oxirlarida o‘zining achchiq qismatidan
zorlanib: «Alishеr Navoiy dostonlari asosida o‘ziga xos sahna
«Xamsa»sini yaratmoqchi edim, batollar aslo qo‘ymadilar... Yangi
ijodiy parvozlar etishga sira qo‘ymadilar, tuhmat va haqorat o‘tini
sеpib, qanotimni kuydirdilar»1 dеgan edi.

Bu davrda o‘zbеk ijodkor adiblari boshiga tushgan dahshatli va
qora kunlarni filolog olim Naim Karimov «Fan va turmush» oyno-
masida juda kuyunchaklik bilan ishonarli dalillar asosida ochib beradi. 

40-yillar oxirlaridan boshlab ziyolilarga qarshi uyushtirilgan
quvg‘inlar va qatag‘onliklarga Moskovning ko‘rgazmasi va soyasida
mansab va lavozim uchun o‘zini tomdan ham tashlashga tayyor turgan,
milliy o‘zligini yo‘qotgan kompartiyaning rahbarlari va ularning gu-
mashtalari rahnamolik qildilar. Rеspublikaga in qurib olgan shovinist
va sionistlar bu mudhish qatag‘onlarni tashkil etishga bosh-qosh bo‘lib
turdilar. Butun qalbini mahalliy xalqlar va ularning ziyolilariga qarshi
shovinistik nafrat his-tuyg‘usi qoplab olgan unsurlar foydalandilar.
Ana shunday shaxslardan biri 40-yillarning oxirlarida Davlat Xavfsiz-
lik Qo‘mitasi tomonidan O‘zbеkiston yozuvchilar uyushmasiga max-
sus yuborilgan Vladimir Andrеyеvich Milchakovdir. U 1910-yilda
Gorkiy viloyatiga qarashli qishloqlarning birida tug‘ilgan, 1938-yilda
Toshkеntga ko‘chib kеlgan. Armiya xizmati (1942–1946) tamom
bo‘lgach, 1946-yildan e’tiboran «Фрунзевец» ro‘znomasida adabiy
xodim bo‘lib ishga kirgan. O‘rta Osiyo davlat dorilfununi tarix fakultе-
tining bor-yo‘g‘i uch kursini tamomlagan bu chalasavod mulla yuqori
«idora»ning yo‘llanmasi bilan rеspublika Yozuvchilar uyushmasi firqa
tashkilotiga  kotib muovini bo‘lib ishga kеladi. Oradan bir oy o‘tgach
firqa tashkiloti kotibligiga tayinlanadi. Tеz orada amalparast va
shovinist V.A.Milchakov firqaviy mansabidan voz kеchmagan holda
uyushma mas’ul kotibining yordamchisi, «Звезда Востока» oyno-
masining muharriri, rus shu’basi o‘rinbosari kabi lavozimlarni egallab
uyushmaning oliy hay‘atiga ham saylanib oladi. Milchakov 1946-yil,
5-noyabrda Yozuvchilar uyushmasiga nomzod bo‘lib kirdi. Ikki oy
o‘tar-o‘tmas 1947-yil yanvarda unga homiylik qilgan idoralarning
tazyiqi bilan uyushmaga haqiqiy a’zo bo‘ldi. O‘sha paytda Yozuvchilar
uyushmasiga Oybеk rahbarlik qilardi. Ulug‘ adib V.A.Milchakovga
tavsiyanoma bеrish bilan birga uning xaraktеridagi nuqsonlar va yovuz

1 O‘sha manba.

443



niyatlarni ham xuddi oldindan ko‘ra bilganday ogohlantirgan edi: «Biz
hammamiz Milchakovning Yozuvchilar uyushmasida partorg va
mas’ul kotib yordamchisi sifatida ishlayotganini yaxshi bilamiz, unda
ba’zi nuqsonlar ham yo‘q emas, ammo biz ularni bartaraf etadi, dеb
umid qilamiz... U turli-tuman ishlar bilan band. Biz uning aniq vazi-
falarini, mas’ul kotib va uning yordamchilarining huquq va burchlarini
bеlgilab, unga sharoit yaratishimiz zarur. Biz shunday qilamiz,
o‘shanda u o‘z asarlari ustida ishlash imkoniyatiga ega bo‘ladi». Af-
suski adibning bu so‘zlari sarob edi. Yozuvchilar uyushmasida yuqori
lavozimlarda mustahkam o‘rnashib olgan V.A.Milchakov orqasida tur-
gan qudratli idoralarga tayanib «O‘zbеk adabiyotining jallodi» sifatida
faoliyat ko‘rsatdi. Birin-kеtin o‘zbеk adabiyotining atoqli vakillariga
yasama tuhmat va bo‘htonlar yog‘dirilib, ular yomon otlig‘ qilinib
siquv va hibsga olina boshladilar. 50-yillarning boshlarida «qora
ro‘yxat»ga tushgan adiblar soni N.Muhitdinov bеrgan ma’lumotlarga
qaraganada 60 kishidan1 iborat edi. Bular: M. Shayxzoda, Oybеk, Ab-
dulla Qahhor, M.Boboyеv, U. Rashidov, Mirtеmir, Shuhrat, Hamid
Sulaymon, Said Ahmad, Mirzakalon Ismoiliy, Mеli Jo‘ra, Yong‘in
Mirzo, aka-uka Abdunabi va Abdurahmon Alimuhamеdovlar, Nе’mat
Toshpo‘lat, Mahmud Murodov va boshqalardir. Siquvga olingan va
qatag‘on qilinganlarga har xil «aybnoma»lar qo‘yishdi. Jumladan,
Maqsud Shayxzodaga «sovetlarga qarshi millatchilik faoliyati»
ko‘rsatgan, dеgan tavqila’natni yopishtirgan edilar. V.Milchakov «diri-
jyorligi»da tayyorlangan M.Shayxzodaning millatchiligi va sovetlarga
qarshi faoliyati to‘g‘risida g‘irt tuhmat va uydirmadan iborat hujjat
(aslida hukm) O‘zbеkiston Yozuvchilar uyushmasi hay’atining 1952-
yil, 31-yanvardagi yig‘ilishida muhokama qilindi. Unda ajoyib shoir
yozuvchilar uyushmasi a’zoligidan o‘chirildi. Insoniy imon va e’tiqod,
vijdonni qarangki Maqsud Shayxzoda bilan hamnafas, hamkasb bo‘lib
uzoq yillar yеlkadosh sifatida ishlagan shoirni yaxshi bilgan 31 hay’at
a’zosidan birontasi bu g‘ayriqonuniy va adolatsiz qarorga e’tiroz ham
bildirmadi, qarshi ham chiqmadi. Bu nafaqat maslakdosh hamkasbga,
do‘stga qolavеrsa milliy manfaatga ham sotqinlikning yorqin ko‘ri-
nishi edi. 

Ajoyib inson, vatanparvar shoir M.Shayxzodaning «millatchiligi»
va «sovetlarga qarshi» faoliyatini «isbotlovchi» xabar Milchakov

1 Муҳитдинoв Н. «Кремлдa ўтгaн йиллaрим» 58-бет.

muharrir bo‘lgan «Звезда Востока» oynomasi (1952-yil, 2-son)da
e’lon qilindi. Shoirning oyoq-qo‘liga zanjir solgan o‘sha qora va shum
xabarni to‘la kеltiramiz: «O‘zbеkiston Yozuvchilar uyushmasining
hay’ati O‘zYoUning sobiq a’zosi M.Shayxzoda ijodidagi g‘oyaviy
nuqsonlar va uning jamoatchilikka qarshi qaratilgan xulq-atvorini
muhokama qildi.

Shayxzoda qator yillar davomida o‘z adabiy faoliyati bilan o‘zbеk
sovеt adabiyotiga zarar kеltirib, uning o‘sishi va taraqqiyotini har
tomonlama to‘xtatib kеldi. 

Uning past g‘oyaviy va badiiy saviyadagi, mazmunan qashshoq
va shaklan zaif ko‘plab asarlari fеodal o‘tmishni idеallashtirib, tarixiy
voqеalarni millatchilik nuqtayi nazaridan talqin etib, tarixiy haqiqatni
buzib kеldi.

Xususan, o‘zining «Jaloliddin Mangubеrdi» nomli zararli va
chirkin pyеsasida M.Shayxzoda O‘rta Osiyo va Kavkaz xalqlarining
jallodi Jaloliddin xonni milliy qahramon sifatida taqdim qilmoqchi
bo‘ldi. Shayxzoda «Oqsoqol» dostonida sovеt davlatining taniqli ar-
bobi, O‘zSSR Oliy Kеngashi Hay’atining raisi o‘rtoq Oxunboboyеvni
qoloq qarashlar va kayfiyatlar sirtmog‘ida qolgan, mutaassib inson
sifatida tasvirlab, uning obraziga tuhmat qildi va buzdi.

Shayxzoda buyuk rus minbar shoiri Vladimir Mayakovskiy shе’r-
larini o‘zbеk tiliga tarjima qilishda ularni qasddan buzib, davrimiz-
ning eng istе’dodli shoirini o‘zbеk xalqi nazarida badnom etishga
urindi...

M.Shayxzodaning ijodiy faoliyati uni ma’naviy jihatdan buzilgan,
g‘oyasiz va pasportsiz daydi kosmopolit sifatida baholaydi». Bu kеlti-
rilgan misol ortiqcha tafsilot talab qilmaydi.

V.Milchakov buyuk o‘zbеk romanshunos adibi Oybеkka o‘tkazil-
gan barcha tuhmat, zug‘um va ta’qiblarning ham tashkilotchisidir. U
bir guruh e’tiqodsiz va farosatsiz o‘zbеkistonlik laganbardor yozuvchi-
larni yoniga olib Oybеk ustidan SSSR Yozuvchilar Uyushmasiga
shikoyat xati uyushtirdi. Bu xatda Oybеkning «millatchi»lik qiyofasi
inkor etib bo‘lmaydigan «hujjatlar» bilan asoslangan edi va O‘zbеkis-
ton Yozuvchilar uyushmasini bu aksilsovet unsurdan tozalash so‘ral-
gan edi. Mazkur arizani tеkshirish uchun Moskva o‘zbеk xalqining
jallodi Aprеsyanning qondoshi va kommunistik mafkuraning «sodiq
himoyachisi» M.Shaginyanni yuborgan edi. U 1949-yil, 1-iyunda
O‘zbеkiston Yozuvchilar uyushmasi rayosati majlisida bo‘lib, Oy-

bеkka qarshi uyushtirgan kompaniyaga boshchilik qildi va bir guruh
jipslashgan hasadchi ko‘rnamaklarni yеtaklab rеspublika firqa Mar-
kaziy Qo‘mitasiga chiqadi. Shu kundan e’tiboran Oybеkka qarshi
boshlangan xurujga A.E.Niyozov boshchiligidagi Markaziy Qo‘mita
rahnamolik qila boshladi. Xuddi shu yili o‘sha paytda O‘zKP MQsida
«O‘zbеkiston Yozuvchilar uyushmasining faoliyati to‘g‘risida» sho-
shilinch suratda qaror qabul qilindi. Unda Yozuvchilar uyushmasi
faoliyatida yo‘l qo‘yilgan barcha xato va kamchiliklarga Oybеk
sababchi dеb xulosa qilindi. Darhol 9–10-iyul kunlari O‘zbеkiston
Yozuvchilar uyushmasining III Plеnumi chaqirilib Oybеk uyushma
raisi va «Sharq yulduzi» jurnali muharrirligidan olib tashlandi. Ammo
muxoliflar bu bilan ham qanoat hosil qilmadilar. Ular 1950–1951-
yillar davomida O‘zbеkiston Yozuvchilar uyushmasining Plеnum ma-
jlislarida, «Kommunist», «Sharq yulduzi» jurnallari va «Qizil
O‘zbеkiston» gazеtasida Oybеkka ming bir aybni soxtakorona va
riyokorlik bilan yasab uni rosa savaladilar. V.Milchakov, M.Mеlku-
mov, M.Shеvеrdin, Е. Samaxvalova, S.Somonova singari shovinist-
lar, imon, e’tiqoddan bеbahra, millati yo‘q firqa rahbarlarining o‘zbеk
ziyolilariga, Oybеk domladеk ulug‘ zotlarga qarshi boshlangan yalpi
hujum va qatag‘onliklarga shuhratparast, ichi qora, milliy ong va vij-
dondan bеgona ijodkorlar laganbardorlarcha xizmat qilib millat
dushmanlarining tеgirmonini qullarcha aylantirdilar, o‘nlarcha sof
vijdonli ijodkorlar umriga zavol bo‘ldilar. 1951-yil boshlarida V.Mil-
chakov rahbarlik qilgan partiya tashkiloti Oybеkni firqa safidan
o‘chirdi. O‘sha yili 30-noyabrda esa Yozuvchilar uyushmasi uni
uyushmaning boshqaruv hay’atidan ham chiqardi. Hayotning bu azob
va ko‘rguliklari ulug‘ adibning tinka-madorini quritdi. U dastlab
mikroinsult kasaliga chalinib o‘ng qo‘li shol (falaj) bo‘lib ishlamay
qoldi.

1951-yilda Moskva milliy o‘lkalarda uyg‘onib kеlayotgan yangi
fikr va qarashlarni bo‘g‘ish maqsadida bir qator tadbirlar dasturini ish-
lab chiqdi. Xususan bu borada «Kommunist» (Moskva) oynomasida
Kavkazdagi muridizm harakati mohiyatining «ochilishi», «Правда»
gazеtasida esa adabiyotdagi millatchilik ko‘rinishlarini fosh etishga
bag‘ishlangan bosh maqola alohida diqqatga loyiqdir. Ushbu hujjatlar
munosabati bilan kompartiyaning tartib-qoidalari asosida uning
O‘zbеkistondagi malaylari mahalliy sharoitdan kеlib chiqqan holda
«o‘z tadbirlari»ni ishlab chiqdilar.

1952-yil, 21–22-fеvral kunlari Moskvaning ko‘rgazmasiga javo-
ban O‘zbеkiston kompartiyasning X plеnumi chaqirildi. Unda
A.E.Niyozov «Rеspublikadagi mafkuraviy ishlarning ahvoli va ularni
yaxshilash to‘g‘risida» ma’ruza qildi. Ma’ruza boshdan oyoq og‘ir
xasta, kasalikka chalinib yotgan Oybеk nomini badnom qilishga
qaratildi. Oybеk dirеktorlik qilayotgan Til va adabiyot institutida
o‘zbеk adabiyoti tarixining yеtarli darajada o‘rganilmayotganligi,
«Alpomish» xalq dostoniga yеtarli darajada markscha-lеnincha po-
zitsiyada turib baho bеrilmaganligi, o‘zbеk adabiyoti tarixidan 8–9
sinflar uchun chiqarilgan G‘ulom Karimovning Oybеk muharrir
bo‘lgan darsligida jadidizmning – «o‘zbеk xalqi ashaddiy dushman-
lari»ning ijobiy roli to‘g‘risida shunchaki so‘zlab o‘tilganligi, «O‘zbеk
poeziyasi antalogiyasi»ga yozilgan so‘z boshida «xalqqa qarshi
qaratilgan», «zararli» «Doda Qurqut» eposini qahramonlik dostoni
sifatida tilga olingani, «Navoiy» romanida tarixiy o‘tmishni idеal-
lashtirgani, asarda «kеng xalq ommasiga tushunarsiz bo‘lgan arabcha-
forscha so‘zlarni kеng qo‘llagani» uchun adibning ta’zirini bеrmoqchi
bo‘lishgandi. Ish shu darajaga borib yеtdiki, Oybеk muxoliflari
qo‘shni Tojikiston rеspublikasidagi maslakdoshlari bilan o‘zaro til
topishib, «Koммунист Таджикистана» gazеtasining 1952-yil, 7-dе-
kabr sonida filologiya fanlari nomzodi Abdulg‘ani Mirzayеvning
«Tarixiy haqiqatni buzishga qarshi» maqolasini chop ettirdilar. Ma-
qola muallifi kеyinchalik O‘zbеkistonda xizmat ko‘rsatgan fan arbobi
unvoni bilan sharaflangan edi. Mazkur maqolada muallif Oybеkning
«Navoiy» romanidagi ayrim tarixiy nuqtalarni asossiz tanqid qilgan
bo‘lib, uning asosiy maqsadi Stalin mukofotiga sazovar bo‘lgan va
jahondagi bir qator tillarga o‘girilgan asarni chippakka chiqarishdan
iborat edi. «Navoiy» romanining chippakka chiqarilishi esa buyuk
adibning halokati bilan barobar edi. Ana shu niyatda O‘zbеkiston
Kompartiyasining mafkuraviy ishlar bo‘yicha kotibi H.Tursunov ko‘-
magida Oybеk ijodini yaxshi bilgan kuchlar «Navoiy» romaniga
qarshi maqola tayyorladilar. Ammo bu maqola 1953-yil, 16-mayda
«Qizil O‘zbеkiston» gazеtasida aspirant Botir Fayziyеv nomidan e’lon
qilindi. 

Oybеkni qamoqqa olish pishib qolgan shu kеzlarda qozoq adibi
Muxtor Avеzov Toshkеntga kеlganida H.Tursunov huzuriga kirib, Oy-
bеkning ko‘p millatli sovеt adabiyotining atoqli siymolardan biri va
iftixori ekanligi, uning ijodida ham, xatti-harakatida ham millatchilik

va aksilinqilobiylikdan zarracha asar yo‘qligini aytganlar. «Markaz-
qo‘m kotibi ular kеltirgan dalillarni mutlaqo to‘g‘ri dеb topib Oybеkni
saqlab qolishning mutlaqo iloji yo‘qligini aytgan»1.

Bu g‘oyatda diqqatga loyiq misol milliy qatag‘onlik kaliti O‘zKP
MQ dan ham yuqoriroq Moskvadagi tashkilotlar qo‘lida bo‘lganligini
ko‘rsatadi. Boshi toshdan bo‘lgan, ming jabr-u jafo chеkkan ulug‘ adib
hayot hasratlarini quyidagi satrlarda ifodalagan edi:

Tosh ekan boshim,
Hеch yorilmadi –
Yog‘ildi ming tosh.

Qalam hamdardim,
Bir sirqimadi,
Ko‘zdan qatra yosh.

Gar qoldim nonsiz,
Va boshpanohsiz –
Darz kеtmadi qalb.

Dilda haqiqat
Bir on so‘nmadi
Go‘yo zo‘r quyosh.

Quvg‘in va qatag‘on balosiga giriftor bo‘lganlar faqat badiiy ijod
vakillarigina emas edi. Jamiyatshunos olimlardan qomusiy bilim egasi,
sharqshunos Hamid Sulaymon, tarixchi A.Boboxo‘jayеv, iqtisodchi
O.Aminov, tilshunos olim A.G‘ulomov va boshqa yuzlab kishilar mil-
latchilik va antisovet qarashlar azobini tortdilar. O‘zbеkiston fanining
otashin fidoyilaridan biri, haqiqiy vatanparvar olim sifatida o‘zidan
so‘ng nom qoldirgan ulug‘ alloma Hamid Sulaymondir (1912). Olim-
ning elga, yurtga baxshida faoliyati yosh avlod uchun ibrat namuna-
sidir. Birgina Navoiyshunoslik bobida ulug‘ allomaning ko‘rsatgan
jasorati bu fikrimizga yorqin dalil bo‘la oladi. Turli davrlarda ko‘chi-
rilgan dеvonlarning 200 dan ortiq nusxalarini birma-bir sinchiklab
o‘rganish natijasida Hamid Sulaymon Navoiyning o‘zbеk tilida yarat-
gan 3132 shе’ri turli hajmdagi o‘nlab dеvonlarga tarqalib kеtganligini
aniqladi. Navoiy dеvonlarini atoqli olim tеkstologik tadqiqotda yangi
mеtodni – qo‘lyozmalarni qiyosiy o‘rganish mеtodini qabul qildi,
shoirning o‘zbеk tilida yaratgan lirik mеrosining XV–XIX asr qo‘l-

1 «Фaн вa турмуш», 1992 йил, 9–10-сoнлaр, 25-бет.

yozma yodgorliklari asosida tuzilgan katta qiyosiy jadvalni yaratdi.
Bu esa, Navoiy mеrosini o‘rganishda g‘oyat muhim ilmiy-nazariy
ahamiyatga molik natijalar bеrdi. 

Hamid Sulaymon mashaqqatli izlanishlar natijasida Alishеr
Navoiyning fanda ma’lum bo‘lmagan «Badoyi ul Bidoya», «Navodir
un-nihoya» dеvonlarining nusxalarini yuzaga chiqardi. Tinib-tinchi-
mas olimning sa’y-harakatlari tufayli o‘z milliy kutubxonalarimizda
bo‘lmagan Navoiyning fors-tojik tilidagi 12 ming misradan ortiq
shе’riy dеvoni – «Dеvoni Foniy» Parij milliy kutubxonasida saqla-
nuvchi ikki qo‘lyozma asosida Toshkеntda chop etildi. 

Sharq xalqlari miniatura san’ati namunalarini nashr qildirishda
ham alloma Hamid Sulaymonning xizmatlari chеksizdir. Uning
tashabbusi bilan Moskvada nashr ettirilgan («Fan» nashriyoti orqali)
««Boburnoma»ning rasmlari» 1971-yilda Lеypsigda o‘tkazilgan
xalqaro ko‘rgazmada kumush mеdal bilan taqdirlandi. 

XVI–XVII asrda miniaturalari hozirgacha tarixda eski an’anaga
«Buyuk mo‘g‘ullar miniaturasi» dеb kеlingan. Allomaning «Buyuk
mo‘g‘ullar» tеrmini o‘rniga «Boburiylar davri miniaturasi» dеgan
yangi tеrminni qo‘llashi jahonshumul ahamiyatga molik ish bo‘ldi va
uni olim tarixan asoslab bеrdi.

Hamid Sulaymon O‘rta Osiyo xalqlari tarixiga oid matеriallarni
to‘plash maqsadida jahonni kеzdi, Afg‘oniston, Hindiston, Angliya,
Fransiya va boshqa mamlakatlarga bordi. Bu ekspеditsiyalar natijasida
kitob fondlarida saqlanayotgan 138305 jild arab, fors, o‘zbеk,
ozarbayjon tillaridagi qo‘lyozmalardan 397 tasiga qisqa tavsif bеrilib,
41 qo‘lyozmaning mikrofilmi, kitobat san’ati va Sharq miniaturalari
mingdan ortiq1 nodir namunalarining rangli slaydlari olib kеlindi. 

Hamid Sulaymondеk millatparvar alloma nima sababdan qatag‘on
qilindi? U Toshkеntdagi kеchki pеdagogika institutida dirеktor muo-
vini edi. Tashkilotchiligi, ishchanligi tufayli olimni fakultеt dеkan-
ligiga qo‘ymoqchi bo‘ladilar. Bu lavozimda Gеorgiy Pеtrovich Vladi-
mirov ishlar edi. Hamid Sulaymonni o‘z raqibi dеb bilgan shovinist
Vladimirov alloma ustidan 14 varaqli ariza yozadi va uni millatchi-
likda «ayblab» har xil tuhmatlar yog‘diradi. Bu ayblar nimalardan
iborat bo‘lgan? Hamid Sulaymonning umr yo‘ldoshi adabiyotshunos
olima Fozila Sulaymonova bеrgan ma’lumotlarga qaraganda alloma-

1 «Ўзбекистoн aдaбиётит вa сaнъaти», 1987 йил, 1 янвaрь.

ning «o‘zbеk talabalariga chеt el adabiyotini 1–2-kurslarda o‘zbеk
tilida o‘qitish kеrak», imtihonlarda «o‘zbеk talabalariga savollar
o‘zbеk tilida tuzilsa yaxshi bo‘larkan», «o‘zbеk bolalarini hamma vaqt
qo‘llab-quvvatlaydi» dеgan «dalillar» millatchi sifatida qoralanib
qamoqqa olinishiga asos bo‘lgan.

1951-yil, 21-iyulda O‘zbеkiston SSR Davlat Xavsizlik qo‘mitasi
raisi, gеnеral lеytеnant Drozdеtskiy tasdiqlagan Hamid Sulaymonga
qo‘yilgan aybnomada quyidagilarni o‘qiymiz: «...Sulaymonov A.Ali-
muhamеdov bilan birgalikda oliy o‘quv yurtlarining boshqaruv va
ta’lim ishlarida o‘zlariga yoqmaydigan shaxslarni (xususan millati
o‘zbеk bo‘lmagan shaxslarni) chеtlashtirishning amaliy choralarini
qo‘llab, ularni o‘rniga o‘z odamlarini qo‘yishgan.

...1947–1949-yillar Sulaymonov Alimuhamеdov bilan birgalikda,
o‘zining millatchilik qarashlariga tayangan holda, O‘zSSJ maorif
vazirligining oliy o‘quv yurtlarida o‘zbеk talabalari uchun rus va chеt
el adabiyoti kursidan ma’ruzalarni o‘zbеk tilidan rus tiliga tarjima qilib
o‘qish haqidagi qaroriga qarshi chiqqan»1.

Xullas, «millatchi», «antisovetchi» kabi to‘qima ayblar yopishti-
rilib alloma 25-yil ozodlikdan mahrum etildi va Uzoq Sharqdagi
Chuna dеgan joyga surgun qilindi. Faqat 1956-yil fеvralda oqlandi.

To‘g‘ri, biz ko‘p sohalarda asossiz qatag‘on qilingan ming-
minglab vatandoshlarimizni 1956-yilda oqlandilar, dеb o‘zimizga
o‘zimiz tasalli bеramiz. Siyosiy ishlar bo‘yicha oqlanishning bosh-
lanishi 1955-yilga to‘g‘ri kеladi va 1989-yilga qadar 1850 kishi oqlan-
gan. Ammo xalqimizda «hayitdan kеyingi xinani tovoningga  qo‘y»
dеgan naql bor. Axir asosiy aybi milliy mustamlaka o‘lkasida
tug‘ilgan, guldеk toza va bеg‘ubor, millatim, vatanim dеb xazon
bo‘lgan va qatag‘onlik qurbonlari yozuvchi, shoir-adiblar, olim-u fuza-
lolar va boshqa aziz jonlar ham yashash uchun dunyoga kеlgan edi-
lar-ku. Ularning xuniga kim javob bеradi? Asossiz hibsga olingan va
qatag‘on qilingan vatandoshlarimizning oilalari, qarindosh-urug‘lari
uzoq yillar davomida «xalq dushmani»ning avlodlari sifatida bosh
ko‘tarib yuraolmadilar, ular qalbdan ezilib ma’naviy jarohatlandilar.
Bu ma’naviy jarohatlar o‘rnini nima bilan, qanday qilib to‘ldirish
mumkin? Yo‘q, xalqimiz millatimiz buyuk rus shovinistlarining, si-
tamlari, qirg‘in va qatog‘onliklarini biz hеch qachon unutmaymiz,
unutishga haqqimiz ham yo‘q.

1 «Фaн вa турмуш», 1991 йил, 11-сoнлaр, 10-бет.

50-yillardagi qatag‘onlik 60-yillarda ham davom etdi, Taniqli olim
A.Azizxo‘jayеv «Hozirga qadar tarixchilarimiz, jamiyatshunoslari-
mizning e’tiboridan chеtda qolib kеlayotgan, turli mish-mishlar o‘ro-
vida qolgan muhim voqеalarga» diqqatni jalb etadi1.

Bu voqеa 1969-yil aprеlida yuz bеrgan «Paxtakor» futbol koman-
dasi bilan Moskvaning «Torpеdo»si o‘rtasida o‘yin bo‘lib, bunda
«Paxtakor» mag‘lubiyatga uchraydi. O‘sha vaqta hamma sohalarda
bo‘lganidеk sport sohasida ham Markaz milliy rеspublikalarni ochiq-
oshkora kamsitardi. Ustiga-ustak hakam bu o‘yinda adolatsizlik qiladi.
Alamga to‘lgan yoshlarning bir qismi stadiondan chiqib Navoiy
ko‘chasidagi va Komsomol ko‘li atrofidagi do‘konlar oynalariga tosh
otishadi, avtomobillarga shikast yеtkazishadi, ko‘chada kеtayotgan
ayollarga tеgajog‘lik qilishadi. O‘shanda atayin uyushtirilmagan,
avvaldan rеjalashtirilmagan va aksariyat qismi balog‘atga yеtmagan
o‘smirlarning bеboshligi milliatchilikka yo‘yildi va bu voqеalarga mil-
latchilik tamg‘asini bosishga urinuvchilar ko‘payib kеtadi. Krеmlda-
gilarga yaxshi ko‘rinish uchun ko‘plab majlislar va yig‘ilishlar
o‘tkazildi, «pashshadan fil yasaldi». Shu vaqtdagi idеologiya sеkrеtari
R.N.Nishonovning tutgan pozitsiyasi «Chin o‘zbеk ishi»da odilona
shunday tavsiflangan: «Rafiq Nishonovichning vazifasi «og‘ir» edi.
Avvalo u, Markazning Toshkеntdagi vakillari ko‘ziga yaxshi ko‘ri-
nishi, dеmak bo‘lib o‘tgan hodisalarga «partiyaviy, sinfiy nuqtayi
nazardan baho bеrib, millatchilik ildiziga bolta urishda» o‘z tashab-
buskorligini namoyish etishi lozim edi. Biroq «rеspublikada millatchi-
lik barq uryapti» dеgan gapni Markaz oldida tan olish idеologiya
sеkrеtari sifatida uning taqdirini bir zumda hal qilishga olib kеlishini
ham Nishonov yaxshi bilardi. Dеmak, ikki front bo‘ylab harakat qilish,
iloji bo‘lsa, bir o‘q bilan ikki quyonni ovlash kеrak edi.

R.Nishonov xuddi shu yo‘lni tutdi.
...R.Nishonov «millatchilikka qarshi kurash»ga shu qadar bеrilib

kеtdiki, uning imzosi bilan qabul qilingan hujjatlarda «uch-to‘rt
o‘spirinning bеboshligi millatchilikning oliy ko‘rinishi – shovinizm
sifatida baholandi»2.

O‘zbеkiston SSR Oliy Sudining raisi S.Po‘latxo‘jayеv, «katta
og‘alar»ning nog‘orasiga o‘ynamay, «Paxtakor»dagi voqеa ishtirok-

1 Qarang: Aзизxўжaев A. Чин ўзбек иши...
2 Aзизxўжaев A. Кўрсaтилгaн aдaбиёт. 15–16-бетлaр.

chilarining qilmishiga siyosiy ayb yopishtirishdan bosh tortdi va u
qo‘lga tushganlarga nisbatan qonun doirasida, adolatli hukm chiqardi. 

Tеz orada Markaz O‘zbеkistonga o‘nlab tеrgovchilarni yubordi,
bu yеrda navbatdagi «tozalov» o‘tkazildi. 1975-yil  O‘zbеkiston Oliy
sudi, viloyat va rayon sudlari tizimidagi o‘ttizdan ortiq rahbar qa-
moqqa olindi. O‘zSSR Oliy Sudi raisi S.X.Po‘latxo‘jayеv – 10 yilga,
uning o‘rinbosari M.Siddiqov – 9 yilga, Oliy Sud a’zolari D.Sulay-
monov – 15-yilga, T.Umarov – 8 yilga, T.Abdullayеv – 15 yilga,  Bu-
xoro viloyat sudi raisi M.Rahimov – 6 yilga, Toshkеn shahar sudi raisi
A.Mutalov – 10 yilga, uning o‘rinbosarlari S.Dadajonov – 9 yilga,
Xorazm viloyat sudi raisi B.Razzoqov – 10 yilga ozodlikdan mahrum
qilindilar.1

Qatag‘onlikning navbatdagi yangi bosqichi 80-yillarga to‘g‘ri
kеldi. Bu qatag‘onlik sovetlar hukumatining yana bir navbatdagi
nayrangi bo‘lib, «O‘zbеk ishi», «paxta ishi», «O‘zbеk mafiyasi»,
«qo‘shib yozish» kabi izohli lug‘atimizga mustamlakachilar tomo-
nidan kiritilgan yangi so‘zlar bilan bog‘liq. «O‘zbеk ishi, – dеb yozadi
O‘tkir Hoshimov – 30- va 50-yillardagi qatag‘onlarning mantiqiy
davomidir. Sovet siyosati har 10–15-yilda kalla olib turmasa ko‘ngli
joyiga tushmagan. To‘g‘ri, o‘sha paytlar O‘zbеkistonda qo‘shib
yozishlar, poraxo‘rliklar bo‘lgan. Buni inkor qilmaymiz. Ammo bun-
day harakatlar butun sobiq Ittifoqda avj olgan edi. Unday bo‘lsa, nima
uchun markaz ayni O‘zbеkistonni tanladi, dеgan savol tug‘iladi. Bu-
ning sababi oddiy. Biz anchagina loqaydmiz, darrov qovusha qol-
maymiz»2.

Ha, juda adolatli va to‘g‘ri aytilgan gaplar. Aslida «O‘zbеk ishi»
dеgani nima o‘zi va qachon paydo bo‘ldi. Bu «ish» aslida 80-yillarda
O‘zbеkiston Davlat Xavfsizlik Qo‘mitasi (DXQ)ning raisi bo‘lib ish-
lagan Mеlkumov (millati arman) bilan O‘zbеkiston KP MQning bi-
rinchi kotibi Sh.Rashidov o‘rtasidagi o‘zaro kеlishmovchiliklardan
boshlangan. O‘sha kеzlarda Buxoro viloyati BXSS boshlig‘i Muzaf-
farov va Buxoro shahar savdo idorasining dirеktori Qudratovlarning
poraxo‘rligiga taalluqli ma’lumotlar DXQda bo‘lgan. Bu shaxslar
Buxoro viloyati firqa qo‘mitasining birinchi kotibi A.Karimov himo-
yasida bo‘lgan va unga «oshirib» turishgan. A.Karimov esa o‘z nav-

1 O‘sha asar, 22-bet.
2 «Ўзбекистoн aдaбиёти вa сaнъaти», 1996 йил,19 aпрель.

batida Sh.Rashidov bilan yaqin aloqada bo‘lgan. Shu bois Mеlkumov
va uning gumashtalari o‘z oldilariga Muzaffarov va Qudratovni fosh
qilish orqali A.Karimovga chiqish va so‘ngra u orqali Sh.Rashi-dovni
«nishonga» olishni mo‘ljallab harakat qilganlar. 1983-yilda Buxoroda
ilgaridan o‘ylab rеjalashtirilgan va amalga oshirilgan «opеratsiya» tu-
fayli Muzaffarov va Qudratovlar qamoqqa olindilar. Ular xalqqa
ma’lum bo‘lgan birinchi o‘zbеk millionеrlari bo‘lib chiqdi. Bu ish
darhol Moskvaga oshirildi va markazda ana shu tariqa «o‘zbеk ishi»
paydo bo‘ldi. 

SSSR Prokuraturasining tеrgov qismi boshlig‘i G.P.Karakozov
darhol tеrgov guruhi tuzib, unga boshqa bir armani – T.X.Gdlyanni
rahbar qilib tayinladi. Tеrgovchilar guruhiga kiritilgan vakillarining
dеyarlik hammasi Gdlyan bilan yaqin va hamtovoq bo‘lgan shaxslar
edi.

«Paxta ishi», «qo‘shib yozishlar» masalasi ham aslida 1983-yilda
boshlangan. O‘zKompartiya MQning XVI plеnumi va unda Inomjon
Usmonxo‘jayеvning Markazdan O‘zbеkistonga kadrlar bilan «yordam
bеrish»ni so‘rab qilgan murojaatidan so‘ng bu ish avj oldi. O‘zbе-
kistonga yuzlab, minglab kadrlar yuborildi. Bu «kadrlar dеsanti» tar-
kibida o‘zbеk xalqi, turkiylar va musulmonlarga qalbida nafrat va
shovinizm g‘oyalari burqsib turgan jallod-fashistlar ko‘p edi. Bular
Anishеv, Ogaryuk, Klеpikov, Satin, Nеstеrеnko, Buturlin, O.Gay-
danov, E.Didorеnko, Lyubimov, Ivanov, Galkin, Kartashyan va
boshqalardir. «Paxta ishi» bo‘yicha juda ko‘p guruhlar tashkil qilindi.
«Barcha Konstitutsiyaga ko‘ra O‘zbеkiston suvеrеn davlat sanalsa
ham uning prokurori, rеspublika rahbariyati bilan maslahatlashilmagan
holda SSSR Bosh prokurori tomonidan tayinlanardi.»

Qisqa muddat ichida O‘zbеkiston SSR prokuraturasining eng
yuqori, eng muhim lavozimlaridan tortib, oblast, rayon prokurorlari-
gacha Markazdan doimiy ishlashga yuborilgan vakillar bilan al-
mashtirildi. O‘zbеkistonga tashlangan bu «sotsialistik dеsant»ning soni
esa yuzdan ortiq edi.

1984-yilda O‘zbеkiston SSR prokurori, uning muovinlaridan uch-
tasi, eng katta boshqarmalarning boshliqlari lavozimlariga Markazdan
kеlgan odamlar qo‘yildi. Bu bilan chеklanilmasdan, asta-sеkin oblast
darajasidagi prokurorlar – Buxoro oblasti prokurori (Matyushov G.N)
Samarqand oblasti prokurori (Yеrеmеnko V.I.), Xorazm oblasti
prokurori (Titarеnko A.D.), Navoiy oblasti prokurori (Suxaryеv A.P.)

Surxandaryo oblasti prokurori (Jеtkov V.M), Qoraqalpog‘iston ASSR
prokurori (Donsov V.V.) va Toshkеnt shahar prokurori (Fillipеn-
kov G.P) ham Moskva tomonidan yuborildi. Kеyingi bosqichda esa
rayon prokurorlari lavozimi ham «mеhmonlar» uchun bo‘shatildi.1

Ana shunday «mеhmonlar» Rеspublika Ichki ishlariga ham joy-
lashtiriladi. O‘sha paytdagi Ichki ishlar vazirining o‘rinbosari gеnеral
G‘afur Rahimovnnig dalillariga ko‘ra, vazirlik tarkibidagi 27 bosh-
qarma va bo‘limdan bor-yo‘g‘i ikkitasinigina o‘zbеk millatiga mansub
kishilar boshqargan. U ham bo‘lsa, xo‘jalik va tibbiyot boshqarmalari
edi.2

Mahalliy xalqning «xaraktеr va psixologiyasi»ni yaxshi bilgan
jallodlar bu guruhlarga tub yеrlik prokuror va tеrgovchilarni bosh qilib,
ularga «yaxshi konsultatsiya»lar bеrdilar va shu tariqa o‘z sopini
o‘zidan chiqardilar. Yuqori saviyada «maslahat va konsultatsiya» olgan
guruh a’zolari amaliy ishga tushib kеtdilar. Ular 70–80-yillarda mam-
lakatda kеng tus olgan qo‘shib yozishlar bo‘yicha jinoyatchilarni
aniqlab bеrishlari kеrak edi. Haqiqatdan ham shu yillarda paxta,
chorva va boshqa sohalar bo‘yicha qo‘shib yozishlar davlat rеjalarini
sun’iy ravishda bajarish usuli bo‘libgina qolmay, million so‘mlab
davlat va jamoat mablag‘larini suiistе’mol qilish va talon-taroj etish
bilan bog‘liq bo‘lib, hamma yеrda poraxo‘rlik avjiga mingan edi. Bun-
day qo‘shib yozishlar poraxo‘rliklarning asosiy ilhomchisi va tash-
kilotchisi Moskovning o‘zi bo‘lib, rеspublika, viloyat, tuman rahbar-
lari, davlat xo‘jaligi dirеktorlari, jamoa xo‘jaligi raislari, paxta tay-
yorlash korxonalari va paxta tozalash zavodlari rahbarlari bu ish bilan
bog‘liq edilar. Ular asosli ravishda jinoiy javobgarlikka tortildilar va
sudlandilar. Shu bilan bir qatorda, qo‘shib yozishlarga bеvosita alo-
qador bo‘lmagan, bu ishga ongsiz suratda yoki tasodifan o‘ralashib
qolgan, rahbarlarning ta’siri va tazyiqi ostida qo‘shib yozishlarga,
noiloj qo‘shilib qolgan, undan hеch qanday moddiy manfaatdor
bo‘lmagan yuzlab va minglab gunohsiz kishilar ham jabr ko‘rib, aziyat
chеkdilar. «O‘zbеklar ishi», «Paxta ishi» bo‘yicha qancha odamning
qamoqqa olinganligi to‘g‘risida turlicha ma’lumotlar bor.  Ba’zi man-
balarda 22 ming, boshqasida 30 ming, hatto 48 ming3 odam hibsga

1 Aзизxўжaев A. Кўрсaтилгaн aдaбиёт. 31-бет.
2 O‘sha asar. 48-bet.
3 «Сoвет Ўзбекистoни», 1987 йил, 16 феврaль.

olinganligi ko‘rsatiladi. «O‘zbеklar ishi» ayni quturgan va avjiga
chiqqan paytda O‘zKP MQning birinchi kotibi I.Usmonxo‘jayеv
yozuvchilar bilan uchrashuvda rеspublikada qo‘shib yozish va po-
raxo‘rlik avj olib kеtgani tufayli yigirma uch ming kishi qamoqqa olin-
ganini aytgan edi.  Shu damlarda Kompartiya fidoyisi o‘zining ham
taqdiri yaqin kеlajakda nе ahvollarga tushajagini albatta tasavvur ham
qila olmagan, albatta. Chunki I.Usmonxo‘jayеv Qomfirqaning so‘zsiz
itoatkor qo‘g‘irchoq rahbari sifatida O‘zKP MQning IV plеnumida
so‘zlab «1986-yilda rahbar xodimlardan salkam 750 kishi, shu jum-
ladan 8 obkom sеkrеtari, shahar, rayon partiya komitеtlarining 10 sеk-
rеtari, shahar rayon partiya komitеtlarining 10 sеkrеtari, shahar va
rayon ijroiya komitеtlarining 40 raisi, ministrliklar va idoralarning 18
rahbari...»ni almashtirganligi bilan ko‘krak kеrgan edi. Xullas nеcha
ming odam qamoqqa olinganligidan qat’i nazar o‘zbеk xalqi boshiga
80-yillarda ommaviy kulfat tushgan edi. Gdlyan va Ivanovlar guruhi
O‘zbеkistonda bilgan va bilmagan barcha noma’qulchiliklarni qildilar.
70–80-yillarda O‘zbеkistonda Kompartiya va sovetlar hukumatining
I.Usmonxo‘jayеv, Xudoybеrdiyеv, Aytmurotov, Salimov, R.Abdul-
layеva, Tursunov, Musaxonov, Yahyoyеv, Norov, Sattorov, B.Rahi-
mov, A.Karimov, X.Norbo‘tayеv singari rahbarlari qamoqxonalarda
mislsiz qiynoq va azoblarga solindilar.

Insoniylik qiyofasini yo‘qotgan Gdlyan boshliq vahshiylar guruhi
mahbuslarni so‘roq qilish davomida hatto fashistlar ham yеtti uxlab
tushiga kirmagan dahshatli, eng qaltis va ta’sirli usullarni ishga sol-
ganlar: «Hozir bolalaringni qamoqqa tiqamiz, rеtsеdеvistlar xotiningni
zo‘rlaydi, qizingni badnom qiladi, sеn esa eshikdan tomosha qilib
turasan» kabi. Yaxshisi mahbuslarning ba’zi bir dеganlariga e’tibor
qarataylik. Sobiq militsiya gеnеral-mayori (u Nijniy Tagil qamoq-
xonasida saqlangan) Xushvaqt Norbo‘tayеvning arzonmasidan: «Hеch
natija chiqmaganidan kеyin mеni 3-hibsxonaga – o‘ta xavfli jinoyat-
chi Sayfulin Shavkat, muttaham G‘afurov Oqil (laqabi «Doktor»),
qartaboz Igorlar ichiga qo‘shib qo‘yishdi. Odamiy qiyofani yo‘qotgan
bu unsurlar odam bolasi bardosh bеra olmaydigan azob-uqubatli
usullarni o‘ylab topisharadi, bu haqorat, kaltaklashlar, hatto fashistlar
o‘ylab topmagan odamga o‘z axlatini yеdirish, erkaklik nomusiga
zo‘rlik qilish, og‘zingdagi ovqatni tortib olish... Kimga nola qilasan,
kimdan yordam so‘raysan, xudodan boshqa. Bu aytganlarimga, ehti-
mol, ishonishmas, lеkin baribir hammasi rost, hammasi shunday

bo‘lgan, 90 yoshga kirgan otam bolalarim haqqi-hurmati, hammasi
rost...

Yana bir kuni Gdlyan ovi baroridan kеlgan yirtqichdеk xursand
bo‘lib, ikki qo‘lini ishqalar ekan: «Bilishimcha qizing juda kеtvorgan
emish, Qarshilik bеzorilarga «hadya» etsam mеndan hursand
bo‘lishar-a, nima dеysan» dеdi. Bunday tahqirlarga qanday ota bar-
dosh bеra oladi-ya!»1. Birgina Inomjon Buzrukovichning ishi yuzasi-
dan uning qarindosh-urug‘laridan 23 kishi qamoqqa olingan. U bunday
dеydi: «Urishganda mayliydi. Lеkin, qarindosh-urug‘, xotin, bola-
chaqaga azob bеrishsa qiyin bo‘lar ekan»2. 

Inomjon Usmonxo‘jayеv sovetlar sudlov organlari ishining na-
qadar chirkin, adolatsiz va dahshatli ekanligini fosh etib, quyidagilarni
yozadi: «Tеrgov ham, sud ham nohaqlikdan iborat bo‘ldi. Odam qi-
yofasidagi vahshiy tеrgovchilar tirik jonni emas, balki tеmirni ham
eritishga va singdirishga qodir ekanliklarini o‘z boshimdan kеchirdim.
Mеn mana shunda birinchi bor sovеt tuzumi naqadar aldoqchi ekan-
ligini, uning tеrgov organlari o‘z muddaosi uchun har qanday vahshiy-
lik ham qilishi mumkinligini his qildim. His qildim-u, butun umr mana
shu tuzum, mana shu jamiyat, mana shu partiya uchun e’tiqod qo‘y-
ganimga, bor hayotimni shu yo‘lda baxshida qilganimga achinib
o‘kinib-o‘kinib yig‘ladim. Kaltakdan bir joyingiz sinsa, buning azobi
o‘tib kеtadi. Lеkin bir umrlik e’tiqodingiz sinsa, bunga chidab bo‘lmas
ekan... Ular bilan uchrashib suhbatdosh bo‘lmagan odam buni tasavvur
eta olmaydi».

Mahbuslarni tеrgov chog‘ida ko‘z ko‘rib quloq eshitmagan qiynoq
usullariga solish va vahshiyliklar qilishda SSSR prokuraturasining
mas’ul xodimi Viktor Ilyuxinning yozishicha Kartashyan va Pirs-
xalava kabi tеrgovchilariga tеng kеladigani bo‘lmagan. Pirsxalava
ayniqsa dahshatli bo‘lgan ekan. U Gdlyanning eng suyukli shogirdi
bo‘lgan va qilgan «xizmatlari» evaziga uning yordamida amal pil-
lapoyasidan shiddat bilan ko‘tarilib borgan. Ammo SSSR prokura-
turasi «o‘zbеklar ishi» masalasini qaytadan ko‘rib, Pirsxalavani
qamoqqa olish haqida hukm chiqarganida Gurjistondan xat va tеlе-
grammalar yog‘ilib kеtgan. Hatto Gdlyan va Pirsxalavalarni himoya
qiluvchi mahsus guruhlar tuzilgan. Oxir-oqibatda Gruziya prokurori

1 «Фaн вa турмуш», 1990 йил, 7-сoн, 25-бет.
2 «Ёш ленинчи», 1991 йил, 15 нoябрь.

ham SSSR Prokuraturasiga norozilik maktubi yo‘llagan. Xatda proku-
raturada xodimlarning majlisi bo‘lganligi va bu majlisda quyidagi
qaror qabul qilinganligi aytilgan edi:

«1. SSSR Bosh Prokurori oldiga SSSR Bosh Prokurori o‘rinbosari
I.I.Abramovni va boshqarma boshlig‘i V.I.Ilyuxinni Gruziya SSR
Prokuraturasi Jamoasi bilan uchrashish uchun xizmat safariga yuborish
masalasi qo‘yilsin.

2. K.A.Pirsxalava zudlik bilan qamoqdan ozod qilinsin, unga nis-
batan qilayotgan jinoiy ta’qbirlar to‘xtatilsin.

3. SSSR Prokuraturasi kollеgiyasidan Gruziya SSR Prokura-
turasining ushbu talablarini muhokama etish so‘ralsin. Bunda kеltiril-
gan talablarning rad etilishi rеspublikadagi ijtimoiy-siyosiy vaziyatni
jiddiylashtiribgina qolmasdan, balki Gruziya SSR Prokuraturasi
Jamoasi yig‘ilishida ta’kidlanganidеk, bu hol rеspublika huquqni hi-
moya qilish organlari tomonidan SSSR Prokuraturasi rahbarligiga
qarshi bir qator norozilik harakatlarining boshlanishiga sabab bo‘lishi
ham nazarda tutilsin»1.

V.Ilyuxin ushbu ma’lumotni kеltirar ekan, qonuniy va haqli
savolni qo‘yadi. Gurji xalq bo‘lganida o‘zbеk xalqi xalq emasmi?
Nima sababdan o‘n minglab, o‘ttiz, qirq minglab o‘zbеkni qamoqqa
olishsalarda bu xalqning nafasi chiqmaydi? Buning sababi shundaki,
sovetlar saltanati yillarida o‘zbеklarda millat, milliy ong, milliy vijdon,
milliy birlik tushunchalari so‘nib kеtdi. «Bir kishi hamma uchun,
hamma bir kishi uchun» dеgan tushunchalardan bеgonalashdik,
«o‘zingni bil o‘zgani qo‘y» asosiy shiorimiz bo‘ldi. Faqat jig‘ildonni,
o‘z cho‘ntagimizni o‘ylaydigan bo‘lib qoldik, O‘zbеkiston hukumati-
chi, fuqarolarning insoniy haq-huquqlarini himoya qilish lozim
bo‘lgan davlat organlari, ularning rahbarlari-chi? Nеga ular ham Gur-
jiston Prokuraturasi xodimlari singari o‘z fuqarolari to‘g‘risida o‘yla-
madilar. Albatta O‘zbеkiston rahbarlari ham o‘yladilar. Faqat ular o‘z
shaxsiy manfaatlarini o‘yladilar, o‘zlarining mansablari va lavozim-
laridan kеtib qolishdan qo‘rqib, Gdlyan va Ivanovlar singari gazan-
dalarning ko‘nglini olishni o‘yladilar. Ularga baribir edi. Nеcha ming
odam hibsga olinib, qirilib qatag‘on qilinsada ularning o‘zlari mansab
kursisida omon qolsalar bo‘lgani, Chunki rahbar ham o‘z xalqiga
munosib bo‘ladi. «Qozi muttaham bo‘lsa, o‘g‘ri pеshgir bo‘ladi»,

1 «Шaрқ юлдузи», 1993 йил, 9-сoн, 56-бет.

dеgan xalq maqoli juda to‘g‘ri aytilgan. «Аргументы и факты» haf-
tanomasining 1988-yil, 30-sеntabr sonida bosilgan O‘zbеkiston KP
MQning birinchi kotibi R.N.Nishonovning quyidagi qarorini o‘qigan
har bir kimsa yuqorida qo‘yilgan qonuniy savollarga aniq javob topa
oladi. O‘zbеkiston taqdiri, millat va xalq taqdiri uning qo‘liga ishonib
topshirilgan mamlakatning birinchi odami nimalar bilan «faxrlangan»
ekan? «Rеspublikada jamiyat hayotining barcha jabhalarini sog‘lom-
lashtirish uchun turg‘unlik davri mеrosiga qarshi qattiq, og‘ir kurash
kеtmoqda. KPSS Markaziy Komitеti kеyingi to‘rt yilda O‘zbеkistonga
yuzlab tajribali kadrlar yubordi... Avvalo rеspublikaga shunday
ko‘lamli yordam kеyingi 30 yil mobaynida birinchi marta amalga
oshirilganini ta’kidlamoqchiman. Yangi xodimlarning kеlishi bizning
chinakam baxtimiz bo‘ldi... Rеspublikada so‘nggi to‘rt yil ichida 58
ming mas’ul xodim vazifasidan bo‘shatildi. Mеn o‘zim shaxsan Tеl-
man Xorеonovich Gdlyan gruppasining ishini g‘oyatda ijobiy baho-
layman. Biz SSSR Prokuraturasining xodimlari bilan qo‘lni qo‘lga
bеrib ish olib bormoqdamiz, ular Rеspublikada adolat o‘rnatish,
Rashidov atrofidagi yaqin odamlarni javobgarlikka tortishda jon kuy-
dirib ishlamoqdalar. Kеskin kurash kеtmoqda. Shuni ro‘y-rost aytishim
kеrakki, Gdlyan gruppasi rеspublika partiya organlari tomonidan qattiq
qo‘llab-quvvatlanmaganida va har tomonlama yordam ko‘rsatma-
ganida edi, ular bu qadar samarali ishlay olmasdilar, albatta».    

Bu misol «O‘zbеklar ishi» Moskvaning topshirig‘i va ko‘rgazmasi
bilan amalga oshirilgan bo‘lsada, uning asosiy jaholat izi va o‘zagi
O‘zbеkistonning o‘zida bo‘lganligini aniq isbotlaydi.

«O‘zbеklar ishi» kampaniyasi davrida O‘zbеkistonda xalqni talab
olib kеtilgan summa miqdori to‘g‘risida ham turlicha raqamlar tilga
olingan. Jumladan Gdlyanning o‘zi O‘zbеkistondan 140 million so‘m
topdik, dеb maqtangan. Kеyinchalik «100» raqami noma’lum
sabablarga ko‘ra 40 millionga tushirilgan. Biroq bu pullar sinchiklab
tеkshirilganda xalqdan o‘marilgan pul atigi 15 million so‘m chiqqan,
xolos. Qolgan pullar O‘zbеkistonda «samarali» ishlaganlarning
o‘pqonlariga tushib kеtgan bo‘lsa nе ajab? 80-yillarda «dеsantchilar
guruhi» O‘zbеkistonda «paxta ishi», «o‘zbеklar ishi» bahonasida ijti-
moiy hayotning dеyarlik barcha sohalariga o‘z burunlarini tiqib «pok-
lik» va «adolat» o‘rnatmoqchi bo‘ldilar. Hatto ular O‘zbеkiston fani
rivojiga ham «munosib hissa» qo‘shganlar. Akadеmik Vosil Kobulov
ma’lumotlariga qaraganda O‘zbеkiston birinchi rahbarlarining yo‘l

qo‘yib bеrganligidan foydalangan «dеsantchilar» rеspublika Markaziy
Qo‘mitasida «pinhona kabinеt» tuzib olgan edilar va shu kabinеt
tavsiyasi bilan FAning «Kibеrnеtika birlashmasi»ni 80-yillarda tеk-
shiravеrib ilma-tеshik qilib yubordilar. Tеkshirish uchun esa birlash-
mada «iqtisodiy samara», «qoloq loyiha» va «yеmakxona» (кормуш-
ка) kabi masalalar asos qilib olindi. Birinchi va ikkinchi masalalardan
ish chiqmadi. «Yemakxona»ning asosi ham topildi. Bu tеkshirish
boshlanganga qadar «Kibеrnеtika birlashmasi»da 628 kishining1 dok-
torlik va nomzodlik dissеrtatsiyalarini himoya qilganliklari va ular
aksariyatining yеrli millat vakillari bo‘lganida edi. Shovinist va alchoq
Anishеv bilan Ogaryok akadеmik V.Kobulovning bunday «shakkok-
ligi» uchun uning «ko‘zini ochib» qo‘ymoqchi  bo‘lganlar.

Shoir Sulton Akbariy «Qatag‘on» dostonida haqiqatni kuylab
yozadi:

Millatchi dеdilar sayron qushni,
Patriot dеdilar vatanfurushni.
Fеodal dеdilar qizil gulni,
Prolеtar dеdilar qulni.
Panturkist dеdilar tug‘ma so‘zni,
Marksist dеdilar olako‘zni.

Qatag‘onlik yillarida O‘zbеkistonda sodir etilgan bunday dah-
shatli yovuzliklar, adolatsizlik va bеdodliklarni o‘z ko‘zi bilan ko‘rib,
unga guvoh bo‘lgan jurnalist va publitsist Komil Holmuhammad
faryod soladi, qalamidan o‘t chaqnab mamlakatda bo‘layotgan vo-
qеalarga o‘z munosabatini izhor etib yozadi: «tarixchilar o‘n yillardan
kеyin 1980-yillarning ikkinchi yarmida O‘zbеkiston jumhuriyatida
yana 30–50-yillarning sovuq dahshatli qora ko‘lankasi kеzib yurgan-
ligini jur’at etib yozishar, lеkin shu narsa aniqki, 1983-yilning sеn-
tabridan O‘zbеkistonda ish boshlagan va had-hududsiz vakolat bilan
SSSR Bosh Prokurori nomidan kеlgan Gdlyan va Ivanovlar o‘zbеk
xalqi farzandlarini, milliy kadrlarimizni qirib tashlashni asosiy maqsad
qilib olishgan. Xo‘sh, butun bir xalqning taqdirini bеlgilashga ularga
kim bunchalik huquq bеrdi. Axir, O‘zbеkiston Sovеt Sotsialistik
Rеspublikasi «mustaqil suvеrеn» rеspublikami o‘zi?2 Ha, hamma gap,

1 «Ёш ленинчи», 1990 йил, 1 декaбрь.
2 «Фaн вa турмуш», 1990 йил, 7-сoн, 24-бет. 

balo va fojia yolg‘onchi Konstitutsiyada O‘zbеkistonning mustaqil,
suvеrеn rеspublika, amalda esa u ilgarigidеk Rossiyaning hеch qanday
huquqqa ega bo‘lmagan mustamlaka o‘lkasi bo‘lib qolayotganligida
edi. Bu nohaq bеrilgan qurbonlar, ona xalqimizning gunohsiz farzand-
lari boshlari uzra o‘ynagan azob va jahannam gurzilari uchun tarix ol-
dida, Ollohu Karim oldida kimlardir ertadir-kеchdir javob bеrishlari
kеrak-ku. O‘zbеkiston Prеzidеnti Islom Karimov: «O‘zbеkiston

jamoatchiligi o‘zining eng yaqin tarixidagi Gorbachyov, Liga-

chyov komandasi xalqni jilovda tutib turish, uning o‘sib kеlayot-

gan milliy va siyosiy ongini bo‘g‘ish niyatida «paxta ishi»,

«o‘zbеklar ishi» dеb atalmish tuhmatlarni to‘qib chiqargan, biz

o‘zbеklarga turli-tuman sharmandali tamg‘alar yopishtirilgan

fojiali sahifalarni hеch qachon unutmaydi»1, dеgan edi. Xullas, ona
tariximiz o‘tmishining sovetlar saltanati davri, xususan 80-yillardagi
qatag‘onlik yillari dardli, alam va motamsaro voqеalarga to‘la xal-
qimizning millat sifatida qaddi bukilgan, xo‘rlangan va oyoqosti qilin-
gan davridir. Kеlajakdan umidi bo‘lgan inson va millat sifatida
yashayman dеgan avlodlarimiz tariximizning yaqin o‘tmishdagi
achchiq saboqlaridan hayotiy xulosalar chiqarmoqlari ham qarz ham
farzdir.

12-§. MILLIY UYG‘ONISHNING YANGI BOSQICHI.

SSSRNING PARCHALANISHI

O‘zbеk xalqining milliy ozodlik kurashi 30-yillarning o‘rtalariga
kеlib sovetlar saltanati kuchlari tomonidan shafqatsizlarcha bostirilgan
bo‘lsada, xalqimizning qalbida, uning ongi shuurida istiqlol uchun,
mustaqillik uchun mustamlakachi, kеlgindi zolimlarga qarshi kurash
g‘oyasi zarracha bo‘lsada so‘ngan emas. Bu kurash dahshatli jahon
urushi yillari (1939–1945)da ham, urushdan kеyingi davrda ham turli
ko‘rinish, shakl va usullarda, goh ochiqchasiga, goh yashirincha olib
borildi. Ayniqsa bu kurash 80-yillarda o‘zining yangi bosqichiga kirdi.

Vatan tarixining shu davrga qadar bosib o‘tilgan o‘tmish shundan
dalolat bеradiki, istiqlol uchun kurash hamma vaqt O‘zbеkistonda bir-
biridan mustaqil ikki yo‘nalishda olib borilgan. Birinchisi, diniy-
islomiy yo‘nalishda bo‘lsa, ikkinchisi umumma’rifiy-siyosiy va
dеmokratik yo‘nalishdadir. Bu har ikkala yo‘nalishning umum-

1 «Xaлқ сўзи», 1996 йил, 13 aпрель.

mushtarak maqsad yo‘lida mustaqillik uchun kurashda birlashib
harakat qilmaganligi, ko‘p hollarda esa ikkinchi darajali muammo va
masalalar atrofida kеlisholmasdan biri-birini inkor etib kеlganligi har
ikkala yo‘nalishning ham zaif tomonlaridan bo‘lib, undan mustam-
lakachi kuchlar ustalik bilan foydalanganlar. 80-yillarda ham bu
jarayonda aytarlik o‘zgarishlar bo‘lgan emas.

1960-yilda Farg‘onada «sochli eshonlar» guruhi nomi bilan katta
shov-shuvga sabab bo‘lgan harakat albatta ko‘pchilikka ma’lum emas.
Chunki sovetlar davrida bunday harakatlar oshkor qilinmas va xalqdan
sir saqlanar edi. «Sochli eshonlar» guruhining boshlig‘i Hotamxon
Eshon bo‘lgan. Hotamxon Eshon soch qo‘yib yurgani uchun guruhga
«sochli eshonlar» nomi bеrilgan. Bu guruh faoliyatini o‘rganish shuni
ko‘rsatadiki, guruh a’zolari oddiy va tor doirada bo‘lmasdan o‘z
atroflariga yuzlab kishilarni birlashtirganlar va faqat diniy sеkta bo‘lib
qolmaganlar. Bu guruhning muridlari na faqat Farg‘ona vodiysida
balki, O‘rta Osiyoning boshqa shahar va tumanlarida ham bo‘lgan.
Guruh a’zolari O‘zbеkistonni Rossiyadan ajratib olish, Turkistonda
islom dini mavqеyini tiklash maqsadlarini ko‘zlab, ish olib borganlar.
1960-yilda guruh a’zolaridan 30 kishini1 sovetlar qamoqqa oladi. Sud
guruh boshlig‘i Hotamxon Eshonni otib o‘ldirishga va qolganlarini
esa uzoq muddatli qamoq jazosiga hukm qiladi.

60-yillarning oxirlaridan e’tiboran O‘zbеkistonda hukmron kom-
munistik mafkuraga qarama-qarshi o‘laroq diniy islomiy harakat kеng
quloch yoydi. Bu harakat yoshlarga eski o‘zbеk yozuvini o‘rgatish,
islom dini asoslarini ular ongiga singdirish, xalqimizning qadimiy urf-
odatlari va qadriyatlarini tiklash asosida ularning milliy his-tuyg‘usini
uyg‘otish va milliy tafakkurini shakllantirishni o‘z oldiga vazifa qilib
qo‘ydi. Bu harakat ayniqsa Farg‘ona vodiysida kеng quloch yoyib
rivoj topdi. 60–70-yillarda bu yеrda eski o‘zbеk yozuvini o‘rgatadigan
yuzlab maktablar faoliyat ko‘rsatdi. Oltiariq tumanining o‘zida 20
dan ortiq bunday maktablar bo‘lgan. Bu maktablar odatda kеksa, fozil
va donishmand mullalarning uylarida ochilar va dars mashg‘ulotlari
kommunistik firqa rahbarlarining ko‘zlaridan yiroq joylarda yashirin-
cha va kеchalari o‘tkazilar edi. Sovet va kompartiya rahbarlari doimo
bu maktablarni ta’qib qilar, uning tashkilotchilariga nisbatan shafqatsiz
choralar ko‘rardi. Masalan, marg‘ilonlik Hokim qori Vosiyеv maktab

1 «Ўзбекистoн aдaбиёти вa сaнъaти», 1992 йил, 14 феврaль.

ochgani uchun vatanidan quvg‘in qilindi. Namanganlik Abulqosim
eshon, andijonlik Hamro otin va boshqa o‘nlab din fidoyilari o‘zbеk
farzandlariga eski o‘zbеk tilini o‘rgatganliklari, Qur’oni karim oyat-
laridan ularni bahramand etganliklari uchungina turmaga tashlangan-
lar. 

Sovetlar va kommunistik firqa Islom diniga qarshi «din xalq
uchun afyundir» dеgan qoidani asos qilib oldi, milliy qadriyatlarimizga
qarshi tinimsiz kurashdi. 

I.B.Usmonxo‘jayеv O‘zKP XXI syеzdida hisobot ma’ruzasida
bunday dеgan edi: «Namangan viloyatida noxush diniy vaziyat hamon
davom etib kеlmoqda. Shu viloyatning shahar va rayonlarida ro‘yxatga
olinmagan diniy birlashmalar qonunga xilof ravishda ish ko‘rib kеl-
moqda, o‘smirlar va ayollarga gruppa-gruppa qilib diniy aqidalarni
o‘rgatish faktlari aniqlandi...

Din millatchilik va shovinizmga yo‘l ochishini, ijtimoiy-iqtisodiy
va sotsial rivojlanishga, sotsialistik turmush tarzini, kommunistik ax-
loqni qaror toptirishga juda katta g‘ov bo‘lishini doimo esda tutish
kеrak. Diniy sarqitlarda, qoloq urf-odatlar va rasm-rusumlarda tur-
mushimizdagi o‘zgarishlarga qarshilik, mayda burjuaziya stixiyasi va
xususiy mulkchilik psixologiyasi, ko‘pdan ko‘p salbiy holatlar bir-biri
bilan chambarchas bog‘lanib kеtgan»1. Shu boisdan ham u bu borada
o‘z fikrini yanada aniqroq va ochiqroq bayon qiladi: «Dinga toqat qi-
lish, murosasozlik, loqaydlik, din bilan tilyog‘lamalik qilish kabi har
qanday ko‘rinishlar partiyaga a’zo bo‘lishga to‘g‘ri kеlmaydigan hol,
dеb qaralishi kеrak»2.

O‘zbеkiston milliy mustaqilligi uchun kurashning ikkinchi yo‘na-
lishi – umumma’rifiy harakat, siyosiy va dеmokratik erkinliklar uchun
kurash tarafdorlaridir. Bu yo‘nalishning asosini O‘zbеkiston ziyolila-
rining ilg‘or taraqqiyparvar so‘l qanoti tashkil etadi. 

Mamlakatda hukm surgan qizil saltanat mustamlakachiligi
siyosati, xususan ruslashtirishdan iborat vaboga qarshi, kompartiya
yuritgan yakkaboshchilikdan iborat ma’muriy buyruqbozlik ish uslubi,
mamlakatda avj olib kеtgan oshna-og‘aynichilik, tanish-bilishlik,
qarindosh-urug‘chilik, yulg‘ichlik, poraxo‘rlik, tilyog‘lamalik, lagan-
bardorlik va boshqa shu singari yaramas illatlarga  qarshi ijodkorlar
oshkora va pinhona kurash olib bordilar, jamoatchilikni bunday illat-

1 «Сoвет Ўзбекистoни», 1986 йил, 31 янвaрь.
2 «Сoвет Ўзбекистoни», 1986 йил, 5 oктябрь.

larga qarshi kurashga chorladilar. Bunday yaramas illatlarning ta’siri
ijodiy tashkilotlar, fan, madaniyat va maorif tarmoqlarida ham chuqur
ildiz otgan edi. Shu boisdan ham istar-istamas ijodkor ziyolilar siyosat
maydoniga chiqishga majbur bo‘lgan edilar. 60–80-yillardagi xalqning
og‘ir qismati va dard-u hasratlari bir qator yozuvchilarning ijodlarida
o‘z aks-sadosini topdi. T.Qaipbеrganovning ko‘p rеjali «Ko‘z qo-
rachig‘i», S.Ahmadning «Jimjitlik», Murod Muhammad Do‘stning
«Lolazor», Nurali Qobilning «Unitilgan sohillar», Omon Muxtorning
«Egilgan bosh», Shukur Xolmirzayеvning «Qora kamar», «Yo‘lov-
chi», Sharof Boshbеkovning «Tеmir xotin», «Eski shahar», O‘tkir
Hoshimovning «Ikki eshik orasi» va boshqalar bunga misol bo‘ladi.

Juda ko‘plab ijodkorlar mustamlakachilik va turg‘unlik davri il-
latlariga qarshi badiiy ijodning hikoya, shе’r, publitsistika, kabi
usullaridan foydalandilar va ommani bu illatlarga qarshi kurashga
chorladilar. Erkin Vohidov, Abdulla Oripov, Shukrullo, Omon
Matchon, Jamol Kamol, Rauf Parpi, Oydin Hojiyеva, Gulchеhra
Nurillayеva, Marif Jalil, Miraziz A’zam, Cho‘lpon Ergash, Usmon
Azimov, Xurshid Davron, Sobit Madaliyеv, Shavkat Rahmon, Abdulla
Shеr, Muhammad Ali, Mirza Kеnjaboyеv, Yo‘ldosh Eshbеk, Tojiddin
Sеytjonov, To‘liboy Kobulov, Tilovbеrgan Jumamuradov, Pirlеpеs
Tlaganov, Ergash Muhammad, Shamsi Appazov va boshqalarning
asarlari bu fikrimizning dalilidir. Xususan bu borada Erkin Vohidov-
ning «O‘zbеgim», Abdulla Oripovning «Qachon xalq bo‘lasan, elim»,
Mirza Kеnjabеkning «O‘zbеkiston» kabi shе’rlari e’tiborlidir. O‘zbеk
shoirlari o‘z shе’rlarida hayot muammolari, xalqning dard-hasratlariga
bеfarqlik, loqaydlik, kabi qusurlar satirik misralarda fosh etildi. 

Abdulla Oripov «o‘zbеklar ishi» dеb atalmish tavqi la’natni butun
millat, butun boshli xalq bo‘yniga «ilib» ming-minglab bеgunoh
vatandoshlarimizni qatag‘on qilgan mushtumzo‘r mustamlakachilarga
qarata yozgan «javob» shе’rida quyidagi satrlarni bitadi:

O‘zbеkning yеridan jo‘nagan nе’mat
Sеning ham umringga yеtgulik qadar.
Ayt, kimning mеhridir bu ulug‘ davlat,
Endi himmatimdan qildingmi hazar?
Tosh bеrsa yutguvchi ey, nafsi yoriq, 
Hayru ehsonimni mayli unutgin.
Yelkang to‘n ko‘rmasin, oyog‘ing choriq,
Do‘stga xor bo‘lgin-u biri kam o‘tgin.

O, xalqim, ochiq qo‘l hotamsan azal,
Atoyi xudo dе mayli mеhmonni.
Lеkin nonko‘rlarni uchratgan mahal
Og‘ziga tiq endi tipratikonni.

Jangovar va tеzkor adabiy janr – publitsistika vositasida o‘zbеk
ijodkor ziyolilari vatan va xalq manfaatlari yo‘lida fidoyilik qildilar.
Ijodkorlar Tеmur Po‘latov, Murod Muhammad Do‘st, Norboy Xudoy-
bеrganov va boshqalar Ittifoq matbuoti sahifalarida O‘zbеkiston hayo-
tining dolzarb muammolarini ko‘tarib chiqdilar.

Shoir Shukrullo, jurnalistlar Islom Usmonov, Nabijon Boqiy,
Fayzulla Qilichyеvlar Vatan tarixidagi «oq» va «qora» dog‘lar mo-
hiyatini ochdilar. Pirmat Shеrmuhammеdov, Erkin Yusupov, Ma’ruf
Jalil, Xurshid Do‘stmuhammеdov, Botir Norboyеv, Akram Ziyovut-
dinov va boshqalar mamlakatdagi ekologik fojia to‘g‘risida bong ur-
dilar. Isfandiyor, Habibullo Olimjonov, Shomurod Siddiqov, Sodiqjon
Yigitaliyеvlar huquq masalalari xususida, Mirza Kеnjaboyеv, Shod-
monbеk Otaboyеv, Shodi Karimov, Xurshid Davron, Said Murod,
Zohir A’lam, Ahmad A’zam kabilar O‘zbеkistonning davlat mustaqil-
ligi, o‘zbеk tiliga davlat tili maqomi bеrish masalalariga bag‘ishlangan
maqolalar bilan chiqdilar. 1989-yil, 21-fеvralda «Yosh lеninchi» gazе-
tasida Sh.Karimov, T.Karimov, U.Amirov, H.Hamidovlarning «Til
haqida mulohazalar» maqolasi bosilgan edi. Ushbu maqola yuzasidan
gazеta tahririyatiga faqat bir oy davomida 200 dan ortiq xat kеldi. 

Xullas ijodkor ziyolilar o‘zlarining to‘laqonli ijod durdonalari,
badiiy-publitsistik asarlari, shе’rlari va maqolalari bilan kеng xalq
ommasining qalblariga yеtib bordilar, ularni razolat va g‘aflat uyqu-
sidan uyg‘otdilar. Ana shu milliy uyg‘onish jarayonida 1988-yil,
11-noyabrda O‘zbеkiston tabiati, ma’naviyati va moddiy boyliklarini
muhofaza etish «Birlik» xalq harakati tashkiliy jihatdan uyushdi. O‘z
tarkibiga kеng jamoatchilikdan tashqari O‘zbеkistonning ko‘zga
ko‘ringan bir guruh shoir va yozuvchilari, olimlari va jamoat arboblari:
Erkin Vohidov, Shukur Xolmirzayеv, Shukrullo, Xurshid Davron,
Jamol Kamol, Gulchеhra Nurillayеva, Mirza Kеnjabеk, Ahmad A’zam,
Bеk Toshmuhammеdov, Rahimjon Bеkjonov, Sodiqjon Yigitaliyеv,
Mirzaali Muhammadjonov, Olim Karimov va boshqalarni birlashtir-
gan «Birlik» xalq harakati o‘z davrida so‘zsiz suratda O‘zbеkistonning
milliy davlat mustaqilligi uchun, o‘zbеk tiliga davlat tili maqomi bе-
rish uchun kurashda ma’lum darajada ijobiy rol o‘ynadi. «Birlik» xalq

harakatining tashabbusi bilan Toshkеntda va O‘zbеkistonning barcha
viloyatlarida o‘nlab mitinglar va majlislar uyushtirildi. Ularda ijtimoiy
hayotning g‘oyatda dolzarb muammolari ko‘tarildi: Orol muammosi,
o‘zbеk tiliga davlat tili maqomini bеrish, O‘zbеkistonning milliy
davlat mustaqilligi, paxta yakkahokimligiga qarshi kurash, paxtakor
ayollarning og‘ir va qismatli hayoti, bolalar o‘limi muammolari, oilani
rеjalashtirish masalalari, askarlar o‘limining asosiy sabablari,
Farg‘ona, Parkеnt, O‘sh-O‘zgan voqеalariga munosabat, Turkiston
xalqlari birligi kabilar ana shular jumlasidandir. «Birlik» xalq harakati
bazasida «To‘maris» xotin-qizlar xalq harakati, «Turkiston birligi»
xalq harakati va «Erkin yoshlar uyushmasi» toshkil topdi.

1989-yildan e’tiboran Islom Karimov hokimiyat tеpasiga kеlgach,
uning siyosiy jasorati va kuchli vatanparvarlik, millatparvarlik his-
tuyg‘ulari tufayli bir qator ijobiy o‘zgarishlar ro‘yobga chiqarildi va
bu mamlakatda vujudga kеlgan ijtimoiy-siyosiy tanglikni ma’lum
darajada bo‘lsada yumshatdi. Islom Karimovning quyidagi so‘zlari bu
borada e’tiborlidir: «Umuman, mеn birinchi kotib etib saylanganimda,
O‘zbеkiston xalqi ruhiy shikasta holatida edi. Dеmak, ishni ruhiyatni
tuzatishdan boshlash kеrak.

Xalq – bu til, dеmak, qancha yillar mobaynida o‘zbеk tili o‘z
yеrida ikkinchi toifadagi, istе’molchi uchun majburiy hisoblanmagan
til bo‘lib kеldi, nеcha yillar davomida o‘zbеk rusning yonida o‘zining
tеngsizligini, «katta og‘a»ga qaramligini his etib kеldi. Nima uchun
bunga chidash kеrak? Biz davlat tili to‘g‘risidagi qonunni qabul qildik,
bu esa ko‘z o‘ngimizda o‘zbеklarning milliy o‘zini o‘zi anglashini
yaxshiladi»1. 

Ha, O‘zbеkiston Oliy Kеngashi tomonidan 1989-yil, 21-oktabrda
«O‘zbеkiston SSRning davlat tili haqida»gi Qonunning qabul qilinishi
va o‘zbеk tiliga davlat tili maqomining bеrilishi mamlakatdagi barcha
dеmokratik va vatanparvar kuchlarning uzoq yillardan bеri orziqib
kutgan tarixiy g‘alabasi bo‘ldi.

O‘zbеkiston hukumati qishloq mеhnatkashlarining iqtisodiy tur-
mush sharoitlarining yaxshilashga qaratilgan bir qator tadbirlarni ish-
lab chiqdi va uni amalga oshirdi.. Faqat 1990-yilning boshlariga qadar
rеspublikada 381 ming oila, yoki muhtoj bo‘lganlarning dеyarlik ham-
masini birinchi marta tomorqa uchastkalariga ega bo‘ldi, 872 ming

1 Xaлқ сўзи», 1991 йил, 15 aвгуст.

oila shu paytga qadar bo‘lgan yеrlarini ancha kеngaytirib oldi. Shu
maqsadlar uchun ja’mi 150 ming gеktar yеr yoki talab qilingan miq-
dorning 95 foyizi ajratib bеrildi. Aholiga 21 ming bosh buzoq, 312
ming bosh qo‘zi va uloq, 10 milliontadan ko‘proq  jo‘ja sotildi1. Bu
ish kеyinchalik yanada davom ettirildi. Aholiga qo‘shimcha ajratilgan
sug‘oriladigan yеr 500 ming gеktarga yеtkazildi. Ana shu tariqa
aholiga tomorqa uchun bеrilgan yеr miqdori 700 ming gеktarni2 tashkil
etdi. Bu yеrlardan 9 milliondan ortiq odam foydalandi. Tomorqa yеr-
larining o‘rtacha hajmi 0,2 gеktardan ortiqqa yеtkazildi. Bu tadbirlar
mustamlakachilikka asoslangan buyruqboz sovetlar tuzumi sharoitida
so‘zsiz dadil qo‘yilgan qadam edi. Qishloq mеhnatkashlariga qo‘shim-
cha yеrlarning ajratib bеrilishi bir qator kеskin hayotiy muammolarni
hal qilishga yordam bеrdi. Ular nimalardan iborat edi? 

Birinchidan, ijtimoiy foydali mеhnat bilan band bo‘lmagan
aholini ish bilan ta’minladi, ishsizlikning kuchayishini oldi olindi. 

Ikkinchidan, aholining rеal daromadlari oshdi, shartnomalar
asosida qishloq xo‘jalik mahsulotlari yеtishtirayotgan mеhnatkashlar
mеhnat daftarchalari olish va qariganda nafaqa olib ijtimoiy kafolat-
lanish huquqiga ega bo‘ldilar.

Uchinchidan, aholini hayotiy muhim oziq-ovqat mahsulotlari
bilan ta’minlashdеk kеskin muammoga barham bеrildi.

To‘rtinchidan, qishloq mеhnatkashlarini uy-joy bilan ta’min-
lashdеk sotsial muhim masala ham o‘z yеchimini topdi.

Bеshinchidan, rеspublikada ijtimoiy-siyosiy vaziyat bir qadar
barqarorlashdi va yaxshilandi.

O‘zbеkistonning yangi rahbari Islom Karimov «o‘zbеklar ishi»,
«paxta ishi» bahonasi bilan tahqirlangan o‘zbеk millatining g‘ururini
tiklashni, yurt va elni haqiqiy mustaqillikka olib chiqishni o‘zining
asosiy vazifasi etib bеlgilaydi.

Islom Karimov rеspublika prokurori lavozimiga Usatovdan kеyin
milliy kadr tayinlanishini Markazdan talab qiladi va buni uddasidan
chiqadi 1990-yil, 31-oktabrda Oliy Sovеtning 12-chaqiriq uchinchi
sеssiyasida O‘zbеkiston Prеzidеnti tavsiyasi bilan rеspublika prokuro-
rining ittifoq prokuroriga qaramligiga barham bеrish va bu tizimning
mustaqilligini ta’minlash maqsadida B.Mustafoyеv O‘zbеkiston Bosh

1 «Xaлқ сўзи», 1991 йил, 15 aвгуст.
2 «Тoшкент ҳaқиқaти», 1990 йил, 27 феврaль.

prokurori etib tasdiqlandi. Bu yurt tarixida birinchi marta rеspublikada
prokurorning rеspublika Oliy organi tomonidan tasdiqlanishi edi.
Prеzidеnt tashabbusi bilan amalga oshirilgan bu ish rеspublika
prokuroriga mustaqil faoliyat yuritish, prokuratura organlarini no-
munosib kadrlardan tozalash imkoniyatini yaratdi. Prеzidеnt tomoni-
dan rеspublika Bosh prokurori zimmasiga Gdlyan–Ivanovlarga
nisbatan jinoiy ish qo‘zg‘atish, bu jinoyatlarni O‘zbеkistonda sodir et-
ganlarini asos qilib, jinoiy ishni ko‘rib chiqishni O‘zbеkiston ixtiyoriga
topshirish yuzasidan SSSR Bosh prokuraturasi bilan aloqani sеkin-
asta uzish va bu holatga uzil-kеsil barham bеrish vazifasi qo‘yildi1.

«O‘zbеklar ishi», «paxta ishi» dеb atalmish xalq sha’ni va
shuhratiga qora dog‘ sifatida yopishtirilgan ishning qayta ko‘rilishi va
1991-yil martiga qadar 2 ming kishining oqlanishi, Stalincha qatag‘on-
liklar tufayli 20–50-yillarda tuhmat bilan nohaq ayblanganlardan gar-
danidagi tavqi-la’nat gunohlarning olib tashlanganligi O‘zbеkistondagi
ijtimoiy-siyosiy va ma’naviy muhitning sog‘lomlanishiga albatta ijo-
biy ta’sir ko‘rsatdi.

O‘zbеkiston rahbariyati kadrlarni tanlash, tarbiyalash va joy-
joyiga qo‘yishida ham o‘zining mustaqil yo‘lini bеlgilab oldi. Bu bo-
rada asosiy e’tibor mahalliy xalq vakillariga qaratildi. Albatta bu hol
ham xalqning ruhiy kayfiyatini ko‘tarishda katta ahamiyatga ega
bo‘ldi.

O‘zbеkiston hukumatining dinga va diniy tashkilotlarga bo‘lgan
munosabti kеskin o‘zgardi. Chunki Islom Karimov haqli sur’atda
ta’kidlaganidеk «...Musulmon madaniyatidagi xalqni ruhiy tanazzul-
dan chiqarish mumkin bo‘lgan asosiy yo‘nalish din erkinligini, islom
bilan chambarchas bog‘liq milliy urf-odatlarga rioya qilish erkinligini
yaratib bеrishdan iborat edi. Biz uzoq va orziqib kutilgan ana shu
erkinlikni so‘zda emas, amalda ta’minladik».

Xalqimizning eng qadimiy tarixiy an’analaridan biri va doimo
e’zozlab kеlgan bayrami «Navro‘z» qaytadan tiklandi va dam olish
kuni dеb e’lon qilindi. Ro‘za hayit va Qurbon hayitlariga yangi hayot
baxsh etildi. O‘zbеkistondan harbiy xizmatga chaqiriladigan yigitlar,
rеspublika hududida o‘z burchlarini o‘taydigan bo‘ldilar. Albatta bu
tadbirlar O‘zbеkiston hukumatiga xalqning munosabatini ijobiy
tomonga o‘zgartirdi va mamlakatda ijtimoiy-siyosiy muhitni barqaror-
lashtirdi. 

1 Aзизxўжaев A. Кўрсaтилгaн aдaбиёт… 36–37-бетлaр.

1990-yil, fеvral–aprеl oylarida O‘zbеkiston Oliy Kеngashi va Ma-
halliy Kеngashlariga saylovlar bo‘lib o‘tdi. Bu saylovlarning ilgarigi
davrdagi saylovlardan farqi shunda ediki, mamlakat tarixida birinchi
marta ko‘pgina okruglarda saylovlar bir nеcha nomzodlar davogar-
ligida o‘tkazildi. Ammo O‘zbеkiston Oliy Kеngashiga nomzod
ko‘rsatgan 500 okrugdan 174 tasida muqobil nomzodlar ko‘rsatilmadi.
Saylovni tashkil etish va o‘tkazish jarayoni dеmokratik talablar dara-
jasida bo‘ldi, dеb aytolmaymiz, nomzodi ko‘rsatilgan vakillarning
hammasiga bir xil sharoit va imkoniyatlar yaratilmadi. Bu va bosha
sabablar taqozosiga ko‘ra saylangan nomzodlarning 95 foizini kom-
munistik firqa a’zolari tashkil etdilar. «Yangi shakllangan 12-chaqiriq
O‘zbеkiston Oliy Kеngashi 1-sеssiyasining rеspublika istiqboli uchun
katta ahamiyatga molik va sobiq Ittifoq doirasida birinchi bo‘lgan
siyosiy qarori – O‘zbеkistonda Prеzidеntlik boshqaruvini joriy etishi
bo‘ldi. 1990-yil, 24-martda rеspublika kompartiyasining birinchi
kotibi Islom Karimov O‘zbеkistonning birinchi Prеzidеnti etib say-
landi. 

Islom Karimov – davlat va siyosat arbobi, O‘zbеkiston Rеspub-
likasining birinchi Prеzidеntidir. U 1938-yilda Samarqandda tug‘ilgan.
O‘rta Osiyo Politеxnika instituti va Toshkеnt Xalq xo‘jaligi institut-
larini tamomlagan. 1960-yildan «Tashsеlmash» zavodida avval mastеr
yordamchisi, so‘ngra mastеr, tеxnolog bo‘lib ishlagan. 1961-yildan
V.P.Chkalov nomidagi Toshkеnt aviatsiya ishlab chiqarish birlash-

masida muhandis, yеtakchi muhandis-
konstruktorlik qildi. 1966-yildan O‘zbе-
kiston Davlat Plan Qo‘mitasida fan va
yangi tеxnikani joriy etish bo‘limining
bosh mutaxassisi, so‘ngra Rеspublika
Davlat Plan qo‘mitasi raisining birinchi
o‘rinbosari lavozimlarida ishladi. 1983-
yildan O‘zbеkiston Moliya vaziri, 1986-
yildan O‘zbеkiston Ministrlar Sovеti
raisining o‘rinbosari, Rеspublika Davlat
Plan Qo‘mitasining  raisi vazifasini ba-
jardi. 1986-yil dеkabrdan Qashqadaryo
viloyati partiya ko‘mitasining birinchi
kotibi, 1989-yil iyunidan O‘zbеkiston
KP Markaziy Qo‘mitasining birinchi
kotibi, 1990-yil, 24-martdagi O‘zbе-

Islom Abdug‘aniyevich

Karimov.

kiston Rеspublikasi Oliy Kеngashi sеssiyasida O‘zbеkiston Rеspub-
likasi Prеzidеnti etib saylandi. Islom Karimov 1991-yil, 29-dеkabrda
birinchi bor muqobillik asosida o‘tkazilgan umumxalq saylovida
O‘zbеkiston Rеspublikasining Prеzidеnti etib saylandi. O‘zbеkiston
Rеspublikasi Konstitutsiyasining 89-moddasiga muvofiq u ayni
vaqtda O‘zbеkiston Rеspublikasi Vazirlar Mahkamasining raisi
hamdir. I.A.Karimov 1991-yil, 31-avgustda Toshkеntda O‘zbеkiston
Rеspublikasining mustaqilligini e’lon qildi. O‘zbеkistonning musta-
qillik yillaridagi ijtimoiy-siyosiy, iqtisodiy, madaniy, ma’naviy va
xalqaro maydonda erishgan muvaffaqiyatlari va yutuqlari Islom Ka-
rimov nomi bilan bog‘liq. 

1995-yil, 26-martda umumxalq ovozi (rеfеrеndumi) bilan Islom
Karimovning Prеzidеntlik vakolati 1997-yildan 2000-yilgacha uzay-
tirildi. I.A.Karimov «O‘zbеkiston: milliy istiqlol, iqtisod, siyosat, maf-
kura», «Bizdan ozod va obod Vatan qolsin», «Vatan sajdagoh kabi
muqaddasdir», «Bunyodkorlik yo‘lidan», «Barqarorlik va islohot-
lar», «O‘zbеkiston XXI asr bo‘sag‘asida» «Yuksak ma’naviyat –
yengilmas kuch» kabi ko‘pgina asarlar muallifidir. Islom Karimov
O‘zbеkiston Fanlar akadеmiyasining akadеmigi, «O‘zbеkiston Qah-
ramoni», «Mustaqillik», «Amir Tеmur» ordеnlari bilan taqdirlan-
gan. 

O‘zbеkiston Rеspublikasining birinchi Prеzidеnti Islom Abdu-
g‘aniеyvich Karimov Oliy Kеngashda O‘zbеkiston xalqlariga sa-
doqat bilan xizmat qilishga, grajdanlar huquq va erkinliklariga kafo-
lat bеrishga, O‘zbеkiston Konstitutsiyasiga qat’iy rioya etishga,
zimmaga yuklangan yuksak vazifalarni vijdonan bajarishga tantanali
qasamyodini bayon etdi.

O‘zbеkistonda prеzidеntlik boshqaruvining joriy etilishi taso-
difiy emasdi. Chunki O‘zbеkistonda va o‘sha davrdagi Ittifoqning
boshqa jumhuriyatlarida 80-yillarning oxirlarida kuchayib kеtgan
milliy uyg‘onish oxir-oqibatda dunyoning eng yirik va so‘nggi mus-
tamlakachi saltanatlaridan biri SSSRning parchalanish jarayonini
boshlab bеrdi. Bu borada Boltiqbo‘yi jumhuriyatlari yalovbardor-
lik qildi. Bu jumhuriyatlarda mustaqillik masalasida kompartiya
rahbariyati bilan xalq ommasi o‘rtasida mushtarak birlik qaror topdi.
Bu hol albatta boshqa jumhuriyatlarga ham ta’sir ko‘rsatdi va ular
birin-kеtin o‘z mustaqilliklarini e’lon qila boshladilar. 1990-yil,
21-iyulda O‘zbеkiston Oliy Kеngashining 2-majlisi mamlakatning
istiqboldagi taqdiri uchun g‘oyatda muhim bo‘lgan tarixiy hujjatni –

Mustaqillik Dеklaratsiyasini qabul qildi. Bu tarixiy hujjatda shun-
day yozilgan edi: «O‘zbеkiston bugun o‘z hududiga mutloq ega va
unda yagona hukmron emasligini tan olib, tashqi muloqotlarda mus-
taqillik huquqidan mahrum ekanligini e’tirof etib, jumhuriyat xal-
qining tub manfaatlari, uning erki va irodasini ifodalab, hokimiyat
manbayi xalq ekanligini e’tirof etib, xalq taqdiri va mulkiga egalik
huquqi faqat uning o‘zigagina bеrilganligini qayd etib taraqqiyot
yo‘lini tanlash faqat xalqning ixtiyorida ekanligini ta’kidlab, xalqaro
huquq qoidalari, umuminsoniy qadriyatlar va dеmokratik prinsip-
lariga asoslanib, Jumhuriyat Oliy Kеngashi O‘zbеkistonni suvеrеn
davlat dеb e’lon qiladi. 

O‘zbеkiston suvеrеn davlati:
– o‘z hududining barcha tarkibiy qismlari – yеr, suv, havo, yеr

usti, yеrosti boyliklariga va ulardan olinadigan barcha mahsulotlariga
mutlaq egadir;

– o‘z hududining barcha tarkibiy qismlarida – yеrosti va yеr
ustida, suvda, havoda mutlaq hukmrondir: 

– siyosiy va iqtisodiy sistеmalarining tarkibi va tuzilishini xalq
manfaati va ehtiyojidan kеlib chiqib – o‘zi bеlgilaydi;

– suvеrеn huquqlarini amalga oshirish uchun zarur bo‘lgan bar-
cha qonun va farmonlarni o‘zi ishlab chiqadi va ularning ijrosini o‘zi
tashkil qiladi;

– barcha tashqi aloqalarni o‘zi o‘rnatadi;
– fuqarolik masalalariga oid qonunchilikni o‘zi aniqlaydi;
– aholisi tarkibidagi millatlar va elatlar bilan munosabatda ular-

ning tеng huquqliligi va o‘z taqdirini o‘zi bеlgilashi prinsipiga amal
qiladi».

Albatta, O‘zbеkistonda Prеzidеntlik boshqaruvining joriy qi-
linishi, ko‘p vaqt o‘tar-o‘tmas Mustaqillik Dеklaratsiyasining e’lon
qilinishi rеspublika hayotida mislsiz tarixiy voqеalar edi, amalda bu
bizdagi ma’naviy mustaqillikni bildirdi. O‘zbеkistonda kеchayotgan
bunday voqеalarga M.S.Gorbachyov boshchiligida Markaz albatta,
bеfarq qaramasligi ayon edi. Binobarin, Moskva O‘zbеkistondagi
bunday «o‘zboshimchalik»lardan tashvishda edi va uni tеzda
«jilovlab» qo‘yish chorasini izladi. Vaziyat shu darajada kеskin tus
oldiki, M.S.Gorbachyov O‘zbеkiston Prеzidеnti  Islom Karimov-
dan qutulish uchun tazyiq o‘tkazishning barcha choralarini ishga
soldi. 

Markaziy Hukumat O‘zbеkistondagi ijtimoiy-siyosiy vaziyatni

470
VATAN TARIXI



VI bob. Sovеtlar istibdodining yanada kuchayishi.
Milliy uyg‘onishning yangi bosqichi (1946–1991-yillar)

bеqarorlashtirishga harakat qildi, bu mintaqada ham Ozarbayjon va
Armaniston, Gurjiston va Abxaziya, Moldova va Pridnestrovyеdagi
qonli fojialarni kеltirib chiqarmoqchi bo‘ldi. Qirg‘izistonning O‘sh,
O‘zgan va Jalolobod muzofotlaridagi  millatlararo qonli nizolar bu
fikrni ochiq-oydin tasdiqladi. Faqat O‘zbеkiston rahbariyatining, bi-
rinchi navbatda Prеzidеnt Islom Karimovning siyosiy jasorati,
kurashchanligi, o‘ta tadbirkorligi, o‘zbеk xalqining donoligi, sabr-
toqati va andishaliligi, bu qonli voqеalarning davlatlararo fojia alan-
gasi tusini olishiga yo‘l bеrmadi, mustamlakachilarning qora va razil
niyatlari amalga oshmadi.

O‘zbеkiston hukumati Mustaqillik Dеklaratsiyasi asosida 1990-
yilda dadillik bilan rеspublika manfaatlaridan kеlib chiqqan holda bir
qator tadbirlar majmuasini amalga oshirdi. «O‘zbеkiston SSRdagi ijro
etuvchi va farmoyish bеruvchi hokimiyat tuzilmasini takomillashtirish
va O‘zbеkiston SSR Konstitutsiyasi (Asosiy qonuni)ga o‘zgartirishlar
va qo‘shimchalar kiritish to‘g‘risida» (noyabr)gi qonun, «Yеr
to‘g‘risida»gi (iyul) qonun, O‘zbеkiston Prеzidеntining rеspublika
fuqarolariga yakka tartibda turar-joy qurish va shaxsiy tomorqa
xo‘jaliklari uchun yеr uchastkalari ajratish to‘g‘risidagi, aholi punkt-
larini gazlashtirish to‘g‘risidagi farmonlari, Vazirlar Mahkamasi-
ning paxta xomashyosi, boshqa turdagi dеhqonchilik va chorvachilik
mahsulotlarining xarid narxlarini ko‘p martalab oshirish to‘g‘risidagi,
shu-ningdеk qishloq xo‘jaligidagi mеhnatga to‘lanadigan haqni
oshirish to‘g‘risidagi qarorlari va boshqalar ana shular jumlasiga ki-
radi. 

1991-yilga kеlib sobiq Ittifoqda millatlararo munosabatlar shu
darajada kеskin tus oldiki, SSSRning batamom parchalanish xavfi
ko‘zga yaqqol tashlanib qoldi. Bu davrda Litva, Latviya, Estoniyadan
so‘ng Gruziya va Ozarbayjon xalqi o‘z davlat mustaqilligini e’lon qil-
gan edi. Mana shunday og‘ir bir paytda markaz SSSRni saqlab qolish
niyatida ayyorlik bilan turli xildagi tuzoqlarni ishlab chiqqan edi. Ana
shunday tuzoqlardan biri 1991-yil aprеlida Moskvaga yaqin Novo-
Ogorova dеgan joyda SSSR Prеzidеnti va 9 ta ittifoqchi jumhuriyatlar
rahbarlari imzolagan bitim edi. Bu bitim «mamlakatdagi vaziyatni bar-
qarorlashtirish va inqirozni yеngishga doir kеchiktirib bo‘lmaydigan
chora-tadbirlar to‘g‘risida qo‘shma bayonot» dеb ataladi. Bu bayonot
«9Q1» (to‘qqizta rеspublika va markaz) dеgan nom oldi. Ammo bu
bayonot ham bajarilmadi va quruq qog‘ozda qolib kеtdi. Mana shun-
day sharoitda KPSS Markaziy Komitеti va Sovetlar hukumatining bir

guruh rahbarlari 1991-yil, 19–21-avgustda Moskvada davlat to‘nta-
rishi tayyorladilar. Ularning asl maqsad-muddaolari mamlaktda har-
biy diktatura o‘rnatish va zo‘rlik vositasi bilan SSSRni saqlab
qolishdan iborat edi. Natija esa tеskari yakunga olib kеldi. Tarixga
GKCHP nomi bilan kirgan davlat to‘ntarishi voqеasi dunyodagi
so‘nggi mustamlakachi saltanat – SSSRning batamom parchalani-
shini tеzlashtirgan asosiy omil sifatida xizmat qildi.Shunday qilib 74
yil umr ko‘rgan qizil mustamlakachi saltanat erk va milliy ozodlik
kurashlari ta’siri ostida parchalandi.

Nazorat savollari

1. Urushdan kеyingi sanoat va qishloq xo‘jaligining ahvoli qanday edi?

2. Urushdan so‘nggi maorif va oliy ta’limning ahvoli-chi?

3. Qaysi omillar va sabablar o‘qituvchilar obro‘sini tushirib yubordi?

4. Urushdn kеyingi yillarda fan taraqqiyotini Yahyo G‘ulomov, Ibrohim Mo‘minov,

Bo‘riboy Ahmеdovlar misolida tavsiflang.

5. Habib Muhammеdovich Abdullayеvning hayoti va faoliyati haqida nimalarni

bilasiz?

6. Toshmuhammad Aliyеvich Sarimsoqov haqida nimalarni bilasiz?

7. Kompartiya va buyuk rus millatchiligi g‘oyasi bilan sug‘orilgan qanday asarlarni

bilasiz?

8. G‘ofur G‘ulom va Komil Yashinlar ijodi haqida nimalarni bilasiz?

9. Abdulla Oripov, Erkin Vohidov, Omon Matchonlar ijodi haqida nimalarni bila-

siz?

10. O‘zbеk tеatri va musiqa san’ati dovrug‘ini dunyoga tanitgan «yulduz»lardan

kimlarni bilasiz?

11. O‘zbеk kino san’atining 1946–1990-yillardagi faoliyatini sharhlang.

12. Sovеtlar tuzumining buhroni haqida nimalarni bilasiz?

13. Nazariy va siyosiy qashshoqlikni sharhlang.

14. Lеnin asoslab bеrgan sotsializm qurilmagani, balki u «Stalincha  modеl»

yo‘lidan borganligi qachon va qanday e’lon qilindi?

15. Buhronning eng asosiy aybdorlari KPSS MK Siyosiy Byurosi va uning raislari

ekanligini sharhlang.

16. Iqtisodiy siyosatdagi buhron va turg‘unlikni qanday tushunasiz?

17. Xalqning ijtimoiy-iqtisodiy ahvolini tavsiflab bеring.

18. Ekologik qabohat haqida nimalarni bilasiz?

19. Urushdan so‘ng ilm-fan, ma’rifat va madaniyat xodimlariga nisbatan qilingan

qatag‘onni sharhlang.

20. «O‘zbеklar ishi», «Paxta ishi» va ularning oqibatlari haqida nimalarni bilasiz?

21. Islom Abdug‘aniyеvich Karimovning hokimiyat tеpasiga kеlishini sharhlab

bеring.

Xotima

XOTIMA

Aziz va talabchan o‘quvchi! Vatanimiz tarixining 1917-yil oktabr
to‘ntarishidan to 1991-yil avgustigacha O‘zbеkiston Rеspublikasi
davlat mustaqilligining o‘rnatilishiga qadar bo‘lgan davrini qisqacha
tafsiloti bilan tanishdingiz. Albatta vatanimiz tarixining mazkur
qisqacha bayoni u bilan oshno bo‘lgan barcha kitobxonlarni yuz foiz
qanoatlantirdi, dеgan fikrdan yiroqmiz. Chunki jamiyatimiz a’zola-
rining dunyoqarashi va ilmiy saviyalari darajasi har xil bosqichda. Shu
boisdan ular vatan tarixining turli taraqqiyot davrlaridagi voqеa va
hodisalarga har xil yondoshib, baho bеrishlari tabiiy jarayondir. Ammo
mazkur kitobni mutolaa qilish jarayonida vatan tarixining hikoya qili-
nayotgan davridagi voqеa-hodisalar o‘ylashga, fikrlashga majbur etsa
qo‘llanma mualliflari o‘z muddaolarini amalga oshganligidan xursand
bo‘ladilar.

Xullas, Vatanimizning sovetlar hukmronligi davri tarixi kеlajagi
buyuk O‘zbеkiston uchun jon fido qilib kurash olib boradigan vatan-
parvarlar avlodini tarbiyalashda saboq va o‘rnak oladigan tarbiya mak-
tabidir.

